
Ma Muweni Sulumani ya Meciyu abaki ni
Ere ye t1 Modamki ka Ma Muweni Sulumani ya Meciyu abaki ni

Maslana ya abaki wakita ge Meciyu ni adafay slimi gayan a wakita ni bu ndo. Ku
tamal nahkay nangu ni, kwa ka manjaki gani ndam ga Yezu dek t3sara abaki ti Meciya
zal asak ga Yezu ni (Meciyu ti tazalay nan Levi daya). Maslana ya abaki wakita ni ti zal
Zude, awayay adafaki ma ga ndam mahangaray pakama ge Melefit ya tadombiyu, t3dem
amagravu ni ti agrava ka sarta ga Yezu edediy a (jengey Meciyu 1.22-3 ; 2.15; 2.17-18 ;
2.23 ;3.3 ; ma ndahar t3bu akada hini daya).

Ka manjaki ga wakita ni Meciys adomki ma ke miwi ga Yezu. Kaloy gani angshad ere
ye ti Yezu agray akaba adem ni dek akada ga ata Mark nday ata Luk ya tangshad ni:
Yezu anjaki ke tuwi gayan ka had Gelili, oru gwar a Zeruzalem. Yezu nay abu agray tuwi
gayar ni ti guzit ana guzit ndam ya tadebay narn ni t3ser nan ti nary way ; kaley gani Piyer
adom Yezu ti nar Krist bay gadakani ya amara ni (16.16). Piyer ara adema pakama nana
ti kalon gani Yezu oru gwar a Zeruzalem, wudaka akoru ti ahi ana ndam madabay nan ni
ahar adsm tikad nan eslini, mok amangaba e kisim ba (16.21).

E kidiy ga pakama ga Yezu ya adom ni bu ni ti Meciys adaba ndahan a, aslamatakabu,
abaki ka malay gorgari zlam a wakita gayan ni bu : ma ga Yezu ya adom ka hama ni (5.1-
7.29), ma ga Yezu ya adom ka ya ti aslor ndam asak gayan ni (10.1-11.1), ma gozogul ga
Yezu ya adamki ka Magur ge Melefit ni (13.1-52), ahamamam ndam ga Yezu tdnjshadkabu
ni (18.1-19.2) akaba ma ga Yezu ya adomki ka mandav ga duniya ni (24.1-25.46).

Meciyu adafiki ana leli zlam ya ti tagrakivu ka Yezu ni ti agravu akada ga zlam ya ti
agrakivu ka ndam Izireyel a Wakita ge Melefit ya ahaslani bu ni. Yezu asloka ka had Ezip
a akada ga ndam Izireyel na (2.14-15) ; tabaray nar akada ga ndam Izireyel ya taslokaba a
daluv ba ni (3.13), acaka daliya a hud'gili ba (4.1) mak acaliya a hama va ga macahi Divi ge
Melefit ana mis akada ge Muwiz ya agray na (5.1). Yezu ti nay bay magri tuwi ana Melefit
ya acakay daliya a kala geli vu ni (Izayi 53.4 ; Meciyw 8.17) ; nay Wur ge Mis, ya Deniyel
épi Melefit amafiyu nay a bay vu ni (Deniyel 7.13-14 ; Meciyu 9.6). Yezu éndeverinaba
tuwi gayan na dek : kani ti nan « Melefit ya anjohad akaba leli ni » (Emenuwel) ya Izayi
adomki ma ni (Izayi 7.14 ; Meciys 1.23 ; 28.20).

Slimi ga ata bay) ga ban ga Yezu
(Luk 3.23-38)

1Yezu *Krist ti nay wur hud ge Devit, wur hud ga Abraham daya. Slimi ga ata bay ga
banani ti nday hi: 2 Abraham ewi Izak, 1zak ewi Zekup, Zekup ewi Zuda akaba baza ga
moayani ndahay, 3 Zuda éwifina ata Ferez nday ata Zara ka Tamar a, Ferez éwi Esron, Esroy
éwi Aram, 4 Aram ewi Aminadap, Aminadap eéwi Nason, Nasoy eéwi Salmon, > Salmor
ewifina Boz ka Rahap a, Boz ewifina Zobet ka Rut a, Zobet eéwi Zese, ¢ Zese éwi Devit.
Devit ti azum bay.

Bay Devit ewifina Salomorn ka wal ge Yuri a, 7 Salomor) éwi Robowam, Robowam ewi
Abiya, Abiya éwi Asaf, 8 Asaf éwi Zusafat, Zusafat ewi Zuram, Zuram éwi Oziyas, ° Oziyas
ewi Zowatam, Zowatam ewi Asaz, Asaz ewi Ezesiyas, 10 Ezesiyas ewi Manase, Manase ewi
Amon, Amorn ewi Zuziyas, 11 Zuziyas éwi Zesuniyas akaba baza ga manani. Ka sarta gani
nani ti tshaloru ndam *Zude ka had Babilor.

12 Tara tahaloya ndam Zude ka had Babiloy a ti Zesuniyas ewi Salatiyel, Salatiyel ewi
Zorobabel, 13 Zorobabel ewi Abiyut, Abiyut éwi Eliyakim, Eliyakim ewi Azor, 14 Azor ewi
Sadok, Sadok ewi Akim, Akim ewi Eliyut, 15 Eliyut éwi Eleyazar, Eleyazar ewi Matay,
Matan ewi Zekup, 16 Zekup ewi Zuzef. Zuzef ti zal ga Mari ya éwi Yezu ni. Yezu ti tozalay
nay Krist.

17 Nahkay e kidiy ga sarta ga Abraham akaba sarta ge Devit bu ni ti baza hud baza hud
ga Abraham kru mahar fad'; e kidin ga sarta ge Devit akaba sarta ya ti tshaloru ndam
Zude ka had Babiloy ni bu ni ti baza hud baza hud ga Abraham kru mahar fad; e kidiy ga
sarta ya ti tdhaloru ndam Zude ka had Babilon ni akaba sarta ge Krist bu ni ti baza hud
baza hud ga Abraham kru mahar fad.

Maslar ge Melefit ahi ana Zuzef etiweya wur a, slimi gani Yezu
(Luk 2.1-7)

18 Tiwi Yezu *Krist ti agravu nahkay hi : mapani Mari mava ge Zuzef. Zuzef azay nay
fan ndo, ay tipi ti nan a hud. Nan a hud ti ana njada ga *Masuf Njslatani. 1° Zal gani
Zuzef ti nan mis jireni, nahkay ara &pia nan a, nan a hud ti awayay madafani do. Adsm
ambroan narn akal-akal. 20 Nay abu ajalay ahar nahkay ti *maslor ge Melefit angazlivu e
kisim mizideni bu, ahi ahkado : « Zuzef wur hud ge Devit, kagray angwaz ga mazay Mari
ga wal ba, adaba wur ya a hud gayan bu ni ti azay hud gani ana njada ga Masuf Njslatani.
21 Ara ewi wur zalani. Emiweya ti akadi slimi Yezu, adaba nay ti amahangay ndam gayay,
amoholaba tay a magudar zlam gatay ba. »

22 7]lam gani nani agravu dek ti, ti pakama ga Bay Melefit ya ahi ana bay mahsngaray
*pakama gayay ni magravu. Pakama gani nani ti nihi : 23 « Wur dahalay ya asor zal fan
ndo ni ara azay hud, emiwi wur zalani, atazalay nan Emenuwel. » * Emenuwel ti awayay
adomvaba « Melefit nay abu akaba leli. » 2 Zuzef nakey ara épidekva ti agray ere ye ti
maslar ga Bay Melefit ahi gray ni. Azay Mari naken ga wal, 25 ay tandshadkabu ndo, duk
abivoru ana sarta ya Mari eweya wur na ni. Nahkay Mari nakey éwi wur zalani, mak
Zuzef adi slimi gani Yezu.

2

Ndam masar zlam tara tamanjaya Yezu a

1 Tiwi Yezu ti e Betlehem ka had *Zude. Ka sarta gani nani ti Erot nan bay ga ndam
*Zude. Tara tiwia Yezu a ti ndam ndahay tara a Zeruzalem a ; nday ndam mosar zlam,
taslokabiya gwar egezi a. 2 Tara tinjia ti tihindi, tddom : « Bay ga ndam Zude ya tiwi ni ti
nay eley 7 Mara ti adaba bongur acalaya, adafaki tiweya bay gadakana. Mipia bongur na
ti mara ga mabshadi mirdim a. » 3Bay *Erot ara ecia ma gana ti ma gani ahslia ahar a dal-
dal ; ma gani ahslia ahar ana ndam Zeruzalem a dek daya. 4Eslini Erot nakey azalakabu
gaddkani ga ndam *mangalabakabu mis akaba Melefit ni akaba ndam Zude ya *t3sara
Wakita ge Melefit a ni. Azalakabu gadékani ga ndam Zude ni nahkay ti ge mihindifina
ka tay a : « *Krist Bay gadakani ya amara ni ti, etiwi nap ti eley ? » 5 Nay nakey ara ahia
ana tay a nahkay ti nday nakay tdhapgrifan, t3hi : « Etiwi nay ti e Betlehem ka had Zude,
adaba bay mahangaray *pakama ge Melefit nahay abaki a wakita gayarn bu nahkay hi :
6 “Bay Melefit adom :

Lekulam ndam Betlehem ka had Zude ni ti
kasa gekuli gadakani atam kesa ndahan ga had Zade ni,

adaba etiwi bay a kesa gekuli bu.

Bay gani nani ti amadi kama ana ndam goro ndam *zireyel.” *»

7Bay Erot ara ecia ma na nahkay ti azalakabu ndam masar zlam ni akal-akal, ehindifina
ma ka tay a, ahi ana tay ahkado : « Boygur ni ti acelaya ananaw ? » 8 Tara tahia sarta gana
ti asleroru tay e Betlehem, ahi ana tay : « Dagum, kedsbum malay ga wur ya tiwi ni lala.
Akasaruma molan gana ti, nguma ti kdhaggrumu ma gani. Adaba nu day nara nakoru ga

mabohadi mirdim. »
9 Nday nakay tara ticia ma ga bay na ti tasloka. Nday t3bu takoru e divi bu ni ti tipi

bongur ya acalaya gwar egezi a ni, nan abu akoru kama gatay. Bongur ni nay abu akoru
nahkay ti oru ecikki ka malany ga wur ya nay avu ni. 10 Tara tipia boygur na ti tdmearva
dal-dal, 1 t3huriyu a ahay ya ti bongur ecikki ni vu, tadi ahar ana wur ni nday ata manani

* . * .
1:23 Izayi7.14. 2:6 Mise 5.1.

Mari. Tara tipia wur na ti tabshadi mirdim grik meleher ndiba ndiba ana had, mak
tazlokaba sahar gatay a, t3halaya zlam a, t3bi ana wur ni. Zlam gani nday hi : gru, haf ya
tamal tazabay ezi ti abalay ni, akaba haf naharn tezalay mir, ezi akada ge tersel ni. 12Kalon
gani Melefit ahi ma ana tay e kisim mizideni bu, ahi ana tay ahkado : « Kdngumoru gwar
aff:)l[ gaErot ba. » Nahkay nday naker tasloka, tangoru a magam gatay ana divi nahan zlam
gatay.
Ata bay ga Yezu tacuhworu ana Yezu ka had Ezip

13 Ndam masar zlam ni tara taslaka ti *maslor ge Melefit angazlivu ana Zuzef e kisim
mizideni bu, ahi ahkado : « Sleka, za wur na nday ata menana, cuhworu ana tay gwar ka
had Ezip. Ekinjumiya ti njshaduma eslina. Anahuk “Slaka” day kwa ti akesleskumbiya.
Adaba *Erot nan abu adsbay divi ge mijin wur ni. » 14 Zuzef ara écia ma na nahkay
nahama, ga malavad gani nani écikaba, azay wur ni nday ata may ga wur ni, oru ka had
Ezip. 15 Toru tinjua eslina ti tanjshadiyu duk abiviyu ana kisim ga bay Erot. Ata bay ga
Yezu toru ana Yezu ka had Ezip ti, ti pakama ga bay mahangaray *pakama ga Bay Melefit
magravu. Pakama ya adem ni ti nahkay hi : « N3zalabiyu wur goro ti kwa ka had Ezip.
T »

Tabazl baza
16 Erot ara écia ndam masar zlam ni tagosa nay a ti azuma baruv a dal-dal. Nahkay

aslororumis, ahi ana tay toru tdbazl baza ga kasa Betlehem akaba baza ge mis ya tanjohad
ka gavay gani ni. Ahi ana tay tabazl baza ya ti tdzuma vi a ca cuena akaba ya tisli vi
cu cueni ndo ni dek. Adem tabazl baza ge vi cu cueni ni ti adaba ndam masar zlam
ni t3hi « Mipi boggur enjenjeni ti agray vi ca nihi. » 17 Nahkay pakama ge Zeremi bay
mahoangaray *pakama ge Melefit ni agravu. Pakama gani nahkay hi :

18 « Tici zlahay a Rama : tuway ahanday dal-dal, tagray deluls.

Nani Resel, etuwi baza gayar,

awayay ti mis tadabakay nar do, adaba baza gayar t3bi va bi. ¥ »

Ata bay ga Yezu taslokabiya ka had Ezip a

19 Kalan gani bay *Erot naken amata. Ara amata ti masler ga Bay Melefit angazlivu
ana Zuzef ka had Ezip e kisim mizideni bu keti, 20 ahi ahkado : « Cikaba, za wur na nday
ata mayana, keygoru ana tay ka had Izireyel. Adaba ndam ya ti tawayay makad wur ni
ti tdmata. » 2! Zuzef nakey ara écia ma na ti ecik, azay wur ni nday ata may ga wur ni,
tasloka tapgoru ka had 1zireyel. 22 Ay Erseleyus wur ga Erot ahuriya a bay ga banana va
ka had *Zude a. Zuzef nakey ara écia ma gana ti angwaz awar nar, awayay moahuriyani
ka had Zude do. Eslini *maslar ge Melefit ahi ma e kisim mizideni bu, nahkay Zuzef
nakay oru ka had *Gelili. 23 Oru énjua eslina ti anjshad a kesa nahan bu ; tazalay kesa
gani Nazaret. Nahkay ere ye ti ndam mahapngaray *pakama ge Melefit ya tddambiyu ni
agrava. Ma gani nahkay hi : « *Bay gadakani ya amara ni ti atazalay nar zal Nazaret. »

3

Pakama ge Zen bay mabaray mis ni
(Mark 1.1-8 ; Luk 3.1-9 ; Zen 1.19-28)

1 A vad naharn abu nahama, Zer) bay mabaray mis ni aharkiaya ke mis a hud gili ba
ka had *Zude ga mohi ma ana mis. 2 Ahi ana mis ahkado: « Mbatumkaba majalay
ahar gekuli a, adaba *Magur ge Melefit énjia wudak. * » 3 Zen ti Izayi bay mahangaray
*pakama ge Melefit ademkibiya ma, adom :

« Maslana azlah a hud gili bu, dengu gayan ahandabiyu. Adom :
“Slamatumikabu divi ana Bay gadakani,
ahar adam divi gayan mala ndalaba.” T »

* \ .
T 215 0ze11.1. F 2118 zeremi3115. ™ 3:2 A wakita ge Meciyst bu, td3dam « Magur ga hud melefit, »
awayay adomvaba « Magur ge Melefit. » 1 3:3 1zayi 40..

4 Zen ti nay abu ana azana malamani ana enguc ge ezligwemi, awslvu ana maslpara
ga ambal a zuh bu. Zlam mazum gayay ti eyew akaba amu. 5 Eslini ti ndam Zeruzalem,
ndam ga had Zude dek akaba ndam ya ti tanjohad ka gevay ga zalaka *Zurden ni dek
tarakia ke Zen naken a, ¢ tddafaya zlam gatay ya tagudar na, mak Zen nakay abaray tay
a zalaka Zurden ni bu huya.

7 Ndam *Feriziyer) akaba ndam *Seduseyer kay tarakia ke Zen a ti m3baray tay. Zey
nakan ara epia tay a ti ahi ana tay ahkado: « Lekualum ti medékw ! Way ahi ana kali
daguma afa goro a ti kitamumfapa ka mozum baruv ge Melefit ya ara azumki ke mis
wudak na way ? 8 Tamal ti kambatumkaba majalay ahar gekuli a ededin ededinena ti,
grum tuwi ya ti adafaki lekulum kambatumva ni.  Pgay beny ga boay gekuli Abraham,
nahkay akatamum ti kdhumi ana ahar ba, adaba nahi ana kuli nahama, Melefit esliki
moahiani ana akur nday ndani tigi baza hud ga Abraham day, agravu. 10 Si kegrum tuwi
sulumani kwa. Do ni ti Melefit nay anjokia ka matrab kuli a andava, agri ana kuli akada
ge mis ya may ga zlam gayay tiwi baza sulumani do ni ti azay zlaba gayarn ekeleba tay a,
abiyu tay a aku vu ni. 1 Nu ti nabaray kuli ana yam ti mis t3sor lekulum kambatumkaba
majalay ahar gekuli a, ay maslana nahay nany abu ara e divi ba kalany goro a: nap ti
amabaray kuli ana *Masuf Njslatani akaba ana aku. Nay gani nani ti njada gayar atama
goro a ; nu ti way ga maziaba kimaka gayan a di way ? 12 Emedekaba mis a akada ge mis
ya aza hijid gayan a ahar va, ahar hay ana nan ni. Aharaba ti abiyu yam ga hay ni a guvur
vu. Ay kisfit gani ni ti ajiaba aku a. Aku gani nani ti amst day-day do. »

Tabaray Yezu
(Mark 1.9-11 ; Luk 3.21-22)
13Eslini Yezu asloka ka had *Gelili a, arakioru ke Zey ka gavay ga zalaka *Zurden ti Zen

*m3baray nay. 4 Ay ti Zey awayay mobaray nan do, ahi ahkado : « Amal nu narakukoru
ti kAbaray nu. Nihi ti nak kdrakua ti nabaray kur saway aw ? » 15 Ay Yezu ahangrifar,
ahi : « Nihi ti gaskabd, gray nahkay hayan. Tamal magra nahkay ti magra ere ye ti Melefit
awayay na dek. Agaski ti magray nahkay. » Zen ara écia ma ga Yezu na ti dgaskabu, abaray
nay. 16 Zey ara abara Yezu a ti Yezu acslaya a yam ni ba. Eslini hud melefit azlokvaba,
mak Yezu nakay épi *Masuf ge Melefit aharkiaya akada ga kurkoduk ya ahar na. 17 Eslini
dongu ahandabiyu a hud melefit bu akada dengu ge mis, adom : « Maslapa hini ti wur
goro, nawayay har dal-dal ; amaru mabaruv dal-dal. »

4

Seteni ahalfona eyu ka Yezu a
(Mark 1.12-13 ; Luk 4.1-13)

1 Kalapy gani *Masuf ge Melefit azoru Yezu a hud gili vu ti *Seteni m3halfona eyw a.
2Eslini Yezu naksy ages ndera, azum zlam ndo vad kru kru fad mslafat akaba malavad
gani do dek. Kaloy gani luwir awarkaba nay a. 3 Nahkay bay mahslfopa eyu ke mis a ni
arakioru, ahi ; « Tamal ti nak Wur ge Melefit ededin ti hi ana akur nday hini tdmbukvu
*dipen zla aw. » 4 Ay Yezu ahangrifen, ahi: « Abu mabakiani a Wakita ge Melefit bu,
Melefit adom : “Mis anjshad ti ana zlam mazumani ciliy do ; anjshad ti ana pakama ya
Melefit adom ni dek.” * »

5 Eslini Seteni azoru nay a kesa *njolatani ni vu, afskad nay jik ka ahar ga *ahay
gadakani ge Melefit ni, T 6 mak ahi: « Tamal nak Wur ge Melefit ededin ti diyu a had,
adaba abu mabakiani a Wakita ge Melefit ni bu nahkay hi : “Melefit amahi ma ana maslar
gayar), atakacaw kur, ti asak gayak énjifin ki akur ba.” ¥ » 7 Ay Yezu ahi : « Abu mabakiani
a Wakita ge Melefit ni bu keti : “Kdhalfona eyu ki Bay Melefit gayak a ba.” § » 8 Eslini
Seteni nakey azoru Yezu ka ahar ga homa zabalani, adafiki had ga duniya gargarani dek,
adafiki njada akaba elimeni gatay, ® mak ahi : « Kbu kipioru zlam ni dek do waw ? Tamal

44 Mimbikis3. T 45 kosa njalatani ni ti Zeruzalem. ¥ a6 Limisor11-12. 8 47 Mimbiki 6.16.

ti kabshadua mirdim a meleher ndib ana had ti anabuk tay dek. » 19 Eslini Yezu ahi :
« Hodakfua, Seteni. Abu mabakiani a Wakita ge Melefit ni bu nahkay hi: “Akabshadi
mirdim ti ana Bay Melefit gayak ; akazlabay nan nay bala cilin.” * » 11 Yezu ara adama
ma na nahkay ti Seteni nakan aslokafona. Ara aslokafana ti *maslar ge Melefit tdrakia ka
Yezu a, tafi ahar.

Yezu anjaki ke tuwi gayan ka had Gelili
(Mark 1.14-15 ; Luk 4.14-15)

12 Kalon gani mis tahi ana Yezu t3fiya Zen a dapgay va. Yezu ara écia ma gana ti
asloka oru ka had *Gelili. 13 Oru énjua eslina ti anjohad a Nazaret ndo, dru anjshad a
Kafarnahum. Kafarnahum ti ka govay ga *daluv gadakani ga had Gelili, ka had ga Zabuloy
akaba ga Naftali. 14 Agray nahkay ti pakama ge Izayi bay mahangaray *pakama ge Melefit
ya adembiyu ni ti magravu. Adsm nahkay hi :

15 « Lekulum ndam ga had ga Zabulorn akaba ga Naftali,

gwar ka daluv, ke ledi ga zalaka *Zurden ni !

Ka had Gelili gekuli ti ndam ya nday ndam *Zude do ni t3bu kay,

16 gy mis ya ti tanjohad a molay zig-zineni bu ni tipia malan masladana dal-dal ;
mis ya ti tanjshad akada nday mis mamatani ni, molan asladia ana tay a.T »

17Ka sarta gani nani Yezu anjaki ka mahi ma ana mis, adom : « Mbatumkaba majalay
ahar gekuli a, adaba *Magur ge Melefit eénjia. »

Yezu azalay ndam magas kilif fad
(Mark 1.16-20 ; Luk 5.1-11)

18 A vad nahan Yezu nay abu asawaday ka gavay ga daluv Gelili ti épi mis ndahan ca
nday ka marn gatay. Balay gani slimi gayan Simu nar ya tozalay Piyer ni, nahan ni ti ni
slimi gayay Andre. Nday t3bu tataliyu zeva gatay a daluv vu, adaba nday ndam magas
kilif. 12Eslini Yezu ahi ana tay : « Dabumbiyu nu ; anagray ti kigsm ndam mshalibiyu mis
ana Melefit akada ya ti kegasum kilif ni. » 20 Tara ticia pakama ga Yezu na ti tdmberbu
zava gatay ni ndabak, tadebay nany huya. 2! Nday tabu takoru ti Yezu épi mis ndahay cu,
nday ka man gatay keti ; nday baza ge Zebede, balay gani slimi gayan Zek, nahay ni ti
ni slimi gayan Zen. Nday a *slalah ga yam bu akaba boy gatay Zebede, tabu taslamalay
zova gatay. Yezu ara epia tay a ti azalay tay. 22 Nday naken tara ticia zalay ga Yezu na ti
tdmbarbu slalah ga yam gatay ni akaba bay gatay ni, tadsbay nan.

Yezu acahi zlam ana mis akaba ahsygaraba mis a
(Luk 6.17-19)

23 Kaloy gani Yezu asawaday ka kasa ka kasa ga had *Gelili ni dek, acahi zlam ana
mis a ahay ga *mahangalavli Melefit ye eslini ni bu. Ahi *Ma Muweni Sulumani aki ka
*Magur ge Melefit ana tay, ahangaraba ndam gatay dorani akaba ndam gatay ya armawar
gorgarani awar tay na dek. 24 Nahkay ndam ga had Siri dek ticia zlam ga Yezu ya agray
na. Eslini tahalibiyu ndam gatay ya tébesey do ni dek : ndam ga armawer, ndam ya ti
tacakay daliya ni, ndam ya ti seteni t3niviyu ana tay ni, ndam ya ti arana agss tay baruk
baruk ni, akaba ndam dara. T3halibiya tay ana Yezu a ti Yezu ahangaraba tay a. 25 Mis
dal-dal taslakabiya e Gelili a, ka had ga *Kasa Kru a, a Zeruzalem a, ka had *Zude akaba
ke ledi ga zalaka *Zurdey a, tadabay Yezu.

5

Yezu acahi zlam ana mis a hama bu
1Yezu ara épia mis dal-dalani na ti acaloru a hama vu, anjshad digus. Nahkay ndam

madabay nar ni tdrakioru, 2 mak Yezu anjaki ka macahi zlam ana tay.

Mamorani ga ndam ga Yezu
(Luk 6.20-23)

F3
410 Mimbikie.13. T 416 Izayi 8.23-9.1.



Meciys 5:3 6 Meciys 5:22

Ahi ana tay ahkado :
3 « Ndam ya ti t3sara nday ndam talaga ke eri ge Melefit ni ti tSmoarvu, adaba *Magur ge
Melefit ti gatay.

4Ndam ya ti titawi ni ti t3marvu, adaba Melefit amahangrivu 6aruv ana tay. *

5Ndam ya ti nday kudufani ni ti tSmarvu, adaba Melefit amoavi had ya ti adem amavi ana
ndam gayarn ni ana tay.

6Ndam ya ti tawayay jiri ge Melefit akada ya tawayay zlam mazumani akaba zlam miseni

ni ti tdmarvu, adaba etipi jiri gani nani, atorah ana nay akada ya tarsh ana zlam
mazumani ni.
7Ndam ya ti mis tasi cicihi ana tay ni ti tSmervu, adaba nday day atasi cicihi ana Melefit.

8 Ndam ya ti mabaruv gatay *njolatani ni ti tSmoarvu, adaba etipi Melefit.

9 Ndam ya ti tangalabakabu mis ni ti tdmarvu, adaba Melefit amazalay tay baza gayarn.

10 Ndam ya ti mis tagri daliya ana tay adaba nday ndam jireni ni ti tSmarvu, adaba Magur
ge Melefit ti gatay.

11 « Lekulum ti ka ya ti mis tindivi kuli, togri daliya ana kuli ahkay do ni tadomki
ma magadavani gargoari aki ke kuli adaba lekalum ndam goro ni ti, merumvu. 12 Yum,
moarumvu dal-dal, adaba Melefit amavi zlam sulumani ana kuli kay a kala gani vu a hud
melefit bu. Daliya ya togri ana kuli nihi ni ti, ku ndam maheygaray *pakama ge Melefit
ahaslani day togri ana tay nahkay. »

Ma aki ka estena akaba ka malay masladani
(Mark 9.50 ; Luk 14.34-35)

13 « Lekulum e kidin ga ndam ga *duniya ni bu ni ti akada estena ya tabafon ka zlam
mazumani ni. Ay tamal estena ni acar va do ni ti, tagri ahomamam ti m3car keti ni mam ?
Abi ! Egia zlam masakana, tizligoru mis tacalki cilin.

14 « Asladay moalay a duniya bu ni ti lekalam gani. Kesa godakani ka ahar ga hama ti
apgahvu waw ? Aha! 15 Maslapa ya ti ebeftey cepgel mak ahambaki dagsla ni ti abi;
afokad ka moalay zanani saway, nahkay ti asladi melay ana mis ya ti a hud ahay bu ni dek.
16 Nahkay zla nahama grum ti mis dek tipi masladani gekuli ana tuwi gekuli sulumani ya
kagrum ni. Etipia ti atazlobay Bay gekuli ya a hud melefit bu ni. »

Pakama aki ke Divi ge Melefit

17 « Pgay nu nara ga mambatkaba *Divi ge Melefit ya Muwiz abaki na akaba pakama
ga ndam ndahay ya tahengaray *pakama ge Melefit na ti kddomum ba. Nara ga
moambatkaba tay a do, nara ti ge mendeveriy tuwi gani sawar. 18 Nohi ana kuli nahama,
ku asak ma guzit ge Divi ge Melefit ya Muwiz abaki ni emiji do. Tamal hud melefit akaba
had ni dek tijiji ndo ni ti asak ma ga wakita ni day emiji do. Si ere ye ti Melefit awayay
magray ni dek amagrava day kwa. 19 Nahkay zla nahama, tamal mis agaskabu ku Divi
balay e kidin ge Divi ge Melefit bu ndo, akaba acahi ana mis ndahay ti tgray akada
gayay ni ti, abslay do. Ku tamal agaskaba Divi ndahay a dek, Divi ya agaskabu ndo ni ti
guziteni atam nday ndahay dek naggu ni, Melefit amadom maslana nani guziteni atam
mis ndahay dek a Magur gayan ni bu. Ay maslana ya ti ageskaba Divi ge Melefit a dek,
acahi ana mis ndahay ni ti, Melefit amadom nay godakani a Magur gayay ni bu. 20 Nohi
ana kuli nahama, ahar adem kdtamum ndam *Feriziyer) akaba ndam *masar Wakita ge

Melefit ana jiri. Tamal katamum tay ndo ni ti akeshurumiyu a *Magur ge Melefit ni vu
koksah. »

Mazum baruv akaba lagayvu
21 « K3saruma tohi ana ata bay gekuli ahkado : “Kakad mis ba. Maslapa ya ti akada mis
ani ti tagrafena seriya.” T 22 Ay nu ti nohi ana kali : ku way way do tamal azumkia 6aruv
ka wur ga manana ti tagrafana seriya ; ku way way do tamal éndivia wur ga mapana cad
ti ndam ge seriya towal nan ; tamal ahi ana wur ga mapani “Nak muru” ti tizligiyu nan

* 5.4 Awakita ndahay bu tambatkaba lemertt 4 ata 5 a. T 5:21 Mahorana 20.13 ; Mimbiki 5.17.

a *daluv ga aku vu. 23 Nahkay tamal kinjua ana sadaga gayak ka malay ya tabshad na,
moak kasarkia kagudaria zlam ana wur ga muk a ti, 24 mbarbu sadaga gayak ni eslini, ru
kangalumbabiya. Akseygalumbabiya ti nga ti kafokadi sadaga gayak ni ana Melefit doma

mba.
25 « Tamal maslana akoru abshadkuk mirdim nahama, ngalumbu ka ahar divi ; do ni ti

bi maslana nani amazikaboru kur ana bay magray seriya, mak bay ni amavi kur ana zal
slewja ga mafiyu kur a dangay vu. 26 Neshuk nahama, manjad mapalaba ere ye ti tafokuk
na dek ti akaharaya a dapgay ni ba do. Ku tamal ti agajenifuk sisi balay naygu ni, si
kapalaba kwa. »

Magray hala

27 « Kdsaruma tdhi ana ata ban gekuli ahkado : “Kagray halaba.” ¥ 28 Ay nu ti nahi ana
kuli : ku way way do tamal amanjalana ana wal a ana eri ciliy, awayay ti tindehadkabu
ti, agra hala andava.

29 « Nahkay tamal eri ga ahar ga daf gayak ezligiyu kur a magudar zlam vu nahama,
zaba zligoru ; agaski hojo zlam ga vu gayak balay ejiji ere gani tizligiyu vu gayak dek a
daluv ga aku vu ni. 30 Tamal ahar ga daf gayak ezligiyu kur a magudar zlam vu nahama,
kelkaba zligoru ; agaski hojo zlam ga vu gayak balay ejiji ere gani vu gayak dek ahuriyu
a daluv ga aku vu ni. »

Magaray wal
(Meciyw 19.9 ; Mark 10.11-12 ; Luk 16.18)

31 « T3hi ana ata bay gekuli : “Tamal maslana agaray wal gayay ti ahar adem abaki
wakita gani, avi.”$ 32 Ay nu ti nohi ana kuli : ku way way do dgara wal gayan a, wal ni day
agray mesawehvu ndo ni ti, wal ni ada zal nahay a ti maslana ya agara wal na ti afiyu wal
ni a magray hala vu. Nahkay maslana ya ti aza wal ya ti zal gani agara na day agra hala. »

Mbaday

33 « Kdsaruma tahi ana ata bay gekuli ahkado : “Tamal kambada, kadom akegri zlam
ana Melefit ti ahar 3dom kdmbran ba, gray ere gani nani.” * 34 Ay nu ti nohi ana kuli :
kambadum day-day ba. Ku ana hud melefit kambadum ba, adaba hud melefit ti karsi
ga Bay Melefit. 35> Ku ana had day kambadum ba, adaba had ti mslan moboki asak ge
Melefit. Ku ana Zeruzalem day kambadum ba, adaba nani kasa ga Bay gadakani. 3¢ Ku
ana ahar gayak day kambada ba, adaba ku mahar ga ahar gayak balay day kambatkaba
ti migi bad-badani ahkay do ni didilineni koksah. 37 Ere ye ti kedomum ni ti “Iy !” ahkay
do ni “Aha !” Tamal kddemumkiva ma nahap a ti nani tuwi ge *Seteni. »

Mahengarvu zlam magadavani
(Luk 6.29-30)

38 « Kdsaruma, t3hi ana ata ben gekuli : “Tamal maslaga azukaba eri a ti ziaba eri a
bilegeni. Tamal maslana adsvukaba aslor a ti doviaba aslar a bilegeni.” T 39 Ay nu ti nahi
ana kuli : tamal mis cudayani agruka arapa ti kahaygarfon ba. Tamal maslana aduka
barva ka tuwer ga ahar ga daf a nahama, mbatikabiyu ga ahar ga gsjar ni ti mddukkivu
keti. 40 Tamal mis abshadkuka mirdim a, awayay azafuka enduwi gayak a nahama, mbran
nay mazafuka, mazafuka mugudi gayak a daya. 4! Tamal mis afekuka ngasa ga moazioru

zlam ezewed kru nahama, zioru ezewed kru kru cua. 42 Tamal mis e¢hindiluka zlam a ti vi.
Tamal mis ara ga makalay duwa ti kekeli ba. »

Mawayay ndam ezir geli
(Luk 6.27-28, 32-36)
43 « Kdsaruma t3hi ana ata boay gekuli : “Ahar adom wayay ndam ya ti nak kabu akaba

tay ni, zirey ndam ezir gayak.” ¥ 44 Ay nu ti nahi ana kuli : wayum ndam ezir gekuli ;

¥ 527 mahorana 20.14 ; Mimbiki 5.18. 8 531 Mimbiki241. * 533 Monjay Levi 19,12
Macalani 30.3 : Mimbiki 23.22-24. T 5:38 mahorana 21.24 ; Levi 24.20 ; Mimbiki 19.21.
i 5:43 Levi 19.18.



Meciys 5:45 8 Meciys 6:15

hapgalumi Melefit ana ndam ya tagri daliya ana kuli ni. 4> Tamal kegrum nahkay ti
ekigum baza ga Bay gekuli ya e melefit bu ni edediy ededineni, adaba nay ti agray ti
fat masladi malan ana ndam cuday akaba ana ndam sulumani, agray ti aver matadiaya
ana ndam jireni akaba ana ndam jireni do na daya. 46 Tamal lekulam kawayum ndam ya
ti tawayay kuli ni cilip ti, kshumi ana ahar Melefit amavi zlam ana kuli ka duwa gani aw ?
Aha! Adaba ku ndam *mshsl hadam day t3bu tagray nahkay. 47 Tamal kagrumi sa ana
baza ga mary gekuli cilip ti, kdhumi ana ahar kegrum zlam sulumani aw ? Aha ! Ku nday
ya ti tafaki ahar ke Melefit do ni day t3bu tagray nahkay. 48 Ahar adem kagudarum zlam
do simiteni, akada ga Ban gekuli ya e melefit bu agudar zlam do simiteni ni. »

6

Mavi zlam ana ndam talaga

1Yezu ahi ana tay keti : « Ka ya ti kagrum zlam sulumani ni ti, kdgrum ke meleher ge
mis ndahay ti tipi ere ye ti kogrum ni ba. Tamal kagrum ke meleher ge mis ti, Bay gekuli
ya e melefit bu ni amavi zlam ana kuli azuhva tuwi gekuli ni do. 2 Nahkay zla nahama,
ka ya ti kevumi zlam ana ndam talaga ni ti, kazlahum ana nay ti mis tici ba. Ndam ya ti
tawayay ti mis tddam nday ndam jireni ni t3bu tagray nahkay a ahay ga *mahangalavu
Melefit bu akaba a kesa bu. Tagray nahkay ti adaba tawayay ti mis tizlabay tay. Nahi ana
kuli nahama, nday ti tdngata zlam ka duwa gana andava, atengst nahay va do. 3 Ay nak
ti ka ya ti kavi zlam ana zal talaga nahama, gray ti ku ahar ga gojar gayak day asar ere ye
ti ahar ga daf gayak agray ni ba. 4 Ahar adoem kavi zlam ana mis ti maslana nahar eci ma
gani ba. Buk ti epi zlam ya mis tipi do ni, nahkay amavuk zlam sulumani azuhva tuwi
gayak ya kagray ni. »

Mahangalay Melefit
(Luk 11.2-4)

5 « Ka ya ti kahapggalum Melefit nahama, kdgrum akada ga ndam ya tawayay ti mis
ndahan tddem nday ndam jireni ni ba. Nday ti tahaygalay Melefit tawayay micikeni jik
a ahay ga *mahangalavu Melefit bu ahkay do ni ka gavay ge divi, ti mis tipi tay. Nahi
ana kuli nahama, nday ti tdngsta zlam ka duwa gana andava, atengat nahan va do. ¢ Ay
nak ti ka ya ti kahangalay Melefit nahama, huriyu a ahay gayak vu, zlokkabu mahay ti
mis tipi kur ka ya ti kahangalay Melefit ni ba. Buk ti epi zlam ya mis tipi do ni, nahkay
amavuk zlam sulumani azuhva tuwi gayak ya kagray ni. 7 Ka ya ti kahangalum Melefit ni
ti kdhayggrumi zuh ana zlam balanani sak kay akada nday ya ti t3foki ahar ke Melefit do
tagray ni ba. Nday ti t3hi ana ahar tamal tahangalay dal-dal ti Melefit amagri ere ye ti
tawayay ni ana tay. 8 Ay lekulum ti kdgrum akada gatay ni ba. Adaba wudaka kahangalum
ti Bon gekuli asora ere ye ti ahacikivu ana kuali na andava. °Ka ya ti kahangalum Melefit
nahama, domum nahkay hi :

“Boy geli nak a hud melefit bu, mis dek t3gaskabu nak njslata ti ;

10kara kdzum bay gayak e kidin geli bu ti;

ere ye ti kawayay ni magravu ka had akada ya agravu a hud melefit bu ni ti.

117lam mazumani ga magasi sifa ana leli ni ti vi ana leli kani daya ti.

12 Mbarfana zlam ya magudaruk ni ke leli a, akada geli ya mamborfona zlam ge mis ya
tagudari ana leli na ka tay a ni ti.

13K3vi divi ana *Seteni ge mesipet leli ba, hapgafana leli ka nay a sawap ti.

[Adaba Bay ya ti agur zlam dek akaba esliki ka magray zlam dek ni ti nak. Bay ya ti mis
dek atazlabay ni ti nak, ga kangay-kangayani. Aya nahkay.]”

14 « Nddam nahama, tamal kembrayumfana zlam ge mis ya tagudari ana kuli na ka tay
a ti, Bon gekuli ya e melefit bu ni amembarfana zlam gekuli ya kagudarum ni ke kuli a
bilegeni. 15 Ay tamal lekulum kambranumfapa zlam ya mis tagudari ana kuli ni ka tay a
do ni ti, Bay gekuli day amombarfana zlam gekuli ya kagudarum ni ke kuli a do bilegeni. »

Magas ndara

16 « Ka ya ti kagasum ndara nahama, kagrum akada ge mis ya tawayay ti mis ndahan
tddom nday ndam jireni ni ba. Nday ti ka ya ti togas ndara ni ti tamanjavu akada tabu
tacakay daliya, akada tamotabkaba ; tawayay ti mis t3sor nday tdbu toges ndera. Nahi
ana kuli nahama, nday ti tdygsta zlam ka duwa gana andava, ataygat nahar va do. 17 Ay
nak ti ka ya ti keges ndera nahama, baray eri gayak, bakabu tersel ka ahar. 18 Nahkay ti
ngay kdgasa ndara ti mis t3sar do, si Buk ya ti nay abu akaba kur ni. Nahkay Buk amavuk
zlam sulumani azuhva tuwi gayak ya kagray ni ; nay ti epi zlam ya mis tipi do ni. »

Elimeni ya a hud melefit bu ni
(Luk 12.33-34)

19 « Kdggumkabu elimeni a duniya bu ba. A duniya bu ni ti gangu akaba vi tazumaba,
ndam akal day tindef ahay tohalaba elimeni na. 20 Pgumkabu elimeni gekuli ti a hud
melefit bu sawan), adaba eslini ti gangu akaba vi tdzum do, ndam akal day tindef ahay
koksah, t3hal elimeni ni koksah. 2! Adaba malay ya ti elimeni gayak avu ni ti, kajalaki
ahar ti ka malay gani nani. »

Malay masladani akaba molay zin-zineni
(Luk 11.34-36)

22 « Eri ge mis ti asladay vu gayan akada ge cengel ya asladay moalan ni. Tamal eri
gayak lala nahama, vu gayak dek abu a masladani bu. 23 Ay tamal eri gayak lala do ni ti,
vu gayak dek emigi e zip-zineni bu. Nahkay tamal ti masladani gayak ni asladay va do
égia zin-zinena ti, nak e ziy-zigeni bu dal-dal timey ! »

Elimeni akaba tuwi ge Melefit ti mawayay tay cueni koksah
(Luk 16.13)
24 « Maslana abi esliki magri tuwi ana bay ahay cu bi. Emizirey balay gani, amawayay
nay nahan ni; ahkay do ni amoagassiki ma ana nahan ni do, ana nay nahan ni ti ni

amoagosiki ma. Lekulum day tamal kedsbum singu hi hi ti kislamki magri tuwi ana Melefit
koksah. »

Kajalumki ahar ka zlam ga duniya ba
(Luk 12.22-31)

25 « Nahkay zla nahama, nahi ana kuli a manjohad gekuli bu ni ti ngay akezumum mam,
[ekisum mam] akaba akebumkabu mam ti kajalum ba, ahali ahar ana kuli ba daya. Sifa ti
atam zlam mazumani do waw ? Vu ti atam zlam mebakabani do waw ? 26 Kipum edidiy
do waw ; tizligi zlam do, tabaz zlam do, tangakabu zlam a guvur bu do. Ay ti Bay gekuli
ya e melefit bu ni nan abi avi zZlam mazumani ana tay bi aw ? Lekulum ti katamum tay
ferek-ferek do waw ? 27 Way e kidin gekuli bu esliki madskiviyu vad akivu ke vi gayan ku
guzit ana majalay ahar gayan way ? Abi !

28 « Kajalumki ahar ka zlam mabakabani ti kamam ? Nga pum vay-vay ga zlam ya tofat
a vaday bu ni ; tagray tuwi do, t3lomkabu azana do daya. 2° Ay nahi ana kuli nahama,
ku Salomor ana elimeni gayan ni dek tekedi abakabu azana ya ti abslay akada vay-vay
balan ni ndo. 30 Zlam ya tafat a vadan bu kani, hajen tabiyu tay a aku vu ni tekedi Melefit
aboki vay-vay ka tay. Tamal nan abu agray nahkay ti amobaki zlam ke kuli amatam gatay
ni do waw ? Lekulum ti kofumki ahar ke Melefit lala do ni ti kamam ? 3! Nahkay ti ngay
amozumum mam, emisetm mam akaba amobumkabu mam ti kajalum ba. 32 Ndam ya
tadobay zlam nday nani dek kslavad ni ti nday ya ti tafaki ahar ke Melefit do ni. Ay
lekulum ti Bany gekuli ya e melefit bu ni asara ere ya ahacikivu ana kuali na. 33 Enjenjeni
ti dobum *Moagur ge Melefit akaba jiri gayan ; nahkay zlam ndahan ni dek day Melefit
amoavikivu ana kali. 34 Kajalumki ahar ka vad ya hajey ba, adaba vad ya hajey day nap
abu ana majalay ahar gayan zlam gayan. Ku vad weley weley do dek zlam zlazladani
gayay abu. »

Dgay mis ndahan tagudara zlam a ti ksdemum ba
(Luk 6.37-38, 41-42)

1« Dgay mis ndahan tagudara zlam a ti kddemum ba ; tamal kegrum nahkay ti lekulum
day pgay kagudaruma zlam a ti Melefit amadom do. 2 Adaba mam, gekuli ya kadomum
tdwal mis ndahay ana seriya, tatrab tay ni ti Melefit day amowal kuli ana seriya, amatrab
kuli. Darama ya lekulum kagurumi zlam ana mis ndahany ana nan ni ti Melefit day
amaguri zlam ana kuli ana nay. 3 Kamanjaloy ka cakwasl ya aniki ke eri ga wur ga muk
ni, kasarki ka damkoluk ya anukki ke eri ni do ni ti kamam ? 4 Tamal kahi ana wur ga
muk ni : “Wur ga mmawa, mbray nazukkia cakwasl ya anukki ke eri na” ti, nak nakani
kipi damkoluk ya anukki ke eri ni do ni ti, kazikia ahomamam ? 5> Nak bay ya angah zlam
magudarani gayay ni | Zokia damkoluk ke eri gayak gayakana day. Akezokia ti ekipi divi
lala mak akazikia cakwasl ya aniki ke eri ana wur ga muk na. 6 Kdvumi zlam *njslatani ge
Melefit ana kard ba, do ni ti tambatkibiyu ma ke kuli tahapadkaba kuli a. Kafskadumivu
ebirsli gekuli e divi bu ana madras ba, do ni ti tacalki, tagudar masakani. »

Mihindilin zlam ké Melefit
(Luk 11.9-13)

7 « Hindum zlam. Kihinduma ti Melefit amavi ana kuli. Dabum zlam. Kadsbuma ti
akepgatum. Zalum Melefit. Kazaluma nar a ti amewali ana kuli, amazlokiaba mahay ana

kuli a. 8 Adaba mam, ku way way do ehindi zlam, Melefit avi. Ku way way do adabay zlam,
angat. Ku way way do azalay, Melefit awali, azlokiaba mahay a. ° Bi wur ara afa gayak,
nak bapana, ehindiluka *dipey a ti, kovi akur aw ? Aha! 10 Ahkay do ni bi ehindiluka
kilif a ti kovi gavay aw ? Aha! ! Lekulum ti ndam magudar zlam. Ku tamal lekulum
ndam magudar zlam naygu ni, kdseruma movi zlam sulumani ana boaza gekuli a. Ay ti
Bay gekuli Melefit nay e melefit bu, nay sulumani ti magray gayan ahamamam ? Nay ti
tamal maslapa ehindilina zlam a nahama, amavi zlam sulumani edediy. 12 Nahkay ere
ye ti kawayum mis t3gri ana kuli ni ti grumi ere gani nani ana tay bilegeni. Melefit ana
Divi gayay ya Muwiz abaki ni adom nahkay ; ndam mahengaray *pakama ge Melefit ni
day tadem nahkay. »

Mahay misliceni
(Luk 13.24)

13 « Zum njada, kadumvu ga mahuriyani gwar a mahay misliceni ni. Adaba mahay
botutani ti divi gani azoru mis e mijeni vu awarvu do. Nahkay mis kay t3bu tahuriyu
gwar a mahay botutani ni. 14 Ay azoru mis ka molan ga sifa ti mahay misliceni akaba divi
kusedeni. Ndam ya takoru ana divi nani ni ti kay do. »

Akassrum mis ana tuwi gayar ya agray ni
(Luk 6.43-44)

15 « Bumvu slimi ana ndam ya tadom nday ndam mahangaray *pakama ge Melefit
ni. Tara afa gekuli a ti tafokad ahar gatay akada nday tombambak, ambatakani do a
mabaruv gatay bu ni ti nday akada tambambak ededin do, nday akada kara gili cudayani
sawap. 16 Akasorum tay ti ana tuwi gatay ya tagray ni. Way adifey ahar ana baza ga
enderendera ka mongohaf ya akaba adak ni way ? Nahkay day tadifey ahar ana baza ga
*waruv ke mezlirgendu do. 17 Mapgahaf sulumani lu ti ewi baza sulumani, mangsahaf
magadavani ti ni ewi baza magadavani. 18 Mangshaf sulumani, ewi baza magadavani
ti abi. Mangshaf magadavani ewi baza sulumani ti abi daya. 1° Mangohaf ya éwi baza
sulumani do ni lu tekeleba, tizligiyu a aku vu. 20 Nahkay akessrum ndam ya ti tddom
nday ndam mahangaray pakama ge Melefit ni ti ana tuwi gatay ya tagray ni. »

Yezu amadam ndsar kuli do
(Luk 13.25-27)

21 « Sdruma lala : Ndam ya tozalay nu : “Bay geli, Bay geli” ni, atohuriyu a Magur ge
Melefit vu ti nday dek do. Atshuriyu ti si ndam ya ti tagray ere ye ti Bay goro nay a
hud melefit bu awayay ni kwa. 22Ka fat gani nani ti mis kay atshu : “Bay geli, bay geli !
Mahangria pakama ge Melefit ana mis ana slimi gayak a, magariaba seteni ana mis ana
slimi gayak a akaba magra zlam ya ti agri ejep ana mis na gorgori kay ana slimi gayak a.”
23 Anahi ana tay vay-vay : “Day-day nasar kuli ndo. Slokumfua, lekulum dek ndam ya ti
kagrum zlam ge jiri do ni!” »

Ahay malamani t3bu gargari cu
(Luk 6.47-49)

24 « Tamal mis ara afa goro a ecia ma goro a mok agray ere ye ti nahi ni ti, azavu ata
mis manjshani ya alom ahay gayan ni. Wudaka alom ti asaba asak gana, eli zilen mak
afokadkibiyu asak ga ahay ni ka akur. 25 A vad nahary aver atada dal-dal, amad akazlay ga
njoda dal-dal, yam atamkia ka zalaka ; tawayay tembed ahay ni. Ay ti tagri arana ana ahay
ni ndo, adaba asak ga ahay ni mafakadkibiyani ka akur palam. 26 Ay tamal mis écia ma
goro a mak agray ere ye ti nahi ni do nahama, azavu ata mis murani ya alom ahay gayan
ka wiyan ni. 27Ka ya ti aver atada dal-dal, amad akazlay ga njada dal-dal, yam atamkia
ka zalaka, tawayay tembed ahay ni ti ahay ni ambada huya. Ambadkaba besek-besek. »

28 Yezu endeverina macahi zlam ana mis macakalavani na. Zlam gayay ya acahi ana
tay ni, agria ejep ana tay a dek, 29 adaba ahi ma ana tay akada ga bay ni, do ni ti akada ga
ndam *moasar Wakita ge Melefit ni do.

8

Yezu ahangaraba zal ambolok a
(Mark 1.40-45 ; Luk 5.12-16)
1Yezu ara andaya ahar a hama ni ba nahama, mis dal-dal tadsbay nan. 2 Eslini zal

ambolak nahan arakia ka Yezu nakern a, abshadi mirdim, ahi ahkado : « Kam-kam, bay
goro ; tamal kawayay ti kisliki mahangaraba nu a ti nigia mis njslatana. » 3 Yezu nakan
azoru ahar, énjifin, ahi ahkado: « Nawayay, gia mis njslatana. » Nahkay zal ambalok
nakan angaba, egia mis njalatana huya. 4 Mok Yezu ahi : « Nihi kangaba nahama, kdhi ma
gani ana maslapa ba. Rukangazli vu gayak ni ana bay *mangalabakabu mis akaba Melefit
saway) ; k3vi zlam ana Melefit akada ge Muwiz ya adem a wakita gayar bu ni, adaba kigia
mis njolatana. Nahkay mis etipi. Etipia ti atasar nak kangaba, kigia mis njslatana. »

Bay ga ndam slewja ga ndam Rom afoki ahar ka Yezu
(Luk 7.1-10 ; manjaki ke Zen 4.48-54 daya)
5Ka ya ti Yezu nay abu ahuriyu a Kafarnahum nahama, zal nahar arskia, nay bay

ga ndam slewja ga ndam *Rom, ahangalay nan ga majanaki nan, ¢ ahi : « Bay goro, bay
magru tuwi abiyu a magam mandshadani ébesey do, egia darana, nay abu acakay daliya
dal-dal. » 7 Eslini Yezu ahi : « Nakoru nahangaraba nay a. » 8 Bay ga ndam slewja nakay
ahangrifay, ahi: « Bay goro, nu mis ga marona afa goro a di do. Ay ti dom ma balarn
cilin ; nahkay ti bay magru tuwi ni angaba. ° Nu gani day t3bu tagur nu, nu day nabu
nagur ndam slewja goro. Tamal nahi ana bslay gatayani “Ru!” ti, akoru. Tamal nahi
ana nahay “Ra!” ti ni, ara. Tamal nahi ana bay magru tuwi “Gray ere hini” ti, agray ere
gani. » 10Yezu ara écia ma gayay na ti, agria ejep a dal-dal, mak ahi ana ndam ya tadsbay
nay ni ahkado : « Nahi ana kuli nahama, ku e kidin ga ndam *1zireyel bu day, day-day
nadi ahar ana mis ya ti afoku ahar akada nan hini ni ndo. 1 Nahi ana kuali nahama, mis
dal-dal ataslakabiya kwa ke sliri ga moalan a dek, atazumkabu zlam ka ahar balar akaba
Abraham, 1zak, Zekup a *Magur ge Melefit bu. 12 Ay ndam ya ti giri-giri Magur ge Melefit
ni gatay ni ti atohuriyu a Magur ge Melefit ni vu do, atabshad tay e mite bu a malay ziy-
zineni bu. Eslini ti etituwi, atacakay daliya dal-dal. » 13 Yezu ahi ana bay ga ndam slewja
ni ahkado : « Ru a magam, Melefit amagruk ere ye ti kihindi ni adaba kafukua ahar a. »
Ka sarta gani nani bay magri tuwi ana bay ga ndam slewja ni angaba huya.

Yezu ahangaraba ndam ga armawar ndahay a kay
(Mark 1.29-34 ; Luk 4.38-41)

14 Yezu Oru a magam afa ge Piyer. Oru énjua ti adi ahar ana miren ge Piyer ni
mandshadani, aku abakia. 15 Eslini Yezu nakay enjifiy ka ahar gani ; ara énjifipa ti aku
ni ahalkia huya. Nahkay wal ni écikaba, afi ahar.

16 Malakarawa ara egia ti tahalibiyu mis dal-dal ya ti seteni agray tay ni. Yezu naken
ahi ma ana seteni ni cilin, mak seteni ni t3slokiaba ana mis na. Ahangaraba ndam ga
armawar na dek daya. 17 Agray nahkay ti, ti pakama ge Izayi bay mahapgaray *pakama
ge Melefit ya adombiyu ni magravu. Pakama gani nani ti nahkay hi : « Nay ti ahslkabd

gedebi geli na akaba armawar geli na dek. * »

Ndam ya ti tawayay madabay Yezu ni
(Luk 9.57-62)
18 Yezu ara épia mis a dal-dal teveligia ahar a ti ahi ana ndam madabay nay ni:

« Madagum gwar ke ledi ga dasluv ni. » 19 Eslini zal nahay nan bay *masar Wakita ge
Melefit ahi ana Yezu ahkado : « Musi, ka malan ya akoru ni dek ti anadaboru kur. » 20 Yezu
ahangrifan, ahi ahkado : « MbikiT t3bu ana evid gatay, edidiy day t3bu ana lala gatay, ay
ti nu *Wur ge Mis ti nabi ana malan mandshadani bi. » 21 Maslana nahar e kidin ga ndam
madabay nay ni bu ahi : « Bay goro, vu divi nakoru nilibiya baba goro a day. » 22 Eslini
Yezu ahi: « Dababiyu nu. Ndam ya tawayay madasbay nu do ni ti nday akada kisim.
Nahkay mbray tay ti tili vu gatay. »

Yezu azlacaki ka amad
(Mark 4.35-41 ; Luk 8.22-25)

23 Yezu ahuriyu a *slalah ga yam vu akaba ndam madsbay nay ni. 24 Nday t3bu takoru
ti amoad gadakani akazlabiyu ka ahar ga yam ni, mak yam ni awayay arshvu slalah ga yam
ni wudak. Ay ka sarta gani nani ti Yezu nay avu e dawir bu. 25 Eslini ndam madsbay nar
ni tahadakfaniyu, tépidek nay tdhi : « Bay geli, hangay leli, mabu miji timey ! » 26 Yezu
nakay ahi ana tay : « Aggwaz awer kuli ti kamam ? Lekulum ti kdfumku ahar lala fan
ndo ! » Eslini écikaba, azlacaki ka amad nday ata yam ni. Ara azlaca nahkay ti yam ni
egia degika. 27 Ere ye ti Yezu agray ni agria ejep ana tay a dal-dal, nahkay tdzlapay e
kidiny gatay bu, tadem ahkado : « Nay hini ti way ? Amoad akaba yam day ticiiki slimi
ni!»

Yezu agariaba seteni ana mis a ct
(Mark 5.1-20 ; Luk 8.26-39)

28 Nday naken tinjua ke ledi ga daluv na. Ledi nani ti ka had ga ndam Gadara. Eslini
mis cu seteni agray tay, taharaya e kidin ge mindivin ba, tdngwivabiyu a ma vu huya.
Nday gani tagray cuday dal-dal, mis tekedi tisliki moroni gwar eslini do. 2° T3dagiki ana
zlahay, tahi ahkado : « Nak Wur ge Melefit ti kadosbafoya mam ke leli a mam ? Sarta ga
moagri daliya ana leli mba ti kara kway-kway ti kamam ? »

30 Eslini ti madrads ndahay kay tabu cak tozum zlam ka ahar balan. 31 Nahkay seteni
ni t3hi ana Yezu: « Kam-kam, tamal kawayay magaray leli ti garoru leli ti makoru
mohuriviyu ana madras teguni ti. » 32 Yezu nakey ahi ana tay : « Dagum ! » Eslini seteni
nakay taslokiaba ana mis cueni na, toru tahuriviyu ana madras ni. Nahkay madras ni dek
tandaya ahar a kirim-kirim, tara tadeguyu a dsluv ni vu cizliv cizliv, mok yam ni abazla
tay a. 33 Ndam majagay madras ni tara tipia ere ye ti agravu na ti tadagiki ana hwa tidizl,
tacuhworu a kasa vu. Tara tijua eslina ti tangshadioru ere ti agravu ni akaba ere ye ti
agrakivu ke mis cueni ya seteni taniviyu ana tay ni ana ndam ga kasa ni. 34 Nahkay ndam
ga kasa ni dek tangwivoru ana Yezu a ma vu. Tara tipia nay a ti tahapgalay nay, t3hi
masloka ka had gatay a.

* .\
8:17 Izayi53.4. T 8:20 Mbiki : mis ndahan todam « mbiti. »

Yezu ahaygaraba zal dera
(Mark 2.1-12 ; Luk 5.17-26)
1Yezu acaliyu a *slalah ga yam vu oru ke ledi ga dsluv ni, mak angoru a kasa gayay vu.
* 2 Nar abu eslini ti mis ndaharn t3zibiyu zal dera nahan aki ka slalah, tawayay ti Yezu
mahangaraba nar a. Yezu naken ara asara mafaki ahar gatay na ti ahi ana zal dera ni
ahkado : « Wur goro ni, zay njada, zlam magudarani gayak ni membarfukana. » 3 Ndam
ndahan ya *tasor Wakita ge Melefit ni tabu eslini ; tara ticia ma ga Yezu na ti t3jalay
a ahar gatay bu tddom : « Maslana hini ti azay ahar gayan akada nan Melefit timey ! »
4 Nday tabu tejalay ahar nahkay ti Yezu asora ere ye ti t3jalaki ahar na andava, mak ahi
ana tay : « Majalay ahar gekuli ti abslay do ! Kajalum ahar nahkay ti kamam ? 5 Zlazlada
gani ti nahi: “Zlam magudarani gayak ni membarfukana” tok day ti nahi: “Cicikaba,
sawaday” ni aw ? © Ay nawayay ti k3sarum, nu *Wur ge Mis ti nisliki mambarfana zlam
magudarani ke mis ka had a. »
Mok ahi ana zal dera naken : « Nohuk : Cicikaba, za slalah gayak na, ru a magam. »
7 Eslini nay nakey ecikaba cokwad, oru a magam gayan. & Nahkay mis macakalavani ni
tara tipia ere ye ti agravu na ti tagra angwaz a. Eslini tazlabay Melefit adaba avia njada
gayar ana mis ga mahangaraba mis a.

Yezu azalay Meciyw
(Mark 2.13-17 ; Luk 5.27-32)
9Yezu ara asloka eslina, nay abu akoru zlam gayan ti épi zal nahan), tzalay nay Meciyw,

nay abu manjohadani digusa ka malay mshal hadam. Eslini Yezu nakey ahi ahkado :
« Dababiyu nu. » Nahkay nan naken écikaba adsboru nay. 10 Kalay gani Yezu akaba
ndam madabay nay ni toru afa ge Meciyw naken. Toru tinjua eslina ti tdzum zlam. Ndam
*mahal hadam akaba ndam magudar zlam kay t3zum zlam akaba tay daya. 11 Eslini ndam
*Feriziyen tara tipia tay a nahkay ti t3hi ana ndam *madabay Yezu ni ahkado : « Musi
gekuli ni azum zlam ka ahar balany akaba ndam mahal hadam akaba ndam magudar zlam
ni ti kamam ? » 12 Yezu nakon ara ecia pakama gatay na ti adom : « Ndam ya ti nday tabu
njalap-njalay ni ti toru afa ga zal doktar do, si ndam ga armawar day kwa ti takoru afa
gani. 13 Melefit adom a Wakita gayay bu: “Ere ye ti nu nawayay ni ti, tdgri sulum ana
ndam ya tacakay daliya ni ; do ni ti nawayay zlam ya ti tislinu ni do.” T Dagum sarumaba
ma gani nana lala. Adaba nu nara ti ga mazalay ndam jireni do, nara ti ga mazalay ndam
magudar zlam saway. »

Pakama ga ndoara : ma gozogul aki ka zlam muweni akaba midigweni
(Mark 2.18-22 ; Lk 5.33-39)

14 A vad nahay ndam madabay Zen bay mabaray mis ni tarokia ka Yezu a, t3hi : « Leli
mabu magas *ndsra, ndam *Feriziyen ni day tabu tagas, ay ti ndam madabay kur ni tages
do ni ti kamam ? » 15 Yezu ahapgrifoy ana tay, ahi ana tay ahkado : « Ka ya ti bay ya ti
aday wal ni nday t3bu akaba zlababa gayan ni ti, arana ahali ahar ana zlababa ni tata
waw ? Aha! Ay sarta nahay amara, atogaskia bay ga wal ni ka tay a. Ka sarta gani nani
day kwa ti atogas ndoara.

16 « Yaw mis abi azay azana muweni asiviyu ana azana gayan midigweni bi. Tamal agra
nahkay ti, azana muweni ni ara asokivu azana midigweni ni, mak malay meguzlehvani
ni ara asagakivu. 17 Nahkay day mis abaviyu zum new-neweni e kene-kene midigweni vu
ti abi. Tamal agra nahkay ti, zum new-neweni ni ara awasa ti ara etezkaba kene-kene na.
Nahkay ti zum ni amadagaba, maslana nani emizikiba ke kene-kene na daya. Tabaviyu
zum new-neweni ti e kene-kene muweni vu. Nahkay nday cueni tagadavu do. »

Wal nahan akaba wur ge mis gadakani nahar dahalayani
(Mark 5.21-43 ; Luk 8.40-56)

* .
9:1 kosa ga Yezu ti Kafarnahum. T 9:13 0ze 6.6.

18 Ka ya ti Yezu nay abu azlapay nahkay ni ti gadakani ga ndam *Zude nahay arakia,
abahadi mirdim, ahi : « Wur goro dahalayani amata, amat nihi huya, ay ti ra, kara kdbaki
*ahar ti angaba. » 1° Nahkay Yezu nakan écikaba, tadsboru nan akaba ndam madsbay
nay ni.

20 Eslini wal nahany abu, mimiz aslokafena agray vi kru mahar cu. Nay nakey
ahadakfanbiyu ka Yezu gwar kalay mak enjifin ka ma ga azana ga Yezu ni. 2! Adaba
ahi ana ahar: « Ku tamal ti ninjifina ka azana gayayn na nangu ni, naggaba. » 22 Yezu
ambatvu, ara epia nay a ti ahi: « Wur goro ni, zay njada ; Melefit ahanga kur a adaba
kafokua ahar a palam. » Ara dhia ma na ti mimiz ya aslokafena ni ambran nan, angaba
huya.

23 Yezu Oru énjua afa ga gadakani nakey a ti adi ahar ana mis dal-dal tabu tabah, tabu
tivi cicek. Eslini ahi ana tay: 24 « Slokumaba ahalay a, adaba wur ni amat ndo ; nay
abu enji duwir timey. » Ara ahia pakama ana tay a nahkay ti teyefin. 25 Yezu naken ara
agaraba mis na ti ahuriyu a ahay vu, azay ahar ga wur ni, mak wur ni écikaba. 26 Nahkay
tddomoru ma gani a kasa vu, ka had nani dek.

Yezu ahaygaraba ndam wuluf a cu

27 Yezu ara aslaka eslina ti ndam wuluf cu tadsboru nap, tazlah, tadem : « *Wur ge
Devit, m3suk cicihi ti! » 28 Ka ya ti Yezu oru eénjua a magam a ti ndam wuluf cueni ni
tahadakfaniyu mak Yezu nakey ahi ana tay ahkado : « Kfumkua ahar a, nisliki magray
ere ye ti kihindumfua ni aw ? » Nday naken tahangrifay, t3hi: « Iy Bay geli, kisliki. »
29 Nahkay Yezu naker énjifin ke eri gatay ni, adom : « Kafumku ahar : nahkay Melefit
magri ere gani ana kuli akada ya kawayum ni. » 30 Eslini nday nakey tipi divi huya. Yezu
alagi ana tay, ahi ana tay ahkado : « Bumvu slimi, maslana éci ma gani ba. » 31 Ay nday
nakay tara tahoraya a dala va ti tanjoki mademoru ma gani ka had nani dek.

Yezu ahaygaraba zal nahar a seteni aniviyu azlapay koksah
32 Ka ya ti ndam wuluf ni taslaka ni ti mis ndaharn tazibiyu zal nahan ana Yezu. Zal
nani ti seteni aniviyu, acafena nay ga mazlapana. 33 Eslini Yezu agariaba seteni na ana
zal nakan a, mak nay naken azlapay huya. Mis dal-dalani ye eslini ni dek tagra ejep gana
dal-dal, tadom : « Day-day mis tipi zZlam akada hini agravu e Izireyel ndo. » 34 Ay ti ndam
*Feriziyen tadom : « Agariaba seteni ana mis a ni ti ana njoda ga bay ge seteni. »

Mis ti nday akada tambambak ya bay majegay tay abi ni

35 Yezu asawaday a kasa gaddkani bu akaba a kasa cib-cibeni bu. A kasa ya ti enjua ni
va lu ti acahi zlam ana mis a ahay ga *mahangalavii Melefit gatay ni bu. Ahi *Ma Muweni
Sulumani aki ka *Magur ge Melefit ana tay, ahangaraba ndam ya tebesey do na dek akaba
ndam dora gargarana dek. 3¢ Nay nakay ara épia mis dal-dalani na ti t3sia cicihi a. Adaba
nday akada ga tambambak ya ti bay majagay tay abi ; tamatabkaba, njoda afey ka tay va
bi ni. 37 Nahkay ahi ana ndam madasbay nan ni ahkado : « Mis ya ti tici pakama goro fay
ndo ni ti nday kay, nday akada ga zlam ya ti tabaz a vaday bu ni, ay ti ndam mabaz zlam ni
t3bi kay bi. 38 Nahkay si kahangalum Melefit Bay ga vaday ni ti m3slerbiyu ndam mabaz
zlam a vaday gayay bu. »

10

Ndam madabay Yezu kru mahar cueni ni
(Mark 3.13-19 ; Luk 6.12-16)
1Yezu azalakabu ndam madabay nan kru mahar cueni ni. Ara azalakab4 tay a ti avi
njada ana tay ga magariaba seteni ana mis a, ga mahangaraba mis a armowar gargarani
ba dek akaba ga mahangaraba ndam dora gargerana dek. 2Slimi ga ndam *asak gayan kru
mahar caeni ni nday hi : Simu adi slimi Piyer, wur ga manani Andre, baza ge Zebede ata
Zek nday ata wur ga mayani Zey, 3 Filip, Bartelemi, Tumas, Meciys bay ya ahal hadam ni,

Zek wur ga Alfe, Tade, 4 Simu nay balay ga ndam ya takadvakivu ka had gatay ni, nahar
ni ti ni Zudas Iskariyot nay ya égi bay masskumoru Yezu ni.

Yezu aslor ndam madabay nar kru mahar cueni ni
(Mark 6.7-13 ; Luk 9.1-6)

5Nday kru mahar cueni hini ti Yezu aslororu tay, ahi ana tay ahkado : « K3degum afa
ga ndam jiba ndahay ba, kadsgum a kesa ga had *Samari vu ba daya. ¢ Ay dogum ti afa
ga ndam *Izireyel nday ya ti akada tambambak mijeni ni. 7 Ka ahar divi nahama, humi
ana mis ahkado : “*Moagur ge Melefit eénjia wudak.” 8 Hapgarumaba ndam ya tebesey
do na, haggarumaba mis e kisim ba, hangarumaba ndam ambalsk a, garumiaba seteni
ana mis a daya. Melefit avi zlam ana kali ga sulum, lekalam day vumi ana mis ga sulum
bilegeni. » 9 Ahi ana tay ahkado : « Kadagum nihi nahama, kdzum zlam a ahar vu ba;
ku gru, ku evirzegena, ku singu day kshslum e zlembi vu ba. 10 Ku mbolu, ku enduwi
cu cw, ku kimaka, ku aday day kahalum ba. Adaba bay magray tuwi ti agaski tavi zlam
mazumani.

11 « Ka ya ti ekinjumiya a kesa gadakani va ahkay do ni a kesa guziteni va nahama,
dabum maslana ya ti agaskabu kali di ni. Tamal kddumia ahar a ti njshaduma eslina ;
kambatum ahay nahan ba duk abivoru ana vad gekuli ya akaslaskuma ni. 12 Ka sarta ya
akehurumiyu a ahay vu afa ge mis nahama, grumi sa, humi : “*Sulum ge Melefit m3labu
akaba kuali.” 13 Tamal ti ndam ga hud ahay nani t3gaskaba kuli a, tislia mangat sulum
a ti sulum gekuli ni amalobu akaba tay. Ay tamal ndam ga hud ahay nani tisli mangat
sulum do ni ti sulum gekuli ni amangokia ke kuli zlam gekuli a. 14 Tamal ndam ga hud
ahay ni ahkay do ni ga kesa ni tagaskabu kuli do, tawayay miciki pakama gekuli ni ana
kuli do nahama, slokuma eslina. Ka ya ti kaslokuma ni ti tekumkaba had ga kasa gatay

na ki asak gekuli a. * 15 Nohi ana kuli nahama, ka fat ya ti Melefit agray seriya ni ti ku
ndam *Sodom akaba ndam *Gomor nangu ni seriya ge Melefit ya amagrafona ka tay a ni
ti ngulum emisli ga ndam ga kasa gani nani ya t3gaskabu kuli do ni do. »

Daliya ya ti amara kama ni
(Mark 13.9-13 ; Luk 21.12-17)

16 Yezu ahi ana tay keti: « Dogum. Nihi ti nasleroru kuli e kidiy ge mis vu akada ga
baza tambak e kidin ga kora gili bu ni. Nahkay njshuma akada ga gavay na, njshaduma
kudufa akada ga kurkoduk na. 17 Bumvu slimi, adaba mis atagas kuli, atoru ana kuli ka
moalay ge seriya. Atazlob kuli ana kurupu a ahay gatay ya *tahangalavi Melefit ni bu.
18 Atagrafana seriya ke kuli ke meleher ga gaddkani ga ngumna akaba babay a, adaba
lekulam ndam goro. Nahkay ti nday gani etici ma gekuli ya akazlapumku ni, mis ndahap
ya ti nday ndam *Zude do ni etici daya. 1°Ka ya ti atagas kuli, atoru ana kuli ka malay ge
seriya nahama, ere ye ti akadamum ni akaba slala ga ma ya akedemum ni ahali ahar ana
kuli ba. Ka sarta nani Melefit amahi ere ye ti akeadomum ni ana kuli. 20 Akadsmum ma
nani ti lekulum lekulumeni do ; amazlapay ti Masuf ga Bay gekuli ya e kuli bu ni. 21 Ka
sarta gani nani ti mis atasskumoru baza ga man gatay ti tibazl tay, ata bay ga baza day
atasoskumoru baza gatay. Baza ti ni etizirey ata bay gatayani akaba ata may gatayani,
atasokumoru tay ti tbazl tay. 22 Mis dek etizirey kuli adaba lekulum ndam goro. Ay ti
maslana ya ti amambran nu do duk abivoru ana vad ga mandav ga sifa gayan ni ti Melefit
amahapgay nay. 23Ka ya ti atogri daliya ana kuli a kasa bu nahama, cuhwumoru a kasa
nahan vu. Nohi ana kuli nahama, wudaka kendeverinum masawadabana kasa ga had
Izireyel a ti nu *Wur ge Mis ninjia andava.

24 « Maslana ya acahay zlam ni ti atam bay ya ti acahi zlam ni do. Evidi day atam bay
ya ti agur nan ni do. 2> Maslana ya ti acahay zlam ni, tamal asara zlam akada ga maslana
ya ti acahi na ti tigia kala-kala. Evidi day tamal égia kala-kala ata bay ya ti agur nay na

* 1014 matukkaba had ga kesa ki asak a ti adafaki tambarbu ndam ga kasa ni, tawayay
tay va do.

ti eslia gayay a. Tamal Bay ahay ni tekedi tahi “Nak *Belzebul” ti, ndam gayay ni ti atshi
mam ana tay do mam ? »

Tdgrafena angwaz a ti ka way ?
(Luk 12.2-7)

26 Yezu adom keti : « Kdgrumfona angwaz ke mis nday nanaba. Adaba zlam mangahani
ni dek emipivu ; ma mangahani ni dek emicivu. 27 Nahkay ma ya ti nohi ana kuali a malay
zin-zigeni bu ni dek, domumaya vay-vay a malay masladani ba. Ma ya ti tahiviyu ana
kuli e slimi vu ni ti zlahum ana nan kay-kay ka ahar ga hama. 28 Kdgrumfena angwaz
ka ndam ya takad mis na ba, adaba sifa ge mis ya andav day-day do ni ti tijiy koksah.
Grumfana angwaz a ti ka Bay ya ti esliki mizligiyu mis a *dsluv ga aku vu ni. Aku gani
nani ti azum mis, ejiy sifa gayan ga kanggay-kangayani daya. 29 Tobu tasskum edidin cib-
cibeni cut ana siggu balay bi aw ? Ay saruma, edidiy nday nani ti, tamal Bay gekuli avay
divi gani ndo ni ti ku balay day amat do. 30 Lekulam day ku mahar ga ahar gekuli napgu
ni Melefit acalaba dek. 31 Nahkay kagrum apgwaz ba, ku edidiy kay day katamuma tay
ke eri ge Melefit a.

32« Nahi ana kuli nahama, ku way way do tamal adem vay-vay nan mis goro ké meleher
ge mis ti, nu *Wur ge Mis day anadom vay-vay nay mis goro ke meleher ga Baba, nay ya
a hud melefit bu ni. 33 Ay maslana ya ti adem nan mis goro do nahama, nu day anadem
nay mis goro do ké meleher ga Baba nay ya e melefit bu ni. »

Yezu ara ga medekaba mis a
(Luk 12.51-53 ; 14.26-27)
34Yezu adom keti : « Lekulum kddomum nu nara a duniya va ti, ti mis tanjohad e kidin

gatay bu ana sulumani aw ? Aha! Nu nara ti, ti mis tizirevu saway. 35 Nu nara ti ga
medekaba wur ata banana, wur dahalay ata menana, wal ga wur day nday ata man ga zal
gana. 36 Ku way way do ndam ga hud ahay gayan etigi ndam ezir gayan. T 37 Maslana ya
ti awayay banani ahkay do ni menani atam nu nahama, ésliki migi mis goro do. Maslana
ya ti awayay wur gayan zalani ahkay do ni wur gayan walani atam nu nahama, ésliki
migi mis goro do. 38 Maslana ya ti ageskabu daliya do ni ti esliki migi mis goro do. Ku
tamal tawayay *madarfan nay ka tandal nangu ni, ahar adsm madsbay nu. Tamal agray
nahkay do ni ti esliki migi mis goro koksah. 3% Maslapa ya ti adom ajogur sifa gayan ti
amot ba ni ti emijin. Ay maslana ya ti emijiy sifa gayay azuhva nu ti amajagur sawan,
amot day-day do. »

Zlam ya ti Melefit amavi ana mis ga sulum ni
(Mark 9.41)

40 « Maslapa ya ti agaskabd kuli a ni ti agaskaba nu a daya ; maslapa ya ti ageskabd
nu a ni ti agaskabu nu ciliy do, agaskaba Bay ya ti aslarbiyu nu na daya. 4! Maslana
ya ti agaskabd bay mahsngaray *pakama ge Melefit a adaba assra maslana nani bay
mahangaray pakama ge Melefit ti, nay day Melefit amavi zlam ya ti tavi ana ndam
mahangaray *pakama ge Melefit ni. Maslapa ya ti agaskabd mis ge Melefit jirena adaba
asara maslana nani mis jireni ti, Melefit amovi zlam ya ti tovi ana ndam jireni ge Melefit
ni. 42Nohi ana kuali nahama, ku way way do tamal acshiaya yam liy-linena e hijiyem va
ana bay madabay nu guzitena ku balan na adaba asera maslana nani bay madsbay nu ti,
Melefit amavi zlam azuhva zlam gayary ya agray ni, amagajazlki ahar do. »

1Yezu ara endeverina mohi ma ana ndam madabay nay kru mahar cueni na ti asloka
oru ga macahi zlam ana mis ka had nani akaba ga mahi ma ge Melefit ana tay.

Zen bay mabaray mis ni aslarkioru mis ka Yezu
(Luk 7.18-35)

T 10136 Manjay Mise 7.6.

2 Zen bay mabaray mis ni nay avu a dangay bu. Ara écia tuwi ge *Krist ya agray na ti
aslaroru ndam madsbay nay ndahay, 3 awayay ti t3hi : « Nak ti *Bay godakani ya amara
ni tok, day ti mahstay maslaga nahan aw ? » 4 Nday nakern toru tinjua afa ga Yezu a ti
tahi ma gani, mak Yezu ahangrifen ana tay, ahi ana tay ahkado : « Dagum kdngahadumi
ana Zey zlam ya ti kicam akaba ya kipam ni. > Humi : “Ndam wuluf t3bu tipi divi, ndam
dora tasawaday lala, ndam ambalak tigia mis njslatana, ndam makwaya tici slimi, mis ya
tdmat ni tangaba, ndam talaga day ticia Ma Muweni Sulumana.” ¢ Humi keti : “Maslapa
ya ti &jikia ke divi azuhva nu a do nahama, mdmarvu.” »

7Ndam ya ti Zen aslorkibiyu tay ka Yezu ni tara tasloka ti Yezu azlapaki ke Zen), ahi ana
mis dal-dalani ni ahkado : « Kddegum a hud gili vu ti ga mipibiyu mam ? Kipumbiyu ti
mavram ya amad adaday ni tak ? 8 Do ni ti kadegum kipumbiyu ti mam ? Mis mabakabu
azana sulumani akada ga bay ni tok ? Aha, ndam ya tabakabu azana ga singu kayani ni
ti nday a ahay ga babay bu timey. Ay ti kadogum kipumbiyu ti mam ? Kipumbiyu bay
mahangaray *pakama ge Melefit aw ? Iy, nay gani. Nohi ana kuli nahama, nan ti atama
bay mahsngaray pakama ge Melefit a. 10 K3saruma, abu mabakiani a Wakita ge Melefit
bu, Melefit ahi ana Bay gadakani ya amara ni nahkay hi :

“Nihi ti nu nabu nasleroru bay maslar goro nahan kama gayak
ti maslamatukkabu divi,” *

« Maslana ya ti Melefit aslerbiyu ni ti Zer). 11 Nahi ana kuli nahama, Zeny bay mabaray
mis ni ti atama mis ya tiwi tay na dek ana gadakana. Ku tamal nahkay nangu ni, bay ya
ti nay guziteni ge mis dek a *Magur ge Melefit bu ni ti atama nay a. 12Kwa ka sarta ya
ti Zey bay mobaray mis ni ademki ma ka Magur ge Melefit abivaya ana kana, Magur ge
Melefit gani akoru kama kama ana njada ; ndam njada-njedani tohuriyu. 13 E *Divi ge
Melefit ya Muwiz abaki ni bu akaba a wakita ga ndam ndahay ya tahangaray *pakama
ge Melefit ni bu dek ti tdbu tademki ma ka Magur gani nani, duk abivu ana sarta ge Zen
bay mabaray mis ni. 14 Ahar adem gasumkabu ma goro ni : Zen ti nani Eli ya ti Wakita ge
Melefit adem amanga ni. 15> Maslapa ya ti slimi afsy nahama, mici lala ! »

16Yezu ahi ana tay keti : « Mis ye e hini vu ni ti nagurfen tay ka way ? Nday akada way ?
Nahi ana kuli nahama, nday akada ga baza manjshadani e mite bu ni. Nday ndahar tahi
ana ndahay ni ahkado : 17 “Mivia slelim ana kuli a, day kshabumfan ndo ; midia limis ge
kisim ana kuli a, day kituwam ndo.” 18 Nadam nahkay ti adaba Zey ara ti azum *dipen
do, ési zum do. Nahkay tadom seteni aniviyu. 1° Nu *Wur ge Mis ti ni nara. Nara ti nu
nabu nazum dipen, ndbu nisi zum. Nahkay mis tddom nu zal hud, navi vu goro ana zum.
Tadom nu zlaba ga ndam *mshsl hadam akaba ga ndam magudar zlam ndahay. Ay ti
Melefit adafaki masar zlam gayan ni jireni ti ana tuwi gayay ya agray ni. »

Ndam ga kasa gargerani ndahay atasay cicihi
(Luk 10.13-15)

20 Eslini Yezu nakey alagi ana ndam ga kasa gorgarani ya ti agray zlam magray ejep
ahar gadakani eslini ni; alogi ana tay ti adaba tambatkaba majalay ahar gatay a ndo.
21 Addom : « Akasum cicihi, ndam Korazin ! Akesum cicihi, ndam Beceyda ! Adaba mam,
nagra zlam a kay ya mis tipi day-day ndo na a kesa gekuli ba. Tamal nagray zlam nday
nani e Tir ahkay do ni a Sidoy nahama, amal ndam ga kasa nday nani tdmbrana zlam
magudarani gatay na kwa ahaslana andava. Amal tambatkaba majalay ahar gatay a,
tabakaba mbolu ka vu a akada ga azana na, tabakabiyu viti ka ahar a. T 22 Ay nohi ana
kuli nahama, ka fat ya ti Melefit amagray seriya ni ti seriya ya ti amagrafaya ka ndam Tir
akaba ndam Sidoy a ni ti ngulum, emisli gekuli ni do. ¥ 23 Lekulum ndam Kafarnahum,
kahumi ana ahar akadegum e melefit vu aw ? Aha! Akedogum ti ka molay ge *kisim
saway. Adaba mam, nagra zlam kay ya mis tipi day-day ndo na a kesa gekuli ba. Tamal

* 1110 Malasiza. T 11:21 mabakabu buhu akaba mabakabiyu viti ka ahar ti adafaki mis

tituwi, tahangalay Melefit, togri kam-kam. ¥ 11:22 Ndam Tir ti ndam ge elimeni, t3sar Melefit
do. Ndam Sidoy day nahkay.

nagray zlam nday nani a *Sodom nahama, ku kani day amal kasa nani nan abu kekilena
zlam gayan. 2% Nohi ana kuli ka fat ya ti Melefit agray seriya zla nahama, seriya ya ti
amagrafopa ka ndam Sodom a ni ti pgulum, emisli gekuli ni do. »

Maslana ya ara afa ga Yezu a ti angat mapasabana
(Luk 10.21-22)

25 Ka sarta gani nani Yezu azlapay, adoem: « Nazlobay kur, Baba goro ni, nak Bay
moagur malay ya e melefit bu akaba malay ya a ga had ni dek. Nazlsbay kur ti adaba
kangahkia zlam nday nana ka ndam masar zlam a akaba ka ndam ya tijenga t3sora zlam
a ni, kadafikia ana ndam ya tasor zlam do akada ga baza cib-cibeni na sawar. 26 Iy Baba
goro ni, kagray ka mawayay gayak nahkay ti komara ana nan a palam. »

27 Adom keti : « Baba avua zlam na dek a ahar va. Nahkay maslana ya asar Wur ge
Melefit nay way ni ti maslana gani abi ; si Bayani cilin. Yaw maslaya ya asar Bay goro nay
way ni ti maslana gani abi, si nu Wur gayay akaba ndam ya ti nu Wur gayay ni nawayay
nadoafiki nay ana tay ni cilip.

28 « Lekulum ya ti kamatabuma ga mazay zlam madasani ni ti deguma dek afa goro
a. Nahkay ti nu anavi mepasabana ana kuli a. 2 Gasumkaba ma goro ya nahi ana kuli
grum na akada slasla ya togaskabu tebaki zuk ka tay ni ; cahum zlam afa goro. Adaba nu
kudufa, nagri daliya ana kuli do ; akepasumaba afa goro zlam gekuli a. 30 Adaba zlam ya
ti nafaki ke kuli ni ti kezum tata. Zlam ya nazakiyu ke kuli ni day adsski ke kuli do. »

12

Yezu agur vad mapasabana
(Mark 2.23-28 ; Luk 6.1-5)

1 A vad *mapasabana nahar ba ti Yezu akaba ndam madsbay nan ni tabu taslakaba
a vaday ga *alkama ba. Ay ti lawir abu awer ndam madabay nay ni. Eslini tonjaki
ka meheboru alkama ni, tahapadoru baza gani. 2 Ndam *Feriziyey ni tara tipia tay a
nahkay ti tahi ana Yezu ahkado : « Bay Melefit adem e *Divi gayan ni bu : “Kdgrum tuwi
a vad mapasabana ba ba” ti, nihi ti ndam madabay kur ni tagray timey ! » 3 Yezu ara
écia ma gatay na ti ahi ana tay : « Kéjengum ere ye ti Devit agray ni ndo aw ? Ahaslani
Devit akaba ndam gayan lawir awara tay a, 4 nahkay ahuriyu a ahay ge Melefit vu, azay
*dipen ya tafokadi ana Melefit ni. Devit naken azum, mak avi ana ndam gayay ni tdzum
bilegeni. Ay ti Melefit adom e Divi gayay ni bu, mis ndahar t3zum dipey nani do ; sindam
*mangalabakabu mis akaba Melefit ni day kwa ti tazum. 5 Magray tuwi a vad mapasabana
ba ti Melefit acafana mis e Divi gayay ya Muwiz abaki ni ba. Ay ti abu mabakiani a wakita
nani bu ku a vad mapasabana ba ndam mangalabakabu mis akaba Melefit ni tigray tuwi
a *ahay godakani ge Melefit ni bu, tacalki tay ka zlam magudarani do ni ti, kéjengum
ma gani ndo waw ? © Nohi ana kuali nahama, maslana ya ti atam ahay ge Melefit ni, nay
abu ahalay. 7 Pakama abu mabokiani a Wakita ge Melefit bu nahkay hi: “Ere ye ti nu
nawayay ni ti, t3gri sulum ana ndam ya tacakay daliya ni ; do ni ti nawayay zlam ya ti
tislina ni do.” * Tamal kdsarumaba hud ga ma hina ti, ngay ndam ya tagudar arana ndo
ni tagudara zlam a ti akal kddemum do. 8 Adaba Bay ya ti adom tagray zlam hini a vad
mapasabana ba ni ti nu *Wur ge Mis. »

Yezu ahangaraba zal nahay ahar balay mikslfipana
(Mark 3.1-6 ; Luk 6.6-11)
9Yezu asloka eslina ti ara ahuriyu a ahay gatay ya *tahaygalavii Melefit ni vu. 10 Eslini
zal nahay nay avu ahar mikulfinana. Mis ya tabu eslini ni tawayay tacalki Yezu ka zlam
magudarani, nahkay tahi : « E *Divi ge Melefit ya Muwiz abaki ni bu ni ti Melefit ava divi
a ti tAhengaraba mis a vad *mapasabana ba waw ? » 11 Eslini Yezu ahi ana tay ahkado :
« Way e kidin gekuali bu nay abu ana toembak gayan balan mak tambak ni adiya e evid va
a vad mapasabana ba ti azaya do ni way ? 12 Ay ti mis hihirikeni ti atam tambak do waw ?

*
12:7 Oze 6.6.

Nahkay ti e Divi ge Melefit ya Muwiz abaki ni bu ni ti Melefit avia divi ana mis ga magray
sulum a vad mapasabana ba. » 13 Mak Yezu nakey ahi ana zal ya ti ahar mikulfipana
ni ahkado : « Talbiyu ahar gayak ni. » Ara atalikabiya ti ahar gayan ni aslamalava &gia
sandub-sandubana akada naharn na. 14 Nahkay ndam *Feriziyen ni tahoraya a ahay ni ba
ni ti tapgasvu, tagray sawari ahamamam ti tijiy Yezu ni.

Yezu ti nan bay magri tuwi ana Melefit

15 Yezu ara ecia sawari gatay na ti asloka eslina, oru ka malay nahan. Nahkay mis dal-
dal tadsboru nay mak nay naken ahangaraba ndam ga armawar na dek. 16 Ay ti alogi ana
tay adom : « Kddafum nu ba. » 17 Zlam gani nani agravu dek ti, ti pakama ga Bay Melefit
ya ahi ana bay mahongaray *pakama gayarn Izayi ni magravu. Pakama gani nani ti nihi :
18 « Bay magru tuwi ya nadskiba ni ti nay hi, nawayay nar dal-dal ;
mabaruv goro amarvu ana na dal-dal.
Anavi Masuf goro mak amahi ma ge jiri goro ana mis ga had ni dek ;
19 amalagavu akaba mis do, amavalahay do,
maslapa emici ma gayay kwana kwapa a dala bu do.
20 Emehebkaba mavram ya awayay ahub wudak na do.
Emimetiny aku ge cengel ya awayay amat wudak ni do.
Amagray nahkay, duk abivoru ana vad ya ti mis ga duniya dek tagaskabd jiri ge Melefit a

ni

21 Mok mis ga had ni dek atafaki ahar ka nar, atadam amahangay tay. T »

Yezu ti agray tuwi ana njada ge Melefit tak, ana njada ge Seteni aw ?
(Mark 3.20-30 ; Luk 11.14-23)

22Eslini tazibiyu zal seteni nahay ana Yezu. Maslana gani nani ti seteni ni awulufa nay
a, acafona nay ga mazlapana daya. Yezu nakay ahangaraba maslana nana ; maslapa nani
azlapay, epi divi. 23 Mis dal-dalani ye eslini ni dek tara tipia ti agria ejep ana tay a dal-
dal, tddam : « Maslana hini ya ahangaraba mis a ni ti wur ge Devit do waw ? » 24 Ndam
*Feriziyen ni tara ticia ma na ti tddem : « Maslana hini agariaba seteni ana mis a ti si ana
njoda ge *Belzebul bay ge seteni ni kwa. » 25 Yezu ara asara ere ye ti tojalaki ahar na ti
ahi ana tay ahkado : « Tamal ndam ga had nahan nday ndayani takadvu e kidin gatay bu
ni ti mis akaba zlam ga had gani etigi ahar. Nahkay day tamal ndam ga kasa ahkay do ni
ga hud ahay takadvu e kidin gatay bu ni ti kesa gani ahkay do ni hud ahay gani angoru
kama do. 26 Nahkay day tamal *Seteni agariaba seteni ana mis a ti njada gayay edeva ;
égia nahkay ti angoru kama ti ahomamam ? 27 Ay tamal nu nagariaba seteni ana mis ana
njoda ge Belzebul a ti ndam gekuli ni tagariaba seteni ana mis a ti ana njada ga way ?
Nahkay zlam ga ndam gekuli gekuleni ya tagray ni ti adafaki ere ye ti ksdomum ni ti ma
gamalfada. 28 Nagariaba seteni ana mis a ti ana njoda ga *Masuf ge Melefit a sawarn. Goro
ya nagray nahkay ni ti adafaki *Magur ge Melefit enjikia ke kuli a andava. »

29 Yezu adom keti : « Mis ahuriyu a ahay ge mis njada-njadani vu ti mak ahaslfena zlam
gayan a manjad mdwal narn ti agravu koksah. Si tamal awala nan a day kwa ti ahslfana
zlam gayap a. 30 Maslapa ya ti nan abi akaba nu bi nahama, nay zal ezir goro. Nahkay
maslana ya ti ajonaki nu ga mazalubiyu mis do nahama, agarafua tay a sawarn.

31 « Nohi ana kuli nahama, zlam magudarani ge mis ya ti tagudar ni dek akaba ndivey
ya ti tindivi Melefit ni dek ti Melefit ambarfana ka tay a. Ay maslana ya ti endivi Masuf
gayap ni ti magudar zlam gayay nani ti Melefit amambarfana do simiteni. 32 Maslapa
ya ti adomku ma magadavani ka nu, nu *Wur ge Mis ni ti Melefit amambarfapa zlam
magudarani gayay nana. Ay maslana ya ti adomki ma magadavani ka *Masuf Njslatani
ni ti ku ka sarta hini Melefit ambarfana do, ku ka malay muweni ya Melefit amagraya ni
day amambearfana do. »

Maypgohaf ti tasarkaba ana baza gana
(Luk 6.43-45)

T 12:21 Izayi 42.1-4.

33 Yezu adom keti: « Nadom nahama, tamal mengshaf sulumani ti baza gani day
sulumani. Ay tamal menygohaf magadavani ti baza gani day magadavani. Nahkay
moangahaf ti tasarkaba tay ana boza gatayana. 34 Lekulum ti medékw ! Lekulum ndam
magadavani, kadomum ma sulumani tata waw ? Adaba pakama ya ti ahsraya a ma ge
mis ba ni ti asabikia ka mabaruv a palam. 35> Nahkay mis sulumani azaya zlam sulumana
a zlam mapgahani sulumani ya aniviyu a mabaruv bu ni, mis magadavani ti ni azaya zlam
magadavana a zlam maygahani magadavani gayay ba. 3¢ Nohi ana kuali nahama, ka fat
ya ti Melefit amagrafapa seriya ke mis a ni ti ku way way do amahaygarfay ka pakama
gayar magadavani ya adem ni dek. 37 Adaba ka fat ge seriya nani emizli kur ti pakama
gayak ya kadom ni ; amawal kur ti pakama gayak ya kadom ni daya. »

Ere ye ti Melefit adafaki ana Zonas ni
(Mark 8.11-12 ; Luk 11.29-32)

38 Eslini ndam *masar Wakita ge Melefit akaba ndam *Feriziyen ndahay t3hi ana Yezu
ahkado : « Musi, mawayay ti griaya ere ye ti mipi day-day ndo na ana leli a. » 3% Yezu ahi
ana tay ahkado : « Ndam ye e hini vu ni ti ndam magudar zlam, t3faki ahar ke Melefit
do, tawayay t3griaya ere ye ti mis tipi day-day ndo na ana tay a. Ay ere ye ti tihindi ni
ti Melefit amagri ana tay do simiteni. Melefit amadafiki ere ye ti adafaki ana Zonas bay
mahoangaray *pakama gayan ni ana tay cilin. 40 Akada ga Zonas ya anjehadviyu a hud ge
kilif vu vad mahkar ni ti, nu *Wur ge Mis day anagraviyu vad mahkar a had vu. ¥ 41Ka
fat ya ti Melefit amagrafona seriya ke mis a dek nahama, ndam Niniv eticikaba akaba
mis ye e hini vu na, atahi ana mis ye e hini vu ni “Lekalam ndam magudar zlam.” Adaba
mam, ndam Niniv tara ticia pakama ga Zonas ya ahi ana tay na ti tambatkaba majalay
ahar gatay na. Ay ahalay ti mis abu dtama Zonas ana gadakana ti kasarum do aw ? § 42Ka
fat ge seriya nani ti bay walani ya agur had Seba ni emicikaba akaba ndam ye e hini vu
na, amahi ana tay : “Lekalam ndam magudar zlam.” Adaba mam, bay gani nani écikbiyu
kwa ke sliri ga moalay ga mara mabi slimi ana pakama ga Salomor bay masar zlam ni. Ay
ahalay ti mis abu atama Salomor ana gadakana ti kasarum do aw 7 »

Seteni aslokiaba ana mis a ti angwiviyu tata
(Luk 11.24-26)

43 Yezu adom keti: « Tamal ti seteni aslokiaba ana mis a ti, akoru a hud gili vu ka
molay ya ti yam abi ni, adebay malan manjshadani. Ay angst malan manjshadani do;
44nahkay ti adem : “Dgulum nanguvoru a arany goro ni vu zlam goro.” Ara énjia ti ahuriyu
adi ahar ana aray ni masloedabana, maslamalabana lala. 4> Eslini nay naken aslaka akoru
azalakivabiyu seteni ndahar adssksla, nday nani dek tatam nan ana cuday. Mak nday
nakan dek tara tohuriyu, tanjshad a aran ni bu. Nahkay maslana nani ti manjshad gayarn
ni egi pgulum gayay ya ahaslani ni keti. Mis magadavani ye e hini vu ni day atagri ana
tay ti nahkay. »

Ndamam ndam ga hud ahay ga Yezu ededin ededineni ni mam ?
(Mark 3.31-35 ; Luk 8.19-21)
46Ka ya ti Yezu nay abu azlapi ana mis dal-dalani ni ti men ga Yezu akaba baza ga mary

ga Yezu tara, nday t3bu e mite bu tawayay tohi ma. [ 47 Nahkay maslana nahay ahi : « Ata
muk akaba baza ga muk t3bu e mite bu, tihindi kur. »] 48 Yezu ahangrifen, ahi ahkado :
« Moy goro ti way ? Baza ga mmawa ti ndamam ? » 4° Mak Yezu nakey eduki ahar ka
ndam madabay nan ni, adem : « May goro akaba baza ga mmawa nahama, nday hini.
50 Adaba maslana ya ti agray ere ye ti Bay goro nay a hud melefit bu awayay ni ti, nan
nani ti wur ga mmawa zalani, bi walani, mmawa daya. »

+ 12:40 Manjay Zonas 2.1, § 12:41 Ninivti kesa gadakani ya Melefit aslaroru Zonas eslini ni
(Zonas 1.2).

Bay mabahad hilfi ga zlam
(Mark 4.1-9 ; Luk 8.4-8)
1Ka fat nani Yezu ahoraya a ahay ba, oru anjshad ka gavay ga daluv ni. 2Eslini mis kay

toru ka govay gayay. Nahkay nay nakey kdy acaliyu a *slalah ga yam vu anjshadviyu
digus. Mis dal-dalani ni ti ni nday ka dey-day. 3 Yezu nakey ahi ma ana tay gorgari kay
ana ma *gozogul, adom : « Maslana nahay aharaya oru e gili ga mabshad hilfi ga zlam.
4 Nan abu abshadoru hilfi ga zlam ni ti bal gani adsgoru e divi bu. Nahkay edidin tara
tdndaba. 5 Bal gani keti adagoru ka palad ya had dhacaki ni. Afotaya huya, adaba had aki
ka palad ni kay bi. 6 Ara afstaya, fat ara avadia ti ¢hirinaba adaba abiyu sliri a had vu kay
ndo. 7 Bal gani keti adagiyu a adak vu. Ka ya ti afstaya t3bu tadokkabu nahama, adak ni
téngecekabd. 8 Bal gani keti dagoru ka had' sulumani. Ara afataya ti abi baza. Balany gani
abi baza din, balay gani keti baza kru kru muku, naharn ni ti ni kru kru mahkar. » 9 Yezu
adom keti : « Maslana ya ti slimi afen ni ti mici lala. »

Yezu adom ma ana ma gozogul kwa ti kamam
(Mark 4.10-12 ; Luk 8.9-10)

10Ndam madabay Yezu ni tahadakfapbiyu ka Yezu, t3hi ahkado : « Keshi ma anatay ana
ma *gozogul kwa ti kamam ? » 11 Ahangrifan ana tay, ahi ana tay ahkado : « Lekulum ti
Melefit adafikiaba zlam mangahani aki ka Magur gayan na ana kuli a, ti k8serum. Ay
nday ti adafikiaba ana tay a vay-vay ndo. 12 Adaba maslana ya ti zlam gayay abu ni ti
atavikivu, amoalebu ana zlam dal-dal asabay. Ay maslana ya ti zlam gayan abi nahama,
ku ere ye ti afoy ni day atszafena. 13 Nohi ma ana tay ana ma gozogul nahkay ti adaba
ku tamal tamanjaley ka zlam lala naygu ni tipi do ; ku tamal tabi slimi ana pakama lala
naygu ni tici do.

14 « Gatay ya tabu tagray nahkay ni ti pakama ge 1zayi bay mahangaray *pakama ge
Melefit ya adembiyu ni agravu. Adem :

“Ku tamal kebumi slimi ana zlam lala naggu ni ekicam do.

Ku tamal kemanjumlay ana zlam lala nangu ni ekipum do.

15 Adaba mis nday ndani ti ma ya nahi ana tay ni étiri ana tay do simiteni,
adaba tirika slimi gatay a, tabakabd eri gatay a.

Tagray nahkay ti, ti tici zlam ba, tipi divi ba, t3sor zlam ba ;

tawayay ti tambatkaba majalay ahar gatay a ba daya.

Tamal timbatkaba ti akal nahanga tay a.” *

16 « Ay lekulum ti morumvu adaba eri afon ke kuli, kipum divi ; slimi day t3fay ke kuli,
kicam zlam. 17 Nahi ana kuli nahama, ndam mahapgaray *pakama ge Melefit kay akaba
ndam jireni kay ya ahaslani ni tawaya mipia ere ye ti kipum na, ay ti tipi ndo. Tawaya
micia ere ye ti kicum na, ay ti tici ndo. »

Yezu adafaba ma gozogul ga bay mabshad hilfi ga zlam na

18 « Ay lekulum ti bumi slimi ana ma ya ti ma *gozogul aki ka bay mabshad hilfi ga
zlam ni awayay ademki ni. 19 Tamal mis tabi slimi ana pakama ya tadamki ka *Magur ge
Melefit ni, tici do ni ti, nday akada divi ya hilfi ga zlam adagaki ni. *Seteni ara ahaliaba
pakama ya ti tdgaskabu na ana tay a. 20 Mis ndahay day tabu, nday akada pslad ya hilfi
ga zlam adagaki ni : ticia pakama ge Melefit na ti tagaskabu ana mamarani huya. 21 Ay
pakama nani ahuriviyu ana tay a mabsruv vu do, akada ge sliri ya ti toru a had vu do
ni ; tagaskabu ti ga hayanani. Tamal zlam zlazladani adia ahar ana tay a, ahkay do ni mis
togri daliya ana tay azuhva pakama ge Melefit ni ti tambray huya, tdgaskabu va do. 22 Mis
ndahan t3bu, nday akada hilfi ga zlam ya ti adiyu a hud ga adak vu ni : ticia pakama ge
Melefit a ti tagaskabu. Ay majalay ahar ga duniya ariva ana tay a, elimeni agosay tay ;
zlam nday nani tengecekabu zlam akada ga adak ni. Nahkay ti pakama ya ndam nday

*

nani tici ni azaya arana do. 23 Mis ndahap ti ni tici pakama ge Melefit. Tici ti togaskabu.
Nday akada had sulumani ya hilfi ga zlam adsgaki ni, nahkay tabi baza. Balay gani abi
baza diy, balay gani keti baza kru kru muku, nahay ni ti ni baza kru kru mahkar ni. »

Ma gozogul aki ka ayum

24 Yezu nakan angoahadi ma *gozogul naharn ana tay keti, adom : « *Moagur ge Melefit
ti tdzavu ata mis ya ti ezligi hay gayay sulumani a vaday gayay bu ni. 25 Ay malavad
ara eégia, mis tinjikaba duwir a ti zal ezir gayay oru ezligikiviyu ayum mok asloka zlam
gayar a. 26Ka ya ti tara tofotaya, tabu tabay ahar nahama, ayum ni day asarvu. 27 Ndam
mogri tuwi ana bay ga vadan ni tara tipia ti tdrakia ka bay ga veday na. Tshi : “Bay geli,
kizligi a vadan bu ni ti hay sulumani timey ! Ay ti ayum ni aharaya ti eley ?” 28 Ahi ana
tay : “Agray ere nani ti zal ezir goro.” Eslini ndam magri tuwi ni t3hi : “Kawayay ti méru
mijeba waw ?” 29 Nan nakay ahi ana tay : “Aha ! Kijumaba ba, adaba tamal kijumaba ti bi
ekijumaba akaba hay na. 30 Bragum tay nahkay hayan. Eminjua ka sarta ga mabazana day
kwa ti anahi ana ndam mabazani ni ahkado : Bazumaba ayum na, walumaba ti k3jumiaba
aku a, hay ni ti ni k8halumubiya k8bumiyu a guvur goro vu.” »

Ma gozogul aki ke hilfi ga zlam guziteni akaba ke miwisin
(Mark 4.30-32 ; Luk 13.18-21)
31Yezu ahi ma *gozogul nahar ana tay keti, adem : « *Magur ge Melefit ti azavu akaba
wur ge hilfi ga zlam guziteni. Mis azay, ezligi a vadan gayan bu. 32 Hilfi gani ti guziteni e
kidin ga baza ge hilfi ndahay ya a duniya bu ni dek. Ay ka ya ti afstaya ni ti adoka atam
zlam ndahay ya e dini bu ni dek, egi mangahaf. Abal ahar, edidiy tara tagraviyu lala gatay
a hud gani vu. »
33 Yezu nakay ahi ma gozogul nahan ana tay keti, adom : « *Magur ge Melefit ti azavu
akaba *miwisiy. Wal azay, abakivu ka humbu kay, akudatay ana nay. Nahkay miwisiy ni
ewisinaba humbu na dek. »

Yezu azlapay ana ma gozogul kwa ti kamam
(Mark 4.33-34)

34 Yezu ahi ma ana mis dal-dalani ni ti dek ana ma *gozogul. Ma gayarn ya ahi ana tay
ana ma *gozogul do ni ti abi. 35 Ahi ana tay nahkay ti, ti ma ga bay mahangaray pakama
ge Melefit ni migravu. Ma gani nihi :

« Anahi ma ana tay ti ana ma *gozogul ;

ma goro ya anshi ana tay ni ti ma mangahani kwa ka menjoki ga malan. »

Yezu adafaba ma gozogul ya ademki ka ayum na

36 Eslini Yezu ambarbu mis dal-dalani ni, oru a magam. Eslini ti ndam madabay nay
ni tahadakfaniyu tahi : « Dafiaba ma *gozogul ya kadamki ka ayum ya afst a vaday bu
na ana leli a zla aw. » 37 Ahi ana tay ahkado : « Maslana ya ti ezligi hilfi sulumani ni ti
nu *Wur ge Mis. 38 Vaday ni ti duniya ; hilfi sulumani ni ti ni ndam ya nday a *Magur
ge Melefit bu ni. Ayum ni ti ndam ya tadsbay *Seteni ni, 39 zal ezir ya ezligi ayum ni ti
Seteni. Sarta ga mabaz zlam ni ti mandav ga duniya. Ndam ya tabaz zlam ni ti ni *maslar
ge Melefit. 40 Yaw akada ya tijeba ayum a, tajiaba aku a ni ti, ka mandav ga duniya day
atagray ti nahkay : 41 nu Wur ge Mis anaslarbiyu maslar goro, atahalaba ndam magudar
zlam na dek akaba ndam ya ti tijipkia mis ke divi a na dek a Magur goro ba. 42Mak atabiyu
tay a *daluv ga aku vu. Eslini ti etituwi, atahapadkabu aslor adaba daliya ya atacakay ni.
43 Ay ti ndam jireni ni atasladay akada ga fat ni a Magur ga Bay gatay bu. Maslana ya ti
slimi afay nahama, mici lala. »

Ma gozogul aki ke elimeni mangahani a vadar bu akaba aki ke ebirsli

T 13:35 Limis 78.2.



Meciyu 13:44 23 Meciyu 14:8

44 « *Moagur ge Melefit ti azavu akaba elimeni mangahani a vaday bu ni. Maslana
nahay abu, oru adi ahar, azaba ambati mslay angahkivu, amarva dal-dal. Nahkay asloka
asakumoru zlam gayan dek mak asskum vadan nani.

45 « Nahkay day Magur ge Melefit ni azavu ata bay ga cakala ya ti adsbay ebirsli
sulumani ni. 46 Oru adia ahar ana sulumana balay atam ndahay ni ti oru asskumoru
zlam gayan dek mak asskum ebirsli nani. »

Ma gozogul aki ka zova

47 « Nahkay keti, *Magur ge Melefit ti azavu ata zova ya ti totsliya a deluv va, tagasaya
kilif gargorana kay ana nay a ni. 48 Tamal kilif ni tshurviya a zova ni va, zova ni araha ti
tagoajahaya ka den-day a, tanjahad, tapalakaba kilif na. Kilif sulumani ni tabiyu a hatak
vu, ya ti abalay do ni ti ni, taboru tay. 4°Ka mandav ga duniya day amagravu nahkay.
Maslar ge Melefit atara tohalkiba ndam cuday akiba ka ndam jirena 50 ga mabiyu tay
a *dsluv ga aku vu. Eslini etituwi, atahapadkabu aslar adaba daliya ya atacakay ni. »
51Yezu nakey ahi ana tay : « Kicuma ma goro ya ndhi ana kuli na dek aw ? » Nday nakay
t3hapgrifey tohi : « Iy, micia. » 52 Mak nay nakey ahi ana tay ahkado : « Nahkay ti bay
*masar Wakita ge Melefit lu, tamal assra zlam a aki ka Magur ge Melefit a lala ti t3zavu
ata bay ahay ya ti angazlaya zlam muwena akaba midigwena e elimeni gayay ya angah
ni ba ni. »

Ndam Nazaret t3faki ahar ka Yezu do
(Mark 6.1-6 ; Luk 4.16-30)

53 Yezu ara éndeverina ma *gozogul nday nana ti aslaka eslina, 54 oru a kasa gayan vu
ka molan ya adak ni. Oru énjua ti acahi ma ge Melefit ana mis a ahay ga *mahangalavil
Melefit ye eslini ni bu. Tara ticia ma gayay ya acahi ana tay na ti agria ejep ana tay a
dal-dal. T3dem ahkado : « Masar zlam hini ti acahay eley ? Angat njada ga magray ere
ye ti day-day mis tipi ndo ni ti eley ? 55 Nay wur ga bay madar zlam ni do waw ? Mapani
ti Mari do waw ? Baza ga manani ata Zek, Zuzef, Zud, Simu do waw ? 56 Baza ga monani
walani nday t3bu akaba leli ahalay ni do waw ? Angat njada ga magray zlam nani dek ti
eley ? » 57 Azuhva nani ti mis nday nani tawayay mafaki ahar ka Yezu ndo. Ay Yezu nakay
ahi ana tay : « Bay mahangri *pakama ge Melefit ana mis ni ti, tawayay nar a kasa gayar
bu do. Ata bapani akaba ndam ga hud ahay gayay day tawayay nay do, si a kesa ndahay
bu kwa ti mis tawayay nay. » 38 Eslini Yezu agray zlam ndahay ya ti mis tipi day-day ndo
ni kay ndo huya adaba tawayay mafaki ahar do.

14

Takad Zer bay mabaray mis ni
(Mark 6.14-29 ; Lek 9.7-9)
1Ka sarta gani nani ti mis tabu tazlapaki ka Yezu. Tabu tazlapaki nahama, *Erot bay
Gelili ni écia pakama gatay ya ti tddem na. 2 Nan nakey ahi ana ndam ya t3gri tuwi ni
ahkado : « Nag nani ti Zey bay mabaray mis ni, amata mak apgaba e kisim ba. Agray zlam
magray ejep tata ti adaba angaba e kisim ba palam. » 3-4 Bay Erot adem nahkay ti azuhva
zlam ya agravu ni. Zlam gani nihi : Erot azafena Erodiyat wal ge Filip a ; Filip ti wur ga
man ga Erot. Ara aza wal na ti Zer) bay mabaray mis ni ahi ahkado : « Kazay Erodiyat ti
awasl. » Zey ara ahia ma nahkay ti bay Erot nakan ahi ana ndam gayarn tages nar), tdwal,
tafiyu a dangay vu, mak tagray nahkay. 5Erot awaya makada Zern a, ay ti angwaz awarfona
nay ka ndam *Zude a, adaba nday dek tadom Zey ti nay bay mahsnygaray *pakama ge
Melefit.
¢ Ay a vad nahan, Erot agra wumari ge miwivu gayay a, azalakabd mis a. Eslini wur ga
Erodiyat dahalayani ahurkiviyu ka tay, mak ahabay ké meleher gatay. Ara ahaba nahkay
ti habay gayap ni egia eri ana bay Erot a dal-dal. 7 Nahkay Erot nakey ambadi ana wur
ni dak, ahi ahkado : « Ere ye ti kihindifua ni dek navuk. » 8 Wur ni mapani ara abikia
ma ti ahi ana Erot ahkado : « Nawayay ti kdvu ahar ge Zen bay mobaray mis ni ahalay,

t3fukibiya ka paranti a!» 9 Bay ni ara écia pakama ga wur na ti ahalia ahar a. Adaba
ambadia ana wur na ke meleher ge mis na ti ekeli ere ye ehindi ni koksah. Nahkay ahi
ana ndam gayay tdgri ana wur ni akada ya awayay ni, 10 aslaroru mis a ahay ga dangay ni
vu ge mekelkibiya ahar ke Zey a. 11 Tara t3zibiya ahar ge Zey nakey a ana wur dahalay
na ka paranti a ti nay naken azikaboru ana menani. 12 Ndam madabay Zey ni tara ticia ti
toru tazay kisim gani, tili. Tara tilia ti toru t3hi ma gani ana Yezu.

Yezu avi zlam mazumani ana mis debu zlam

(Mark 6.30-44 ; Luk 9.10-17 ; Zen) 6.1-14)

13 Yezu ara ecia takada Zen a ti acaliyu a *slalah ga yam vu, aslska eslina, oru gwar
ka molany nahan. Malay gani nani ti drin a hud gili bu. Ay mis dal-dalani ni tara ticifina
daday a ti tadeboru nay ana asak. 4 Yezu ara aharaya a slalah ga yam ni ba, épia mis
dal-dalani na ti tasia cicihi a dal-dal. Nahkay ahangaraba ndam ya tebesey do na e kidip
gatay ba.

15 Malakarawa ara egia ti ndam *madabay Yezu ni tarakia, t3hi ahkado : « Leli nihitia
hud gili bu, sarta day abi va bi. Hi ana mis ni tasloka, téru a kesa gergarani ni vu tadaboru
zlam mazumani. » 16 Eslini Yezu ahapgrifoy ana tay, adem : « Tasloka day ti kamam ?
Lekulum lekulumeni vumi zlam mazumani ana tay. » 17 Nday naker t3hangrifan, t3hi :
« Arana afay ke leli ahalay bi ; si *dipen zlam, takivu kilif cu cilip. » 18 Nay naken ahi ana
tay : « Holumubiya ahalay a. » 1 Eslini ahi ana mis dal-dalani ni tAnjshada a ga had ke
kuzir a, mak nay nakey ahsl dipen zlamani ni takivu kilif caeni ni, amanjoru e melefit
vu, agri susi ana Melefit. Ara agria susi a ti ésekaba dipen na, mak abi ana ndam madabay
nay ni ge midieni ana mis dal-dalani ni. 20 Mis nakan dek tdzum tazum, tdrahkaba. Kaloy
gani tacakalakabu magsjoni gani, tarshvti hatok kru mahar cu ana narn. 2! Mis zawalani
ya ti tdzum zlam eslini ni ti agray debu zlam ; wal akaba baza ti tacalkivu tay ndo.

Yezu asawadaki ka ahar ga yam
(Mark 6.45-52 ; Zer) 6.15-21)

22 Ka gani nani ti Yezu naksy ahi ana ndam madsbay nan ni t3csliyu a *slalah ga
yam vu, tdru kama gayan hayan ke ledi ga dsluv ni, day kwa ti nan nanani amshi ana
mis ni ti tédevu, tasloka. 23 Tara teédeva akaba mis na ti Yezu naksn acasloru a hama
vu driy drin akaba mis ga mahangalay Melefit. Molakarawa ara égikia, nany ka ahar
gayay eslini. 24 Ndam madabay nay ni ti ni tasloka ana slalah ga yam gatay na, tigia
driy driy akaba den-den a. Amad nan abu adaday slalah ga yam gatay ni agrioru daliya
ana tay, ahangarbiyu tay kesloy. 2> Du gwendeli-gwendeli ti Yezu nakan arskioru ka tay,
asawadakioru ka ahar ga yam ni njuway-njuwar). 26 Ndam madabay nan ni tara tipia nar
a, nay abu asawadaki ka ahar ga yam nahkay ti baruv atikaba ana tay a, tddom : « Maslana
ambavakiva ke leli a | » Nahkay nday nakey tagra angwaz a, tazlah. 27 Ay Yezu nakey ahi
ma ana tay huya, adem : « Zum njada, nu timey. Angwaz awar kuli ba. »

28 Eslini Piyer ahi : « Bay goro, tamal nak edediy ti vu divi ndsawadkioru ka ahar ga
yam ni bilegeni ti néru afa gayak. » 29 Yezu ahi: « Ra. » Nahkay nay naken ahoraya a
slalah ga yam ni ba, asawadakioru ka ahar ga yam ni arakioru ka Yezu nakay. 30 Ay ara
épia amad na abu akozlay dal-dal ti agra angwaz a ; nahkay yam ni awayay anday nay.
Nay nakey azlah, adem: « Bay goro, hangay nu ti ! » 31 Eslini Yezu atsloru ahar huya,
agos nan, mak ahi : « Mafaku ahar gayak ahaca ; kajalay ahar cu ca ti kamam ? » 32Nday
nakan tara tacaliya a slalah ga yam ni va ti amad ni day ambran makazlani huya. 33 Eslini
nday ya tovu a slalah ga yam bu ni dek tabshadi mirdim ana Yezu nakay, t3hi : « Nak ti
Wur ge Melefit ededin. »

Yezu ahangaraba mis ka had Zenizaret a
(Mark 6.53-56)
34 Ka ya ti tasloka, tahora dsluv na andava ni ti nday ka den-den ka had Zenizaret.
35 Yezu akaba ndam madabay nan ni tara taharaya a *slalah ga yam ni ba ni ti mis ga had
nani tasara Yezu a huya. Tara t3sora nan a ti toru tahi ma gani ana mis ga kasa ga had

nani, nahkay t3hslibiyu ndam ya tebesey do ni dek. 3¢ Togri kam-kam ti mis nday nani
ya tebesey do ni tinjifin ka ma ga azana gayan ni ciliy. Nday ya ti tinjifiga ni dek tangaba.

15

Gejewi aki ka zlam ga ndam ya ahaslani ya tacahi ana mis ni
(Mark 7.1-13)

1Ka sarta gani nani ndam *Feriziyey ndahay akaba ndam ndahar ya *t3sera Wakita ge
Melefit a ni taslokabiya a Zeruzalem a, tarakia ka Yezu a, tohi ahkado : 2« Ndam madabay
kur ni tdgaskabu magray zlam akada ga ata ban geli ya ahaslani tadafiki ana leli ni do ni
ti kamam ? Tazum zlam day tabarakaba ahar ana divi gana do ni. » 3 Yezu ahangrifay
ana tay, ahi ana tay ahkado : « Lekulum day kagudarum *Divi ge Melefit ana manjshad
ga ndam gekuli ya ahaslani ni ti kamam ? 4 Melefit adom ahkado : “Dgwioru a had ana
ata buk ata muk.” * Adam keti : “Bay ya ti endivi banani ahkay do ni menani nahama,
takada nan a.” T 5 Ay lekulum zla ti kadomum ahkado : “Maslana nahar esliki moahiani
ana bapani ahkay do ni ana manani : Ere ye ti akal nu najenaki kur ana nan ni, saodaga ge
Melefit.” ¢ Maslapga nani adoma ma nahkay nahama, keademum tamal ajenaki ata bapani
ata mapani va do ni ti agray arana do. Lekulum kagrum nahkay ti, ksmbranuma pakama
ge Melefit nana pasak. Kdmbranuma ti kefumviyu pakama gekuli ya kacahum ni a malan
gani vu huk. 7 Lekualum kawayum ti mis tddom lekulam ndam jireni, ay ti lekalam ndam
jireni do | Melefit adoma ma sulumana a wakita ga bay mahangaray *pakama gayar Izayi
ni ba. Pakama gayan ya ti adem ni, ademki ti ke kuli. 8 Adom ahkado :
“Mis hini tazlsbay nu ana ma cilin, t3jalaku ahar do simiteni.
9 Tazlabay nu ti masakani, adaba zlam gatay ya tacahay ni ti
ka mawayay ge mis cilin, do ni ti ka mawayay goro do.” ¥ »

Zlam ya ti tagray mis « njalatani do » ni
(Mark 7.14-23)

10 Yezu azalakabu mis kayani ni, ahi ana tay : « Lekulam dek bumi slimi ana pakama
goro ya nadom ni, ti kicum lala. 11 Ere ye ti a dala bu, mis azum ana ma gayan), agray nay
“*njolatani do” ni ti abi. Si ere ye ti maslaya gani adom ana ma gayay ni day kwa ti agray
nay “njslatani do.” » 12 Eslini ndam madabay nan ni tarakia, t3hi ahkado : « Ma gayak
ya kadom ni azumia baruv ana ndam *Feriziyen na ti kasarkia waw ? » 13 Yezu nakan
ahangrifey ana tay, adesm ahkado : « Mangahaf ya ti Baba nay ya e melefit bu ajav ndo
ni lu ataradaba. 4 Nadom nahama, branum tay ; nday ti ndam wuluf ya tadafsna ahar
ka ndam wuluf ndaharn a ni. Tamal zal wuluf adafaya ahar ka zal wuluf nahay a ti nday
cecueni atadagiyu e evid vu. »

15 Eslini Piyer ahangarfay, ahi : « Dafiaba ma *gozogul ya kddom ni ana leli a zla aw. »
16Yezu ahi ana tay ahkado : « Lekulum day kekilena kdsarum zlam do waw ? 17 Adaba ere
ye ti mis afiyu a ma vu ni dek ti ahuriyu a hud vu cilin, mak atohiyu azay gani e dugzey
vu ti kdsarum do waw ? 18 Ay ere ye ti mis azlapay ni aharaya ti a mabaruv gayay ba, ma
gani nani day kwa ti agudar nam, agray nan “njslatani do.” 1° Adaba zlam magudarani
dek ahoaraya ti a mabaruv ge mis ba. Nahkay ti ajalaki ahar ka zlam magudarani gargari
dek : ka makad ahar, ka magray hala, ka magray mesuwehvu, ke migi akal, ka masakad
malfada akaba ka masivani ana mis. 20 Ere ye ti agray ti mis egi “njslatani do” ni ti zlam
nday nani. Ay ti mezum zlam menjad mabaray ahar akada ge divi ga ata bay gekuli ni ti
agray ti mis egi “njslatani do” do. »

Wal nahan nan wur Zude do afaki ahar ka Yezu
(Mark 7.24-30)
21Yezu aslokaba eslina, 0ru ka had ga kesa Tir akaba ga kesa Sidon. 22Wal Kanay nahay
nay abu eslini. Wal ni ara épia Yezu a ti arakia ana zlahay a, adem : « Bay goro, *Wur ge

Devit, ndsuk cicihi ti ! Wur goro dahalayani abiyu ebesey do, seteni abu agri daliya dal-
dal. » 23 Ay ti Yezu ahalkaba ma ndo. Eslini ndam madabay nay ni tahi ana Yezu ahkado :
« Garay wal hini, adaba nay abu azlahlspbiyu ke leli, ambray do ni. » 24 Yezu naksy ahi
ana tay : « Taslorbiyu nu ahalay ndo. T3sleribiyu nu ti ana ndam *Izireyel ciliy, adaba
nday akada tembambak ya ti tijia ni. »

25 Ay ti wal ni ara abshadi mirdim grik ana Yezu meleher ndib ana had, ahi : « Bay goro,
jonaki nu ti! » 26 Eslini Yezu ahapgrifoy ana wal nakay, ahi ahkado : « Tezafopa zlam
moazumani ga baza, tizligioru ana kora ti abslay do. » 27 Mak wal nakay adam : « Nahkay,
bay goro. Ay ti pis-pis ga zlam mazumani ge mis ya tadsgoru a hud ga malay mozumki
zlam vu ni, ku keré gatay day tapalaba tozum timey. » 28 Eslini Yezu ahi ana wal nakay :
« Wal ni, kabu kafaku ahar lala ; ere ye ti kihindi ni magravu akada gayak ya kawayay
ni. » Ka sarta gani nani wur gayarn ni angaba huya.

Yezu ahangaraba ndam ga armawar gargarana

29 Yezu asloka eslina, dru ka gavay ga dsluv Gelili. Oru énjua ti acaloru a hama vu.
Ara acaloya ti anjohad digus. 30 Eslini mis dal-dal tdrakia, tahalibiyu ndam jugwer,
ndam wuluf, ndam dara, makwaya akaba ndam ga armewar ndahan gargarani, tabshad
tay ka gavay gayan moak nan naken ahsngaraba tay a. 3! Mis dal-dalani ni tara tipia
ndam makwaya ya t3zlapay koksah ni t3bu tazlapay, ndam dera tangaba tigia sandub-
sandubana, ndam jugwer tosawaday lala akaba ndam wuluf t3bu tipi divi nahama,
tdmoarva dal-dal, nahkay tazlabay Melefit ga ndam *1zireyel ni.

Yezu avi zlam mazumani ana mis dabu fad
(Mark 8.1-10)

32 Yezu azalay ndam madasbay nay ni, ahi ana tay ahkado : « Mis nday hini tasu cicihi
dal-dal, adaba vad mahkar hi leli mabu akaba tay, zlam mazumani day afay ka tay va bi.
Ay ti nawayay mambray tay ti tasloka ana lawir a do. Tamal nahi ana tay “Slakuma”
manjad mavi zlam mazumani ana tay nahama, njada amalafon ka tay ka ahar divi ga
maslakana bi. » 33 Ndam madasbay nan ni tshangrifan, t3hi ahkado : « Leli dek ahalay a
hud gili hini bu ni ti mahalibiyu *diper ana tay torah ana nay dek ti eley ? » 34 Yezu nakar
ahi ana tay ahkado : « Dipen afay ke kuali ehimey ? » Tohangrifan, t3hi : « Dipen afoy ke
leli adaskala akaba kilif cib-cibeni bal. »

35 Eslini ahi ana mis dal-dalani ni tAnjshada a ga had a. 3¢ Tara tanjshada ti ahal dipey
adaskalani ni akaba kilif ni, agri susi ana Melefit. Ara agria susi a ti ésekaba, avi ana
ndam madabay nay ni, ndam madabay nay ni ti ni tidi ana mis dal-dalani ni dek. 37 Mis
nakay dek tozum, toraha ana nay a. Tacakalaviyu magajoni ga zlam mezumani ni a hatak
vu, tarahvu hatak adasksla ana nay. 38 Mis ya t3zum zlam eslini ni agray mis dabu fad,
tacalkivu wal akaba baza ndo. 39 Kaley gani Yezu nakey ahi ana mis ni « Slokuma, » mak
tasloka. Eslini Yezu naken acsliyu a *slalah ga yam vu aslaka, oru ka had Magadan.

16

Zlam ya mis tipi day-day ndo ni
(Mark 8.11-13 ; Luk 12.54-56)
1Ndam *Feriziyen ndahar akaba ndam *Seduseyen ndahar tarakia ka Yezu a, tawayay
tatokar nay ti magudar zlam ; nahkay ti t3hi : « Griaya ere ye ti mipi day-day ndo na ana
leli a, ti m3sor ere ye ti kagray ni ti kagray ana njada ge Melefit. » 2 Yezu ahapgrifoy ana
tay, ahi ana tay ahkado : « Malakarawa, fat abu adiyu, tamal kipuma hud melefit a ndize
ti kadomum : “Hajey ti molay amanja njalata.” 3 Ge miledu tamal kipuma hud melefit
a dilip-diliy ti kedomum : “Kani ti aver ara atad.” Nahkay kasaruma ere ye ti agravu na
ana zlam ya kipum a hud melefit bu na ti, kassrum zlam ya ti agravu ka sarta hini do
ni ti ahomamam ! 4 Ndam ye e hini vu ni ti ndam magudar zlam, t3foki ahar ke Melefit
do, tawayay t3griaya ere ye ti mis tipi day-day ndo na ana tay a. Ay ere ye ti tihindi ni

ti Melefit amagri ana tay do simiteni. Ere ye ti Melefit amadafiki ana tay ni ti ere ye ti
adafaki ana Zonas ni cilin. » Eslini nay nakey asleka, ambarbu tay.

Kagrum zlam akada ga ndam Feriziyen ya tagray ni ba

5 Yezu akaba ndam madabay nan ni tabu takoru tatuwad dsluv ni ; nday t3bu takoru
ti ndam madabay nay ni tshal *dipen ndo, agsjazlkia ahar ka tay a. ¢ Eslini ti Yezu ahi
ana tay : « Bumvu slimi ana *miwisiy ga ndam *Feriziyen ni akaba ga ndam *Seduseyer
ni. » 7 Nahkay ndam madabay nan ni tdzlapay e kidin gatay bu, tddom : « Adom nahkay
ti adaba mahalbiyu dipen ndo palam. » 8 Yezu naker ara écia pakama gatay na ti ahi ana
tay : « Mafoku ahar gekuli ti ahaca ; kazlapum kadsmum kshslumbiyu dipen ndo ni ti
kamam ? ?Kicam ma goro do, kdsarum do kekilena waw ? Goro ya ti nidi dipey zlamani
ana mis dsbu zlamani ni, akaba magsjani gani ya kohslumaba hatak marahvani ehimeya
ni ti kesarumki va do waw ? 10 Goro ya ti nidi dipen adaskslani ana mis dsbu fadani
ni, akaba magsjoni gani ya kahalumaba hatak marshvani ehimeya ni ti kesarumki va do
waw ? 11 fgay nu nacalfan ti ke dipen dipepani do ni ti kdsarum do ni ti kamam ? Nu ti
nahi ana kuli ti bumvu slimi ana miwisiy ga ndam Feriziyen ni akaba ga ndam Seduseyen
ni. » 12 Nahkay zla ti ndam madabay nan ni tara t3sora Yezu ahi ana tay « Bumvu slimi
ana miwisiy » ti, azlapiki ana tay ti ke miwisiy ya ti tiwisiy dipen ana nay ni do ; azlapiki
ana tay ti ka zlam ga ndam Feriziyer akaba ga ndam Seduseyern ya tacahi ana mis ni.

Piyer adom Yezu nay abu Krist Bay godakani ya amara ni
(Mark 8.27-30 ; Luk 9.18-21)

13 A vad nahan, Yezu akaba ndam madabay nay ni toru ka had Sezare ge Filip. * Eslini
Yezu ehindifina ma ka tay a, ahi ana tay ahkado : « Mis ti tddem nu *Wur ge Mis ti nu
way ? » 14 Tohaygrifoy, t3hi ahkado : « Tddom nak Zey bay mabaray mis ni, mis ndahary
tddom nak Eli, mis ndahay ti ni tsdom nak Zeremi ahkay do ni nak biliy ga ndam ya
tahapgaray pakama ge Melefit ahaslani ni. » 15 Eslini nay naken ahi ana tay ahkado :
« Lekulum ti kadomum nu ti nu way ? » 16 Simu Piyer ahangrifey, ahi ahkado : « Nak
*Krist *Bay godakani ya Melefit aslorbiyu ni, nak Wur ge Melefit Bay ga sifa ni. » 17 Yezu
ahi : « Simu wur ge Zen, marvu adaba ma ge jiri hini ya kddoem ni ti mis hihirikeni ahuk
do. Ahukaya ma na ti Baba, nay ti nan a hud melefit bu. 18 Nshuk nahama nak Piyer ;
anazay kur ga mavi njada ana ndam mofaku ahar ni akada ya tazay akur, tafekad asak
ga ahay ana nan ni. T Nahkay ti kisim tekedi amagri arana ana tay do. 19 Anavuk lekili
ga mahay ga *Mogur ge Melefit : ere ye ti kdgaskabu ka had ndo ni ti e melefit bu day
atagaskabu do ; ay ere ye ti kdgaskaba ka had a ni ti e melefit bu day atagaskabu. » 20Eslini
Yezu nakey alogi ana ndam madabay nay ni, ahi ana tay ahkado : « Pgay nu Krist *Bay
gadakani ya Melefit aslorbiyu ni ti kdhumi ana maslaga ba simiteni. »

Yezu adom amamat mak amangaba e kisim ba
(Mark 8.31-9.1 ; Luk 9.22-27)

21 Xwa ka sarta gani nani Yezu azlapi ana ndam madabay nan ni vay-vay, ahi ana
tay ahkado : « Ahar adem nakoru a Zeruzalem kwa. Ahar adoem n3cakay daliya dal-dal.
Nday gadakani ni, gaddkani ga ndam *mangalabakabu mis akaba Melefit ni akaba ndam
*masar Wakita ge Melefit ni atawayay nu do, atakad nu. Mak a hud ga vad mahkarani
bu anangaba e kisim ba. » 22 Piyer ara écia ma gayay na ti azaba nay e kidin gatay ba
cak. Alagi, ahi: « Bay goro, Melefit majagay kur ti ere nani agrakukvu ba ti! » 23 Ay
Yezu ambatkibiyu ma ke Piyer, alogi bilegeni, adom : « *Seteni, slokafua, ru drip ! Nak ti
kacafona nu ga magray tuwi goro a, adaba majalay ahar gayak ti akada ge Melefit ni do,
kajalay ahar ti akada ge mis hihirikeni ni. »

24Eslini Yezu ahi ana ndam madabay nay ni ahkado : « Tamal mis awayay adsbay nu
nahama, ahar adem m3mbrar ere ye ti awayay ni ; ku tamal tagri daliya, *tadarfan nag ka

% .
16:13 Sezare ge Filip ti slimi ga kosa gadakani. T 16:18 Piyer tiadomvaba « akur. »

tandal naygu ni mibesey. Tamal mis awayay madabay nu ti magray nahkay. 25> Maslana
ya ti adom ajogur sifa gayay, awayay amat ba ni ti emijin. Maslapa ya ti emijiy sifa gayay
azuhva nu ti amajogur sawar), amamat day-day do. 26 Tamal mis angsta elimeni ga duniya
na dek mak ¢&jina sifa gayay a ti elimeni gani aziaya mam ? Emijina sifa gayay na ti
amayget mam ga mombani ana nay mam ? 27 Adaba nu *Wur ge Mis anara ana njada
ga Baba akaba maslar goro a kay, anavi zlam ana ku way way do akada ge tuwi gayan ya
ti agray ni. 28 Nohi ana kuli nahama, e kidin ge mis ya t3bu ahalay ni bu ni ti, wudaka
ndahan atamat ti etipi nu Wur ge Mis ananga, anshuriyu a bay goro vu. »

17

Vu ga Yezu ambatvu ké meleher ga ndam madabay nay ni
(Mark 9.2-13 ; Luk 9.28-36)

1 Vad muku ka ahar gani zla ti Yezu azay Piyer, Zek akaba Zen wur ga man ge Zek
ni, ahaloru tay ka ahar ga hama zobalani. Nday ka ahar gatay akaba Yezu ciliy. 2 Toru
tinjua ti vu ga Yezu ni ambativa e eri va ana tay nahap a. Eri gayan ni ambatvu, asladay
akada fat, azana ka vu gayay day tigia bad-bad talla tasladay molay. 3 Eslini tipioru Eli
nday ata Muwiz huya, nday tabu tozlapay akaba Yezu. 4 Piyer ara épia tay a ti ahi ana
Yezu ahkado : « Bay goro, leli mdbu ahalay ti abslay. Tamal kawayay ti nara nivicey ahay
mahkar, balay gayak, balay ge Muwiz, balan ti ni ge Eli. » > Piyer nay abu azlapay nahkay
ti magudupgguduy masladani aharkiaya ka tay a, aggah tay. Daygu ga maslapga ahanday
a magudungudun ni bu, adem : « Nay hini ti wur goro, nawayay nar dal-dal, namarvu
ana narn dal-dal. Gesumiki pakama gayarn ! » ¢ Ndam *madabay Yezu ni tara ticia nahkay
ti angwaz adogakia ka tay a dal-dal, tabshad mirdim meleher ndiba ndiba ana had. 7 Ay
Yezu nakay ahadakfaniyu ka tay, enjifin ka tay mak ahi ana tay : « Cikumaba, kdgrum
angwaz ba. » 8 Nday nakar teheliy eri, tipi maslana nahar ndo, si Yezu nan balay ciliy.
9 Nday t3bu tandaya ahar a hama ni ba ni ti Yezu ahi ana tay : « Kdhumi ere ye ti kipum
ni ana maslana ba, si nu *Wur ge Mis anangaya e kidiy ga ndam evid ba kwa. »

10 Ndam madasbay nay ni t3hi ahkado : « Ndam *masor Wakita ge Melefit ni tadom
wudaka *Krist *Bay godakani ya amara ni eminjia ti, ahar adem Eli amara day ti ka-
mam ? » 11 Yezu naken ahangrifay ana tay adem ahkado : « Ededin Eli ara, aslamalakabu
zlam dek day. 12 Ay nahi ana kuli nahama, Eli ti ara andava, ay ti mis t3ser nay ndo. Togria
ere ye ti nday tawayay na dek. Nu Wur ge Mis day anacakay daliya, atagru nahkay. »
13 Eslini ndam madabay nan ni t3sara azlapaki ti ke Zen bay mabaray mis ni.

Yezu agariaba seteni ana wur nahan a
(Mark 9.14-29 ; Luk 9.37-43)

14 Ka ya ti tinjikia ke mis dal-dalani na ti maslana nahay ahadakfoybiyu ka Yezu,
abahad mirdim 15 ahi: « Bay goro, wur goro abu seteni aniviyu agray daliya dal-dal ;
avad ndaharn adiyu a aku vu ahkay do ni a yam vu. M3suk cicihi ti kam-kam ! 16 Nazibiya
nay ana ndam madabay kur na ti tigariaba, ay ti tisliki ndo. » 17 Eslini Yezu adom :
« Lekulum ye e hini vu ni ti kdfumki ahar ke Melefit do, lekulam ndam magudar zlam !
Nu ananjshad kangaya akaba kuali aw ? Nu enebesi ana kuli kangaya waw ? » Mak ahi
ana tay : « Zumubiya wur na ahalay a nimi. » 18 Tara t3zibiya wur na ti Yezu azlacaki ke
seteni ni, mak seteni ni aslokiaba ana wur na. Nahkay wur ni egia nay lala huya.

19 Eslini ndam *madabay Yezu ni tazalay Yezu ka ahar gatay, tihindi nan), t3hi : « Leli
misliki magaray seteni nani ndo ni ti kamam ? » 20 Yezu nakan ahangrifan ana tay, adem :
« Kislumki ndo ni ti adaba mafaki ahar gekuli ke Melefit ahaca. Nohi ana kuali nahama,
tamal ti mofaki ahar gekuli ke Melefit kay do, abu guzit akada hilfi ga zlam guziteni
cilin naggu ni, kislamki mahiani ana homa hini : “Slakaba, ru tegi” napgu ni, agravu.
Nahkay ti akal ere ye ti kislumki magrani do ni ti abi. [ 21 Ay ti seteni akada nday nani
nahama, tamal ti kahangalay Melefit ndo akaba kagas ndara ndo ni ti taslekiaba ana mis

a koksah.] »

Yezu adom keti anamat mak anaypgaba e kisim ba
(Mark 9.30-32 ; Luk 9.43-45)

22 A vad nahan), ka ya ti Yezu akaba ndam madabay nay ni dek t3bu ka ahar balay e
Gelili ni ti, Yezu nakey ahi ana tay : « Atadafiki nu *Wur ge Mis ana mis ti tara toges nu,
23 tara takad nu. Atakada nu a ti a vad ya mahkor ti anaggaba. » Nday nakay tara ticia
ma gayay na ti ahslia ahar ana tay a dal-dal.

Mahal hadam ga ahay gadakani ge Melefit

24Kayati Yezu akaba ndam madabay na ni tinjua a Kafarnahum a ni ti ndam ya tahal
hadam ga *ahay godakani ge Melefit ni tahadakfapiyu ke Piyer, t3hi: « Musi gekuli ni
ti apal hadam ga ahay godakani ge Melefit ni do waw ? » 25 Piyer ahapgrifay ana tay :
« Abahad do kamam ? »

Ka ya ti Piyer nakey ahuriya a ahay va nahama, Yezu ahi ma enji, ahi: « Simu,
kadom ahamamam ? Ndamam tabshadi hadam akaba jaygal ana babay ka had ni mam ?
Tabohadi ana tay ti baza ga had gatay gatayani tok, ndam mirkwi aw ? » 26 Piyer ahi :
« Tabahad ti ndam mirkwi. » Eslini Yezu nakey ahi « Baza ga had gatay gatayani ti giri-
giriti tdpal do do waw ? 27 Ay ku tamal nahkay napgu ni, mazumi baruv ana tay ba. Nak ru
ka daluv ti kétaliyu guya kdgasaya kilif a. Kilif ya akegoasaya enjenjeni na ti k3zlakikaba
pakama, akadiviyu ahar ana singu akur-akurani, singu nani emisli mapal hadam goro
akaba gayak. Zabiya, kdvi ana tay. »

18

Godakani ya atam mis ndaharn ni ti way ?
(Mark 9.33-37 ; Luk 9.46-48)

1 Ka sarta gani nani ti ndam *madabay Yezu ni tahadakfoniyu ka Yezu, t3hi: « A
*Magur ge Melefit bu ni ti way nay gadakani atam mis ndahay way ? » 2 Nahkay Yezu
nakay azalabiyu wur guziteni e kidiy gatay vu 3 mok adem : « Nahi ana kuli nahama,
tamal kambatumkaba majalay ahar gekuli a ndo, kigam akada ga baza cib-cibeni ni ndo
ni ti akehurumiyu a Magur ge Melefit vu do. 4 Adaba maslaya ya ti ahapgaroru ahar
gayay a had, anjohad kudufa akada ga wur hini ni ti nay nani gadakani atam mis ndahan
a Moagur ge Melefit bu. > Tamal ti maslana agaskabd wur guzitena akada hini na azuhva
nu a nahama, agaskabd nu a. »

Bumvu slimi ti kagudarum zlam ba
(Mark 9.42-48 ; Luk 17.1-2)

6 Yezu adom keti « Ndam ya tafoku ahar ni ti mis tddom tisli arapa do akada ga baza
cib-cibeni ni. Ay tamal maslana agray ti ku way way do e kidiy gatay bu mijikia ke divi
a nahama, hojo tewaliviyu avar gadakani ana maslana ya ¢jinkia nay a ni a dengu vu
dondul mak tizligiyu nan a *daluv gadakani vu dazlaz. 7 Aw! Cicihi aki ka ndam ga
duniya ! Cicihi aki ka tay ti adaba zlam ya tagray ti mis tijikia ke divi a ni ti tabu kay.
Zlam nday nani ti si tigravu kwa. Ay tamal maslana agray ti mis ejikia ke divi a nahama,
maslana nani cicihi amalaki.

8 « Tamal ahar gayak ahkay do ni asak gayak ejipkia kur ke divi a nahama, kelkaba tay
a, boru tay. Agaski hojo kahuriyu ka malay ga sifa ana ahar balan ahkay do ni ana asak
balan ere gani ya tizligiyu kur a *dsluv ga aku vu ana ahar gayak cueni ni ahkay do ni ana
asak gayak cueni ni. Aku nani ti amat day-day do. ° Tamal eri gayak ejipkia kur ke divi
a nahama, zaba, zligoru. Agaski hojo kahuriyu ka malan ga sifa ana eri balan ere gani ya
tizligiyu kur a dsluv ga aku vu ana eri gayak cueni ni. »

Ma gozogul aki ka tambak mijijeni
(Luk 15.3-7)
10 Yezu adom keti : « Bumvu slimi lala ! E kidiy ga baza nday nani bu ni ti pgay balay
gatayani ésli arana do ni ti ksdsmum ba. Adaba maslar gatay t3bu micikeni a sarta bu

dek ke meleher ga Baba nan ya e melefit bu ni. [ 1 Nu *Wur ge Mis nara ti ga mahapgay

12« Bi maslana nahan tambambak gayan tbu din mak balan gani &jia. Ara épiatibalan
gani nar akibu ka ndaharn ni bi nahama, ambarbu kru kru ambalmbu mahar ambalmbani
ni a hama bu, akoru adaboru balapani ni, do waw ? Lekulum ti kddomum mam ? 13 Nohi
ana kuli nahama, ka ya ti adia ahar a ni ti amarvu ana nay dal-dal atama ya amoarvu
ana kru kru ambalmbu mahar ambalmbani ya ti tiji ndo na do waw ? 14 Nahkay day Bory
gekuli nay ya e melefit bu ni awayay ti ku balay e kidiy ga baza nday nani bu day &ji ba. »

Magudar zlam akaba membarfanana
15 Yezu adom keti : « Tamal wur ga muk agudaruka zlam a ti rakioru hiki lala lekulam
cecu cua. Tamal ecukkia ma gayak na ti kaslamala wur ga muk na. 16 Ay tamal ecukki
ma do ni ti zalakivu mis balany ahkay do ni cu ti kedegumkioru. Adaba pakama gekuli ya

ekicikumki ni ahar ddom mis ca ahkay do ni mis mahkar tigray sedi gani. * 17 Ay tamal
ti éciiki ma ana tay do ni ti hi ma gani ana ndam ya *tacakalavu, tefoku ahar ni. Tamal
eciiki ma ana tay do daya ti manjalsy akada nan zal ya afski ahar ke Melefit do ni, ahkay
do ni akada nar bay *mahal hadam.

18 « Nohi ana kuli nahama, ere ye ti kdgesumkabu ka had ndo ni ti e melefit bu day
atagaskabu do. Ay ere ya kagasumkabd ka had a ni ti e melefit bu day atagaskabu.

19 « Nohi ana kuli keti : tamal ti mis cu e kidin gekuli bu ka had ma gatay arakabaya ku
aki ka mam nangu ni, tahangalalona zlam gani ka Ban goro ya e melefit bu na ti amoavi
ana tay. 20 Adaba ka malany ya mis ca mahkar tangasva ana slimi goro a ni ti nu nabu
eslini e kidin gatay bu. »

21Eslini Piyer ahadakfaniyu ka Yezu, ahi ahkado : « Bay goro, tamal wur ga mma nar
abu agudaru zlam ti ndmboarfana sak ehimey ? Sak adaskala waw ? » 22 Yezu nakey ahi :
« Mboarfana sak adaskola ti nshuk do. Mboarfapa ti sak kru kru adasksla sak adaskala.
23 *Mogur ge Melefit day nahkay : tozavu ata bay nahany awayay aser duwa gayay ya
afoy ka ku way way do e kidiy ga ndam mogri tuwi gayan bu ni, ti tdpali. 24 Ka ya ti
nay abu acalfey ka ma gani nahkay ti t3zibiyu bay magri tuwi nahan duwa gayarn afen
agra miliyem ehimeya. 25 Ay ti esliki moapalani koksah, nahkay bay ga duwa ni adem
tdsakumoru nan nanani, wal gayan, baza gayarn akaba zlam gayan ni dek ga mapali duwa
ni ana nay. 26 Eslini bay mogri tuwi naken abshadi mirdim meleher ndib ana had ana
bay ga duwa ni, ahi : “Kam-kam besua hayarn, nara napsluk duwa gayak ni dek.” 27 Eslini
nay nakay asia cicihi ana bay ga duwa na. Nahkay bay ga duwa ni ambarfay duwa ni dek
moak ahi “Sloka zlam gayak a.”

28 « Ka ya ti bay magray tuwi naken nay abu asloka ni ti tabakabu ahar ata maslana
nahay. Maslana gani nani ti tdbu tagrakabu tuwi, ay ti duwa gayarn afay agray jik din. Nay
nakan adaki cip ka dengu, ahi : “Si kepalu duwa goro ni kwa.” 29 Eslini nay ya tagrakabu
tuwi nakey abshadi mirdim, ahi : “Kam-kam besua hayan, nara napsluk duwa gayak ni
dek.” 30 Ay nay nakey oru afiyu nay a daggay vu, awayay m3paliaba duwa gayay na
dek day ti atafaya nan a. 31 Ndam ya tagrakabu tuwi akaba tay ka ahar bslanani ni tara
tipia ere ye ti agri ana nay nahay na ni ti awaria baruv ana tay a dal-dal. Nahkay nday
nakan toru tangshadi ma gani ana bay ya ti tagri tuwi ni. 32 Nay naken ara écia ma na
ti adom tAzalibiya nan a. Ara énjia ti ahi: “Nak bay magru tuwi hini ti nak cudayani.
Nambarfuka duwa goro na dek adaba kagrua kam-kam a, kddom ndmbarfuk ti 33 ay nak
ti maslana ya ti kegrumkabu tuwi ni asuk cicihi akada gayak ya kasu cicihi ni ndo ni ti
kamam ?” 34 Nahkay bay ga duwa ni azuma basruv a dal-dal, adem t3zoru nan a dangay
vu ti t3gri daliya, si tamal amapslaba duwa gayay na dek day kwa ti atafaya nan a. »

35Yezu adom keti : « Tamal lekalum kambranumfapa zlam ya ti mis tagudari ana kuli
na ka tay ana hud bslan a do ni ti, Baba nan ya e melefit bu ni amoagri ana kuli day akada
ga bay ga duwa ya agri ana bay magri tuwi ni. »

* 1816 Manjay Mimbiki 19.15.

19

Yezu adomki ma ka maday wal akaba magaray wal
(Mark 10.1-12)

1Yezu ara éndeverina pakama gayan na ti asloka e Gelili a, oru ka had *Zude, ke ledi
naharn ga zalaka *Zurdern. 2 Mis dal-dal tadsboru nay, mak nay naksy ahsngaraba ndam
ya tébesey do na.

3 Eslini ndam *Feriziyen ndahan tarakia. Tihindifina ma, tdhi ahkado : « Agaski ti mis
agaray wal gayany ka mawayay gayan aw ? » Tohi nahkay ti adaba tawayay tatskar Yezu
ti mddom ma magudarani. 4 Yezu nakesy ahapgrifoy ana tay, adoem : « Kwa ka manjoki ga
moalan, ka ya ti Melefit agraya mis a ni ti agraya ata zal ata wal a. Kéjeygum ma gani a

Wakita ge Melefit ni bu ndo waw ? * 5 Melefit adam : “Nahkay ti mis zalani amaharaya a
ahay ga bapani ata manani ba, mok atanjohadkabu ata wal gayan. Nday cueni ti vu gatay
emigi balan.” T 6 Nahkay ti nday cueni medeveni va do. Tigia vu gatay balay. Ere ye ti
Melefit ébedekaba ni ti mis hihirikeni edekaba ba. » 7 Mak nday nakey tdhangrifan, tahi :
« Muwiz adom tamal mis tedevu ata wal gayay ti ahar adem abaki wakita gani, avi day
kwa ti agaray ti kamam ?¥ » 8 Yezu naken adom : « Muwiz avi divi ana kuli ga magaray
wal gekali ti adaba lekulum kawayum moegasumkabu ma ge Melefit do palam. Ay ka
monjaki ga malay ti agravu nahkay ndo. ® Nohi ana kali nahama, maslana ya ti agara wal
gayay a, day wal ni agray mesuwehvu ndo, mak ada wal nahan a nahama, maslana nani
agra hala. »

10 Eslini ndam madabay nay ni t3hi: « Tamal égia nahkay e kidiy ga zal ata wal ba
ti ngulum mis taday wal va ba simiteni. » 11 Yezu ahi ana tay ahkado : « Tagaskabu ma
gani hini ti mis dek do ; togaskabu ti si ndam ya ti Melefit avia njoeda gana ana tay a ni
kwa. 12 Zlam ndahar tabu gergari tacafena mis ka maday wal a : mis ndahan kwa tiweya
tay a vu gatay awayay wal do. Mis ndaharn ti ni mis tacad tay. Mis ndaharn keti ti ni
tawayay maday wal do azuhva *Magur ge Melefit. Maslana ya esliki magaskabu pakama
hini nahoma, m3gaskaba. »

Yezu agri sulum ge Melefit ana baza cib-cibeni
(Mark 10.13-16 ; Luk 18.15-17)

13 Kalapy gani mis ndahay t3halibiyu baza cib-cibeni ana Yezu ti mahsnygali Melefit
ana tay ana mabaki *ahar gayay ka tay. Nday tabu tahslibiyu baza ni nahkay ti ndam
madabay narn ni t3logi ana tay. 14 Ay Yezu ahi ana tay ahkado : « Mbragum baza tara afa
goro a, kacumfona tay a ba. Adaba mam, *Magur ge Melefit ti ga ndam ya t3bu akada ga
baza ni. » 15 Ara adema ma nahkay ti abaki ahar ka baza ni. Kalen gani asloka eslina.

Bay ge elimeni
(Mark 10.17-31 ; Luk 18.18-30)

16 Wur dagwa nahan abu ti arakia ka Yezu a, ahi: « Musi, ti ndngat *sifa ya andav
day-day do ni ti nigray zlam sulumani weley ? » 17 Yezu ahi ahkado : « Kihindi nu aki ka
zlam sulumani ti kamam ? Mis sulumani ti nay balay. Tamal kawayay mangat sifa ya
andav day-day do ni ti gaskaba *Divi ge Melefit a. » 18 Nay nakern ahi : « Divi weley ? »
Yezu naker ahangrifan), ahi : « Kdkad mis ba ; kagray hala ba ; kigi akal ba ; kagray sedi ti
kasokad malfada ba ; 19 hangrioru ahar a had ana ata buk ata muk ; wayay ndam ya ti nak
kabu akaba tay ni akada ya kawayay ahar gayak gayakani ni.$ » 20 Eslini wur dagwa ni
ahangrifen, ahi ahkado : « Divi nani ti nagaskaba dek, ay ti mam ahacukivu keti mam 7 »
21Yezu ara écia pakama gayan na ti ahi ahkado : « Tamal kawayay migi mis sulumani lala
nahama, ru k8sskumoru zlam gayak dek ti kidi singu gani ana ndam talaga. Nahkay ti
akangat elimeni e melefit bu. Akagra zlam nana dek nahama, kira, kddsbay nu. » 22 Wur

dagwa nakey ara ecia ma ga Yezu ya ahi na ti ahslia ahar a. Nahkay asloka sasuhwa,
adaba zlam gayan abu dal-dal.

23 Eslini Yezu ahi ana ndam madabay nay ni ahkado : « Nohi ana kuli nahama, bay
ge elimeni m3huriyu a *Magur ge Melefit vu ti zlazlada dal-dal. 24 Nohi ana kuli keti :
ezligwemi ahuriyu e evid ge lipri vu kwalac ti agravu aw ? Ay ti bay ge elimeni m3huriyu
a Magur ge Melefit vu ni ti zlozlada dal-dal, atama ge ezligwemi ya ahuriyu e evid ge lipri
vu na. » 2> Ma ga Yezu ya adem ni agria ejep ana ndam madabay nay na dal-dal. Nday
nakan tazlapay e kidin gatay bu, tddam ahkado : « Ay tamal nahkay ti way ti Melefit
amahangay nan way ? » 26 Eslini Yezu amanjalon ka tay, ahi ana tay ahkado : « Mis ti
tagray koksah ; ay Melefit ti esliki magray zlam dek tata. »

27Eslini Piyer ahi ana Yezu nakesy ahkado : « Iy zla, leli mdmbrana zlam a dek, madabay
kur ti mam amagrakivu ke leli mam ? » 28 Yezu ahi ana tay : « Nohi ana kuli nahama, a
duniya ya atagraya maweni ni ba ni ti nu *Wur ge Mis anshuriyu a mslan masladani goro
vu, ananjohadviyu e kursi ga bay goro vu. Ka sarta gani nani ti lekalum ya kddabum nu
ni day akanjshadumviyu e kursi kru mahar ca vu ga magrafsna seriya ke dini kru mahar
cueni ge Izireyel na. 2 Ku way way do ambarba zlam gayan azuhva nu a, bi ambarbu
ahay gayan), baza ga manani, ata banani, baza gayan ahkay do ni vadan gayan nahama,
amangatvu zlam nday nani kay atam ndahay ni sak din. Amangat sifa ya andav day-day
do ni daya. 30 Ay ti nday gaddkani ya kama ge mis ni ti, mis kay e kidin gatay bu atangoru
kalay ge mis. Nday ya kalan ge mis ni day etigi gaddkani kama ge mis. »

20

Ndam magray tawi a vadar bu

1Yezu adam keti : « *Magur ge Melefit ti azavu akada ga maslanga nahar ahsraya du
ge miledu a, awayay ahaloru mis ga magri tuwi a vaday gayay vu ni. 2 Nahkay tagraki
cakala aki ke tuwi ga rukani, mak nan nakan ahaloru tay a vadan gayan ni vu. 3 Aharaya
ana njemdi ambalmbu a keti, €pi mis ndahan tobu a kesa bu tuwi gatay abi, 4 mak ahi ana
tay : “Lekulam day degum a vadan goro vu kdgrum tuwi ti anapal kuli kala-kala akada ge
tuwi gekuli ya akegrum ni.” 5 Nday naken mak tasloka toru. Nay nakey ahsraya fat wis a
keti, agray nahkay ; ana njemdi mahkor day agray nahkay. ¢ Agray njemdi zlam nahama,
nay nakey aheraya keti, adi ahar ana mis ndahay tabu eslini mak ahi ana tay ahkado :
“Kanjohadum ahalay ruk kagrum tuwi do ni ti kamam ?” 7 Nday naken tahangrifey t3hi :
“Adaba maslana ehindiki leli ke tuwi gayan ndo.” Nay nakey ahi ana tay : “Lekulum day
dogum kagrum tuwi a vaday goro vu.”

8 « Molakarawa ara egia ti bay ga vadan ni ahi ana godakani ga ndam ge tuwi gayan ni
ahkado : “Zalabiya ndam magray tuwi na, peli singu ge tuwi ni ana ku way way do. Njoki
mapal ndam ya tara kalen a ceceni ni, ndeveriny ana nday ya tara enjia ni.” *Nahkay nday
ya toru a vaday vu ana njemdi zlamani ni tara, mak tavi ana ku way way do singu ge tuwi
ga rukani. 10 Nahkay sarta ga mapal nday ya toru e tuwi vu enji ni ara énjia ti tahi ana
ahar tara tovi ana tay atam gatay ndahan ni. Ay ti t3vi ana ku way way do gatay day singu
ge tuwi ga rukani cilin. 11 Tara t3dvia singu na ana tay a nahkay ti nday nakey t3zerdi ma
ana bay ga vadan ni, 12tahi : “Nday hini ya tara kaloy a ni, tagray tuwi njemdi bilin huya
ti kapal tay kala-kala akaba leli ya magray tuwi rukani a fat bu, mamotakaba dal-dal ni
ti ahamamam ?” 13 Eslini bay ga vaeday ni ahi ana balan gatay ni ahkado : “Zlaba goro
ni, ere ye ti navuk ni ti kigeni : magray cakala ti aki ka singu ge tuwi ga rukani do waw ?
14 7a singu ge tuwi gayak a ti kdsloka nimi. Nawayay navi singu ana bay ya ti ara kaley
a ni kala-kala akada ya navuk ana nak ni. 1> Maslana abu agurki nu ka zlam ya ti nagray
ana singu goro ni aw ? Tok day ti nagri sulum ana mis ti awaruk baruv aw ?” 16 Nahkay
nday ya t3bu kalon ge mis ni ti, mis ndahar e kidiy gatay bu etigi gaddkani kama ge mis.

Nday gadakani ya kama ge mis ni ti ni, mis ndahan e kidin gatay bu atangoru kalan ge
mis. »

Yezu adom sak ya mahkar amamat mak amangaba e kisim ba
(Mark 10.32-34 ; Luk 18.31-34)

17 Yezu nay abu akoru, azay divi ya ti acaloru a Zeruzalem ni ti azalakabu ndam
madabay nay kru mahar cueni ni. Nday tabu takoru ti ahi ana tay ahkado : 18 « Cam day,
nihi ti leli mabu macaloru a Zeruzalem. Eminjua eslina ti atagasi nu *Wur ge Mis ana
godékani ga ndam *mangalabakabu mis akaba Melefit akaba ana ndam *masar Wakita
ge Melefit ni. Eslini atodom si takad nu kwa, 19 atagasi nu ana ndam ya tofoki ahar ke
Melefit do ni ; nday nani ti eteyefw, atazlob nu ana kurupu cuk cuk, atakadfeniyu nu ka
tandal, mak a vad ya mahkar ti anangaba. »

May ga ata Zek nday ata Zey ehindifina zlam ka Yezu a
(Mark 10.35-45)

20 Eslini wal ge Zebede tarakia ka Yezu a akaba boaza gayay ata Zek nday ata Zey a.
Tara tinjikia ti mey gatay ni abshadi mirdim ana Yezu meleher ndib ana had, awayay
ehindifina zlam a. 21 Yezu ahi ahkado : « Kawayay ti ndgruk mam ? » Wal nakan ahi : « Ka
ya ti akazuma bay gayak gadakani na ti kdvi divi ana baza goro hini cueni ni tanjoshadfuk
ka gavay, balay ka ahar ga daf, balay ka ahar ga gajar gayak ti. » 22 Ay ti Yezu ahi ana
tay ahkado : « Ere ye ti kihindum ni ti kdsorum do. Ekislumki misi zum ge hijiyem *
ya enisi ni tata waw ? » Nday naken t3hi : « Misliki. » 23 Eslini Yezu ahi ana tay ahkado :
« Ekisam zum ge hijiyem ye enisi ni ti amagravu ededin. Ay ti maslana ya ti amadom way
amanjahadfu ka ahar ga daf akaba ka ahar ga gajar goro way ni ti nu do. Nani Bay Melefit
ana ahar gayay day ti amavi malay nani ana mis ya nar adaba tay a ni. »

24 Ka ya ti ndam *madabay Yezu kruani ndahay ni ticia ma na ti tdzumkia baruv ka
tay cueni na. 25 Eslini Yezu azalakabu ndam madasbay nay ni dek, ahi ana tay ahkado :
« Kdsaruma, babay ga had ni ti tagur mis ga njada. Gaddkani ga malan day tddom ahar
adom mis tagri tuwi ana tay kay, tdmbran mis do. 26 Ay e kidiy gekuli bu ni ti agravu
nahkay ba. Tamal ti maslapa e kidiy gekuli bu awayay migi gadakani ti migi bay magri
tuwi ana kuli kwa sawarn. 27 Tamal ti maslana e kidiy gekuli bu awayay migi kama gekuli
ti migi evidi gekuli kwa. 28 Nu *Wur ge Mis nara ti, nawayay ti mis t3gru tuwi do. Nara
ti ga magri tuwi ana mis sawar), navay sifa goro ga mambay mis kay ana nay. »

Yezu ahaygaraba ndam wuluf a cu
(Mark 10.46-52 ; Luk 18.35-43)

29 Ka ya ti Yezu nan abu asloka a Zeriko akaba ndam madsbay nan na ti mis kay
tadaboru nay. 30 Eslini t3di ahar ana ndam wuluf ndahay cu, nday tdbu manjshadani
ka govay ge divi. Nday naken tara ticia Yezu nay abu akoru ti tadagiki ka zlahay, tadom :
« Bay geli, *Wur ge Devit, m3suk cicihi ti | » 3 Mis kayani ni t3logi ana tay, t3hi ana tay :
« Lakumkaba. » Ay nday ti ni tazlahkivu kay kay saway, tadem : « Bay geli, wur ge Devit,
m3suk cicihi ti! » 32 Yezu ara écia zlahay gatay na ti écik, azalay tay mak ahi ana tay
ahkado : « Kawayum ti ndgri mam ana kuali mam ? » 33 Eslini tahi ahkado : « Bay geli,
mawayay ti mipi divi ti ! » 3¢ Nday naken t3sia ciciha ana Yezu a, mak Yezu énjifin ke eri
gatay ni. Ka ma geli hini tipi divi huya, mak tadsboru nay.

21

Yezu ahuriyu a Zeruzalem
(Mark 11.1-11 ; Luk 19.28-40 ; Zey 12.12-19)
1Toru tinjua cifa ka govay ga Zeruzalem a, nday gwar ka hama *Oliviye, kama ga kasa
Betfazi ti Yezu aslor ndam madabay nay ni cw, 2 ahi ana tay ahkado : « Dagum a kesa
teguni kama gekuli ni vu. Ekinjumiya nahama, akedumi ahar ana azongu mawalani wur
gani afoy ka govay. Picehumubiya, doguma ana tay a. 3 Ay tamal maslana ahi ma ana kali
ti humi ahkado : “Bay geli awayay.” Nahkay ti atombarfay tay ke kuli huya. »

ES . .
20:22 Zum ge hijiyem ni ti awayay adomvaba daliya ga Yezu ya amacakay ni.

4 Zlam gani nani agravu dek nahkay ti, ti pakama ga bay mahsngaray *pakama ge
Melefit ni magravu. Pakama gani nihi :
5« Humi ana ndam *Siyoy : “Bay gekuli nay tegi ara, nay kudufa.

Nan aki ka mon ga azongu, aki ka wur ga azongu ya mis tahal zlam ana nan ni.” * »

6 Mak ndam *madabay Yezu ni toru tagray ere ye ti Yezu ahi ana tay tigray ni. 7 Nday
nakan t3zabiyu man ga azongu ni akaba wur ga azongu ni. Tara tinjia ana tay a ti tabaki
azana ka tay mak Yezu anjshadkiyu. 8 Mis dal-dal eslini tapabivoru azana gatay e divi vu,
mis ndahan ti ni takwahabiyu slimberi a vadan bu, tabshadivoru bilegeni. ¢ Yezu nan abu
akoru ti mis dal-dalani ya kama gayan akaba ya kalay gayan ni tagray salalay, tazlebay
nay, tddem : « *Hozana ana *Wur ge Devit ! Bay Melefit m3gri sulum gayan ana maslana
ya ti ara ana slimi gayan a ni | TAzlabay Melefit drin agavala ! T »

10Ka ya ti Yezu ahuriya a Zeruzalem a ni ti mis ga kosa ni dek ahar ahslia ana tay a
dal-dal. Mis ndahay tddom : « Nay hini ti way ? » 11 Mak mis kayani ni tddem : « Nay
hini ti Yezu bay mahangaray pakama ge Melefit, nay zal Nazaret ka had *Gelili. »

Yezu a ahay godakani ge Melefit ni bu
(Mark 11.15-19 ; Luk 19.45-48 ; Zey 2.13-22)

12 Yezu ahuriyu a dalaka ga *ahay godakani ge Melefit ni vu, adi ahar ana mis
tasskumvoru zlam akaba ndam moasakum zlam, mak anjoki ka magaraya tay e mite
va. Ambshadaba tabal ga ndam mambay singu na akaba malay manjshadani ga ndam
masakumoru kurkoduk na. 13 Ahi ana tay ahkado : « Abu mabakiani a Wakita ge Melefit
bu, Melefit adom : “Ahay goro zla ti atadom ahay ga *mahangalavii Melefit.” * Ay
lekulum ti kambatumkaba, egia ahuzl ga ndam akal a. »

14Eslini a dalaka ga ahay gadakani ge Melefit ni bu ni ti ndam wuluf akaba ndam dera
tdrakia ka Yezu a, mak ahangaraba tay a. 15 Ka sarta gani nani ti baza tezlah a ahay
gadakani ge Melefit ni bu, tadom : « *Hozana ana *Wur ge Devit. » Gaddkani ga ndam
*mangalabakabu mis akaba Melefit ni akaba ndam *masar Wakita ge Melefit ni tara tipia
zlam magray ejep ga Yezu ya agray na akaba ticia zlahay ga baza na ti nday nakey tozuma
baruv a. 1¢Eslini nday nakey tshi ana Yezu : « Kabu kici ere ga baza ya todom ni aw ?
Tagray nahkay ti abalay aw ? » Yezu ahi ana tay : « Iy, nabu nici ere ye ti tadom ni. Ay
a Wakita ge Melefit bu Devit ahi ana Melefit nahkay hi: “Kagray ti ku baza dac-dacani
akaba baza ya ka ahar ni tekedi tazlobay kur.” § Ma gani nani ti kéjengum ndo waw ? »
17 Eslini ambarbu tay, aslokaba a kasa ni ba, oru a Betani mak andshadbu eslini hundum.

Mar) ga waruv ya éwi baza ndo ni
(Mark 11.12-14, 20-24)
18 Du ge miledu gani, Yezu naksy nay abu angoru a kasa ni vu ti luwir awarkaba nay a.

19 Luwir ni nan abu awar nar nahkay ti épi may ga *waruv ka gavay ge divi. Nay nakey
dru ka govay gani. Oru énjua ti adifoy) ahar ana baza gani ndo, si slimberi ciliny, mak ahi
ana may) ga waruv ni ahkado : « Nak ti day-day ekiwi baza va do. » Eslini man ga waruv
ni ekuli haya. 20 Ndam madabay nay ni tara tipia ti agria ejep ana tay a, tddem ahkado :
« Ka ma geli hini ti many ga waruv ni ékulia huya ti ahamamam ? » 21 Eslini Yezu ahi ana
tay : « Nohi ana kuali nahama, tamal kafumkia ahar ke Melefit a, kajalum ahar ca ca do
ni ti ekislamki magray ere ye ti nagri ana may ga waruv ni ciliy do, ku kehumi ana hama
hini : “Radvaba, ru kddiyu a *dsluv gadakani vu” nangu ni, agravu. 22 Tamal ti kdfumkia
ahar ke Melefit a ti Melefit amavi ere ye ti kahapgalumfana ni dek ana kuli. »

Yezu agray tuwi ti way avi divi gani way ?
(Mark 11.27-33 ; Luk 20.1-8)
23Yezu ahuriyu a dalaka ga *ahay gadakani ge Melefit ni vu. Ka ya ti nan abu acahi zlam
ana mis ni ti gaddkani ga ndam *mangalabakabu mis akaba Melefit ni akaba gaddkani

ndahan tarakia, t3hi : « Kagray tuwi hini nahkay ti kangat divi gani eley ? Way avuk divi
gani way ? » 24 Yezu ahaygrifoy ana tay, adem : « Nu day nihindifipa zlam bslay ke kuli
a. Kahangrumufsna nahama, nu day nahangrifen ana kali, nadasfi bay ya ti avu divi ge
tuwi ya ti nagray ni ana kuli. 25 Nohi ana kuli nahama, *baray ge Zern ya ti abaray mis ni
ti njada gani Melefit avi tak, tak day ti mis t3vi aw ? »

Tara ticia ma na nahkay ti tagray gejewi e kidin gatay bu, tadom : « Tamal mahi :
“Melefit aslarbiyu nan” hi nahama, ara ahi ana leli : “Kgasumkabu pakama gayan ni ndo
ni ti kamam ?” 26 Ay tamal madam keti : “Mis tavi njada gani” ti arakaboru do ; angwaz
awarfapa leli ke mis tezl-tezleni na, adaba nday dek tadoem Zey ti nay bay mahaygaray
*pakama ge Melefit. » 27 Nahkay ti tahangrifey ana Yezu, tahi : « Leli masar do. » Eslini
Yezu ahi ana tay : « Nu day nadafi bay ya ti avu divi ge tuwi ya ti nagray ni ana kuli do
bilegeni. »

Ma gozogul aki ka baza ndahay cu
28 Yezu ahi ana tay keti: « Cam day, ma goro abu nahi ana kuli ti, akajalumki ahar
ti ahomamam ? Maslana nahany abu baza gayan tdbu cu. Ahi ana balan gani: “Wur
goro ni, ru kigray tuwi a vaday bu kani.” 2° Wur ni ahapgrifey, ahi: “Noru do.” Ay
apasa guzit ti ajalay ahar nahany mak oru a vaday ni vu. 30 Bay gatay ni ahi ana wur
nahay ni day nahkay. Wur ni ahangrifen, ahi: “Baba nicia, nakoru.” Ay ti acuhway
moroni ndo. 31 E kidiy ga baza cueni ni bu ni ti way agra ere ye ti banani awayay na
way ? » Tohangrifon t3hi : « Nay ye enjenjeni ni. » Mok Yezu ahi ana tay : « Nohi ana kuli
nahama, ndam *mahal hadam akaba wal mesuwehvu atshuriyu a *Magur ge Melefit vu
enji gekuli. 32 Adaba Zen bay mabaray mis ni ara afa gekuli a, adafikia divi ge jiri ana kali
a, ay ti kdgasumkabu ma gayay ni ndo. Ay ndam mahal hadam akaba wéal mesawehvu
tagaskaba sawary. Ku kara kipuma nahkay nengu ni, kambatumkaba majalay ahar gekuli

a ga magaskabu ma ge Zen na ndo. »

Ma gozogul aki ka ndam mawas vaday cudayani
(Mark 12.1-12 ; Lek 20.9-19)

33 Yezu ahi ana tay keti: « Bumi slimi ana ma *gozogul nahay keti: Bay ga vaday
nahan abu nahama, 3javii may ga zlam a vadan gayan ni vu,* Acafan azlaw tekesl, agraya
moalay ga maducaya yam ga baza ga may ga zlam na, akay lsli zabalani, mis acalkiyu ka
ahar gani ga majagay vadan ni. Kaley gani afivii vadan ni a ahar vu ana mis ti tdwes, mak
asloka, oru e mirkwi zlam gayan). 34 Sarta ga mopalay baza ga zlam ni ara énjia ti bay ga
vadan ni aslarbiyu ndam magri tuwi afa ga ndam mawas vadan ni ti t3halikaboru ja gani
gayar). 35 Ay nday ya taslarbiyu tay ni tara tinjia ti ndam mewas vadan ni tages tay yaw
yaw. Tara t3gasa tay a ti t3zleb balay gani, takad balay gani, balay gani ti ni tizligi ana
akur simiteni. 3¢ Eslini bay ga voedan ni aslarbiyu mis ndahay kay tdtam nday ye enjenjeni
ni. Tara tinjia ti ndam mowas vadan ni tagri ana tay akada ya t3gri ana nday ye enjenjeni
ni. 37 Kalay gani nahama, bay ga vadan ni aslorbiyu wur gayan gayanani, ahi ana ahar :
“Wur goro ni ti atogasiki ma.” 38 Ay ndam mowas vadarn ni tipia wur na nay abu ara ti
tazlapay e kidin gatay bu, tddom ahkado : “Narn teguni ti mekeji gayan ; mambray nay
ba, makadum nan ; nahkay ti vedany ni emigi geli.” 3% Ara énjikia ka tay a ti t3gas nay
yaw, tdzaba nay a vaday ni ba, toru takad.

40 « Nodam nahama, bay ga vaday ni amaslakabiya ti amagri mam ana ndam mawas
vaday ni mam ? » 41 Nday nakey tshapgrifen, tohi: « Amabazl ndam mawas vaday
cudayani ni, mak amavi vadan ni ana mis ndahan. Nahkay nday nani atshalibiyu ja gani
gayay ka mawayay gayarn. »

42Eslini Yezu nakey ahi ana tay : « A Wakita ge Melefit bu, abu mabakiani nahkay hi :
“Akur nahan abu ti ndam malam ahay tawayay magray tuwi ana nay ndo.

Ay ti akur gani nani égia akur ya akay ahay na dek sawar.

21:33 Zlam ya djaviia voday vu ni ti *vip.

Ere nani ti tuwi ga Bay Melefit, agri ejep ana leli.” T

« Lekulum kejengum ma gani nani day-day ndo waw ? 43 Nohi ana kuli nahama,
lekulum ndam ya ti giri-giri Magur ge Melefit ni gekuli ni ti akshurumiyu do ; Melefit
amavi ti ana ndam ya ti togasiki ma, tagri tuwi ni. [ 44 Akur gani nani nahama, tamal
maslapa adadkiya ti maslaga nani amshubkaba nguc nguc. Ay tamal akur ni adskia ti ni,
amangaladkaba nan a.] »

45 Eslini godadkani ga ndam *mangalabakabu mis akaba Melefit ni akaba ndam
*Feriziyen ni tara tici ma *gozogul ga Yezu ya adom na ti t3sera adomki ti ka tay.
46 Nahkay tawayay tagas nay. Ay mis tabu eslini kay ti t3gss nan ndo, adaba angwaz
awarfona tay ke mis dal-dalani na. Adaba mis ni tddom nay ti nay bay mahapgaray
*pakama ge Melefit.

22

Ma gozogul aki ka wumari gadakani
(Mark 14.15-24)

1Eslini Yezu ahi ma *gozogul nahan ana tay keti. Ahi ana tay ahkado : 2 « *Magur ge
Melefit ti tszavu akaba bay nahan gadakani agray wumari ga madi wal ana wur gayan ni.
3 Nahkay aslororu ndam magri tuwi gayan ni ti tzalabiya mis ya ti azalay tay na ti tara
ka wumari na ; ay ti mis nday nani tacuhway moroni ndo. 4Eslini bay nakey aslsroru
ndam magri tuwi ndahay keti, ahi ana tay : “Dogum k8humi ana mis ya nazalay tay ni
ahkado : Naslamalakaba zlam ga wumari na, nabazla kokur akaba zlam ga genaw goro
ndahan midiseni a ; zZlam dek maslamalakabani, deguma ka wumeari na.” > Ay ndam ya ti
azalay tay ni tacuhway moroni ndo ; taslaka toru e tuwi gatay vu. Maslana nahan oru a
vaday gayay vu, maslapa nahan oru ka cakalay gayay. ¢ Mis ndahan ni ti ni tages ndam
mogri tuwi ana bay ni, tdgri daliya ana tay mak tabazl tay. 7 Nahkay bay ni azuma baruv
a, asleroru ndam slewja gayay tabazl ndam ya ti tabazl ndam magri tuwi ni, téviyekaba
kosa gatay na. 8 Eslini bay ni ahi ana ndam magri tuwi ni ahkado : “Zlam mazumani ga
wumari ni maslamalakabani, ay ti ndam ya ndzalay tay enji ni ti nawayay tay va do. °Nihi
nahama, degum ka mazlalamba ge divi, zalumbiya mis ya kedumi ahar ana tay eslini na
dek tara ka wumori na.” 10 Eslini ndam mogri tuwi nakay toru ka mazlalamba ge divi ni,
tdzalakabu ndam ya t3di ahar ana tay eslini ni dek ; ndam cuday akaba mis sulumani dek
tara ka wumori na. Mis ni tara tinjikaba ti tarahva a ahay ni va ndey.

11 « Kalen gani bay ni ahurkiviyu ka ndam ya ti azalakabu tay ni a ahay vu ga
mamoanjiyu tay. Eslini nay nakey épi zal nahay azana ga wumari ni afey bi ; 12 ¢hindifina,
ahi ahkado: “Zleba goro ni, azana ga wumori ni afuk bi ti kaheraya ahalay a ti
ahamamam ?” Ay ti maslapa gani nani ésliki mshapgrifepani ndo. 13 Nahkay bay ni ahi
ana ndam moagri tuwi ni ahkado : “Walumikaba asak akaba ahar a ti kizligamiyu nay e
mite vu a malan zin-zineni vu. Eslini emituwi, amacakay daliya dal-dal.” » 14 Yezu adom
keti : « Ndam ya ti Melefit azalay tay ni ti nday kay, ay ndam ya ti adskiba tay a ni ti nday
kay do. »

Ma ga hadam ya tapali ana bay gadakani ga ndam Rom ni
(Mark 12.13-17 ; Luk 20.20-26)

15 Eslini ndam *Feriziyen ni t3zlapay e kidiy gatay bu tddem : « Magray ahamamam
ti Yezu mddom ma magadavani ti magaski nay ni mam ? » 16 Nahkay nday nakeny
taslorkioru ndam madabay tay ndahan akaba ndam ndahar ya tadsbay bay *Erot ni ti
t3hi ana Yezu ahkado : « Musi, mdsara nak ti kedom ma ge jiri, kacahi zlam ya ti Melefit
awayay ni ana mis ana jiri gani. Aygwaz awarfopa kur ka pakama ge mis ya tadomkuk
na do ; ku ke meleher ga way way do day kagray angwaz do. 17 Ay ti hi ana leli nimi,
a majalay ahar gayak bu ni ti Melefit avia divi ana leli a ga mabshadi hadam ana *bay
gadakani ga ndam Rom a tak, avi ana leli ndo waw ? »

T 21:42 Limis 118.22-23.

18 Nday naker tara tshia ma na nahkay ti Yezu asara tddemaya ma ge jiri ga hud gatay
a ndo. Nahkay ahi ana tay ahkado : « Lekulum ti kawayum mis tddom lekulam ndam
jireni, ay ti lekalem ndam jireni do ! Kohalumfua eyw a ti kamam ? 1° )ga ngazlumubiya
sipgu akur-akurana ya ti mis topal hadam ana nay na day nimi. » Mok nday nakey tavi
singu akur-akurani balan. 20 Eslini nan naken ahi ana tay ahkado : « Aki ka singu hini ti
mazavu ga ahar ga way 7 Slimi mabakiani ni ti ga way ? » 21 Tshangrifan, t3hi ahkado :
« Ga bay *Sezar. * » Nahkay nan naken ahi ana tay ahkado : « Hongrumi zlam ga bay
Sezar ni zlam gayarn, ge Melefit ti ni haygrumi ana Melefit zlam gayay. » 22 Tara ticia ma
ga Yezu ya ahi ana tay na ti agria ejep ana tay a dal-dal. Nahkay tdmbarbu nar, tasloka.

Mangabana e kisim ba
(Mark 12.18-27 ; Luk 20.27-40)

23 Ka fat gani nani nahama, ndam *Seduseyen ndahan tdrokia ka Yezu a. Ndam
Seduseyen ti tddom mis amata ti angaba e kisim ba koksah. Nahkay nday naken tahi
ana Yezu ahkado : 24 « Musi, Muwiz adom ahkado : “Tamal mis amata, wal gayay ewii
wur ndo nahama, ahar adesm wur ga moay ga zal ni azay wal ni, ti tiwia mekeji ana wur
ga manani ya amat na.” T 25 Yaw mis ndahan t3bu afa geli nday adaskala ki man gatay,
gadakani gatay ni ada wal a. Ara aza wal na ti éwifina wur a ndo, mak zal ni amata.
Ara amata dmbarba wal gayan na ti mimbiki ga zal ni azay. 26 Ara aza wal na ti nany day
éwifina wur a ndo, mak amata. Mimbiki gayay ye cu ni day agray nahkay, mak amata.
Nahkay nday adsskalani ni dek taza wal na day tiwifina wur a ndo mak nday dek tamata.
27Kalan gani wal ni day ara amata. 28 Ay ka fat ya ti mis dek atangaba e kisim ba nahama,
wal ni ti way balay e kidin gatay adaskalani ni bu amazay way ? Nday dek taza nay a ni. »

29 Ay Yezu nakay ahangrifen ana tay, adem ahkado : « Majalay ahar gekuli ti kigeni
do, adaba kicumaba ma ga Wakita ge Melefit ya Muwiz abaki na ndo, kdsarum njada ge
Melefit do palam. 30 Nadom nahama, ka ya ti mis atomoata mak atangaba e kisim ba ni ti
zawal ataday wil va do, wowal day ataday zawal va do. Atanjohad dek akada ga *maslor
ge Melefit ya tabu a hud melefit bu ni saway. 31 Ay tamal ti mazlapaki ka ma ge mis ya
tapgaba e kisim ba nahama, kejengum ma ge Melefit ya ahi ana kuli ni ndo waw ? Melefit
adom : 32 “Nu Melefit ga Abraham, nu Melefit ga Izak, nu Melefit ge Zekup.” Melefit ti
nan Melefit ga ndam ya ana sifa ni, do ni ti ga nday ya tdmata ni do. » ¥ 33 Mis dal-dalani
ni t3bu tici zlam gayay ya acahi ana tay ni ti ma gayan ni agria ejep ana tay a dal-dal.

Divi ge Melefit ya ti ahar adom mis t3gaskabu enji ni ti weley ?
(Mark 12.28-34 ; Luk 10.25-28)

34Ndam *Feriziyey ni tdsora Yezu awalkia ndam *Seduseyen na ka pakama. Tara t3sora
nahkay nahama, tacakalavu 35 mak bay *masar Wakita ge Melefit balay e kidin gatay bu
awayay aholfona eyu ka Yezu a, nahkay ahi : 36 « Musi, *Divi ge Melefit ya ti ahar adom
mis tdgaskabu enji ni ti weley ? »

37 Yezu ahangrifay, ahi: « “Wayay Bay Melefit gayak ana hud boalay, ana sifa gayak
dek akaba ana majalay ahar gayak dek.” § 38 Hini gani ti Divi ye enjenjeni, Divi ya ti ahar
adom mis tagaskabu enji ni. 39 Divi ye cu ya ahar adem mis t3gaskabu ni ti nihi : “Wayay
ndam ya ti nak kdbu akaba tay ni akada ya kawayay ahar gayak gayakani ni.” * 40 Divi ge
Melefit ya adafiki ana Muwiz ni akaba pakama ga ndam ndahay ya tahangaray *pakama
ge Melefit ni dek ti tdvu e Divi cueni hini bu. »

Bay godakani ya amara ni nay wur ge Devit aw ?
(Mark 12.35-37 ; Luk 20.41-44)
41 Ndam *Feriziyey ni nday t3bu macakalavani nahkay ti Yezu ahi ana tay ahkado :
42 « Lekulum ti kdhumi ana ahar *Krist *Bay gadakani ya amara ni ti nag way 7 Nar

* 22:21 Ka singu gatay lu ti ndam Rom tagrakiaya mazavu ga bay gadakani gatay a, tobaki slimi gayay
daya. T 2224 mManjay Mimbiki 25.5. ¥ 22:32 mahorana 3.6, 15, 16.  § 22:37 Mimbiki 6.5.
* 22:39 Levi 19.18.

wur ga way ? » Nday nakay tahangrifen, t3hi : « Nag ti *Wur ge Devit. » 43 Yezu ahi ana
tay ahkado : « Tamal nahkay ti ahomamam Devit nay nagani ana ahar gayay adem Bay
gadakani ya amara ni ti bay gayan ni mam? Adom ma gani ana njoda ga *Masuf ge
Melefit, ma gani nani ti nihi :
44“Bay Melefit ahi ana bay goro :
Njshada gwar ka ahar ga daf goro a, a malay ga gadakani va.
Ndam ezir gayak ti anabshad tay ke meleher gayak
akada ga zlam ga bay ya abaki asak ni, ti k3calki ka tay.” T

45 « Nodom nahama, Krist nani ti Devit azalay nay bay gayay ti, tazalay nayp *Wur
ge Devit keti ti kamam ? » 46 Yezu ara adoma ma nahkay ti maslana ya ti esliki
moahangrifenani ni ti abi. Kwa ka fat nani maslana ya ti azay njada gayan ge mihindifina
ma nahay a ni ti abi va bi.

23

Bumvu slimi ana ndam masar Wakita ge Melefit ni
(Mark 12.38-39 ; Luk 11.43, 46 ; 20.45-46)

1 Nahkay ka ya ti mis dek tabu tabi slimi ana ma ga Yezu nahama, Yezu nakay ahi ana
mis dal-dalani ni akaba ana ndam madabay narn ni ahkado : 2« Ndam *masor Wakita ge
Melefit ni akaba ndam *Feriziyen ni ti Melefit adaba tay ga madafiaba *Divi ge Melefit ya
Muwiz abaki na ana mis a. 3 Gasumiki pakama gatay ni ana tay, grum ere ye ti t3hi ana
kuli ni dek, ay ti kdgrum zlam gatay ya tagray ni ba, adaba tagray zlam ya tadomaya ni
do. 4Pakama gatay ya tahi ana mis grum ni ti akada zlam madasani dal-dal ya tawalkabu,
tahalkiyu ke mis ni, ay ti nday ndayani ku ana weleher tekedi tawayay moajonaki tay do.
5 Tuwi gatay ya tagray ni dek ti tawayay ti mis tddom abslay. Nahkay zlam gatay ya ti
towalkabu ni * ti gadakani atam ge mis ndahay ni. Zlam ya ti todamokkiyu ka mugudi
gatay ni T day zobalani atam ge mis ndahay ni. ¢ Tawayay manjshadvani e kursi ga
gadakani vu ka malay mazum zlam ga wumeari akaba a ahay ga *mahangalavi Melefit
bu. 7 Tawayay ti mis t3gri sa ana tay a gosku bu ké meleher ge mis dek. Tawayay ti mis
tazalay tay “Musi.” 8 Ay lekulum zla ti kawayum ti mis t3zalay kuli “Musi” ba, adaba
lekulum dek ti ka may gekuli, Musi gekuli day nan balay. °Mis ya ka had ni ti kazalum
tay “baba” ba. Adaba Bay gekuli ti nan balan, nay e melefit bu. 10Kawayum ti mis t3zalay
kuli “gadakani” ba, adaba Godakani gekuli ti nay bslan, nani *Krist. 1 Maslana ya ti nay
godakani e kidiy gekuli bu ni ti bay ya ti amagri tuwi ana kali ni. 12 Nahkay day maslapa
ya ti awayay gadakani ni lu, Melefit amafskad nay kalsny ge mis dek. Ay maslana ya ti
adam nan kalen ge mis dek ni day, Melefit amavi malan gadakani. »

Ndam ya ti tawayay ti mis tddem nday ndam jireni ni
(Mark 12.40 ; Luk 11.39-52 ; 20.45-47)

13 « Lekulum ndam *masar Wakita ge Melefit akaba ndam *Feriziyern), lekalum ya ti
kawayum ti mis tddom lekulum ndam jireni ni ti akesum cicihi, adaba kabum kacumfana
mis ndahan ga mahuriyani a *Magur ge Melefit va. Lekulum lekulumeni day kshurumiyu
do, kacumfana ndam ya tawayay mohuriyani na daya.

[ 14 « Lekulum ndam moasar Wakita ge Melefit akaba ndam Feriziyen, lekulum ya
ti kawayum ti mis tddom lekulum ndam jireni ni, akesum cicihi. Adaba ksbum
kahalumfana zlam ga wal madakway a dek, kabum kepasumki ka mahangalay Melefit,
kawayum ti mis tddom lekulum mis sulumani. Azuhva nani seriya ya ti Melefit
amagrafana ke kuli a ni amatam ge mis ndahar ni.]

T 22:44 Limis1101. ¥ 23:5 Kayati tahangalay Melefit ni ti ndam Zude ndahar tawalkabu zlam
ke meleher ahkay do ni tawalvli a ahar vu ; a hud ga zlam gani nani bu ni ti pakama
ge Melefit abu mabakiani. Ana ma asara ti tazalay zlam mawalkabani gani nani filakter.
(Mimbiki 6.8). T 23:5 Ndam zude tadomakkiyu zlam akada ezewed ka ma ga mugudi gatay
ga madafaki nday ndam ge Melefit (Macalani 15.37-41).

15 « Lekulum ndam masar Wakita ge Melefit akaba ndam Feriziyen, lekulum ya ti
kawayum ti mis tddom lekulam ndam jireni ni, akesum cicihi. Lekalam kdbum kadagum
ka had ndahan gargari kay ku ana asak, ku ana *slalah ga yam, ti k3pgatum ku mis balan
ga madabay kuli. Ay tamal ti kdngetuma maslana balay nahama, kegrum ti magudar
zlam atam gekuli ni sak cu ; nahkay egi maslana ya ti Melefit ezligiyu nay a *dsluv ga
aku vu di ni akada ya ti amabiyu kuli ni.

16 « Lekalum ndam wuluf ya kadumfapa ahar ka ndam wuluf ndahay a ni, akesum
cicihi. Adaba kabum kadsmum : “Maslapa ya ti ambada ana *ahay godakani ge Melefit na
ti mbaday ni azum nay do, ay tamal ambada ana gru ya tangah a ahay gadakani ge Melefit
ni ba ni ti mbaday ni azum nan.” 17 Lekalum ti ndam wuluf murani edediy. E kidiy ga ata
ahay gadakani ge Melefit ni nday ata gru ni bu ni ti gadakani ti weley ? Godakani ti gru
ni tok day ti ahay gadakani ge Melefit ya agray ti gru ni migi *njslatani ni aw ? 18 Ksbum
kadomum keti : “Maslana ya ti ambada ana malay ya ti *teviyekiki zlam ana Melefit na ti
mbaday ni azum nay do, ay tamal ambada ana zlam ya ti teviyekki na ti mbaday ni azum
nay.” 19 Lekalum ti wulufani edediy. E kidiy ga malay ya ti teviyekiki zlam ana Melefit
ni nday ata zlam ya teviyekki ni bu ni ti godakani ti weley ? Gadakani ti zlam ya teviyekki
ni tok day ti molay ya agray ti zlam ni migi njalatani ni aw ? 20 Maslaya ya ti ambaday
ana malan meviyekiki zlam ana Melefit ni ti ambaday ana nay ciliy do, ambaday ti ana
zlam ya ti teviyekki ni daya. 21 Maslana ya ti ambaday ana ahay godakani ge Melefit ni
ti ambaday ana ahay ni ciliy do, ambaday ti ana Melefit ya nay avu ni daya. 22 Maslapa
ya ti ambaday ana hud melefit ni ti ambaday ana hud melefit ti ciliy do ; ambaday ti ana
kursi ge Melefit, ana Melefit nay ya nay avu gappa manjshadviyani ni daya.

23 « Lekulum ndam moasar Wakita ge Melefit akaba ndam Feriziyey, lekalum ya ti
kawayum ti mis t3dom lekulam ndam jireni ni, akasum cicihi. Adaba azagat, matakavay
akaba slimberi ndahay ya tidi eli ana tay ni tekedi, kdbum kszumiaba bilin a hud ga
kruani ba ana Melefit a. Ay *Divi ge Melefit t3bu, tdtam nday ya ti kegesumkabu ni :
magray jiri, magri zlam sulumani ana mis akaba mawayay Melefit. Divi nday nani ti
kagasumkabu do. Giri-giri ti ere ye ti amal kagrum enji ni ti nday gani, day kwa ti kegrum
zlam ndahay ya Muwiz adom grum ni. 24 Lekulum ndam wuluf ya kedumfana ahar ka
ndam wuluf ndahay a ni, kbum kangazumaba zlam gekuli ya kisum na, kdhumi ana
ahar bi ezuwi adokiviya, ay ti kipumkivu ezligwemi ya akibu ni do kendum akaba nar.

25 « Lekulum ndam masar Wakita ge Melefit akaba ndam Feriziyey, lekulum ya ti
kawayum ti mis tddom lekulum ndam jireni ni, akesum cicihi. Adaba lekulum kabum
kabarumfana aloy ge hijiyem akaba alan ga halaf a, ambatakani do a hud gekuli bu ni ti
akal akaba cuday cisl cisl. 26 Lekulam ndam Feriziyey ti ndam wuluf ! Barumfapa hud ge
hijiyem na enji a day, nahkay ti aloy gani day emigi njslata.

27 « Lekulum ndam moasar Wakita ge Melefit akaba ndam Feriziyey, lekulum ya ti
kawayum ti mis tddom lekulum ndam jireni ni, akesum cicihi. Adaba lekulum kdbum
akada mindiviy ya tagrakia yam ga zlam bad-badana amanjavu gwar ka dala ti abalay,
ambatakani do a hud gani bu ni ti aslat ge mis akaba zlam magadavani gargari tavu cisl
cisl ni. 28 Lekulum day nahkay, mis tamanjaloy ke kuli ti akada lekalum ndam jireni,
ambatakani do cuday akaba masakad malfada t3niki ka mabsruv ana kuli dal-dal.

29 « Lekulum ndam masar Wakita ge Melefit akaba ndam Feriziyey, lekulum ya ti
kawayum ti mis tddom lekulum ndam jireni ni, akasum cicihi. Adaba lekalum kabum
kedezlumkiyu mindiviy ga ndam mahangaray *pakama ge Melefit ya ahaslani ni lala,
kabum keyguledem mindiviy ga ndam jireni, 30 mak kedomum ahkado : “Tamal ka ya ti
ata ban geli tabazl ndam mahangaray pakama ge Melefit ni leli day m3labu ti akal leli
magoasiki ana tay ga mabazl ndam mahsygaray pakama ge Melefit ni ndo.” 31 Nahkay
lekalum lekulumani kagrumkia sedi ka ahar gekuli a, kadomum lekulum baza ga ndam
ya tabazl ndam mahaygaray pakama ge Melefit ni. 32 Nahkay ti ndeverinum tuwi ga ata
bany gekuli ya tanjaki ni, kdmbroyum ba! 33 Lekulum ti zlam a had, lekulum medékw !
Akatamumfapa ka doaluv ga aku ya Melefit amatrab kuli ana nay na ti ahemamam ?

34Nahkay ti nara naslaribiyu ndam mahangaray pakama ge Melefit ana kuli, ndam masar
zlam akaba ndam masar Wakita ge Melefit ana kuli ; akabazlum ndahay, akadarumfay
ndahan ka tondal, akezlobum ndaharn ana kurupu a ahay gekuli ya *kahangalumvtu
Melefit ni bu, ndahay ti ni akadsbumoru tay ka kesa ka kesa ga magri daliya ana tay.
35 Nahkay ti ndam jireni ya mis tabazl tay ni dek ti seriya gani amadadki ke kuli, adaba
kala kabazlum tay ti lekalum lekulumeni. Anjokibiyu kwa ka ga Abel abivaya ana ga
Zakari wur ge Berisi na. Kdkadum Zakari ti e kidin ga malay meviyekiki zlam ana Melefit
ata malan *njalatani ga ahay gadakani ge Melefit ni bu. ¥ 3¢ Nahi ana kuli nahama, zlam
ya mis tagudarbiyu ni dek ti seriya gani amadadki ka ndam ye e hini vu ni. »

Yezu etuwi ndam Zeruzalem
(Luk 13.34-35)

37« Ndam Zeruzalem, ndam Zeruzalem, kabum kabazlum ndam mahangaray *pakama
ge Melefit, kdbum kabazlum ndam ya ti Melefit asloribiyu tay ana kuli ni ana mizligi
tay ana akur daya. Sak ehimeya nawaya macakalakaba kuli a akada ga meay ge mickur
ya acakalakabu baza gayan, abaki kerpasla gayay ka tay ni. Ay ti lekalum kacuhwum
ndo. 38 Nahkay ti Melefit amambray ahay gekuli ni amanjshad gwepa. 39 Nahi ana kali
nahama, ekipum nu e eri vu va do. Ekipam nu wudaka ti si kademuma “Bay Melefit magri

sulum gayar ana maslana ya ti amara ana slimi gayan a ni” § day kwa. »

24

Yezu adom etembedkaba ahay gadakani ge Melefit na
(Mark 13.1-2 ; Luk 21.5-6)
1Ka ya ti Yezu aharaya a *ahay godakani ge Melefit ni ba, nay abu aslska ni ti ndam
madabay nay ni tahadakfapiyu tdhi ahkado : « Manjaki ahomamam t3lom ahay gadakani
ge Melefit ni day ti ! » 2Eslini Yezu ahi ana tay ahkado : « Kipuma ahay hini medezleni
na do waw ? Nohi ana kuli nahama, etembedkaba besek-besek, ku akur balay day
amanjshadki ka akur nahay va do. »

Ere ye ti amagravu ka mandav ga malay ni
(Mark 13.3-13 ; Luk 21.7-19)

3 Yezu nay abu manjshadani digusa ka ahar gayay ka hama *Oliviye nahama, ndam
madabay nay ni tahadakfayiyu moak tihindifina ma, tahi ahkado: « Hiaba ana leli a,
ere gani amagravu ti ananaw 7 Amosarkaba sarta ya akepga akaba sarta ga mandav
ga duniya ni ti ahoamamam ? » 4 Eslini Yezu nakey ahi ana tay ahkado : « Bumvu slimi
maslana agosay kuli ba. 5 Adaba mis kay atara, ku way way do amadom nay ti nu, amadom
nay ti *Krist *Bay godakani ya amara ni. Nahkay atagosay mis kay. ¢ Mis atagray silik
ke cifeni akaba ke dripeni, ekicum ma gani. Kicuma ti kdgrum angwaz ba. Ahar adem
zlam nday nani tAgravu kwa. Ku tamal tagrava nahkay nangu ni, mandav ga duniya far
do. 7Ndam ga had ndahan atakadvu akaba ndam ga had ndahan, babay ndahar akaba
babay ndahay. Had amadaday a kesa gorgerani ndaharn bu, luwir day amalabu a kasa
gargarani ndahar bu. 8 Zlam nday nani dek ti manjaki ga daliya cilin, t3zavu akada ga
wur ya ajibiyu asler ana wal a hud bu ni.

9 « Eslini atagasi kuli ana mis ndahay ga magri daliya ana kuli, atabazl kali daya. Mis
ga duniya dek etizirey kuli adaba lekulum ndam goro. 10Ka sarta gani nani ti mis dal-
dal atambran mafaku ahar, etizirevu, atasskumoru mis gatay ndahay. 1 Ndam ya tddem
nday ndam mahaygaray *pakama ge Melefit ambatakani do tasekad malfada ni atalsbu
dal-dal, atagosay mis kay dal-dal. 12Nahkay ti atagudarkivu zlam, mis dal-dal atawayavu
akada ya ahaslani va do. 13 Ay ti maslapa ya ti amembran nu do duk abivoru ana vad ga
mandav ga sifa gayay ni ti Melefit amahangay nay. 4 Wudaka duniya andav nahama,

F 23:35 A Wakita ge Melefit ya ahaslani ga ndam zatde ni bu ni ti tddomki ma ka Abel ka monjoki
gani (Manjakiani 4.8). Toddomki ma ka Zakari wur ge Berisi ti ni ka mandav gani (2 Labara
24.20-22). 8 23:39 Limis 118.26.

ahar adsm mis t3hia *Ma Muweni Sulumani aki ka *Magur ge Melefit na ana mis ga had
gorgarani na dek, ti nday ya ti nday ndam *Zade do ni dek tici ma gani day kwa. Kalon
gani duniya amandav huya. »

Daliya dal-dalani ya mis atagray ni
(Mark 13.14-23 ; Luk 21.20-24)

15 Yezu adam keti : « Kdsaruma, ahaslani bay mahangaray *pakama ge Melefit Deniyel
adamki ma ka zlam magadavani ya ti 36alay do ferereni, eziy zlam dek ni. * Zlam gani
amagravu ; amagrava ti ekipaum nay ka molany *njslatani. » (Bay ya ti ejeggey ma hini
ti ahar adsm mici lala). 16 « Ekipuma nan a ti ahar adem ndam ya ka had *Zude ni
tacuhworu a hama vu kwa. 17 Maslana ya ti nan ka *dalahar ga ahay gayay ni ahoraya,
ahuriyu a ahay vu ga moahslaya zlam gayan a day ba. Mahsraya macuhway saway.
18 Maslana ya ti nan a veday bu ni ti ni, anga a magam a ga mara mazay azana gayay
ba. Macuhway saway. 19Ka sarta gani nani ti wél a hud akaba nday ya ti baza tafon ka
tay ka ahar ni atasay cicihi ! 20 Nahkay ti hongalum Melefit ti ere gani nani agravu ge
milevi ahkay do ni a vad *mapasabana va ba, 2! adaba ka sarta gani nani ti mis atacakay
daliya kay atam daliya ndahan ya mis t3cakabiyu kwa ahaslani ka manjaki ga malan ni
duk abivaya ana kana ni. Kaley ga daliya nani ti daliya ndahay atalabi akada nani day-
day va bi. 22 Melefit adom sarta gani nani amapas do, do ni ti maslana abi amatamfana
ka daliya nana bi. Melefit adom amapas do ni ti azuhva ndam gayay ya adaba tay a ni
palam.

23 « Ka sarta gani nani ti tamal maslapa ahi ana kuli ahkado : “Pum *Krist nay abu
ahalay !” ahkay do ni : “Nap abiyu tegi I” nahama, kdgesumiki ma gayay ni ba. 24 Adaba
mam ? Ndam ndahar) atara tasskad malfada, ku way way do amadam nay Krist ahkay
do ni nay bay mahangri ma ge Melefit ana mis. Atagray zlam ya ti mis tagray koksah,
mis tipi day-day ndo ni akaba zlam ya ti amagri ejep ana mis ni. Tamal agravu tata ni,
tawayay mesipet ndam ya ti Melefit adaba tay a ni. 25 Lekulam zla nahama, bumvu slimi,

adaba nahiva ana kuli andava.
26 « Tamal ti tohi ana kuli ahkado : “Nay abiyu a hud gili bu!” ti kddegum ba ; tamal

t3hi ana kuli ahkado : “Nay abu mabuani ahalay hi !” ti kdgasumiki ma gatay ni ana tay
ba. 27 Nu *Wur ge Mis anayga ti mis etipi nu akada ga aver ya abay aku kwa gwar egezi
akoru ana nay cekw agavala ni. 28 Nohi ana kuli nahama, ka malay ya zlam mamotani
avu ni ti mamba tacakalavu eslini. »

Manga ga Wur ge Mis a
(Mark 13.24-27 ; Luk 21.25-28)

29 Yezu adom keti : « Ay ka sarta gani nani, kalon ga daliya ni zla nahama, fat amacaday
molay va do huya, kiyi day amasladay molay va do. Bonygur atatadbiyu e melefit bu,
atadoagaya a ga had a, zlam njada-njadani a hud melefit bu atadaday a malay gatay bu
daya. 30 Eslini zlam nahay amangazlavu a hud melefit bu; ana zlam gani nani ti mis
atasar nu *Wur ge Mis nabu nangga. Ka sarta gani nani ti mis ga duniya dek etituwi,
etipi nu Wur ge Mis anara ka maklabasl ana njada kay akaba masladay goro a dal-dal.
T 31Ka sarta gani nani ti anaslorbiyu *maslor ge Melefit, etivibiyu mezlelim gadakanti,
atacakalakabu ndam ya Melefit adaba tay a ni ke sliri ga malan fadani ni dek ; ku ka malay
drineni weley weley do dek atacakalakabu mis ka ahar balay. »

Yezu azay mazavu ga may) ga waruv
(Mark 13.28-31 ; Luk 21.29-33)

32 « Nazay mazavu gani akada ga man ga *waruv ni, ahar adem kicum kwa : ka ya ti
abakaba slimberi a mak edi nahama, kassruma madarder énjia wudak. 33 Nahkay day
tamal kipuma zlam ya n3hi ana kuli ni nay abu agravu nahama, sarumki nu *Wur ge Mis
nabu cifa, ninjia wudak. 34 Nahi ana kuli nahama, wudaka mis ya t3bu ka dala nihi ni

* 2415 Manjay Deniyel 9.27;11.31;12.11. T 2430 manjay Deniyel 7.13.

tamot dek ti zlam nday nani dek amagrava day kwa. 35> Malay ya agavsla akaba malay ya
a ga had ni amandav, ay ti ma goro ya nadem ni amandav day-day do. »

Maslana ya ti asar vad ga mandav ga duniya ni ti si Melefit kwa
(Mark 13.32-37 ; Luk 17.26-30, 34-36)

36 Yezu adom keti : « Ay ti ma ga vad gani akaba njemdi gani zla nahama, maslana abi
asar bi. *Maslar ge Melefit ya a hud melefit bu ni day t3ser do, nu Wur ge Melefit tekedi
nasar do, si Baba Melefit day kwa ti asara ciliy. 37 Ere ye ti agravu ke zemeni ge Nuwi ni
amagravu ka fat ya ti nu *Wur ge Mis ananga ni. 38 Ke zemeni gani nani wudaka yam ezir
moalay dek ni ti mis t3bu tazum zlam, tisi zlam, taday wél, wéal day taday zawal. Nday tabu
tagray zlam nday nani nahkay duk abiviyu ana vad ya ti Nuwi ahuriyu a *slalah ga yam
gadakani vu ni. 39 Eslini yam ni ara ezin tay kedap ka masar gatay do. Nu Wur ge Mis day
anara ka sarta ya ti mis t3jalaki ahar do ni. 40 Nahi ana kuli nahama, ka ya ti ananga ni
ti ku tamal mis cu nday a vadan bu naygu ni atazay balay gani, atambarbu balay gani ti
amagravu tata. 4 Ku tamal wal cu tihikabu humbu ka ahar balay naggu ni, atazay bslay
gani, atambarbu balay gani ti amagravu tata. 42 Nahkay ti njshadum eri, adaba kasarum
vad ya ti nu Bay gekuli anara ni do. 43 Cam day, tamal bay ahay asara sarta ga ndam akal
ya atara ga malavad ga mazlal nay na ti anjohad eri, ambroy tay ga mara mahuriyani a
ahay gayan vu do. 44 Nahkay lekulam day slamatumvu lala, adaba nu Wur ge Mis anara
ti ka sarta ya ti lekulam kajalumki ahar do ni. »

Bay magray tawi jireni
(Luk 12.41-48)

45 Yezu adom keti : « Bay magray tuwi lala, andikabu ana bay ya agri tuwi ni, asora
zlam a ni ti way ? Bay nani ti bay ya ti nan agri tuwi ni ambarfar tuwi ga hud ahay gayarn
dek a ahar vu. Ambarfoy tuwi ga mavi zlam mazumani ana ndam magri tuwi ndahar
ana sarta gani daya. 46 Bay magray tuwi nani ti tamal bay ya nan agri tuwi ni aslokabiya
adi ahar, nay abu agray tuwi lala nahama, bay magri tuwi nani amemarvu. 47 Nahi ana
kuli nahama, bay ya tagri tuwi ni amombrivu elimeni gayan dek a ahar vu. 48 Ay bi bay
magray tuwi ni ahi ana ahar ahkado : “Bay ya ti nagri tuwi ni aslokabiya weceweci do.”
49 Nahkay anjoki ka mazlob ndam ya tagrakabu tuwi ni. Azum zlam zlam gayan), esi zum
akaba ndam ya tisi zum dal-dal, eviyi ahar ana tay ni. 50 Nay abu agray nahkay ti bay
ya tagri tuwi ni amaslokabiya ka fat ya bay moagri tuwi ni ajalaki ahar do ni, ana njemdi
ya ti asar do ni. 51 Eminjia ti amatrab nar dal-dal, amagri daliya akada ya agri ana nday
ndahay ya ti tahi ana ahar nday ndam jireni ni. Eslini ti emituwi, amacakay daliya dal-

dal. »

25

Ma gozogul aki ka baza dahalay kru

1Yezu adom keti : « Ere ye ti amagravu ka fat gani nani a *Magur ge Melefit ni bu ni ti
azavu akaba baza dahalay kru, t3hala cengel gatay a ahar va, takoru tabakabu ahar akaba
bay maday wal ni. 2E kidiy ga baza dahalay kruani ni bu ni ti zlam gani murani, ndahay
zlamani ni ti ni wir-wireni. 3 Nday zlamani murani ni t3cahvu amal e cengel gatay vu
cilip, tdcah amal nahay a ahar vu ndo. 4 Ay ti nday wir-wireni ni tdcahva amal e cepgel
gatay va mak tacaha amal nahan a ahar va ju. 5 Bay maday wal ni ara weceweci ndo ni ti
baza dahalay kruani ni dek ere ge duwir agesa tay a, tadoguya e duwir va.

¢ « Hud ya vad ara égia ti tici zlahay ahandabiyu : “Bay maday wal ni énjia, harumaya,
ngumivoru a ma vu.” 7 Nahkay baza dahalay ni dek tepidekvu. Tara tepidekva ti
taslamalakabu cengel gatay. 8 Eslini baza dahalay murani ni tahi ana nday wir-wireni
ni ahkado : “Cahumifana amal gekuli na ana leli a ti, adaba cengel geli ni aku awayay
amatkia.” ° Ay nday wir-wireni ni tdhangrifen ana tay, t3hi ana tay ahkado: “Agravu
do, adaba emisli ana leli akaba kuli do. Hojo degum afa ga ndam ya tasekumoru ni ti
kadsskumumbiya.” 10Ka ya ti nday naken tadsgoru takoru tesskumbiyu amal ni ti bay

maday wal ni ti ni enjia. Nahkay baza dahalay zlamani wir-wireni ya taslamalava ni
t3huriyu akaba bay maday wal ni a ahay ga wumeari ni vu, mok ndam ga wumori ni
tdzlokvli mahay. 1! Kaley gani baza dahalay ndahay zlamani ni tinjia, tsdom ahkado :
“Bay geli, bay geli, zlakiaba mahay na ana leli a ti |” 12 Narn naken ahi ana tay : “Nohi ana
kuli nahama, nasar kuali do.” » 13 Nahkay Yezu ahi ana ndam madabay nay ni ahkado :
« Njoshadum eri, adaba kasarum vad akaba sarta goro ya anara ni do. »

Ma gozogul aki ka ndam magray tawi mahkar
(Luk 19.11-27)

14 Yezu ahi ana tay keti: « Nu *Wur ge Mis ananga ti akada ga maslaga ya nan abu
akoru e mirkwi gayan ni. Ara aslaka wudak nahama, azalakabu ndam magri tuwi gayar
moak ambribu elimeni gayay ana tay a ahar vu. 15 Nan nakey édi singu ana tay : avi ana ku
way way do akada gayay ya esliki magray tuwi ana nay di ni ; avi ana balay gani singu ga
gru miliyem zlam, ana nahay ni miliyem cu, ana nahay ni ti ni miliyem. Kaloy gani, nan
nakan aslaka. 16 Nahkay nay ya ti t3bi singu ga gru miliyem zlamani ni ambatvu ana nar
moak angatki singu ga gru miliyem zlam. 17 Nay ya ti t3bi singu ga gru miliyem cueni ni
day ambatvu ana nan mak angastki singu ga gru miliyem cu. 18 Ay maslaya ya tabi singu
ga gru miliyem ni oru aggah, éliyu singu ya bay gayan avi ni dek a had vu.

19« Bay ya ti tagri tuwi ni ara apasia e mirkwi gayan na ti aslokabiya. Ara aslokabiya ti

adom t3hslibiya zlam gayay na, acalaba. 20 Nahkay maslapa ya t3bi sipgu ga gru miliyem
zlamani ni arakia, ahalkivabiya singu ndahan miliyem a zlam, ahi ahkado : “Bay goro,
ana singu miliyem zlamani ya kabu ni, nambatva ana nay a, nangatkia ndahar a miliyem
zlam.” 21 Eslini bay ni ahi: “Abalay, nak jireni, nak bay magray tuwi sulumani. Nihi
ti nafiyu kur kagur zlam kay, adaba kagrua tuwi sulumana ana zlam guziteni hini ya
navuk na. Marvu akaba nu.” 22 Nar ye cu ni day arakia ahi ahkado : “Bay goro, ana singu
miliyem cueni ya kabu ni, nambatva ana nay a, ndygatkia ndahan a miliyem ca.” 23 Eslini
bay ni ahi : “Abalay, nak jireni, nak bay magray tuwi sulumani. Nihi ti nafiyu kur kagur
zlam kay, adaba kagrua tuwi sulumana ana zlam guziteni hini ya navuk na. Marvu akaba
nu.
24 « Kalay gani maslana ya tabi singu ga gru miliyemeni ni arokia bilegena, ahi ahkado :
“Bay goro, ndsara manjohad gayak a, nak mis zlaezladani, kdmbray mis do. Zlam ya ti
nak kizligi ndo ni day kabaz, zlam ya ti kabshad hilfi gani ndo ni day kacakalakabu.
25 Nagrafuka angwaz a. Nahkay noru niliyu singu gayak ni a had vu. Nihi za zlam gayak
a.” 26Eslini bay ni ahi ahkado : “Nak ti kagray tuwi sulumani do, nak masafani. K3sora
manjshad goro a, kdadom zlam ya ti nizligi ndo ni day nabaz, zlam ya ti nabshad hilfi gani
ndo ni day nacakalakabu. 27 Tamal kasara nahkay ti hojo amal kavia singu goro na ana
ndam macakalana, nihi naslokabiya ti amal nadia ahar a ewikia.” 28 Mak ahi ana nday ye
eslini ni ahkado : “Zumfana singu na, kevumikivu ana maslaya ya ti singu ga gru gayar
miliyem kruani ni.” 29 Eslini ahi ana tay : “Nohi ana kuli nahama, maslana ya ti zlam
gayar abu ni ti atavikivu, zlam gayan emigi kay dal-dal. Ay maslana ya ti zlam gayan abi
ni ti ku ere ye ti afoy ni day atezafena. 30 Ay maslana ya ti agray tuwi sulumani ndo ni
zligumiyu nan e mite vu a moalay zig-zineni vu, emituwi, amacakay daliya dal-dal.” »

Seriya ya ti atagrafonja ké mis a ka fat ga mandav ga duniya ni

31 Yezu adam keti : « Ka fat ya ti nu Wur ge Mis ananga a malay masladani goro ba
akaba *maslar ge Melefit a dek ni ti ananjshad e kursi ga bay goro bu. 32 Eslini mis ga
had gargarani dek atacakalavu ke meleher goro. Mak enedekaba mis a akada ga bay
majagay zlam edekaba tambambak akaba awawak a ni. 33 Anabshad tembambak ni gwar
ka ahar ga daf goro, awawak ni ti ni gwar ka ahar ga gojar. 34 Nahkay anshi ana ndam ya
ti ka ahar ga daf goro ni ahkado : “Lekulum ya ti Baba agria sulum gayan ana kuli a ni
ti doguma, harumiyu a *Magur ge Melefit vu. Malay gani nani ti Melefit aslamalikabu
ana kuli kwa ka moanjaki ga duniya. 35> Adaba ka ya ti lawir awar nu ni kdvumua zlam
mozumana ; ka ya ti yam akad nu ni kdvumua yam a ; ka ya ti nara, nu mirkwi afa gekuli

ni kdgasumkabd nu a; 3¢ ka ya ti azana afu bi ni kdvumua azana ; ka ya ti nébesey do
ni kdmanjumiya nu a; ka ya ti nu a daggay bu ni day kdmenjumiya nu a.” 37 Eslini
ndam jireni ni atahapgrufay, atohu : “Bay geli, mipi kur lawir awar kur mak mavuk zlam
mazumani ti ananaw ? Mipi kur yam akad kur mak mavuk yam ti ananaw ? 38 Mipi kur
nak zal mirkwi mak magaskabu kur ti ananaw ? Mipi kur azana afuk bi mek mavuk azana
ti ananaw ? 3% Mipi kur kebesey do ahkay do ni nak a dangay bu mak moru memanjiyu
kur ti ananaw ?” 40 Eslini anshapgrifey ana tay anshi ana tay ahkado : “Nohi ana kuli
nahama, zlam ya ti kdgrumi ana ku bslay ga baza ga mma ya ti tisli arana do ni ti kala
kagrumu ti ana nu.”

41 « Kalan gani anshi ana ndam ya ti ka ahar ga gsjar goro ni ahkado : “Slakumfua,
lekalum ti metikwesleni, dsgum a aku ya amat day-day do ni vu. Aku nani ti Melefit
agriaya ana seteni a akaba ana ndam maslar ge seteni a. 42 Adaba ka ya ti lawir awar
nu ni kdvumu zlam mazumani ndo ; ka ya ti yam akad nu ni kdvumu yam ndo ; 43 ka ya
ti nara, nu mirkwi afa gekuli ni kdgasumkabu nu ndo ; ka ya ti azana afu bi ni kdvumu
azana ndo ; ka ya ti nébesey do ahkay do ni nu a dangay bu ni day kdmanjumiyu nu ndo.”
44 Eslini nday nakey atshangrufen, atahu : “Bay geli, mipi kur lawir awar kur, yam akad
kur, nak zal mirkwi, azana afuk bi, kebesey do, ahkay do ni nak a dangay bu mak mavuk
ere gani ndo ahkay do ni mdmanjiyu kur ndo ni ti ananaw ?” 45 Eslini anshangrifey ana
tay anshi ana tay ahkado : “Nahi ana kuli nahama, zlam ya ti kagrumi ana ku balay ga
baza ga mma ya ti tisli arana do ni ndo ni ti kala kagrumu ana nu ndo.” 46 Nahkay nday
gani nani atoru ka malan ya ti atacakay daliya ga kangay-kangayani ni. Ndam jireni ni ti
ni atoru ka moalay ga *sifa ya andav day-day do ni. »

26

Tagray dabari ge mijin Yezu
(Mark 14.1-2; Luk 22.1-2 ; Zen) 11.45-53)

1Yezu ara éndeverina ma gayan ya adom na dek ti ahi ana ndam madasbay nay ni
ahkado : 2« K3soruma, vad avu cu tara tagray wumari ga *Pak. Ka fat gani nani ti atagosi
nu *Wur ge Mis ana mis mak *atadarfoniyu nu ka tandal. »

3 Eslini gaddkani ga ndam *mangalabakabu mis akaba Melefit ni akaba gaddkani
ndahan t3cakalavu a magam afa ga Kayif gadakani ga ndam mangalabakabu mis akaba
Melefit ni. 4 Tazlapakabd, tawayay tagas Yezu ana wir-wir ti takad nayn. 5> Nday nakern
tddom : « M3gas nay a wumari ni vu ba, adaba tamal magray nahkay ti mis dal-dalani ni
atambrany leli do, etizligeya silik a kasa va. »

Wal nahan abaki tersel ka Yezu
(Mark 14.3-9 ; Zen 12.1-8)
©Ka ya ti Yezu nay a Betani nan a ahay bu afa ga Simu zal ambalak ni ti 7 wal nahay
arakia. Wal nani ti tersel ge singu kayani afay a kolombu sulumani bu. * Ka ya ti Yezu
nay abu azum zlam nahama, wal naker abaki tersel ni ka ahar. 8 Ndam *madabay Yezu
ni tara tipia ti aweria baruv ana tay a, tddem ahkado : « Agudar tersel hini ti kamam ?
9 Tersel ni singu gani kay ti, hojo amal t3sekumoya ti tidi singu gani ana ndam talaga do
aw 7 »
10Yezu ara ecia ma gatay na ti ahi ana tay ahkado : « Kehslumi muru ana wal hini ti
kamam ? Zlam gayay ya agru ni ti abalay. 11 Ndam talaga zla nahama, nday t3bu akaba
kuli kelavad. Ay nu zla ti ananjohad akaba kuli kalavad do. 12 Wal hini abakua tersel ka
vu a ti, aslamatakaba nu ga mafiyu nu e evid va. 13 Nohi ana kuli nahama, a malan bu
dek, ku eley eley do atademoru *Ma Muweni Sulumani ni zla nahama, atangshad ere ye
ti wal hini agray ni daya. Nahkay ti wal ni amagsjazlki ahar ke mis do. »

* . R . . . P .
26:7 Kolombu gani nani ti tagray ana akur sulumani ya tazalay elbetir ni, Sipgu gani kay.

Zudas awayay agasi Yezu ana gadakani ga ndam Zude
(Mark 14.10-11 ; Luk 22.3-6)

14 Kalay gani Zudas Iskariyot biliy a hud ga ndam *madabay Yezu kru mahar cueni
ni bu oru afa ga gaddkani ga ndam *mangalabakabu mis akaba Melefit ni, 5 ahi ana tay
ahkado : « Nara nadafiki Yezu ana kali ti kdgasum nay ti kevumu mam ? » Nday naker
tara ticia ma gayarn na ti t3bi singu akur-akurani kru kru mahker. 16 Nahkay kwa ka sarta
gani nani Zudas nakesy adebay divi ahoamamam ti ara adafiki Yezu ana tay ti t3gos nay ni.

Yezu azum zlam ga wumari ga Pak akaba ndam madabay nay ni
(Mark 14.12-21 ; Luk 22.7-14, 21-23 ; Zep 13.21-30)

17 Vad ye enjenjeni ga wumari ga *Pak ga mazumvu *dipen miwisineni do ni énjia.
Eslini ti ndam *madabay Yezu ni torakia ka Yezu a, tihindifina ma, tahi ahkado:
« Kawayay ti mdru maslamatukkabu zlam moazumani ga wumori ga Pak ni ti eley 7 »
18 Nahkay nan naken ahi ana tay : « Dogum a kasa gadakani ni vu. Kinjumiya nahama,
akadumi ahar ana meni ; humi ahkado : “Musi geli adom : Sarta goro énjia wudak. Nara
gamazum zlam ga wumori ga Pak ni akaba ndam madabay nu ni ti afa gayak.” » 19Nahkay
ndam madabay Yezu ni toru tagray ere ye ti Yezu ahi ana tay ni, mok t3slamalakabu zlam
ga wumori ga Pak ni.

20 Ga malakarawa ti Yezu oru azum zlam akaba ndam madabay nay kru mahar cueni
ni. 21Ka ya ti nday tabu tozum zlam ni ti Yezu ahi ana tay : « Nohi ana kuli nahama, bilin
gekuli amasakumoru nu. » 22 Ma ga Yezu ya adom ni ti ahalia ahar ana ndam madabay
nay na dal-dal. Way way do biliy ana biligeni nay abu adem : « Nu do, do waw, Bay
goro 7 » 23 Eslini Yezu ahi ana tay ahkado : « Maslana ya ti amasakumoru nu ni ti, nay
ya ti matalkabiyu ahar a halaf vu ni. 24 Nu *Wur ge Mis nara namat akada ga pakama ge
Melefit ya adom a Wakita gayay bu ni. Ay ti zlozlada afa ga maslana nani ya ti asskumoru
Wur ge Mis ni ! Hojo akal tiwieya nay a ndo. » 25 Zudas nay ya ti ara asskumoru nay ni
ahi ahkado : « Nu do, do waw, Musi ? » Yezu ahangrifey, ahi: « Nak nakani kadamaya
zlam gayak a. »

Daf ge Melefit
(Mark 14.22-26 ; Luk 22.14-20 ; 1 Koren 11.23-25)

26 Ka ya ti tazum zlam nahama, Yezu azay *diper), agri susi ana Melefit, esekaba, avi ana
ndam madabay nay ni. Ahi ana tay : « Zuma, zumum : hini ti aslu ga vu goro. » 27 Kalan
gani azay hijiyem akaba zum, agri susi ana Melefit keti, avi ana tay mak ahi ana tay :
« Lekulum dek sum. 28 Hini hi ti mimiz ga vu goro. Ana mimiz hini ti Melefit awalkabu
pakama gayan akaba ge mis. Amangozaya a vu goro ba ti ga mahangay mis kay, ti Melefit
mambarfapa zlam magudarani ge mis na ka tay a. 2° Nohi ana kuli nahama, enisi zum
ge wur ge *viy va do, si a vad ya ti enisi zum muweni akaba kuli a Magur ga Baba bu ni
kwa. » 30 Tara tdzuma zlam na ti nday naken tazlsbay Melefit ana limis, tahsraya e mite
va, tacaloru a hama *Oliviye vu.

Yezu adom : « Piyer amadom asor nu do »
(Mark 14.27-31 ; Luk 22.31-34 ; Zer) 13.36-38)

31 Nday tabu takoru ti Yezu ahi ana tay : « A hud ga malavad hini bu ni ti lekulam dek
ekijumkia ke divi a azuhva ere ye ti amagrakuvu ni ; adaba abu mabakiani a Wakita ge
Melefit ni bu, Melefit adom amakadkia bay majsgay toambambak na ka tay a, nahkay
tombambak ni etedevu kway-kwayay. T 32 Anamat, ay ka ya ti anangaba e kisim ba
nahama, akadumu ahar e Gelili. »

33 Piyer ara ecia ma gayay na ti ahi : « Ku mis dek tijikia ke divi a, tambran kur nangu
ni, nu ti nijikia day-day do. » 34 Ay Yezu ahapgrifen, ahi : « Neshuk nahama : nak ti kani
kani a a hud ga malavad bu, wudaka agwazl azlah nahama, akedam sak mahkar kasar nu

T 2631 Manjay Zakari 13.7.

do timey. » 35 Eslini Piyer naken adom : « Aha, nahkay do. Nu ti ku tamal ti mematkabu
naygu nahama, ngay nasar kur do ni ti nadem do simiteni. »
Ndam *madabay Yezu ndahan ni dek day tadom akada ge Piyer ni.

Yezu ahangalay Melefit e Gecimeni
(Mark 14.32-42 ; Luk 22.39-46)

36 Yezu akaba ndam madabay nan ni toru ka malan naharn, malay gani nani ti tazalay
Gecimeni. Toru tinjua eslina ti Yezu ahi ana tay : « Njohaduma ahalay a hayarn, nakoru
tegi nahangalay Melefit. » 37 Azalay Piyer akaba baza ge Zebede cueni, toru cak. Eslini ti
Yezu nakar ajalay ahar dal-dal, mebaruv atikaba kwir kwir. 38 Ahi ana tay : « Mabaruv
atukaba, akada nara namot. Njohaduma ahalay a, njshadum eri ga mavu njoda. »
39 Nahkay Yezu naksny ahadakfona ka tay a oru cak, andshad a hud a hud, ahangalay
Melefit, adom ahkado : « Baba, zlam dek kisliki magrani ; hadakfua daliya hina, nacakay
ba ti. ¥ Ku nddam nahkay nangu ni, nawayay ti ere ya nak kawayay ni kwa do ni, goro ya
nu nawayay ni do. »

40 Ara ahangala Melefit a nahkay ti angokia ka ndam madabay nan mahkarani na, adi
ahar ana tay nday e duwir bu. Epidek tay, ahi ana Piyer : « Kébesum manjshadani eri
ga majogaki nu njemdi biliy koksah aw ? 4! Njshadum eri, hangalum Melefit ti ka ya
ti *Seteni esipet kuli ni ti kijumkia ke divi a ba. Mabaruv ge mis awayay magray zlam
sulumani, ay ti esliki do, adaba aslu ga vu gayan gedebeni. »

42Yezu angavu, oru ahangalay Melefit keti, adom : « Boba, tamal ahar adem n3cakay
daliya hini kwa ti, gray akada gayak ya ti kawayay ni. » 43 Ara ahangala nahkay ti angakia
ka ndam madsbay nan na keti. Adi ahar ana tay, nday e duwir bu, tamatabkaba ga
manjahadana eri a. 44 Apgavi1 keti ya mahkar, dru dhangalay Melefit akada gayan nahan
ni. 45 Ara aslokabiya ti ahi ana ndam madabay nan ni keti : « Kekilena kinjum dawir aw ?
Kekilepa kapasumaba waw ? Sarta énjia. )ga pum, tara tagesi nu, nu *Wur ge Mis, ana
ndam magudar zlam ni. 46 Cikemaba, madagumkioru ka tay. )ga pum, maslapa ya ti ara
agosi nu ana tay ni énjia, do ni ti ahoamamam. »

Tagas Yezu
(Mark 14.43-50 ; Luk 22.47-53 ; Zer) 18.3-12)
47Ka ya ti Yezu nan abu azlapay nahkay ni ti Zudas biliy ga ndam ga Yezu kru mahar
cueni ni énjia akaba mis a dal-dal, maslalam akaba aday tafey ka tay. Geddkani ga ndam
*mangalabakabu mis akaba Melefit ni akaba gaddkani ndahay taslarbiyu tay. 48 Wudaka
nday tara ti Zudas bay masskumoru Yezu ni ahivabiya ma ana mis dal-dalani na. Ahi ana
tay : « Bay ya ti anagri sa ana mofoki ma ki tuwar § nahoma, nan gani huya. Gesuma
nan a. » 49 Zudas nakean ara énjia ti aroakia ka Yezu naken a huya. Ahi: « Wusi Masi, »
moak agri sa ana mofoki ma ka tuwar. 50 Eslini Yezu ahi : « Zlaba goro ni, ere ye ti karokia
kawayay kagray ni ti gray zlam gayak. » Nahkay mis naken tadsgaki ka Yezu cip, t3gas
nay. 51 Eslini mis biliy e kidiy gatay ya tdbu akaba Yezu ni bu arad maslalam fatah, asifona
slimi ana bay magri tuwi ana gadakani ga ndam *mangalabakabu mis akaba Melefit na
handad. 52 Ay Yezu ahi ahkado : « Hanguriyu maslalam gayak ni a ahay gani vu. Adaba
ndam ya ti takadvu ana maslalam ni dek ti atabazl tay day ana maslalam. 53K3hi ana ahar
nisliki mahangalay Baba, mak aslarubiyu masler gayan debu debu ehimeya do aw ? 54 Ay
tamal nagray nahkay ti pakama ya ti abu mabakiani a Wakita ge Melefit bu ni agravu ti

ahomamam ? » .
55 Eslini Yezu ahi ana mis dal-dalani ya tdrakia ni ahkado: «Kadogumkua ana

maslalam a akaba aday a, kegesum nu akada nu zal akal, ambatakani do nabu

¥ 26:39 Ahalay ti ma ga Yezu ya adom ni ti nahkay hi : « Hodakfua hijiyem hina. » A Wakita ge
Melefit ya ahaslani ni bu ni ti tsdem mazum baruv ge Melefit ti akada zum e hijiyem bu,

manjshadani nacahi zlam ana kuli a dalaka ga *ahay gadakani ge Melefit ni bu keslavad.
Ka gani nani ti kagesum nu ndo timey. 56 Ay zlam nani dek agravu ti ere ye ti ndam
mahangaray *pakama ge melefit tadom, abu mabakiani a Wakita ge Melefit ni bu ni
magravu. » Eslini ndam madabay nay naker dek tdmbarbu nar), tddagiki ana hwa tidizl.

Tagrafona seriya ka Yezu ke meleher ga gaddkani ga ndam Zude a
(Mark 14.53-65 ; Luk 22.54-55, 63-71 ; Zer) 18.13-14, 19-24)

57 Tara tagesa Yezu a ti tdzoru nay afa ga Kayif gadakani ga ndam *mangalabakabu
mis akaba Melefit ni. Ba-ba ti ndam *masar Wakita ge Melefit ni akaba godakani ndahapy
tdcakalava eslina. >®Ka ya ti tobu takoru ana Yezu ni ti Piyer ti ni adsboru nay keley drin
duk a dalaka ga ahay ga gadakani ga ndam *mangalabakabu mis akaba Melefit ni vu, mak

anjohad digus akaba ndam magray tuwi ye eslini ni. Awayay epi ere ye ti atagri ana Yezu
ni dek.

59 Gaddkani ga ndam mangalabakabu mis akaba Melefit ni akaba gaddkani ge seriya
ni dek tabu tadsbay zlam magudarani ga mawalki Yezu ka seriya ana malfada, adaba
tawayay takad nar), ay ti tangat ndo. ©° Eslini mis kay tasskadki malfada, ay ku tamal
nahkay nangu ni tdngatfana zlam magudarana ndo. Kaley gani mis ndahay cu ticikaba,
tasokadki malfada nahay keti, 61 tddom : « Leli micifina, adem ahkado : “*Ahay gadakani
ge Melefit ni ti nisliki membedkabana. Enembedkaba ti a hud ga vad mahkarani bu nisliki
molomvana nahan a.” » 62 Eslini gadakani ga ndam mangalabakabu mis akaba Melefit
ni ecikaba cokwad, ahi ana Yezu : « Nak kahangarfoy do aw ? Zlapay ge mis hini ya ti
tazlapakuk ni ti zlapay ga mam ? » 63 Ay Yezu nakon te-te, ahangrifon ndo. Mak gadakani
ga ndam mangalabakabu mis akaba Melefit ni ahi keti : « Nohuk mbaday dak ana slimi ge
Melefit Bay ga sifa ni : tamal nak *Krist *Bay godakani ya amara ni, nak Wur ge Melefit
ti hi ana leli. » ¢ Yezu ahangrifoy, ahi ahkado : « Nak nakani kademaya zlam gayak a.
Ay nahi ana kali keti : Kama kama ti ekipum nu *Wur ge Mis manjshadani a malan ga
gadakani bu, ki ahar ga daf ge Melefit Bay njada-njadani ni. * Ekipum anara ka makla6asl
a hud melefit ba. T »

65 Gadakani nakar ara ecia ma ga Yezu na ti azumkia baruv a, éguzlehkaba azana ka vu
gayan a kwar, ¥ ahi ana mis ni ahkado : « Azay ahar gayan akada nan Melefit ; madabay
sedi nahay kamam mba mam ? Kicuma, endivi Melefit timey ! ¢ Ay ti kawayum ti
m3grumi mam ? » Mak mis ni dek tddom : « Agudara, si takad nan kwa. » 67 Eslini mis
ndahap titifiviyu eslib e eri vu, t3si madukduk ga ahar, tabi babarva, 8 t3hi : « Nak Bay
godakani ya amara ni, dafiaya maslapa ya ti azlsb kur na ana lelia zla ! »

Piyer adom nay asar Yezu do
(Mark 14.66-72 ; Luk 22.56-62 ; Zen 18.15-18, 25-27)

69Ka sarta gani nani ti Piyer nay abu manjohadani digusa a dalaka ni bu. Nay abu eslini
ti wal nahan arakia : wal nani nay abu agray tuwi eslini. Ahi ana Piyer nakan ahkado :
« Nak day kasawadumkaba akaba Yezu zal Gelili na. » 70 Ay ti Piyer ahi ke meleher ge mis
dek ahkado : « Aha. Nicikaba ere ye ti kawayay kadom na do. »

71 Ara adoma nahkay ti dru gwar ka mahay. Nan abu akoru nahama, wal nahan &pi nay
keti. Wal nani day agray tuwi eslini. Ara épia nan a ti ahi ana mis ya ti eslini ni : « Nap
hini tdsawadakaba akaba Yezu zal Nazaret na. » 72Eslini Piyer naken ambaday, adom keti :
« Aha, nu nasar maslana gani nani do timey. »

73 Ara Apasa bal ti mis ya tdbu a dalaka bu ni tahadakfaniyu ke Piyer, t3hi keti : « Ededin
nak ndam gatay gani, adaba mis tasor ana dengu gayak ya kazlapay ana nan ni. » 74 Nay
naken ambaday, adem : « Tamal nasekad malfada nahama, Melefit makada nu a. Nasar

* 26:64 Monjay Limis 110.1. T 26:64 Monjay Deniyel 7.13. ¥ 26:65 Tamal zal zude eguzlehkaba
azana gayar ka vu a ti adafaki tuway, ahkay do ni zlam ya abslay do simiteni ni agrava.
Godakani ga ndam mangalabakabu mis akaba Melefit eguzlehkaba azana gayan ka vu a
ni ti azuhva ma ga Yezu ya adem nay Wur ge Melefit ni, adaba tadem éndivia Melefit a
dal-dal.

maslapa gani nani ya ti kacalumfay ni do. » Eslini agwazl azlah huaya. 75 Piyer naken ma
ga Yezu ya ahi « Wudaka agwazl azlah ti akedom sak mahkar kasar nu do » ni angiaya a
ahar ba. Nahkay Piyer nakey ahoraya e mite va, etuwi dal-dal.

27

Tozoru Yezu ke meleher ga bay Pilet
(Mark 15.1 ; Luk 23.1-2 ; Zer) 18.28-32)

1 Du ana zuzaeni nahama, gadakani ga ndam *mangalabakabu mis akaba Melefit ni
tdcakalava akaba gaddkani ndahan na, tagraki sawari ka Yezu ga makad nay. 2 Eslini
tdgas Yezu nakay, tawal mak toru ana nay afa ge Pilet. Pilet ti bay ga ndam *Rom ya
agur had *Zude ni.

Momat ga Zudas
(Tawi 1.18-19)

3 Zudas nay ya ti asskumoru Yezu ni ara asara tagesa Yezu a tawala ti, ahsaygarvu
maravu mak ahangribiyu singu akur-akurani kru kru mahkerani ni ana gadakani ga
ndam *mangalabakabu mis akaba Melefit ni akaba gaddkani ga ndam *Zude ni, * mak
ahi ana tay ahkado : « Nagudara zlam a, adaba n3sskumoya sifa ga maslana ya ti agudar
arana ndo na. » Ay nday nakey tdhangrifan, tahi : « Ma gani geli mam ? Masar gayak. »
5 Eslini Zudas nakey aboru singu ni badak a *ahay godakani ge Melefit ni vu, mak oru
awasliyu ezewed agavala, afiviyu ahar gayan tandal ga makad ahar gayarn, mak amat.
¢ Eslini babay gadakani ga ndam mangalabakabu mis akaba Melefit ni tahalaba singu
na, tadem : « E divi geli bu ni ti misliki mabakiviyu singu hini akivu ka singu ya tangahi
ana Melefit ni vu do, adaba singu hini ti t3sekum sifa ge mis ana nar. »

7 Nahkay nday nakey tagray sawari, mak tasskumfapa vadany ka bay malom zlam a.
Molay gani égi mindivin ga ndam madurlay. 8 Ku kani veday gani nani ti tozalay vadarn
ge mimiz. ®Nahkay ti pakama ge Zeremi bay mahongaray *pakama ge Melefit ni agrava.
Pakama gani nani ti nihi : « Tahsla siggu akur-akurani kru kru mahkerani na, sipgu ya
ti ndam *Izireyel tagraki sawari tddom tasskum nay ana nay ni, 10 t3sskum vaday ga bay

molom zlam 3na nan, akada ga Bay geli ya dhu ni. * »

Pilet agrafena seriya ka Yezu a
(Mark 15.2-5 ; Luk 23.3-5 ; Zer) 18.33-38)

11 Toru tinjua ana Yezu afa ge Pilet a ti Pilet nakay ehindifina ma, ahi : « Nak ti bay ga
ndam *Zude ededin aw ? » Ahangrifan, ahi : « Nak kddam. » 12 Eslini gaddkani ga ndam
*mangalabakabu mis akaba Melefit ni akaba gadadkani ndahay ni tacalki nay ka zlam
magudarani. Ay ti nan naken ahangarfon ndo. 13 Pilet ehindifina ma keti, ahi ahkado :
« Tacalki kur ka zlam magudarani kay ti kici do waw ? » 14 Yezu nar te-te, ahangrifon
ndo. Gayay ya ahangarfany ndo ni ti agria ejep ana bay na dal-dal.

Todam seriya agasa Yezu a, si takad nay kwa
(Mark 15.6-15 ; Luk 23.13-25 ; Zer) 18.39-19.16)

15 Kaola wumori ga *Pak zla ti ndam *Zude t3bu tihindifina ke Pilet a ti mafaya zal
dangay a bslan. Tihindifina ti nay abu afiaya maslana ya tawayay na ana tay a. 1¢ Ay
ka sarta gani nani ti zal nahan avu a dangay bu slimi gayay Yezu Barabas. Maslana
nani ti mis dek t3sora nay a. 17 Nahkay ka ya ti mis ni tacakalava nahama, Pilet nakan
ehindifina ka tay a, ahi ana tay ahkado : « Kawayum hi ti n3fiaya way ana kuli a way ?
N3fiaya Yezu Barabas ana kuli a tak, day ti Yezu nap ya ti tazalay *Krist ni aw ? » 18 Adam
nahkay ti adaba asara t3gasibiyu Yezu ti adaba tagraloy solu palam. 19Ka ya ti Pilet
nay abu manjohadani agray seriya ni ti wal gani aslorkibiyu mis ahi mara m3hi ahkado :
« Maslana nani ti mis jireni, kagri arana ba. Adaba kani ga melavad nagra daliya dal-dal,
kisim ézidekuva ana maslapa nana. »

* 27110 manjay Zakari 11.12-13 ; Zeremi 18.2-3 ; 19.1-2 ; 32.6-15.

20 Eslini gaddkani ga ndam *mangalabakabu mis akaba Melefit ni akaba gaddkani
ndahan ni t3hi ana mis macakalavani ni : « Humi : “Mawayay si kafaya Barabas a, Yezu ti
ni kdkada nay a.” » 21 Bay ni ahi ana tay keti : « E kidip gatay caeni ni bu ni ti kawayum ti
ndfiaya way ana kuli a way ? » Nday naken tdhi : « Barabas. » 22 Pilet nakey ara ecia ma
gatay na ti ahi ana tay : « Nahkay ti kawayum ti ndgri mam ana Yezu nay ya ti tazalay
nay Krist ni mam ? » Nday dek t3hi : « *Darfon nan ka tandal. » 23 Pilet ahi ana tay keti :
« Agudar mam emiteni mam ? » Nday naken ba tazlah kay kay, tddem : « Darfan nan ka
tondal, darfen nan ka tendal. » 24 Pilet nakesy ara assra mis ni eticiiki ma do, tawayay
tizligaya nguwa ti, acah yam abarakaba ahar gayan a ke eri ge mis na dek mak adom :
« Kokadum maslaya hini ti ahar goro akibu bi, masar gekali. » 25 Eslini mis ni dek t3dom
ahkado : « M3agaskaba ka ahar geli akaba baza geli a, tkad nay. » 26 Pilet ara ecia ma
gatay na ti afiaya Barabas nakey ana tay a, ahi ana ndam slewja gayan ni t3zIab Yezu ana
kurupu. Tara t3zloba ti ahi ana tay tazay nay, téru tadarfoy nan ka tondal.

Ndam slewja teyefin ka Yezu
(Mark 15.16-20 ; Zen 19.2-3)

27 Ndam slewja ni t3zoru Yezu naken a hud ahay ga bay *Pilet ni vu. Eslini
tdzalakivabiyu ndam slewja ndaharn ni dek, trakiva ka tay a tara tevelini ahar ana Yezu.
28 Tambatki azana ndizeni, 2° tekeleya adak a, taslap hindigil-hindigil, t3fiviyu a ahar vu
akada ga jaku ni, tazay ezingwi t3fivu a ahar ga daf vu. Tara tabakia zlam a zla nahama,
tabshad mirdim ke meleher gayay togri sa, teyefin, tohi ahkado : « Magruk sa, bay ga
ndam *Zude ! » 30 Eslini nday nakep titifiviyu eslib e eri vu, tdzafopa ezingwi na mak
t3si a ahar vu. 31 Tara t3bia seki a nahkay ti tdcakwakia azana ya t3foki na, tabikabu
azana gayay gayanani ya tacakwakia ni. Kalan gani tazay nan ga moru *madarfan nar
ka tandal.

Tadarfoy Yezu ka tandal
(Mark 15.21-32 ; Luk 23.26-43 ; Zen 19.17-27)

32Ka ya ti ndam slewja ni tabu taslokaba a kasa ni ba ni ti tabakabu ahar akaba zal Sirey
nahan, slimi gayay Simu. Eslini nday nakey tafoki ngasa ga mazay tondal ga *madarfarn
Yezu ni. 33 Nday nakay toru tinjua ka malan naharn ; malan gani nani ti tazalay Golgota,
adomvaba « malay ga aslat ga ahar. » 34 Tdvi zum mebedeni akaba haf bilek-bilekeni ana
Yezu nakan. Ara acaka ti awayay miseni ndo. 35 Eslini nday naken tadarfon nan ka tandal
ni. Tara tadarfoya nay a ti tagraki ca-ca aki ka azana gayay ni balay ana balay ti tdser
way azum way. 3¢ Kalan gani tanjshad tajogaki nay. 37 Eslini tadarfen palangaf ka tandal
agavola ga ahar gayan. Ka palepgaf nani ti tabaki zlam magudarani ge mis ni ti mis dek
t3sar ; tabaki ti nahkay hi: « Hini ti Yezu bay ga ndam *Zude. » 38 Eslini keti tadarfay
ndam akal bebem cu ka tandal ndahan ka gavay ga Yezu, balay gani ka ahar ga daf, balan
gani ti ni ka ahar ga gajar gayan.

39 Nday ya ti takoru gwar eslini ni tara tipia nan a ti tindivi nan, tadaday ahar,
40t3hikaboru : « Hini, nak ya ti kdadem ahkado : “Nembedvl *ahay gadakani ge Melefit ni
ti analamaba a hud ga vad mahkarani ba” ni do aw ? Tamal nak Wur ge Melefit ti hangay
ahar gayak, haraya ka tandal na zla aw ! » 41 Eslini gaddkani ga ndam *mangalabakabu
mis akaba Melefit ni, ndam *masar Wakita ge Melefit akaba gaddkani ndahan ni teyefin
daya. Tadom ahkado : 42 « Nay naker ahangaraba mis ndahar a keti ti ahangaraba ahar
gayay a koksah timey ! Nay bay ga ndam *Izireyel | Tamal nahkay ti maharaya ka tandal
na ! Tamal ti dharaya nahoma, leli tekedi amofoki ahar bilegeni. 43 Afokia ahar ke Melefit
a, adom nan Wur ge Melefit ti, tamal Melefit awayay nay ti mahangay nan nihi zla aw ! »
44 Mis ya tabu madarfanani ka gavay ga Yezu naker), nday day tindivi nay nahkay.

Yezu amatfan ka tandal
(Mark 15.33-41 ; Luk 23.44-49 ; Zer) 19.28-30)

45 Fat ara ecika tirked-ked ka ahar melefit a ti laven agray ka had ni dek tekdefiy duk
abivoru ana njemdi mahkar ya ga malakarawa. 46 Ara agra njemdi mahkar ti Yezu adi
ana zlahay kay kay, adem : « Eloyi, Eloyi, lama sabahtani ? » Awayay ademvaba ti « Bay
Melefit goro ni, Bay Melefit goro ni, kdmbrany nu ti kamam ? T » 47 Mis ya t3bu eslini
ni ndahan tara ticia gayan ya ti azlah na ti tddem : « Azalay Eli ni. » 48 Eslini biliy gatay
acuhworu, azay zlam ya esikabu yam akada ga matala ni, ataliyu a zum cecawekeni vu
jub, abahki ka aday atslikabiyu ana Yezu a ma vu ti misi. 4° Ay mis ndahay t3hi : « Besa
day, tamal ti Eli ara ahangay nay ti mara mipi. »

50 Ay Yezu naksy azlahkivu kay kay, amet. 5! Ka ya ti amat ni ti azana ga mahay ga
moalay *njslatani ya ti a hud ga *ahay gadakani ge Melefit ni bu ni eguzlehvabiyu kwarra,
agavala cekw a had. Had adaday, hudekum tadahvu, 52 mahay ge mindiviy tazlokvaba
mok ndam ge Melefit ya tdmat ni, mis dal-dal e kidin gatay bu tangaba. 53 Ka ya ti Yezu
angaba e kisim ba ni ti mis ya tangaba ni taharaya e mindiviy ba, tahuriyu a kesa njslatani
vu. Eslini mis kay tipia tay a. 54 Bay ga ndam slewja ni akaba ndam slewja ndahay ya
tajogaki Yezu ni tara tipia ga had ya adaday na akaba zlam ndahay ya agravu na dek ti
angwaz adagakia ka tay a, nahkay tadem : « Maslapa hini ti Wur ge Melefit ededin. »

55 Wal ndahan dal-dal t3bu eslini cak, tamanjoru. Wal nday nani tadsbabiyu Yezu kwa
e Gelili ga magri tuwi. 56 E kidiy ga wél nday nani bu ni ti Mari ga kesa Magadala, Mari
moay ga ata Zek nday ata Zuzef, nahay ni ti ni moy ga baza ge Zebede takibu ka tay.

Tofiyu kisim ga Yezu e mindivin vu
(Mark 15.42-47 ; Luk 23.50-56 ; Zer) 19.38-42)

57 Malakarawa ara egia ti bay ge elimeni nahan ara ; slimi gayan Zuzef, nay ga kesa
Erimete. Nay day bay madabay Yezu. 58 Nay nakey oru afa ge Pilet, oru ehindi kisim
ga Yezu ni. Nahkay Pilet nakey ahi ana ndam slewja toru tavi. 5° Zuzef ara aza kisim ga
Yezu na ti akambah dna dawra muweni. ¢ Ara dkambaha ti afiyu e mindivin muweni vu.
Mindiviy nani ti gayan gayanani, eliyu a palad vu. Ara afiya kisim ga Yezu na e mindivin
ni va ti abaladiviyu belim gadakani ana mahay ge mindivin ni mak asloka oru a magam.
61 Ata Mari ga kasa Magadala ni nday ata Mari nahan ni nday tdbu manjohadani ka gavay
ge mindiviy ni.

Ndam slewja tajagaki mindiviny ga Yezu ni

62 Hajoy gani vad *mapasabana ti gaddkani ga ndam *mangalabakabu mis akaba
Melefit ni akaba ndam *Feriziyen ni toru ka ahar balay afa ge Pilet. %3 Toru tinjua ti tahi :
« Bay, ka ya ti bay masokad malfada nani nay abu ana sifa ni adem : “A vad ya mahkar
anangaba e kisim ba.” Ma gayay ya adom ni angiaya a ahar ba ana leli a. ¢4 Nahkay ti hi
ana mis tdjagay mindiviy ni, do ni ti ndam madabay nan ni atara tazaba kisim gayan na
akal-akal a, atohi ana mis angaya e evid ba. Atara todoma ti malfada gatay ni amatam
gayay ya asakad ni. » 5 Eslini Pilet nakey ahi ana tay : « Ndam slewja nday hi, dogum
akaba tay ti t3jagaki mindiviy ni akada gekuli ya kawayum ni. » ©¢Nahkay gaddkani nakay
toru ke mindiviy ni ga majagani lala : tdhandi lemeru gatay mak tabshad ndam slewja
ga majogakiani.

28

Yezu angaba e kisim ba
(Mark 16.1-10 ; Luk 24.1-12 ; Zen) 20.1-10)
1Vad *mapasabana ara aslokaba, ge miledu fat azlsravaya a vad ga gosku ye enjenjeni
zla nahama, ata Mari ga kesa Magadala ni nday ata Mari nahay ni toru tamanjiyu
mindivin ni. 2 Toru tinjua ti had adaday kay kay, huya maslar ga Bay geli aslakabiya e
melefit ba, absladlona belim na mak anjshadki digus. 3 Vu gani asladay akada ga aver ya
abay aku ni ; azana gayan day bad-bad akada ga koskosay ni. 4Ndam ya tajogaki mindivin

ni tara tipia ti angwaz adegakia ka tay a dal-dal, tagagar, tigia akada sifa aniviyu ana tay
va bi. 5Eslini maslar ni ahi ana wél ni ahkado : « Apgwaz awar kuli ba. Nasara, kadsbum
ti Yezu nay ya ti *tadarfan ka tandal ni ; ¢ angaba e kisim ba, nar abi ahalay va bi. Daguma
manjumki, malan ya tafskad kisim gayan ni nihi. 7 Nihi ti dogum weceweci, k8humi ana
ndam madsbay nan ni ahkado : “Angaya e kisim ba ; adoru ka had *Gelili kama gekuli,
akadumi ahar ti eslini, akada gayay ya ti ahi ana kuali ni.” Ma goro ti nahkay. »

8 Wowal nakay tasloka ke mindivin na ke wecewecena ; angwaz awar tay, ay tabu
tamoarvu dal-dal. Tacuhworu, tawayay moru mahi ma gani ana ndam *madsbay Yezu ni.
9Kama geli hini ti Yezu angazlivu ana tay, ahi ana tay ahkado : « Nagri sa ana kali. » Eslini
wal ni tarakioru tabshadi mirdim, t3baki ahar ka asak gayan ni, tazlabay nay. 10 Eslini
Yezu ahi ana tay ahkado : « Apgwaz awar kuli ba, doagum k8humi ana baza ga mmawa ni
toru e Gelili. Eslini ti atoru tipi nu. »

Ndam majagay mindivin ni tangahadi ere ye ti agravu ni ana mis

11Ka ya ti wél ni nday t3bu e divi bu mba ni ti ndam slewja ndahay e kidiy ga nday ya
tajogaki mindivin ni bu toru a kesa vu. Toru tinjua ti tangshadi ere ye ti agravu ni dek
ana gaddkani ga ndam *mangalabakabu mis akaba Melefit ni. 12 Nahkay gadakani nani
tangasvu akaba gaddkani ndahan, tagray sawari e kidin gatay bu. Tara t3zlapakaba ti tabi
sipgu ana ndam slewja ni dal-dal, 13 tahi ana tay ahkado : « Domum : “Ga moalavad ka ya
ti leli e duwir bu ni ti ndam madabay nar ni tara t3zaba kisim gana akal a.” 14 Tamal bay
ni écia ma gana ti masara ere ye ti amshi na, emiciiki ana leli ; nahkay ti amagri arana
ana kuli do. » 1> Ndam slewja nakay tohal singu ni mak tagray ere ye ti tahi ana tay ni.

Nahkay kwa ka sarta gani nani duk abivaya kana ndam *Zude ndaharn kay t3gaskabd ma
gani nana.

Yezu angazlivu ana ndam madasbay nan ni
(Mark 16.14-18 ; Luk 24.36-49 ; Zey) 20.19-23 ; Tuwi 1.6-8)

16 Ndam *madabay Yezu kru mahar balagani ni toru e Gelili, ka hama ya ti Yezu ahi ana
tay toru ni. 17 Toru tinjua, tipi nay a ti tabshadi mirdim, tazlsbay nan, ay ti mis ndahay e
kidin gatay bu tahi ana ahar bi nay do. 18 Eslini Yezu ahadakfanbiyu ka tay, ahi ana tay :
« Melefit avua njada gayan a dek ga magur malan ya agavsla akaba malay ya ka had na.
19 Nahkay ti dsgum, humioru ma ana mis ga had ga malay ni dek ti tigi ndam madabay
nu. Barum tay ana slimi ga Baba, ga Wur gayar akaba ga *Masuf Njslatani. 20 Ere ye ti
ndhi ana kuli ni dek ti cahumi ana tay ti tgaskaba. Seruma, nu nabu akaba kuli kalavad,
duk abivoru ana mandav ga duniya. »

Ma Muweni Sulumani ya Mark abaki ni
Ere ye t1 Madomki ka Ma Muweni Sulumani ya Mark abaki ni

Maslana ya ti abaki wakita ga Mark ni adafay slimi gayay a wakita ni bu ndo. Ku
tamal nahkay nangu ni, kwa ka manjaki gani ndam ga Yezu dek t3sara abaki ni ti Mark
(tazalay nan Zen daya : Tuwi 12.12, 25). Tasara Mark ti tagrakabu tuwi akaba Piyer, mak
aslamalakabu pakama ga Yezu ya Piyer éci, ahi ni : ere ye ti Mark aboki a wakita gayay ni
bu ni dek ti akada ga pakama ge Piyer ya ahi ana mis ni (Tuwi 10.37-40) : anjaki ka baray
ga Yezu, éndeverin ana ga Yezu ya amat mok angaba e kisim ba ni. Mark ti tagrakaba
tuwi akaba Pol a daya (Tuwi 12.25 ; 13.5, 13 ; 2 Timote 4.11).

A wakita gayany ni bu ni ti Mark adafay zlam ga ndam Zude ya tagray ni (7.2-4 ; 15.42),
ahangaraba ma ndahay ya ndam Zude tazlapay na daya (3.17; 5.41; 7.11, 34; 15.22).
Nahkay masara abiki wakita ni ti ana ndam ya ti nday ndam Zude do ni ; ahaslani abu
mabakiani a wakita ndahany bu Mark abaki wakita gayay ni ka had Itali ahkay do ni a Rom
(ka 2 Timote 4.11 Pol ahi ana Timote t3rakioru ka nay a Rom nday ata Mark).

A Rom ti tagria daliya ana ndam ga Yezu a : a wakita gayay ni bu ni ti Mark awayay
mavi njada ana nday ya ti tocakay daliya azuhva mafaki ahar gatay ka Yezu ni (1.12-13;
8.34-38 ;10.29-30 ; 13.11-13).

Mark angshad ere ye ti Yezu agray akaba adem ni akada ga ata Meciyu nday ata Luk
ya tangahad ni : Yezu anjaki ke tuwi gayarn ka had Gelili, oru gwar a Zeruzalem. Ay Mark
angahad pakama ga Yezu kay ndo ; ahar gadakani angshad ere ye ti Yezu agray ni. Zlam
ga Yezu ya agray ni day ata Meciyu nday ata Luk tangshada atama ga Mark na, ay pakama
ga Mark ndahary ya angohad ni ti atam ga nday ndahan ni (mazavu gani nihi, gurumkabu
Mark 5.1-42 akaba Meciyu 8.28-34, 9.18-26 akaba Luk 8.26-37, 41-56, ahkay do ni Mark
6.14-29 akaba Meciyu 14.1-12 akaba Luk 9.7-9). Ku tamal angshad pakama ga Yezu kay
ndo nangu ni Mark adsm Yezu ti bay macahi zlam ana mis (1.21-22, 27 ; 2.13 ; 4.1 akaba
ndahan) : a wakita ga Mark bu mis tazalay Yezu « Musi » (4.38 ; 5.35 ; 9.17 akaba ndahan).

Mark angshad ga Yezu ya adom t3dafi nan ana mis ba ni (1.34, 44 ; 3.12; 5.43; 7.36 ;
8.26, 30). Si ka ya ti amamata, amangaba e kisim ba ni day kwa ti awayay ti mis t3sar nay
ti nan way (9.9).

Pakama ge Zen bay mabaray mis ni
(Meciys 3.1-12 ; Luk 3.1-18 ; Zen 1.19-28)

1*Ma Muweni Sulumani aki ka Yezu *Krist, Wur ge Melefit, anjoki 2 akada ga Bay
Melefit ya ti adom ni. Ma gayay ya ahi ana Yezu ni abu mabokiani a wakita ga bay
*mahangaray pakama gayar Izayi ni bu. Ahi :

« Nihi ti nu nabu nasleroru bay maslar goro nahan kama gayak

ti maslamatukkabu divi.* 3 Daygu gayan ahandabiyu a hud gili bu.
Adom ahkado : “Slamatumikabu divi ana Bay gadakani.

Ahar adam divi gayan mala ndalaba.” T »

4 Nahkay ti zal naken, tazalay nan Zen, oru a hud gili vu ga *mabaray mis. Ara énjia
eslina ti adom ahkado : « Mbatumkaba majalay ahar gekuli a. Tamal kambatumkaba
majalay ahar gekuli a ti, nabaray kuali. Nahkay ti Bay Melefit amboarfona zlam magudarani
gekuli ni ke kuli a. » 5 Zey ara adoma nahkay ti ndam ga had *Zude akaba ndam Zeruzalem
ni dek tdrokia. Tara tinjia ti tddafaya zlam gatay ya tagudar na, mak Zey naksy abaray
tay a zalaka *Zurden bu huya.

6 Zen ti nan abu ana azana malamani ana enguc ge ezligwemi, awslvu ana maslpara
ga ambal a zuh bu. Zlam mazum gayan ti eyew akaba amu. 7 Nan abu azlah, ahi ana
tay : « Maslana nahay nan abu ara e divi ba kalany goro a. Nay nani ti mis gadakani,

* ) + )

njada gayay atama goro a. Nu ti way ga mandahad ahar ti népicehiaba ezewed ga kimaka
gayan a di way ? & Nu ti nabaray kuli ana yam, nay ti ni amara mabaray kuli ana *Masuf
Njslatani. »

Zen abaray Yezu
(Meciyw 3.13-17 ; Luk 3.21-22)
9Ka ya ti Zey nay abu *abaray mis nahama, Yezu écikbiyu a Nazaret ka had *Gelili,
arakia mak Zer naksy abaray nay a zalaka *Zurder bu. 19 Yezu nar abu acslaya a yam ni
ba ni ti epi hud melefit adahvu, epi *Masuf ge Melefit aharkiaya akada ga kurkoduk ya
ahar na, ahuriviyu a vu vu. 1 Eslini deygu ahandabiyu a hud melefit bu akada dengu ge
mis, ahi : « Nak ti wur goro, nawayay kur dal-dal, kemaru mabasruv dal-dal. »

Seteni awayay ahslfana eyu ka Yezu a
(Meciyu 4.1-11 ; Luk 4.1-13)
12Eslini *Masuf ge Melefit nakey azoru Yezu a hud gili vu huya. 13 Yezu oru enjua a
hud gili ni va ti anjshad eslini vad kru kru fad. Nay abu eslini ti *Seteni ahalfona eyu a.
Ka sarta gani nani ti Yezu nar abu e kidin ga zlam ge gili bu ; *maslar ge Melefit tabu tafi
ahar.

Yezu azalay ndam magas kilif fad, tigi ndam madabay nay
(Meciyw 4.12-22 ; Luk 4.14-15 ; 5.1-11)

14 A vad nahay tara tdwala Zen a. Tara tdwala nay a nahama, Yezu oru ka had *Gelili.
Oru énjua eslina ti ahi *Ma Muweni Sulumani ge Melefit ana mis. Ahivii ana tay, adem
ahkado : 15 « Sarta énjia. Melefit ara azum bay gayay e kidin gekuli bu, Magur gayarn
énjia. Mbatumkaba majalay ahar gekuli a, gosumkabd Ma Muweni Sulumani na. »

16 A vad nahan Yezu nan abu akoru ka gavay ga daluv Gelili ti epi mis bebem cu ; bilin
gani slimi gayan Simu, nahay ni ti ni wur ga mapani Andre. Nday t3bu tataliyu zova
gatay a daluv vu, adaba nday ndam magas kilif. 17 Eslini Yezu ahi ana tay : « Dabumbiyu
nu ; anagray ti kigam ndam mahalibiyu mis ana Melefit akada ya ti kagesum kilif ni. »
18 Tara ticia pakama ga Yezu na ti tdmbarbu zava gatay ni ndabak, tadsbay nay huya.
19 Nday tabu takoru kama guzit ti Yezu épi mis ndahan cu keti ; nday baza ge Zebede,
balay gani slimi gayay Zek, nahay ni ti ni slimi gayan Zey. Nday a *slalah ga yam bu,
tabu taslamalay zava gatay. 20 Ara épia tay a ti azalay tay. Nday naken tara ticia zalay
gayay na ti tombarbu bay gatay Zebede akaba mis ya tagriki tuwi ana tay ni a slalah ga
yam ni bu, tadsbay nan.

Yezu agariaba seteni ana maslana nahan a
(Luk 4.31-37)

21 A vad nahany Yezu akaba ndam madsbay nan ni toru a Kafarnahum. Vad
*mapasabana ara enjia ti tshuriyu a ahay ga *mahoengalavi Melefit vu, mak Yezu naker
anjoki ka macahi zlam ana mis. 22 Zlam gayay ya acahi ana tay ni ti agria ejep ana tay a,
adaba tici macahay zlam akada gayan ni day-day ndo. Ahi ma ana tay akada ga bay ni,
do ni ti akada ga ndam *masar Wakita ge Melefit ya tacahi zlam ana mis ni do.

23 Nday tabu a ahay ga mahsngalavlii Melefit ni bu nahama, zal nahay seteni aniviyu a
ahar bu nap akibu ka tay eslini. Azlah, 24 adam : « Yezu zal Nazaret ! Nak ti kadabafana
mam ke leli a mam ? Kara ge mijiy leli a waw ? Nak dagiya, n3sora kur a lala ; nak Bay
*njolatani ge Melefit ya aslorbiyu ni. » 25 Eslini Yezu naken azlacaki ke seteni ni bora,
ahi : « Lakakaba, slokiaba ana maslana hina. » 26 Seteni nakay ara écia zlacay gayan na ti
adaday maslana nani kay kay, azlah kay kay, aslokiaba. 27 Mis ya ti eslini ni dek tara tipia
ere ye ti agravu na ti agria ejep ana tay a dal-dal ; t3zlapaki e kidin gatay bu, tadom :
« May ga mam hini mam ? Zlam gayay ya acahi ana leli ni ti zZlam muweni ; azlapay
akada ga bay ni. Ku seteni day ahi ma ana tay, mak togasikabu. » 28 Nahkay ti slimi ga
Yezu ahandoru ke weceweceni ka had *Gelili dek.

Yezu ahangaraba mis a
(Meciyw 8.14-17 ; Luk 4.38-41)

29 Yezu akaba Simu, Andre, Zek, Zey tara taharaya a ahay ga *mahangalavi Melefit ni
ba ni ti toru suwwa a magam ga ata Simu nday ata Andre huaya. 30Eslini ti miren ga Simu
nay avu mandshadani, aku abakia. Yezu oru enjua ti tdhi ma gani huya. 31 Yezu ara ecia
ma gana ti ahadakfaniyu, ages ahar gani, ézefteba nay a. Aku nakey ahslkia huya, mak
wal ni afi ahar ana tay.

32Malakarawa ara egia fat adiya a ahay va, moalay ediza ti t3halibiyu mis ya ti tebesey do
ni dek akaba nday ya ti seteni agray tay ni dek ana Yezu. 33 Mis ga kasa ni dek tangasfapvu
ka mahay ya ti Yezu nayn avu ni; 34 eslini Yezu naksy ahangaraba mis ya ti armowar
gorgarani awar tay na kay ; mis ya ti seteni aniviyu ana tay ni day agariaba ana tay a.
Acafona seteni na ka zlapay a, adaba tsora nan a.

Yezu ahi ma gayan ana mis
(Luk 4.42-44)

35 Du ana zuzueni ti Yezu écikaba, aharaya oru a hud gili vu. Oru énjua ti ahangalay
Melefit. 3¢ Eslini Simu akaba zlabsba gayay ni tadeboru nay. 37 Tara tadia ahar a ti tohi
ahkado : « Mis dek tadabay kur. » 38Eslini Yezu nakey ahi ana tay : « Tokumum madagum
a kesa ndahay vu, ti ndhivli pakama ge Melefit ana mis nday ye eslini ni bilegeni. Nu
nara ti ga magray tuwi gani nani. » 3° Nay naken mok asawaday ka had *Gelili dek ; a
kasa gargarani bu dek ahi pakama ge Melefit ana mis a ahay ga *mahangalavli Melefit ye
eslini ni bu, agariaba seteni ana mis ndahay a daya.

Yezu ahaygaraba zal ambalak a
(Meciyu 8.1-4 ; Luk 5.12-16)
40 A vad nahay zal ambalok nahay arskia ka Yezu a abshadi mirdim, ahi ahkado :

« Kam-kam, tamal kawayay ti kisliki mahengaraba nu a ti nigia mis njslatana. » 41 Eslini
asia cicihi ana Yezu a; Yezu nakey azoru ahar, enjifiy, ahi ahkado: « Nawayay, gia
mis njslatana. » 42 Yezu ara énjifina ti maslana nani anggaba, egia mis njslatana huya.
43-44Eslini Yezu alagi, ahi ahkado : « Nihi kdngaba nahama, kahi ma gani ana maslana ba.
Ru kéngazli vu gayak ni ana bay *mangalabakabu mis akaba Melefit sawar ; k3vi zlam ana
Melefit akada ge Muwiz ya adem a wakita gayar bu ni, adaba kigia mis njslatana. Nahkay
mis etipi. Etipia ti atasar nak kangaba, kigia mis njslatana. » Ara ahia ma nahkay ti ahi :
« Slaka. » 45 Ay zal nakay ara asloka ti anjoki ka madom pakama ni dal-dal saway. Maslana
ya ti adi ahar ni lu ba ahi ma gani. Adsmva pakama na nahkay ti Yezu ésliki mahuriyani
a kasa vu vay-vay va do, adaba mis t3sabaki. Nahkay anjshad e gili cak afey ka kasa, mis
gwar eley gwar eley do dek tarakioru.

2

Yezu ahaygaraba zal dara
(Meciyu 9.1-8 ; Luk 5.17-26)

1 Ara agra vad a bal zla ti Yezu anga a Kafarnahum a. Nan abu a magam eslini ti
mis ticifina daday a. 2 Tarokia tara taggasvu dal-dal a ahay ya ti nay avu ni bu. Malay
manjshadani ka gavay gayay abi, ka mahay tekedi moalay abi, adaba mis ni tasabay. Nay
nakay nay abu acahi ma ge Melefit ana tay. 3 Nay abu acahi zlam ana tay nahkay ti mis
ndahap fad tozibiyu zal dera nahay aki ka slalah. 4 Ay tisliki mazikabiyu nay ana Yezu
do, adaba mis tisliva eslina. Nahkay ti tcaliyu ka *dalahar ga ahay ni, t3halkia gwar ka
palahar ya ti Yezu nay avu na bal, mak t3fiyu nay mandshadkiani ka slalah gayan ni gwar
ka malan mahalkiana ni. 5 Yezu nakan ara epia ere ye ti tagray na ti asora t3fakia ahar
a. Nahkay ahi ana zal dera ni: « Wur goro, zlam magudarani gayak ni membarfukana

dek. »

¢ Eslini zla ti ndam *masar Wakita ge Melefit tdvu manjshadani bilegeni. Nday nakay
tabu tajalay a ahar gatay bu, tdhi ana ahar ahkado : 7 « Adom ma hini ti kamam ? Azay

ahar gayan akada nay Melefit timey ! Way esliki mombarfana zlam magudarani ke mis a
tata way ? Tigi Melefit kwa do ni ! » 8Nday tabu tajalay ahar nahkay ti Yezu asara ere ye ti
t3jalaki ahar na andava, mak ahi ana tay : « Kajalum ahar nahkay ti kamam ? ° Zlazlada
gani ti nahi: “Zlam magudarani gayak ni memborfukana,” tok day ti nohi: “Cicikaba,
za slalah gayak na, sawaday” ni aw ? 10 Ay nawayay ti k3sarum nu *Wur ge Mis ti nisliki
mambarfana zlam magudarani ke mis ka had a. » Mak ahi ana zal dera naken : 11 « Nohuk
nahoma : cicikaba, za slalah gayak na, ru a magam. » 12 Eslini nan naker écikaba cokwad
huya, azay slalah gayay ni, aharaya e mite va ke eri ge mis na dek. Ere ye ti agravu ni ti
agria ejep ana tay a dek, tddagi ana mazlabay Melefit. Tadem : « Ere hini bik-bik, mipi
ke eri geli ndo. »

Yezu azalay Levi
(Meciyw 9.9-13 ; Luk 5.27-32)

13 Yezu nakan oru gwar ka gavay ga daluv ni keti. Mis dek tarakioru, mak acahi zlam
ana tay. 14 Ka gayan ya nay abu akoru ni ti epi Levi wur ga Alfe, nan abu manjshadani
digusa ka malan *mohal hadam. Eslini Yezu nakey ahi ahkado : « Dababiyu nu. » Nahkay
Levi naken ecikaba cokwad, adaboru nay.

15 Kalay gani Yezu akaba ndam madabay nay ni toru afa ge Levi nakey. Toru tinjua
eslina ti tdzum zlam akaba ndam mahsl hadam akaba ndam magudar zlam ndahay kay,
adaba mis nday nani ti nday dal-dal, t3bu tadsbay nay. 16 Yezu nay abu azum zlam akaba
tay nahkay ti ndam *moasor Wakita ge Melefit tipia ; nday nani ti ndam *Feriziyey. Tara
tipi nay a ti tdhi ana ndam madsbay nan ni ahkado : « Ahomamam ti Yezu azum zlam
ka ahar balan akaba ndam mahal hadam akaba ndam magudar zlam ni mam ? » 17 Nap
nakan ara ecia pakama gatay na ti ahi ana tay ahkado : « Ndam ya ti nday njalan-njalar
ni ti toru afa ga zal doktar do ; si ndam ga armawar day kwa ti takoru afa gani. Nu nara
ti ga mazalay ndam jireni do, nara ti ga mazalay ndam magudar zlam saway. »

Magas ndera
(Meciyw 9.14-17 ; Luk 5.33-39)

18 A vad nahay ndam madabay Zen bay mabaray mis ni tdbu tagas ndora akaba ndam
Feriziyen. Eslini mis tarakia ka Yezu a tahi ahkado : « Ndam madabay Zen ni akaba ndam
Feriziyen ni tabu togas ndara ti ndam madabay kur ni t3gas do ni ti kamam ? » 19 Yezu
ahangrifey ana tay, ahi ana tay ahkado : « Ka ya ti bay ya ti aday wal ni nday t3bu akaba
zlababa gayan ni ti zlobaba ni tagas ndora tata waw ? T3ges ndara ka ya ti nay abu akaba
tay ni do. 20 Ay sarta nahany amara, atogeskia bay ga wal ni ka tay a. Ka sarta gani nani
day kwa ti atogas ndora. 2! Yaw mis abi azay azana muweni asiviyu ana azana gayay
midigweni bi. Tamal agra nahkay ti azana muweni ni ara asakivu azana midigweni ni,
mok moalan meguzlehvani ni ara asagakivu. 22 Nahkay day mis abaviyu zum new-neweni
e kene-kene midigweni vu ti abi. Tamal agra nahkay ti, zum new-neweni ni ara awasa
ti ara etezkaba kene-kene na, nahkay ti emizikiba ka tay a cicaena. Tabaviyu zum new-
neweni ti e kene-kene muweni vu. »

Yezu nay bay ga vad mapasabana
(Meciyw 12.1-8 ; Luk 6.1-5)
23 A vad *mapasabana nahay ba ti Yezu akaba ndam madabay nay ni tdbu taslokaba
a vodan ga *alkama ba. Eslini ndam madsbay nan ni t3bu teheboru alkama ni ga
mahapadani ka ahar divi. 24 Tabu teheboru nahkay ti ndam *Feriziyen ndahay tshi ana
Yezu : « Melefit adom e *Divi gayan ni bu : “Kdgrum tuwi a vad mapasabana ba ba” ti,
nihi ti ndam madsbay kur ni tagray ti kamam ? » 25-26 Eslini Yezu ahangarfay, ahi ana
tay ahkado: « Kéjengum ere ye ti Devit agray ni ndo aw ? Ka ya ti Abiyatar nay bay
gadakani ga ndam *mangalabakabu mis akaba Melefit ni ti Devit zlada adskiva, lawir
awar tay akaba ndam gayan. Nahkay ahuriyu a ahay ge Melefit ni vu, azum *dipey ya
tafokadi ana Melefit ni. Ay ti Melefit adom e Divi gayay ni bu, mis ndaharn t3zum dipen
nani do ; si ndam *mangalabakabu mis akaba Melefit ni day kwa ti tazum. Ay Devit nakar

oru azum, mak avi ana ndam gayan ni, tdzum bilegeni. » 27 Yezu ahi ana tay keti : « Vad
mapasabana ti Bay Melefit agriaya ana mis a, do ni ti agri mis ana vad mapasabana ndo.

28 Nahkay ti ku a vad mapasabana ba day Bay ya ti adom tagray zlam hini ni ti nu *Wur
ge Mis. »

3

Yezu ahaygaraba zal ya ahar mikulfinana na
(Meciyw 12.9-14 ; Luk 6.6-11)
1Yezu angoru a ahay ga *mahangalavii Melefit ni vu keti. Eslini zal nahay nay avu

ahar mikulfinana. 2 Mis ye eslini ni tabu tamenjalsy ana Yezu. Tshi ana ahar ahkado
« Kani vad *mapasabana ti, akal ti ara ahangaraba nan a waw ? » Tawayay tacalki Yezu
ka zlam magudarani. 3 Yezu nakey ahi ana zal ya ti ahar mikulfipana ni : « Cikaba, ra e
kidin ge mis ni va. » 4 Mak ahi ana mis ya ti eslini ni : « Pgakaday, Melefit adom mam a
wakita ya Muwiz abaki ni bu mam ? Avia divi ana mis ga magray zlam sulumana a vad
mopasabana tak, ga magray zlam magudarana waw ? Ga mahangay mis tok, ga makad
mis aw ? » Nday naken tdlakakab4 te-te. 5 Amanjalon ka tay dna mazum baruv dal-dal,
adaba ticiiki slimi do. Ahi ana zal ya ti ahar mikulfinana ni : « Talbiyu ahar gayak ni. »
Ara atalikabiya ti ahar gayan ni aslamalava, égia sondub-sandubana. 6 Ndam *Feriziyen
ni tara tipia ere ye ti agravu na ti tahsraya a ahay ni ba, tangasvu akaba ndam madabay
bay *Erot ni huya ; tagray sawari ahomamam ti tijiy Yezu ni.

Mis kay tara afa ga Yezu a

7Yezu akaba ndam madasbay nar ni taslaka toru ka dsluv ni. Mis dal-dal tadsboru narj :
tadsboru nay ti ndam Gelili, ndam *Zude & akaba ndam ga kasa gatay Zeruzalem, ndam
Idume, mis ya ti taslokabiya ke ledi ga zalaka *Zurdey a ni, ndam ga had ga kasa Tir akaba
ga kasa Sidon. Tarakia dal-dal adaba ticia ere ye ti agray na dek. 9 Eslini ahi ana ndam
madabay nay ni ahkado : « Slamalumukaba *slalah ga yam a, do ni ti mis ni atangslad
nu. » 10 Ahi ana tay nahkay ti adaba nan abu ahangaraba mis a dal-dal. Nahkay ndam ga
armawar dek tadadkiyu ; way way do awayay ti mijifin lu. 1 Seteni ni tara tipia nay a ti
tabshadi mirdim, meleher ndiba ndiba ana had, t3dagiki ana zlahay, t3hi ahkado : « Nak
Wur ge Melefit. » 12 Eslini Yezu azlacaki ka tay ngak-pgak, ahi ana tay : « Kddafum nu
ba. »

Yezu adaba ndam asak gayan a kru mahar ca
(Meciyu 10.1-4 ; Luk 6.12-16)

13 Yezu acaloru a hama vu. Eslini azalay ndam ya ti adaba tay a ni; nday nakay
tarakivoru. 14Ndam ya tigi ndam gayan ni ti nday kru mahar cu : awayay ti tanjshadkabu,
m3slor tay ga mahioru pakama gayan ana mis ; * 15 avi njada ana tay ti tAgariaba seteni
ana mis a daya. 16 Nday kru mahar cueni ni ti slimi gatay nday hi: Simu adi slimi
Piyer, 17 baza ge Zebede ata Zek nday ata wur ga manani Zey ; nday ti Yezu adi slimi
ana tay Bowanerges, awayay ademvaba nday akada ga aday ga aver ya amacay ni;
18 Andre, Filip, Bartelemi, Meciyw, Tumas, Zek wur ga Alfe, Tade, Simu nan balay ga
ndam ya takadvakivu ka had gatay ni, 19 nahay ni ti ni Zudas Iskariyot, bay ya ti amara
masakumoru Yezu ni.

Yezu ti agray tuwi ana njada ge Melefit tak, ana njada ge Seteni aw ?
(Meciys 12.24-32 ; Luk 11.15-23 ; 12.10)

20 Yezu akaba ndam madabay nan ni tanga a magam a. Eslini mis dal-dal tangasfayvu
ka tay keti. Mis ni t3bu kay nahkay ti Yezu akaba ndam madabay nan ni ahar tekedi
tdngatfan ga mazum zlam do. 2! Ndam gayay ni tara ticia ti tara. Tawayay tazay nar,
tddom ahkado : « Endisl aniviyu va bi. »

* 314 A wakita ndahan bu td3dom : « Ndam ya ti tigi ndam gayan ni ti nday kru mahar cu,
azalay tay ndam asak gayan : awayay ti tanjshadkabu. »

22 Ndam *moasar Wakita ge Melefit tobu eslini, ticikbiyu kwa a Zeruzalem. Tadom
ahkado : « Yezu nahama, seteni *Belzebul aniviyu. Agariaba seteni ana mis a ni ti ana
njada ga bay ge seteni nani. » 23 Eslini Yezu azalay tay, ahi ma ana tay ana ma *gozogul :
« Ahamamam *Seteni esliki magaray ahar gayan gayapani ni mam? 24 Tamal ndam
ga had nahay nday ndayani takadvu e kidiy gatay bu ni ti had gani angoru kama do.
25 Tamal ndam ga hud ahay takadvu e kidin gatay bu ni ti hud ahay gani angoru kama
do. 26 Nahkay day tamal Seteni ezirey ahar gayay ti njoda gayay edeva, angoru kama
koksah ; gayay andava huya. »

27Yezu adom keti : « Mis ahuriyu a ahay ge mis njada-njadani vu, mak ahslfsna zlam
gayay a manjod méwal nay ti agravu koksah. Si tamal awela nay a day kwa ti ahalfona
zlam gayan a. 28 Nohi ana kuli nahama, zlam magudarani ge mis ya tagudar ni dek akaba
ndivey ya tindivi Melefit ni dek ti Melefit ambarfana ka tay a. 2% Ay maslapa ya ti endivi
Masuf gayap ni ti, magudar zlam gayay nani ti Melefit ambarfapa day-day do. Maslana
nani amanjshad akaba zlam magudarani gayay ni kapgay-kangay huya. »

30 Yezu ahangarfon ka pakama gatay ni nahkay ti adaba t3dam « Seteni aniviyu. »

Ndamam ndam ga hud ahay ga Yezu ededin ededineni ni mam ?
(Meciyu 12.46-50 ; Luk 8.19-21)
31Eslini man ga Yezu akaba baza ga marn ga Yezu tara tinjia. Nday e mite bu, t3slarkiyu

mis ti mazaliyu nan. 32 Ay ti mis tdvu dal-dal manjshadani, tévelinia ahar ana Yezu a.
Tahi ahkado : « Ata muk akaba baza ga muk t3bu e mite bu, tazalay kur. » 33 Ahangrifan
ana tay, adom ahkado : « May goro ti way ? Baza ga mmawa ti ndamam ? » 34 Eslini Yezu
nakan amanjaleny ke mis ya ti tevelini ahar ni dek, ahi ana tay ahkado : « May goro akaba
baza ga mmawa nahama, nday hini. 35 Maslana ya ti agray ere ye ti Melefit awayay ni ti,
nay nani ti wur ga mmawa zalani, bi walani, mmawa daya. »

4

Bay mabahad hilfi ga zlam
(Meciys 13.1-9 ; Luk 8.4-8)
1Yezu oru gwar ka gavay ga dsluv ni ga macahi zlam ana mis keti. Eslini mis dal-
dal tacakalafsyvu, nahkay nan naken kdy acsliyu a *slalah ga yam vu ka ahar ga dsluv
ni, anjshadviyu digus, acahi zlam ana tay ; mis macakalavani ni nday t3bu ka gevay ga
daluv ni, tabi slimi. 2 Acahi zlam gargari kay ana tay ana ma *gozogul. A pakama gayan
ya ahi ana tay ni bu ni ti adom ahkado : 3 « Cam day, maslana nahay ahsraya oru e gili ga
mabohad hilfi ga zlam. 4 Nay abu abshadoru hilfi ga zlam ni ti bal gani adsgoru e divi vu.
Nahkay edidin tara tandaba. 5 Bal gani keti adagoru ka palad'ya had ahacaki ni. Afataya
huya, adaba had aki ka palad ni kay bi. ¢ Ara afataya, fat ara avadia ti ehirinaba adaba
abiyu sliri a had vu kay ndo. 7 Bal gani keti adagiyu a adak vu. Ara afstaya ti adak ni
tddokkabu akaba nar, téngecekaba narn a, nahkay ti abi baza ndo. & Bal gani keti adsgoru
ka had sulumani. Ara afataya ti adok, abi baza. Balan gani abi baza kru kru mahkar, balan
gani keti baza kru kru muku, nahay ni baza din. » © Yezu adom keti : « Maslapa ya ti slimi
afoy ge mici zlam nahama, mici lala ! »

Yezu ahi ma ana mis ana ma gozogul ti kamam ?
(Meciys 13.10-17 ; Luk 8.9-10)
10Ka ya ti Yezu nay abu cak nahama, ndam madsbay nay kru mahar cueni ni akaba

mis ndahay ya tadebay nan ni tihindifina pakama aki ka ma *gozogul gayan ya adom na.
11 Ahi ana tay ahkado : « Lekulum ti Melefit adafikiaba zlam mangahani aki ka Magur
gayay na ana kuli a. Ana mis ndahay ga dala ni ti ma gayay ya ahi ana tay ni dek ti ma
gozogul. 12 Agray nahkay ti
“Ku tamal tamanjalan ka zlam lala nangu ni tipi ba ;
ku tamal tabi slimi ana pakama lala napgu ni tici ba.

Do ni ti atambatkaba mabaruv gatay a,
Melefit ambarfana zlam magudarani gatay ni ka tay a.” * »

Yezu adafaba ma gozogul ga bay mabshad hilfi ga zlam na
(Meciyu 13.18-23 ; Luk 8.11-15)

13 Yezu ahi ana tay keti : « Kicam ma *gozogul hini do ! Akara kicum ndahay ni dek
ti ahomamam ? 14 Bay ya ti abahad hilfi ga zlam ni, nay akada bay ya ti ahi pakama
ge Melefit ana mis ni. 15 Mis ndahay t3bu, nday akada divi ya ti hilfi ga zlam adagaki
ni: ticia pakama ge Melefit a, mak *Seteni ara ahsliaba pakama nana ana tay a huya.
16 Mis ndahay day t3bu, nday akada pslad ya ti hilfi ga zlam adsgaki ni: ticia pakama
ge Melefit na ti tagaskabu ana memarani huya. 17 Ay pakama nani ahuriviyu ana tay a
mabaruv vu do, akada ge sliri ya ti toru a had vu do ni ; tagaskabu ti ga hayapani. Tamal
zlam zlazladani adia ahar ana tay a, ahkay do ni mis tagri daliya ana tay azuhva pakama
ge Melefit ni ti tambran huya, tdgaskabu va do. 18 Mis ndahan tabu, nday akada hilfi ga
zlam ya ti adiyu a hud ga adak vu ni : ticia pakama ge Melefit a ti tagaskabu. 19 Ay majalay
ahar ga duniya ariva ana tay a, elimeni agosay tay, zlam gargarani ndahay egi eri ana tay
daya. Zlam nday nani dek tengecekabu zlam akada ga adak ni. Nahkay ti pakama ya
ndam nday nani tici ni azaya arana do. 20 Mis ndahapy ti ni tici pakama ge Melefit ; tici ti
tagaskabu. Nday akada had sulumani ya hilfi ga zlam adagaki ni, nahkay tabi baza. Balay
gani abi baza kru kru mahkaer, balay gani keti baza kru kru muku, nahay ni baza diy ni. »

Ma gozogul aki ke cengel akaba darama
(Luk 8.16-18)

21Yezu nakey ahi ana tay keti : « Maslana abu ahambaki dagoala ke cengel mibefteni,
ahkay do ni afiyu cengel ni a zuh slalah vu aw ? Aha! Afskad ka molay zapani do aw !
22 Nodam nahkay ti adaba zlam ya ti mangahani ni dek emipivu, zlam ya ti madafani fay
do ni dek emicivu daya. 23 Tamal slimi t3foy ke kuli ge mici zlam nahama, cam ! »

24 Ahi ana tay keti: « Bumi slimi ana pakama ya ti kicam ni. Darama ya lekulam
kagurumi zlam ana mis ndahay ana nan ni ti Melefit day amaguri zlam ana kuli ana nap,
mak amagurikiviyu ana kuli akivu. 25 Adaba maslana ya ti zlam gayay abu ni ti atavikivu.
Ay maslana ya ti zlam gayan abi nahama, ku ere ye ti afon ni day atszafona. »

Ma gozogul aki ke hilfi ga zlam ya afstaya ni

26 Yezu ahi ana tay keti : « *Moagur ge Melefit ti azavu akada ga bay ya ti abshad hilfi ga
zlam ni. 27 Ku tamal bay nani enji duwir, ku tamal epidekva, malavad akaba malafat gani
naygu ni, hilfi ga zlam ni afat, adok : ahemamam afat, adak ni ti nay asar do. 28 Had ni
agray zlam zlam gayan : zlam ni afotkiaya, mak abay ahar. Ara aba ahar a ti abi baza kay.
29 Ka ya ti zlam ni andsha nahama, bay nani azay mavad gayan, adaba sarta ga mabazani
énjia. »

Ma gozogul aki ke hilfi ga zlam guziteni
(Meciys 13.31-32, 34 ; Luk 13.18-19)

30 Adom keti : « Mazum *Magur ge Melefit ti azavu akaba mam ? Mara madafaba ana
ma *gozogul weley 7 31 Cum day, Magur ge Melefit ni ti azavu akaba wur ge hilfi ga zlam
guziteni, guziteni e kidin ga baza ge hilfi ndahay ya a duniya bu ni dek. 32 Tizligia ti adak,
atam zlam ya ti tizligi e dini bu ni dek ana gadakani. Abal ahar gaddkani, edidin tagraviyu
lala gatay a hud gani vu tata ; tanjshad e zahweri gani bu. »

33 Yezu acahi ma ge Melefit ana mis ana ma *gozogul kay akada nday hini. Ahi ma ana
tay ti ya tisliki miceni tata ni. 34 Ma gayay ya ahi ana tay ana ma *gozogul do ni ti abi, ay
ka ya ti nan abu akaba ndam madabay nay ni ka ahar gatay ni ti adefiaba ana tay a dek
lala.

Yezu azlacaki ka amad
(Meciyu 8.23-27 ; Luk 8.22-25)

*
4:12 Izayi 6.9-10.

35 Molakarawa gani ti Yezu ahi ana ndam madabay nay ni : « Tokumum madagum gwar
ke ledi ga daluv ni. » 3¢ Nahkay nday nakern taslskaba e kidin ge mis dal-dalani ni ba,
tdhurkiviyu ka Yezu a *slalah ga yam vu, tazay nay ana nan. *Slalah ga yam ndahany
tabu ka gavay gani gayay ya tazay nay ana nay ni. 37 Nday tabu tazoru narn ti amad
gadakani akazlabiyu ka ahar ga yam ni, mak yam ni ajabasliyu a slalah ga yam ni vu,
awayay arashvu wudak. 38 Ka ya ti amad ni nay abu akezlay nahama, Yezu nay avu e
duwir bu gwar ke meteliy ga slalah ga yam ni, afaki ahar ka zlam kud-kudani. Nay e
duwir bu ni ti nday naken tépidek narn), t3hi: « Musi! Leli dek miji ti ahaluk ahar do
aw ? » 39Nany naker ara épidekva ti azlacaki ka amad ni bara, ahi ana yam ni : « Lakakaba !
Kadaday va ba ! » Eslini amad ni ambrany makazlani huya, yam ni egia degika. 40 Amad
ni ara ambrana makazlana ti Yezu ahi ana ndam madsbay nan ni : « Apgwaz awar kuli
ti kamam ? Kekilepa kafumku ahar ndo aw ? » 41 Ere ye ti Yezu agray ni asia angwaz ana
tay a dal-dal, nahkay t3zlapay e kidin gatay bu, tddem ahkado : « Nan hini ti way ? Amad
akaba yam day ticiiki slimi ni ! »

5

Yezu agariaba seteni kay ana maslana nahan a
(Meciyu 8.28-34 ; Luk 8.26-39)
1Yezu akaba ndam madsbay nan ni toru ke ledi ga daluv ka had ga ndam Zerasa.

2 Ara dhoraya a *slalah ga yam ni ba ni ti zal nahan seteni agray nan aharaya e kidin
ge mindiviy ba, angwivabiyu a ma vu huya. 3 Zal nani ti anjshad ke mindiviy, mis
tamatabfana, ku ana jejirbi day tisliki mawal nar va do. 4 Ahaslani towala nar ana jejirbi
a akaba tabiviya sisel a asak va sak kay nangu ni, eéhebkaba dek. Njoda gayan atama ge
mis ya ti tagas nay na. > Nahkay ti malavad akaba molafat nay abu anjshad ka moalay ge
mindivin, a hama bu ; azlah, eslinkaba vu gayan ana akur a. ¢ Ara épibiya Yezu a drin ti
azabiyu asak ; ara énjia ti abshadi mirdim grik, meleher ndib ana had. 7 Adiki ana zlahay,
ahi ahkado : « Nak Yezu Wur ge Melefit nay agavala drin ti kadebafua mam ? Nahangalay
kur kam-kam ana slimi ge Melefit, kagru daliya ba ti ! » 8 Adam nahkay ti adaba Yezu ahi :
« Nak seteni, haraya a maslana hini ba » palam. ° Yezu ehindifina ma, ahi : « Slimi gayak
way ? » Ahangrifan : « Slimi goro Gaslka, adaba leli kay dal-dal. » 10 Ahangalay Yezu dal-
dal, ahi : « Kam-kam, kagaraba leli ka had hinaba ti! »

1 Eslini ti madras t3bu kay ka ahar balay, tazum zlam ka gavay ga hama. 12 Nahkay
seteni ni tithindifina ma ka Yezu a, t3hi ahkado : « Vi divi gani ana leli, ti m3rakivoru ka
madrds nday teguni, ga moru mahuriviyani ana tay ti. » 13 Yezu naksy avi divi gani ana
tay. Nahkay seteni ni tdmbray zal nakey, toru t3calivli a ahar vu ana madrds ni, mak
madrds ni tddagiki ana hwa gudik. Tacuhworu, toru tddaguyu a daluv ni vu cizliv cizliv.
Tagray dabu cu, dek tizia kadap.

14Eslini nday ya ti tajogay madrds ni day tadagiki ana hwa tidizl bilegeni. Toruahud ga
kasa vu akaba gili gani, tara t3hibiyu ma gani ana mis. Mis ga kasa ni tara ga mamanjaya
ere ye ti agravu na. 15 Tara tdrakia ka Yezu a ti tipi bay ya ti seteni Gaslka aslokiaba a
ahar ba ni nay lala, manjshadani digusa akaba azana mabakabani, egia sulumana. Tara
tipia nay a ti angwaz adagakia ka tay a silim. 1¢ Eslini nday ya ti tipia ere gani nana
ni ti tapgahadi ma gani ana ndam ga kasa ni. Tangshad ere ye ti agrakivu ke seteni ni
akaba ere ye ti agrakivu ka madras ni. 17 Tara tangshada ti mis ye eslini ni t3njoki ka
mahoangalay Yezu, t3hi : « Slakaba ka had geli a. »

18 Ka ya ti Yezu acaliyu a slalah ga yam ni vu nahoma, zal ya ti seteni aslakiaba ni
ahangalay nan, ahi ahkado: « Nadabay kur bilegeni ti. » 1° Ay Yezu ahangrifon, ahi:
« Aha, ru a magam, kangohadi ere ye ti agrakukvu ni dek ana ndam gayak. Hi ana tay
kasia cicihi ana Bay gayak gadakana, hi ere ye ti agruk ni dek ana tay. » 20 Nahkay ti
zal nakay asloka, oru a kasa ga had ni vu dek ; tazalay had gani nani *Kesa Kru. Eslini

angahadoru ere ye ti Yezu agri ni dek. Mis ni tara ticia ma gana ti agria ejep ana tay a

dek.

Yezu ahangaraba wal nahay akaba wur dahalay a
(Meciys 9.18-26 ; Luk 8.40-56)
21Yezu akaba ndam madabay nay ni tasloka ana slalah ga yam na. Toru tinjua gwar

ke ledi ga daluv na ti taharaya a slalah ga yam ni ba. Ka ya ti Yezu nay abu ka dey-day
ga daluv ni ti mis dal-dal tara tevelini ahar. 22 Eslini maslapa nahay tazalay nay Zayros
ara ; nay gadakani ga ahay ga *mahangalavii Melefit. Ara épia Yezu naken a ti arakioru,
abshad mirdim keé meleher gayarn), ahar ndiba ana had. 23 Ahangalay nan kay, ahi ahkado :
« Kam-kam, wur goro dahalayani nay abiyu amat ti, nihindi kur ti kdra k3baki *ahar, ti
mangaba, amat ba ti. » 24 Nahkay Yezu naken oru. Mis dal-dalani ni tevelipia ahar a, tabu
tadaboru nay dabasia.

25 Eslini wal nahay abu, mimiz aslekafepa agray vi kru mahar cu. 26 Nay abu acakay
daliya ana nay dal-dal, adsbakaba ndam doktar a dek, egwejelekaba zlam gayan a dek,
pgulum gani day abi, asagaki asagaki do sawan. 27 Wal nakey ara écia pakama ya ti
tabu tazlapaki ka Yezu na ti oru gwar kalay e kidiy ge mis dal-dalani ni vu, énjifin ka
azana ga Yezu nakoan. 28 Agray nahkay ti adaba ahi ana ahar: « Tamal ti ninjifina ka
azana gayay na day, nangaba. » 29 Eslini mimiz gayan ya ti aslokafana ni ambrana nan a
huya. Wal nakan aser arapa abi awar nan va bi, égia njalag-njalanana. 30Ka ya ti wal ni
angaba nahama, Yezu asar huya njada gayan ahangaraba maslana. Ara asarkia nahama,
ambatvakivu ke mis dal-dalani ni, ahi ana tay ahkado : « Way énjifiy ka azana goro ni
way ? » 31 Ndam madabay nay ni tahi ahkado : « [gakaday akaba mis damkulkulani ni
ti kasarkaba ahamamam ti way enjifuk way ni 7 » 32 Ay Yezu naken nay abu eheliy eri
gwar ka govay gayay, awayay epi maslana ya ti énjifin ni. 33 Eslini wal nakey angwaz
awar nar), nan abu agagar slab-slab. Nay abu agogor nahkay ti arakia ka Yezu naken a,
abahadi mirdim meleher ndib ana had, adaba asarkia ke ere ye ti agrakivu na ; ahiaba jiri
gana dek. 34 Eslini Yezu nakey ahi ahkado : « Wur goro ni, Melefit ahanga kur a adaba
kafokua ahar a palam. Slaka, ru ana sulumani ; armawar gayak ni angukukvu day-day va
ba. »

35 Ka ya ti Yezu nay abu azlapay nahkay nahama, mis ndahap tinjia, taslokabiya afa
ga gadakani ga ahay ga mahangalavli Melefit na, tara tahi ahkado : « Wur gayak nakan
endeverva. Kekilepa kiwisiri ahar ana musi ti kamam ? » 3¢ Ay Yezu abi slimi ana ma
gatay ni ndo, ahi ana gadakani ga ahay ga mahsngalavii Melefit ni ahkado : « Angwaz
awar kur ba, foku ahar ciliy. » 37 Eslini Yezu acafena mis ndahay na dek ga madsboru
nay a ; adom si ata Piyer, Zek, Zen wur ga may ge Zek ni tAdsboru nay cilip. 38 Toru a
magam afa ga bay ga ahay ga mahangalavu Melefit ni. Toru tinjua ti t3di ahar ana mis
kay tituwi, tazlah, tagray delula. Yezu ara épia tay a ti 3 ahuriyu, ahi ana tay ahkado :
« Kazlahum mam ? Kitawam mam ? Wur ni amat ndo, nan abu enji dawir timey. » 40 Ara
ahia pakama ana tay a nahkay ti teyefin. Eslini Yezu nakey agaraya mis ya tituwi na dek
e mite va, azay bay ga wur ni, may ga wur ni akaba ndam ya ti tadsbabiyu nay ni ciliy,
mok tahuriyu ka moalay ya ti tafekad wur ni. 41 Tara t3huriya ti Yezu naksy azay ahar ga
wur ni, ahi ahkado : « Talita kumi. » Awayay adomvaba « Wur dahalay, nshuk, cikaba. »
42Nahkay ti wur nakarn ecikaba huya, nan abu asawaday. Wur nani ti vi gayan kru mahar
cu. Ara angaba ti nday ya a ahay bu ni agria ejep ana tay a kay. 43 Eslini Yezu alagi ana
tay kay, adom : « Ere ye ti nagray ni ti maslana eci ba. » Mak ahi ana ata bapani : « Vumi
zlam mazumani. »

6

Ndam Nazaret tafaki ahar ka Yezu do
(Meciyu 13.53-58 ; Luk 4.16-30)

1Yezu ara asloka ka molay nana, oru a kesa gayan vu, ka moalay ya ti adsk ni. Toru
akaba ndam madabay narn ni dek. 2 Eslini vad *moapasabana énjia nahama, oru a ahay
ga *mahangalavli Melefit ni vu, acahi ma ge Melefit ana mis. Mis ya tabi slimi ni vir-vir.
Tara ticia ma gayay ya acahi ana tay na ti agria ejep ana tay a dal-dal. Todem ahkado :
« Angat ma gani hini eley ? Masar zlam weley hini weley ? Way avi njada ga magray ere
ye ti day-day mis tipi ndo ni way ? 3 Nay bay madar zlam, wur ga Mari ni do waw ? Baza
ga mayani ata Zek, Zoze, Zud, Simu ni do waw ? Baza ga mayani walani nday tabu akaba
leli ahalay ni do waw ? » Azuhva nani ti mis nday nani tawayay mafaki ahar ka Yezu ndo.
4Eslini Yezu adom : « Bay mahangri *pakama ge Melefit ana mis ni ti tawayay nay a kasa
gayay bu do. Ata banani akaba ndam ga hud ahay gayan day tawayay narn do, si a kasa
ndahan bu kwa ti mis ndahan tawayay nay. » > Ka malan gani nani ti Yezu eésliki magray
zlam ndahay ya ti mis tipi day-day ndo ni ndo huya, si aboki *ahar ke mis ndahan bal,
ahangaraba tay a ciliy. ©Nahkay ndam ga kasa gayan ni tafaki ahar ndo. Gatay ya ti tafaki
ahar ndo ni ti agria ejep a, mak nay nakey aslska, asawadoru a kesa ndahan vu ka govay
ga kosa gayay ni, acahi zlam ana mis.

Yezu aslor ndam asak gayan kru mahar cu
(Meciys 10.5-15 ; Luk 9.1-6)

7 Eslini Yezu naken azalay ndam gayay kru mahar cueni ni, anjoki ka maslsroru tay
ca ca. Wudaka taslaka ti avia njada ana tay a ga magariaba seteni ana mis a, 8 ahi ana
tay ahkado : « Kadogum nihi nahama, kazum zlam a ahar vu ba, ku zlam mazumani, ku
mbolu, ku sipgu day kshalum e zlembi vu ba. Zum aday a ahar vu, *bumvu kimaka a asak
vu cilin. Ksbumkabu enduwi cu cu ba daya. »

10 Ahi ana tay keti : « Ka ya ti akehurumiya a ahay va afa ge mis a nahama, njshaduma
eslina ; kambatum ahay nahan ba duk abivoru ana vad gekuli ya aksslokuma ni. 11 Ay
ka moalay ya ti kedogum ni, tamal ti tdgaskabu kuli do, tawayay miciki pakama gekuli
ni ana kuli do nahama, slokuma eslina. Ka ya ti kaslokuma ni ti tokumkaba had ga kasa

gatay na ka asak gekuli a. * Nahkay ti atasorki ka magudar zlam gatay ni. » 12 Eslini nday
nakay tahalvu hurum, toru, tshioru ma ge Melefit ana mis, tddom ahkado : « Ahar adesm
kdmbatumkaba majalay ahar gekuli a kwa. » 13 Tagariaba seteni ana mis a kay daya ;
tagrakia amal ka ndam ga armawaor a kay, tahangaraba tay a.

Takad Zer bay mabaray mis ni
(Meciyw 14.1-12 ; Luk 9.7-9)

14 Nahkay mis tabu tazlapaki ka Yezu gwar eley gwar eley do dek. Tabu tozlapaki
nahama, bay *Erot écia pakama gatay ya ti todom na. Adaba mis ndahay tsdem Yezu
ti nay Zey bay mobaray mis ni, amata mak angaba e kisim ba. Tddom agray zlam magray
ejep tata ti adaba anggaba e kisim ba. 15 Mis ndahan ti ni tddom nap Eli bay mahapgaray
*pakama ge Melefit ni. Mis ndahar keti tadom nay bay mahangaray *pakama ge Melefit
akada ga nday ya ti ahaslani ni. ¢ Erot ara écia pakama nana zla nahama, adem ahkado :
« Nay ti Zey bay mabaray mis ni. Nekelkia ahar a, nihi ti angaba e kisim ba. »

17-18 Bay Erot adom nahkay ti azuhva zlam ya agravu ni. Zlam gani nihi : Erot azafena
Erodiyat wal ge Filip a ; Filip ti wur ga man ga Erot. Ara aza wal na ti Zen bay mabaray
mis ni ahi ahkado : « Kazafsna wal ka wur ga muk a ti awasl. » Zey ara ahia ma nahkay
ti bay Erot nakey ahi ana ndam gayar t8gas nap, tdwal, t3fiyu a dangay vu, mak tagray
nahkay. 19 Erodiyat naken ara écia ma ge Zen na ti awayay ti epi Zey ke eri do simiteni,
awayay akad nay. Ay ti ésliki do, 20 adaba bay Erot agrafena angwaz ke Zen a, asora Zer ti
mis jireni, agudar zlam do. Nahkay Erot awayay ti maslana agri arana ba. Awayay mabi
slimi ana pakama ge Zey ya ti adom ni ; ara ecia ti ahali ahar sawan.

21 A vad naharn Erodiyat naksy angstfopa evid a. Ka fat nani Erot agray wumaori ge
miwivu gayar ; azalakabu ndam ga ngumna goadakani, gaddkani ga ndam slewja gayarn

* 611 Matukkaba had ga kasa ki asak a ti adafaki tambarbu ndam ga kasa ni, tawayay tay
va do.



Mark 6:22 62 Mark 6:46

akaba ndam ge elimeni ga had *Gelili ni. 22Ka ya ti nday tabu tazum zlam nahama, wur ga
Erodiyat dahalayani ahurkiviyu ka tay, mok ahabay ké meleher gatay. Ahabay nahkay ti,
habay gayan ni égia eri ana bay Erot a, &gia eri ana mis ya ti azalakabu tay na daya. Egia
eri ana tay a nahkay ti bay ni ahi ana wur dahalay ni : « Hindifua ere ye ti nak kawayay na
ti navuk. » 23 Ambadi dak, ahi ahkado : « Ere ye ti kihindifua ni, ku tamal kawayay telma
ga had ya nagur ni day nangu ni, navuk. » 24 Eslini wur dahalay ni ahsraya, arskioru
ka manani Erodiyat, ahi ahkado : « Nihindifina mam ? » Manani nakey ahangrifen, ahi
ahkado : « Ru k8hi nahama : “Nawayay ahar ge Zey bay mobaray mis ni.” » 25 Nahkay
wur dahalay ni acuhwakibiyu ka bay nakay, ahi ahkado : « Nawayay ti kdvu ahar ge Zen
bay mabaray mis ni nihi huya, t3fukibiya ka paranti a! » 26 Bay ni ara écia pakama ga
wur na ti ahslia ahar a. Akaba nani dek, awayay mekeli ere ye ti ehindiliy ni do, adaba
ambadia ana wur na ke meleher ge mis na. 27 Nahkay aslor balay ga ndam slewja gayan ni
huya ti méru mékelkibiya ahar ge Zey nakay a. Eslini zal slewja ni oru a ahay ga dangay
ni vu, ekelkibiya ahar na, 28 azibiyu ka paranti, avi ana wur dahalay ni. Wur dahalay ni
mak azikaboru ana manani. 2° Ndam madabay Zey ni tara ticia ma gana ti toru tazay
kisim gani, t3fiyu e mindiviy vu.

Yezu avi zlam mazumani ana mis debu zlam

(Meciys 14.13-21 ; Luk 9.10-17 ; Zen 6.1-14)

30 A vad nahan ndam *asak ga Yezu ni taslokabiya ka malay ya ti Yezu aslaroru tay na.
Tara taslokabiya ti tangshadiaba ere ye ti tagrabiyu na, akaba ere ye ti tacahibiyu ana
mis na dek. 31Ka ya ti nday t3bu eslini ni ti mis ya ti tarakia ka tay a ni akaba ya ti tasloka
ni dal-dal asabay ; nahkay Yezu akaba ndam madabay nay ni zlam mazumani tekedi
tdngatfoy ahar ndo. Eslini Yezu ahi ana ndam madsbay nay ni: « Daguma madagum
a hud gili vu, ti kdpasumaba guzit, do ni ti ahomamam. » 32 Nahkay t3caliyu a *slalah ga
yam vu, t3bu tasloka takoru a hud gili ni vu ti 33 mis dal-dalani ni tipia tay a, tasarikia zuh
ana tay a, mok mis ga kosa ga had ni dek tacuhworu ana asak ka molay ya ti nday takoru
ni. Wudaka Yezu akaba ndam madabay nay ni tinjiyu ti mis ni tangasva eslina andava.

34Ka ya ti Yezu ahoraya a slalah ga yam ni ba nahama, épi ti mis ni eslini vir-vir. Nay
nakasn mis ni t3sia cicihi a, adaba épi tay ti ahi ana ahar nday akada ga tombambak
ya ti bay majogay tay abi ni. Nahkay ti ézliri ana macahi zlam ana tay kay. 35 Ara
apaskia kay ti ndam madsbay nar ni tarakia, tahi ahkado : « Leli hi ti a hud gili bu, sarta
day abi va bi. 3¢ Hi ana mis ni tasloka, toru a kasa gorgarani ni vu ahkay do ni toru a
ahay ge mis ye e gili ni vu, tAdsboru zlam mazumani. » 37 Ay Yezu ahangrifan ana tay,
adom : « Lekulum lekulumeni vumi zlam mazumani ana tay. » Nday nakey t3hapgrifey,
t3hi ahkado : « Kawayay ti méru m3sskumibiyu *dipen ana mis dambas-dambasani ni ti
tdzum aw ? Singu gani agray jik diy din cu emiteni ti asabay do waw ? » 38 Eslini Yezu
ahi ana tay : « Dgakaday, dipen afon ke kuli ti ehimey ? Dagum, kemanjumiyu day. »
Nday naken tamanjiyu. Tara tdmonjiya ti tdhi ahkado : « Dipen abu nday zlam takivu
kilif cu cilin. » 39 Yezu ahi ana tay : « Humi ana mis ni ti tédevu tanjshada njelukluk ke
kuzir mideni hina. » 40 Nahkay ti tanjshadkabd njalukluk : mis diy din, ndahap ti ni kru
kru zlam kru kru zlam. 4! Eslini Yezu nakey ahal dipen zlamani ni takivu kilif caeni ni,
amonjoru e melefit vu, agri susi ana Melefit. Ara agria susi a ti ésekaba dipen na, mak
abi ana ndam madsbay nan ni ti tidi ana mis ni dek. Edikivu kilif caeni ni ana tay dek
daya. 42 Mis nakay dek tdzum, tazum, tarshkaba. 43 Kalen gani tacakalakabu moagajoni
ge dipen ni akaba ge kilif ni, tarohvli hatok kru mahar cu ana nay. 44 Mis zawalani ya ti
tdzum zlam eslini ni ti agray debu zlam.

Yezu asawadaki ka ahar ga yam
(Meciyw 14.22-33 ; Zer) 6.15-21)
45 Ka gani nani ti Yezu ahi ana ndam madabay nay ni tdcaliyu a *slalah ga yam vu,
téru kama gayarn hayay ke ledi ga dsluv ni gwar a Beceyda, day kwa ti nay nanani amshi
ana mis ni ti tédevu, tasloka. 46 Tara tédeva akaba mis na ti Yezu naken acaloru a hama

vu ga mahaygalay Melefit. 47 Malan ara ediza ti ndam *madasbay Yezu ni nday t3bu ka
ahar gatay a slalah ga yam ni bu e kidiy ga deluv ni bu. Yezu ti ni nay ka dey-dsy nay
boalan. 48 Amanjoru ti ndam madabay nan ni tdbu tagaroru slalah ga yam ni ga njoda,
tacakoru daliya asabay adaba amad abu ahangarbiyu tay kslan. Du gwendeli-gwendeli
ti nay naken arakioru ka tay, asawadakioru ka ahar ga yam ni njuwan-njuwarn. Awayay
asafana divi ka tay a wudak. 49 Nday nakey tara tipia nay a, nay abu asawadaki ka ahar
ga yam nahkay ti, tddem maslana ambavakiva ka tay a, tadegi ana zlahay. 50 Nday dek
tipia nay a ti tagra angwaz a asabay. Ay nay naker ahi ma ana tay huya, adom : « Zum
njada, nu timey. Aggwaz awar kuli ba. » 51 Eslini ahurkiviyu ka tay a slalah ga yam ni vu.
Ara ahurkiviya ka tay a ti amad ni day ambran makazlani huya. Ere ye ti agravu ni dek
ti agria ejep ana ndam madabay nay na dal-dal. 52 Zlam ga Yezu ya agray ana *dipen ni
adafaki njada gayan gadakani, ay ndam madsbay nay ni t3ser do ; majalay ahar gatay
ahaciyu.

Yezu ahaygaraba mis ka had Zenizaret a
(Meciys 14.34-36)
53 Ka ya ti tasloka tdhara dsluv na andava ni ti, nday ka den-don ka had Zenizaret.

54 Eslini taharaya a *slalah ga yam ni ba. Tara tahsraya ti mis ga had nani t3sara Yezu
a huya. 55 Tara t3sora nay a ti tacuhworu a kesa ga had ni vu dek, tahalibiyu ndam ga
armawar ka slalah ka malan ya tddam nay nay avu ni. 56 Ka malan ya ti Yezu énjua ni
lu, ku e gili, ku a kasa cib-cibeni bu, ku a kasa gaddkani bu ni ti mis tahslibiyu ndam ga
armawar, tabshadi e mite bu. Togri kam-kam ti mis nday nani ya tebesey do ni tinjifiy
ka ma ga azana gayay ni cilin. Nday ya ti tinjifina ni dek tangaba.

7

Ma ga ndam ya ahaslani ya tacahi ana mis ni
(Meciyw 15.1-9)

1 A vad nahan mis ndahay e kidin ga ndam *masar Wakita ge Melefit ni bu ticikbiyu
a Zeruzalem. Tara tinjia ti tdcakalafoyvu ka Yezu akaba ndam *Feriziyen. 2 Eslini tipi
ndam *madsbay Yezu ndahay ni bal, tozum zlam ti tabarakaba ahar ana divi gana day
do. Tara tipia nahkay ti tddom: « Tozum zlam ahar gatay ni *njslata do. » 3 Tadom
nahkay ti adaba ndam *Zude dek, ahar gadakani nday Feriziyey ni, tazum zlam wudaka
nahama, tabarakaba ahar ana divi gana day. Tagray nahkay ti adaba t3geskabd divi ga
ndam gaddkani gatay ya ahaslani na. 4Ku tamal taslakabiya a gosku ba naygu ni, tinjia
a magam a ti wudaka tazum zlam ti tabaray ana divi gani day. Zlam ndahay kay ya
tagaskabu ni t3bu tagray gargori: ku hijiyem gatay day tabarafepa lala, ku mandaray
naygu ni, ku misek ga ara gatay day tabarafena ana divi gana akada ga ndam gaddkani
gatay ya tagray ahaslani ni.

5 Nahkay ndam Feriziyey akaba ndam masar Wakita ge Melefit naken tihindi Yezu,
tdhi ahkado: « Ndam madabay kur ni tdgaskabu magray zlam akada ga ata bay geli
ya ahaslani t3dafiki ana leli ni do, tdzum zlam ana ahar njslatani do ni ti kamam ? »
¢ Yezu ahangrifon ana tay : « Lekulam kawayum ti mis tddom lekulum ndam jireni, ay
ti lekulum ndam jireni do! Melefit adema ma sulumana a wakita ga bay mahangaray
pakama gayan Izayi ni ba. Pakama gayan ya ti adam ni, adamki ti ke kuli. Adom ahkado :
“Mis hini tazlobay nu ana ma ciliy, tojalaku ahar do simiteni.

7 Tazlabay nu ti masakani, adaba zlam gatay ya tacahay ni ti
ka mawayay ge mis cilin, do ni ti ka mawayay goro do.” * »

8 Yezu ahi ana tay keti : « Lekalum ti kembranum Divi ge Melefit ya abu mabakiani a
Wakita gayay bu ni, kagasumkabu ma ge mis ya ahaslani ya t3cahi ana kuli ni saway. »
9 Ahi ana tay keti: « Abalay ! Kdmbranuma *Divi ge Melefit na, adaba kawayum mabi
slimi ana manjshad ga ndam gekuli ya ahaslani ni zla do waw ! 10 Bay Melefit adom a

* .
7.7 lzayi 29.13.

wakita ge Muwiz ya abaki ni bu : “Dgwioru a had ana ata buk ata muk.” T Adom keti :
“Bay ya ti endivi banani ahkay do ni mayani nahama, tdkada nan a.” ¥ 11 Ay lekulum
zla ti keadomum ahkado : “Maslapga nahay esliki mahiani ana benani ahkay do ni ana
monani : Ere ye ti akal nu najsnaki kur ana nay ni ti korbar : korbar ti sadaga ge Melefit.”
12 Maslana nani tamal adoema ma nahkay, mak ajenaki ata banani ata menani va do ni ti,
kadomum abalay. 13 Lekulum kogrum nahkay ni ti kombranuma pakama ge Melefit nana
pasak. Kdmbranguma ti kefumviyu pakama gekuli ya kacahum ni a malay gani vu huk.
Kabum kegrum zlam ndahay kay akada nani daya. »

Zlam ya ti tagray mis « njalatani do » ni

14Yezu ara ahia pakama ana tay a nahkay nahoma, azalakabu mis kayani ni keti, ahi
ana tay : « Lekalam dek bumi slimi ana pakama goro ya nadem ni, ti kicum lala. 15 Ere
ye ti a dala bu, ahuriyu a hud ge mis vu ni ti agray nay “*njslatani do” ni ti abi. Si ere
ye ti maslana gani adem ana ma gayan ni day kwa ti agray nay “njslatani do.” [ 16 Tamal
slimi afay ke kuli ge mici zlam nahama, cam ] »

17 Kalay gani Yezu ahadakfana ke mis dal-dalani na, cak oru ahuriyu a ahay vu.
Eslini ndam madabay nay ni tihindifina ma *gozogul gayay ya ahi ana mis na. 18 Yezu
ahangrifen ana tay, adom ahkado: « Lekulum day kaserum zlam do waw ? Nadom
nahama, ngay ere ye ti a dala bu, ahuriyu a hud ge mis vu, agudar nar akaba agray narn
“njalatani do” ni abi ti kicam do waw ? 19 Adaba ahuriyu a mabaruv gayay vu do, ahuriyu
ti a hud vu cilin, mak totshiyu azay gani e dugzey vu. » Yezu adom nahkay ti adem zlam
mazumani dek njalata. 20 Adam keti : « Ere ye ti aharaya a mabaruv ge mis ba ni ti, nani
day kwa ti agudar nan, agray nay “njslatani do.” 2! Adaba zlam magudarani dek ahsraya
ti a mabaruv ge mis ba : tajalaki ahar ka zlam magudarani, tagray mesuwehvu, tigi akal,
tabazl mis, 22 tagray hala, zlam ge mis egi eri ana tay, tagray cuday, tagosay mis, tici slimi
do, tagray solu, tasivu ana mis, tiji zlabay, endisl aniviyu ana tay bi. 23 Zlam nday nani
dek ti zlam magudarani, taharaya a mebaruv ge mis ba. Taharaya ti tagudar nan, tagray
nay “njalatani do.” »

Wal nahan nan wur Zude do afaki ahar ka Yezu
(Meciyw 15.21-28)

24 Yezu aslokaba eslina, dru ka had ga kasa Tir. Oru énjua ti dhuriyu a ahay vu afa ga
maslana nahan, mak anjohad eslini. Awayay ti mis t3sor moalay gayay ya nay nay avu ni
ba. Akaba nani dek mis tara tasera molay gana saway. 25-26 Nahkay ti wal nahay abu, nay
wur Zade do, nan wur Fenisi ga had Siri. Wur gayay dahalayani abu, seteni aniviyu. Wal
nakar ara écia tabu tazlapaki ka Yezu nahama, arakia huya. Ara énjia ti abshadi mirdim
grik, meleher ndib ana had, ahi ana Yezu : « Kam-kam, gariaba seteni ana wur goro na
ti. » 27 Ay Yezu ahaygrifoy ana wal ni, ahi ahkado : « Mbray baza t3zum zlam t3rah, do ni
ti tozafopa zlam mazumani ga baza, tizligioru ana kara ti abslay do. » 28 Mok wal naken
adom : « Nahkay, bay goro. Ay ti pis-pis ga zZlam mazumani ga baza ya tadegoru a hud ga
molay mazumki zlam vu ni ti ku kerd day tapalaba, tazum timey. » 29 Yezu ara écia ma
ga wal na ti ahi : « Kshangrufsny nahkay nahama, seteni ni aslokiaba ana wur gayak na
andava. Ru a magam. » 30 Nahkay wal nakan asloka. Oru énjua a magam a ti adi ahar ana
wur gayan dahalayani ni mandshadani 6alaha ka slalah. Seteni ni aslakiaba ededin a.

Yezu ahaygaraba zal makwaya ya ti adesm ma lala koksah na
31 Yezu nakan ka had ga kasa Tir na, dru a kesa Sidon vu. Aslaka eslina ti oru ka had
*Kasa Kru, mok anga gwar ka daluv Gelili a. 32 Ara énjia eslina ti mis t3zibiyu zal makwaya
nahay, asar mazlapani lala koksah. Tara tinjia ana nap a ti tahapgalay Yezu, tahi : « Kam-
kam, foki ahar gayak ka nay hini ti mangaba, mici slimi, mazlapay lala ti. » 33 Nahkay ti
Yezu nakay azaba nay a cak e kidiy ge mis dal-dalani ni ba. Ka ya ti nday tobu ka ahar

T 7.10 Maharana 20.12 ; Mimbiki 5.16. ¥ 7:10 Mahorana 21.17.

gatay ni ti abiviyu weleher e slimi vu cecueni. Ahaliaba weleher na ti étifa eslib a, énjiifin
ka arad’; 3¢ mak amanjoru e melefit vu, asuf yah, ahi ana zal nakey : « Efata. » Awayay
adomvaba : « Zlakvaba. » 35 Eslini slimi ga zal nakey azlakvaba, eci slimi lala huya. Arad
gayay ni day egigiri va do, azlapay lala. 3¢ Yezu ara ahangaraba maslana nana ti ahi ana
tay : « Kdhumi ere ye ti nagray ni ana maslana ba. » Ay ba Yezu ahi ana tay « Kddomum
ba, » nday ti ni ticiiki do, ba tddemoru sok saway. 37 Nahkay ere ye ti agray ni agria ejep
ana mis a dal-dal. Tadom ahkado : « Ere ye ti agray ni dek abslay asabay. Ahangaraba
ndam makwaya, tici slimi. Ahaygaraba ndam ya ti t3zlapay koksah na daya, tazlapay
lala. »

8

Yezu avi zlam mazumani ana mis dobu fad
(Meciyw 15.32-39)

1Ka gani nani nahama, mis kay torokia ka Yezu a keti. Nday t3bu eslini akaba nay ti
zlam mazumani day afey ka tay bi. Eslini Yezu azalay ndam madsbay nar ni, ahi ana tay
ahkado : 2 « Mis nday hini tasu cicihi dal-dal, adaba vad mahkar hi leli mabu akaba tay,
zlam mazumani day afay ka tay va bi. 3 Tamal nahi ana tay “Slokuma” manjed mavi zlam
mazumani ana tay nahama, njada amalafar ka tay ka ahar divi ga maslokana bi, adaba
mis ndahay e kidin gatay bu taslekabiya ka mslany drinena. » 4 Ndam madabay nay ni
tdhangrifan, tahi ahkado : « Leli dek ahalay a hud gili hini bu ni ti, tahalibiyu *dipen ana
tay torsh ana nay dek ti eley ? » 5 Eslini Yezu nakey ehindifina ma ka tay a, ahi ana tay
ahkado : « Dipen afen ke kuli ehimey ? » T3hangrifen : « Afan ke leli adaskala. »

¢ Eslini ahi ana mis dal-dalani ni tAnjohada a ga had a. Tara tanjshada ti ahal dipey
adaskalani ni, agri susi ana Melefit. Ara agria susi a ti ésekaba dipen na, abi ana ndam
madoabay nay ni, ahi ana tay : « Dumi ana mis ni dek. » Nahkay ndam madabay nay nakar
tidi ana mis dal-dalani ni dek. 7Kilif cib-cibeni tafoy ka tay guzit daya. Yezu agraki susi ke
kilif ni, mak ahi ana ndam madabay nag ni : « Dumikivu ana tay. » 8 Mis nakey dek t3zum,
tdraha ana narn a. Tacakalaviyu magajoni ga zlam mazumani ni a hatak vu, tdrahvii hatak
adaskela ana nay. ° Mis ya tozum zlam eslini ni ti agray mis debu fad. Kaley gani Yezu
nakay ahi ana mis ni tasloka. 10 Mis ni tara tasloka ti Yezu akaba ndam madabay nay ni
tacaliyu a *slalah ga yam vu huya, toru ka had Dalmanuta.

Ndam Feriziyen t3hi ana Yezu magraya zlam magray ejep a
(Meciyw 16.1-4)

11 Yezu nar abu eslini ti ndam *Feriziyen ndahan tarakia, t3bu tagray gejewi akaba
nar). Tagrakaba gejewi a nahkay ti tawayay tatokar nayn ti magudar zlam, t3hi : « Griaya
ere ye ti mipi day-day ndo na ana leli a, ti m3sar ere ye ti kagray ni kagray ti ana njada
ge Melefit. » 12 Yezu naker) ara écia ma gatay na ti adi ana njidey a gugum vu. Ahi ana
tay : « Ndam ye e hini vu ni ti tihindi ere ye ti tipi day-day ndo ni ti kamam ? Nahi ana
kuli nahama, ere ye ti tihindi ni ti Melefit amagri ana ndam ye e hini vu ni do simiteni. »
13Eslini ambarbu tay ndebak, acsliyu a *slalah ga yam ni vu, taslaka akaba ndam madsbay
nay na, toru gwar ke ledi ga daluv ni.

Miwisin ga ndam Feriziyen akaba ga Erot
(Meciyw 16.5-12)

14 Nday tabu takoru ana *slalah ga yam ni ti ndam *madasbay Yezu naken tahal *dipen
ndo, agojazlkia ahar ka tay a. 15 Eslini ti Yezu ahi ana tay : « Bumvu slimi ana *miwisin
ga ndam *Feriziyen ni akaba ga ndam ga bay *Erot ni. » 16 Nahkay tazlapay e kidin gatay
bu, tddem : « Adem nahkay ti adaba dipen afen ke leli bi palam. » 17 Yezu naken ara écia
pakama gatay na ti ahi ana tay : « Dipen afay ke kuli bi ni ti kedomum kamam ? Kicum
ma goro ni do, kdsarum do kekilena waw ? Kawayum micuameni do zla tok ahomamam ?
18 Eri gekuli ni ti kipum divi ana nay do waw ? Slimi gekwli ni day kicum slimi ana nay do
waw ? Ere ya nagray ni ti kdsarumki va do waw ? 19Ka ya ti nisikaba dipey zlamani ana

mis dobu zlamani na ti, magajoni gani ya kahalumaba ni ti hatak marshvani ehimey 7 »
Tahangrifay : « Hatok marshvani kru mahar cu. » 20 Adom keti : « Ka ya ti nisikaba dipen
adaskalani ana mis debu fadani na ti, magajani gani ya kshalumaba ni ti hatak marshvani
ehimey ? » Tdhangrifan : « Hatak marahvani adaskala. » 21 Ahi ana tay keti : « Kekilena
kicam do waw ? »

Yezu ahangaraba zal wuluf a

22Yezu akaba ndam madabay nan ni toru a Beceyda. Toru tinjua ti mis ndahan tazibiyu
zal wuluf, mak t3gri kam-kam ana Yezu ti minjifin, ti zal nani maggaba. 23 Nahkay Yezu
nakan adafsna ahar ka zal nakey a, tata azoru nay cak afey ka kasa. Toru tinjua eslina
ti etifikiyu eslib ke eri, mak abiki ahar ke eri, ehindifina ma, ahi : « K3bu kipi divi aw ? »
24 Zal wuluf nakern ezefteba ahar a, adam : « Nabu nipi mis za-za kdadam mangahaf, ay ti
nday t3bu tasawaday. » 25 Eslini Yezu nakan abiki ahar ke eri keti. Ara abikia ahar na ti zal
wuluf ni ahalkaba eri a, angaba, epi divi lala. 26 Yezu ahi : « Slaka, ru a magam. Kaslaka
nihi nahama, koru gwar a kasa vu ba. »

Piyer adom Yezu ti nay Krist Bay godakani ya amara ni
(Meciyw 16.13-20 ; Luk 9.18-21)

27 A vad nahar, Yezu akaba ndam madabay nan ni tabu taslokaba a kasa cib-cibeni ya
t3bu ki gavay ga Sezare ge Filip na. * Ka ahar divi zla ti ¢hindifina ka tay a, ahi ana
tay : « Mis ti tddom nu ti nu way ? » 28 Tohangrifen), tahi ahkado : « Tadom nak Zey bay
mobaray mis ni, mis ndahan t3dem nak Eli, mis ndahar ti ni tddem nak biliy ga ndam ya
tahapgaray *pakama ge Melefit ahaslani ni. » 29 Eslini nay nakay ehindifina ma ka tay
a, ahi ana tay ahkado : « Lekulum ti, kedomum nu ti nu way ? » Piyer ahapgrifay, ahi
ahkado : « Nak *Krist *Bay gadakani ya Melefit aslarbiyu ni. » 30 Yezu naker ara ecia ma
ge Piyer na ti alagi ana tay, adom ahkado : « Iy nahkay. Ay ti kddafumi nu ana maslana
ba simiteni. »

Yezu adom amamat moak amangaba e kisim ba
(Meciyw 16.21-28 ; Luk 9.22-27)

31 Eslini Yezu anjoki ka macahi zlam ana ndam madsbay nan ni. Ahi ana tay : « Ahar
adom nu *Wur ge Mis nicakay daliya dal-dal. Nday gadakani ni, gaddkani ga ndam
*mangalabakabu mis akaba Melefit ni akaba ndam *masar Wakita ge Melefit ni atawayay
nu do, atakad nu. Mak a hud ga vad mahkarani bu anangaba e kisim ba. » 32 Ahi ana tay
vay-vay, do ni ti émbrifin ana tay ndo. Piyer ara écia ma gayay na ti azaba nan e kidin
gatay ba cak, alagiki ka pakama gayan ni. 33 Ay Yezu ambatkibiyu ma ka ndam madabay
nay ni tuwali, alagi ana Piyer bilegeni, adom : « *Seteni, slokafua, ru driy | Majalay ahar
gayak ti akada ge Melefit ni do, kajalay ahar ti akada ge mis hihirikeni ni. »

34 Eslini ti mis tobu kay macakalavani. Nahkay Yezu azalay tay akaba ndam madsbay
nay ni. Tara tinjikia ti ahi ana tay ahkado : « Tamal mis awayay madabay nu nahama,
ahar adem m3mbray ere ye ti awayay ni, ku tamal togri daliya, *tadarfan nay ka tandal
naygu ni mibesey. Tamal mis awayay madabay nu ti magray nahkay. 35> Maslana ya ti
adom ajagur sifa gayay, awayay amat ba ni ti emijin. Maslapa ya ti emijiy sifa gayarn
azuhva nu akaba *Ma Muweni Sulumani ni ti amajsgur sawar, amamat day-day do.
36 Tamal mis angsta elimeni ga duniya na dek mak ¢jina sifa gayan a ti, elimeni gani
aziaya mam ? 37 Emijina sifa gayan na ti, amanget mam ga mambani ana nay mam ?
38 Mis ye e hini vu ni tawayay Melefit va do, tagudar zlam dek. Nu Wur ge Mis ti anara
ana njoda ga Baba goro akaba masler gayan *njslatani ni. Tamal maslapa angwaz awar
nay ke meleher ge mis, adom nay mis goro do, assr pakama goro do nahama, nu Wur ge
Mis day ka fat ya ti anara ni anadem nay mis goro do. »

* 8:27 Sezare ge Filip ti kasa godakani. Afakad kesa gani nani ti bay Filip.

1 Ahi ana tay keti : « Nohi ana kuli nahama ; e kidin ge mis ya tdbu ahalay ni bu ni ti,
wudaka ndaharn atomat ti etipia *Magur ge Melefit a day ; ka sarta gani nani ti Melefit
amoagur zlam dek ana njoda gayay. »

Vu ga Yezu ambatvu ké meleher ga ndam madabay nay ni
(Meciys 17.1-13 ; Luk 9.28-36)

2Vad muku ka ahar gani zla ti Yezu azay Piyer, Zek akaba Zern, ahsloru tay ka ahar
ga homa zobalani. Nday ka ahar gatay akaba Yezu ciliy. Toru tinjua ti vu ga Yezu ni
ambativa e eri va ana tay nahay a, 3 azana gayan ka vu dek egia bad-bad talla. Ahslaba
eri a varut ; bad-bad gani atama bad-bad ga azana ge mis na dek ana tallana. 4 Eslini
tipioru Eli nday ata Muwiz, nday tabu tazlapay akaba Yezu. 5 Piyer ara épia tay a ti ahi
ana Yezu ahkado : « Musi, leli mabu ahalay ti abslay. Mara mivicey ahay mahkar, balay
gayak, balan ge Muwiz, balan ti ni ge Eli. » ¢ Asar ere ye ti adom ni do, adaba angwaz awar
tay dal-dal. 7 Eslini magudunguduy ahorkiaya ka tay a, apgah tay. Dapgu ga maslana
ahanday a magudunguduy ni bu, adem : « Nay hini ti wur goro, nawayay nay dal-dal.
Gosumiki pakama gayan ! » 8 Eslini huya ndam *madsbay Yezu ni teheliy eri, tipi maslana
naharn ndo, si Yezu nay balar akaba tay cilin.

9 Nday tabu tandaya ahar a hama ni ba ni ti Yezu nakern ahi ana tay : « Kspgehadumi
ere ye ti kipum ni ana maslana ba, si nu *Wur ge Mis anangaya e kidin ga ndam evid ba
kwa. » 10 Nday nakern tdgaskaba pakama gayap ya ti ahi ana tay na. Ay ti tagray gejewi
e kidiny gatay bu, tddam : « Pakama gayan ya ti adem amangaya e kidin ga ndam evid ba
ni ti, awayay adom ti mam ? » 11 Nahkay tihindifina ma ka Yezu a, t3hi ahkado : « Ndam
*masar Wakita ge Melefit ni tsdom wudaka *Krist *Bay godakani ya amara ni eminjia ti,
ahar adom Eli amara day ti kamam ? » 12 Yezu nakay ahangrifen ana tay, adem : « Ededip
Eli ara, aslamalakabu zlam dek day. Ay ti abu mabakiani a Wakita ge Melefit bu, Melefit
adom Wur ge Mis amacakay daliya kay, mis atadem nay mis masakani asar arana do.
Melefit adam nahkay ti kamam ? 13 Ay nahi ana kuli nahama, Eli ti ra andava. Ara ti,
mis tagria ere ye ti nday tawayay na dek, akada ga pakama ge Melefit ya adomki na. »

Yezu agariaba seteni ana wur nahan a
(Meciyu 17.14-21 ; Luk 9.37-43a)

14 Tara tinjikiva ka ndam *madabay Yezu ndahan na wudak ti tipi mis dal-dalani kay
tevelina tay a. Eslini ndam *masar Wakita ge Melefit tabu bilegeni, tagray gejewi akaba
tay. 15 Mis dal-dalani ni tara tipeya Yezu a nahama, nday dek tadom : « A! Yezu énjia, »
mak nday dek tacuhwakioru, tagri sa. 16 Tara tagria sa andava ti Yezu nakan ehindifina
ma ka ndam madabay nan na, ahi ana tay : « Lekalam kdbum kagrumkivu gejewi akaba
tay ti ka mam ? » 17 Eslini maslaga naharn e kidin ge mis dal-dalani ni bu ara écia ma
ga Yezu na ti ahapgrifay, ahi ahkado : « Musi, ndzukbiya wur goro a. Seteni aniviyu,
azlapay koksah. 18 Seteni ni agss nan ku eley eley do dek, azagad nan ka had. Nahkay
wur ni guzlabuc krup-krup a ma bu, ahapadkabu aslor krad-krad, vu gani dek ekuli kuc.
N3hi ana ndam madabay kur ni ti tAgariaba, ay ti tisliki ndo. » 19 Eslini Yezu ahi ana tay :
« Lekulum ye e hini vu ni ti kdfumki ahar ke Melefit do. Nu ananjshad kangaya akaba
kuli aw ? Nu enebesi ana kuli kangaya waw ? » Mak ahi ana tay : « Zumubiya wur nana
nimi. » 20 Nahkay tazibiyu. Seteni ni ara épia Yezu a ti adaday wur ni kay kay, mak wur ni
adad, &ji dabay ka had, guzlabuc krup-krup a ma bu. 21 Eslini Yezu éhindifina ma ka ban
gawur na, ahi ahkado : « Ere gani agas nany ti ku ananaw ? » Ahangrifen ahi : « Agray nan
kwa e guziteni vu. 22 Sak kay seteni ni ézligia nay a aku va, ézligia nay a yam va, awayay
mijiy nay. Ay ti tamal kisliki nahama, jenaki leli, m3suk ciciha ti. » 23 Yezu ahangrifay,
ahi ahkado : « Kddom “Tamal kisliki” ti kédem kamam ? Bay ya ti afokia ahar ke Melefit
a ni ti Melefit esliki magri zlam weley weley do dek tata. » 24 Eslini bay ga wur ni azlah
huya, adom : « Nafakia ahar a. Ay ti mafaki ahar goro ni ahaca, jenaki nu ti ndfaki ahar
akivu. »

25 Nday tabu eslini ti mis ndahan kay torakia ka tay a. Yezu ara épia tay a ti azlacaki ke
seteni ni, ahi : « Seteni ya agray mis ti bay gani azlapay koksah akaba eci slimi koksah ni,
nahuk nahama : Horaya a wur hini ba. Kaharaya ti kaggwiviyu va ba. » 26 Seteni ni ara
&cia ma ga Yezu ya ahi na ti adi ana zlahay, adaday wur ni kay kay, moak aslokiaba. Ara
aslakiaba ti wur ni égia kddem kisimeni. Nahkay ti mis kay tddom ahkado : « Amata. »
27 Ambatakani do amat ndo ; Yezu azay ahar gani ézefteba nay a, mak wur ni ecik jik.

28 Kaloy gani Yezu Oru énjua a magam a ti, ndam madabay nay ni nday ka ahar gatay
tihindifina ma, tohi : « Leli misliki magaray seteni nani ndo ni ti kamam ? » 2 Yezu nakey
ahangrifen anatay, adom : « Seteni akada nday nani nahama, tamal ti kahangalay Melefit
ndo ni ti taslokiaba ana mis a koksah. »

Yezu adom keti amamoat mak amangaba e kisim ba
(Meciyu 17.22-23 ; Luk 9.43-45)

30 Yezu akaba ndam madsbay nan ni tasloka ka malan nana, tabu taslokaba ka had
*Gelili a. Yezu awayay ti mis t3sor malan gatay ya takoru ni ba, 31 adaba nan abu acahi
zlam ana ndam madabay nar ni. Ahi ana tay : « Atadafiki nu *Wur ge Mis ana mis ti tara
tagas nu, tara takad nu. Atakada nu a ti, vad mahker amagra ti anangaba. » 32 Pakama
ga Yezu ya adom ni ti ndam madabay nay ni ticiaba ndo. Ay angwaz agrafopa tay ge
mihindifina ma.

Gadakani ya atam mis ndahan ni ti way ?
(Meciyu 18.1-5 ; Luk 9.46-48)
33 Toru tinjua a Kafarnahum a ti tshuriyu a ahay vu. Eslini Yezu ahi ana tay:
« Kagrumbiyu gejewi e divi bu kwa enekwip ti aki ka mam ? » 3*Nday naken te-te, adaba e
divibuni ti tdadom ahkado : « Masarkaba, gadakani e kidip geli bu ya atam leli ni ti way ? »
35 Eslini Yezu nakan anjohad digus, mak azalakabu ndam madsbay nan kru mahar cueni
ni, ahi ana tay : « Tamal mis awayay migi gadakani ti ahar adem migi guziteni esli mis
ndahay do dek kwa, magri tuwi ana mis dek kwa. » 3¢ Mak azebiyu wur guziteni e kidip
gatay bu, agaskabu nan gum. Ahi ana ndam madsbay nan ni: 37 « Tamal ti maslana
agaskaba wur guzitena akada hini na azuhva nu a nahama, agaskaba nu a. Tamal ti
maslana agaskabd nu a ti agaskabu nu ciliy do, agaskaba Bay ya ti aslarbiyu nu na daya. »

Maslana ya acafona leli a ka zlam a do ni, agriki tuwi ana leli
(Luk 9.49-50)

38 Eslini Zen ahi ana Yezu : « Musi, mipia maslana nahay a agariaba seteni ana mis ana
slimi gayak a, nahkay madom macafana nay a adaba narn mis geli do. » 3% Ay Yezu nakay
ahangrifay, ahi ahkado : « K3cumfapa nary a ba, adaba tamal ti maslapa agray ere ye ti
tipi day-day ndo ni ana slimi goro ni ti mak awayay madomku ma magadavani huya ti
adom koksah. 40 Maslana ya ti awayay magudar tuwi geli do nahama, agriki tuwi ana leli.
41 Nshi ana kuli nahama, ku way way do tamal acshiaya yam ana kuli e hijiyem va adaba
lekalum ndam ge *Krist ti Melefit amoavi zZlam azuhva zlam gayar ya agray ni, amagajazlki
ahar do. »

Bumvu slimi ti kagudarum zlam ba
(Meciyw 18.6-9 ; Luk 17.1-2)

42 Yezu adam keti: « Ndam ya tafoku ahar, mis tadom tisli arana do akada ga baza
cib-cibeni ni ti, tamal ti maslapa agray ti ku way way do e kidiy gatay bu mijikia ke divi
a nahama, hojo tewaliviyu avar gadakani ana maslana ya éjinkia nay a ni a dengu vu
dondul mak tizligiyu nay a *dsluv gadakani vu dazlaz. 43 Tamal ahar gayak ejipkia kur
ke divi a nahama, kelkaba. Agaski hojo kahuriyu ka malan ga sifa ana ahar balan ere
gani ya kahuriyu a *dsluv ga aku vu ana ahar gayak cueni ni. Aku nani ti amat do. [ 44 A
moalan ga aku nani vu ni ti mekcehud tdmat do, aku gani day amat do.] 45 Tamal asak
gayak ejinkia kur ke divi a nahama, kelkaba. Agaski hojo kahuriyu ka malan ga sifa ana
asak balay ere gani ya tizligiyu kur a dsluv ga aku vu ana asak gayak cueni ni. [ 46 A malay



Mark 9:47 69 Mark 10:19

ga aku nani vu ni ti mekcehud t3mat do, aku gani day amat do.] 47 Tamal eri gayak ejipkia
kur ke divi a nahama, zaba zligoru. Agaski hojo kahuriyu a *Magur ge Melefit vu ana eri
balay ere gani ya tizligiyu kur a dsluv ga aku vu ana eri gayak cueni ni. 48 A malay ga aku
nani vu ni ti mekcehud tdmat do, aku gani day amat do. 49 Nahkay ti Melefit amabakiviyu
aku ke mis dek akada ya ti tabakiviyu estena ka zlam mazumani ni.

50 « Estena ti zlam sulumani. Ay tamal acar va do ni ti, mira m3car keti ti kagrumi
ahamamam ? Ahar adsm manjshad gekuli m3labu sulumani akada ga zlam mazumani
ya tabakiviya estena ni ; nahkay arana embedekabu kuli do. »

10

Maday wal akaba magaray wal
(Meciys 19.1-12 ; Luk 16.18)

1 A vad nahan Yezu asloka eslina, angoru ka had *Zude. Oru ke ledi nahan ga zalaka
*Zuarden. Eslini mis dal-dal tdrakia. Acahi zlam ana tay keti akada gayarn ya agray kealavad
ni. 2Nay abu acahi zlam ana mis eslini ti ndam *Feriziyey ndahay tarakia. Tihindifina
ma, tahi ahkado : « Agaski ti mis agaray wal gayan aw ? » Tohi nahkay ti adaba tawayay
tatokar Yezu ti mddom ma magudarani. 3 Yezu naken ahangrifer ana tay, adom : « Muwiz
ahi mam ana kuli a wakita gayan ni bu mam? Awayay ti kegrum mam ? » 4 Eslini
nday nakey tshi ahkado : « Muwiz avia divi ana mis a, adam tedevu ata wal gayay ti
si abiki wakita gani avi day kwa ti agaray. *» 5 Ay ti Yezu dhaygrifon ana tay keti, adam :
« Muwiz abaki ma gani nahkay a wakita gayan ni bu ni ti abaki adaba lekulum kawayum
magasumkabu ma ge Melefit do palam. ¢ Ay kwa ka menjaki ga molay, ka ya ti Melefit
agraya zlam dek na nahama, “Melefit agraya mis a ti graya ata zal ata wal a. T 7 Nahkay
ti mis zalani amaharaya a ahay ga banani ata mapani ba, mak atanjohadkabu ata wal
gayar. 8 Nday cueni ti vu gatay emigi balan.” ¥ Nahkay ti nday cueni medeveni va do.
Tigia vu gatay balan. 9 Nahkay ere ye ti Melefit ébedekaba ni ti mis hihirikeni edekaba
ba. »

10 Tara tinjia a magam a ti ndam *madabay Yezu ni tihindifina ma aki ka pakama ya
ti ahi ana ndam *Feriziyen na. 11 Ahi ana tay ahkado : « Maslana ya ti agara wal gayay a
mok ada wal nahay a nahama, agra hala, agudaria zlam ana wal gayay ye enjenjeni na.
12Wal day tamal asloka afa ga zal gayay a mak ada zal nahan a nahama, agra hala. »

Yezu agaskabu baza cib-cibeni
(Meciyw 19.13-15 ; Luk 18.15-17)

13 Mis ta3halibiyu baza ana Yezu ti magri *sulum ge Melefit ana mabaki *ahar gayan ka
tay. Nday t3bu tohalibiyu baza ni nahkay ti ndam madabay nay ni t3lagi ana tay. 1 Yezu
ara epia ere ye ti ndam madabay nay ni tagray na ti azuma baruv a, ahi ana tay ahkado :
« Mbrayum baza tira afa goro a, koacumfapa tay a ba. Adaba mam, *Magur ge Melefit ti
ga ndam ya tabu akada ga baza ni. 15 Nohi ana kuli nahama, ahar adom ku way way do
madgaskabu Magur ge Melefit akada ga wur ya eciiki slimi ana bayani ni. Tamal agaskabu
nahkay do nahama, esliki mahuriyani a Magur ge Melefit vu koksah. » 16 Eslini agaskabu
baza naken gum, mak abaki ahar ka tay ga magri sulum ge Melefit ana tay.

Pakama ga Yezu ya ahi ana bay ge elimeni ni
(Meciyw 19.16-30 ; Luk 18.18-30)

17 Yezu asloka eslina. Nay abu akoru e divi bu ni ti maslana nahay acuhwakioru,
abahadi mirdim grik, ahi: « Musi sulumani, ti ndpget *sifa ya andav day-day do ni ti
nigray ahamamam ? » 18 Yezu ahangrifon, ahi: « Kazalay nu mis sulumani ti kamam ?
Mis sulumani ti abi, si Melefit ciliy. 1°Ere ye ti kihindi ni ti, *Divi ge Melefit ya avi ana mis
ni ti kdsora tay a do aw ? Kakad mis ba, kagray hala ba, kigi akal ba, kagray sedi ti kasskad

* 104 Manjay Mimbiki 24.1. T 106 monjokiani 1.27;5.2. ¥ 10:8 manjokiani 2.24.

malfada ba, kdzumki zlam ge mis ba, hangrioru ahar a had ana ata buk ata muk. § » 20Zal
nakan ahaygrifay, ahi ahkado : « Musi, nagaskaba Divi nana dek kwa nu a wur wurani. »
21 Eslini Yezu awaya nap a, amanjaloy e eri vu, ahi: « Zlam ahacukivu balay kekilena.
Ru k3sakumoru zlam gayak dek ti kidi singu gani ana ndam talaga. Nahkay ti akengat
elimeni e melefit bu. Akagra zlam nana dek nahama, kira, kddabay nu. » 22 Maslapa nani
ara écia ma ga Yezu ya ahi na ti ma gani aholia ahar a, mabaruv atikaba kwir. Nahkay
aslaka sasuhwa, adaba zlam gayar abu dal-dal.

23 Eslini Yezu ambatvu ga mamonjalopani ana ndam madabay nan ni, ahi ana tay
ahkado: « Ndam ge elimeni tShuriyu a *Magur ge Melefit vu ti zlezlada dal-dal. »
24 Pakama ga Yezu ya ti adom ni éwisiria ahar ana ndam madabay nay na. Ay ti Yezu
ahangri zuh ana ma ni, ahi ana tay : « Ndam goro ni, mahuriyani a Magur ge Melefit vu
ti zlazlada dal-dal. 25 Ezligwemi ahuriyu e evid ge lipri vu kwalac ti agravu aw ? Ay ti bay
ge elimeni mdhuriyu a Magur ge Melefit vu ni ti zlozlada dal-dal, atama ge ezligwemi ya
ahuriyu e evid ge lipri vu na. » 26 Ma ga Yezu ya ahi ana tay ni agria ejep ana tay a dal-
dal. Nday naken t3zlapay e kidin gatay bu, tddem ahkado : « Ay tamal nahkay ti way ti
Melefit amahangay nan way ? » 27 Ay Yezu amanjaley ka tay, ahi ana tay ahkado : « Mis
Ei Eégray koksah, ay Melefit kwa ti esliki magrani, adaba Melefit ti esliki magray zlam dek

ata. »

28 Eslini Piyer ahi ana Yezu ahkado: «ly zla, leli mambrana zlam a dek, madabay
kur ti ahamamam ? » 2% Yezu ahangarfon, adom : « Nohi ana kuli nahama, tamal mis
ambarbu zlam gayan azuhva nu ga mahi *Ma Muweni Sulumani ana mis, bi ambarbu
ahay gayan, boza ga monani, banani, menani, baza gayan ahkay do ni vadan gayan
nahama, 30 amangatvl zlam nday nani kay atam ndahan ni sak din nihi ka sarta hini.
Amongat ahay, baza ga monani, ata mayani, boza, vaday ; akaba nani dek mis atagri
daliya. Ka moalan muweni ya Melefit amagraya ni day amongat sifa ya andav day-day
do ni. 31 Ay ti nday godékani ya kama ge mis ni ti, mis kay e kidiy gatay bu atangoru
kalay ge mis. Nday ya kaloy ge mis ni day etigi goddkani kama ge mis. »

Yezu adom sak ya mahkar amamat mak amangaba e kisim ba
(Meciyw 20.17-19 ; Luk 18.31-34)

32 Yezu akaba ndam madabay nan ni t3bu takoru, tazay divi ya ti acaloru a Zeruzalem
ni. Yezu adi kama ana tay. Ndam madabay nan ni ahar ahslia ana tay a, mis ndaharn ya
tabu takoru akaba tay ni day angwaz awara tay a. Eslini Yezu azalakabu ndam madabay
nay kru mahar cueni ni keti, anjoki ka mazlapi ma ana tay aki ke ere ye ti amagrakivu ni.
33 Ahi ana tay ahkado : « Cam day, nihi ti leli mdbu macaloru a Zeruzalem. Eminjua eslina
ti nu *Wur ge Mis atagasi nu ana gaddkani ga ndam *mangalabakabu mis akaba Melefit
ni akaba ana ndam *masar Wakita ge Melefit ni. Eslini atadom si takad nu kwa, atagasi
nu ana ndam ya t3faki ahar ke Melefit do ni. 34 Nday nani ti eteyefs, etitifuviyu eslib e
eri vu, atazlab nu ana kurupu cuk cuk, atakad nu, mak a vad ya mahkar ti anangaba. »

Zek nday ata Zen tihindifina zlam ka Yezu a
(Meciys 20.20-28)

35 Eslini Zek nday ata Zen baza ge Zebede tarakia ka Yezu a, t3hi ahkado: « Musi,
mawayay mihindifuka zlam a, mawayay ti k3gri ana leli. » 36 Yezu ahangrifan ana tay, ahi
ana tay ahkado : « Kawayum ti ndgri mam ana kuli mam ? » 37 Tohi : « Ka ya ti akezuma
bay gayak godakani na nahama, k3vi divi ana leli ti manjshadfuk ka gavay, balan ka
ahar ga daf, balay ka ahar ga gojar gayak ti. » 38 Ay ti Yezu ahi ana tay ahkado : « Ere
ye ti kihindem ni ti kdsarum do. Ekislamki misi zum ge hijiyem ye enisi ni tata waw ?

Ekislumki mibeseni *tabaray kuli akada goro ya atabaray nu ni tata waw ? * » 39 Nday
cueni tahi : « Misliki. » Eslini Yezu ahapgrifoy ana tay, adem ahkado : « Ekisam zum ge

§ 1019 Manjay Maharana 20.12-16 ; Mimbiki 5.16-20. * 10:38 Zum ge hijiyem ya Yezu emisi ni ti
daliya gayan ya amacakay ni. Baray gayan ya atabaray nan ni ti kisim gayan ya amomat ni.

hijiyem ya enisi ni akaba atabaray kuli akada goro ya atabaray nu ni ti amagravu edediy.
40 Ay ti maslapa ya ti amadom way amanjshadfu ka ahar ga daf akaba ka ahar ga gojar
goro way ni ti nu do. Nani Bay Melefit ana ahar gayay day ti amavi malay nani ana mis
ya nay adaba tay a ni. »

41Ndam *madabay Yezu kruani ndahay ni tara ticia pakama ge Zen ata Zek ya t3hi ana
Yezu na ti tdzumkia baruv ka tay a. 42 Eslini Yezu azalakabu ndam madabay nan ni dek,
ahi ana tay ahkado : « K3saruma, ndam ya ti tazalay tay babay ga had ni ti tagur mis ga
njada. Gaddkani ga malan day tadam ahar adem mis tagri tuwi ana tay kay, tdmbran mis
do. 43 Ay e kidiy gekuli bu ni ti agravu nahkay do. Tamal ti maslana e kidin gekuli bu
awayay migi gadakani ti, migi bay magri tuwi ana kuli kwa sawar). 44 Tamal ti maslana e
kidiy gekuli bu awayay migi kama ge mis ti, migi evidi ge mis dek kwa. 45 Adaba nu *Wur
ge Mis nara ti, nawayay ti mis tdgru tuwi do. Nara ti ga magri tuwi ana mis sawar), navay
sifa goro ga mambay mis kay ana nan. »

Yezu ahaygaraba zal wuluf Bartime a
(Meciys 20.29-34 ; Luk 18.35-43)

46 Eslini Yezu akaba ndam madabay nay ni akaba mis ndahay kay bal tinjua a Zeriko a.
Nday tabu tasloka a kesa nani ba ti tadi ahar ana zal nahay wulufani. Slimi gayan Bartime,
nar wur ge Time ; nan manjshadani digusa ka gavay ge divi, ahangalay zlam. 47 Ara écia
mis tadom « Yezu zal Nazaret énjia » ti adiki ana zlahay, adem ahkado : « Yezu *Wur ge
Devit, ndsuk cicihi ti. » 4 Eslini mis kay t3lagi, t3hi : « Lakakaba. » Nay ti ni azlahkivu kay
kay sawar, adem : « Wur ge Devit, ndsuk cicihi ti. » 49 Yezu ara écia zalay na ti ecik adom :
« Zalumubiya nan a. » Nahkay tazalibiyu zal wuluf nakey, t3hi: « Zay njada, cikaba.
Nay abu azalay kur. » 50 Eslini zal naker azakaba azana ya ti ahambakabu na, ézligoru,
ecikaba cokwad arakioru ka Yezu nakan. 5! Yezu ehindifina ma, ahi : « Kawayay ti ndgruk
mam ? » Zal wuluf ni ahangrifey, ahi ahkado : « Musi, nawayay ti nipi divi akada ge mis
ni bilegeni ti. » 52 Mak Yezu ahi : « Melefit ahanga kur a adaba kafokua ahar a palam. »
Ka ma geli hini &pi divi huya. Ara épia divi a ti adsboru Yezu e divi bu.

11

Mis tamarivu ana Yezu ka ya ti ahuriyu a Zeruzalem ni
(Meciys 21.1-11 ; Luk 19.28-40 ; Zeyy 12.12-19)

1Toru tinjua cifa ka govay ga Zeruzalem a, nday gwar ka hama *Oliviye, kama ga kasa
ndahan Betfazi akaba Betani ni ti Yezu nakesy aslor ndam madabay nay ni cu, 2 ahi ana
tay ahkado : « Dogum a kesa teguni ya kama gekuli ni vu. Ekinjumiya nahama, akedumi
ahar ana wur ga azoygu mewalani. Wur ga azoygu nani ti maslapa acalkiyu day-day fay
ndo. Picehumbiya, zumubiya. 3 Ay tamal maslapa ehindifina ma ke kuli a, ahi ana kali
“Kepicehum ti kamam ?” nahama, humi ahkado : “Bay geli awayay, ara ahapgarbiyu nihi
haya.” »

4 Nahkay nday nakep toru. Toru tinjua ti tadi ahar ana wur ga azongu meawelani ka
mahay e mite bu. Tabu tepiceh ti > mis ndahay e kidiy ge mis ya ti t3bu eslini ni bu
t3hi ana tay ahkado : « Kepicehum wur ga azoygu ni ti kamam ? » ¢ Eslini tshapgri ma
ga Yezu ya ahi ana tay ni ana tay ; nahkay tdmbray tay, taslokabiya ana nay a. 7 Tara
tinjikia ana wur ga azongu na ka Yezu a ti tabaki azana, mak Yezu acalkiyu katapsla. 8 Mis
dal-dal eslini tapabivoru azana gatay e divi bu, mis ndahan ti ni takwahabiyu slimberi a
vaday bu, tabshadivoru bilegeni. ° Yezu nay abu akoru ti mis ya kama gayan akaba ya
kalay gayan ni tagray salalay, tazlsbay nan, tddom : « *Hozana ! Bay Melefit m3gri sulum
gayan ana maslana ya ti ara ana slimi gayan a ni | 10 Melefit m3gri sulum ana maslaga ya
ti ara azum bay ge Devit ban geli ni | TAzlabay Melefit drin agavala ! * »

1 Toru tinjua a Zeruzalem a ti Yezu ahuriyu a dalaka ga *ahay gadakani ge Melefit
ni vu. Eslini &helin eri, amanjalan ki zlam dek. Amonjalonaba dek ti fat abi va bi,

* 11110 Manjay Limis 118.25-26.

molakarawa égia. Nahkay taharaya, tasloka akaba ndam madsbay nay kru mahar cueni
na, taggoru gwar a Betani.

Yezu etikwesl mangohaf ya éwi baza do ni
(Meciys 21.18-19)
12Toru tinjua a Betani a ti tandshad eslini hundum. Ge miledu gani, tasloka tangoru a
Zeruzalem. Nday tabu takoru e divi bu ni ti luwir awarkaba Yezu a. 13 Luwir abu awar nap
nahkay ti &pi man ga *waruv mideni. Ara &pia ti ahadakfanoru, amanjafon baza gani, ay
angoatfoy ndo, adaba sarta ge miwi baza gani do. 14 Eslini Yezu ahi ana may ga zlam ni :
« Day-day maslana amazum baza gayak va do. »
Gayay ya adom nahkay ni ti ndam madabay napy ni ticia.

Yezu a ahay godakani ge Melefit ni bu
(Meciya 21.12-17 ; Luk 19.45-48 ; Zen) 2.13-22)

15 Toru tinjua a Zeruzalem a ti Yezu ahuriyu a dalaka ga *ahay gadakani ge Melefit ni
vu. Eslini adi ahar ana mis tasskumvoru zlam akaba ndam masakum zlam, mak anjaki ka
magaraya tay e mite va. Ahambshadaba tabal ga ndam mambay singu na akaba malan
manjshadani ga ndam masskumoru kurkoduk na. 16 Mis ndahay tobu tahuriyu ana zlam
a ahay ge Melefit ni vu, mak taslokaba ana nay a kwalac. T3bu tagray nahkay ti Yezu
nakan acafena tay a. 17 Mak acahi zlam ana mis ya t3bu eslini ni, adem : « Abu mabakiani
a Wakita ge Melefit bu, Melefit adom : “Ahay goro zla ti atadom molay ga jiba dek ga
mahangalavii Melefit.” T Ay lekulum ti kambatumkaba, egia ahuzl ga ndam akal a. »

18 Ara adama nahkay ti gaddkani ga ndam *mangalabakabu mis akaba Melefit ni akaba
ndam *masar Wakita ge Melefit ni ticia ; tara ticia ti tadsbafoy divi ge mijiy nay. Ay ti
angwaz awarfona tay ka nan a, adaba mis ndahay ni dek ti pakama ya acahi ana tay ni
agria ejep ana tay a. 19 Moalakarawa ara egia ti Yezu akaba ndam madabay nay ni taslokaba
a kesa ni ba.

Mangoahaf ya ti Yezu etikwesl ni ekulia
(Meciyu 21.20-22)

20 Ge miledu gani tabu tangoru a Zeruzalem. Tabu taslokafena ka gavay ga morn ga
*waruv ya ti Yezu ahi ma na nahama, tipi ti mikaleni kuc akaba sliri gani dek. 21 Eslini
Piyer ara asorkia ka ma ga Yezu ya ahi ana man ga waruv na ti ahi ana Yezu ahkado :
« Musi, manjoru, may ga waruv ya ketikwesl ni ekulia. » 22 Eslini Yezu ahi ana tay
ahkado : « Fumki ahar ke Melefit. 23 Nahi ana kuli nahema, tamal ti maslana ahi ana
hama hini: “Radvaba, ru kddiyu a *dsluv gadakani vu” nahama, amagravu. Tamal ti
ajalay ahar cu cu do, afakia ahar ke Melefit a, asora amagri ere ye ti ehindi ni ti, zZlam gani
agravu. 24 Nahkay nshi ana kuli : Tamal ti kihindum zlam, kahangalum Melefit ti, fumki
ahar ke Melefit, saruma kapgatuma andava. Tamal kagrum nahkay ti Melefit amagri
zlam ya ti kihindumfina ni dek ana kuli. 25 Tamal ti kicikumaba, kabum kahangalum
Melefit ti, mbroyumfona zlam ge mis ya ti tagudari ana kuli ni ka tay a, tamal abu ni.
Nahkay ti Bay gekuli ya a hud melefit bu ni amemborfona zlam gekuli ya kagudarum ni
ke kuli a bilegeni. [ 26 Ay tamal kambranumfana zlam ge mis ya ti tagudari ana kuli na
ka tay a do ni ti Bay gekuli ya a hud melefit bu ni day amembarfana zlam magudarani
gekuli ni ke kuli a do.] »

Yezu agray tuwi ti way avi divi gani way ?
(Meciys 21.23-27 ; Luk 20.1-8)
27Yezu akaba ndam madabay nan ni tshuriyu a Zeruzalemketi. Yezu ara ahuriya akesa
ni va ti asawadavti a dalaka ga *ahay gadakani ge Melefit ni bu. Nay abu eslini ti gadakani
ga ndam *mangalabakabu mis akaba Melefit ni, ndam *masar Wakita ge Melefit ni akaba
gadakani ndahay tarakia, 28 t3hi : « Kagray tuwi hini nahkay ti kangoat divi gani eley ?

Way avuk divi gani way ? » 29 Yezu ahangrifon ana tay, adem : « Nu day nihindifina zlam
balay ke kuli a. Kdhapgrumufapa nahama, nu day nahangrifen ana kali, nadafi bay ya
ti avu divi ge tuwi ya ti nagray ni ana kuli. 30 Nohi ana kuli nahoama, *baray ge Zey ya ti
abaray mis ni ti njada gani Melefit avi tak, tak day ti mis t3vi aw ? Hopgrumufoy nimi ! »

31 Tara ticia ma na nahkay ti tagray gejewi e kidiy gatay bu, tddom : « Tamal mohi :
“Melefit aslarbiyu nan” hi, ara ahi ana leli: “Kdgasumkabu pakama gayan ni ndo ni
ti kamam ?” 32 Ay tamal madom keti: “Mis tavi njada gani” ti arakaboru do. » Tadom
nahkay ti adaba mis tezl-tezleni eslini ni dek tddam Zen ti nay bay mahangaray *pakama
ge Melefit ededin ededineni. Tagrafepna angwaz ke mis tezl-tezleni nana, 33 nahkay
tdhapgrifey ana Yezu, tohi : « Leli masar do. » Eslini Yezu ahi ana tay : « Nu day nadafi
bay ya ti avu divi ge tuwi ya ti nagray ni ana kuli do bilegeni. »

12

Ma gozogul aki ka ndam mawas vadar
(Meciys 21.33-46 ; Luk 20.9-19)
1 Yezu ahi ma ana mis ni keti ana ma *gozogul. Adem ahkado: « Zal nahan abu

nahama, 3javli moy ga zlam * a vaday gayan vu, acafon azlaw tekesl, 3graya molay ga
maducaya yam ga baza ga may ga zlam na, akay lsli zebalani, mis acalkiyu ka ahar gani
ga majagay vadan ni. Kalon gani afivii vaday ni ana mis a ahar vu ti tdwas, mak asloka,
oru e mirkwi zlam gayan. 2 Sarta ga mapalay baza ga zlam ni ara énjia ti bay ga vadarn
ni aslarbiyu bay magri tuwi afa ga ndam mawas vadan ni ti t3hslikaboru ja gani gayan.
3 Ay bay magri tuwi ni ara énjia ti ndam mawas vadarn ni t3gas nar, t3zleb mak tagaray
nay, arana day azay a ahar vu ndo. 4Eslini bay ga vaday ni aslorbiyu bay magri tuwi
nahan keti. Ara énjia ti nday naken t3si aday a ahar vu, tindivikaba cud cad. 5 Nahkay
bay ga vadan ni aslarbiyu mis nahan keti. Nan nani ti takad nan gweha. Aslarbiyu mis
ndahan kay keti. Tara tinjia ti ndam mewas vadan ni t3zleb ndahay, ndahay ni ti ni
tabazl tay. ©Kalany gani nahama, bay ga vaedany ni mis agsjenifay balay cilin. Maslana
nani ti wur gayan, awayay nar dal-dal. Adsm : “Wur goro ni ti atagasiki ma.” Nahkay
zla ti aslerbiyu nan afa gatay. 7 Ay ndam mawas vaday ni tara tipia wur na nar abu ara
ti tazlapay e kidiny gatay bu, tddem ahkado : “Nan teguni ti mekeji gayay ; mambran nan
ba, makadum nan ; nahkay ti vadan ni emigi geli.” & Ara énjikia ka tay a ti tgas nan yaw,
takad, tozaba kisim gayay na a vaday ni ba, tizligoru.

9 « Nadom nahama, bay ga vadan ni amaslakabiya ti amagri mam ana ndam mawas
vadan ni mam ? Amabazl ndam mawas vadarn ni, mak amavi vadan ni ana mis ndaharn.
10-11 A Wakita ge Melefit bu abu mabakiani nahkay hi :

“Akur nahay abu ti ndam malom ahay tawayay magray tuwi ana nay ndo.
Ay ti akur gani nani egia akur ya akay ahay na dek sawan.

Ere nani ti tuwi ga Bay Melefit,

agri ejep analeli.” T

« Lekalum kéjengum ma nani ndo waw ? »

12 Gaddkani naker tasara Yezu ademki ma *gozogul ni ti ka tay. Tara t3sora ti tawayay
tagas nay. Ay mis t3bu eslini kay ti tagss nan ndo, adaba angwaz awera tay a. Nahkay
tdmbran nan, taslaka.

Hadam ya tapali ana bay ga ndam Rom ni
(Meciyw 22.15-22 ; Luk 20.20-26)

13 Yezu nar abu eslini nahkay ti taslarkibiyu ndam *Feriziyern akaba ndam ndahay ya
tadsbay bay *Erot ni. Tawayay ti mddem ma magadavani ti t3gaski nay. 14 Tara tinjikia
ti tahi ahkado : « Musi, masara nak ti kddem ma ge jiri. Angwaz awarfana kur ka pakama
ge mis ya tadamkuk na do ; ku ke meleher ga way ga way do day kagray angwaz do,

121 Moy ga zlam nani ti *vin. T 12:10-11 Limis 118.22-23.



Mark 12:15 74 Mark 12:33

kacahi zlam ya Melefit awayay ni ana mis ana jiri gani saway. Ay ti Melefit avia divi ana
leli ga mabshadi hadam ana *bay gadakani ga ndam Rom a tak, avi ana leli ndo waw ?

Mabshadi tak, mabshadi ba waw ? »
15 Eslini Yezu asora tawayay ti mis ndahan tddem nday ndam jireni, ay ti nday ndam

jireni do. Nahkay ahi ana tay ahkado : « Kehslumfua eyu a ti kamam ? ga zumubiya
singu akur-akurana ti namanjaki day nimi. » 16 Nahkay tadibiyu bslan. Tara tovia ti
¢hindifina ma ka tay a, adem ahkado : « Aki ka singu hini ti mazavu ga ahar ga way ?
Slimi mabakiani ni ti ga way ? » Tshapgrifay, tahi ahkado : « Ga bay *Sezar. » 17 Nahkay
nay nakay ahi ana tay ahkado : « Hoygrumi zlam ga bay Sezar ni zlam gayarn), ge Melefit
ti ni hapgrumi ana Melefit zlam gayarn. » Eslini ma gayay ya ti ahi ana tay ni agria ejep
ana tay a dal-dal.

Mis tangaba e kisim ba ededin a waw ?
(Meciyu 22.23-33 ; Luk 20.27-40)

18 Eslini ndam *Seduseyen ndahay tarakia ka Yezu a. Ndam Seduseyen tadom mis
amota ti angaba e kisim ba koksah. Nahkay nday naker tahi ana Yezu ahkado : 19 « Musi,
Muwiz abiki ana leli a wakita gayan ni bu, adesm ahkado : “Tamal mis nday ka may gatay,
mak balan gani amata, ambarba wal gayarn a, wal ni éwii wur ndo nahama, ahar adem
wur ga manani ni azay wal ni, ti tiwieya mekeji ana wur ga manani ya amat na.” ¥ 20 Yaw
mis ndahan tdbu adaskala ka man gatay, gadakani gatay ni dda wal a. Ara aza wal na ti
éwifina wur a ndo, mak zal ni amata. 21 Ara amata ti mimbiki gayan ni azay wal ni. Ara
aza wal na ti nay day ewifina wur a ndo, mok amata. Nay ya mahker ni day agray nahkay,
mok amata. 22 Nahkay nday adaskslani ni dek taza wal na day tiwifina wur a ndo, mak
nday dek tomata. Kaloy gani wal ni day amata. 23 Ay ka fat ya ti mis atangaba e kisim ba

nahama, wal ni ti way balap e kidin gatay bu amazay way ? Nday adaskalani ni dek taza
nay a ni. »

24 Ay Yezu nakay ahapgrifoy ana tay, adom ahkado : « Majalay ahar gekuli ti kigeni do.
Adaba mam ? Adaba kicumaba ma ga Wakita ge Melefit ya Muwiz abaki na ndo, kdsarum
njada ge Melefit do palam. 25 Nadom nahama, ka ya ti mis atamata mak atangaba e kisim
ba ni ti zawal ataday wél va do, wawal day ataday zawal va do. Atanjohad dek akada ga
*maslar ge Melefit ya tdbu a hud melefit bu ni. 26 Ay tamal ti mazlapaki ka ma ge mis ya
tangaba e kisim ba nahama, kejengum wakita ge Muwiz ni day-day ndo aw ? Kéjengum
ma aki ka mangohaf ya ti aku ages ni ndo aw ? Eslini Bay Melefit ahi ana Muwiz ahkado :
“Nu Melefit ga Abraham, nu Melefit ga Izak, nu Melefit ge Zekup.” § 27 Melefit ti nan
Melefit ga ndam ya ana sifa ni, do ni ti ga nday ya tdmata ni do. Lekulam ti majalay ahar
gekali ti kigeni do simiteni. »

Divi ge Melefit ya ti ahar adom mis tgaskabu enji ni ti weley ?
(Meciys 22.34-40 ; Luk 10.25-28)

28 Eslini zal naharn nan avu, nan bay *masar Wakita ge Melefit, écia ma gatay na, asora
Yezu ahia ma sulumana ana ndam *Seduseyen na. Nahkay ti arskioru, ehindifina ma,
ahi ahkado : « *Divi ge Melefit ya ti ahar adem mis t3gaskabu enji ni ti weley ? » 29 Yezu
ahangrifay, ahi : « Divi ge Melefit ya ti ahar adom mis tgaskabu enji ni ti nihi : “Ci zal
Izireyel : Bay Melefit geli nahama, nay Bay nay balay. 30 Wayay Bay Melefit gayak ana
hud balap, ana sifa gayak dek, ana majalay ahar gayak dek akaba ana njeda gayak dek.”
* 31Djvi ye cu ni day nihi: “Wayay ndam ya nak kabu akaba tay ni akada ya kawayay
ahar gayak gayakani ni.” T Divi nday ndani caeni ni ti ahar adom mis t5gaskabu tay
atam divi ndahan ni dek kwa. » 32 Mak bay masar Wakita ge Melefit nakey ahangrifay,
ahi ahkado : « Yawa Musi! Ere ye ti kadom ni ti jiri edediy. Bay Melefit ti nan balan
huya, bay nahan abi. ¥ 33 Tamal ti kawayay nan ana hud balan, ana majalay ahar gayak

+ 12:10 Manjay Manjokiani 38.8 ; Mimbiki 25.5-6. 8 12:26 Manjay Maharana 3.2, 6, 15-16.
* 1230 Mimbiki6.4-5. T 1231 Levi19.1s. ¥ 1232 manjay Mimbiki 4.35 ; Izayi 45.21.



Mark 12:34 75 Mark 13:2

dek akaba ana njada gayak dek zla nahama, atama sadaga ya tabi na akaba zlam ya tislini
na dek ana sulumana. Tamal ti kawayay mis ya nak kabu akaba tay ni akada ya kawayay
ahar gayak gayakani ni nahama, nani day atama sadaga dek ana sulumana. » 34 Zal nakar
ara ahapgrifopa kigeni a ti Yezu asara nay bay masar zlam. Nahkay ahi ahkado : « Nak
kabi drin drin akaba *Magur ge Melefit bi. » Kalon gani maslana ya ti azay njada gayan
ge mihindifina ma nahay a ni ti abi va bi.

Bay gadakani ya amara ni nay wur ge Devit aw ?
(Meciyu 22.41-46 ; Luk 20.41-44)

35 Yezu nar) abu acahi zlam ana mis a dalaka ga *ahay gadakani ge Melefit ni bu. Ahi
ana tay : « Ndam *masor Wakita ge Melefit ni tsdom *Krist *Bay godakani ya amara ni
nay *Wur ge Devit ti ahomamam ? 3¢ Ambatakani do, Devit nay nanani ana ahar gayar
adom ana njada ga *Masuf Njslatani ahkado :

“Bay Melefit ahi ana bay goro :

Njshada gwar ka ahar ga daf goro a, a malan ga goadakani va.
Ndam ezir gayak ti anabohad tay ke meleher gayak

akada ga zlam ga bay ya abaki asak ni, ti k3calki ka tay.” §

37 « Nadam nahama, Krist nani ti Devit ana ahar gayan tekedi azalay nan bay gayan. Ay
tamal nahkay ti tezalay nay wur ge Devit keti ti kamam ? » Eslini mis dal-dal tabi slimi
ana pakama gayan ya ti ahi ana tay ni. Pakama nani abslafona ka tay a.

Bumvu slimi ana ndam masar Wakita ge Melefit ni
(Meciyw 23.1-36 ; Luk 20.45-47)

38 Yezu nan abu acahi zlam ana tay nahkay ti adem ahkado : « Bumvu slimi, do ni ti
ndam *masar Wakita ge Melefit ni atagosay kuli. Nday ti tawayay mabakabu magudi,
tosawaday ana nan riya ; tawayay ti mis t3gri sa ana tay a gosku bu ke meleher ge mis
dek ; 39 tawayay manjshadvani e kursi ga goadakani vu a ahay ga *mahangalavii Melefit
bu akaba ka malay mazum zlam ga wumaori. 40 Nday gani t3bu tshslfepa zlam ka wal
madakway a, tabu topaski ka mahangalay Melefit adaba tawayay ti mis timanjalsy ana
tay. Nahkay ti Melefit amagrafopa seriya ka tay a, amatrab tay kay amatam ge mis
ndahap ni dek. »

Sadaga ga wal madakway ya arana gayan abi ni
(Luk 21.1-4)
41Eslini Yezu nay abu manjshadani digusa ka gavay ga zlam mabaviyu singu ga sadaga

ni. Mis t3bu eslini kay tabiyu singu ; nan naken amanjalon ka tay ahamamam tabiyu
sipgu ni : ndam ge elimeni kay t3bu tabiyu singu dal-dal. 42 Nday t3bu tebiyu nahkay ti
wal madakway nahar) arana gayarn abi ara abiyu singu akur-akurani cib-cibeni cu ; singu
cib-cibeni cueni ni agray singu fad. 43 Yezu ara épia ti azalay ndam madabay nan ni, ahi
ana tay ahkado : « Nahi ana kuli nahama, wal madakway hini ti arana gayan abi, ay singu
ya abiyu a zlam ga sadaga ni vu ni ti atama ge mis ndahay ya tabiyu na dek, 44 adaba mis
ndahan ni dek tabiyu singu ya t3gsjenifan ka tay tasar ere ye ti tagray ana nan ni va do
ni ; wal hini ti ni arana gayay abi, ay ti abiya singu ya afey na dek. Singu gayay nahan ga
masokum zlam mazumani agajenifan ndo. »

13

Yezu adom etembedkaba ahay gadakani ge Melefit na
(Meciyw 24.1-2 ; Luk 21.5-6)
1Kalan gani Yezu akaba ndam madsbay nay ni taharaya a *ahay gadakani ge Melefit ni
ba. Nday t3bu tahsraya nahama, bslay e kidin ga ndam madasbay nan ni bu ahi ahkado :
« Mussi, nga manjalan ka akur gaddkani ya tedezl ahay ni ana nay ni day ti, tigi eri ni ! »
2 Ay Yezu ahangrifan, ahi ahkado : « Abi kipia ahay hini medezleni ana akur gadakani

na do aw ? Etembedkaba besek-besek, ku akur balay day amanjshadki ka akur nahay va
do. »

Yezu azlapaki ka sarta ya amara ni
(Meciys 24.3-14 ; Luk 21.7-19)

3 Toru tinjua ka ahar ga hama *Oliviye a nahama, Yezu anjshada digusa, amanjoru
*ahay godakani ge Melefit ni. Eslini Piyer, Zek, Zey akaba Andre tabu ka gavay gayarn
cilip. Nday nakey tihindifina ma, tohi ahkado : 4 « Hiaba ana leli a, ere gani amagravu ti
ananaw ? Amasarkaba sarta ya zlam nani dek amagravu wudak na ti ahsmamam ? »

5Eslini Yezu nakey ahi ana tay : « Bumvu slimi, maslapa agosay kuli ba. ¢ Adaba mis
kay atara, ku way way do amadam nay ti nu, amadom nay ti *Bay godakani ya amara
ni. Nahkay atagosay mis kay. 7 Mis atagray silik ke cifeni akaba ke drineni, ekicam ma
gani. Kicuma ti kdgrum angwaz ba. Ahar adem zlam nday nani tagravu kwa. Ku tamal
tagrava nahkay napgu ni, mandav ga duniya fan do. & Ndam ga had ndahay atakadvu
akaba ndam ga had ndahar, babay ndahan akaba babay ndahan. Had amadaday a kesa
gorgarani ndaharn bu, luwir day amalabu a kasa gargsrani ndahay bu. Zlam nday nani
dek ti manjaki ga daliya ciliy : zlam nday nani ti akada ga wur ya ajibiyu aslor ana wal a
hudbu ni. 9 Ay lekulam ti bumvu slimi. Mis atages kuli, atoru ana kuli ka malan ge seriya.
Atozlab kuli a ahay ga *mahangalavi Melefit bu. Atagrafena seriya ké kuli ké meleher
ga gaddkani ga ngumna akaba babay a, adaba lekulum ndam goro. Nahkay ti nday gani
etici ma gekuli ya akazlapumku ni. 10 Wudaka malan andav nahama, ahar adem mis t3hi
*Ma Muweni Sulumani ana mis ga had gargorani ni dek day kwa.

11 « Yaw ka ya ti atoges kuli, atoru ana kuli ka malay ge seriya nahama, ere ye ti
akedomum ni ahali ahar ana kuli ba. Ka fat nani Melefit amahi ere ye ti akadomum ni
ana kuli ; domum ma gani nani. Nahkay akademum ma nani ti lekalam lekalumeni do,
amadom ma nani ti *Masuf Njslatani. 12 Ka sarta gani nani ti mis atesskumoru baza
ga moay gatay ti tabazl tay, ata bey ga boza day atesskumoru baza gatay. Boza ti ni
etizirey ata bay gatayani akaba ata may gatayani, atasskumoru tay ti tabazl tay. 13 Mis
dek etizirey kuli adaba lekalum ndam goro. Ay ti maslana ya ti amambray nu do duk
abivoru ana vad ga mandav ga sifa gayan ni ti, Melefit amahangay nan. »

Zlam magadavani ya abslay do fererani ni
(Meciyu 24.15-28 ; Luk 21.20-24)

14 « Zlam magadavani ya a6alay do ferereni, eziy zlam dek ni, amagravu. * Amagrava
ti ekipum nan ka malan ya ageski do ni. » (Bay ya ti ejengey ma hini ni ti ahar adem mici
lala). « Ekipuma nay a ti ahar adem ndam ya ka had *Zude ni tAicuhworu a hama vu kwa.
15 Maslana ya ti nay ka *dalahar ga ahay gayan ni ahsraya, ahuriyu a ahay vu ga mahalaya
zlam gayan a day ba. Mahsraya macuhway saway. 16 Maslana ya ti nan a vadan bu ni ti
ni, anga a magam ga mara mazay azana gayay a ba. Macuhway sawar. 17 Ka sarta gani
nani ti wél a hud akaba nday ya ti baza tafey ka tay ka ahar ni atasay cicihi ! 18 Nahkay ti
hapgalum Melefit ti ere gani nani agravu ge milevi ba, 1 adaba ka sarta gani nani ti mis
atacakay daliya kay atam daliya ndahan ya mis tdcakabiyu kwa ahaslani ka ya ti Melefit
agraya moalay a duk abivaya ana kana ni. Kalen ga daliya nani ti daliya ndahay atslobi
akada nani day-day va bi. 20 Bay geli adom sarta gani nani amapas do, do ni ti maslana
abi amatamfana ka daliya nana bi. Melefit adom amapas do ni ti azuhva ndam gayar ya
adaba tay a ni palam. 2! Ka sarta gani nani ti tamal maslana ahi ana kuli ahkado : “Pum
*Krist nay abu ahalay !I” ahkay do ni : “Pum nay abiyu tegi !” nahama, kagesumiki ma
gayap ni ba. 22 Adaba mam, ndam ndahay atara tasskad malfada, ku way way do amadom
nay Krist ahkay do ni nay bay mahengri *pakama ge Melefit ana mis. Atagray zlam ya
ti mis tipi day-day ndo ni akaba zlam ya ti amagri ejep ana mis ni. Tamal agravu tata ni,
tawayay mesipet ndam ya ti Melefit adaba tay a ni. 23 Lekulum zla nahama, bumvu slimi,
adaba nahiva ana kuli a andava. »

* 1314 Manjay Deniyel 9.27 ; 11.31 ; 12.11.

Manga ga Wur ge Mis a
(Meciyu 24.29-31 ; Luk 21.25-28)

24 « Ay ka sarta gani nani, kalon ga daliya ni zla nahama, fat amacaday malay va do,
kiyi day amasladay malay va do. 25 Boygur atatadbiyu e melefit bu, atadagaya a ga had
a ; zZlam njada-njadani a hud melefit bu atadaday a malan gatay bu. 26 Ka sarta gani nani
ti mis etipi nu *Wur ge Mis anara a maklabasl ba ana njada kay akaba masladay goro a. T
27Ka sarta gani nani ti anaslarbiyu *masler ge Melefit ga macakalakabu ndam ya Melefit
adaba tay a ni ke sliri ga malan fadani ni dek ; ku ka malay drineni weley weley do dek
anacakalakabu mis ka ahar balay. »

Yezu azay mazavu ga may ga waruv
(Meciyu 24.32-35 ; Luk 21.29-33)

28 « Nazay mazavu gani akada ga moy ga *waruv ni, ahar adem kicum kwa : ka ya ti
abakaba slimberi a mak edi nahama, kdsaruma madardar enjia wudak. 29 Nahkay day
tamal kipuma zlam ya n3dhi ana kuli ni nay abu agravu nahama, sarumki nu *Wur ge Mis
nabu cifa, ninjia wudak. 39 Nahi ana kuli nahama, wudaka mis ya tdbu ka dala nihi ni
tamot dek ti zlam nday nani dek amagrava day kwa. 31 Malay ya agavsla akaba malay ya
a ga had ni amandav, ay ti ma goro ya nadem ni amandav day-day do. »

Njshadum eri
(Meciys 24.36-44)

32 « Ay ti ma ga vad gani akaba njemdi gani zla nahama, maslana abi aser bi. *Maslar
ge Melefit ya a hud melefit bu ni day t3ser do, nu Wur ge Melefit tekedi ndsor do, si
Baba Melefit day kwa ti asora. 33 Nahkay ti bumvu slimi, njshadum eri, adaba kasarum
sarta gani nani do. 34 Amagravu akada ga maslana ya nay abu akoru e mirkwi gayan ni.
Wudaka ara asloka ti ambarfan ahay gayan ka ndam ya tagri tuwi ni, edikaba tuwi na
ana tay a. Ahi ana bay ya ahatay mahay ni “Njshad eri” mak aslaka. 35 Nahkay ti lekulam
day njshadum eri, adaba kassrum sarta ga bay ahay gekuli ya amaslokabiya na do. Cu
amaslakabiya ga moalakarawa, ca ga hud ya vad, cu ka ga ya ti agwazl tazlah ni, ca ahkay
do ni ge miledu ti kdsarum do. 3¢ Nahkay ka sarta ya ti amozloravkiaya ke kuli a baslay
nahama, adi ahar ana kuli lekulam e duwir bu ba. 37 Ere ye ti nshi ana kuli ni ti nohi ana
mis dek : Njshadum eri. »

14

Godakani ga ndam Zude tagray dabari ge mijiy Yezu
(Meciyw 26.1-5 ; Luk 22.1-2 ; Zen 11.45-53)

1 Vad avu cu, tara tagray wumori ga *Pak; wumari gani nani ti tidivl dipen
*miwisineni do. Eslini gaddkani ga ndam *mangalabakabu mis akaba Melefit ni akaba
ndam *masar Wakita ge Melefit ni tagray sawari ti t3gas Yezu ana wir-wir, tawayay takad
nay. 2Nday naken tddam : « M3gss nan a wumari ni vu ba, adaba tamal magray nahkay
ti mis dal-dalani ni atembrar leli do, etizligeya silik a kasa va. »

Wal nahan abaki tersel ka ahar ga Yezu
(Meciyw 26.6-13 ; Zen 12.1-8)

3 Yezu nay abu a Betani, a ahay bu afa ga Simu zal ambalak ni. Nay abu manjshadani
azum daf. Eslini wal nahay ahurkiviyu ka tay ana tersel njslatani ge singu kayani a
kolombu sulumani bu. * Tersel gani nani ti tazalay nardu. Ehebkia ma ga kolombu na,
abaki tersel ni ka ahar ga Yezu. 4 Gayay ya abaki ni ti awaria baruv ana mis nday ndahap
e kidin ge mis ya tdvu eslini ni ba ; tdzlapay e kidin gatay bu, tddem ahkado : « Agudar
tersel hini ti kamam ? 5 Hojo amal tasskumoya, tdngata atam sulay jik din din mahkaer,
tidi singu gani ana ndam talaga do aw ? » Nahkay talagi ana wal naken ngak-pgak.

% . . .
T 13:26 Deniyel 7.13. 14:3 Kolombu gani nani ti tagray ana akur sulumani ya tazalay elbetir ni, singu
gani kay.

6 Eslini Yezu nakey ahi ana tay : « Mbragum nay ! Kehalumi muru ti kamam ? Zlam
gayay ya agru ni ti abalay. 7 Ndam talaga zla nahama, nday tabu akaba kuli kelavad’;
kagrumi sulum ana tay akada ya kawayum ni tata. Ay nu zla ti ananjohad akaba kuli
kalavad do. 8 Wal hini agra zlam ya ti agray tata na : abakua tersel ka vu a ti aslamatakabd
nu ga mafiyu nu e evid va. 2 Nahi ana kuli nahama, a malan bu dek, ku eley eley do
atadomoru *Ma Muweni Sulumani ni zla nahama, atangshad ere ye ti wal hini agray ni
daya. Nahkay ti wal ni amagajazlki ahar ke mis do. »

Zudas awayay asskumoru Yezu
(Meciyw 26.14-16 ; Luk 22.3-6)

10 Zudas Iskariyot bilip a hud ga ndam *madabay Yezu kru mahar cueni ni bu oru
afa ga gaddkani ga ndam *mangalabakabu mis akaba Melefit ni ga madafiki Yezu ana
tay ti tdgesa nay a. 11 Nday nakey tara ticia ma gayan na ti tdmoarva dal-dal, tahi :
« Tamal kadafikia Yezu ana leli a ti amavuk singu. » Kalan gani Zudas naken adsbay divi
ga madofiki Yezu ana tay.

Ndam madabay Yezu taslamalakabu zlam mazumani ga wumari ga Pak
(Meciyu 26.17-25 ; Luk 22.7-14, 21-23 ; Zey 13.21—30)

12 vad ye enjenjeni ga wumari ge dipey *miwisineni do ni eénjia. A vad ga wumori ga
*Pak nani ti tislini baza tambak ana Melefit. Eslini ti ndam *madabay Yezu ni tihindifina
ma ka Yezu a, tohi ahkado: « Kawayay ti méru maslamatukkabu zlam mazumani ga
wumari ga Pak ni ti eley 7 » 13 Eslini Yezu aslar ndam madabay nan bebem cu, ahi ana
tay : « Doagum a kesa gadakani ni vu. Ekinjumiya nahama, akebumkabu ahar akaba zal
naharn acahbiya yam a mandaray va. Ekipuma nar a ti dsbumiyu nar ka malan gayan ya
ti ahuriyu ni. 4 Akshurumiya ti hindumfina ma ka bay ahay na, humi ahkado : “Musi
geli adom : Ahay goro ya ti anara nazumviyu zlam ga wumori ga Pak ni akaba ndam
madabay nu ni ti neley ?” 15 Eslini bay ahay ni amadafiki ahay nahay gadakani ka ahar
ga ahay naharn ana kuli, zlam dek avu maslamatakavani andava. Slamatumikabu zlam
mazumani ni ana leli ti eslini. » 16 Ndam madabay Yezu cueni ni tasloka, toru a kasa ni
vu. Toru tinjua ti t3di ahar ana zlam ni dek akada ga pakama ga Yezu ya ahi ana tay ni,
mok t3slamalakabu zlam ga wumari ga Pak ni.

Yezu adom : « Maslana e kidin ga ndam madabay nu ni bu ara ejin nu »
(Meciys 26.20-25 ; Luk 22.14 ; Zey 13.21-30)

17 Malakarawa ara egia ti Yezu akaba ndam madabay nan kru mahar cueni ni tinjua a
ahay ni va. 18 Eslini tdhuriya tanjehadkaba birra, t3bu tazum zlam ti Yezu ahi ana tay :
« Nahi ana kuli nahama, biliy gekuli ya mazumkabu zlam ni amesskumoru nu. » 19 Ma
ga Yezu ya adom ni ti ahalia ahar ana ndam madabay nan na dek. Ku way way do e kidin
gatay bu biliy ana bilineni nan abu adom : « Nu do, do waw ? » 20 Yezu ahi ana tay : « Mis
biliy e kidiy gekuli kru mahar cueni ni bu, maslana ya ti matalkabiyu ahar a halaf vu
ni. » 21 Adom keti : « Nu *Wur ge Mis nara namat akada ga pakama ge Melefit ya adom a
Wakita gayay bu ni. Ay ti zlozlada afa ga maslana nani ya ti asskumoru Wur ge Mis ni !
Hojo akal tiwieya nay a ndo. »

Yezu avi daf ge Melefit ana ndam madabay nay ni
(Meciyw 26.26-30 ; Luk 22.14-20 ; 1 Korey 11.23-25)
22Ka ya ti tazum zlam nahama, Yezu azay *diper, agri susi ana Melefit, eésekaba, abi
ana ndam madabay nan ni. Ahi ana tay : « Zuma, hini ti aslu ga vu goro. » 23 Kalan gani
azay hijiyem akaba zum, agri susi ana Melefit keti, avi ana tay, nday dek tisi. 24 Ahi ana
tay : « Hini ti mimiz ga vu goro. Ana mimiz hini ti Melefit awalkabu pakama gayan akaba
ge mis, Amangazaya a vu goro ba ti ga mahangay mis kay. 25 Nohi ana kuali nahama, enisi
zum ge wur ge *viy va do, si a vad ya ti enisi zum muweni a *Magur ge Melefit bu ni
kwa. » 26 Tara tazuma zlam na ti nday nakey tazlsbay Melefit ana limis, taharaya e mite
va, tacaloru a hama *Oliviye vu.

Yezu adom : « Piyer amadom asar nu do »
(Meciys 26.31-35 ; Luk 22.31-34 ; Zer) 13.36-38)

27 Nday tabu takoru ti Yezu ahi ana tay : « Lekulum dek ekijumkia ke divi a, adaba abu
moabokiani a Wakita ge Melefit ni bu, Melefit adom amakadkia bay majegay tembambak
na ka tay a, nahkay tambambak ni etedevu kway-kwayay. T 28 Anomat, ay ka ya ti
anangaba e kisim ba nahama, akedumu ahar e Gelili. » 29 Eslini Piyer ahi: « Ku mis
dek tijikia ke divi a naygu ni, nu ti nijikia do. » 30 Ay Yezu ahapgrifan, ahi: « Nohuk
nahama, nak ti kani kani a, a hud ga malavad bu wudaka agwazl azlah sak cu ti akedom
sak mahkar kasar nu do timey. » 31 Eslini Piyer nakey adem : « Aha, nahkay do. Nu ti ku
tamal ti mamotkabu naygu nahama, ngay nasar kur do ni ti nddem do simiteni. » Ndam
*madasbay Yezu ndahay ni dek day tadem akada ge Piyer ni.

Yezu ahangalay Melefit e Gecimeni
(Meciyu 26.36-46 ; Luk 22.39-46)

32 Yezu akaba ndam madabay nan ni toru ka malan naharn, malay gani nani ti tazalay
Gecimeni. Toru tinjua eslina ti Yezu ahi ana tay : « Njohaduma ahalay a hayay, nakoru
nahangalay Melefit. » 33 Azalay Piyer, Zek, akaba Zen, toru cak. Eslini ti angwaz adagaki
ka Yezu nakan dal-dal, mabaruv atikaba kwir kwir. 34 Ahi ana tay : « Mabaruv atukaba,
akada nara namot. Njshaduma ahalay a, njshadum eri. » 35 Nay nakey ahoadakfapa ka
tay a oru cak, andehad a hud a hud, ahangalay Melefit ti acakay daliya ka sarta nani ba.
36 Adam : « Aba, ¥ Baba, zlam dek kisliki magrani ; hadakfua daliya hina, ndcakay ba ti.
§ Ku nddam nahkay nangu ni, nawayay ti ere ya nak kawayay ni kwa do ni, goro ya nu
nawayay ni do. »

37 Ara dhangala Melefit a nahkay ti angakia ka ndam madabay nary mahkarani na, adi
ahar ana tay nday e duwir bu. Epidek tay, ahi ana Piyer : « Simu, kway-kway kinji dawir
aw 7 Kebesey manjohadani eri njemdi bilin koksah aw ? 38 Njshadum eri, hangalum
Melefit ti ka ya ti *Seteni esipet kuli ni ti kijumkia ke divi a ba. Mabaruv ge mis awayay
magray zlam sulumani, ay ti ésliki do, adaba aslu ga vu gayan gedebeni. »

39 Yezu angav, oru ahangalay Melefit keti, akada gayarn ya ti ahangalay pinani ni.
40 Ara dhangala nahkay ti angakia ka ndam macfabay nar na keti. Adi ahar ana tay nday
e duwir bu, tamatabkaba ga manjshadana eri a. Tara tépidekva ti t3sar ere ye ti t3hi ni
do. 41 Apgavii keti ya mahkar. Ara aslokabiya ti ahi ana tay keti : « Kekilena kinjum dawir
aw ? Kekilena kapasumaba waw ? Sarta énjia. N)ga pum, tara tagasi nu, nu *Wur ge Mis,
ana ndam magudar zlam ni. 42 Cikumaba, madagumkioru ka tay. )ga pum, maslana ya ti
ara agosi nu ana tay ni énjia, do ni ti ahomamam. »

Ndam Zude tagas Yezu
(Meciyw 26.47-56 ; Luk 22.47-53 ; Zen 18.3-12)

43 Ka ya ti Yezu nay abu azlapay nahkay ni ti Zudas biliy ga ndam *asak ga Yezu kru
mahar cueni ni énjia akaba mis a dal-dal, maslalam akaba aday tafen ka tay. Gedakani ga
ndam *mangalabakabu mis akaba Melefit ni, ndam *masar Wakita ge Melefit ni akaba
gadakani ndahay tsslarbiyu tay. 44 Wudaka nday tara ti Zudas bay masskumoru Yezu ni
ahivabiya ma ana mis dal-dalani na. Ahi ana tay : « Bay ya ti anagri sa ana mafoki ma
ki tuwar * nahama, nay gani huya. Gasuma nan a, degum ana nay, jogum nan lala. »
45 Zudas nakan ara énjia ti arakia ka Yezu naken a huya. Ahi : « Musi, » mak agri sa ana
moafoki ma ka tuwar. 46 Nahkay mis ni tadegaki ka Yezu cip, tdgas nay. 47 Eslini mis bilip
e kidin gatay ya t3bu eslini ni bu arad maslalam fatah, asifana slimi ana bay magri tuwi

T 1427 manjay Zakari 13.7. ¥ 1436 Ana ma ga ndam zude « Aba » awayay adomvaba ti
«Baba.» § 14:36 Ahalay ti ma ga Yezu ya adom ni ti nahkay hi : « Hadakfua hijiyem hina. »
A Wakita ge Melefit ya ahaslani ni bu ni ti tddom mazum baruv ge Melefit ti akada zum
e hijiyem bu, mis tisi ti akad tay. ™ 14:44 Ka sarta nani ti kelavad mis tagri sa ana mis ya ti
tawayay tay dal-dal ni ana moafaki ma ka tay ka tuwar.

ana gadakani ga ndam *mangalabakabu mis akaba Melefit na handad. 48 Yezu ahi ana mis
ni ahkado : « Kadegumkua ana maslalam akaba aday a, kegosum nu akada nu zal akal,
49 ambatakani do nabu nacahi zlam ana kuli a dalaka ga *ahay gadakani ge Melefit ni bu
kalavad. Ka gani nani ti kdgasum nu ndo. Ay zlam nani agravu ti ere ya abu mabakiani a
Wakita ge Melefit ni bu ni magravu. »

50 Eslini ndam madabay nay ni dek tdmbarbu nay, tadagiki ana hwa tidizl. 5! Wur
dagwa naharn narn abu eslini, mafakabu azana biliy ka vu ciliy, adsboru Yezu bilegeni.
Mis ni tara tipia nay a ti tddom tagas nar. Tara tagss nay ti 52 ambarfan azana gayan ni
ka tay, adiki ana hwa dedel a mahayma.

Tagrafona seriya ka Yezu ke meleher ga gaddkani ga ndam Zude a
(Meciyu 26.57-68 ; Luk 22.54-55, 63-71 ; Zey 18.13-14, 19-24)

53Tara tagasa Yezu a ti tdzoru nay afa ga godakani ga ndam *mangalabakabu mis akaba
Melefit ni. Ba-ba ti gadakani ndahay ga ndam *mangalabakabu mis akaba Melefit ni,
ndam *masar Wakita ge Melefit ni akaba gaddkani dek tacakalava eslina. 54Ka ya ti tabu
takoru ana Yezu ni ti Piyer ti ni adsboru nan kalay drin. Oru énjua a ahay ga gadakani
ga ndam mangalabakabu mis akaba Melefit ni va ti anjshad digus a dalaka bu, anjafay ka
aku akaba ndam magray tuwi ye eslini ni.

55 Gaddkani ga ndam mangalabakabu mis akaba Melefit ni akaba gaddkani ge seriya ni
dek t3bu tadabay zlam magudarani ga mawalki Yezu ka seriya, adaba tawayay takad nay,
ay ti tdpgat ndo. 50 Eslini mis kay tasekadki malfada, ay ma gatay ni t3sava divi a. 57 Kalay
gani mis ndahay ticikaba, tasskadki malfada nahay keti, 58 tsdom : « Leli micifina, adom
ahkado : “*Ahay gadakani ge Melefit hini ya mis t3lom ana ahar ni ti nara nembedkaba.
Enembedkaba ti a hud ga vad mahkarani bu nalsmvaya nahar ya mis t3lem ana ahar do
na.” » 59 Ay kekilena ma gatay ni tdsava divi a. S0 Eslini gadakani ga ndam mangalabakabu
mis akaba Melefit ni écikaba cakwad e kidin ge mis ni ba, ehindifina ma ka Yezu a, ahi :
« Nak kahangarfoy do aw ? Zlapay ge mis hini ya ti tazlapakuk ni ti zlapay ga mam ? »
61 Ay Yezu nakay te-te, ahangrifoy ndo. Eslini gadakani ga ndam mangalabakabu mis
akaba Melefit ni ehindifina ma keti, ahi : « Nak ti *Krist *Bay godakani ya amara ni aw ?
Nak wur ga Bay Melefit ya ti mazlabay ni aw ? » 62 Eslini Yezu nakey adeam : « ly, nu gani.
Ekipum nu *Wur ge Mis manjohadani a malay ga gadakani bu, ka ahar ga daf ge Melefit
Bay njoda-njadani ni. T Ekipum anara a hud melefit ba a maklabasl ba. ¥» 63 Gadakani
nakar ara écia ma ga Yezu na ti azumkia baruv a, eguzlehkaba azana ka vu gayay a kwar,
§ 2hi ana mis ni ahkado : « Madabay sedi nahan kamam mba mam ? 64 Kicuma, endivi
Melefit timey ! Ay ti kawayum ti m3grumi mam ? » Mak mis ni dek tddam : « Agudara,
si takad nay kwa. » 5 Eslini mis ndaharn tadagiki ana mitifiviyu eslib ana Yezu e eri vu,
takambahi eri, t3si madukduk ga ahar, t3hi: « Tamal nak bay maheanygaray *pakama ge
Melefit nahama, dafiaya maslana ya ti azleb kur na ana leli a zla ! » Mak mis ya tabu
tagray tuwi eslini afa ga bay gadakani nani ni tazay nar, tabi babarva.

Sak mahkar Piyer adom asar Yezu do
(Meciya 26.69-75 ; Luk 22.56-62 ; Zer 18.15-18, 25-27)

66 Ka ya ti Piyer nan abu a dalaka mbeheni ni bu nahama, wal nahar ara : wal nani
agri tuwi ana bay gadakani ga ndam *mangalabakabu mis akaba Melefit ni. 67 Ara énjia
ti epi Piyer nay abu anjafoy ka aku, amanjaley lala mak ahi : « Nak day kasawadumkaba
akaba Yezu zal Nazaret na. » %8 Eslini Piyer ahi : « Aha. Nasar ma gani do, nicikaba ere ye
ti kawayay kadoam na do. »

T 1462 Limis 1101, ¥ 14:62 Manjay Deniyel 7.13.  § 14:63 Tamal zal zude eguzlehkaba azana
gayay ka vu a ti adafaki tuway, ahkay do ni zlam ya abslay do simiteni ni agrava. Gadakani
gandam mangalabakabu mis akaba Melefit eguzlehkaba azana gayay ka vu a ni ti azuhva
ma ga Yezu ya adom nay Wur ge Melefit ni, adaba tddom éndivia Melefit a dal-dal.

Ara adoma nahkay ti écikaba, aslakaba a dalaka ni ba, oru e gejin vu. [Mak agwazl
azlah.] ¢ Wal ni ara épia nay a keti ti ahi ana mis ya ti eslini ni : « Nay hini ti nag ndam
gatay gani. » 70 Eslini Piyer adom keti : « Aha, nu ndsar ma gani do. »

Ara apasa bal ti mis ya ti eslini ni t3hi ana Piyer keti : « Ededin nak day ndam gatay
gani, adaba nak zal Gelili. » 71 Nay naksny ambaday dak, adem : « N3sar maslana nani ya
ti kacalumfoy ni do. Tamal nasakad malfada nahama, Melefit makada nu a. » 72 Eslini
agwazl azlah ye cu huya. Agwazl ni ara azlaha ti Piyer naken ma ga Yezu ya ahi:
« Wudaka ti agwazl azlah sak ca nahama, akadom sak mahkar kasar nu do timey » ni
apgiaya a ahar ba. Nahkay Piyer adiki ana tuway.

15

Yezu nan abu ké meleher ge Pilet bay ga ndam Rom
(Meciys 27.1-2, 11-14 ; Luk 23.1-5 ; Zey 18.28-38)

1 Du ana zuzaeni nahama gaddkani ga ndam *mangalabakabu mis akaba Melefit ni,
ndam *masor Wakita ge Melefit ni akaba nday gadakani ge seriya ni dek tacakalava,
tagray sawari. Eslini t3gas Yezu, tdwal mak toru ana nay afa ga bay *Pilet. 2 Toru tinjua
ana Yezu a ti Pilet nakesy ehindifina ma, ahi : « Nak ti bay ga ndam *Zude ededin aw ? »
Ahangrifan, ahi : « Nak kddam. » 3 Eslini gaddkani ga ndam mangalabakabu mis akaba
Melefit ni tacalki nay ka zlam magudarani kay. 4 Pilet ehindifina ma keti, ahi ahkado :
« Tacalki kur ka zlam magudarani kay ti kici do aw ? Kahengarfon do aw ? » 5 Ay Yezu
nay te-te, ahangrifoy va do. Gayay ya ahapgarfay ndo ni ti agria ejep ana Pilet a.

Tadam tikada Yezu a
(Meciys 27.15-26 ; Luk 23.13-25 ; Zen) 18.39-19.16)

6Kala wumori ga *Pak zla ti ndam *Zude t3bu tihindifina ke Pilet a ti m3faya zal dangay
a balay. Tihindifina ti nay abu afiaya maslana ya tawayay na ana tay a. 7 Zal nahar
abu, slimi gayan Barabas ; t3fiya nan a dangay va akaba mis ndahar ya ti takadfeyva ka
ngumna ni. Ka sarta ya ti takadfenva ka ngumna ni ti nay akada mis a. 8 Eslini mis dal-
dalani ni tara afa ge Pilet a, tihindifina ti m3gri ana tay akada gayarn ya ti agri ana tay
kilevi ni. ° Tara tihindifina nahkay ti Pilet nakay ahi ana tay ahkado : « Nihi ti kawayum
n3fiaya bay ga ndam Zude na ana kuli a waw ? » 10 Adom nahkay ti, asara goddkani
ga ndam *mangalabakabu mis akaba Melefit ni tagasibiyu Yezu ti adaba tagralen solu
palam. 11 Ay gaddkani ni tawayay ndo, t3hi ana mis dal-dalani ni : « Humi : “Mawayay ti
kafaya nan a ba, si Barabas kwa.” » Mak t3hi nahkay. 12 Pilet nakan ara écia ma gatay na
zla nahama, ahi ana tay keti : « Kawayum ti ndgri mam ana maslana ya ti kazalum nan
Bay ga ndam Zude ni mam ? » 13 Tohangrifoy ana zlahay : « *Darfon nay ka tendal ! »
14 Nahkay nan naken ¢hindifina ma ka tay a, ahi ana tay ahkado : « Agudar mam emiteni
mam ? » Nday nakey ba tazlah kay kay : « Darfey nay ka tendal ! » 1> Nahkay ti Pilet
awayay amari baruv ana mis dal-dalani ni, afiaya Barabas naker ana tay a, ahi ana ndam
slewja gayan ti t3zlab Yezu ana kurupu. Tara t3zloba nay a ti ahi ana tay ti tzay nay,
téru tdarfan nay ka tendal.

Ndam slewja teyefin ka Yezu
(Meciyw 27.27-31 ; Zey) 19.2-3)

16 Ndam slewja ni tages Yezu nakay, tdzoru nay a hud ahay ga bay *Pilet ni vu. Ahay
gani nani, tazalay Pretwer. * Eslini tdzalakabu ndam slewja ndahan ni dek. 17 Ndam
slewja ni tambatki azana ndizeni ka Yezu, mak tekeleya adak a, taslap hindigil-hindigil,
t3fiviyu a ahar vu akada ga jaku ni. 18 Tara tabskia zlam a zla nahama, taogri sa, t3hi
ahkado : « Magruk sa, bay ga ndam *Zude ! » 1° Tazay ezingwi, tasi a ahar vu, titifiviyu
eslib e eri vu, tabahadi mirdim meleher ndiba ndiba ana had.

ES . .
15:16 Pretwer ana ma Rom ti awayay adomvaba ahay ga godakani ga ndam slewja.

20 Tara tabia seki a nahkay ti tdcakwakia azana ndizeni ya tafaki na, tabikabu azana
gayar gayayani ya tdcakwakia ni. Eslini t3zaya nan e mite va, ga moru *madarfay nany
ka tondal a.

Tadarfoy Yezu ka tandal
(Meciyu 27.32-44 ; Luk 23.26-43 ; Zer) 19.17-27)

21 Ndam slewja ni tabakabu ahar akaba zal nahan nay abu aslokabiya e gili a. Slimi
gayar Simu, nay bay ge Eleksender nday ata Rufus, nar ga kasa Siren). Eslini nday nakan
t3faki ngasa ga mazay tondal ga *madarfoy Yezu ni. 22Nahkay tdzoru Yezu a malay nahay
vu ; malay gani nani ti tazalay Golgota, adomvaba « Malay ga aslat ga ahar. » 23 Toru
tinjua ana Yezu nakey a zla ti tawayay tavi zum mebedekabani akaba haf ya ti tazalay
mir ni. Ay ti Yezu awayay ndo. 24 Eslini tadarfon nay ka tendal ni. Tara tadarfapa nary
a ti tagraki ca-ca aki ka azana gayan ni balay ana balay ti tdser way azum way. 2> Sarta
ya tadarfen nay ka tendal ni ti agray njemdi ambslmbu ya ge miledu. 26 Pakama abu
mobokiani ka tandal, ka malay ya tsbaki zlam magudarani ge mis ni ti mis dek t3sar,
tabaki ti nahkay hi : « Bay ga ndam *Zude. » 27 Tadarfoy) ndam akal bebem cu ka tandal
ndaharn ka govay ga Yezu, balan gani ka ahar ga daf, balay gani ti ni ka ahar ga gajar. [
28 Nahkay ti pakama ya abu mabakiani a Wakita ge Melefit bu ni agrava. Pakama gani
nani ti nihi : « Tara tacalkivu nan akivu ka ndam magudar zlam. T »]

29 Nday ya ti takoru gwar eslini ni tara tipia nan a ti tindivi nan, tadaday ahar,
t3hikaboru : « Hey, nak ya ti kadom ahkado : “Nembedvu *ahay gadakani ge Melefit ni
ti analomaba a hud ga vad mahkarani ba” ni do aw ? 30 Hangay ahar gayak, haraya ka
tondal na zla ! » 31 Eslini gaddkani ga ndam *mangalabakabu mis akaba Melefit ni akaba
godékani ga ndam *masar Wakita ge Melefit ni t3bu tazlapay e kidin gatay bu, teyefin
daya. Tddom ahkado : « Nan nakey ahsngaraba mis ndahar a keti ni ti, ahsngaraba ahar
gayan a koksah timey ! 32 Adom nan *Krist *Bay gadakani ya amara ni, nan bay ga ndam
*1zireyel ti, maharaya ka tondal na! Tamal ti aharaya ka tondal na nahama, leli tekedi
amafaki ahar bilegeni. » Mis ya tabu madarfapani ka gavay ga Yezu ni day tindivi nay.

Yezu amatfan ka tandal
(Meciys 27.45-56 ; Luk 23.44-49 ; Zer) 19.28-30)

33 Fat ara ecika tirked-ked ka ahar melefit a ti laven agray ka had ni dek, tekdefin duk
abivoru ana njemdi mahkar ya ga malakarawa. 34 Ara agra njemdi mahkar ti Yezu adi
ana zlahay kay kay, adem : « Eloyi, Eloyi, lama sabahtani ? » Awayay ademvaba ti « Bay
Melefit, Bay Melefit goro ni, kdmbran nu ti kamam ? # » 35 Mis ya t3bu eslini ni ndahan
tara ticia gayarn ya ti azlah na ti tddem : « Cam day ti azalay Eli ni. » 3¢ Eslini bilin gatay
acuhworu azay zlam ya esikabu yam akada ga matala ni, atsliyu a zum cecuwekeni vu
jub, abahki ka aday, atslikabiyu ana Yezu a ma vu ti misi. Adom : « Besuma day, tamal ti
Eli ara azaya nap ka tendal na ti mara mipi. » 37 Ay Yezu nakey azlahkivu kay kay, amat.

38 Ka ya ti amat ni ti azana ga mahay ga molay *njslatani ya ti a hud ga *ahay gadakani
ge Melefit ni bu ni eguzlehvabiyu kwarra, agavsla cekw a had. 39 Eslini bay ga ndam
slewja ni nan abu micikeni kama ga Yezu. Ara &pia gayan ya amat na ti adom ahkado :
« Maslana hini ti Wur ge Melefit ededin. »

40 Wil ndahay tabu eslini cak, tamanjoru. Wal nday hini takibu ka tay : Mari ga kesa
Magadala, Salomi akaba Mari mor) ga ata Zek guziteni nday ata Zoze ni. 41 Ka ya ti Yezu
nay abu ka had *Gelili ni ti nday gani tadsba nay a, tdgria tuwi a. Wal ndahay kay tabu
tamoanjaloyoru bilegeni, wél nday nani tacaloya akaba Yezu a Zeruzalem a.

Tofiyu kisim ga Yezu e mindivin vu
(Meciys 27.57-61 ; Luk 23.50-56 ; Zer) 19.38-42)
42 Malakarawa ara egia mis t3bu taslamatavu ga vad *mapasabana ga hajon a ti 43 zal
nahar e kidin ge mis gaddkani ya ti tagray seriya ni bu ara. Tezalay nay Zuzef, nay ga

T 1528 monjay Izayi 53.12. ¥ 15:34 Limis 22.2.

kesa Erimete. Nap day ajegay *Magur ge Melefit. Azay njada gayan, oru afa ge Pilet,
¢hindi kisim ga Yezu ni. 44 Gayay ya ti ehindi kisim ni ti agria ejep ana Pilet a. Pilet ahi
ana ahar : « Yezu ti amata andava ededin a waw 7 » mak azalay bay ga ndam slewja ni.
Narn nakan ara énjia ti Pilet ehindifina ma, ahi : « Amata apasa ededin a waw ? » 45Bay ga
ndam slewja ni ara ahia « Amata » ti Pilet avi divi ana Zuzef ti mdru mazay kisim ga Yezu
na. 46 Nahkay Zuzef oru asekumbiyu dawra, azaya kisim ga Yezu ka tondal na, akambah.
Ara akambaha ti afiyu e mindivig vu. Mindiviy nani ti miliyeni a palad vu. Ara afiya
kisim ga Yezu na e mindiviy ni va ti abaladiviyu belim gadakani ana mahay ge mindivin
ni. 47 Ata Mari ga kesa Magadala ni akaba Mari man ga Zoze ni nday t3bu tamanjalon ka
moalay ya tafiyu kisim ga Yezu ni.

16

Yezu angaba e kisim ba
(Meciys 28.1-8 ; Luk 24.1-12 ; Zen) 20.1-10)
1Vad *mapasabana ara aslokaba zla nahama, Mari ga kesa Magadala ni, Mari man ge

Zek, akaba Salomi toru t3sskumbiyu tersel, ti tara tagraki ka vu ga Yezu. 2 Ge miledu
fat azloravaya a vad enjenjeni ga gosku a zla nahama, nday nakan toru ke mindiviy ni.
3 Tabu tazlaporu ka ahar divi, tddem ahkado : « Way amoru mabaladilana belim na ana
leli ké mindiviy na way ? » 4 Belim gani nani ti gadakani gadak. Tara tamanjoru ti tipi ti
mindivin naksy bapa, belim ni mabaladlayana. ° Toru tinjua ti tshuriyu e mindivin ni
vu. Tara tahuriya ti tipi wur dagwa nahan nay abu manjshadani digusa ka ahar ga daf,
mabakabu azana bad-badani, asia angwaz ana tay a kay. ¢ Ahi ana tay ahkado : « Apgwaz
awar kuli ba. Kedebum ti Yezu zal Nazaret, ya ti takadfan nan ka tondal ni. Angaba e
kisim ba, nay abi ahalay va bi. Manjumki, malay ya tafokad kisim gayan ni nihi. 7 Nihi
ti dogum, k8humi ma gani ana ata Piyer ndam madabay nay ni, humi ana tay ahkado :
“Adoru ka had *Gelili kama gekuli, akadumi ahar ti eslini, akada gayan ya ti ahi ana kuli
ni.” » 8 Nday naken taharaya e mindiviy ni ba t3dagikibiyu ana hwa ; angwaz awar tay a,
tdgagora. Tara taslokabiya zla ti tshi ma gani ana maslana ndo, adaba angwaz awara tay
akay. *

Yezu angazlivu ana ndam madabay nay ni

[ ©Yezu angaba e kisim ba ge miledu a vad'enjenjeni ga gosku a. Ara angaya ti angazlivu
enji ana Mari ga kesa Magadala, nay ya ti ahaslani Yezu agariaba seteni a adaskala ni.
10Nan nakan ara épia Yezu a ti 0ru ga mahi ma gani ana ndam ya t3bu akaba Yezu ahaslani
ni. Oru adi ahar ana tay ti nday t3bu titawi, baruv awar tay. 11 Mari nakan ahi ana tay
ahkado : « Yezu nay abu, nipia nay a. » Ay ma gayar ya ahi ana tay ni ti tagasiki ndo.

12 Kalay gani ndam *madsbay Yezu cu tabu takoru a kesa cib-cibeni vu ti, Yezu
angazlivu ana tay. Angazlivu ana tay ti vu gayan ni akada ya angazlivu ana Mari ni do.
13 Nday nakay day taslakabiya ga mangshadi ma gani ana ndam madabay Yezu ndahay
na. Tara tangshadia ana tay a nahkay ti nday nani tagssiki ma gatay ya tangshadi ana
tay ni ndo keti.

14 Kalay gani ka ya ti ndam madsbay nan kru mahar bslanani ni tdbu tozum zlam
nahama, Yezu nakan angazlivu ana tay. Ara angazliva ana tay a ti alagi ana tay adaba
ta3faki ahar ke Melefit ndo, tawayay mogasiki pakama ga ndam ya ti tadem : « Mipia Yezu
a, apgaba e kisim ba » ni ndo palam. 1>Mak ahi ana tay ahkado : « Dagum ka had ga malay
ni dek, humioru *Ma Muweni Sulumani ana mis ya Melefit agra tay a ni dek. 16 Maslana
ya ti afokua ahar a akaba abara ni ti Melefit amahangay nay. Ay maslaya ya ti afeku ahar
ndo ni ti Melefit amagos nay ana seriya. 17 Nday ya ti tofokua ahar a nahama, mafaku ahar
gatay ni ara asarvu nahkay hi : atagariaba seteni ana mis ana slimi goro a ; atazlapay ana
ma hama ndaharn ya nday t3sar do ni ; 18 tamal ti tages gavay ana ahar ahkay do ni tisi

*
16:8 A wakita ndahay bu ni ti ma ga Mark andava ahalay a.

zlam makad mis day, zlam nday nani atagri arana ana tay do ferera ; tamal ti tabaki *ahar
ka ndam ya tébesey do ni, ndam nday nani atangaba. »

Melefit azoru Yezu a hud melefit vu

(Luk 24.50-53 ; Tuwi 1.9-11)
19Bay geli Yezu ara ahia pakama na ana tay a nahkay ti Melefit azoru nay agavala a hud
melefit vu, mak anjshad ka ahar ga daf ge Melefit, a malan ga gadakani vu. 20Kalay gani
ndam *asak ga Yezu ni ti ni tasloka, tshioru *Ma Muweni Sulumani ana mis ga had ga
moalay ni dek. Bay geli avi njada ana tuwi gatay ya tagray ni ana magrikivu zlam ndahar

ya ti mis tipi day-day ndo ni ana tay.]

T 16:20 A wakita ndahan bu ni ti wakita ga Mark andav ana 9-20. Ay a wakita ndahan bu ka malan ga 9-20 ti
andav nahkay hi: « Waél ni tohangri ere ye ti agravu ni dek ana ata Piyer akaba ndam
madabay Yezu ndahay ni, tazlapaki kay ndo. Kaloy gani Yezu ana ahar gayan aslororu
ndam madabay nan ni gwar egezi ka molay ya fat azloravaya ni akaba gwar agavala ka
moalay ya fat adiyu ni ga mahiani ana mis Melefit amahangay mis ga kangay-kangayani.
Ma gani nani ti njslata, amembatvu day-day do. »

Ma Muweni Sulumani ya Luk abaki ni
Ere ye t1 Madomki ka Ma Maweni Sulumani ya Luk Abaki ni

Maslana ya ti abaki wakita ge Luk ni adafay slimi gayan a wakita ni bu ndo. Ku tamal
nahkay nangu ni, kwa ka manjaki gani ndam ga Yezu dek t3sora abaki ti Luk bay ya
tagrakabu tuwi akaba Pol ni (2 Timote 4.11). M3sara, bay ya abaki wakita ge Luk ni ti abaki
Tuwi ga ndam asak ga Yezu day nan gani (Luk 1.1-4, Tawi 1.1). A Tuwi ga ndam asak bu
adom « leli » (16.10-17 ; 20.5-15 ; 21.1-18 ; 27.1-28.16), nahkay mdsora bay ya aboki wakita
ni tdsawada akaba Pol a.

Luk abiki wakita gayan cueni ni ana Teyufil (1.3). Way Teyufil way ti masar do ; slimi
gayan ni awayay adomvaba « Bay ya ti awayay Melefit ni. » Luk azalay nay « gadakani
goro » : bi nan bay ge elimeni, bi apal singu ga magraya wakita na ti nan ; afokia ahar ka
Yezu a, ay Luk abiki wakita ti mici pakama aki ka Yezu lala (1.4). Luk awayay ti mis dek
t3sar pakama aki ka Yezu lala.

Luk asara ma Gres a lala, abaki ti akada ga ndam masar zlam ya tabaki wakita ka sarta
ga Yezu ni. Awayay ti mis t3sor ere ye ti agravu ni agrava edediy ededinena, nahkay
adafay slimi ga babay ya tagur had’ka sarta gani ni (1.5 ; 3.1) ; ka sarta gani nani mis tacal
vi ti ana slimi ga babay nahkay.

Luk angshad ere ye ti Yezu agray akaba adom ni akada ga ata Meciyu nday ata Mark
ya tangshad ni : Yezu anjoki ke tuwi gayan ka had Gelili, oru gwar a Zeruzalem. Ay akada
ge Meciyu ya agray ni Luk day anjaki ti ke miwi ga Yezu (1-2) ; ka malan nani akaba ka
molay ndahay angshad zlam ya ti nan nanani ecifina ké mis ndahay a, éjengey a wakita
ndahan bu ndo ni (1.3).

Ga Yezu ya ahangalay Melefit ni ti ata Meciys nday ata Mark tangshada ma gana, ay ti
Luk Angohada atama gatay na (3.21;5.16 ; 6.12 ; 9.18, 28-9 akaba ndahan). Adafa tuwi ga
Masuf Njslatani ya agray na daya (1.35, 41, 67 ; 2.25-27 ; 3.16, 22 ; 4.1, 14, 18 ; 10.21 akaba
ndahan). Angahad ahamamam wél ndahay tadsbay Yezu, Melefit day ahangay tay ni
(1.39-56 ; 7.37-50 ; 8.2 ; 23.27-28, 49 ; 24.1), akaba ahamamam Yezu awayay ndam talaga
ni (4.18; 6.20; 7.22 ; 11.41; 12.23 ; 14.13, 21 ; 18.22 ; 19.8 ; 21.2-3). Angohad ahamamam
Yezu awayay ndam magudar zlam ya tambatkaba majalay ahar gatay a ni daya (5.32;
7.34,37-50;15.1-7,10 ; 18.13-14 ; 19.7-10).

Pakama ya Lek anjiki ana Teyufil ni

1Nobukki wakita hini ana nak, Teyufil goro ni.

Nohuk nahsma, mis kay takadva, t3bskia zlam ya ti tagravu e kidiy geli bu na ka
wakita. 2 Wudaka tabaki zlam gani nani ti mis ndahar t3hibiya ana leli a andava. Nday
ya ti tahi ana leli ni tipibiya ere ye ti agravabiya kwa ka manjaki gani ana eri gatay
gatayana. Nahkay zla ti tuwi gatay égia ga mahi pakama ge Melefit ana mis a. 3 Egia mis
ndahap ni tdbakia wakita gatay na nahama, nu day abslafua nawayay nabukki pakama
gani ka wakita, Teyufil gadakani goro ni. Nawayay naslamalakabu pakama gani lala,
adaba n3cahakaba ere ye ti agravu na dek, kwa ka manjaki gani. 4 Nagray nahkay adaba
nawayay ti kdsar pakama ya kici ni ti pakama ge jiri ededin.

Maslar ge Melefit adom etiwi Zey bay mabaray mis

5Ka sarta ya *Erot nay bay gadakani ga had ga ndam *Zude nahama, zal nahay abu,
nay bay *mangalabakabu mis akaba Melefit, slimi gayan Zakari. Nay ge dini ga Abiya.
Wal gayan day wur hud ga *Aron, slimi gani Elizebet. ¢ Nday cecueni ndam jireni ke eri
ge Melefit, togaskabu *Divi ga Bay Melefit ya tdbu mobokiani a wakita ge Muwiz ni bu
ni, tagray ere ye ti Melefit awayay ti mis tagray ni dek. Nday gani mis tdpgestfopa zlam
magudarani ka tay a do. 7 Ay ti tiwi baza ndo, adaba Elizebet nay dagslani mak nday
cecueni tigia medewel a andava.

8 A vad nahay Zakari nan abu agri tuwi ana Melefit a *ahay gadakani ge Melefit ni bu,
adaba ahar ge tuwi ga ndam ge dini gayay enjua. ° Kelavad ndam mangalabakabu mis
akaba Melefit ni tihindi Melefit ti madaba mis a balay e kidiy gatay ba, ti maslana nani
ahuriyu ka mahay ga malan *njslatani ni ga mazabay haf ya ezi akada ge tersel ni : ka
fat nani ti Melefit adaba Zakari a. 10 Sarta ga mazabay haf ni ara enjia ti ahuriyu a ahay
ni vu. Mis ndahay dal-dalani ni ti ni nday a dalaka bu, tabu tahangalay Melefit. 11 Eslini
*maslor ge Melefit angazlivu : maslor ni jika gwar ka ahar ga daf ga zlam ya ti tazebaki
haf ya ezi acar ni. 12 Zakari naker ara épia maslor ge Melefit na ti abivaya angwaz a, atia
baruv a. 13 Nay abu agray angwaz nahkay nahama, maslor ge Melefit ni ahi : « Kagray
angwaz ba, Zakari, adaba Melefit ecia gayak ya kahapgalay nan na. Nahkay wal gayak
Elizebet emiwukaya wur zalana, akadi slimi gani Zey. 14 Etiweya wur na ti akemarvu dal-
dal asabay, mis kay day atamarvu ka ya ti etiweya nay a ni. 15 Adaba mam, nay gani emigi
mis godakani ke eri ge Melefit. Emisi zum akaba zlam mawassani day-day do ; kwa nary
a hud ga mapani bu *Masuf Njslatani aniviyu a mabaruv bu dal-dal. 16 Amahangarbiyu
baza ge Izireyel kay afa ga Bay Melefit gatay ti tafoki ahar keti. 17 Amara kama ge Melefit
ga mahi ma ge Melefit ana mis a. Melefit amavi Masuf akaba njada akada ya avi ahaslani
ana bay mahaygaray pakama gayay Eli ni. Amagray tuwi ga mangalabakabu ata bey ga
baza akaba baza gatay ; mis ya ticiiki slimi ana Melefit do ni amahaygarbiyu tay ti t5jalay
ahar akada ga ndam ya ticiiki slimi ana Melefit ni. Nahkay amaslamalikabu mis ana Bay
geli ga magri tuwi. »

18 Eslini Zakari nakey ahengrifen, ahi: « Anasor ma gayak ya kddom ni ti jiri ti
ahamamam ? Adaba nihi leli cueni ata wal goro migia medewel a ni. » 19 Eslini maslor ge
Melefit naksy ahapgrifen, ahi: « Nu Gabriyel, nu nabu ke meleher ge Melefit kalavad.
Aslarkukbiyu nu ti ndhuk ma sulumani ya kici ni. 20 Nihi ti akazlapay koksah, akadem
ma va do, si ere ye ti nshuk ni amagrava day, adaba kagaskabu pakama goro ndo. Nahuk
nahama, ere ye ti nadom ni ti amagravu ana vad gani. »

21Ka sarta ya Zakari nan a ahay bu ni ti mis ya a dalaka bu ni t3bu tajagay nan. Ara
apasviya a malay *njslatani ni va ti ahslia ahar ana tay a. 22Ka ya ti aharaya ni ti esliki
madom ma va do. Nahkay mis ni t3sara epibiya araya a malay njslatani ni ba. Nay nakay
azlapay koksah, adadi ahar ana tay ciliy.

23 Nahkay nan abu agri tuwi ana Melefit. Sarta ge tuwi gayay ni ara andava ti asloka
dru a magam gayan. 24Kalay gani wal gayarn Elizebet azay hud. Ara aza hud na ti anjehad
a ahay bu kiyi zlam, aharaya e mite va ndo. Adam : 25 « Ere ye ti agrakuvu ni ti tuwi ga
Bay Melefit goro. Nihi ti ajonakia nu a, azekua mimili ke eri ge mis a. »

Maslar ge Melefit adom etiwi Yezu

26 Ka ya ti Elizebet nan a hud kiyi muku nahema, Melefit aslarbiyu maslar gayay
Gabriyel a kasa nahan vu. Kasa nani ti tazalay Nazaret, ka had *Gelili. 27 Aslarkibiyu
ka wur dahalay nahan, slimi gayan Mari. Wur dahalay nani ti tavia ana zal nahay a;
slimi gani Zuzef, nay wur hud ge Devit. Ay ti azay nay fay ndo. 28 *Maslor ge Melefit
nakan arakioru ka wur dahalay ni, ahi: « Nogruk sa. Nak ti Melefit awayay kur, agruk
sulum gayan. Bay Melefit nan abu akaba kur. » 22 Wur dahalay ni ara écia sa ga maslor ge
Melefit na ti ahslia ahar a. Ahi ana ahar ahkado : « Sa ga mam nahkay mam ? » 30 Eslini
maslar ge Melefit naksy ahi : « Kagray angwaz ba, Mari, adaba kangata zlam sulumana
afa ge Melefit a. 3! Kara kazay hud wudak. Nahkay kara kiwi wur zalani, akadi slimi
gani Yezu. 32 Wur nani emigi mis godakani. Melefit nan agavsla driy amadom wur nani
ti Wur gayan. Bay Melefit amafiyu nay a bay ge Devit bay ga banani ya azum ahaslani
ni vu, 33 amagur baza hud ge Zekup ga kangay-kangayani, bay gayay amandav day-day

do. »
34Eslini Mari ahi : « Nu nasar zal do ni ti, anazay hud gani ti ahemamam ? » 35 Maslar

ge Melefit ni ahangrifay, ahi : « *Masuf Njslatani amarakuka, Melefit nay agavsla driy
amagray ti kanjohad a njada gayay bu akada ya kanjshad e zehweri ga moaygshaf bu ni.



Luk 1:36 87 Luk 1:65

Nahkay wur ya ekiweya ni nay njolata, Melefit amazalay nay Wur gayay. 3¢ Nihi Elizebet
wur ga ndam gekuali ni, nay ya ti mis tddom nay dagslani ni, ku égia medewel a napgu ni
aza hud a kiyi muku, wur zalani aniviyu. 37 Adaba mam, ere ye ti Melefit esliki magrani
do ni ti abi. » 38 Mari nakey ara écia ma gayay na ti ahi : « Nu ti nu wal magri tuwi ana
Bay Melefit. Ere ye ti kohu ni magrakuvu ti | » Eslini maslor ge Melefit ni asloka, ambarbu
nay.
Mari nay abu afa ge Elizebet

39 Ka sarta gani nani Mari asloka, acaloru ke weceweceni gwar a hama vu, a kesa nahay
vu ka had *Zude. 40 Oru &njua ti ahuriyu a ahay vu afa ga Zakari, agri sa ana Elizebet wal
ga Zakari ni. 4! Elizebet ara ecia sa ga Mari na ti wur ya ti a hud gayay bu ni adaday.
Eslini *Masuf Njslatani ésliva a vu vu ana Elizebet a, 42 mak nar nakey adiki ana zlahay
kay kay, adom : « Nak ti Melefit agruka zlam sulumana atama ga wél ndahan na dek.
Agria sulum ana wur gayak ya a hud bu na daya. 43 Nu way ti man ga Bay goro mara afa
goro a way 7 44Ka ya ti nici sa gayak ni ti wur ya a hud goro bu ni adada ana mamarana.
45 Nak kabu ana momarani adaba kafakia ahar ka Bay Melefit a, kasara amagray ere ye ti
ahuk amagruk ni. »

Mari azlsbay Melefit

46 Eslini Mari naken adem ahkado :
« Ana mabaruv goro dek nadom Bay Melefit goro nan gadakani dal-dal,
47 nu n3bu ana mamarani kay adaba Melefit nan abu ahsygay nu ;
48 adaba mam, nu nisli arana do, nagri tuwi ana nay, ay ti ajalakua ahar a.
Nahkay kwa kani mis ya tabu ni dek atadom nu nsbu ana memerani dal-dal ga kangayani.
Mis ya etiwi tay kama ni dek day atadom nahkay.
49 Atadom nahkay adaba Melefit esliki magray zlam dek, agrua zlam gadékana.
Melefit ti nay njslata !
50 Ndam ya tabshadi mirdim ni ti awayay tay,
agri sulum gayan ana tay akaba ana baza hud baza hud gatayani.
51 Agra tuwi ga njada ana ahar gayan a;
ndam ya ti zlabay aniviyu ana tay ni ti agrikaba ahar ana tay a kway-kwayay.
52Babay day ahoslaba tay a bay gatay ba ;
ndam ya ti tisliviyu a mis vu do ni ti ahalaya tay agavala.
53Ndam ya ti luwir awar tay ni ti avia zlam sulumana ana tay a, tdraha ananay a;
ndam ge elimeni ti ni agara tay a, tasloka ahar gatay zlam zlam.
54Ndam *1zireyel ti nday ndam magri tuwi ana Melefit, nahkay ajonakia tay a ;
sulum gayay ya adombiyu amagri ana tay ni agajazlki ahar ndo.
55 Sulum gani nani ti ahibiya ma gana ana ata bay geli ahaslana,
adom amoagri ana Abraham akaba ana baza hud gayay ga kapgay-kapgayani. »

56 Mari ara azloba Melefit a nahkay ti apasiyu afa ge Elizebet agray kiyi mahkar ; kalay
gani aslakabiya, ara a magam a.

Tiwi Zen bay mabaray mis ni

57 Kiyi ge Elizebet ara énjia ti éweya wur zalana. 58 Ara éweya wur na ti dmarva:
ndam mahay gayay akaba ndam gayarn tara ticia Melefit agria sulum gayan a ti nday
day tdmoarva. 5 Wur ni ara agra vad azlalahker a nahama, mis tara ge *mekeli kudi a.
Tara tekelia kudi na ti tawayay todi slimi ga bapani Zakari. ¢ Ay ti menani adom : « Aha,
kazalum nay nahkay ba, slimi gayan Zen. » ¢1 Tara ticia ma ga wal na ti t3hi : « Maslapa
abi e dini gayak bu tazalay nay Zep bi timey. » 2 Nahkay tadadi ahar ana bay ga wur
ni, ti mddafiaya slimi ya nay awayay madiani ana wur ni ana tay a. 63 Mok Zakari nakay
ehindifina palongaf ka tay a. Tara t3zibiya ti abaki: « Slimi gayay Zey. » Gayay ya ara
abakia nahkay ni ti agria ejep ana mis na dek. ¢4 Ka gani nani Melefit ahslikaba ma ana
Zakari nakey a, azlapay huya, adi ana mazlobay Melefit. 9> Ere ye ti agravu ni ti asia

apgwaz ana ndam mahay gayan na dek. Ma gani nani ahandoru ka had *Zude a kasa
ya ka hama ni vu dek. % Ndam ya ticia pakama nana ni dek ti tabu tojalaki ahar, tddom
ahkado : « Wur nani ti emigi mam ? » Wur ni ti njada ge Melefit abu akaba nay ededin.

Zakari ahangri ma ge Melefit ana mis

67 Eslini *Masuf Njslatani esliva ana Zakari bay ga wur na a vu va. Nahkay ahangaraya
pakama ge Melefit a, adom ahkado :
68 « Mazlabay Bay geli, Melefit ga ndam *1zireyel ni,
adaba ara amanjaya ndam gayay a, amba tay a.
69 Melefit aslorbiya bay njada-njadani ga mahangay leli a.
Bay njada-njodani nani ti wur hud ge Devit bay moagri tuwi ana Melefit ni.
70 Pakama gani nani ti ahibiya ana ndam njslatani ya tahangaray *pakama gayan ahaslani

na,

mak nday day tdhangria ana mis a.

71 Adom amahangafona leli ki ndam ezir geli a,

ti ndam ya tawayay leli do ni tisliki ke leli va ba.

72 Agria sulum gayan ana ata bay geli a,

ajalakia ahar ka pakama gayay ya awslkabu akaba tay na.

Pakama gayarn ya awoalkabu akaba gatay ni ti njolata.

73 Ajalakia ahar ka mbaday gayan ya ambadi ana Abraham bay geli na.

A mbaday gayan ni bu ahi 74 amahangafena leli ka ndam ezir geli a

ti apgwaz awarfona leli ka tay a va ba,

ti mafaki ahar ke Melefit, mazlabay nay,

75 ti migi ndam jireni, ndam njslatani ke eri gayan

duk abiviyu ana mandav ga vad ga sifa geli. »

76 Zakari nakeny adom keti :

« Nak zla nahama, wur goro, atezalay kur bay mahangaray *pakama ge Melefit.

Nay agavala drip !

Atazalay kur nahkay adaba akadi kama ana Bay gadakani geli ga maslamalikabu divi,

77 ga mohiani ana ndam gayay ni ti tSser Melefit amombarfona zlam magudarani gatay
na ka tay a, amahangay tay.

78 Melefit geli ni ti awayay leli, agri sulum gayan ana leli dal-dal.

Nahkay amara masladi molay ana leli kwa agavsla akada ga fat ya azleravaya, asladay
molay ni.

79 Amasladi malan ti ana ndam ya ti nday a lavan bu ni akaba nday ya ti tagrafena angwaz
ke kisim a ni,

ti madafiki ana leli ahomamam manjshadkabu ana sulumani akaba Melefit ni. »

80 Zakari naken ara éndeverina pakama gayan na ti anjshad akaba ndam gayarn zlam
gayar. Nday tabu nahkay ti Zen wur gayan ni narn abu adsk, masar zlam gayarn asagakivu
adaba Melefit nan abu akaba nan. Anjshad e gili duk abiviyu ana vad ya ti angazlivu ana
ndam Izireyel vay-vay ni.

2

Tiwi Yezu
(Meciyw 1.18-25)

1Ka sarta gani nani ti Egust *bay gadakani ga ndam Rom ademva. Adem tical mis ga
had ya nay agur ni dek, t3baki slimi gatay ka wakita. 2 Macal mis nani ti ye enjenjeni.
Agravu ka ya ti Kiriniyus agur had Siri ni. 3 Nahkay ku way way do dek akoru ka had
gayay ti tical nan, t3baki slimi gayan eslini. 4Ka sarta gani nani ti Zuzef zal ga Mari ni
nan abu ka had *Gelili a kasa Nazaret bu. Ara écia ma ga macal mis na ti aslaka oru ka
had *Zude, a kasa Betlehem vu. Oru eslini ti adaba tiwi bay Devit bay ga banani ahaslani

a kasa gani nani bu. >Ka ya ti akoru ni ti azekivu wal gayan Mari ju, ti t3baki slimi gatay
a kosa ga ata bay gatayani bu. Ka gani nani ti wal ni hud eslilina.

6Toru tinjua e Betlehem a nday tabu eslini ti vad ge miwi wur ni énjua. 7 Nahkay nap
nakan éweya meykweya gayan wur zalana. Ara éweya wur na ti afiyu nan a azana vu
moak afskad nay a kulum vu. Tafskad wur ni eslini ti adaba mis tisliva a ahay ga ndam
mirkwi ni va, malay abi va bi palam.

Maslar ge Melefit ahi ana ndam majsgay zlam tiwia Krist a

8 Ka had nani nahama, ndam majagay zlam t3bu a hud gili bu, tanjshad eri ga majagay
zlam gatay ga malavad. ° Nday t3bu eslini ti maslor ga Bay geli Melefit angazlivu ana tay,
masladani ga Bay geli Melefit aharkia ka tay a ka malan nana, abavu tay e kidiy vu. Tara
tipia nahkay ti abiva angwaz ana tay a dal-dal. 10Eslini *maslar ge Melefit ni ahi ana tay
ahkado : « Kdgrum angwaz ba. Nihi nahama, nazibiya ma muaweni sulumana ana kuli a.
Ndam *Izireyel dek eticia ma gana ti atamarvu ana nar dal-dal. 1! Ma ya ti n3zibiyu ana
kuli ni ti nihi : Tiwieya bay mahangay mis ana kuli kana a kasa ge Devit ba. Nan gani
*Krist *Bay godakani ya amara ni, nay Bay geli gadakani. 12 Ere ye ti akasorum nay ana
nay ni ti nihi : akedumi ahar ana wur ndeb-ndebeni a azana bu a kulum bu. »

13 Ara adema nahkay ti ndam ga slaku ge Melefit dal-dal tazleravaya a hud melefit
va dekik huya, nday tabu akaba nay, tazlebay Melefit, tadom : 14 « Tazlobay Melefit drin
agavala | Ka had day ndam ya ti Melefit awayay tay ni tinjoshadkabu ana sulumani, arana
ahali ahar ana tay ba ! »

Ndam majagay zlam takoru tamanjiyu Yezu e Betlehem
15 *Maslor ge Melefit ni tara tazloba Melefit a nahkay ti taslokafena ka ndam majsgay
zlam na, tangoru a hud melefit vu. Tara taslokafsna ka tay a ti nday ti ni tadom e
kidin gatay bu : « Madegum badak e Betlehem, makoru mipumbiyu ere ye ti agravu, Bay

Melefit ahi ana leli ni kwa. »
16 Nday nakan tazoru asak kirim-kirim, toru tadi ahar ana Mari nday ata Zuzef akaba

wur ndeb-ndebeni ni, nay) mandshadani a kulum bu. 17 Tara tipia wur na ti tangshad
pakama ga maslor ge Melefit ya ahiki ana tay ka wur ni. 18 Mis ya ticia ma ga ndam
majagay zlam ya tangshadi ana tay na ti agria ejep ana tay a dek. 1° Mari ti ni agaskabd
ma na dek a ahar gayay va, nan abu adagazlki ahar dal-dal. 20 Kalery gani ndam majagay
zlam ni tasloka. Nday ana memorani, tazlobay Melefit azuhva zlam ya tici akaba tipi ni
dek. Zlam gani nani dek agrava akada ga maslor ge Melefit ya ahi ana tay na.

Tangazli Yezu ana Melefit a dalaka ga ahay gadakani ge Melefit bu

21 Wur ni ara azuma vad a azlalahkar nahama, *tékeli kudi, tadi slimi Yezu. Slimi nani
ti slimi ya ti *maslar ge Melefit adi manjad mazay hud gayay ni.

22Wal ni ara asaya daf e mite va ti si ndam *mangalabakabu mis akaba Melefit ni tddom
nay egia njolatana keti kwa akada ge *Divi ge Melefit ya Muwiz abaki a wakita gayany ni
bu ni. Nahkay toru nday ata zal gayay Zuzef a Zeruzalem ga mangazli wur ni ana Bay
geli Melefit, 23 adaba abu mabokiani e Divi ga Bay geli Melefit bu, Melefit adom ahkado :
« Meykweya zalani lu emigi njalata, nan ga Bay geli Melefit.* » 24 Nahkay si tabi kurkoduk
ca ahkay do ni baza ga guduk-guduk cu ana Bay Melefit akada ya abu moabakiani e Divi

ga Bay Melefit bu ni kwa. T

Simeyon nday ata Ana tahangri ma ge Melefit ana mis
25 Eslini zal nahay nay abu a Zeruzalem, slimi gayan Simeyoy, nay gani mis jireni,
ahangrioru ahar a had ana Melefit, nay abu ajegay bay ya ti Melefit amaslorbiyu ga
mahangay ndam *Izireyel ni. Simeyon gani *Masuf Njslatani nay abu akaba nan. 26 A
vad nahay Masuf Njslatani ahiaba, ahi: « Wudaka kemat nahama, ekipia *Krist *Bay
gadakani ya Bay Melefit amaslarbiyu ni day kwa. » 27 Nahkay ka fat ya ti ata bay ga Yezu

* 23 manjay Mahorana 13.2, 12, 15. T 224 Manjay Levi 12.8.

nday ata may ga Yezu t3zoru Yezu wur gatay ni a dalaka ga *ahay gadakani ge Melefit

ni vu ga madabay *Divi ge Melefit ya Muwiz abaki a wakita gayan ni bu ni ti, tadi ahar

ana Simeyon nakay. Na eslini andava, adaba Masuf ge Melefit azoya nar a. 28 Simeyor

nakan ara épia wur na ti azay nan a ahar vu, agri susi ana Melefit, adom :

29 « Nihi nahama, Bay goro ni, ere ye ti kshu ni ti kagra andava.

Nu evidi gayak, kebesey mavu divi ti ndmat ana sulumani.

30 Adaba nipia bay ya ti kaslarbiyu ga mahangay mis na ana eri goro a,

31 maslapa ya ti kazaba nan ke meleher ge mis ga malay na dek ni.

32 Nan gani amasladi malan ana mis, ti mis ya ti nday ndam *Zude do ni dek day t3sar
kur.

Nahkay mis dek atazlobay ndam Izireyel, ndam gayak ni, azuhva nan.¥ »

33 Ata ban ga Yezu nday ata man ga Yezu tara ticia ma ga Simeyon ya ademki ka wur
na ti agria ejep ana tay a dal-dal. 34 Eslini Simeyon naken ahangalay Melefit ti magri
sulum gayay ana tay, mak ahi ana Mari may ga wur ni: « Azuhva wur hini nahama,
ndam Izireyel ndahay kay atapgoru kelany, nday ndahay kay ti ni atoru kama. Melefit
amangazlay nan, ay ti mis atagaskabu nar do ; 35 nahkay amangazlaya zlam ya mis kay
tojalay a ahar gatay bu na vay-vay. Nak Mari ti ni, akacakay daliya, ekituwi akada ge mis
ya tatshada ana maslalam a gak ni. »

36-37Wal nahay nay abu, nay wal mahangaray pakama ge Melefit, slimi gayan Ana. Nay
wur ge Fenuwel zal Eser.S Vi gayan dekeni kru kru azlalahker mahar fad, égia medewel
a dal-dal. A dahalay gani nahama, ada zal a, tivikabu vi adaskala, mak zal ni amatkia. Zal
gayap ni ara amata ti anjohad ka ahar gayan, nay wal madakway. Ka sarta gani nani ti
nay abu akoru a dalaka ga ahay gadakani ge Melefit ni vu kalavad. Malafat akaba malavad
gani do dek azlobay Melefit eslini ana magas *ndera akaba ana mahangalay nay. 38 Ka
ya ti Simeyon nan abu azlapaki ka Yezu nahama, wal madakway ni énjia bilegeni. Ara
énjia ti agri susi ana Melefit. Mis ndahay t3bu eslini tajsgay vad ya ti Melefit amahangay

Zeruzalem ni. Eslini wal nakan ahangri pakama ge Melefit ya ademki ka wur ni ana tay
dek.

Ndam ga Yezu tanga a Nazaret a
39 Ka ya ti ata Zuzef nday ata Mari tadsba *Divi ga Bay Melefit ya abu mabakiani a
wakita ge Muwiz ni bu na dek ti tasloka ana wur na, tangoru a kesa gatay vu a Nazaret
ka had *Gelili. 40 Nday tabu eslini ti wur ni nay abu adsk, njada gayay day asagay. Zlam
day asara kay ; Melefit awayay nay, nag abu agri sulum gayan.

Ere ye ti Yezu agray ka ya ti vi gayan kru mahar ca ni

41 Ata Zuzef nday ata Mari takoru a Zeruzalem tagrabiyu wumari ga *Pak kilevi. 42 Yezu
ara azuma vi a kru mahar cu ti toru akaba ata benani ata menani a Zeruzalem akada
gatay ya tagray kilevi ni. 43 Tara tagraba wumaori na andava ti mis dek tasloka tangoru
a magam gatay. Ka ya ti mis ni tasloka ni ti Yezu asloka ndo. Anjshad a Zeruzalem ka
masar ga ata banani nday ata manani do. 44 Nday td3dam bi nan abu aslaka akaba ndam
gatay ya tasawaday akaba tay na. Nahkay tasawaday ruk, day kwa ti tadsbay nay akibu
ka ndam gatay ni, 45 ay tadi ahar ndo. Tara t3di ahar ndo ni ti tangoru a Zeruzalem,
tadsboru nay. 46 A vad ya mahkar gani day kwa ti tadi ahar a dalaka ga *ahay gadakani
ge Melefit ni bu. Nan abu manjshadani digusa e kidiy ge musisi gaddkani gatay ni bu, abi
slimi ana ma gatay ya tadem ni, ehindifina ma ka tay a daya. 47 Eslini mis ya tabi slimi ana
ma gayay ni dek tagra ejep a, adaba asara zlam a kay, ahongarfon ka pakama lala. 48 Ata
bapani nday ata monani tara t3dia ahar a ti tagra ejep a dal-dal asabay. Eslini monani
ahi ahkado : « K3gri ere hini ana leli ti kamam, wur goro ? Nihi ahar ahsliaba ana leli
ata buk a dal-dal ga madabay kur a. » 49 Ara écia ma ga menani na ti ahi ana tay ahkado :

+ 232 Manjay Izayi 42.6 ;49.6 ;52.10. 8 2:36-37 Eser ti wur ge Zekup ; &gia slimi ge dini a.

« K3dabum nu ti kamam ? Dgay ananjohad a dalaka ga ahay ga Baba bu ni ti kesarumki
do aw ? » 50 Ay ti ata banani ata mapani ticiaba ma gayay ya ahi ana tay na ndo ferera.

51Kalen gani tasloka akaba Yezu a, toru a Nazaret. Nay abu agesiki ma ga ata bapani
ata mapani. Mapani zla nahama ajalakioru ahar ka zlam gani nani ya agravu ni dek.
52 Yezu nakan ka ya ti adok ni asarkivu zlam akivu. Abalafona ke Melefit a akiva, mis day
abslafana ka tay a akiva.

3

Pakama ge Zen bay mobaray mis ya ahi ana mis ni
(Meciys 3.1-12 ; Mark 1.1-8 ; Zen) 1.19-28)

1-2 Ara apasa vi a bal ti Melefit ahi ma gayan ana Zen wur ga Zakari a hud gili bu. Ka
sarta gani nani ti Tiber *bay gadakani ga ndam Rom azumva a bay gayan va vi kru mahar
zlam ; afiya Pons Pilet a bay ga had ga ndam *Zude va ; *Erot agur had *Gelili ; Filip wur
gamanani agur had Ituri akaba had Tresenitit ; Lisaniyas agur had Ebiley. Anna nday ata
Kayif nday gaddkani ga ndam *mangalabakabu mis akaba Melefit. 3 Melefit ara ahia ma
ana Zey a nahkay ti Zen nakesn asawaday ka gavay ga zalaka *Zurden, eveliy tekesl. Narn
abu ahi ana mis : « Mbatumkaba majalay ahar gekuli a. Tamal kambatumkaba majalay
ahar gekuli a ti *nabaray kuli. Nahkay ti Bay Melefit ambarfona zlam magudarani gekuli
ni ke kuli a. »

4Nahkay ma ya ti Izayi bay mahangaray *pakama ge Melefit abaki a wakita gayan ni
bu ni agrava. Adem ahkado :

« Maslana azlah a hud gili bu, dengu gayan ahandabiyu.
Adom ahkado : “Slamatumikabu divi ana Bay godakani.
Ahar adom divi gayan mala ndslaba.

5>Had atarshvu a zlur-zlur vu dek,
hama akaba malan darani dek etebesvu,

divi madapgwani etigi ndslaba,
divi magadavani ataslamalavu.
6 Nahkay mis dek etipi ge Melefit ya ahangay ndam gayan ni.”* »

7 Eslini mis kay tarakia ke Zey a, ti m3baray tay. Zey naken nan abu ahi ana tay:
« Lekulum ti medékw ! Way ahi ana kuli doaguma afa goro a ti kitamumfana ka mazum
baruv ge Melefit ya ara azumki ke mis wudak na way ? 8 Tamal ti kambatumkaba majalay
ahar gekuli a ededin ededinena ti grum tuwi ya ti adafaki lekulam kambatumva ni. Dgay
ban ga ban gekuli Abraham, nahkay akatamum ti kshumi ana ahar ba, adaba nahi ana
kuli nahama, Melefit esliki mahiani ana akur nday ndani tigi baza hud ga Abraham day,
agravu. 9 Si kagrum tuwi sulumani kwa. Do ni ti Melefit anjokia ka matrab kuli a andava,
agri ana kuli akada ge mis ya may ga zlam gayay tiwi baza sulumani do ni ti, azay zlaba
gayan ekeleba tay a, abiyu tay a aku vu ni. »

10 Eslini mis kayani ni t3bu tihindifina ma, t3hi: « Nahkay ti leli hi ti magray
ahamamam ? » 11 Zen nakay ahangrifan ana tay, adesm ahkado : « Maslana ya ti enduwi
gayan cu ni ti madifsna balayg ana maslana ya ti gayay abi fererani na. Nahkay day
maslana ya ti zlam mazumani afen ni ti m3vi ana maslaya ya afey bi ni. »

12 Eslini ndam *moahal hadam tarakia ti mabaray tay bilegeni. Nday naken tihindifina
ma, tahi : « Musi ! Leli ti magray ahamamam ? » 13 Nan nakey ahangrifoy ana tay, adom :
« Lekulum nahama, kihindemfina hadam ke mis a atamkia ka ga ngumna ya ahi ana kuli

ni ba. »
14 Ndam slewja tihindifipa ma daya. Tshi: « Leli timey, magray ahomamam ? » Ahi

ana tay : « Lekalum ti kshalumfana singu ke mis ga njada ba, ahkay do ni ana masaki
malfada ka tay a ba. Holum singu ya ngumna apali ana kali ni ciliy. »

15 Mis macakalavani ye eslini ni tdbu tajegay ere ya amagravu ni. Tohi ana ahar : « Zep
ti bi nan *Bay gadakani ya amara ni aw ? » 16 Eslini Zey) ahi ana tay dek : « Nu ti nabaray

* .
3:6 Izayi 40.3-5.

kuli ana yam. Ay ti maslana nahay nay abu ara. Nay gani nani ti njada gayay atama goro
a. Nu ti way ga mepicehiaba ezewed ga kimaka gayay a di way ? Nay zla nahama amara
mobaray kuli ana *Masuf Njslatani akaba ana aku. 17 Emedekaba mis a akada ge mis ya
aza hijid gayan a ahar va, ahar hay ana nan ni. Aharaba ti abiyu yam ga hay ni a guvur
vu. Ay kisfit gani ni ti ajiaba aku a. Aku gani nani ti amst day-day do. »

18 Nahkay Zen naken nan abu ahi *Ma Muweni Sulumani ana mis. Ahi ma ndahan
gargori kay ana tay, awayay ti t3gaskabd. 19 Ka sarta gani nani ti Erot bay ga had Gelili
ni agudara zlam a. Wur ga may ga Erot abu, wal gayarn slimi gani Erodiyat. Erot azafana
wal ga wur ga mapani na. Erot agudara zlam ndahay a kay, nahkay ti Zey alogi azuhva
zlam gayan ya agudar ni dek. 20 Ara alagia ti Erot naken agudarkivu zlam keti : afiyu nan
a dapgay vu.

Baray ga Yezu
(Meciyw 3.13-17 ; Mark 1.9-11)

21Ka ya ti mis dek *tabaray ni ti Yezu day abara. Ara abara, nan abu ahangalay Melefit
ti hud melefit azlokvaba, 22 *Masuf Njalatani dharkiaya. Aharkiaya ti akada ga kurkoduk
ya ahar ni ; mis tipia. Eslini dosngu ahandabiyu a hud melefit bu akada dengu ge mis, ahi :
« Nak ti wur goro, nawayay kur dal-dal, kemaru mabaruv dal-dal. »

Ata bay) ga bay ga Yezu
(Meciyw 1.1-17)

Z3Kayati Yezu anjoki ke tuwi gayay nahoama, vi gayar agray kru kru mahkar. A majalay
ahar ge mis bu ni ti Yezu nan wur ge Zuzef. Zuzef ti ni nay wur ge Heli, 24 Heli wur ga
Matat, Matat wur ge Levi, Levi wur ge Melsi, Melsi wur ga Janay, Janay wur ge Zuzef,
25 Zuzef wur ga Matatiyas, Matatiyas wur ga Amos, Amos wur ga Nahum, Nahum wur ge
Esili, Esili wur ga Nagay, 26 Nagay wur ga Mat, Mat wur ga Matatiyas, Matatiyas wur ge
Semin), Semin wur ga Zosek, Zosek wur ga Zuda, 27 Zuda wur ga Yohanar), Yohanay wur
ga Resa, Resa wur ga Zorobabel, Zorobabel wur ga Salatiyel, Salatiyel wur ge Neri, 28 Neri
wur ge Melsi, Melsi wur ga Adi, Adi wur ga Kosam, Kosam wur ge Elimadam, Elimadam
wur ge Er, 29 Er wur ga Yezu, Yezu wur ge Eliyezer, Eliyezer wur ga Zorim, Zorim wur ga
Matat, Matat wur ge Levi, 30 Levi wur ga Simeyon), Simeyon wur ga Zuda, Zuda wur ge
Zuzef, Zuzef wur ga Yonam, Yonam wur ge Eliyakim, 3! Eliyakim wur ge Meleya, Meleya
wur ga Mena, Mena wur ga Matata, Matata wur ga Natay, Natay wur ge Devit, 32 Devit
wur ge Zese, Zese wur ga Zobet, Zobet wur ga Boz, Boz wur ga Sala, Sala wur ga Nasor,
33 Nasory) wur ga Aminadap, Aminadap wur ga Adimiry, Adimiy wur ge Erni, Erni wur ga
Esron, Esron) wur ge Ferez, Ferez wur ga Zuda, 34 Zuda wur ge Zekup, Zekup wur ga I1zak,
Izak wur ga Abraham, Abraham wur ga Tara, Tara wur ga Nakor, 35 Nakor wur ge Serus,
Serus wur ga Ragaw, Ragaw wur ge Felek, Felek wur ge Eber, Eber wur ga Sala, 3¢ Sala wur
ga Kaynam, Kaynam wur ga Arfazat, Arfazat wur ge Sem, Sem wur ge Nuwi, Nuwi wur
ge Lemes, 37 Lemes wur ga Matusala, Matusala wur ge Enok, Enok wur ge Zeret, Zeret
wur ge Meleleyel, Meleleyel wur ga Kaynam, 38 Kaynam wur ge Enos, Enos wur ge Set,
Set wur ga Adam ; Adam ti ni, nay wur ge Melefit.

4

Seteni awayay esipet Yezu
(Meciyw 4.1-11 ; Mark 1.12-13)
1Yezu ara abara andava nahama, *Masuf Njslatani ésliva a vu va. Eslini Yezu nakep
aslakabiya gwar ka zalaka *Zurden a, Masuf Njslatani azoru nan a hud gili vu. 2 Eslini
*Seteni ahalfona eyu a vad kru kru fad. A hud ga vad nday nani bu ni ti Yezu azum arana
ndo ferera. Kaloy gani lawir awarkaba nay a. 3 Luwir ni ara awarkaba nay a ti Seteni
ahi : « Tamal ti nak Wur ge Melefit ededi ti, hi ana akur nday nini tdmbukvu *diper zla

aw ? » 4 Ay Yezu ahangrifan, ahi : « Abu mabakiani a Wakita ge Melefit bu, Melefit adam :

“Mis anjohad ti ana zlam mazumani ciliy do.” * »
5 Eslini Seteni nakey azoru nan ka malay zayani, adafiki had ga duniya ni dek ke

weceweceni. 67 Ahi ana Yezu keti : « Tamal ti kabshadua mirdim a meleher ndi6 ana
had ti, zlam ya kipioru ni dek navuk, egi gayak, kagur tay akaba elimeni gatayani dek.

Adaba zlam nday nani dek ti Melefit abuva tay a ahar va, nisliki maviani ana maslana ya
ti nunawayay navi ni tata. » 8 Yezu ahangrifon, ahi : « Abu mabakiani a Wakita ge Melefit
ni bu : “Akabshadi mirdim ti ana Bay Melefit gayak ; akazlabay nar nan balan cilin.”t »

9Eslini Seteni nakan azoru nan a Zeruzalem, afskad nay jik ka ahar ga *ahay gadakani
ge Melefit ni, ahi ahkado : « Tamal nak Wur ge Melefit edediy ti, diyu a had. 10 Adaba abu
mabakiani a Wakita ge Melefit ni bu : “Melefit amahi ana maslar gayay ti t3buk slimi.”
11 Abu mabaokiani keti : “Atakacaw kur a ahar vu, ti asak gayak eénjifin ka akur ba.” ¥ »
12 Yezu ahangri zuh keti: « Abu mabakiani a Wakita ge Melefit ni bu keti : “Kahalfena
eyu ki Bay Melefit gayak a ba.” § » 13Kalan gani Seteni amatabfana ga mahalfona eyu ka
Yezu ana wir-wir gayar a dek ti aslokafapa ga hayanana.

Yezu anjaki ke tuwi gayan e Gelili
(Meciyw 4.12-17 ; Mark 1.14-15)

14 Yezu angoru ka had *Gelili ana njada ga *Masuf Njslatani. Oru énjua eslina ti mis
ye eslini ni akaba ga had ndahar ya ka gavay gani ni dek t3bu tacalfsy. 15 Yezu nakey
acahi zlam ana mis a ahay gatay ya tahangalavi Melefit ni bu. Nay abu acahi zlam ana
tay nahkay ti mis ya t3bu eslini ni dek tazlsbay nar.

Ndam Nazaret tdgaskabu Yezu ndo
(Meciys 13.53-58 ; Mark 6.1-6)

16 Yezu oru a Nazaret ka moalay ya ti adok ni. Vad *mapasabana ara énjia ti ahuriyu
a ahay ga *mahangalavu Melefit vu a kasa nani bu, akada gayan ya agray kesla vad
mapasabana ni. Nay nakey nan abu eslini ti ecikaba cokwad ga mejengi Wakita ge Melefit
ana mis a. 17 Eslini t3vi Wakita ge Melefit ya ti Izayi bay mahangaray *pakama ge Melefit
abaki ni mifedekabani, mak zay, épelkaba. * Nan abu epelkaba nahkay ti adi ahar ana
molar ya ti nay awayay ni. Abu mabakiani ka malan nani :

18 « Moasuf ga Bay Melefit aku ka nu,

adaba nu ga mahi *Ma Muweni Sulumani ana ndam talaga,

aslarbiyu nu ga mahiani ana ndam dangay Melefit amambay tay,

ana ndam wuluf day etipi divi,

aslarbiyu nu ga mahalaba ndam ya tacakay daliya ni a daliya gatay ni ba daya,
19 akaba ga mohi ana mis vi ya ti Bay geli agri sulum gayan ana tay ni énjia.t »

20 Yezu nakoan ara €jenga pakama gani nana zla nahama, efedekabu wakita ni, ahangri
ana bay ya ti agray tuwi a ahay ga mahangalavlii Melefit ni bu mak anjshad digus eslini ga
macahi zlam ana mis. Ara anjshada zla nahama, mis ya ti a ahay ga mahangalavii Melefit
ni bu ni dek tabakioru eri, tamanjaloyoru. 2! Eslini nay nakey anjoki ka macahi zlam ana
tay, ahi ana tay ahkado : « Ma ya ti nijengey a Wakita ge Melefit bu ni ti ma gani nani
agrava kana andava. Agravu ka ya ti kicam nu ndbu nijengeya ma na ni. »

22 Mis ni dek tara ticia zlam ya ti acahi ana tay na ti tddam : « Asara zlapay a asabay. »
Pakama sulumani ya ti aharaya a ma gayay ba ni agria ejep ana tay a dal-dal. Todom :
« Nap hini ti wur ge Zuzef ni timey ? » 23 Eslini Yezu ahi ana tay : « N3sara akehumu ma
gozogul hini : “Nak bay mahsygaraba mis ana haf a ni, haygaraba ahar gayak gayakana
zlaaw 7”7 Akehumu keti : “Micia ere ye ti kagray a Kafarnahum na dek, ay ti graya akada

* *
44 Mimbikis3. T 48 Mimbiki613. F 411 Limiso111-12.  § 4:12 Mimbiki 6.16. 4:17 Ka sarta
ga Yezu ti wakita ek zabalani, mis tefedekabu ; ga mangat malay ya tawayay ni si tépelkaba

kwa ; wakita akada ya kani ni ti t3bi. T 4:19 1zayi 61.1-2.

nana a keasa gayak gayakani ba bilegeni a zla aw ?” » 24 Ahi ana tay keti : « Nahi ana kuli
nahama, bay mahengaray pakama ge Melefit lu, ndam ga kesa gayan gayanani tawayay
moagaskabu pakama gayan ya ahi ana tay ni do. 25 Serumki ke ere ye ti agravu ke zemeni ge
Eli ni day. Nahi ana kuli nahama, ka gani nani ti aver atad ndo vi mahkar ana kiyi muku,
luwir adaya ka had nana dek. Ka sarta gani nani ti wal madakway day tabu dal-dal ka had
Izireyel, 26 ay ti Melefit aslororu Eli afa ga wal madakway balan gatayani ndo. Aslororu
nan ti afa ga wal madakway ga kasa Serepta ga had Sidon ni cilin. ¥ 27 Ke zemeni ge Elize
bay mahasngaray pakama ge Melefit day ndam ambalak tabu dal-dal ka had 1zireyel, ay
ti maslana balan gatayani Elize ahangaraba nay a egi njslatani ndo, si ahangaraba egi
njslatani ti Namar zal ambalak ga had Siri ni cilin.$ »

28 Mis ya ti a ahay ga mahapgalavli Melefit ni bu ni tara ticia pakama gayay ya ahi ana
tay na ti nday dek tdzuma baruv a dal-dal. 29 Eslini mis ni ticikaba, tagaraba nay a kesa
gatay ni ba. Kasa gani nani ti ka ahar ga hama ; nahkay tdzoru nany gwar ka mazagadal,
tawayay tobikabiyu ahar ka had. 30 Ay ti Yezu ahuriyu e kidiy gatay vu, aslaka zlam gayan
a.

Yezu agariaba seteni ana mis a Kafarnahum a
(Mark 1.21-28)
31Yezu oru a Kafarnahum ka had *Gelili. Vad *mapasabana ara énjia ti ahuriyu a ahay
gatay ya tahapgalavl Melefit ni vu, acahi zlam ana mis. 32 Zlam gayay ya acahi ana tay
ni ti agria ejep ana tay a, adaba ahi ma ana tay akada ga bay ni. 33 Nday t3bu a ahay
ga *mahangalavu Melefit ni bu nahama, zal nahar seteni aniviyu a ahar bu nan akibu
ka tay eslini. Ara &pia Yezu a ti azlah kay kay, adom : 34 « Hey, Yezu, zal Nazaret, nak ti
kadabafona mam ke leli a mam ? Kara ge mijin leli a waw ? Nak dagiya nasara kur a lala ;
nak mis *njolatani ge Melefit ya aslorbiyu ni. » 35 Eslini Yezu naken azlacaki ke seteni ni
bara, ahi : « Lakakaba, slokiaba ana maslana hina. » Seteni ni ara écia zlacay gayany na ti
adi maslana nani ana molay e kidiy ge mis ni bu dek. Ay ti aslokiaba day agri arana ndo
ferera. 3¢ Mis ni tara tipia ere ye ti agravu na ti agria ejep ana tay a dal-dal, tazlapaki e
kidiy gatay bu, tddom : « Pakama mam hini mam ? Ahi ma ana seteni ana njada akada
ga bay ni, mak seteni ni taslokiaba ana mis a. » 37 Nahkay ti slimi ga Yezu ahandoru ka

had ni dek.

Yezu ahaygaraba ndam ga armawar a kay
(Meciyw 8.14-17 ; Mark 1.29-34)

38 Yezu aharaya a ahay ga mahangalavu Melefit ni ba, dru suwwa a magam afa ga Simu
huya. Eslini ti enjiki miren ga Simu, aku abakia dal-dal. Nahkay ti tahi: « Kam-kam,
jenaki nan ti! » 39 Yezu nakesny andshadkiyu ahar, azlacaki kay kay ka armswar ni, mak
aku ni ahalkia ka wal na. Eslini wal ni écikaba cokwad, afi ahar ana tay.

40 Malakarawa ara egia, fat adiya a ahay va ti mis ya ti ndam gatay armoewar gorgarani
awar tay ni dek tahalibiyu tay ana Yezu. Ahangaraba tay ana mabaki *ahar ka tay a bilin
ana bilin. 4! Nay abu ahangaraba mis a ti seteni day t3slokiaba ana mis a kay ana zlahay
a. Seteni ni tohi: « Nak ti Wur ge Melefit ! » Ay ti Yezu alogi ana tay, acafopa tay ga
moadamana, adaba nday t3sara nay *Krist *Bay gadakani ya amara ni.

Yezu ahi ma ge Melefit ana mis ka had Zude
(Mark 1.35-39)

42 Ge miledu du malay abu aslebiyu nahama, Yezu écikaba, aharaya oru a hud gili vu.
Eslini mis dal-dalani tadsbay nar ; tara tadia ahar a ti tawayay ti Yezu aslokafapa ka tay
a ba, tacafona nay ga maslokana. 43 Ay ti Yezu ahangrifen ana tay, adom : « Ahar adem
n3hivll *Ma Muweni Sulumani aki ka *Magur ge Melefit ni ana ndam ga kesa ndahar
ni bilegeni kwa ; adaba Melefit aslorbiyu nu ti ga magray tuwi gani nani. » 44 Eslini nar

+ 426 Manjay 1 Bobay 17.8-16.  § 427 manjay 2 Babay 5.1-14.

nakan oru ka had ga ndam *Zude, ahioru ma ge Melefit ana mis a ahay ga *mahangalav
Melefit ye eslini ni bu.

5

Ndam madabay Yezu ye enjenjeni ni
(Meciys 4.18-22 ; Mark 1.16-20)

1 A vad nahay Yezu nan abu micikeni ka gavay ga dsluv Zenizaret ga macahi zlam ana
mis. Eslini ti mis dal-dal tahadakfayoru ga mabi slimi ana pakama ge Melefit. 2Nay nakay
nay abu eslini ti epi *slalah ga yam bebem cu ka dsn-day : ndam magas kilif taharaya a
slalah ga yam ni ba, t3bu tabarafena zava gatay a. 3 Nahkay ti Yezu acslviyu a slalah ga
yam nahay ni vu, slalah ga yam nani ga Simu. Yezu ahi ahkado : « Hadakfona slalah ga
yam na ka gavay ga don-den na. » Ara ahadakfona ti Yezu anjohad digus, anjoki ka macahi

zlam ana mis dal-dalani ni.
4 Ara éndeverina zlapay gayan na ti ahi ana Simu ahkado : « Hadakoru slalah ga yam ni

ka malay zileneni, ti k3talumiyu zova gekuli ni, kdgasumaya kilif ana nan a. » 5 Simu ara
écia pakama gayan na ti ahangrifan, ahi ahkado : « Gadakani, magra tuwi a hundum, ere
ye ti magas ni day abi. Ay tamal nak kadem fay ti nataliyu zeva ni a yam ni vu. » ¢ Simu
akaba ndam gayay ni tara tatsliya zova gatay na ti agesa kilif a kay dal-dal, guzit amal
kilif ni etedkaba zova gatay na. 7 Nahkay tagrikaboru ahar ana ndam magas kilif ndahan
ya ti a slalah ga yam nahan ni bu ni ti tara tSjonaki tay ga magsjahana a dala va. Tara
tinjia ti tagajahaya zova na akaba kilif na. Tabaviyu kilif ni a slalah ga yam ni vu tarshvu
cecueni, guzit akal slalah ga yam ni takoru a hud ga yam ni vu.

8 Simu Piyer ara epia ere ye ti agravu na ti abshadi mirdim ana Yezu, ahi : « Bay goro,
hadakfua, adaba nu bay magudar zlam. » © Adem nahkay ti adaba nday akaba mis ya ti
togaskabu kilif ni dek angwaz awera tay a. Angwaz awar tay ti adaba kilif ya t3gasaya
kayana ni palam. 10 Nday ya ti tagrakabu tuwi akaba Simu ni ti baza ge Zebede, ata Zek
nday ata Zen. Nday day angwaz awora tay a. Ay ti Yezu ahi ana Simu ahkado : « Apgwaz
awar kur ba : kwa kani kigia bay mshalibiyu mis ana Melefit a, akada gayak ya kagas kilif
ni. » 11 Eslini taslokabiya a hud ga yam ni ba. Tara taslokababiya ti tagajahbiyu slalah ga
yam gatay ni ka sawiyaka mak toamboarbu zlam gatay ni dek, tadabay Yezu.

Yezu ahangaraba zal ambalsk a
(Meciyu 8.1-4 ; Mark 1.40-45)
12Ka ya ti Yezu nan abu a kasa nahay bu ni ti zal nahar ara, ambolak esekaba nar a dal-

dal. Ara épia Yezu a ti arokia, abshadi mirdim, meleher ndib ana had, ahi : « Kam-kam,
bay goro ni | Tamal kawayay ti kisliki mahangaraba nu a ti nigia mis njslatana. » 13 Eslini
Yezu nakey azoru ahar, énjifin, ahi ahkado : « Nawayay, gia mis njslatana. » Nahkay zal
ambolak ni angaba, egia mis njslatana huya. 4 Ay Yezu ahi: « Nihi kangaba nahama,
kahi ma gani ana maslapa ba. Ru keygazli vu gayak ni ana bay *mangalabakabu mis
akaba Melefit sawar) ; kdvi zlam ana Melefit akada ge Muwiz ya adom a wakita gayan bu
ni, adaba kigia mis njslatana. Nahkay mis etipi. Etipia ti atasar nak kaygaba, kigia mis
njalatana. » 15 Ay slimi ga Yezu ahandakivoru kama kama saway. Nahkay mis dal-dal tabu
torakia ga mabi slimi ana ma gayay na ; tawayay ti mahsngaraba ndam gatay ya tebesey
do na daya. 1¢ A vad ndahay ti Yezu nakay nay abu aslokafana ke mis na, akoru a hud gili
vu ga mahangalay Melefit.

Yezu ahangaraba zal dora a
(Meciyw 9.1-8 ; Mark 2.1-12)

17 A vad naharn Yezu nay abu a ahay bu, acahi zlam ana mis ti ndam *Feriziyen akaba
ndam *masar Wakita ge Melefit ni tara, tanjshadfen ka gavay. Taslakabiya a kasa cib-
cibeni ga had *Gelili akaba ga had *Zude ni ba dek, taslokabiya a Zeruzalem a daya. Njoda
ga Bay geli Melefit abu akaba Yezu, ahaygaraba mis ana nay a. 18 Nay abu eslini ti mis
ndahap t3zebiyu zal dora nahan aki ka slalah. Tara tinjia ana nay a ti tadsbay divi ga

mazikabiyu nay ana Yezu a ahay vu. Tawayay ti tafokad nay ke meleher gayan, 19 ay ti
t3pgat divi ga mazikabiyu nay ndo adaba mis tisliva eslina. Nahkay ti nday ya ti t3zebiyu
zal dara ni t3caliyu ana nan ka *dalahar ga ahay ni, tadiaba zlam ya ti tapab ahay ana
nay na bal. Tara t3diaba ti tafiyu nay mandshadkiani ka slalah gayay ni gwar eslini ana
ezewed e kidiy ge mis ni bu, ke meleher ga Yezu. 20 Yezu nakar ara épia ere ye ti tagray
na ti asara t3fakia ahar a. Nahkay ahi ana zal dera nakey : « Zlaba goro, zlam magudarani
gayak ni maembarfukana. »

21 Ndam masar Wakita ge Melefit ni akaba ndam Feriziyen ni tara ticia ma ga Yezu na
ti tdjalay a ahar gatay bu tddem : « Way hini azay ahar gayar akada nay Melefit ni way ?
Way esliki mombarfana zlam magudarani ke mis a tata way ? Tigi Melefit kwa do ni ! »
22Nday t3bu tsjalay ahar nahkay ti Yezu asora ere ye ti t3jalaki ahar na andava, mak ahi
ana tay : « Kajalum ahar nahkay ti kamam ? 23 Zlazlada gani ti nahi : “Zlam magudarani
gayak ni membarfukana,” tak day ti nahi : “Cicikaba, sawaday” ni aw ? 24 Ay nawayay ti
kasarum, nu *Wur ge Mis ti nisliki momborfopa zlam magudarani ke mis ka had a. » Mak
ahiana zal dsrani : « Nshuk nahama : cicikaba, za slalah gayak na, ru a magam. » 25Eslini
nay nakay écikaba cokwad ke eri ge mis na dek huya, azay slalah gayan ya andshadki ni.
Nay abu akoru a magam ti azlsboru Melefit hihi. 26 Ga Yezu ya agray nahkay ni ti agria
ejep ana mis a dek ; tazlabay Melefit. Tagra angwaz a daya, tddam : « Mipia ere ye ti mipi
day-day ndo na kana. »

Yezu azalay Levi
(Meciys 9.9-13 ; Mark 2.13-17)

27 Yezu aharaya a ahay ni ba. Ara aharaya ti épi zal nahan, nan bay *mshal hadam,
tdzalay nay Levi, nan abu manjshadani digusa ka malay mahal hadam. Eslini Yezu ahi
ahkado : « Dababiyu nu. » 28 Nahkay Levi nakay ecikaba cokwad, ambray zlam gayay ni
dek, adaboru nan.

29 Kaloy gani Levi agray wumori gadakani afa gayar), edii zlam mezumani dal-dal ana
Yezu akaba ndam *madabay nay ni. Ndam mahal hadam akaba mis gatay ndahan tsbu
tozum zlam ka ahar balay akaba tay daya. 30 Ndam *Feriziyen akaba ndam gatay ya
*tasara Wakita ge Melefit a ni tara tipia ndam madabay Yezu na t3bu tazum zlam ni ti
t3logi ana tay, tahi ana tay ahkado : « Kezumum zlam, kisum zlam ka ahar bslan akaba
ndam mahal hadam akaba ndam magudar zlam ni ti kamam ? » 31 Yezu ara écia pakama
gatay na ti ahi ana tay ahkado : « Ndam ya ti nday t3bu njalag-njalay ni ti toru afa ga zal
doktar do, si ndam ga armawar day kwa ti takoru afa gani. 32Nu nara ti ga mazalay ndam

jireni do ; nara ti ga mazalay ndam magudar zlam, ti timbatkaba majalay ahar gatay na
saway. »

Yezu adomki ma aki ka magas ndora
(Meciyu 9.14-17 ; Mark 2.18-22)

33 Eslini ndam *Feriziyey ni tahi ana Yezu ahkado: « Ndam madasbay Zen ni tagas
*ndora akaba tahangalay Melefit kalavad. Ndam madsbay leli ni nday day tagray nahkay.
Ay ti ndam madabay kur ni nday t3bu tazum zlam, tisi zlam zlam gatay ti ahomamam ? »
34 Ay Yezu ahangrifsy ana tay, adem : « Kislumki macumfana zlababa ga bay maday wal
na ka mazum zlam ka ya ti nday tabu akaba bay maday wal na tata waw ? Kislamki do.
35 Ay sarta nahar amara, atogaskia bay ga wal ni ka tay a. Ka sarta gani nani day kwa ti
atagos ndora. »

36 Eslini Yezu ahi ma *gozogul hini ana tay : « Mis eguzleheya azana gayay muwena,
aslamalay azana gayan midigweni ana nay ti abi. Tamal agra nahkay ti azana gayan
muweni ni day agadava, mak gayay ya ti asaya ni day tarakaboru akaba midigweni ni
do. 37Nahkay day mis abaviyu zum new-neweni e kene-kene midigweni vu ti abi. Tamal
agra nahkay ti zum new-neweni ni ara awasa ti etezkaba kene-kene na. Nahkay ti zum
ni amadagaba, maslana nani emizikiba ke kene-kene na daya. 38 Agravu nahkay do;
ahar adem tsbaviyu zum new-neweni e kene-kene muweni vu kwa. 3% Tamal mis asarva

ana misi zum mawasana ti awayay misi zum new-neweni va do. Adem ahkado : “Zum
mawasani ni acor atama new-neweni na.” »

6

Yezu nay bay ga vad mapasabana
(Meciyw 12.1-8 ; Mark 2.23-28)
1 A vad *mapasabana nahar ba ti Yezu akaba ndam madsbay nan ni tabu taslokaba

a vaday ga *alkama ba. Eslini ndam madabay nay ni t3bu teheboru alkama ni, tahwal,
tahapadoru baza gani. 2Nday tabu tagray nahkay ti ndam *Feriziyen ndahay t3hi ana
tay : « Bay Melefit adam e *Divi gayay ni bu : “Kdgrum tuwi a vad mopasabana ba ba” *
ti, lekulum kagrum ti kamam ? » 3 Yezu ara écia ma gatay na ti ahi ana tay : « Kéjepgum
ere ye ti Devit agray ni ndo aw ? Ahaslani Devit akaba ndam gayan lawir awera tay a,
4 nahkay ahuriyu a ahay ge Melefit vu, azay *dipey ya tafokadi ana Melefit ni. Devit
nakay azum, mak avi ana ndam gayay ni tdzum bilegeni. Ay ti Melefit adom e Divi gayay
ni bu, mis ndahay t3zum dipen nani do ; si ndam *mangalabakabu mis akaba Melefit ni
day kwa ti tezum. Kejengum ma gani ndo waw ? » 5 Eslini Yezu ahi ana tay keti : « Bay
ya ti adom tagray zlam hini a vad mapasabana ba ni ti nu *Wur ge Mis. »

Yezu ahangaraba zal naharn ya ahar mikulfinana na
(Meciyu 12.9-14 ; Mark 3.1-6)

6 A vad *mapasabana nahan ba ti Yezu ahuriyu a ahay ga *mahangalavii Melefit
vu. Ara ahuriya ti anjoki ka macahi zlam ana mis. Eslini zal nahan nan avu ahar ga
daf mikulfinana. 7 Ndam *masar Wakita ge Melefit ni akaba ndam *Feriziyen ni tabu
tamanjalan ana Yezu naker ; tahi ana ahar ahkado : « Kani vad mapasabana ti akal ti
ara ahangaraba nay a waw 7 » Tawayay ti togaski nan ka zlam magudarani. 8 Ay ti Yezu
asara majalay ahar gatay na. Nahkay ahi ana zal ya ti ahar mikulfinana ni : « Cikaba, ra
e kidin ge mis ni va, cik jik. » Nahkay ecikaba, nay jika. 9 Eslini Yezu naksy ahi ana tay :
« Nihindifina zlam ke kuli a day. Melefit adom mam a wakita ya Muwiz abaki ni bu mam ?
Avia divi ana mis ga magray zlam sulumana a vad mapasabana ba tak, ga magray zlam
magudarana waw ? Ga mahangay mis tok, ga makad mis aw ? » 10 Amanjalan ké mis ni
dek balay ana balay, mak ahi ana zal ya ahar mikulfinana ni : « Telbiyu ahar gayak ni. »
Ara atalikabiya ti ahar gayan ni aslamalava, égia sandub-sandubana. 1! Nahkay ti ndam
mosar Wakita ge Melefit ni akaba ndam Feriziyen ni tdzuma baruv a dal-dal. T3zlapay e
kidin gatay bu aki ke ere ye ti tara tagri ana Yezu ni.

Yezu adaba ndam asak gayan a kru mahar ca
(Meciys 10.1-4 ; Mark 3.13-19)

12 A vad nahan Yezu acaloru a hama vu ga moru mahangalay Melefit. Oru énjua ti
andshadki hundum aki ka mahangalay Melefit. 13 Malay ara asla ti nay naken azalakabu
ndam madabay nar ni, mak adaba mis a kru mahar cu e kidiy gatay ba. Nday ya ti adaba
tay a ni ti azalay tay ndam *asak gayan. 4 Slimi gatay kru mahar cueni ni nday hi : Simu
adi slimi Piyer, wur ga mapani Andre, Zek, Zen, Filip, Bartelemi, 1> Meciys, Tumas, Zek
wur ga Alfe, Simu nay bslan ga ndam ya takadvakivu ka had gatay ni, 1¢ Zad wur ge Zek,
nahan ni ti ni Zudas Iskariyot nay ya égi bay masaskumoru Yezu ni.

Yezu ahi ma ge Melefit ana mis, ahaygaraba ndam ga armawar a
(Meciyw 4.23-25)
17Yezu andaya ahar a hama ni ba akaba ndam asak gayarn na, ecik ka malan tazl-tazlani.
Eslini ti ndam madabay nay t3bu kay ; mis ndahay day tsbu dal-dal, ndahar ticikbiyu ka
had *Zude akaba a Zeruzalem, ndahan ti ni ticikbiyu ka gavay ga *dsluv gadakani ka had
Tir akaba Sidoy. 18 Mis nday nani tarakia ka Yezu a ti ga mabi slimi ana ma gayay ya adem
ni, tawayay ti mahoengaraba tay a armawar gatay ni ba daya. Nahkay Yezu ahangaraba

* 62 Manjay Maharana 34.21.

tay a, ahangaraba nday ya ti seteni aniviyu ana tay na daya. 1°Mis dek tawayay ti tinjifiy,
adaba njada avu a vu gayay bu ; ku way way do ya énjifina ni ti angaba a armawar gayapy
ni ba. Nahkay Yezu ahangaraba tay a dek.

Mamarani akaba cicihi ge mis
(Meciys 5.1-12)

20 Eslini Yezu amanjaley ana ndam madabay nay ni, adom :

« Lekulum ndam talaga ni ti merumvu, adaba *Magur ge Melefit ti gekuli.
21 Lekulum ya lawir awar kali nihi ni ti merumvu, adaba akershum.
Lekulum ya kituwum nihi ni ti merumvu, adaba ekiyum.

22 « Ka ya ti mis tipi kuli kdbum kafumku ahar ka nu *Wur ge Mis, mak tizirey kuli,
tawayay kuli va do, tindivi kuli akaba tadoamki ma magadavani aki ke kuli azuhva nani ni
ti marumvu. 23Ka ya ti togri zlam nday nani ana kuli nahama, merumvu dal-dal, habum
ana mamorani. Adaba mam, Melefit amavi zlam sulumani ana kuli kay a ksla gani vu
a hud melefit bu. Serumki ata bay gatayani day tagribiya zlam gani nana ana ndam
mahoangaray *pakama ge Melefit ahaslana na.

24 « Ay lekualum ndam ge elimeni ni ti akasum cicihi, adaba lekalum kdzumuma gada
gekuli a andava.

25 Lekulum ya marahani nihi ni ti akesum cicihi, adaba lawir amawar kuli.
Lekulam ya kiysm nihi ni ti akasum cicihi, adaba akandavum kuda, ekitawam.

26 « Ka ya ti mis dek tadom lekulam mis sulumani ni ti akesum cicihi, adaba ahaslani
ata bay gatayani t3hibiya ma gani nana ana ndam ya ti tasskadi malfada ana mis, t3dem
pakama gani ge Melefit na ; tahia ana tay a nday sulumana daya. »

Wayum ndam ezir gekuli
(Meciyw 5.38-48 ; 7.12a)

27 « Ay noahi ana kali, lekalam ya kebumu slimi ni: Wayum ndam ezir gekuli, grumi
sulum ana ndam ya ti tizirey kuli ni. 28 Tamal mis tetikwesl kuli nahama, hindam Melefit
ti magri sulum ana tay. Tamal mis tagri daliya ana kuli ti hapgalumi Melefit ana tay.
29 Tamal mis asuka barva ka tuwar balay gana ti kambatikabiyu tuwsr nahay ni daya.
Tamal mis azafuka mugudi gayak a ti kacafena nay ga mazafuka enduwi gayak a ba daya.
30 Ku way way do ehindilaeka zlam a ti vi. Tamal mis azafuka zlam gayak a ti kihindifina
ba. 31 Nahkay ere ye ti kawayum mis t3gri ana kuli ni ti, grumi ere gani nani ana tay
bilegeni.

32« Ay tamal kawayum ndam ya tawayay kuli ni ciliy ti Melefit amadom lekalam ndam
sulumani aw ? Aha, adaba ndam magudar zlam day tawayay ndam ya tawayay tay ni,
nahkay do aw ? 33 Tamal kegrumi sulum ana ndam ya togri sulum ana kuli ni ciliy ti
Melefit amadom lekualtm ndam sulumani aw ? Aha, adaba ku ndam magudar zlam day
tagray nahkay. 34 Tamal kakslumi zlam ana ndam ya ti kdsaruma atsheaygrivu ana kuli ni
cilip ti Melefit amadom lekulum ndam sulumani aw ? Aha, adaba ndam magudar zlam
day takali zlam ana ndam magudar zlam ndahay, ti tshangrivu akada gatay ni ana tay
zlam gatay. 35 Lekulum ti kdgrum nahkay ba. Wayum ndam ezir gekuli, grumi sulum
ana tay, kalumi zlam ana ndam ya kdseruma atshapgrivu ana kuli do ni saway. Tamal
kagrum nahkay nahama, Melefit amavivl zlam ana kuli kay bilegeni. Nahkay ti ekigam
baza ge Melefit. Adaba mam, nay gani nay agavela drip, nay abu agri sulum dal-dal ana
ndam cuday, ana ndam ya tagri susi do ni daya. 3¢ Besumi ana mis, grumi sulum ana tay
akada ga Bay gekuli ya ebesey, agri sulum ana kuli ni. »

Dgay mis ndahan tagudara zlam a ti ksdemum ba
(Meciyw 7.1-5)
37 « Pgay mis ndahay tagudara zlam a ti kddomum ba; tamal kegrum nahkay ti
lekulum day ngay kagudaruma zlam a ti Melefit amadom do. Dgay tdwal mis ndahay
ti kddomum ba. Nahkay tdwal kuli ti Melefit day amadom do bilegeni. Mbrayumfana

zlam ya mis ndahay tagudari ana kuli ni ka tay a. Nahkay Melefit day amambarfana
zlam magudarani gekuli ni ke kuli a bilegeni. 38 Vumi zlam ana mis ndahay. Nahkay
Melefit day amavi zlam ana kuli. Amazay darama, amabaviyu zlam, amajuk ti mérahvu
zat adogakia adagakia, mak amabiviyu ana kuli a mbolu gekuli vu. Adaba mam, darama
ya ti lekalam kagurumi zlam ana mis ndahay ana nay ni ti Melefit day amaguri zlam ana
nay ana kuli. »

39 Kalon gani Yezu ahi ma ana tay keti ana ma *gozogul. Adom : « Zal wuluf ti adafona
ahar ka zal wuluf nahar a tata waw ? Tamal agray nahkay ti nday cecueni atadagiyu e
evid vu do waw ? 40 Maslapa ya acahay zlam ni ti atam bay ya ti acahi zlam ni do. Ay ku
tamal maslaya ya acahay zlam ni asar zlam kay fan do nangu ni, ka ya ti acaha zlam ya
tadafiki na dek nahama, tigi nday kala-kala ata bay ya acahi zlam ni.

41 « Kamonjalon ka cakwasl ya aniki ke eri ga wur ga muk ni, kasarki ka damkoluk ya
anukki ke eri ni do ni ti kamam ? 42 Tamal kahi ana wur ga muk ni: “Wur ga mmawa,
mbray nazukkia cakwasl ya anukki ke eri na” ti, nak nakani kipi damkoluk ya anukki ke
eri ni do ni ti kozikia ahomamam ? Nak bay ya angah zlam magudarani gayan ni ! Zakia
damkoluk ke eri gayak gayakana day. Akazakia ti ekipi divi lala mok akazikia cakwasl ya
aniki ke eri ga wur ga muk na. »

Tasarkaba mangohaf a ti ana baza gani
(Meciys 7.16-20 ; 12.33-35)

43 Yezu adom keti: « Maggahaf sulumani, ewi baza magadavani ti abi. Mangahaf
magadavani ewi baza sulumani ti abi daya. 44 Nahkay mis tasarkaba mangshaf ana baza
gatayana. Tadifoy ahar ana baza ga *waruv ka mangshaf ya akaba adak ni do. Nahkay
day tadifony ahar ana baza ge enderendera ke mezlirgends do. 4> Mis sulumani azaya zlam
sulumana a zlam mangahani sulumani ya aniviyu a mabaruv bu ni, mis magadavani ti ni
azaya zlam magadavana a zlam mangahani magadavani gayan ba. Adaba pakama ya ti
aharaya a ma ge mis ba ni ti asabikia ka mabsruv a palam. »

Ahay gargori cu
(Meciyw 7.24-27)
46Yezu adom keti : « Lekalam kahumu : “Bay geli, Bay geli,” mak kagrum ere ye ti nahi
ana kuli ni do ni ti kamam ? 47 Tamal mis ara afa goro a, ecia ma goro a mok agray ere
ye ti ndhi ni ti, azavu ata way ? 48 Azavu ti ata mis ya alom ahay gayan lala ni. Wudaka
alom ti asaba asak gana, eli zileyy mak afokadkibiyu asak ga ahay ni ka akur. Nahkay ka ya
ti yam atamkibiya ka zalaka, azlal ahay ni ti agri arana ndo. Adaba mam, maslana nani
aloma ahay gayan na lala. 4% Ay tamal mis écia ma goro a mak agray ere ye ti nahi ni
do nahama, azavu ata mis ya alom ahay gayay, asaba asak gana ndo ni. Nahkay ka ya ti
yam atamkibiya ka zalaka, azlal ahay ni ti embedkaba huya. Ahay gani nani ambadkaba
besek-besek. »

7

Yezu ahaygaraba evidi ga bay ga ndam slewja ga ndam Rom a
(Meciyu 8.5-13)

1 Ka sarta ya ti Yezu ahia ma na dek ana mis a andava nahama, asloka oru a
Kafarnahum. 2 Eslini ti zal nahay abu, nan bay ga ndam slewja ga ndam *Rom. Evidi
gayap abu, ay ti bay ga ndam slewja ni awayay nay dal-dal. A vad nahan evidi ni ara
ebesey do, awayay amat. 3 Bay magur ndam slewja ni ara écia ma ya tadomki ka Yezu
na ti aslarkibiyu gaddkani ga ndam *Zude ndahan ti tgri kam-kam, mira mahangariaba
evidi gayan na. 4 Nday naken tara tinjikia ka Yezu a ti tahangalay nay dal-dal, tddem
ahkado : « Agaski kagri ere ye ti ¢hindifuka ni kwa, 5 adaba awayay leli ndam Zude ni;
alomi ahay geli ya mahapgalavii Melefit ni ana leli ti nag. »

6Yezu nakoey ara écia pakama gatay na ti tasloka akaba tay a. Toru tinjua a magam ga
bay ga ndam slewja na wudak ti bay ga ndam slewja ni aslarkibiyu zlabsba gayay ndahan

ga mahiani : « Bay goro, kagribiyu daliya ana ahar gayak ga marana ba, adaba nu mis ga
marona afa goro a di do. 7Nu nuani day narakukoru ndo ni ti adaba n3hi ana ahar goro
nisli marakukani do. Dambiyu ma balay ciliy, nahkay ti bay magru tuwi ni angaba. 8 Nu
gani day t3bu tagur nu, nu day nabu nagur ndam slewja goro. Tamal nahi ana balay
gatayani: “Ru!” ti, akoru. Tamal nahi ana nahay: “Ra!” ti ni, ara. Tamal nahi ana
bay magru tuwi : “Gray ere hini” ti, agray ere gani. » ® Yezu ara ecia ma ga bay ga ndam
slewja ya tdhangribiyu na ti agria ejep a dal-dal. Nan naken) ambatkibiyu ma ke mis dal-
dalani ya tadsbay nay ni tuwali, ahi ana tay ahkado : « Nahi ana kuli nahama, day-day
naddi ahar ana mis ya ti afeku ahar akada nay hini ni ndo. Ku e kidiy ga ndam *1zireyel
bu day nadi ahar ndo. » 19 Nday ya taslarkioru tay ka Yezu ni tara taslokabiya nahama,
tadi ahar ana evidi ga bay ni angaba lala.

Wur ga wal madakway nahan amata, Yezu ahangaraba nay a

1 Eslini Yezu oru a kasa nahay vu tazalay Nayin. Nay abu akoru ti ndam madabay nay
ni akaba mis dal-dal tadeboru nay. 12Ka ya ti enjua ka ma ga kasa na ti épi tabu tazoru
mis e evid vu ka slalah huya. Maslana ya amat ni ti wur mendulik ga wal madakway.
Moy ga wur ni nay abu akoru ke mindivin, mis a kasa bu kay tadsboru nan. 13 Bay geli
ara eépia nay a ti asia cicihi a asabay, ahi ahkado : « Kituwi ba. » 14 Eslini ahadakfapiyu
ka tay, énjifiy ka slalah ge kisim ni. Nahkay nday ya ti tazay kisim ni ticik, mak Yezu ahi
ana kisim ni : « Wur dagwa, nahuk nahama, pidekvu. » 15 Yezu ara ahia nahkay ti mis ni
epidekvu, anjshad digus, adi ana mazlapani. Eslini Yezu ahi ana may ga wur ni : « Ehi,
za wur gayak a. » 16 Mis ye eslini ni tara tipia ti tagra angwaz a asabay, nahkay tazlebay
Melefit, tddem : « Bay mahangaray *pakama ge Melefit gadakani angazlava e kidin geli
ba. » Todom keti : « Melefit ara ga mahangay ndam gayan a. » 17 Nahkay ti mis ya ka had
ga ndam *Zude ni dek akaba mis ya ka gavay gatay ni dek ticia ere ye ti Yezu agray na.

Zen bay mabaray mis ni aslarkioru mis ka Yezu
(Meciyw 11.2-19)

18 Ndam madabay Zer) bay mabaray mis ni tara ticia ma na ti tdhangri ana Zen, mak
Zen nakay azalay mis cu e kidin ga ndam madasbay nay ni bu, 19 asleroru tay afa ga Bay
geli. Ahi ana tay ahkado : « Humi ahkado : “Nak ti *Bay godakani ya amara ni tak, day
ti mahatay maslana nahay aw ?” » 20 Nahkay nday nakay tara tinjikia ka Yezu a ti tahi :
« Zey) bay mabaray mis ni aslarbiyu leli afa gayak ti m8huk : “Nak ti Bay gadakani ya
amara ni tak, day ti mahatay maslana nahay aw ?” »

21Ka sarta gani nani ti Yezu nan abu ahangaraba mis a kay ya tébesey do na akaba mis
kay ya seteni tdniviyu ana tay na. Ahalikaba eri ana ndam wuluf a kay daya. 22 Kalan
gani ahangrifen) ana ndam ya Zen aslarkibiyu tay ni. Ahi ana tay ahkado: « Dagum
kangahadumi ana Zey ere ye ti kipum ni akaba ya kicam ni. Humi ndam wuluf tsbu
tipi divi, ndam dara tesawaday lala, ndam ambalak tigia mis njslatana, ndam makwaya
tici slimi, mis mamatani tangaba ; ndam talaga day ticia Ma Muweni Sulumana. 23 Humi
keti : “Maslana ya ti &jikia ke divi azuhva nu a do nahama, mdmarvu.” »

24Ndam ya ti Zen aslarkibiyu tay ka Yezu ni tara tasloka ti Yezu azlapaki ke Zey, ahi ana
mis dal-dalani ni ahkado : « Kddegum a hud gili vu ti ga mipibiyu mam ? Kipumbiyu ti
mavram ya amad adaday ni tak ? 25 Do ni ti kdadagum kipumbiyu ti mam ? Mis mabakabu
azana sulumani akada ga bay ni toak ? Aha, ndam ya tabakabu azana ga singu kayani akaba
zlam gatay abu kayani ni ti nday a ahay ga babay bu timey. 26 Ay ti kadsgum kipumbiyu ti
mam ? Kipumbiyu bay mahangaray *pakama ge Melefit aw ? Iy, nay gani. Nahi ana kuli
nahama, nay ti atama bay mahangaray pakama ge Melefit a. 27 Kdsaruma, abu mabakiani
a Wakita ge Melefit bu, Melefit ahi ana Bay gadakani ya amara ni nahkay hi :

“Nihi ti nu nabu nasleroru bay maslar goro nahay kama gayak

ti maslamatukkabu divi.” *

* .
7:27 Malasi 3.1.

« Maslana ya ti Melefit aslorbiyu ni ti Zey. 28 Nohi ana kuli keti : Zey ti atama mis ya
tiwi tay na dek ana gedakana. Ku tamal nahkay nangu ni, bay ya ti nay guziteni ge mis
dek a *Magur ge Melefit bu ni ti atama nay a. 2° Mis dal-dalani ni akaba ndam *mahal
hadam ni tagaskabd ma ge Zen na. Tasara Melefit ti nan jireni, nahkay nday gani tawaya
ti Zen *ma3baray tay. 30 Ay ti ndam *Feriziyen akaba ndam *masar Wakita ge Melefit ni
tdgaskabu ere ya Melefit awayay avi ana tay ni ndo, nahkay tawayay ti Zey mabaray tay
ndo. »

31Yezu ahi ana tay keti : « Mis ye e hini vu ni ti nagurfer tay ka way ? Nday akada way ?
32 Nohi ana kuli nahama, nday akada ga baza manjshadani e mite bu ni. Nday ndahar
tahi ana ndaharn ni ahkado : “Mivia slelim ana kuli a, day kshabumfay ndo ; midia limis
ge kisim ana kuli a, day kituwum ndo.” 33 Nadam nahkay ti adaba Zen bay mabaray mis ni
ara. Ara ti azum *dipen do, ési zum do. Nahkay lekulum kddomum seteni aniviyu. 34 Nu
*Wur ge Mis ti ni nara. Nara ti nu nabu nazum dipey, n3bu nisi zum. Nahkay lekalum
kadamum nu zal hud, navi vu goro ana zum. Kadosmum nu zlsba ga ndam *mshal hadam
akaba ga ndam magudar zlam ndahar). 35 Ay ti ndam ya tagaskabu masar zlam ge Melefit
ni dek tasara Melefit asara zlam ededin a. »

Yezu nan a ahay ga Simu zal Feriziyen ni bu

36 Eslini zal *Feriziyen nahan slimi gayan Simu azaloru Yezu afa gani a magam ga
moazumkabu zlam. Yezu oru enjua ti ahuriyu a ahay vu, t3njoki ka mazum zlam. 37 wal
hala nahan abu a kasa gani nani bu. Ara &cia ti Yezu nan avu azum zlam a ahay bu afa ga
zal Feriziyen ni ti arakioru ana tersel a kolombu sulumani bu.T 38 Ara ahuriya a ahay ni va
ti ecik kaloy ga Yezu, ka gavay ga asak gayan), nay abu etuwi. Nay abu etuwi ti yam tuway
gayay ni abara asak ga Yezu a corad, mak wal ni atsmadkia yam tuway na ana mahar ga
ahar gayan a ; kelan gani afaki ma ka asak ga Yezu, ¥ mok abaki tersel ni ka asak ni. 39 Zal
Feriziyey ya azaloru Yezu afa gani ni ara epia nahoma, ahi ana ahar : « Nay hini ti bay
mahangaray *pakama ge Melefit do. Tamal nay bay mahangaray pakama ge Melefit ti
akal asara wal hini ya enjifiy ni ti nan wal hala. » 40 Yezu ara asora ere ye ti nay ajalay
a ahar gayan bu na ti ahi ahkado : « Simu, ma goro abu nawayay nahuk. » Simu nakar
ahi: « Dom, musi. » 41 Mak Yezu ahi : « Mis ndaharn cu takela duwa afa ga zal nahan a;
balay gani akelay jik diy diy zlam, nay nahay ni ti ni jik kru kru zlam. 42 Nday cecueni
sipgu afey ka tay ga mapaliani bi nahama, bay ga duwa ni ahi ana tay cueni : “Kdpalumu
duwa goro ni va ba.” » Yezu ahi ana Simu nakeny keti : « E kidiy gatay cueni ni bu ni ti
way amagri susi kay ana bay ga duwa ni way ? » 43 Eslini Simu ahangrifey, ahi ahkado :
« Natamahay maslana ya ti tdmbarfay sigpgu kayani ni. » Yezu ahi : « Ma gayak ti jiri. »

44 Eslini Yezu ambatkibiyu ma ka wal ni mak ahi ana Simu ahkado : « Kipi wal hini do
aw 7 Ka ya ti naheraya a ahay va afa gayak a ni ti kdcohubiyu yam ga *mobaray asak
ndo. Ay wal hini ti abarua asak ana yam tuway a mok atamadkua ana mahar ga ahar
gayay a. > Nak kagru sa ana mafoku ma ka tuwar ndo. Ay ti wal ni kwa naharaya ambroay
moafoku ma ka asak ndo. 46 Nak kagaskabu nu ana magraku amal ka ahar ndo. Ay ti wal
ni abakua tersel ka asak a. § 47 Nahkay nahuk nahama, dgrua susi a kay, awaya nu a kay,
nani dek ti adafaki zZlam magudarani gayan kayani ni maemborfenana. Ay ti maslana ya
ti zZlam magudarani gayan guzit mok tombarfona ni ti awayay bay ya amboarfona ni kay
do. » 48 Mak Yezu ahi ana wal ni : « Zlam magudarani gayak ni membarfukana. » 49 Nday
ya tazumkabu zlam akaba Yezu ni tara ticia ma gayan na ti t3hi ana ahar : « Way hini
ku zlam magudarani ge mis nengu ambarfona ni way ? » 50 Eslini Yezu ahi ana wal ni

T 7:37 Kolombu gani nani ti tagray ana akur sulumani ya tozalay elbetir ni, singu gani kay. ¥ 738
Mafaki ma ke mis ti adafaki mawayavani ahkay do ni magray susi. § 7:46 Ka sarta gani nani
ti, ka ya ti tozalakabu mis ga mazum zlam mak maslana gani enjia afa gatay ni ti tacahibiyu
yam ga mabaray asak, tagri sa ana mofoki ma ka tuwar, akaba tagraki amal ka ahar. Ay
zal Feriziyey ni agri zlam nday nani ana Yezu ndo.

ahkado : « Melefit ahanga kur a adaba kafokua ahar a palam. Slaka ana sulumani gayapy
a.»

8

Wil ya tadsboru Yezu ni

1Yezu oru a kasa gaddkani akaba a kasa cib-cibeni vu, acahi zlam ana mis, ahi *Ma
Muweni Sulumani aki ka *Magur ge Melefit ana tay. Ndam madasbay nan kru mahar
cueni ni toru akaba nay, 2wél ndahay day toru akaba nay. Wél nday nani ti Yezu agariaba
seteni ana ndahapy e kidiy gatay ba, ndahan ti ni ahaygaraba tay a armewer ba. Slimi ga
wal nday nani nday hi : balanani Mari ya tozalay Mari ga kasa Magadala ni. Nay ti Yezu
agariaba seteni adaskoala. 3 Nahay ni Zeni wal ga Suza ; Suza gani nani zal asak ga bay
*Erot. Nahap ni ti ni Suzey akaba wal nday ndahay kay. Ka gani nani wal nday nani tabu
tajonaki ata Yezu akaba ndam gayan kru mahar cueni ni ana elimeni gatay gatayani.

Bay mabahad hilfi ga zlam
(Meciys 13.1-9 ; Mark 4.1-9)

4 Eslini mis taslokabiya a kasa goargarani ba dek, tarakia ka Yezu a. Tara t3cakalava ti
Yezu ahi ma ana tay ana ma *gozogul. 5 Ahi ana tay ahkado : « Maslana nahan aharaya
oru e gili ga maboshadhilfi ga zlam. Nay abu abshadoru hilfi ga zlam ni ti bal gani adsgoru
e divi bu. Nahkay mis tacalki, edidin day tandaba. ¢ Bal gani keti adagoru ka palad ya
had ahacaki ni, nahkay ka ya ti afstaya nahama, aharaba adaba yam ahaci. 7 Bal gani keti
adagiyu a adak vu. Ka ya ti afstaya, abu adsk nahama, adak ni téngecekaba. 8 Bal gani
keti adagoru ka had sulumani. Ara afstaya ti abi baza. Ku ahar gani balay tekedi baza
agray din. » Yezu ara ahia ma na ana tay a nahkay ti azlacay, adem : « Maslana ya ti slimi
afon ge mici zlam nahama, mici lala ! »

Yezu adoam ma ana ma gozogul ti kamam
(Meciyw 13.10-17 ; Mark 4.10-12)

9 Ndam madabay Yezu ni t3hi ahkado : « Dafiaba ma *gozogul na ana leli a. Awayay
adomvaba mam ? » 10 Yezu ahaygrifon ana tay, ahi ana tay ahkado : « Lekalum ti Melefit
adofikiaba zlam mangahani aki ka Magur gayan na ana kuli a, ti kdserum. Ana mis
ndahan ti adafikiaba ana tay a vay-vay ndo. Ahi ana tay ana ma gozogul cilin. Melefit
agray nahkay ti
“Ku tamal tamanjalan ka zlam nangu ni, tipi ba ;
ku tamal tabi slimi ana pakama nangu ni tici ba.” * »

Yezu adafaba ma gozogul ga bay mabahad hilfi ga zlam na
(Meciys 13.18-23 ; Mark 4.13-20)
11'Yezu ahi ana tay keti: « Ma *gozogul ni awayay ademvaba ti nahkay hi: hilfi ga
zlam ya tabshad ni, azavu akaba pakama ge Melefit. 12 Mis ndahar tabu, nday akada divi
ya ti hilfi ga zlam adagaki ni : ticia pakama ge Melefit a, ay *Seteni ara ahsliaba pakama
nana ana tay a ahar ba. Awayay ti tafaki ahar ke Melefit ba. Adaba tamal tefaki ahar
ke Melefit ti Melefit ahangay tay. 13 Mis ndahar day tabu, nday akada palad ya ti hilfi
ga zlam adogaki ni : ticia pakama ge Melefit na ti tagaskabu ana mamarani. Ay pakama
nani ahuriviyu ana tay a mabaruv vu do, akada ge sliri ya ti toru a had vu do ni. Nahkay
ti tofoki ahar ke Melefit ga hayanani cilin. Ka ya ti ticia zlazladana ti tambray, tafoki ahar
va do huya. 14 Mis ndahay tabu, nday akada hilfi ga zlam ya ti adiyu a hud ga adak vuni :
ticia pakama ge Melefit a ti togaskabu. Ay ku tamal tagaskaba nangu ni, majalay ahar
kay ariva ana tay a, tajalaki ahar ke elimeni akaba zlam ndahar ya tigi eri ni. Zlam nday
nani tengecekabu zlam akada ga adak ni ; ndam nday nani t3bu akada ga zlam ya abia
baza ti baza gani tandsh ndo ni. 15 Hilfi ga zlam ya adagoru ka had sulumani ni t3zavu
akaba mis ya mebaruv gatay sulumani, tawayay Melefit ni. Nday gani ticia ma ge Melefit

* .
8:10 Izayi 6.9.

na ti agoajazlki ahar ka tay do. Nahkay takoru ana nay kama kama, tdmbray do, tagray
zlam sulumani akada ga zlam ya ti abi baza ni. »

Pakama aki ke cengel
(Mark 4.21-25)

16 Yezu ahi ana tay keti : « Maslana ya ti ebeftey cengel ti ahombaki mandaray, ahkay
do ni afiyu a zuh slalah vu ni ti abi. Afskad ka malay zanani saway, adaba awayay ti
ndam ya tshuriyu a ahay vu ni tipi masladay ge cepgel ni. 17 Noadom nahkay ti adaba
zlam ya ti mangahani ni dek amangazlavu, zlam ya ti madafani fay do ni dek emicivu
vay-vay daya. 18 Nahkay bumi slimi lala ahamamam ti kicum pakama ni. Adaba maslana
ya ti zlam gayan abu ni ti atavikivu. Ay maslapa ya ti zlam gayan abi nahama, ku zlam
guziteni ya ti adom angota ni day atazafapa. »

Mar ga Yezu akaba baza ga man ga Yezu
(Meciys 12.46-50 ; Mark 3.31-35)

19 Eslini ata may ga Yezu akaba baza ga man ga Yezu torakia ka Yezu a. Tara tinjia ti
tisliki marakiani disl koksah adaba mis t3vu ka malay gani nani dal-dal. 20 Nahkay mis
tdhikabiyu ma, t3hi : « Ata muk akaba baza ga muk t3bu e mite bu, tihindi kur. » 21 Yezu
naken ahangrifey ana tay, ahi ana tay ahkado : « Mmawa akaba baza ga mmawa nahama,
nday ya ti tobi slimi ana pakama ge Melefit, mak tagray tuwi ana nay ni. »

Yezu azlacaki ka amad
22 A vad nahay Yezu acaliyu a *slalah ga yam vu akaba ndam madabay nay ni, ahi

ana tay : « Tokumum, madagum gwar ke ledi ga dsluv ni. » Nahkay nday naker taslaka.
23 Nday t3bu takoru ti Yezu adiya e duwir va day. Ka ya ti nay avu e dawir bu ni ti amad
godakani akazlabiyu ka ahar ga yam ni, mak yam ni ajabasliyu a slalah ga yam ni vu,
awayay arshvl wudak, nahkay guzit akal tizi kedap. 24 Eslini ndam madabay nan ni
tahadakfaniyu, tepidek nan, t3hi : « Gadakani, gadakani, mabu miji timey ! » Yezu nakay
ara épidekva ti azlacaki ka amad ni akaba ka yam ya ti acaloru agavala ni bara. Ara azlaca
nahkay ti amad ni ambray makazlani, yam ni day ambran madadani, yam ni égia degika.
25 Yam ni ara egia degika ti Yezu ahi ana ndam madabay nay ni ahkado : « Kdfumku ahar
do ni ti ahamamam ? » Ndam madasbay nay ni angwaz awera tay a dal-dal, adaba ere ye
ti tipi ni agria ejep ana tay a asabay. Tazlapay e kidin gatay bu, tddom ahkado : « Nap
hini ti way ? Amad akaba yam day ahi ma ana tay, ticiiki slimi ni ! »

Yezu agariaba seteni a kay ana zal Zerasa a
(Meciyu 8.28-34 ; Mark 5.1-20)

26 Nday nakan tinjiyu ke ledi ga dsluv ni. Ledi nani ka had Zerasa, ndeva ndeva akaba
had *Gelili. 27-28 Zal nahay abu ga kasa nani ; seteni t3niviyu a ahar vu, apssa abakabu
zlam ndo, andshad a ahay bu ndo daya. Malay gayan ti e kidin ge mindivin bu. Ara
&pia Yezu nay abu aharaya a *slalah ga yam ni ba ni ti azlah kay kay, arakia. Ara énjikia
ti abshadi mirdim, adad ké meleher gayan. Ahi ana zlahay ahkado : « Nak Yezu Wur
ge Melefit nan agavela driy ti kadebafua mam ? Nagruk kam-kam, kagru daliya ba ti. »
29 Adom nahkay ti adaba Yezu ahi ana seteni ni : « Haraya a maslana hini ba. » Zal nani ti
kwa ahaslani seteni ni agray nap sak kay. Ka ya ti nay abu agray narn ni ti mis tdwela ana
jejirbi a, tabiviya sisel a asak va akaba tajoga nay a. Akaba nani dek etiri ndo, ehebkaba
zlam ya tdwal nay ana nay na, mak seteni ni azoru nay a hud gili vu. 30 Zal seteni ni ara
ahia ana Yezu a « Kdgru daliya ba » ti Yezu ahi : « Slimi gayak way ? » Ahi : « Slimi goro
Gaslka. » Adom nahkay ti adaba seteni taniviyu kay. 3! Eslini seteni nday nani tdbu tagri
kam-kam ana Yezu, t3hi : « Kdgaroru leli e *evid gadakani vu ba ti.t »

T 831 evid gadakani ti malay ya tadam a hud ga had vu ni. Melefit amabiyu seteni dek e
evid gani vu hayan, keley gani ka mandav ga molay ti amatrabkivu tay ga kapgayani.

32 Madras tabu kay tazum zlam ka ahar baslay a hama bu. Nahkay seteni ni t3hi ana
Yezu : « Kam-kam, m3huriviyu ana madras teguni ti. » Mak Yezu nakey avi divi gani ana
tay. 33 Yezu ara avia divi gana ana tay a ti seteni ni t3slokiaba ana zal nakay a, tacalivii a
ahar vu ana madras ni. Nahkay madras ni dek tandaya ahar a kirim-kirim, tara tadeguyu
a daluv ni vu cizliv cizliv, mok yam ni abazla tay a. 34 Ndam majogay madrds ni tara
tipia ere ye ti agravu na ti tddogiki ana hwa tidizl, tangshadioru ma gani anandam ya a
kasa bu ni akaba nday ya ti e gili ni. 35 Mis tara ticia ma na ti taharaya ge mipi ere ye ti
agravu na, tarakia ka Yezu a. Tara tinjia ti tipi zal ya ti seteni t3slokiaba ni, angaba egia
sulumana, nan manjshadani digusa ka govay ga asak ga Yezu, mabakabu azana gayarn ka
vu. Tara tipia nay a ti angwaz adagakia ka tay a dal-dal. 3¢ Eslini mis t3bu, tipia ga Yezu
ya ahangaraba zal ya seteni taniviyu na, tangshadi ma gani ana mis ya tara ni. 37 Ndam
ga had Zerasa dek tara ticia ma gani nana ti t3hi ana Yezu masloka ka had gatay a, adaba
angwaz adagakia ka tay a asabay. Nahkay Yezu ahuriyu a slalah ga yam ni vu, awayay
asloka. 38 Eslini zal ya ti seteni t3slokiaba ni ahi ahkado : « Nadaboru kur ti. » Yezu ahi :
« Aha ! Slaka, 39ngoru a magam gayak, karu kdngohadi ere ye ti Melefit agruk ni dek ana
mis. » Nahkay zal naken asloka, oru angshadi ere ye ti Yezu agri ni dek ana ndam ga kasa

ni dek.

Yezu ahangaraba wal nahay akaba wur dahalay a
(Meciys 9.18-26 ; Mark 5.21-43)

40 Yezu angoru gwar ke ledi ga dsluv ni akaba ndam madsbay nay ni. Toru tinjua ti
mis dal-dal t3gaskaba Yezu ana memarana, adaba nday dek tabu tajogay nan. 4! Eslini
zal nahan nay abu, slimi gayan Zayros, nay gadakani ga ahay ga *mahangalavi Melefit,
arokia ka Yezu a, abohadi mirdim grik meleher ndi6 ana had'ka asak ga Yezu. Ahangalay
nay, ahi méru a magam afa gani, 42 adaba wur gayan awayay amat. Wur nani ti wur
dahalay, vi gayay agray kru mahar cu. Zal nani ti wur gayay nahan abi.

Yezu nay abu akoru afa gani ti mis dal-dalani ni tevelinia ahar a, masufani tekedi asuf
koksah. 43 Eslini wal nahar abu, mimiz aslokafona agray vi kru mahar cu. [Egwejelekaba
zlam gayar a dek afa ga ndam masar haf a ay ti] maslana balay ésliki mahangaraba nan a
ndo. 44 Nahkay wal ni ahadakfapbiyu ka Yezu gwar kalon), enjifin ka ma ga azana gayan.
Ara énjifina ti mimiz ya aslekafena ni ambran nan, wal ni angaba huya. 45 Eslini Yezu
adom : « Way enjifu way ? » Ku way way do adem : « Nu do, » mak Piyer ahapgrifay,
ahi ahkado : « Gadakani, mis ni damkulkul timey ! » 46 Yezu adom : « Aha ! Mis énjifua,
adaba nasara njada goro ahangaraba maslana. » 47 Wal ni ara asarkia abu koksah nahama,
arakia ka Yezu a ana moagagarani slab slab, abshadi mirdim meleher ndib ana had,
an gohadaya ere ye ti azokiyu nan ti minjifiy ka azana ga Yezu ni ke meleher ge mis na dek.
An gahacﬁaya gayayp ya anggaba huya ni ana tay a daya. 48 Eslini Yezu ahi ahkado : « Wur
goro ni, Melefit ahanga kur a adaba kafokua ahar a palam. Slska, ru ana sulumani. »

49Ka ya ti Yezu nay abu azlapay nahkay ni ti maslapa nahay énjia. Maslana gani nani
aslokabiya afa ga gadakani ga ahay ga mahangalavi Melefit na, ahi : « Wur gayak nakern
éndeverva. Kiwisiri ahar ana musi va ba. » 50 Yezu ara ecia ma nana ti ahi ana Zayros
ahkado : « Apgwaz awar kur ba, foku ahar ciliy, Melefit amahangaraba nay a. » 51 Nahkay
toru afa ga Zayros nakay.

Yezu dru énjua ti acafona mis a dek ga mahuriyani a ahay vu akaba nan a. Avi divi
ana ata Piyer, Zen, Zek akaba bay ga wur ni ata may ga wur ni ga mahuriyani akaba nap
cilin. 52 Mis ya tabu eslini ni dek tabu tagray deluls, tituwi wur ni. Ay ti Yezu ahi ana tay
ahkado : « Kituwuam ba. Wur ni amat ndo, nan abu enji duwir timey. » 53 Ara ahia pakama
ana tay a nahkay ti teyefin, adaba t3ssra wur na amata andava. 54 Eslini Yezu azay ahar
ga wur ni, azalay nan, ahi : « Wur goro ni, pidekvu. » 55 Ara azala wur na nahkay ti sifa
apgiva ana wur na mak écik cokwad huya. Eslini Yezu ahi ana tay tdvi zlam mazumani.
56 Ere ye ti agravu ni agria ejep ana ata bay ga wur nday ata meay ga wur na asabay. Ay
Yezu ahi ana tay : « Kdhumi ma gani ana maslana ba. »

Yezu aslor ndam asak gayan kru mahar cueni ni
(Meciys 10.5-15 ; Mark 6.7-13)

1 A vad nahany Yezu azalakabu ndam gayan kru mahar cueni ni, avi njada ana tay
ga misliki magariaba seteni weley weley do dek ana mis a akaba ga mahangaraba mis
a. 2 Awayay aslororu tay ga mohi pakama ana mis aki ka *Magur ge Melefit akaba ga
mahangaraba ndam ga armawar a. 3 Ahi ana tay ahkado: « Kadagum nihi nahama,
kdzum zlam a ahar vu ba ; ku aday, ku mbolu, ku zlam mazumani, ku singu. Kshalum
enduwi cu cat ba daya. * Ay tamal maslapa aholiya kuali a ahay va afa gana nahama,
njshaduma eslina ; kambatum ahay nahay ba duk abivoru ana vad gekuli ya akaslakuma
ni. >Ka moalay ya ti akehurumiyu, togaskabu kuli do nahama, slokumaba a kasa nani ba.
Ka ya ti kaslokuma ni ti tokumkaba had ki asak gekuli a. * Nahkay ti atasarki ka magudar
zlam gatay ni. »

6 Nday naken t3halvu, tasloka tdhioru *Ma Muweni Sulumani ana mis a kasa gargearani
bu dek ; tahangaraba ndam ga armawar a ka malay ya ti toru na dek.

Pakama ya tddamki ka Yezu ni ahali ahar ana bay Erot
(Meciyw 14.1-12 ; Mark 6.14-29)
7 Erot bay Gelili ni ara écia pakama ge mis ya ti tddomki ka Yezu na dek ti ahslia ahar

a, adaba mis ndahan tddam Yezu ti nan Zen bay mabaray mis ni, angaba e kisim ba. 8 Mis
ndahan ti ni tddom Eli bay mahapgaray *pakama ge Melefit ni angazlavu. Mis ndahar
keti tddom nay bilin ga ndam ya tahangaray pakama ge Melefit ahaslani ni, angaba e
kisim ba. 9 Eslini Erot zla ti adom ahkado : « Nekelkia ahar ke Zen a, ay ti maslana ya ti
nici tazlapaki ni ti nani way ? » Nahkay ti awayay mipi Yezu.

Yezu avi zlam mazumani ana mis debu zlam
(Meciyu 14.13-21 ; Mark 6.30-44 ; Zey) 6.1-14)

10 A vad nahay ndam *asak ga Yezu ni taslakabiya ka malay ya Yezu aslororu tay na.
Tara taslokabiya ti tangshadiaba ere ye ti tagrabiyu na dek. Eslini Yezu naker ahal tay ka
ahar gatay ciliy, toru gwar a kasa nahay vu ; slimi ga kasa ni Beceyda. 1* Mis dal-dalani ni
tara ticia Yezu adoru a Beceyda ti tadosboru nay a asak vu. Tara tinjikia ka Yezu a ti Yezu
nakan agaskabu tay, azlapiki ka Magur ge Melefit ana tay, ahangaraba ndam ya tebesey
do na daya.

12 Fat ara andshada ahar a zla nahama, ndam madsbay nan kru mahar cueni ni
tahadakfaniyu, t3hi ahkado : « Hi ana mis ni dek tasloka, toru a kesa gargarani ni vu
ahkay do ni téru a ahay ge mis ye e gili ni vu, tAdeboru zlam mazumani akaba malay
mandahadani, adaba ahalay ti leli a hud gili bu. » 13 Eslini Yezu ahangrifan ana tay, adem :
« Lekulum lekalumeni vumi zlam mazumani ana tay. » Nday naken t3hangrifan), tahi :
« *Dipen afoy ke leli zlam takivu kilif cu cilin. Kawayay ti méru masukumibiyu zlam
mozumani ana mis dekeni hini aw ? » 14 Mis zawalani ye eslini ni agray debu zlam. Yezu
nakay ahi ana ndam madabay nap ni : « Humi ana mis ni ti tanjehada njelukluk kru kru
zlam, kru kru zlam. » 15 Ndam madabay nay ni tagray ere ye ti nay ahi ana tay ni. Nahkay
mis ni tanjohadkabu njalukluk. 16 Eslini Yezu nakey ahal dipen zlamani takivu kilif cueni
ni, amanjoru e melefit vu, agri susi ana Melefit aki ka zlam mazumani nday nani. Ara
agria susi a ti esekaba, abi ana ndam madabay nan ni ti tidi ana mis dal-dalani ni. 17 Mis
ni dek t3zum t3zum, tdrahkaba. Kalan gani tdcakalakabu magsjoni gani, tdrahvl hatok
kru mahar cu ana nan.

Piyer adom Yezu nar Krist Bay gadakani ya amara ni
(Meciys 16.13-19 ; Mark 8.27-29)

* 9:5 Matukkaba had ga kesa ki asak a ti adafaki tambarbu ndam ga kesa ni, tiwayay tay
va do.

18 A vad nahay Yezu nay abu cak, ahapgalay Melefit. Ndam madsbay nay ni day tabu
eslini. Yezu ehindifina ma ka tay a, ahi ana tay ahkado : « Mis dal-dalani ya tadsbay nu
ni ti tddom nu ti nu way ? » 19 Nday naken t3hapgrifey, tdhi : « Mis ndahay tddem nak
Zen bay moabaray mis ni, mis ndahay tadem nak Eli, mis ndahay ti ni tddom nak biliy
ga ndam ya tahangaray pakama ge Melefit ahaslani ni, angaba e kisim ba. » 20 Eslini nay
nakey ahi ana tay keti: « Lekalum ti kedomum nu ti nu way ? » Piyer ahapgrifay, ahi
ahkado : « Nak *Krist *Bay godakani ya Melefit aslarbiyu ni. »

Yezu adom amamat mak amangaba e kisim ba
(Meciyu 16.20-28 ; Mark 8.30-9.1)
21Yezu ara écia ma ge Piyer na ti ahi ma ana tay ana logay, adom ahkado : « Iy nahkay.
Ay ti kddafumi nu ana maslana ba simiteni. » 22 Ahi ana tay keti : « Ahar adom nu *Wur
ge Mis ti ndcakay daliya dal-dal. Nday gadakani ni, gaddkani ga ndam *mangalabakabu
mis akaba Melefit ni akaba ndam *masar Wakita ge Melefit ni atawayay nu do, atakad
nu. Mak a hud ga vad mahkarani bu anangaba e kisim ba. »
23Eslini ahi ana tay dek ahkado : « Tamal mis awayay madabay nu nahama, ahar adom
mdmbray ere ye ti awayay ni, ku tamal togri daliya keslavad, *tadarfoy nan ka tendal
naygu ni mibesey. Tamal mis awayay madsbay nu ti magray nahkay. 24 Maslapa ya ti
adom ajagur sifa gayan, awayay amot ba ni ti emijiy. Maslana ya ti emijiy sifa gayay
azuhva nu ti amajegur sawar, amamat day-day do. 25 Tamal mis angota elimeni ga duniya
na dek moak ¢jina ahar gayay a ti elimeni gani aziaya mam ? 26 Nu Wur ge Mis ti anara
ana njada goro a, ga Baba goro a, akaba ga *maslar gayan *njslatani na. Tamal maslana
angwaz awar nay), adem nan mis goro do, asar pakama goro do nahama, nu Wur ge Mis
day ka ya ti anara ni anadom nan mis goro do. » 27 Ahi ana tay keti: « Nohi ana kuli
nahama, e kidiy ge mis ya tabu ahalay ni bu ni ti, wudaka ndahar atamat ti etipia *Mogur
ge Melefit a day kwa. »

Vu ga Yezu ambatvu ké meleher ga ndam madabay nay ni
(Meciyw 17.1-8 ; Mark 9.2-8)

28 Agray gosku sekw ka ahar ga pakama gayan ya adom ni zla ti Yezu azay Piyer, Zek
akaba Zey), tacaloru a hama vu ga mahaygalay Melefit. 2°Ka ya ti nay abu ahangalay
Melefit nahama, eri gayan ni ambatvu nahay, azana ka vu gayan day tigia bad-bad talla,
aholaba eri a varut. 30Eslini huya mis ndahan cu tabu tazlapay akaba Yezu, nday nani ata
Muwiz nday ata Eli. 3! Nday t3bu tipivu a masladani ge Melefit bu. Tazlapaki ka momat
ga Yezu ya amoru mamat a Zeruzalem ge mendeverin tuwi ya Melefit avi ni. 32Nday tabu
tazlapay nahkay ti ata Piyer ti ni duwir aza tay a. Tara tepidekva ti tipi masladani ga Yezu
akaba mis caeni micikeni akaba nay ni. 33Ka ya ti ata Muwiz nday ata Eli t3bu taslokafena
ka Yezu a nahama, Piyer ahi ana Yezu: « Gadakani, leli mabu ahalay ti abslay. Mara
mivicey ahay mahkar : balan gayak, balan ge Muwiz, balay ti ni ge Eli. » Adam nahkay
ti adaba asar ere ye ti adoem ni do. 34 Piyer nay abu azlapay nahkay ti megudunguduny
aharkiaya ka tay a, angah tay. Ka ya ti magudungudun ni aharkiaya ka tay a ni ti ndam
*madabay Yezu mahkarani ni angwaz adagakia ka tay a. 35 Dangu ga maslapa ahanday
a magudunguduy ni bu, adom : « Nay hini ti wur goro, nddaba nan ga magru tuwi a.
Goasumiki pakama. » 36 Daygu ni ara ahsnday va do ni ti tipi Yezu nan balay ka ahar gayay.
Ka gani nani nahama, ndam madabay Yezu mahkarani ni tanjshada ana ma gana te-te a,
t3hi ana maslana ndo.

Yezu agariaba seteni ana wur nahay a
(Meciyw 17.14-18 ; Mark 9.14-27)
37Hajoy gani Yezu akaba ndam madabay nay mahkarani ni tondaya ahar a hama ni ba.
Tara taharaya ti mis dal-dal t3rakia ka Yezu a. 38 E kidin ge mis dal-dalani ni bu ni ti zal
nahan nay avu, azlah, adem : « Musi, kam-kam nahangalay kur, manjuki ka wur goro ni
ti adaba wur goro naharn abi. 39 Seteni aniviyu a ahar bu, agss nan, azlah huya, adaday

nar kay kay, guzlabuc krup-krup a ma bu. Agasa nan a ti agri daliya dal-dal, ambran nan
weceweci do. 40Nahapgala ndam madabay kur na ti tagariaba, ay ti tisliki ndo. » 41 Eslini
Yezu adom : « Lekulum ye e hini vu ni ti kafumki ahar ke Melefit do, lekulam ndam
magudar zlam ! Nu ananjshad akaba kuli kangaya waw ? Nu enebesi ana kuli kangaya
waw ? » Mak ahi ana bay ga wur ni : « Zobiya wur na ahalay a. » 42Wur ni nay abu arakia
ka Yezu a ti seteni ni adi nay ana moalay, adaday nay kay kay. Eslini Yezu azlacaki ke
seteni ni, agariaba ana wur na, mak avi wur ni ana bagani ni. 43 Mis ye eslini ni tara tipia
ti njada ge Melefit agria ejep ana tay a dal-dal, adaba njada gani nani atama zlam ndahan
a dek.

Yezu adomki ma ka daliya ya atagri ni
(Meciyw 17.22-23 ; Mark 9.30-32)

Ere ye ti agray ni dek ara agria ejep ana mis na dek, nday t3bu tazlapaki kekilena ti
Yezu ahi ana ndam madabay nay ni: 44 « Nawayay naziaba azay slimi ana kuli a, cam
lala, agajazlki ahar ke kuli ba. Atadafiki nu *Wur ge Mis ana mis ti tara toges nu. »
45 Pakama ga Yezu ya adom ni ti ndam madabay nay ni ticiaba ndo. Hud ga ma gani
nani ti mangahkiani ka tay, ti ticiaba ba. Ay angwaz agrafsna tay ge mihindifina ma na.

Gadakani ya atam mis ndahay ni ti way ?
(Meciyw 18.1-5 ; Mark 9.33-37)

46 A vad nahay ndam *madabay Yezu ni t3bu tagray gejewi. Tddom ahkado : « E kidin
geli bu ni ti way gadakani atam mis ndahan ni way ? » 47 Yezu ara asora majalay ahar
gatay na ti azay wur guziteni, afokad ka govay gayarn, 4¢ mak ahi ana tay: « Tamal ti
maslapa ageskabd wur hina azuhva nu a nahama, agaskaba nu a daya. Tamal ti maslana
agaskabad nu a nahama, agaskaba Bay ya ti aslerbiyu nu na daya. Nahkay bay ya ti nay
guziteni e kidin gekuli bu dek, esli mis ndahan ni do ni ti nany nani gadakani sawar. »

Maslana ya ti acafenya kuli ka zlam a do ni ti agriki tuwi ana kuli
(Mark 9.38-40)

49 Fslini Zey azlapay, ahi ana Yezu ahkado: « Gadakani, mipia maslana nahay a,
agariaba seteni ana mis ana slimi gayak a, nahkay madsm macafsna nan a, adaba nar
mis geli do. » 50 Ay ti Yezu adem : « Kdcumfana nay a ba, adaba maslana ya ti awayay
magudar tuwi gekuli do nahama, agriki tuwi ana kuli. »

Yezu nay abu akoru a Zeruzalem, ndam Samari tdgaskabu nay do

51 Sarta ga Yezu énjia ga morona e melefit vu wudak nahama, azay divi ga moroni
a Zeruzalem, adom ere ye ti acafona nan ga morona ni ti abi. 52 Nahkay asleroru mis
kama gayan gwar ka had Samari. Nday tabu ka ahar divi ti tshuriyu a kesa nahany vu
ga maslamalikabu molan. 53 Ay ndam ga kasa nani tawayay magaskabu nan do, adaba
ticia nay abu akoru a Zeruzalem palam. 54 Ndam madabay nan ata Zek, Zey tara ticia
pakama nana ti tohi ana Yezu : « Bay geli, kawayay ti m3hi ana aku ti madaya e melefit
ba, mdzumaba tay a waw ? »

55 Yezu ara eécia pakama gatay na ti ambatkibiyu ma ka tay, alagi ana tay. 56 Mak tazay
divi ga moroni a kasa nahay vu.

Ndam ya ti tawayay madabay Yezu ni
(Meciyu 8.19-22)

57 Yezu akaba ndam madabay nan ni t3bu takoru e divi bu nahama, zal nahan aroakia ka
Yezu a, ahi ahkado : « Ka malay ya akoru ni dek ti anadaboru kur. » 58 Yezu ahangrifen,
ahi ahkado : « Mbiki T t3bu ana evid gatay, edidin day t3bu ana lala gatay, ay nu *Wur ge
Mis ti nabi ana malan mandshadani bi. »

59 Yezu ahi ana maslana nahay: « Dababiyu nu. » Maslana nani ahangrifen, ahi:
« [Bay goro,] vu divi nakoru nilibiya baba goro a day. » ¢ Eslini Yezu ahi: « Ndam ya

T 9:58 Mbiki ti mis ndahan tddam « mbiti. »

tawayay madabay nu do ni ti nday akada kisim. Nahkay mbray tay ti tili vu gatay. Nak
ti ru kahi ma ga *Magur ge Melefit ana mis sawan. »

61 Maslapa naharn keti ahi ana Yezu : « Nadabay kur, Bay goro ni. Ay ti vu divi nakoru
nagria sa ana ndam ga hud ahay goro a day. » 62 Yezu adom : « Maslana ya ti awayay
agray tuwi ga Magur ge Melefit mok ajalaki ahar ka zlam ndahar ni ti nay akada bay ya
ti atohad vaday ana sla mak amanjoru kalay ni. Maslapa nani ti agray tuwi ga Magur ge
Melefit koksah. »

10

Yezu aslor mis kru kru adaskesla mahar cu

1Bay geli aday mis ndahan kru kru adeskala mahar cu, * awayay aslaroru tay cu cu ti
toru enji gayan a kasa vu ka malan ya nan amoru ni dek. 2 Ahi ana tay : « Mis ya ti tici
pakama goro fan ndo ni nday kay, nday akada ga zlam ya ti tabaz zlam a vaday bu ni,
ay ti ndam mabaz zlam ni t3bi kay bi. Nahkay si kahaygalum Melefit Bay ga vaeday ni ti
m3slarbiyu ndam mabaz zlam a vaday gayan ni bu. 3 Dagum. Nihi ti nasleroru kuli e kidin
ge mis vu akada ga baza tambak e kidin ga kard gili bu ni. 4Kdhalum zlam ba, ku mbici, ku
mbolu, ku kimaka. Kicikum e divi bu ga magri sa ana mis ba daya. 5 Wudaka kshurumiyu
a ahay vu afa ge mis lu nahama, domum : “Melefit m3gri sulum gayay ana hud ahay
hini.” ¢ Tamal mis sulumani avu a ahay gani nani bu ni ti sulum ge Melefit ya kdadomum ni
anjohadki. Tamal mis sulumani avu bi nahama, sulum ge Melefit ya kadomum ni angokia
ke kuli a. 7Ka ya ti kdhurumiya a ahay va afa ge mis a nahama, njshaduma eslina huya.
Kambatum ahay nahar ba. Zlam mazumani akaba zlam miseni ya ti tavi ana kuli dek ni
ti zumum, sum : adaba bay magray tuwi ti agaski tovi endif gayan. & Ka ya ti kinjumiya
a kasa va mak tagaskabd kuli a nahama, zumum zlam ya tovi ana ksli ni, ® haggarumaba
ndam gatay ya tébesey do na, humi ana ndam ga kasa gani : “*Magur ge Melefit enjikia ke
kulia.” 10 Ay tamal ti kinjumiya a kesa va mok tagaskabu kuli do nahama, cikuma a dalaka
ba. Humi ana tay : 11 “Ku had ga kasa gekuli nangu ni masladikaba ana kuli ka asak geli
a.t Nahkay ti kesarum Melefit day ambrana kuli a. Ku tamal nahkay nangu ni, soarumki
Moagur ge Melefit ti énjia.” » 12 Yezu ahi ana tay keti : « Nohi ana kuali nahama, ka fat ya
ti Melefit agray seriya ni ti ku ndam *Sodom nangu ni seriya ge Melefit ya amagrafana
ka tay a ni pgulum emisli ga ndam ga kasa gani nani ya tdgaskabu kuli do ni do. »

Ndam ga kasa ya tafoki ahar ka Yezu do ni atasay cicihi
(Meciys 11.20-24)

13 Yezu adom keti: « Akasum cicihi, ndam Koraziy ! Akesum cicihi, ndam Beceyda !
Adaba mam, nagra zlam a kay ya mis tipi day-day ndo na a kesa gekuli ba. Tamal nagray
zlam nday nani e Tir ahkay do ni a Sidory nahama, amal ndam ga kesa nday nani tdmbrana
zlam magudarani gatay na kwa ahaslana andava. Amal tambatkaba majalay ahar gatay a,
tabakaba mbolu ka vu a akada ga azana na, tanjohada e viti ba. ¥ 14 Ay ka fat ya ti Melefit
amagray seriya ni ti seriya ya ti amagrafona ka ndam Tir akaba ndam Sidon a ni ti ngulum
emisli gekuli ni do. 15 Lekulum ndam Kafarnahum, kdhumi ana ahar akadagum e melefit
vu aw ? Aha! Akadagum ti ka malan ge *kisim sawan. » 16 Ahi ana ndam madabay narn
ni : « Maslapa ya ti éciikia ma ana kuli a nahama, écukia ma ana nu a daya. Maslana ya
ti agaskabu kuli ndo nahama, ageskabu nu ndo daya. Maslana ya ti agaskabu nu ndo ni
ti agaskabu Bay ya ti aslorbiyu nu ni ndo daya. »

Mis kru kru adaskala mahar cueni ni taslakabiya
17Ka ya ti nday kru kru adaskala mahar cueni ni taslokabiya ni ti nday ana memarani.
Tshi ana Yezu ahkado : « Bay geli, ku seteni tekedi ticiikia slimi ana leli a ka ya ti mahi ma

* 101 A wakita ndahay bu tddom mis kru kru adesksla. T 1011 masladkaba had ga kesa ka

asak a ti adafaki tombarbu ndam ga kesa ni, tAwayay tay vado. ¥ 10:13 mabakabu buhu
akaba manjshadani e viti bu ni ti adafaki mis tituwi, tahangalay Melefit, tagri kam-kam.

ana tay ana slimi gayak ni. » 18 Eslini Yezu ahangarfay, ahi ana tay ahkado : « Nu nipia
*Seteni a ka ya ti adsbiyu e melefit bu akada ga aver ya abay aku na. 1 Cam day : ndvia
njoda ana kuli ga masawadakiani ka zlam ya a had akaba ka andra mabal mis a ; ndvia
njada ana kuli a atama njada ga Seteni zal ezir na dek. Nahkay arana abi amagrakivu ke
kuli bi simiteni. 20 Ku tamal navia njada nana dek ana kuli a, seteni ticiikia slimi ana kuli
a nangu ni, kdmarumvu azuhva nani ba. Marumvu ti adaba Melefit abakia slimi gekuli
ka wakita gayan e melefit ba ni sawan. »

Yezu azlobay Melefit
(Meciyu 11.25-27 ; 13.16-17)

21 Ka sarta gani nani Yezu nay abu amarvu dal-dal ana njada ga *Masuf Njslatani,
adom : « Nazlabay kur, Baba goro ni, nak Bay magur malar) ya e melefit bu akaba malar
ya a ga had ni dek. Nazlabay kur ti adaba kangahkia zlam nday nana ka ndam masar zlam
akaba ka ndam ya tijenga t3sara zlam a ni, kddafikia ana ndam ya tasar zlam do akada ga
baza cib-cibeni na sawarn. ly Baba goro ni, kagray ka mawayay gayak nahkay ti kdmora
ana nay a palam. »

22 Adom keti: « Baba avua zlam na dek a ahar va. Nahkay maslana ya asar Wur ge
Melefit nay way ni ti maslana gani abi ; si Banani ciliy. Yaw maslana ya asar Bay goro nar
way ni ti maslana gani abi, si nu Wur gayay akaba ndam ya ti nu Wur gayay ni nawayay
nadafiki nan ana tay ni cilig. »

23 Eslini Yezu naken ambatkibiyu ma ka ndam madabay nan ni, ahi ma ana tay, nday
ka ahar gatay cilin. Ahi ana tay ahkado : « Ay lekulam ti marumvu, adaba kdbum kipum
zlam hini ana eri gekuli ! 24 Nahi ana kuli : Ndam mahapgaray *pakama ge Melefit akaba
babay kay ya ahaslani ni tawaya mipia ere ye ti kipum na, ay ti tipi ndo. Tawaya micia
ere ye ti kicum na, ay ti tici ndo. »

Zal Samari sulumani

25 Eslini zal nahar abu, nay bay *masor Wakita ge Melefit, awayay ahslfona eyu ka
Yezu a. Nahkay eécikaba, ahi ana Yezu ahkado : « Musi, ti ndngat *sifa ya andav day-day
do ni ti ndgray mam day mam ? » 26 Yezu nakey ahangrifey, ahi : « Muwiz abaki mam e
*Divi ge Melefit bu mam ? Kici mam a hud gani bu mam ? » 27 Zal nakan ahaygrifoy, ahi :
« Abumabakiani : “Wayay Bay Melefit gayak ana hud'balan, ana sifa gayak dek, ana njada
gayak dek akaba ana majalay ahar gayak dek. Wayay ndam ya ti nak kdbu akaba tay ni
daya akada ya kawayay ahar gayak gayakanini.” § » 28 Yezu ahi ahkado : « Kdhangarfana
kigena. Tamal kagray nahkay ti sifa gayak amandav day-day do. »

29 Eslini bay masor Wakita ge Melefit ni awayay ti Yezu agaski nan ka pakama ba,
nahkay ahi ana Yezu : « Ndam ya ti nu n3bu akaba tay ni ti ndamam ? » 30 Yezu ahi keti :
« Zal nahar asloka a Zeruzalem a, nay abu akoru a Zeriko. Ka ahar divi nahama, ndam
abra t3harkiaya, tohalfena zlam a dek, tazlabkivu nay, tdmbarbu nan bslah aniviyu a
mabaruv hibek hibek ciliy. 31 Zal nahany ti ni nay abu akoru ana divi gani nani ka masar
gayan do. Nap nani ti bay *mangalabakabu mis akaba Melefit. Ara épia zal nana 6alaha
ti asivii ngu, asloka zlam gayay a. 32 Zal nahan day ara gwar eslina, nay ge dini ge *Levi.
Ara énjia, &pia zal nana balaha ti asivii ngu daya, asloka zlam gayan a. 33 Ay ti zal nahan
nar abu akoru gwar e divi gani nani bilegeni. Nay zal Samari, akoru ana azongu. Ara
énjia ka malan nana ti adi ahar ana zal naken narn 6alaha. Ara &pia nan a ti asia cicihi a
dal-dal. 34 Nahkay nay nakesy ahadakfeniyu, azaya amal akaba zum a, abiki ka ambalak
ni mak aweliki ana azana. Kaley gani azokiyu nay ka azoygu gayay ni, azoru nap a ahay
ya ndam mirkwi tanjshadvl ni vu, afi ahar eslini. 35 Hajoy gani ti ahsliaya jik a cat ana
bay ga ahay ga ndam mirkwi naken a, ahi ahkado : “Fi ahar ana zal hini. Tamal kijipkiva
sipgu ka ahar gani hina nahama, anaslakabiya ti nara napaluk.” »

§ 10:27 Mimbiki 6.5 ; Levi 19.18.

36 Eslini Yezu nakey ahi ana bay masar Wakita ge Melefit ni ahkado : « Kihindifua ma,
kadom ndam ya ti nak k3bu akaba tay ni ti ndamam. Yaw, e kidiy ge mis mahkarani ni bu
ni ti hu, way nan abu akaba zal ya ti ndam abra t3zlab ni way ? » 37 Nay nakey ahapgrifay,
ahi : « Maslapa ya nay abu akaba nay ni ti bay ya ti ajonaki nag ni. » Yezu ahi : « Nak day
ru kagray akada gayan ni. »

Ata Marta nday ata Mari

38 Ka ya ti Yezu akaba ndam madabay narn ni t3bu takoru e divi bu ni ti tshuriyu a kesa
nahan vu. Eslini wal naharn slimi gani Marta azaloru Yezu a magam afa gani, mak Yezu
nakey oru ahuriyu afa gani. 39 Marta gani wur ga manani walani abu, slimi gani Mari.
Yezu nar) abu azlapay ti Mari nakey nay abu manjshadani digusa a ga had ka gavay ga
asak gayan, abi slimi ana ma gayap ya ti adom ni. 40 Ka gani nani ti tuwi ga hud ahay
gorgoari kay tobu tiviyikaba ahar ana Marta. Nahkay zla nahama nay nakay arakia ka
Yezu a, ahi : « Bay goro, wur ga mma ni ambarki nu ke tuwi ni dek ti abslafuk aw ? Hi
ma ti mdjenaki nu zla aw ! » 41 Ay Bay geli nakay ahapgrifey, ahi : « Marta, Marta, zlam
kay tahaluk ahar, tiviyukaba ahar a daya. 42 Ay zlam ya ti agaski magrani ni ti balay cilin.
Mari adokiba zlam ya abslay magrani na. Nahkay maslana amazafana do simiteni. »

11

Yezu acahi mahapgalay Melefit ana ndam madabay nay ni
(Meciyw 6.9-13 ; 7.7-11)

1 A vad nahan Yezu ahangalay Melefit ka malan nahan. Ara éndeverina ti biliy e kidin
ga ndam madabay nay ni bu ahi : « Bay geli, Zey acahia mahangalay Melefit ana ndam
madabay nan na. Nak day cahi mahangalay Melefit ana leli ti. » 2 Yezu ahi ana tay : « Ka
ya ti kahangalum Melefit ni ti domum :

“Baba, mis dek t3gaskabu nak njslata ti;

kara kdzum bay gayak e kidin geli bu ti.

3 Zlam mazumani ga magasi sifa ana leli ni ti vi ana leli kalavad ti.

4 Mbarfona zlam magudarani geli ni ke leli a,

akada geli ya mamborfona zlam ge mis ya tagudari ana leli ni dek ka tay a ni ti.
Kavi divi ana *Seteni ge mesipet leli ba ti.” »

5Yezu ahi ana tay keti: « Mazay mazavu gani, bi maslana e kidiy gekuali bu nay abu
ana zloba gayar, akoru afa ga zlaba gayan ni a hud ya vad, ahi ahkado : “Zlsba goro ni,
kalu *dipen mahkor ti ¢ adaba zlaba goro nahay aslokabiya e mirkwi a adua ahar a, ay
ti zlam afu ga maviani bi.” 7 Bi zlsba gayan ni ahangrifenbiyu, ahibiyu: “Kiviyu ahar
ba | Nazlakva mahay a andava, mandshada akaba baza. Nisliki micikabana ga madukaya
zlam a do.” & Ay nahi ana kuli nahama, ara ecikaba avi ere ye ti ehindiliy ni dek. Ecikaba
avi ti adaba nay zlsba gayay cilip do, avi ti adaba ambray mihindilineni ndo palam.
9 Nahkay nahi ana kuli: Hindum zlam. Kihinduma ti Melefit amavi ana kuli. Dabum
zlam. Kddsbuma ti akengetum. Zalum Melefit. Kazaluma nay a ti amawsli ana kuli,
amazlokiaba mahay ana kuli a. 10 Adaba mam, ku way way do ehindi zlam, Melefit avi.
Ku way way do adobay zlam, angat. Ku way way do azalay, Melefit awasli, azlokiaba mahay
a. 11 Bi wur ara afa gayak, nak banana, ehindiluka kilif a ti kavi kilif do, kevi gavay sawap
aw ? Aha! 12 Ahkay do ni bi ara ehindiluk eysli ti kovi andra mabal mis aw ? Aha!
13 Lekulum ti ndam magudar zlam. Ku tamal lekulum ndam magudar zlam napgu ni,
kasaruma mavi zlam sulumani ana baza gekuli a. Ay ti Ban gekuli Melefit nay e melefit
bu, nan sulumani ti magray gayay ahamamam ? Nar ti tamal maslana ehindilina Masuf
Njalatana nahama, amavi ededin). »

Yezu ata Seteni tanjahadkabu do
(Meciys 12.22-30 ; Mark 3.22-27)
14 A vad nahay Yezu agariaba seteni ana zal nahar a. Seteni nani acafeya maslana nana
gamazlapana. Seteni ni ara aslokiaba nahama, zal naken azlapay huya. Mis dal-dalani ye

eslini ni tagra ejep gana dal-dal. 1> Ay mis ndahay e kidiy gatay nani bu tddom : « Yezu
agariaba seteni ana mis a ni ti ana njada ge *Belzebul bay ge seteni ni. » 16 Mis ndahay ti
ni tawayay tahalfana eyu a ti magudar zlam, t3hi ahkado : « Griaya ere ye ti mipi day-day
ndo na ana leli a, ti m3sar ere ye ti kagray ni ti kagray ana njada ge Melefit. »

17 Ay ti Yezu asora majalay ahar gatay a andava. Nahkay ahi ana tay : « Tamal ndam ga
had nahay nday ndayani takadvu e kidiy gatay bu ni ti mis akaba zlam ga had gani etigi
ahar. Nahkay ahay ga ndam ga had gani nani atembad ; ndahay atambadkiyu ka ndahay.
18 Lekulum kadoamum nu nagariaba seteni ana mis a ni ana njada ge Belzebul a ; tamal
nahkay ti njada ge *Seteni edeva ; egia nahkay ti angoru kama ti ahomamam ? 19 Ay
tamal nu nagariaba seteni ana mis ana njada ge Belzebul a ti ndam gekuli ni tagariaba
seteni ana mis a ti ana njada ga way ? Nahkay zlam ga ndam gekuli gekuleni ya tagray
ni ti adafaki ere ye ti kddemum ni ti ma ga malfada. 20 Nagariaba seteni ana mis a ti ana
njoda ge Melefit saway. Goro ya nagray nahkay ni ti adafaki *Magur ge Melefit énjikia
ke kuli a andava. »

21Yezu adam keti : « Tamal ti mis njada-njadani nay abu ana zlam ahar gayan), ajagay
ahay gayan ti, tdhalfena zlam gayan a koksah. 22 Ay tamal maslana nahay atama nar
ana njada arakia, azlab nan nahama, ahslfana zlam ahar gayan gani ya adem ajagay ahay
gayan ana nap na dek. Ahalfana zlam ahar na ti, ahalfena zlam ga ahay gayan ndahan
na dek daya, edi ana mis. 23 Maslana ya ti nay abi akaba nu bi nahama, nay zal ezir goro.
Maslana ya ti ajonaki nu ga mazalubiyu mis do nahama, agarafua tay a sawan. »

Seteni aslokiaba ana mis a ti, apgwiviyu tata
(Meciyw 12.43-45)

24 « Ka sarta ya ti seteni aslokiaba ana mis a ni ti, akoru a hud gili vu ka moalay ya
ti yam abi ni, adebay moalay manjohadani. Tamal angst malay manjshadani do ni ti
adom : “Pgulum nanguvoru a aray goro ni vu zlam goro.” 25 Ara énjia ti ahuriyu adi
ahar ana arany ni maslodabana, maslamalabana lala. 26 Eslini nan naken aslaka, akoru
azalakivabiyu seteni ndahar adsskola, nday nani dek tatam nan ana cuday. Mak nday
dek tara tohuriyu, tanjshad a aray ni bu. Nahkay maslana nani ti manjshad gayan ni egi
ygulum gayay ya ahaslani ni keti. »

Mamoarani ge jiri
27Ka ya ti Yezu nay abu azlapay nahkay ni ti wal nahar e kidin ge mis macakalavani ni
bu adi ana zlahay, ahi : « Wal ya ti éwi kur, kisi duwa gayay ni ti mdmarvu. » 28 Ay Yezu
ahangrifay, ahi: « Aha! Tdmarvu ti ndam ya ti tici pakama ge Melefit mak tagaskabu,
tagray tuwi ana nar lala ni sawan). »

Ere ye ti Melefit adafaki ana Zonas ni
(Meciyw 12.38-42)

29 Eslini mis tabu tacakalavabiyu ka gavay ga Yezu akivu. Nday tabu tacakalavu nahkay
ti Yezu adom : « Ndam ye e hini vu ni ti ndam magudar zlam. Tihindi ere ye ti mis tipi
day-day ndo ni, ay ere ye ti tihindi ni ti Melefit amagri ana tay do simiteni. Melefit
amadafiki ana tay ere ye ti adafaki ana Zonas ni cilin. 30 Zonas nahama, Melefit adafikia
zlam ana ndam Niniv ana nay a. Nu *Wur ge Mis day Melefit amadafiki zZlam ana nday
ye e hini vu ni ana nu. 31 Ka fat ya ti Melefit amagrafsna seriya ke mis a dek nahama,
bay walani ya agur had Seba ni emicikaba akaba ndam ye e hini vu na, amahi ana tay :
“Lekalum ndam magudar zlam.” Adaba mam, bay gani nani écikbiyu kwa ke sliri ga
moalay ga mara mabi slimi ana pakama ga Salomoy bay masar zlam ni. Ay ahalay ti mis
abu atama Salomorn ana gadakana ti kessrum do aw ? 32Ka fat ge seriya nani ti ndam
Niniv day eticikaba akaba mis ye e hini vu na, atohi ana mis ye e hini vu ni: “Lekaluam
ndam magudar zlam.” Adaba mam, ndam Niniv tara ticia pakama ga Zonas ya ahi ana tay
na ti tambatkaba majalay ahar gatay na. Ay ahalay ti mis abu atama Zonas ana gadakana
ti kesarum do aw 7 »

Ere ye ti avi masladani ana vu ni
(Meciyw 5.15 ; 6.22-23)

33 Yezu adom keti: « Maslana ya ti ebeftey cengel mak angah, ahambaki zlam ni ti
abi. Afakad ka malay zanpani sawar, adaba awayay ti ndam ya tohuriyu a ahay vu ni tipi
masladay ge cengel ni. 34 Eri gayak asladay vu gayak akada ge cengel ya asladay malarn
ni. Tamal eri gayak lala nahama, vu gayak dek abu a masladani bu. Ay tamal eri gayak
lala do nahama, vu gayak dek e zin-zigeni bu. 35 Tamal kadam nak kabu a masladani bu ni
ti jalay lala ; bi nak kabu e ziy-zigeni bu sawarn. 3¢ Tamal ti vu gayak dek a masladani bu,
palahar gani nahan avu e zin-zineni bu bi nahama, vu gayak dek amalabu a masladani
bu, akada ka ya ti cengel asladuk malay ni. »

Ndam Feriziyen akaba ndam masar Wakita ge Melefit ni
(Meciys 23.1-36 ; Mark 12.38-40)

37Ka ya ti Yezu éndeverina mazlapana ni ti zal *Feriziyen nahay azaloru nay afa gani
ga mazum zlam. Yezu nakey ara ahuriya ti anjoki ka mazum zlam 38 manjod mobaray
ahar ana divi gani. Zal Feriziyen ni ara eépia nahkay ti agria ejep a. 3 Eslini Bay geli ahi
ahkado : « Lekalum ndam Feriziyey nahama, kabarumfana alsy ge hijiyem akaba alon
ga halaf a, ambatakani do a hud geksli bu ni ti akal akaba cuday cisl cisl. 40 Muru gekuli
ni ! Melefit Bay ya ti agraya alon ga zlam a ni ti agraya hud gana daya. Nahkay do aw ?
41Vumi zlam ya a hud ge hijiyem gekuli bu akaba a halaf gekuli bu ni ana ndam talaga.
Tamal kagrum nahkay ti zlam gekuli dek amalabu njslata.

42 « Ay lekulum ndam Feriziyen ni ti akesum cicihi, adaba ata azagat, matakavay akaba
slimberi ndahary ya tidi eli ana tay ni tekedi, kdbum kazumiaba biliy a hud ga kruani ba
ana Melefit a. Ay ti lekalam kagrum jiri do, kawayum Melefit do. Giri-giri ti ere ye ti amal
kagrum enji ni ti magray jiri akaba mawayay Melefit, day kwa ti kagrum zlam ndahay ya
Muwiz adom grum ni. 43 Lekulam ndam Feriziyey ni ti akesum cicihi, adaba kawayum
manjshadvani e kursi ga gaddkani vu a ahay ga *mahangalavli Melefit bu, kawayum ti
mis togri sa ana kuli a gosku bu ke meleher ge mis dek daya. 44 Akesum cicihi, adaba
lekulum akada mindivin mebesveni ya mis t3sor malay gani do, tacalki ni. »

45 7al nahan), bay *mosar Wakita ge Melefit, ara écia pakama ga Yezu na ti ahi ahkado :
« Musi, kddom nahkay ti kindivia leli a daya timey. » 46 Yezu ahi: « Lekulam ndam
*masar Wakita ge Melefit day akesum cicihi, adaba kefumkiyu zlam madasani ke mis, ku
weleher tekedi kafumfaniyu ga majonaki tay do. 47 Akesum cicihi, adaba kedezlumkiyu
mindiviy ga ndam mahaygaray *pakama ge Melefit ya ahaslani ni lala. Ambatakani do
tabazl tay ti ata boy gekuli. 48 Nahkay kadafumki kdgasumkabd tuwi ga ata bay gekuli
ya tagray na: nday tabazla ndam mahengaray pakama ge Melefit na, lekulum ti ni
kedezlumkiyu mindiviy gatayani. 4% Azuhva nani ti Melefit ana masar zlam gayay ni
adom : “Anaslarikaboru ndam mahangaray pakama goro akaba ndam asak goro ana tay.
Ay atagaskabu ndam ya ti anaslorikaboru ana tay ni do ; atabazl ndahan, ndahay ti ni
atagri daliya ana tay.” 50 Seriya gani amadadki ka ndam ye e hini vu ni, adaba ndam
mahoangaray pakama ge Melefit ya tabazl tay kwa ka manjoki ga malay ni kala nday tabazl
tay, 5 tanjoki ka Abel, tabazlbiyu duk aniva ana Zakari a. Takad Zakari ti e kidiy ga malay
*meviyekiki zlam ana Melefit ata molar *njalatani ga *ahay gadakani ge Melefit ni bu. *
Nahi ana kuli nahama, seriya amadadki ka ndam ye e hini vu ni azuhva mis nday nani ya
tabazl tay ni dek. 52 Lekalum ndam mosar Wakita ge Melefit ni ti akasum cicihi, adaba
kazlakumiva mahay ana mis a, kawayum ti taser Melefit ba. Lekulum lekalumeni day
kahurumiyu do, kacumfapa ndam ya tawayay mshuriyani na daya. »

53 Yezu nakay ara aharaya a ahay ya nan avu ni ba ni ti ndam masar Wakita ge Melefit
akaba ndam Feriziyey ni tadsbay nay ana pakama, tdzumkia boruv a dal-dal. Tonjaki

* 1151 A Wakita ge Melefit ga ndam zade ni bu ni ti tddomki ma ka Abel ka monjoki gani
(Manjakiani 4.8). Tademki ma ka Zakari wur ge Berisi ti ni ka mandav gani (2 Labara
24.20-22).

ke mihindifina zlam a gargari kay, 54 tabu tahalfena eyw a, tawayay ti tagaski nay ka ma
magudarani.

12

Kdgrum zlam akada ga ndam Feriziyey ni ba
(Meciys 10.26-27)
1Ka sarta gani nani nahama, mis tdcakalava agray debu ehimeya. Nday kay nahkay

ti mis ndahar tacalki ka asak ge mis ndahan adaba malay mafskad asak abi. Eslini Yezu
ahi ma ana ndam madabay nan ni enji. Ahi ana tay ahkado : « Bumvu slimi ana *miwisin
gandam *Feriziyey ni : gatay ya tangah majalay ahar gatay magadavani ni ti égia akada
miwisiy a. 2Ay zlam maygahani ni dek emipivu ; ma mapgahani ni dek emicivu. 3 Nahkay
ma ya ti kddsmum a malan ziy-zigeni bu ni dek ti emicivu vay-vay a malan masladani
bu. Ma ya ti kdhumiviyu ana mis e slimi vu lekalam mazlokumkabu ahay ni ti atazlah
ana ma gani nani ka ahar ga hama. »

Grumfona angwaz ke Melefit a cilin
(Meciyw 10.28-31)

4 Yezu adom keti: « Nohi ana kuli ndam goro ni, kdgrumfena angwaz ka ndam ya
takad mis na ba, adaba tamal takada mis a ti tagrikivu arana nahan koksah. 5 Nodafiki
bay ya ti kegrumfana angwaz a ni ana kuli : bay nani ti bay ya ti tamal akada mis a ti
esliki mizligiyu nan a *dsluv ga aku vu ni. Bay nani ti Melefit. Iy nahkay, nahi ana kuli,
grumfana angwaz a ti ka nap.

6 « Tabu tasskum edidiy cib-cibeni zlam ana singu ca bi aw ? Ay saruma edidin nday
nani ti ku biliy day agsjazlki ahar ke Melefit do. 7 Lekulum day ku mahar ga ahar gekuli
nangu ni Melefit acalaba dek. Nahkay kagrum angwaz ba, ku edidin kay day katamuma
tay ke eri ge Melefit a. »

Ahar adam madam leli ndam ga Yezu
(Meciys 10.32-33 ; 12.32 ; 10.19-20)

8 Yezu adom keti : « Nahi ana kuli nahama, ku way way do tamal adem vay-vay nay
mis goro ke meleher ge mis ti, nu *Wur ge Mis day anadem vay-vay nay mis goro ke
meleher ga *maslor ge Melefit. 2 Ay maslapa ya ti adem nay mis goro do nahama, nu
day anadom nan mis goro do ké meleher ga maslor ge Melefit. 10 Maslana ya ti adomku
ma magadavani ka nu, nu Wur ge Mis ni ti, Melefit amombarfona zlam magudarani
gayan nana. Ay maslana ya endivi *Masuf Njslatani ni ti, Melefit amombarfana zlam
magudarani gayan na do simiteni. 11 Atagrafana seriya ke kuli a ahay ga *mahasngalavu
Melefit ba, akaba ke meleher ga babay ahkay do ni ké meleher ga ndam ga ngumna. Ka
ya ti tagrafopa seriya ke kuli a nahkay ni ti pakama ya ti akedoemum ga mahangay ahar
gekali ni ti ahali ahar ana kuli ba ; 12 adaba mam, ka sarta gani nani ti Masuf Njslatani
amadafiki ere ye ti akoadomum ni ana kuli. »

Ma gozogul aki ka bay ge elimeni ya asar zlam do ni

13 Eslini zal nahay e kidip ge mis dal-dalani ni bu ahi ana Yezu ahkado : « Musi, wur
ga mmawa ahoala elimeni ga bay geli ya ambribu ana leli na dek. Hi ti madufepa ere
gani goro a ti. » 1 Yezu ahapgrifon, ahi ahkado : « Way afiyu nu bay magray seriya ga
midikaba zlam ana kuli a way, wura ? » 1> Eslini Yezu nakay ahi ana mis ni dek ahkado :
« Bumvu slimi ana ma ge elimeni, kawayum ba. Adaba mis nay abu ana sifa ti azuhva
zlam ya afon ni do. Ku elimeni gayarn kay naygu ni avi sifa do. »

16 Ahi ma ana tay ana ma *gozogul, adom ahkado : « Bay ge elimeni nahar abu nahama,
vaday gayan tabu, zlam anjekia dal-dal. 17 Ahi ana ahar: “Nihi guvur goro tahaca ti
anabaviyu zlam ni ti a mam vu mam ? Nagray hi ti ahomamam ?” 18 Mak adom : “Ere
ye ti nagray ni ti nihi : nembedkaba guvur goro na dek, nalomvaya gadakana ndahay
a. Nahkay anabaviyu hay goro ni akaba zlam ndahay ni dek. 19 Mak anshi ana ahar :

Maslana goro ni, zlam gayak avu kay mapgahani ge vi ehimeyeni. Nihi ti pasaba, zum
zlam, si zlam, gray wumeori zlam gayak.” 20 Ay ti Melefit ahi : “Nak kdsor arapa do, kani
kani a ga malavad kara kamat. Nahkay zlam gayak ya kdygahkabu dek ni ti way amazum
way ?” » 21 Yezu ahi ana tay ahkado : « Maslana ya ti angahikabu elimeni ana ahar gayan
gayapani ni ti nan day ere ye ti agrakivu ni ti nahkay, adaba ke eri ge Melefit ti nan bay
ge elimeni do. »

Kajalumki ahar ka zlam ga duniya ba
(Meciyw 6.25-34)
22Eslini Yezu ahi ana ndam madabay nan ni ahkado : « Nahkay zla nahama, nahi ana
kuli a manjohad gekuli bu ni ti ngay akezumum mam akaba akebumkabu mam ti kajalum
ba, ahsli ahar ana kuli ba daya. 23 Sifa ti atam zlam mazumani do waw ? Vu ti atam zlam
mabakabani do waw ? 24 )ga pum ngarama day nimi : tizligi zlam do, tabaz zlam do.
Guvur gatay abi, malay mabiyu zlam gatay ndahay day abi. Ku nday t3bu nahkay nangu
ni, Melefit nay abi avi zlam mazumani ana tay bi aw ? Lekalum ti katamum edidin ferek-
ferek do waw ? 25 Way e kidiy gekuli bu esliki madakiviyu vad akivu ke vi gayay ku guzit
ana majalay ahar gayan way ? Abi ! 26 Ay tamal kislumki magray ere hini guziteni ni do
nahama, kajalumki ahar ka zlam ga manjshad gekuli nday ndaharn ni ti kamam ? 27Jalum
ahar day ! Vay-vay ga zlam ya tafat a vaday bu ni ti tagray tuwi do, t3leamkabu azana do
daya. Ay nohi ana kuli nahama, ku Salomorn ana elimeni gayan ni dek tekedi abakabu
azana ya ti abslay akada vay-vay bslan ni ndo. 28 Zlam ya tafat a vadan bu kani, hajen
tobiyu tay a aku vu ni tekedi Melefit abaki vay-vay ka tay. Tamal nan abu agray nahkay
ti amabaki zlam ke kuli amatam gatay ni do waw ? Lekulum ti kafumki ahar ke Melefit

lala do ni ti kamam ? 29 Lekulum ti kddobum zlam moazumani akaba zlam miseni ba ;
zlam nday nani ahali ahar ana kuli ba. 30 Nday ya ti tadebay zlam nday nani dek kalavad

ni ti ndam ga *duniya ya tafoki ahar ke Melefit do ni. Ay lekalum ti Bay gekuli Melefit
asara ere ya ahacikivu ana kuli na. 3! Dobum ti *Magur ge Melefit sawan. Nahkay zlam
ndahan ni dek day Melefit amoavikivu ana kuli. 32 Angwaz awer kuli ba, baza tambak goro
ni, adaba abslafana ka Bay gekuli Melefit ga movi Magur gayan ana kuli a. »

Elimeni ya a hud melefit bu ni
(Meciyw 6.19-21)
33 « Sekumumoru zlam gekuli ti k8bumi singu gani ana ndam talaga. Nahkay ti
akalabum ana elimeni e melefit bu. Elimeni nani andav day-day do, mbolu gani agadavu
day-day do daya. Eslini e melefit bu ni ti ndam akal toru koksah, gangu day t3bi ga

magudar zlam bi. 34 Adaba malan ya ti elimeni gekuli avu ni ti kajalumki ahar ti ka malan
gani nani. »

Njshadum eri, slamatumvu lala
(Meciyw 24.43-51)

35 Yezu ahi ana tay keti: « Ahar adom kebumkabu azana ge tuwi, kabumi slimi ana
cengel gekuli ti aku amatkia ka tay a ba. 3¢ Njoshadum akada ga ndam majagay ahay
ka ya ti bay ya togri tuwi ni adoru ka wumari ga maday wal ni. Tabu tajogay nay ;
tamal aslokabiya, azala tay a nahama, tozlokiaba mahay a. 37 Tamal bay ya togri tuwi ni
aslakabiya, adi ahar ana ndam gayan ni nday eri, nday t3bu tajagay nan nahama, ndam
nday nani tdmoarvu. Nahi ana kuli nahama, bay ahay ni amabakabu azana ge tuwi gayay,
amoahi ana tay tanjohada ga mazum zlam a, amara mavi zlam mazumani ana tay. 38 Ku
tamal aslokabiya ana hud ya vad ahkay do ni ge duena, adi ahar ana tay nday eri, tobu
tajogay nay ti tdmarvu.

39 « Cam day, tamal bay ahay asera sarta ga ndam akal ya atara ga mazlal nay na ti
ambroan tay ga mara mahuriyani a ahay gayan vu do. 40 Nahkay lekalum day slamatumvu
lala, adaba nu *Wur ge Mis anara ti ka sarta ya ti lekulum kajalumki ahar do ni. »

41 Eslini Piyer ahi ana Yezu ahkado : « Bay geli, ma *gozogul ya kadam ni ti kahi ana
leli tak, kahi ana mis dek aw ? » 42 Bay geli ahangrifan, ahi ahkado : « Bay magray tuwi

lala, andikabu ana bay ya agri tuwi ni, assra zlam a ni ti way ? Maslana nani ti bay ya
ti nay agri tuwi ni amboarfoy tuwi ga hud ahay gayan dek a ahar vu. Ambarfay tuwi ga
movi zlam mazumani ana ndam magri tuwi ndahar ana sarta gani daya. 43 Bay magray
tuwi nani ti tamal bay ya nay agri tuwi ni aslokabiya, adi ahar, nay abu agray tuwi lala
nahama, bay magri tuwi nani amsmorvu. 44 Nohi ana kuli nahama, bay ya togri tuwi
ni amambrivu elimeni gayay dek a ahar vu. 45 Ay bi bay magray tuwi ni ahi ana ahar
ahkado : “Bay ya ti nagri tuwi ni aslokabiya weceweci do.” Nahkay anjaki ka mazlab
ndam ya tagrakabu tuwi ni ; ku zal ku wal day azleb. Azum zlam zlam gayay, esi zum
dal-dal, eviyi ahar. 46 Nan abu agray nahkay ti bay ya tagri tuwi ni amaslokabiya ka fat
ya bay magri tuwi ni ajalaki ahar ndo ni, ana njemdi ya ti aser do ni. Eminjia ti amatrab
nay dal-dal, amagri daliya akada ya agri ana nday ndahar ya ti tafoki ahar ndo ni. »

47Yezu adom keti : « Tamal bay magray tuwi asara ere ye ti bay ya agri tuwi ni awayay
na, aslamalavu ga magri tuwi nani do nahama, bay ahay ni amazlob nay dal-dal. 48 Ay
tamal ti bay magray tuwi ni asar ere ye ti bay ahay ni awayay ni do, agray ere ye ti bay
ahay ni awayay do ni ti, bay ahay ni amazlab nay kay do. Maslaya ya ti tavia zlam a kay ni
ti etihindifina kay daya. Maslapa ya ti tombriva zlam kay a ahar va nahama, etihindifina
kay atama ge mis ndahay na. »

Yezu edekaba mis a
(Meciyw 10.34-36)

49 Yezu adom keti: « Ere ye ti nozobiyu a duniya vu ni ti aku. Nawayay nihi ti aku
ni mébeftevu huya. 50 Mis atagru daliya kay, daliya nani ti emigi *baray goro nahay.
Nisliki majogani do, nawayay ti baray nani magravu haya. 5! Lekulum kddomum nu
nara a duniya va ti, ti mis tAnjshad e kidin gatay bu ana sulumani aw ? Aha ! Nahi ana
kuli, nara ti ga mazabiyu hirvu sawan. 52 Nahkay mis zlam a hud ahay bu etihirvu. Mis
mahkarani ni etici ma ge mis cueni ni do, mis cueni ni day etici ma ge mis mahkarani ni
do. Anjaki ti nihi huya. 53 Bay ga wur emici ma ga wur gayay zalani do, wur ni day emici
ma ga banani do. May ga wur emici ma ga wur gayay dahalayani do, wur ni day emici
ma ga manani do. May ga zal emici ma ga wal ga wur gani do, wal ni day emici ma ga
moan ga zal gayay ni do. »

Ahar adem masarum ere ye ti Melefit agray ni
(Meciyw 16.2-3)

54 Yezu ahi pakama nahay ana mis dal-dalani ni, adesm ahkado : « Tamal ti kipuma
maklabasl gwar ka dsluv gadakana ti kedemum avaer ara ated huya, mak agravu ededin.
55 Tamal ti kicuma amad akazlabiyu gwar egezi ti kadomum endif ara agray, mok agravu
ededin. 56 Lekalum ndam jireni do, adaba kemanjumoru agavsla ahkay do ni ka had ti
kaseruma ere ye ti amagravu na. Ay ere ye ti Melefit agray nihi ni ti kdsarum do ni ti
kamam ? »

Dgalumbu e kidiy gekuli bu
(Meciyu 5.25-26)

57 Yezu adom keti : « Ere ye ti abalay magrani ni ti lekalum lekulumeni kasarumkaba
do ni ti kamam ? 58 Tamal ti maslaga akoru abshadkuk mirdim, kbum kadsgumkaboru
afa ga bay nahama, ngalumbu ka ahar divi. Tamal ti kangalumbu ndo nahama, maslana
nani amazikaboru kur ana bay magray seriya. Bay ni amavi kur ana zal slewja, mak zal
slewja ni amafiyu kur a dangay vu. 59 Nohuk nahama, manjad mapalaba ere ye ti tafokuk
na dek ti akaharaya a dapgay ni ba do. Ku tamal ti agsjenifuk sisi balay napgu ni, si
kapalaba kwa. »

13

Tamal kambatumkaba manjshad gekuli a do ni ti akematum
1Ka sarta gani nani mis ndahar tarakia ka Yezu a. Tara tinjia ti tohi ma aki ka ndam
Gelili ndahay. Nday nani ti Pilet abazl tay ka ya ti tislini zlam ana Melefit ni. 2 Yezu

ahi ana mis ni : « Ndam Gelili nday nani ya Pilet abazl tay ni ti, lekalam kddemum nday
ndam magudar zlam t3tam ndam Gelili nday ndahay ni dek aw ? 3 Aha, nahkay do. Ay
nahi ana kuli, tamal lekulam kambatumkaba manjohad gekuli a do nahama, akemstum
dek akada ga ndam nday nani.

4 « Yaw nazay mazavu ga zlam nahay keti: mis kru mahar azlalahkerani ya ahay
zobalani a Siluwe ambadkia ka tay a, angsladkaba tay a ni ti kicum do aw ? Lekulum
kadomum nday ndam magudar zlam t3tam ndam Zeruzalem nday ndahay ni dek aw ?
5 Aha, nahkay do. Ay nohi ana kuli, tamal lekulum kambatumkaba manjshad gekuli a do
nahama, akamatum dek akada ga ndam nday nani. »

Ma gozogul aki ka may ga waruv ya éwi baza ndo ni

6 Eslini Yezu ahi ma ana tay ana ma *gozogul, ahi ana tay ahkado : « Zal nahan ajav
moay ga *woaruv a vaday gayay bu. Ay ka ya ti ara ga mopalay baza gana ni ti baza taofay
bi. 7Eslini ahi ana bay magri tuwi ga vaday ni ahkado : “Tegi agray vi mahkear, nadem
nara napalay baza ga waruv hini, ay ti baza tafen bi. Keleba, agudaru vedan masakani ti
kamam ?” & Ay bay magray tuwi ga vaday ni ahapgrifay, ahi ahkado : “Bay goro, mbray
e vi hini hayan. Nara nilifina had a tekesl, mak nabafoy argwa. 9 Nahkay ti bi emiwi baza
kama ; tamal eéwi baza do kekilena ti ekikeleba.” »

Yezu ahaygaraba wal dora nahay a

10 A vad *mapasabana nahay ba ni ti Yezu nay abu acahi zlam ana mis a ahay ga
*mahoangalavi Melefit bu. 11 Wal nahan nar abu eslini, ébesey do agray vi kru mahar
azlalahkar. Seteni nahan agudara nan a, ehebkia alsy a, nahkay wal ni ésliki micikabana
koksah. 12 Yezu ara épia nan a ti azalay nany, mak wal nakan arakioru. Oru énjua ti Yezu
ahi ahkado : « Wal hini, nahapgaraba kur a armawar gayak ni ba, » 13 mak abaki *ahar.
Nahkay wal nakey écikaba jik huya, tata anjoki ka mazlabay Melefit.

14 Gadakani ga ahay ga mahangalavii Melefit ni ara épia ga Yezu ya ti ahangaraba wal
na a vad mapasabana ba ni ti azumkia baruv a. Nahkay ahi ma ana mis ya t3bu eslini
ni, adom ahkado : « K3ssruma vad abu muku ga magray tuwi gekuli. Nahkay deguma
ti tAhangaraba kuli a vad nday nana ba. Kddeguma a vad mapassabana ba ba. » 15 Bay
geli ahangrifon, ahi ahkado : « Lekulum ti ndam jireni do. Way e kidiy gekuli bu a vad
mapasabana ba ti epiceheya sla gayay a ahkay do ni azongu gayan a dsksla ba, azoru
avibiyu yam do ni way ? 16 Ay wal hini ti nay wur hud ga Abraham, *Seteni awalkaba nay
a vi kru mahar azlalahksr ambran nay ndo. Nahkay ti tépiceheba nay a vad mapasabana
babawaw ? » 17 Yezu ara adoma pakama na nahkay ti mimili adegakia ka ndam ezir gayan
na dek. Ay mis dal-dalani ya tabu eslini ni dek tdbu temarvu azuhva zlam gayar ya agray
ni dek, adaba zlam gani nani ti mis tipi day-day ndo.

Hilfi ga zlam guziteni akaba miwisin
(Meciyw 13.31-33 ; Mark 4.30-32)
18 Yezu adom keti: « Magur ge Melefit ti azavu akaba mam ? Nogurfay ti ka mam ?
19 Azavu akaba hilfi ga zlam guziteni ya mis azay, ezligi e dini gayany bu ni. Afataya ti
adok gadakani akada ga may ga zlam ni : edidiy tagraviyu lala gatay a ahar gani vu. »
20 Yezu adam pakama nahar keti, adom : « Nogurfay *Magur ge Melefit ti ka mam ?
21 Azavu akaba *miwisin : wal azay, abakivu ka humbu kay, akudatay ana nan ni. Nahkay
miwisin ni ewisinaba humbu na dek. »

Mahay misliceni
(Meciyw 7.13-14, 21-23)

22 Yezu nar) abu akoru a Zeruzalem. Ka ya ti enjua a kasa gaddkani va ahkay do ni a
kasa cib-cibeni va ni ti acahi zlam ana mis. 23 Eslini maslapa nahay éhindifipa ma, ahi
ahkado : « Bay goro, mis ya ti Melefit amahaygay tay ni ti nday kay do ededin aw ? »
Nahkay Yezu ahi ma ana mis ya tabu eslini ni, adom ahkado : 2 « Zum njada, kadumvu

ga mahuriyani gwar a mahay misliceni ni. Nohi ana kuli nahkay nahama, adaba mis kay
atadom tohuriyu, ay ti etisliki do.

25« A vad nahan bay ahay emicikaba, amazlakvii mahay gayan. Ka gani nani ti lekulam
akslobum e mite bu. Akazalum bay ahay ni, akehumi: “Bay geli! Zlokiaba mahay ana
leli a ti.” Ay ti amahangrifey ana kuli: “Lekalum ndamam ? Nasor kuli do.” 26 Eslini
akshumi ahkado : “Leli ya mozumkabu zlam akaba misikabu zlam akaba nak ni. Nak ya
kacahi zlam ana mis a kasa geli bu ni timey.” 27 Ay amahaygrifoy ana kuli keti : “Lekulum
ndamam ? Nasar kuli do. Slokumfua, lekulum dek ndam ya ti kdgrum zlam ge jiri do ni !”
28 Eslini ekipum Abraham, Izak, Zekup akaba ndam mahengaray *pakama ge Melefit ni
dek a *Moagur ge Melefit bu, lekulum ti ni atambran kuli e mite bu. Eslini ti ekituwam,
akacakum daliya dal-dal. 2° Mis atara kwa ke sliri ga malay a gwar eley gwar eley do dek,
atozum zlam ga wumori a Magur ge Melefit bu. 30 Nahkay ti nday gaddkani ya kama ge
mis ni ti mis ndahay e kidiy gatay bu atangoru kalon ge mis. Nday ya t3bu kalsny ge mis
ni ti ni, mis ndahay e kidin gatay bu etigi gaddkani kama ge mis. »

Yezu adomki ma ka ndam Zeruzalem
(Meciyw 23.37-39)

31Ka sarta gani nani ndam *Feriziyen ndahan tarakia ka Yezu a, tahi ahkado : « Slakaba
ahalay a, ru ka malan nahar, adaba Erot awayay akad kur. » 32 Yezu ahi ana tay ahkado :
«Maslana nani ti anjoha akada ge eyey na. Doagum kehumi ahkado: “Kani nabu
nagariaba seteni ana mis a akaba nahangaraba mis ya tebesey do na. Hajoy day anagray
nahkay. A vad ya mahker zla nahama, enindeveriy tuwi goro.” »

33 Yezu adom keti : « Kani, hajon akaba hajsy nahan ti ahar adom nasawadoru nakoru
a Zeruzalem. Adaba mam, ndam mahangaray *pakama ge Melefit nahama, tabazl tay

ti a Zeruzalem kwa. 34 Ndam Zeruzalem, ndam Zeruzalem, kdbum kabazlum ndam
mahangaray pakama ge Melefit, ksbum kabazlum ndam ya ti Melefit aslaribiyu tay ana

kuli ni ana mizligi tay ana akur daya. Sak ehimeya nawaya macakalakabd kuli a akada ga
man ge mickur ya acakalakabu baza gayan, abaki karpasla gayan ka tay ni. Ay ti lekalum
kacuhwum ndo. 35 Nahkay ti Melefit amambroan ahay gekuli ni. Naohi ana kuali nahama,
ekipum nu e eri vu va do. Ekipum nu wudaka ti si kdademuma : “Bay Melefit m3gri sulum

gayar ana maslana ya ti amara ana slimi gayan a ni” * day kwa. »

14

Yezu ahaygaraba mis ka fat mopasabana

1 A vad *mapasabana nahan ba nahama, godakani ga ndam *Feriziyen nahay azalabiyu
Yezu a magam afa gani ga mozum zlam. Yezu ara ahuriya a ahay va ti ndam ya tabu eslini
ni t3bu tabi slimi lala, t3hi ana ahar bi agudar arana ti tagaski nay aw. 2 Eslini zal nahar
nay abu ébesey do arakia ka Yezu a. Maslapa nani asak akaba ahar dek mogaslfapana.
3 Yezu ahi ana ndam *masar Wakita ge Melefit akaba ndam Feriziyen ni ahkado: «E
*Divi ge Melefit ni bu ni ti tava divi ga mahangaraba mis a vad mapasabana ba tak, tavay
ndo waw ? » 4 Eslini nday te-te, tdhangrifoy ndo. Nahkay Yezu agas ahar ga maslana
ya ebesey do ni, ahangaraba nar a, mak ahi: « Sleka. » > Yezu ahi ana mis ye eslini ni
ahkado : « Way e kidin gekuli bu, bi wur gayan bi sla gayan adiya a suwa va ti ku a vad
mapasabana ba azaya weceweci huya do ni way ? » © Yezu ara ahia ma nana ana tay a
nahkay ti nday nakay tisliki mahangrifenani koksah.

Maslana ya ti adem nay gadakani ni ti atahapgororu nay a had
7 Yezu ara épia ndam ya tdzalay tay ga moazum zlam na, t3bu tadskiba malay
manjohadani ga gaddkana nahema, ahi ma nahay ana tay ana ma *gozogul, adem
ahkado : 8 « Tamal ti maslaga agra wumori ga maday wal a, azala kur ga mazum zlam
a nahama, kadokiba malay manjshadani ga gaddkana ba. Adaba mam, bi azala maslana
nahan gadakana atama kur a. 9 Eslini maslana ya ti azalabiyu kuali ni ara ahuk ahkado :

*
13:35 Limis 118.26.

“Slokiaba ana nay hina.” Nahkay mimili amadsgakuk, ekicikiaba, akoru kanjshad ka
moalay ge mis ya koloy ni. 10 Tamal tazala kur ga mazum zlam a nahama, ru kanjehad
ka moalan ge mis ya kalay ni. Eslini day kwa ti maslapa ya azalay kur ni ara ahuk ahkado :
“Zlaba goro ni, ra kanjshada ka molay ga gaddkana.” Nahkay mis ya tobu eslini ni dek
atadom nak gadakani. 11 Nahkay maslapa ya ti awayay gadakani ni lu, Melefit amafokad
nay kalay ge mis dek. Ay maslana ya ti adem nay kalay ge mis dek ni day, Melefit amavi
molay ga gadakani. »

Zalum ndam talaga

12Yezu ahi ma ana zal *Feriziyen ya azalabiyu nan ni. Ahi ahkado : « Tamal kazalay mis
ga mazum zlam ga malafat ahkay do ni ga malakarawa nahama, kazalay zlobaba gayak
ba. Ku baza ga muk, ku ata muk ata buk, ku ndam mahay gayak ya tabu ana elimeni
ni kazalay tay ba. Adaba tamal kazala nday nana ti nday day atazalavu kur, atapalukvi
zlam gayak ya kavi ana tay ni. 13 Ay tamal kagray wumari nahama, zalay ndam talaga,
ndam dora, ndam jigwer akaba ndam wuluf. 14 Tamal kagra nahkay ti akemarvu, adaba
nday gani tisliki mehangrukvani koksah. Ka fat ya ti Melefit amahangaraba ndam jireni
e kisim ba ni ti Melefit Melefiteni amahoangruk zlam gayak zlam gayak. »

Ma gozogul aki ka wumeari gadakani
(Meciyw 22.1-10)

15 Maslana nahan e kidin ga ndam ya tazumkabu zlam akaba Yezu ni bu ni ara ecia
pakama ga Yezu ya adom na ti ahi : « Maslapa ya ti amazum zlam a *Magur ge Melefit bu
ni ti mdmarvu. » 16 Eslini Yezu aheapgrifen, ahi: « Zal nahay agray wumari gadakani,
azalay mis dal-dal ti téru afa gani ga mezum zlam. 17 Ka sarta ga moezum zlam ni ti
aslarkioru bay magri tuwi ka ndam ya ti azalay tay ni ga moahiani ana tay : “Zlam édiva
andava. Daguma zla aw.” 18 Tara ticia zalay na ti nday dek ku way way do adom :
“Kam-kam, nu eninjoru do.” Maslana nahay ni ahi : “Nasskuma vadarn goro a ti nakoru
namanjakibiyu kwa. Kam-kam, besua.” 1° Maslana nahay day ahi : “Naosekuma slasla ga
moawas vaday a kru ti nakoru natskar tay. Kam-kam, besua.” 20 Maslana nahan keti day
ahi: “Nadabiya wal a ti nahkay nisliki maroni do.” 21 Bay magri tuwi ni ara aslakabiya
ti angohadi ma ni dek ana bay ga ahay ni. Nay naken ara ecia ma na nahkay ti azuma
baruv a, ahi ana bay magri tuwi ni ahkado : “Ru pin a kasa vu, kahalbiya ndam ya kadi
ahar ana tay e mite bu na dek. Ku ndam talaga, ku ndam dara, ku ndam wuluf akaba
ndam jigwer dek, haliyu tay a ahay goro vu.” 22Bay magri tuwi nakey ara agra tuwi nana
ti ara ahi ana bay magur nay ni ahkado : “Bay goro, tuwi gayak ni agrava, ay ti malay
manjohadani agajonia kekilena.” 23 Eslini bay naken ahi ana bay magri tuwi ni ahkado :
“Ru a hud gili vu akaba a vaday vu. Ndam ya ti akadi ahar ana tay ni ti garubiya tay a,
nahkay day kwa ti ahay goro ni amara marahvu. 24 Nshi ana kuli nahema, ndam ya ti
ndzalay tay, tacuhway marana ndo ni ti ku balan gatay tekedi amacakay zlam ga wumari
goro ni do simiteni.” »

Kagray mam day kwa ti kigi bay madabay Yezu ni mam ?
(Meciyw 10.37-38)

25 Yezu ara aslaka eslina ti mis dal-dal tadsboru nay e divi vu. Nahkay nay nakey
ambatkibiyu ma ka tay, ahi ana tay ahkado : 26 « Tamal ti maslana ara, awayay madabay
nu nahama, maslana nani si awayay nu kay atama banana ata menana kwa. Si maslana
nani awayay nu kay atama wal gayay a, atama baza gayar akaba baza ga manani zawalani
akaba walani daya kwa. Si maslana gani nani awayay nu kay atama ahar gayar gayanana
daya kwa. Tamal agray nahkay ndo nahama, esliki madsbay nu koksah. 27 Maslana ya
ti agaeskabu daliya do ni ti esliki madabay nu do. Ku tamal tawayay *madarfan nay ka
tandal naygu ni, ahar adom madabay nu. Tamal agray nahkay do ni ti esliki madabay nu

koksah.

28 « Bi maslapa e kidin gekuli bu awayay alom ahay zebalani. Maslapa nani anjshad
digus aslaslay ahar, asarkaba singu ya afen) ga mendeverinaba tuwi ga ahay gayan na day.

Agray nahkay day tak, agray do aw ? 29 Tamal aslaslay ahar gayay day ndo ni ti bi afekad
asak ga ahay ni ciliy, esliki mendeveriy tuwi gayan ni koksah. Mis etipia éndeveriy ahay
ni ndo ni ti atabi seki, 30 atadom ahkado : “Aw | Maslana hini afskada asak ga ahay gayap
a, esliki malumabana ndo timey !”

31« Nahkay day, bi bay ga kesa nahay awayay akoru akadvafenva ka bay ga kasa nahay
a. Bay nani anjohad digus ga magri sawari ana ahar gayan day, ahi ana ahar : “Mis goro
dabu kru, bay nahay ni ndam gayan debu kru kru cu ni ti nisliki moru makadvani ata
nay tata aw ?” Ahi ana ahar nahkay day tak, adem do aw ? 32 Tamal ti asara emisliki do
nahama, aslorkioru mis ka bay nahay ni ka ya ti nay abu driy mba ni, ge mihindifina ere
ya nar awayay ti tAngalabu na.

33 « Nahkay zla nahama, tamal maslana e kidin gekuli bu awayay adsbay nu ti si
ambran zlam gayarn dek day kwa, do ni ti esliki madsbay nu koksah. »

Estena ya agray tawi va do ni
(Meciyw 5.13 ; Mark 9.50)

34 Yezu ahi ana tay keti: « Estena ti zlam sulumani. Ay tamal acar va do ni ti tagri
mam ti mAcar keti ni mam ? Abi. 35 Nahkay egi a6alay va do. Ku ga magray argwa ga
mabokiani ka vadany day abslay va do. Mis taboru ke jiguri cilin. Tamal maslaga slimi
afay ge mici zlam nahama, mici lala. »

15

Ma gozogul aki ka tambak mijijeni
(Meciyu 18.12-14)

1 Ndam *mahal hadam akaba ndam magudar zlam ndahay tarakia ka Yezu a ga moabi
slimi ana pakama gayar ya ahi ana mis na. 2Ndam *Feriziyer akaba ndam *masar Wakita
ge Melefit tara tipia tay a nahama, tayguzay ma e kidiy gatay bu, tddem : « Nag hini ti
agaskabu ndam magudar zlam, tazumkabu zlam ka ahar bslay akaba tay timey ! »

3 Eslini Yezu ahi ma ana tay ana ma *gozogul, ahi ana tay ahkado : 4 « Bi maslana e
kidin gekuli bu tembambak gayan tdbu din mak balay gani &jia. Ara épia ti balay gani
akibu ka ndahan ni bi nahama, ambarbu kru kru ambslmbu mahar ambalmbani ni a hud
gili bu. Akoru adsboru balanani ni, adia ahar a day kwa ti ambray madabani. Way agray
nahkay do ni way ? 5Ka ya ti adia ahar a nahama, amarvu, azakababiyu ke mejengel.
6 Ara énjia a magam a ti azalakabu zlobaba gayan akaba ndam mahay gayan. Tara tinjia
ti ahi ana tay ahkado : “Nadia ahar ana tambak goro ya ti &ji na, nihi ti memarumvu,
do ni ti ahomamam.” 7 Nohi ana kuli nahama, nahkay day ku bay magudar zlam napy
balan tamal ambatkaba majalay ahar gayan a ti Melefit akaba maslar gayan atamarvu e
melefit bu. Atamoarvu ana nay kay atama memarvani ya tamarvu ana ndam jireni kru
kru ambalmbu mahar ambslmbani ya wudera gatay abi ga mambatkaba majalay ahar
gatay a bi ni. »

Ma gozogul aki ka singu ya éji ni

8 Yezu ahi ana tay keti: « Nahkay day, bi wal nahay nay abu ana grusu kru, ¢jifina
balan. Ara épia ti singu ni &jia nahama, adski aku ke cengel, aslad ahay gayan dek.
Adabay singu ni lala, adia ahar a day kwa ti ambran madobani. ° Ara adia ahar a ti
azalakabu zlababa gayan akaba wal mahay gayay. Tara tinjia ti ahi ana tay ahkado :
“Nadia ahar ana grusu goro ya &ji na, nihi ti memarumvu, do ni ti ahomamam.” 10 Nohi
ana kuli nahama, nahkay day ku bay magudar zlam bslan tamal ambatkaba majalay ahar
gayay a ti *maslar ge Melefit atomoarvu. »

Ma gozogul aki ka wur ya é&i ni
1Yezu ahi ana tay keti: « Zal nahay abu, baza gayay zawalani bebem cu. 12 A vad
nahay zla nahama, nay guziteni ni ahi ana bayani ahkado : “Baba, dikaba elimeni gayak
na ana leli a ti nahal ere gani goro.” Nahkay bay gatay ni edikaba elimeni gayay na ana

tay a. 13 Ara agra vad a bal ka ahar gana zla ti nan guziteni naken ahal ere ga zlam gayay
ni, asskumoru dek, asloka ana singu gana, dru ka had drineni zlam gayan. Oru énjua ka
had nana ti egwejelekaba singu gayan na dek a magray paraw ba.

14 « Singu ni ara andavfana dek nahoma, luwir ti ni adaya ka had nana kay. Luwir ni
ara adaya ti nany naken angst zlam va do. 15> Nahkay oru ga magri tuwi ana mis ka had
nani. Maslaga nani ahi méru m3jagi madr3s e gili. 16 Awayay mazum zlam moazumani ga
madras ni ti m3rah ana na), ay ti maslana abi avi bi. 17 Eslini nay nakey ajalaki ahar ka
manjohad gayay, ahi ana ahar : “Mis ya tabu tagri tuwi ana baba goro ni dek t3bu tozum
zlam pazaza, agojonifona ka tay a. Nu zla ti namet ahalay ana luwir ti ahamamam. 8 Nihi
ti naslaka nangoru a magam afa ga baba goro. Eninjua ti anshi ahkado : Baba goro ni,
nagudaria zlam ana Melefit a, nak day nagudaruka zlam a. 19 Agaski ti kazalay nu wur
gayak va ba, manjalu akada nu bay magruk tuwi ciliy.” 20 Nahkay aslaka, nay abu aggoru
a magam afa ga banani nakan.

« Nap abu ara e divi ba drin mba nahama, bapani assraya nay a, asia cicihi a dal-
dal. Banani ni acuhwakioru, agaskabu nay gum, agri sa ana memarani. 2! Wur ni ahi
ahkado : “Baba goro ni, nagudaria zlam ana Melefit a, nak day nagudaruka zlam a. Agaski
ti kazalay nu wur gayak va ba.” 22 Eslini bapani ahi ana ndam magri tuwi ni ahkado :
“Dagum pin kazumbiya azana sulumani ya atam ndahan na ni, ti kdfumki. Fumiviyu mili
a ahar vu, k8bumiviyu kimaka a asak vu daya. 23 Dagum képicehumbiya wur sla magalani
na, ti kislipggmi. Magrum wumeari, mezum zlam ana mamarani, do ni ti ahamamam.
24 Adaba wur goro hini ti ameta, ay ti angaba ; &jija, ay ti nadia ahar a.” Banani ni ara
adoma nahkay ti t3njoki ka magray wumari ana mamarani.

25 « Nday tabu tagray wumari nahkay ti wur gedakani ni nay abiyu e gili. Nay abu
aslakabiya enjia cifa a magam a nahama, éci zlam ya mis tivi ni akaba habay gatay ya
tahabay ni. 26 Nay nakey azalay maslana nahan nan abu agri tuwi ana banani, ehindifina
ma, ahi ahkado: “Mam agravu a magam mam ?” 27 Maslana nani aheygrifoy, ahi
ahkado : “Wur ga muk ni aslokabiya, mak buk éslina wur sla ya magal na, adaba adia
ahar ana wur na nay abu njenjalan.” 28 Wur gadakani ni ara écia ma na nahkay ti azuma
baruv a, acuhway mahuriyani a ahay vu do. Banani ara ecia wur gayay ni acuhway
mohuriyani a ahay vu do nahama, aharkiaya e mite va adabakay nan ti m8huriyu a ahay
ni vu. 2°Nahkay wur ni ahangrifey ana bayani ni, ahi ahkado : “Ciday ! Agray vi ehimeya
nu nabu nagruk tuwi, day-day nadukia asak ka ma gayak a ndo. Akaba nani dek day-day
kavu ku wur ga awak ga magray wumari akaba zlababa goro ndo. 30 Ay nihi ti wur gayak ni
egwejelekababiya elimeni gayak na a wal ba. Akaba nani dek ti kislinia wur sla ya magal
na !” 31 Ay bapani ahi ahkado : “Wur goro, leli makakabu keslavad ata nak timey. Elimeni
goro ni dek ti gayak, do ni ti ga way ? 32 Ay ahar adom magray wumari ana memarani,
adaba wur ga muk ti amata, ay ti angaba ; &jija, ay ti madia ahar a.” »

16

Ma gozogul aki ka bay mangah singu

1 A vad nahay Yezu ahi ana ndam madsbay nay ni ahkado : « Zal nahay abu nahama,
nay bay ge elimeni. Nay abu ana bay moagri tuwi ; tuwi gayay ti ga mangahi singu. A vad
nahan maslana nahan arskia ka bay ge elimeni na, ahi ahkado : “Bay mangahuk singu ni
ti nay abu ejiy elimeni gayak ni.” 2 Bay ge elimeni ni ara écia nahkay ti azalay bay moagri
tuwi ni, ahi ahkado : “Pakama ya nici, mis tademkuk ni ti asu bi. Nihi ti slaslukabu singu
goro ni ka wakita ti kdvu wakita gani, adaba nara nizligaba kur e tuwi niba.” 3Bay magray
tuwi nakap ara ecia tshia ma na nahkay ti adem : “Bay ya nagri tuwi ni ara ezligabanu e
tuwi ni ba ni ti anagray ahemamam ? Njada goro day abi ga mewas vadan bi, mahangalay
zlam day mimili awarki nu ni. 4Ere ye ti nagray ni ti nihi : wudaka tara tizligaba nu e
tuwi ni ba nahama, nagray zlam ti mis atagaskabu nu afa gatay ka ya ti tizligaba nu e
tuwi ba ni.” 5 Nahkay nay nakey azalabiyu ndam ya ti aksli duwa ana tay ni dek balay

ana balany. Duwa nani ya akali ana tay ni ti ga bay ge elimeni ni. Tara tinjikaba ti ahi ana
maslana nahay e kidiy gatay bu ahkado : “Duwa ga bay ya nagri tuwi ni, afuk ti ehimey ?”
6 Nan nani ahangrifen, ahi : “Afu amal gurda din.” Eslini bay magray tuwi ni ahi: “Zay
wakita ga duwa gayak ni, njshada digus baki weceweci gurda kru kru zlam.” 7 Mak ahi
ana maslana nahan keti : “Nak ti afuk ehimey ?” Maslana nani ahanygrifen, ahi : “Buhu
ga *alkama afu din.” Ahi : “Zay wakita gayak, baki kru kru azlalahkar.” 8 Bay ge elimeni
ni ara écia ti bay magri tuwi ni agosa nan a nahama, azlabay nay, adaba anjshkia ka vu
gayay a. Nadom nahama, mis ga duniya ti tdnjoha e kidiy gatay ba totama ga ndam ge

Melefit na.
9 « Nu ti ere ye ti nahi ana kuli nahama nihi : Singu ti agosay mis. Lekalum ti vumi

ana mis ndahap ti tigi zlsbsba gekuli. Tamal kdgruma nahkay nahama, ka ya ti sipgu ni
amandavfona ke kuli a ti atagaskabu kuli a ahay bu ; ahay gani nani ti ambad day-day
do. 10 Tamal ti mis agray tuwi ku guziteni ana jiri nahama, agray tuwi gadakani ana jiri
daya. Tamal agosay mis e tuwi ku guziteni bu nahama, agosay mis e tuwi gadakani bu
daya. 11 Singu ti agosay mis. Nahkay tamal ti lekulum kagrum tuwi ge jiri ana nay ndo
nahama, Melefit amavi zlam ya sulumani ededineni ni ana kuli aw ? Aha, amavay do !
12Nahkay day, tamal kdgrum tuwi ge jiri ana zlam ge mis ndahay ndo nahama, Melefit
amovi zlam gekuli gekuleni ana kuli aw ? Aha, amavay do !

13 « Maslapa abi esliki magri tuwi ana bay ahay cu bi. Emizirey balan gani, amawayay
nay nahar ni, ahkay do ni amagasiki ma ana nahan ni do, ana nay nahay ni ti ni amagasiki
ma. Lekulum day tamal kedsbum singu hi hi ti kislumki magri tuwi ana Melefit koksah. »

Zlapay ga Yezu gargarani ndahar
(Meciyw 11.12-13 ; 5.31-32 ; Mark 10.11-12)
14Ndam *Feriziyey ndahay tara ticia ma ga Yezu ya adom na dek ti teyefin, adaba nday
tawayay singu gadak. 1>Eslini Yezu ahi ana tay ahkado : « Lekalum nahama, ke eri ge mis
ti kodomum lekualum ndam jireni. Ay ti Melefit asora ere ye ti a hud gekuli bu na. Zlam
ya ti mis tddom zlam gadakani ni, ke eri ge Melefit ti zZlam nani zlam magadavani abslay

do simiteni. »
16Yezu adom keti : « *Divi ge Melefit ya Muwiz abaki ni akaba pakama ga ndam ndahan

ya tahapgaray *pakama Melefit ni ti mis tabu tagray tuwi ana nay duk abivu ana sarta
ge Zey bay mabaray mis ni. Kwa ka sarta gani nani t3bu tahi *Ma Muweni Sulumani aki
ka *Moagur ge Melefit ana mis. Magur ge Melefit ti ku way way do day akadvu ana njada
gayan dek ga mahuriyani. 17 Ku tamal nahkay nangu ni, hud melefit akaba had ni dek
atandav, ay asak ma ge Divi ge Melefit ya Muwiz abaki ni ku guziteni nangu ni mandav
gani zlazlada.

18 « Ku way way do agara wal gayay a, mak ada wal nahary a nahama, maslana nani
agra hala. Tamal maslaya nahay aza wal ya ti zal gani agara nay na ti maslana nani day
agra hala. »

Ma gozogul aki ka bay ge elimeni nday ata Lazar

19 Yezu adom keti: « Zal nahan abu nay bay ge elimeni. Abakabu azana sulumani
ga sipgu kayani, kalavad agray wumeri ana zlam mazumani macarani kayani ni. 20 Zal
nahay abu, slimi gani Lazar. Nay zal talaga, andshad kslavad ka mahay ga bay ge elimeni
ni. Vu gayay ni dek ambalok. 21 Awayay ti azum zlam ya adegaya adegafona ka molay
moazumki zlam ga bay ge elimeni na, ay ti tavi do. Kera tara tindigid ambalak gayan ni
sawar). 22 A vad nahan zal talaga naken amota. Ara amata zla nahama, *maslar ge Melefit
tdzoru nay afa ge Melefit ti tAnjshadkabu akaba Abraham. Bay ge elimeni naken amata
daya, nahkay tileba nany a. 23 Tara tileba nan a ti oru a malan ge *kisim vu, eslini narn
abu acakay daliya dal-dal. Nan abu eslini ti amanjoru agavela, épioru Abraham nday ata
Lazar manjahadkabani. 24 Ara épia tay a ti azlah, ahi ana Abraham ahkado : “Abraham
baba goro ni, ndsuk cicihi ti! Kam-kam slarbiyu Lazar ti m3talviyu weleher gayan a
yam vu ti mafuki ka arad ga moavu lin-ligeni, adaba nu ndbu ahalay a aku bu, nagray

daliya dal-dal.” 25 Ay Abraham ahapgrifayoru, ahi: “Wur goro ni, sarki ti a manjehad
gayak bu ka dala ahaslani ti kapgata zlam sulumana dal-dal, ay Lazar ti ni agra daliya
dal-dal. Nihi nahama, nay abu apget zlam sulumani ga mshaygrivu baruv, nak ti ni
kacakay daliya. 2¢ Akaba nani dek nangu ni, *evid gadakani abu e kidiy geli bu akaba
kuli. Nahkay maslana ya ti ecik ahalay akoru afa gekuli ni ti ésliki do. Maslana ya ti
ecikbiyu afa gekuli ara afa geli a ni day esliki do.” 27 Bay ge elimeni naken ahangrifay,
ahi ahkado : “Tamal nahkay ti nahapgalay kur kam-kam baba goro ni, slaroru Lazar a
magam afa ga bay goro, 28 adaba baza ga mmawa tabiyu eslini nday zlam. Hi ana Lazar ti
modru mdhivu ana tay ti tara ka malay ga daliya hini va ba daya.” 29 Abraham ahi ahkado :
“Nday tabu ana wakita ge Muwiz akaba wakita ga ndam ndahan ya tahengaray *pakama
ge Melefit ni. Ahar adsm tobi slimi ana pakama ya a wakita nday nani bu ni lala.” 30 Bay
ge elimeni nakay ahangrifon, ahi: “Aha, Abraham baba goro ni, nahkay do. Ay tamal
maslana angaba e kisim ba, arakioru ka tay, ahivii ma gani ana tay nahama, atambatkaba
majalay ahar gatay na.” 31 Ay Abraham ahi ahkado : “Tamal tobi slimi ana pakama ge
Muwiz akaba ga ndam ndahar ya tahangaray pakama ge Melefit ni do nahama, ku tamal
maslaga mangaba e kisim ba, m3hi pakama ana tay nangu ni, ticiiki do simiteni.” »

17

Magudar zlam akaba mambarfanana
(Meciyu 18.6-7, 21-22 ; Mark 9.42)

1Yezu ahi ma ana ndam madabay nay ni keti, ahi ana tay ahkado : « Zlam ya ejinkia
mis ke divi a ni ti tabu. Dgay t3bi ti adoemvu koksah. Ay tamal maslapa agray zlam ya ti
ejinkia mis ke divi a nahama, maslana nani cicihi amalaki, 2hojo tewsliviyu avar gadakani
a dengu vu dondul mak tizligiyu nay a *dsluv gadakani vu dazlez. Ndam ya tafoku ahar,
mis tadom tisli arapa do akada ga baza cib-cibeni ni ti, tamal ti maslaya agray ti ku way
way do e kidin gatay bu mijikia ke divi a nahama, hojo t8gri nahkay. 3 Nahkay ti bumi
slimi ana ahar gekuli !

« Tamal wur ga muk agudaruka zlam a ti hiki lala. Tamal asarkia ka zlam magudarani
gayay na, adom “Nagray va do” nahama, mbarfapa. 4 Ku tamal agudaruka zlam a sak
adaskoela a vadba mak ara afa gayak a sak adaskala ahuk : “Nasarkia ka zlam ya nagudaruk
na, nagray va do” nahama, mbarfana. »

Mafaki ahar ke Melefit
5Ndam *asak ga Bay geli Yezu t3hi ana Yezu ahkado : « Mawayay kagray ti méfaki ahar

ke Melefit akivu ti. » ¢ Bay geli ahangrifoy ana tay, adom ahkado : « Ku tamal mafaki ahar
gekuli ke Melefit kay do, abu guzit akada hilfi ga zlam guziteni cilin napgu ni, kislamki

mohiani ana may ga zlam hini : “Radvaba, kiru kanjehad a *dsluv gadakani vu” naygu
ni, amagravu. »

Manjshad ga ndam magri tuwi ana Melefit

7Yezu adam keti : « Bi mis e kidin gekuli bu bay magri tuwi gayan nay abu awas vaday
ahkay do ni ahatay zlam. Tamal aslokabiya e gili na ti bay ahay ni ahi ahkado: “Ra
kanjohada weceweci, kdzum zlam” aw ? 8 Aha! Ahi ahkado : “Duaya zlam mazumana.
Kidia ti kAmbatkabu azana, k3halubiya zlam mazumani na. Kahalubiya ti cika ka govay
goro a ga mohalubiyu zlam ndahan ya nawayay na. Ka ya ti anazuma akaba enisia goro a
nahama, nak akezum akaba ekisi gayak.” Bay ahay ni amahi nahkay saway do aw ? 9Bay
magray tuwi ni tamal agra tuwi ya t3hi na ti bay ahay ni agri susi aw ? Agri do. 10Nahkay
lekulum day tamal kdgruma tuwi ya Melefit ahi ana kuli grum na ti domum : “Leli ndam
moagri tuwi ana Melefit ciliy. Ere ye ti ahi ana leli grum ni, magra andava.” »

Yezu ahangaraba ndam ambolak a kru
11Kayati Yezu akoru a Zeruzalem nahama, aslokaba gwar ke ekwi ga had *Samari nday
ata had *Gelili a. 12Nay abu ahuriyu a kasa nahan vu ni ti ndam ambaslsk kru tarakia, ticik
cak. 13 Tazlah, tddom : « Yezu godakani geli, m3suk cicihi ti. » 14 Yezu nakern ara épia tay

a ti ahi ana tay ahkado : « Dagum afa ga ndam *mangalabakabu mis akaba Melefit ni, ti
tamoanjaki ke kuli. »

Ka ya ti nday tabu takoru nahama, tapgaba, tigia mis njalatana. 1> Bslay gatay ara
&pia angaba ti angakibiyu ka Yezu, azlababiyu Melefit ana zlahay. 16 Ara énjikia ka Yezu
a ti abshadi mirdim, meleher ndib ana had, agri susi dal-dal. Zal nani ti zal Samari.
17Yezu adam : « Mis tigi njalata ti nday kru do aw ? Ay nday ambalmbani ni nday eley ?
18 E kidin gatay ambalmbani ni bu ni ti mis abi anga agri susi ana Melefit bi aw ? Si zal
madurlay hini cilin ni! » 1 Eslini Yezu ahi ana maslana ya angokia ni: « Cikaba, ru a
magam. Melefit ahanga kur a adaba kafskua ahar a palam. »

Magur ge Melefit akaba manga ga Wur ge Mis a
(Meciyu 24.23-28, 37-41)

20 Ndam *Feriziyey ndahay torakia ka Yezu a, tahi ahkado: « *Magur ge Melefit ti
amanjoki ananaw ? » Yezu ahangrifon ana tay, ahi ana tay ahkado : « Magur ge Melefit
anjoki nahama, épivu do. 21 Nahkay atedom : “Nap hi!” ahkay do ni: “Nan tegi !” do.
Nadam nahama, Magur ge Melefit ti anjakia e kidin gekuli ba andava. »

22Yezu ahi ana ndam madabay nay ni ahkado : « Sarta nahay amara ti akawayum mipi
nu *Wur ge Mis ku vad balan, ay ti ekipum nu do. 23 Ka sarta gani nani atohi ana kuli :
“Nayp tegi!” ahkay do ni “Nay hi!” Ay tamal tahia ana kuli a nahkay ti kadegum ba,
kadobum tay ba. 24 Adaba mam, ka fat ya ti nu Wur ge Mis ananga nahama, mis etipi nu
akada ga aver ya abay aku, asladay hud melefit dek ni. 25 Ay wudaka ananga ti ahar adem
mis ye e hini vu ni tdgaskabu nu do, t3gru daliya dal-dal day kwa. 2¢ Ere ye ti agravu ke
zemeni ge Nuwi ni amagravu ka fat ya ti nu Wur ge Mis ananga ni. 27 Ke zemeni gani nani
ti mis t3bu tozum zlam, tisi zlam, taday wal, wal day taday zawal. Nday t3bu tagray zlam
nday nani nahkay duk abiviyu ana vad ya ti Nuwi ahuriyu a *slalah ga yam gadakani vu
ni. A vad gani nani ti yam arshvli malany dek, ezineba mis na dek kadap. 28 Amagravu
akada ya agravu ke zemeni ga *Lot ni daya. Ke zemeni gani nani ti mis tabu tozum zlam,
tisi zlam, tasokum zlam, tasskumoru zlam, tajav zlam, talom ahay. 2° Ay ka fat ya ti Lot
aslaka a *Sodom a ni ti aku akaba zlam nahar ya aku agss akada ga asas ya aku agas ni dal-
dal adagakia ka ndam ga kasa nana kwa e melefit ba akada ga aver ya atad na, eviyekaba
tay a dek. 30 Nahkay ka fat ya ti Melefit amangazli nu Wur ge Mis ana mis dek nahama,
zlam gani amagravu ka masarki gatay do.

31« Ka fat gani nani ti tamal mis nahan nan abu ka *dalahar ga ahay gayan, zlam gayan
tdvu a ahay bu nahama, ahsraya, ahuriyu a ahay vu ga mshaslaya zlam gayan a day ba.
Nahkay day maslana ya ti nay e gili ni anga a magam a ba, macuhway huya. 32 Nadom
nahama, ere ye ti agrakivu ka wal ga Lot ni ti agajazlki ahar ke kuli ba ! 33 Maslana ya ti
awayay ajogur sifa gayay ti amat ba ni ti emijin, ay maslapa ya ti emijin sifa gayan nahama
amajagur sawar), amamat day-day do. 34 Nohi ana kuli nahama, ka ya ti ananga ni ti ku
tamal mis cu nday ka slalah balan ga malavad nangu ni atazay bslay gani, atambarbu
nahay ni ti amagravu tata. 3°> Ku tamal wél cu tihikabu humbu ka ahar bslany napgu ni,
atazay balany gani, atambarbu nahan ni ti amagravu tata. [ 3¢ Ku tamal zawal tabu e gili
ka ahar balan nangu ni, atazay balay gani, atambarbu nahay ni ti amagravu tata.] »

37Yezu ara adoma pakama nana ti ndam madabay nay ni t3hi ahkado : « Bay geli, ere
gani nani amagravu ti eley ? » Yezu naken ahaygrifon ana tay, ahi ana tay ahkado : « Nahi
ana kuli nahama, ka moalay ya zlam memotani avu ni ti mamba tacakalavu eslini. »

18

Ma gozogul aki ka wal madakway akaba bay magray seriya
1Yezu ahi ma *gozogul ana ndam madabay nay ni, ti tihangalay Melefit a sarta bu
dek kalavad, tdmbray ba simiteni. 2 Adem ahkado : « Bay magray seriya nahan abu a
kasa nahay bu. Bay gani nani ti adi slimi ana mis do ; ku Melefit day angwaz awarfana
nay a do. 3 A kesa gani nani bu nahama, wal madakway nahay abu. Wal nani ara sak

ehimeya afa ga bay magray seriya na, ahi ahkado : “Maslaga nahay agudarua zlam a, ay
ti nawayay ti kagru seriya gani.” 4Nay gani sak ehimeya acuhway magri seriya ni ndo. Ay
a vad nahar zla nahama, bay magray seriya nakeny adom ahkado : “Ku tamal nagrafsna
apgwaz ke Melefit a do, nadi slimi ana mis do nangu ni, 5 wal madakway hini ti ahslu
muru, hojo nagri seriya gayay ni. Do ni ti wal ni nay abu ara nahkay ti anangstfona ahar
ado.” » ©Eslini Bay geli adom ahkado : « Bay magray seriya nani ti mis jireni do. Ay cum
pakama gayan ya adem ni ! 7 Nay tekedi agray nahkay ti Melefit nap jireni ni ti amagri
jiri gayan ana ndam ya adaba tay a ni do aw ? Amagri ana tay, adaba tabu tahangalay
nay molafat akaba malavad gani do dek. Amamanjaley ana tay ana eri ahkay cilin aw ?
Aha ! 8 Nohi ana kuli nahama, amagri jiri gayan ana tay ke weceweceni huya. Ay ka ya ti
nu *Wur ge Mis ananga a malar va ni ti anadi ahar ana mis ya tafaki ahar ke Melefit ni
aw 7 »

Ma gozogul aki ka zal Feriziyen nday ata bay mahal hadam

9 Yezu adem ma *gozogul nahan keti. Ahi ana ndam ya ti tddem nday ndam jireni,
tamanjalay ké mis ndahar akada tdsar zlam do ni. Adem ahkado : 1« A vad nahay ndam
ndahan nday cu t3huriyu a dalaka ga *ahay gadakani ge Melefit ni vu ga mahangalay
Melefit. Balay gani zal *Feriziyen, nay nahay ni ti ni bay *mshal hadam. 11 Eslini ti zal
Feriziyen ni ecik jik, ahangalay Melefit a mabaruv gayay bu, adosm ahkado : “Bay Melefit
goro ni, nagruk susi adaba nu ti akada ge mis ndahan ni do. Mis ndahar ni ti ndam akal,
ndam jireni do, ndam magray hala. Nday ti akada ga bay mahal hadam nini. 12Nu zla
nahama nagas ndora sak cu a hud ga gosku bu ; a hud ga zlam goro kurani ya nangat
ni bu lu, nazaba balan, navuk.” 13 Bay mahal hadam ni ti ni écik cak, eri tekedi awayay
mazoroni e melefit vu ndo, abaki ahar duc ka mabaruv, adem ahkado : “Bay Melefit goro

ni, nu bay magudar zlam, nasuk cicihi ti.”* » 14 Eslini Yezu ahi ana tay : « Nohi ana kuli
nahama, ka ya ti taharaya, t3bu takoru a magam ni ti maslana ya Melefit ambarfana
zlam magudarani gayan na andava ni ti nani bay mshal hadam ni. Zal Feriziyen ni ti
Melefit ambarfana zlam magudarani gayay na ndo. Adaba mam, maslana ya ti adem nar
gadakani ni ti Melefit amohi : “Nak guziteni” saway. Ay maslapa ya ti adom nay guziteni
nahama, Melefit amahi : “Nak gadakani” sak sawarn. »

Yezu agri sulum ge Melefit ana baza cib-cibeni
(Meciys 19.13-15 ; Mark 10.13-16)

15 Mis ndahay tahalibiyu baza cib-cibeni ana Yezu ti m3gri *sulum ge Melefit ana tay
ana mabaki *ahar gayan ka tay. Ndam madabay nar ni tipia tay a ti t3lagi ana tay. 16 Yezu
ara ecia ndam madabay nan ni t3bu tologi ana mis ni ti azalay tay, ahi ana tay ahkado :
« Mbrayum baza tara afa goro a, koacumfapa tay a ba. Adaba mam, *Magur ge Melefit ti
ga ndam ya tobu akada ga baza ni. 17 Nohi ana kuli nahsama, ahar adem ku way way do
magaskabu Magur ge Melefit akada ga wur guziteni ya eciiki slimi ana bapani ni. Tamal
agaskabu nahkay do nahama, esliki mahuriyani a *Magur ge Melefit vu koksah. »

Bay ge elimeni
(Meciyw 19.16-30 ; Mark 10.17-31)

18 Bay ga ndam *Zude nahay arakia ka Yezu a, ahi : « Masi sulumani, ti ndngat *sifa ya
andav day-day do ni ti ndgray ahomamam ? » 1° Yezu ahapgrifay, ahi ahkado : « Kazalay
nu mis sulumani ti kamam ? Mis sulumani ti abi, si Melefit ciliy. 20 Ere ye ti kihindi ni
ti, *Divi ge Melefit ya avi ana mis ni ti kasora tay a do aw 7 Kagray hala ba ; kdkad mis
ba; kigi akal ba ; kagray sedi ti kasakad malfada ba ; haygrioru ahar a had ana ata buk
ata muk. T» 21 Eslini zal nakey ahengrifen, ahi ahkado : « Divi nani ti ndgaskaba dek
kwa nu a wur wurani. » 22 Yezu ara écia pakama gayar na ti ahi ahkado : « Kekilena zlam

* 1813 Ka sarta gani nani ti maslana ya ti aboki ahar duc ka mabaruv ni ti adafaki tuway, akada geli
ya mabaki ahar duc ka ahar ni. 1 1s:20 manjay Maharana 20.12-16 ; Mimbiki 5.16-20.

ahacukivu balay. Sekumoru zlam gayak dek ti kidi singu gani ana ndam talaga. Nahkay ti
akeangat elimeni e melefit bu. Akagra zlam nana dek nahama, kara, kddsbay nu. » 23 Nay
nakaey ara ecia ma ga Yezu ya ahi na ti ma gani aholia ahar a, adaba elimeni gayan abu
dal-dal.

24 Yezu ara epia nay a, ahar abu ahali ti adem ahkado : « Ndam ge elimeni t8huriyu a
Magur ge Melefit vu ni ti zlozlada dal-dal. 25 Ezligwemi ahuriyu e evid ge lipri vu kwalac
ti agravu aw ? Ay ti bay ge elimeni mdhuriyu a Magur ge Melefit vu ni ti zlozlada dal-dal,
atama ge ezligwemi ya ahuriyu e evid ge lipri vu na. » 26 Ndam ya ti tici ma gayay ya
adom ni tadem : « Ay tamal nahkay ti way ti Melefit amahangay nan way ? » 27 Ay Yezu

ahangrifen ana tay, ahi ana tay ahkado : « Ere ye ti mis tagray koksah ni, Melefit agray
tata. »
28 Piyer ara ecia ma ga Yezu na ti ahi ahkado: «ly zla, leli mombrana zlam geli a,

madoabay kur ti ahomamam ? » 29 Yezu ahi ana tay : « Nahi ana kuli nahama, tamal mis
amborba zlam gayan azuhva Magur ge Melefit a, bi ambarbu ahay gayarn), wal gayan, baza
ga manani, ata bapani ahkay do ni baza gayay nahama, 30 amangatvl zlam nday nani kay
nihi ka sarta hini. Ka malay muweni ya Melefit amagraya ni day amangat sifa ya andav
day-day do ni. »

Yezu adom keti amamat mok amaygaba e kisim ba
(Meciyw 20.17-19 ; Mark 10.32-34)
31Yezu azalakabu ndam *asak gayay kru mahar cueni ni, ahi ana tay ahkado : « Cum

day, nihi ti leli mdbu macaloru a Zeruzalem, adaba zlam ya ti ndam mahangaray *pakama
ge Melefit tddomku ka nu, nu *Wur ge Mis ni dek amagravu ti eslini. 32Mis atagasi nu ana
ndam ya tafaki ahar ke Melefit do ni. Nday gani nani eteyefu, etindivi nu, etitifuviyu eslib
e eri vu, 33 atazlab nu ana kurupu, atakad nu, mak a vad ya mahkar ti anangaba. » 34 Yezu
ara adema ma nahkay ti ndam asak gayan ni ticiaba ndo. Ma gani nani mangahkiani ka
tay, ma ga Yezu ya awayay adom ni ti t3saraba ndo.

Yezu ahaygaraba zal wuluf a
(Meciys 20.29-34 ; Mark 10.46-52)

35 Yezu nday akaba mis kay tabu takoru a Zeriko, tinjua wudak. Eslini ti zal wuluf
nahan nan abu manjohadani digusa ka gavay ge divi, ahangalay zlam. 3¢ Zal wuluf
ni ara écia daday ge mis kayani ya ti taslokafena ni ti adom ahkado: « Mam agravu
mam ? » 37 Tohaygrifon, t3hi: « Yezu zal Nazaret nan abu akoru ana divi hini, do ni ti
ahomamam. » 38 Nay nakey ara écia ti adi ana zlahay, adom: « Yezu *Wur ge Devit,
n3dsuk cicihi ti! » 39 Nday ya ti t3bu takoru kama ga Yezu ni talagi ana zal wuluf ni, ti
malakakaba. Nan naken azlahkivu kay kay sawan, adem : « Wur ge Devit, ndsuk cicihi
ti ! » 40 Yezu ara écia zlahay na ti ecik, adom t3zibiya nan a. Zal wuluf ni ara énjia ti Yezu
ehindifina ma, ahi ahkado : 41 « Kawayay ti ndgruk mam ? » Zal wuluf ni ahangrifan, ahi
ahkado : « Bay goro, nawayay ti nipi divi akada ge mis ni bilegeni ti. » 42 Yezu ahi : « Pi
divi akada ge mis ni. Melefit ahanga kur a adaba kafskua ahar a palam. » 43 Ka ma geli
hini epi divi huya. Nay abu epi divi nahkay ti adeboru Yezu ana mazlabay Melefit. Mis
ya tabu eslini ni dek tara tipia nay a ti nday day tazlebay Melefit.

19

Yezu nday ata Zese

1Yezu enjua a Zeriko a. Nay abu asawaday a hud ga kasa bu. 2 A kesa gani nani bu
ni ti zal nahay abu, slimi gayan Zese, nay godakani ga ndam *mohsl hadam, elimeni
gayan abu dal-dal. 3 Ara écia ti Yezu nay abu ara nahama, awayay ti mipi nap. Ay ti ésliki
mipi nay do, adaba ahaca ana zebal a, mis dal-dal timbiva e eri va. 4 Nahkay nan nakay
acuhworu gwar kama ka molay ga Yezu ya akoru ni, acaliyu a may ga akram vu ti mipi
Yezu. 5 Yezu ara énjia ka molay nana ti amanjoru agavala, ahi ana Zese naken ahkado :
« Zese, haraya weceweci, adaba kani ti si nakoru nanjshad afa gayak kwa. »

¢ Nahkay Zese naken ahsraya weceweci, toru a magam afa gayan. Toru tinjua ti
agaskabu Yezu ana mamorani. 7 Mis tara tipia Yezu adoru afa ge Zese ti tapguzay ma,
tddom ahkado : « Maslapa ya ti adoru anjshad afa gani ni ti bay magudar zlam timey ! »
8 Ay Zese nakay ecik jik, ahi ana Bay geli ahkado : « Ci day Bay goro, nihi ti nidi telma ga
zlam goro ana ndam talaga. Tamal ndhalfana singu ka maslana, atamkia ka ya akal apal
na ti anapalivli hud fad. » ® Yezu ara écia pakama nana ti ahi ana Zese ahkado : « Kani ti
nara a hud ahay gayak va ti ga mahangay mis. Adaba mam, nak day wur hud'ga Abraham :
10 nu *Wur ge Mis nara ti ga madebay ndam ya tasar Melefit do ni, ti ndhanygay tay. »

Ma gozogul aki ka bay ya édi singu ana ndam magri tuwi ni
(Meciys 25.14-30)

11 Ka ya ti mis tabu tabi slimi ana ma ga Yezu ya adem ni ti ahi ma nahay ana tay
ana ma *gozogul. Ahi ma gani nani ana tay ti adaba énjua a Zeruzalem a wudak, mis
day t3hi ana ahar hi ti Melefit ara anjoki ka Magur gayan huaya. 12 Ahi ana tay nahoma :
ga mara magur kasa gayan. 13 Ara asloka wudak nahama, azalakabu mis kru e kidin ga
ndam magri tuwi gayan ni bu, edeki sipgu ga gru balay balay ka tay, ahi ana tay ahkado :
“Nu nabi ti mbatumvu ana nay hayay.” Mak nay nakary aslska, oru e mirkwi gayay ni.
147al nani ti ndam ga kasa gayan tawayay nay do. Nay naken ara aslaka ti t3slororu mis
ndahan kaloy gayay ga mohi ana maslana ya akoru afiyu nan a bay vu ni ahkado : “Napy
hini egi bay geli ti leli mawayay do.”

« 15 Akaba nani dek t3fiya nan a bay ni va sawar. Kalony gani aslokabiya. Ara énjia
ti azalakabu ndam magri tuwi gayan ya edi singu ana tay ni keti. Awayay asarkaba
tambatva ana singu na akada gayay ya ahi ana tay na waw. 16 Nahkay maslana ya ti
enjenjeni ni arakia ahi ahkado : “Bay goro, ana singu ya kdvu balagani ni ti nambatva
ana nar a, ndngatkia ndahan a kru.” 17 Eslini bay ni ahi : “Abslay, nak bay magray tuwi
sulumani. Nihi ti nafiyu kur a bay vu, kegur kasa kru, adaba kagrua tuwi sulumana ana
zlam guziteni hini ya ndvuk na.” 18 Nan ye cu ni day arakia ahi ahkado : “Bay goro, ana
sipgu ya kavu balapani ni ti nambatva ana narn a, naygstkia ndahan a zlam.” 19 Nahkay
bay ni ahi ahkado : “Nak ti ni kagur kasa zlam.” 20 Mak bay magri tuwi nahar arakia,
ahi ahkado : “Bay goro, singu ya kavu ni ti nihi. Nawalki ke kece-kece, nangahukkaba.
21 Nagray nahkay ti adaba nagrafuka angwaz a. Nassra manjohad gayak a, nak mis
zlazladani, kambray mis do. Zlam ya ti nak kafekad ndo ni day kazay, zlam ya ti kizligi
ndo ni day kabaz.” 22 Eslini bay ni ahi ahkado : “Nak ti kagray tuwi sulumani do. Nihi ti
nagrafuka seriya akada ga pakama gayak ya kadomaya na. K3sara manjshad goro a, nu
mis zlozladani, ndmbran mis do, zlam ya ti nafskad ndo ni day nazay, zlam ya ti nizligi
ndo ni day nabaz zla do aw ? 23 Tamal kasera nahkay ti kavi singu goro ni ana ndam
macakalani ndo ni ti kamam ? Nihi naslokabiya ti amal nadia ahar a éwikia.” 24 Mak ahi
ana nday ye eslini ni ahkado : “Zumfena singu na, kdvumikivu ana maslana ya ti gayay
kruani ni.” 25 Nday nakay tshapgrifay, tahi ahkado : “Sipgu tafey kru andava timey, bay
geli I” 26 Eslini ahi ana tay : “Nohi ana kuali nahama, maslana ya ti zlam gayay abu ni ti
atavikivu. Ay maslapa ya ti zlam gayap abi ni ti ku ere ye ti afoy ni day atezafona. 27 Yaw
ndam ya tizirey nu, tawayay ti nagur tay do ni ti gasumubiya tay a, slipum tay ke eri goro
pat pat.” » 28 Yezu ara adem ma *gozogul na nahkay ti oru kama, t3caloru a Zeruzalem
akaba mis ya ti tadebay nap ni.

Yezu enjiyu a Zeruzalem wudak
(Meciys 21.1-11 ; Mark 11.1-11 ; Zen 12.12-19)

29 Ka ya ti toru tinjua a kasa Betfazi ata Betani a gwar ka hama *Oliviye ni va wudak
nahama, Yezu aslor ndam madabay nay ni c, 30 ahi ana tay ahkado : « Dagum a kasa
teguni ya kama gekuali ni vu. Ekinjumiya nahama, akedumi ahar ana wur ga azopgu
moawalani. Wur ga azoygu nani ti maslapa acslkiyu day-day fan ndo. Picehumbiya,

zumubiya. 31 Ay tamal maslana ehindifipa ma ke kuli a, ahi ana kuli: “Kepicehum ti
kamam ?” ti humi ahkado : “Bay geli awayay.” »

32Nahkay nday ya ti Yezu aslar tay ni tasloka, toru. Toru tinjua ti t3di ahar ana zlam ni
dek akada ga pakama gayay ya ahi ana tay ni. 33Ka ya ti nday t3bu tepiceh wur ga azoygu
ni ti ndam ga azongu ni tahi ana tay : « Kepicehum wur ga azongu ni ti kamam ? » 34Eslini
t3hi ana tay ahkado : « Bay geli awayay. » 3> Nahkay t3zibiyu wur ga azoygu ni ana Yezu,
tabaki azana ti Yezu m3calkiyu, mak acalkiyu. 3¢Ka ya ti Yezu nay abu akoru ni ti mis
tapabivoru azana gatay e divi vu.

37 Toru tinjua ka malay ya tondakia ahar ka hama Oliviye ga moroni a Zeruzalem
a nahama, mis ya ti tadsboru nan ni dek tadagiki ka mazlebay Melefit ana mamarani
azuhva zlam ya nday tipi, mis ndahan tipi day-day ndo ni. Tazlah, 38t3dem : « Bay Melefit
magri sulum gayan ana *bay gadakani ya ara ana slimi gayan a ni | * Melefit nan agavala
avia manjshad sulumana ana mis a. TAzlsbay nan a hud melefit bu ! »

39 Ndam *Feriziyen ndahay tabu eslini e kidiy ge mis dal-dalani ni bu. T3hi ana Yezu
ahkado : « Musi, hi ma ana ndam madabay kur ni ti t3lakakaba, t3zlah ba. » 40 Yezu
ara écia pakama gatay na ti ahi ana tay ahkado : « Nahi ana kuali nahama, tamal nday
talakakaba ti akur atazlah. »

Yezu etuwi ndam Zeruzalem

41Ka ya ti Yezu énjua a Zeruzalem a wudak, épia kesa na ti etuwi ndam ga kaesa nani.
42 Adom ahkado : « Tamal ti lekalam day kdsaruma ahomamam kengatum manjshad
sulumani akaba Melefit kana nahama, akal kangatuma andava. Ay nihi ti mangahkiani
ke kuli, kipum do. 43 Nahkay nihi ti vad gani amara, ndam ezir gekuli atara teveliy
kasa gekuli ni tekesl, atoabivu zlam ana kuli e divi bu dek ga macafona kuali ga maharana,
atshurkiyu ke kuli ana silik. 44 Atabazl kuli dek, etembedkaba ahay gekuli a dek besek-
besek, atamborki akur ka ahar ga akur nahan do. Adaba mam, k3sarum sarta ya Melefit
ara amonjaya kuli a ni ndo. »

Yezu a ahay gadakani ge Melefit ni bu
(Meciys 21.12-17 ; Mark 11.15-19 ; Zey 2.13-22)

45 Toru tinjua a Zeruzalem a ti Yezu ahuriyu a dalaka ga *ahay gadakani ge Melefit ni
vu. Eslini adi ahar ana ndam masakumoru zlam, mak anjoki ka magaraya tay e mite va.
46 Ahi ana tay ahkado : « Abu mabakiani a Wakita ge Melefit bu, Melefit adom : “Ahay
goro nahama, emigi ahay ga *mahangalavlii Melefit.” Ay lekalum ti kambatumkaba, egia
ahuzl ga ndam akal a.t »

47 Kaloy gani nay abu a dalaka ga ahay ge Melefit ni bu, acahi zlam ana mis kslavad.
Eslini gaddkani ga ndam *mangalabakabu mis akaba Melefit ni akaba ndam *masar
Wakita ge Melefit ni tadsbafen divi ge mijin nan. Goeddkani ga ndam *Zude ni day tawayay
mijiy narn. 48 Ay ti tapgatfopa divi gana ndo, adaba ndam Zude dek tawayay ma ga Yezu,
t3bu tabi slimi ana ma gayar ya adem ni lala.

20
Tuwi ga Yezu ya agray ni ti way avi divi gani way ?
(Meciyw 21.23-27 ; Mark 11.27-33)
1Yezu nar abu eslini a Zeruzalem ti a vad nahar ahuriyu a dalaka ga *ahay gadakani ge

Melefit ni vu. Nay abu acahi zlam ana mis, ahi *Ma Muweni Sulumani ana tay nahama,
godékani ga ndam *mangalabakabu mis akaba Melefit akaba ndam *masar Wakita ge
Melefit akaba gaddkani ndahay tarokia, 2 tahi : « Hi ana leli, kagray tuwi hini nahkay ti
kapgat divi gani ti eley ? Way avuk divi gani way ? » 3 Yezu ahaygrifey ana tay, adom :
« Nu day nihindifina zlam bslan ke kuli a. Hongrumufar : 4 *baray ge Zen ya abaray mis
ni ti njada gani Melefit avi tak, tok day ti mis tavi aw ? »

* 19:38 Manjay Limis 118.26. T 19:46 Manjay Izayi 56.7 ; Zeremi 7.11.

5 Tara ticia ma na nahkay ti tagray gejewi e kidiy gatay bu, todem : « Tamal mahi :
“Melefit aslorbiyu nap” hi nahama, ara ahi ana leli: “Kagssumkabu pakama gayay ni
ndo ni ti kamam ?” ¢ Ay tamal madom: “Mis t3vi njeda gani” ti ndam geli ni dek
etizligi leli ana akur, adaba tddam Zey ti bay mahangaray *pakama ge Melefit. » 7 Nahkay
tdhangrifan, tahi : « Maslana ya ti avi divi gani ni ti leli m3asar do. » 8 Eslini Yezu ahi ana
tay : « Nu day nadafi bay ya ti avu divi ge tuwi ya ti nagray ni ana kuli do bilegeni. »

Ma gozogul aki ka ndam mawas vadan
(Meciyw 21.33-46 ; Mark 12.1-12)
9Eslini Yezu ahi ma *gozogul hini ana mis ni. Adem ahkado : « Zal nahay abu nahama,

3javii man ga zlam * a vadan gayay vu. Kalay gani afivll vaday ni a ahar vu ana mis ti
tdwas, mak asloka, oru e mirkwi ga mapasiyani zlam gayarn). 10 Sarta ga mapalay baza ga
zlam ni ara énjia ti bay ga vadan ni aslarbiyu bay magri tuwi afa ga ndam mawas vadar
ni ti tshalikaboru ja gani gayan. Ay bay magri tuwi ni ara énjia ti ndam mawas vadan ni
tdgas nar, t3zIab, mak tagaray narn), arapa day azay a ahar vu ndo. 11 Eslini bay ga vadan
ni aslarbiyu bay magri tuwi nahan keti. Ara énjia ti ndam mawas vaday ni tindivi nan
cud cud, tazlab nany, mok tagaray nar), arana day azay a ahar vu ndo daya. 12Bay ga vadar
ni aslarbiyu bay magri tuwi naharn keti. Ara énjia ti ndam mawas vadan ni tasi ambalak
mok tdzaba nan a vadan ni ba, tataloru. 13 Bay ga vadan ni ara ecia ere ye ti agravu na
ti ahi ana ahar: “Nihi ti nagray ni mam ? Nihi nahama wur goro abu, nawayay nay
dal-dal, naslaroru nay afa gatay. Eminjua ti atagasiki ma.” Nahkay aslarbiyu nan. 14 Ay
ndam mawas vaday ni tara tipia wur na nar abu ara ti tdzlapay e kidiy gatay bu, tddem
ahkado : “Nap teguni ti mekeji gayan. Makadum nary ; nahkay ti vaday ni emigi geli.”
15 Ara énjikia ka tay a ti tdgoes nan yaw, tdzaba nan a vadan ni ba, toru takad. »

Eslini Yezu ehindifina ma ka tay a, ahi ana tay ahkado : « Bay ga vaday ni amaslakabiya
ti amagri mam ana ndam mawas vodany ni mam ? 6 Amara mabazl ndam mawas vaday
ni, mak amavi vaday ni ana mis ndahan. » Mis ya t3bu eslini ni tara ticia ma gayay ya
adom na ti todom : « Ere nani ti agravu day-day ba ! »

17Eslini Yezu amanjalay ana tay lala, ahi ana tay ahkado : « A Wakita ge Melefit bu ni
ti abu mabakiani :

“Akur nahan abu ti ndam malam ahay tawayay magray tuwi ana nay ndo.
Ay ti akur gani nani égia akur ya akay ahay na dek sawan.”

« Ma gani nani ti lekulum kadesmum awayay ademvaba ti ahamamam ? » 18 Ahi ana tay
keti: « Akur gani nani nahama, tamal maslana adadkiya ti maslana nani amahubkaba
yguc nguc. Ay tamal akur ni adskia ti ni amangsladkaba nan a. »

19 Ndam *masar Wakita ge Melefit akaba gaddkani ga ndam *mangalabakabu mis
akaba Melefit ni t3sora Yezu adomki ma gozogul ni ti ka tay. Tara tdsora ti tadsbay divi
ga magas nar ke weceweceni huya. Ay ti tisliki magas nan ndo, adaba angwaz awarfana
tay ke mis ya t3bu eslini dal-dalani na.

Hadam ya tapali ana bay ga ndam Rom ni
(Meciys 22.15-22 ; Mark 12.13-17)
20Eslini gaddkani nday nani tabu tabi slimi ana Yezu, taslarkibiyu ndam gatay ndahan :
ndam nday nani tawayay ti Yezu mamanjaley ka tay akada nday ndam jireni, tawayay
ti mddom ma magoadavani ti tdgaski nay. Gaddkani nday nani tagray nahkay ti adaba
tawayay tagasi nan ana bay ga ndam *Rom ya agur had *Zude ni, ti magrafona seriya.
21 Nday naker tara tinjikia ti t3hi ahkado : « Musi, m3asara nak ti ere ye ti kedoem akaba
ya kacahi ana mis ni ti dek jiri. Nak ti kicirkaba mis a do, kamanjaley ana tay kala-kala,
kacahi zlam ya ti Melefit awayay ni ana tay ana jiri gani ciliy. 22 Nahkay ti Melefit avia
divi ana leli a ga mabshadi hadam ana *bay godakani ga ndam Rom a tak, avi ana leli ndo
waw ? » 23 Yezu ara asarikia zuh ana tay a nahama, ahi ana tay : 24 « ga ngazlumubiya

* 2009 Ma 1 i ti *vi T 20:17 Limi

singu akur-akurana nimi. » Tara tangazlia ti ahi ana tay ahkado : « Aki ka singu hini ti
mazavu ga ahar ga way 7 Slimi mabakiani ni ti ga way ? » Tshapgrifen, tahi: « Ga bay
*Sezar.¥ » 25 Eslini nan naken ahi ana tay ahkado : « Tamal nahkay ti haygrumi zlam ga
bay Sezar zlam gayay, ge Melefit ti ni hapgrumi ana Melefit zlam gayan. » 26 Nahkay
tisliki magaski Yezu ka ma magudarana ke meleher ge mis ni ndo. Ma gayar ya ahi ana
tay ni agria ejep ana tay a, nahkay tolakakaba te-te.

Mis amata ti apgaba e kisim ba ededin a waw ?
(Meciys 22.23-33 ; Mark 12.18-27)

27Ndam *Seduseyen ndahay tarakia ka Yezu a. Ndam Seduseyey ti todom mis amota
ti apgaba e kisim ba koksah. Nahkay nday nakay tihindifina ma, 28 tahi : « Musi, Muwiz
abiki ana leli a wakita gayay ni bu, adem ahkado : “Tamal mis nday ka may gatay, balay
gani ada wal a, mok amata, wal gayan ni éwii wur ndo nahama, ahar adem wur ga menani
azay wal ni, ti tiwia mekeji ana wur ga manani ya amat na.” § 29 Yaw mis ndahan t3bu
adaskala ka may gatay. Godakani gatay ni ada wal a, ewifina wur a ndo, mak amatkia.
30-31 Ara amata ti mimbiki gayan ni azay wal ni amatkia, nany ya mahkar ni day agray
nahkay. Nday adaskelani ni dek taza wal na, tiwifipa wur a ndo mak tdmota. 32 Kalay
gani wal ni day amota. 33 Ay ka fat ya ti mis atanggaba e kisim ba nahama, wal ni ti way e
kidin gatay bu amazay way ? Nday adaskalani ni dek taza nay a ni. »

34 Yezu naken ahangrifsy ana tay, adem ahkado : « Ka sarta hini ti zawal akaba wal
tohalvu. 35 Ay nday ya ti Melefit agaskabd tay a, atomata mak atangaba e kisim ba,
atanjshad ka malan muweni ya Melefit amagraya ni ti zawal ataday wal va do, wowal day
ataday zawal va do. 3¢ Nday gani tdmot day-day va do, tigi akada ga *maslor ge Melefit
ni. Nday baza ge Melefit, adaba tangaba e kisim ba. 37 Ge mis ya atangaba e kisim ba ni
ti Muwiz day abakia ma gana a wakita gayan ni ba lala. Ka sarta ya épi maygahaf ya aku

agos ni ti adom Bay geli ti nan Melefit ga Abraham, Melefit ga Izak, Melefit ge Zekup. *
38 Melefit ti nan Melefit ga ndam ya ana sifa ni, do ni ti ga nday ya tdmata ni do. Adaba
ke eri ge Melefit ti nday dek t3bu ana sifa. »

39 Yezu ara adoma ma na nahkay ti ndam ndahay ya *tdsora Wakita ge Melefit a ni
t3hi : « Musi, pakama gayak ya kadom ni ti abslay. » 40 Tsdom nahkay ti adaba angwaz
awarfana tay ge mihindifina ma ndahap a.

Bay gadakani ya amara ni ti nay way ?
(Meciyw 22.41-46 ; Mark 12.35-37)
41Yezu ahi ma ana tay keti. Adom ahkado : « Mis tddom *Krist *Bay gadakani ya amara
ni nay *Wur ge Devit ti ahamamam ? 42 Adaba Devit ana ahar gayan adom a wakita ge
Limis bu :
“Bay Melefit ahi ana bay goro :
Njshada gwar ka ahar ga daf goro a, a malay ga gadakani va.
43Ndam ezir gayak ti anabohad tay ke meleher gayak
akada ga zlam ga bay ya abaki asak ni, ti k3calki ka tay.” T »
44 « Nadam nahama, Krist nani ti Devit azalay nay bay gayay ti, tazalay nay wur ge
Devit keti ti kamam 7 »

Ndam masar Wakita ge Melefit ni
(Meciyw 23.1-36 ; Mark 12.38-40)
45Ka ya ti mis dek tabu tabi slimi ana Yezu nahama, Yezu nakay ahi ana ndam madabay
nay ni ahkado : 46 « Bumvu slimi, do ni ti ndam *masar Wakita ge Melefit ni atagosay kuli.
Nday ti tawayay mabakabu magudi, tesawaday ana nar riya ; tawayay ti mis togri sa ana
tay ke meleher ge mis dek ; tawayay manjshadvani e kursi ga gaddkani vu a ahay ga

¥ 20:24 Ka singu gatay lu ti ndam Rom tagrakiaya mazavu ga bay gadakani gatay a, tabaki slimi gayan
daya. § 2028 manjay Mimbiki 25.5-6. * 2037 Manjay Mahorana 3.2,6. T 2043 Limis 110.1.

*mahapgalavi Melefit bu akaba ka malay mazum zlam ga wumari. 47 Nday gani nani ti
tazum ahay ga wal madakway mok topaski ka mahoangalay Melefit, tawayay ti mis tsdom
nday ndam jireni. Tagray nahkay ti Melefit amagrafona seriya ka tay a, amatrab tay
atama ga ndam magudar zlam ndahan na. »

21

Sadaga ga wal madakway ya arana gayan abi ni
(Mark 12.41-44)
1Yezu eheliy eri, epi ndam ge elimeni t3bu tabiyu singu a malay mabiyu singu ga

sadaga ni vu. Napy abu amanjaley ana tay nahkay ti 2 épi wal madakway nahay arana
gayay abi, abiyu sipgu akur-akurani cib-cibeni cu. 3 Yezu naken ara épia ti adem ahkado :
« Nohi ana kuli nahama, wal madakway hini ti arana gayan abi, ay singu ya ti abiyu ni
atama ge mis ndahap ya t3biyu na dek. * Adaba mis ndahay ni dek tagray sadaga nahama,
tabiyu singu ya tagejonifan ka tay, tasar ere ye ti tagray ana nan ni va do ni, wal hini ti ni
arana gayarn abi, ay ti abiya sipgu ya afey na dek. Singu gayan nahay ga masakum zlam
moazumani agajanifen ndo. »

Yezu adom etembedkaba ahay gadakani ge Melefit na
(Meciyw 24.1-2 ; Mark 13.1-2)
5> Mis ndahay t3bu tezlapaki ka *ahay gadakani ge Melefit ni. Todomki ma ka akur
gadékani ya tedezl ahay ni ana nay ni akaba zlam mabaslani ya tahalibiyu ana Melefit
a ahay ni bu ni. Yezu ara écia ma gatay na ti adom : ¢ « Zlam hini ya kamanjumley ni
dek ti, vad nahay amara nahama, etembedkaba ahay na besek-besek, ku akur balay day
amanjshadki ka akur nahay va do. »

Yezu azlapaki ka sarta ya amara ni
(Meciyu 24.3-14 ; Mark 13.3-13)

7Tara ticia ma ga Yezu na ti t3hi : « Musi, ere gani amagravu ti ananaw ? Amasarkaba
sarta ya ere nani amagravu wudak na ti ahamamam ? » 8 Yezu ahangrifoy ana tay, adom
ahkado : « Bumvu slimi, maslana agosay kuli ba. Adaba mis kay atara, ku way way do
amadom nap ti nu, amadam nay ti *Bay godakani ya amara ni ; amadem sarta gayar
énjia. Ku tadom nahkay nangu ni, kadebum tay ba. ° Mis atagray silik, atakadfenva ka
ngumna daya, ekicam ma gani. Kicama ti kagrum angwaz ba. Ahar adsm zlam nday nani
tagravu kwa. Ku tamal tagrava nahkay napgu ni, mandav ga duniya huaya do. »

10 Yezu ahi ana tay keti : « Ndam ga had ndahan atakadvu akaba ndam ga had ndahan,
babay ndahan akaba babay ndahay. 11 Had amadaday dal-dal a kesa ndahar) bu, a kasa
ndahan bu luwir amagray, a kesa ndahay bu ni ti ni armewer amagss mis kay. Zlam
ndahan ya tasay angwaz dal-dal ni atagravu ka had akaba a hud melefit bu, nahkay mis
atasar arapa ara agravu wudak.

12« Ay wudaka zlam gani nday nani dek atagravu nahama, mis atages kuli, atagri daliya
ana kuli, atahaloru kuali a ahay ga *mahangalavii Melefit vu ga magrafana seriya ke kuli
a, atabiyu kuli a dangay vu. Atahaloru kuli ke meleher ga babay, ke meleher ga gaddkani
gangumna daya, adaba lekulum ndam goro : 13 nahkay akengstum divi ti etici ma gekuli
ya akazlapumku ni. 14 Ay ere ye ti amagravu ni ti ahali ahar ana kuli ba simiteni : ka
ya ti atahaloru kuli ké meleher gatay ga magrafena seriya ke kuli a, tihindifina ma ke
kuli a nahama, ma ya ti akehumi ana tay ni ti angwaz amawarki kuli do. 15> Adaba ere
ye ti akadomum ni akaba masar zlam gani dek ti nu nuani anadafiki ana kuli. Nahkay
ti maslanga amolabi e kidiy ga ndam ezir gekuli ni bu amawalki kuali ka pakama bi. 16 Ka
sarta gani nani ndam ya atagos kuli ti tAgrafopa seriya ke kuli a ti ata bon gekuli, ata
moay gekuli, baza ga may gekuli, ndam gekuli akaba zlababa gekuli. Atabazl mis ndahay
e kidiy gekuli bu ni ti azuhva tay. 17 Mis dek etizirey kuli adaba lekulam ndam goro. 18Ku
tamal nahkay nangu ni, ku mahar ga ahar gekuli balay tekedi amadoru a had do. 1° Tamal

a hud ga daliya nani bu kambranyum nu do nahama, akengstum sifa ya ti Melefit amavi
ana kuli ni. »

Yezu adom etembed Zeruzalem
(Meciyw 24.15-21 ; Mark 13.14-19)

20 Yezu adom keti: «Ka ya ti ekipuma ndam silik tevelinia ahar ana Zeruzalem a
tekesl nahama, sarumki sarta enjia, atazum kasa ni, etembedkaba ahay a dek. 2! Ka sarta
gani nani ti ndam ya ka had *Zude ni ahar adom tacuhworu a homa vu; ndam ya ti a
Zeruzalem ni ahar adom tdharaya tasloka ; ndam ya ti a kasa cib-cibeni bu ni ti ni toru
tdhuriyu a Zeruzalem ba. 22 Adaba a vad nday nani bu ni ti Melefit amatrabvli ndam
ga kasa nani ; ere ye ti adom a Wakita gayan bu ni dek amagravu. 23 Ka sarta gani nani
ti wél a hud akaba nday ya ti baza tafey ka tay ka ahar ni atasay cicihi! Ndam ga had
nani atacakay daliya dal-dal, adaba Melefit amazumki baruv ka tay. 24 Atara tabazl mis
ndahay e kidiy gatay bu kay ana maslalam, ndahan ni ti ni ategss tay, atohsloru tay
ka had gorgarani dek, tigi evidi. Eslini ndam ya ti t3faki ahar ke Melefit do ni atazum

Zeruzalem ga njada. Ataguroru duk abivoru ana mandav ga sarta ya Melefit avi ana tay
ga magurani ni. »

Mara ga Wur ge Mis a
(Meciyw 24.29-31 ; Mark 13.24-27)

25 Yezu adom keti : « Zlam ndahan amagrakivu ka fat, ke kiyi akaba ka ata boygur. Mis
etipia ti atesar arana abu ara agravu. Zlam ndahan amagravu ka had : amad amadaday
*daluv gadakani, dsluv ni amahanday. Zlam nday nani atssi angwaz ana mis ga moalay
ni dek : baruv amatikaba ana tay a. 26 Ka sarta gani nani ti zlam ya ti amagravu ka had
ni amshali ahar ana mis, ataded ana angwaz tazlazl-zlazl, adaba zlam njada-njadani a
hud melefit bu atadaday a malay gatay bu. 27 Ka sarta gani nani ti mis etipi nu *Wur ge
Mis anara a maklabasl ba ana njada kay akaba masladay goro a. * 28 Ay lekulum ti ka ya
ti zlam nday nani tdbu tagravu nahama, cikema lala, zum njada ti kdmenjumoru kama,
adaba sarta ge Melefit ya ahangay kuli ni enjia wudak. »

Yezu azay mazavu ga may) ga waruv
(Meciys 24.32-35 ; Mark 13.28-31)

29 Yezu ahi ma ana tay ana ma *gozogul, adosm ahkado : « Manjumki may ga *woruv
akaba man ga zlam ndahay ni. 30 Kipum ti nday tabu tidi nahama, kdssruma madardar
énjia wudak. 3! Nahkay day tamal kipuma zlam ya n3hi ana kuli ni nan abu agravu
nahama, sarumki *Magur ge Melefit eénjia wudak. 32 Nahi ana kali nahama, wudaka mis
ya tabu ka dala nihi ni tamat dek ti zlam nday nani dek amagrava day kwa. 33 Malay
ya agavala akaba malay ya a ga had ni amandav, ay ti ma goro ya nadem ni amandav
day-day do. »

Bumi slimi ana ahar gekuli

34Yezu adam keti : « Bumi slimi ana ahar gekuli, kdvumi vu gekuli ana zum ga makad
kuli ba. Zlam ga duniya egi eri ana kuli ba daya, do ni ti vad gani nani amarakia ke kuli
a ka masarki gekuli do. 35 Vad gani nani amarakia ke kuli a akada ga kembazl ya ages
zlam ndacani ni. Adaba vad gani nani eminjikia ti ka ndam ga duniya dek, maslana balar
tekedi amatam do. 3¢ Nahkay njshadum eri, hangalum Melefit a sarta bu dek ti m3vi
njada ana kuli ga matamfanana ka zlam ya ti ara agravu na dek, ti angwaz awar kuli ge
micikeni ke meleher ga *Wur ge Mis ba. »

37 Kalavad Yezu acahi zlam ana mis a dalaka ga *ahay gadakani ge Melefit ni bu ga
molafat ; ga moalavad ti ni aharaya, akoru andshad a hama ya tazalay *Oliviye ni bu.
38 Kola miledu du mis dek takoru a dalaka ga ahay godakani ge Melefit ni vu ga mabi
slimi ana pakama gayar) ya adom ni.

* 21127 Manjay Deniyel 7.13.

22

Godakani ga ndam Zude tawayay tijin Yezu
(Meciys 26.1-5, 14-16 ; Mark 14.1-2, 10-11)

1 Wumari ga ndam *Zude ya tozumvu dipen *miwisigeni do ni enjia wudak : tazalay
wumari gani nani *Pak. 2Ka sarta gani nani ti gaddkani ga ndam *mangalabakabu mis
akaba Melefit ni akaba ndam *mosar Wakita ge Melefit ni tagray sawari ge mijiy Yezu
akal-akal. Tagray akal-akal ti adaba angwaz awarfapa tay ke mis dal-dalani na. 3 Eslini
*Seteni ahuriviyu ana Zudas. Zadas gani, slimi gayan nahany ni Iskariyot, nan balay ga
ndam *asak ga Yezu kru mahar cueni ni. 4 Seteni ni ara ahuriviya ti Zudas nakesy arakioru
ka gaddkani ga ndam mangalabakabu mis akaba Melefit ni akaba ka babay ga ndam slewja
ya tajagay *ahay gadakani ge Melefit ni. Oru ti ga magray sawari akaba tay ga madafiki
Yezu ana tay ti t3gesa nan a. 5 Nday naker tara ticia ma gayay na ti tsmera dal-dal, tohi :
« Mavuk singu. » ¢ Zudas naken agaskabd ma gatay na. Nahkay adsbay divi ahemamam
ti ara adafiki Yezu ana tay ti tages nan ka masar ge mis do ni.

Toslamalikabu moalary ga wumeri ga Pak ana Yezu
(Meciyw 26.17-25 ; Mark 14.12-21 ; Zer) 13.21-30)

7 Vad ga wumari ge dipen *miwisineni do ni énjia. A vad ga wumeori ga *Pak nani
ti tislini baza tambak ana Melefit. & Nahkay Yezu aslor ata Piyer nday ata Zer, ahi ana
tay ahkado : « Dagum kaslamalumikabu zlam mazumani ga Pak ana leli. » 9 Nday naken
tihindifina ma, t3hi ahkado : « Kawayay ti moéru maslamalakabu eley ? » 10 Ahi ana tay :
« Ekinjumiya a kosa gadakani va nahama, akebumkabu ahar akaba zal nahar acahbiya
yam a mandaray va. Ekipuma nay a ti desbumiyu nay a ahay ya nay ahuriyu ni vu.
11 Akshurumiya ti humi ana bay ahay ni ahkado : “Musi geli adom : Ahay goro yati anara
nazumviyu zlam ga wumari ga Pak ni akaba ndam madabay nu ni ti neley ?” 12Eslini bay
ahay ni amadafiki ahay nahay gadakani ka ahar ga ahay nahay ana kuli, zlam dek avu
andava. Slamatumkabu zlam mazumani ni ti eslini. » 13 Nahkay nday nakar tasloka, toru
t3di ahar ana zlam ni dek akada ga pakama ga Yezu ya ahi ana tay ni, mok t3slamalakabu
zlam ga wumaori ga Pak ni.

Yezu avi daf ge Melefit ana ndam madabay nay ni
(Meciys 26.26-30 ; Mark 14.22-26 ; 1 Korey) 11.23-25)

14 Sarta ga zlam mazumani ara énjia ti Yezu akaba ndam *asak gayan ni toru tanjshad
ka moalay ga mazum zlam ni. 15 Eslini Yezu ahi ana tay : « Sarta goro ga macakay daliya
énjia wudak. Wudaka nacakay daliya ni ti nawaya mazum zlam ga wumari ga *Pak hini
akaba kuli a dal-dal. 16 Nohi ana kuli nahama, anazumkivu zlam ga wumari ga Pak ni va
do, si ka ya ti Melefit emendeverinaba tuwi gana a Magur gayan ba ni kwa. » 17 Ara adam
ma nahkay ti azay hijiyem akaba zum, agri susi ana Melefit, ahi ana tay : « Zuma, sum
lekalum dekeni. 18 Nohi ana kuli nahama, kwa kani nisi zum ga wur ge *vin va do, si a vad
ya *Magur ge Melefit eminjia ni day kwa ti enisi. » 19 Kalay gani azay *dipen, agri susi
ana Melefit, eésekaba, avi ana tay, ahi ana tay : « Hini hi ti aslu ga vu goro : navay ti ga
mahoangay kuli. Grumoru nahkay, ti kdjalumku ahar. » 20Ksley ga mazum zlam ni ti azay
hijiyem akaba zum ni keti, avi ana tay akada ya avi dipen ana tay ni, ahi ana tay : « Ana
zum ge hijiyem hini ti Melefit awalkabu pakama gayar akaba ge mis ; mawalvani nani ti
muweni. Awalkabu ti ana mimiz ga vu goro ; mimiz goro ni amaygazaya a vu goro ba ti
ga mahangay kuli. » 21 Ahi ana tay keti : « Nodom nahama, maslana ya ti amasakumoru
nu ni ti nay abu mazumkabu zlam. 22 Nu *Wur ge Mis nara namat akada ge Melefit ya
adom ni, ay maslana ya ti asskumoru nu ni ti amasay cicihi ! » 22 Ndam asak gayar ni tara
ticia ma gayay na ti tihindivu, tddom way e kidiy gatay bu amagray ere gani nani way.

Godakani ya atam mis ndahay ni ti way ?
24 Ndam *asak ga Yezu ni tagray gejewi e kidiy gatay bu, tddom : « Way gadakani e
kidin geli bu atam leli ndahan ni way ? » 25 Yezu ahi ana tay : « Babay ga had ndahan

tagur had gatay : goddkani ndahay e kidiy gatay bu tawayay ti mis tezalay tay ndam
moagri zlam sulumani ana mis. 26 Lekulam zla nahama, agravu akada nani e kidiy gekuli
bu ba simiteni. Ay e kidiy gekuli bu ti maslana ya ti nay godakani atama kuli ndahay
na ti manjohad akada ga wur guziteni kwa saway. Nahkay day maslana ya agur kuli
ni manjohad akada ga bay magri tuwi ana mis ni. 27 Nadom nahama, e kidin ga bay ya
tazibiyu zlam mazumani nday ata maslana ya azibiyu ni bu ni ti way gadakani ni way ?
Godakani ti bay ya tazibiyu zlam ni do aw ? Ay nu nangu ni nabu e kidiy gekuli bu akada
ga maslana ya ti azibiyu zlam mezumani ana mis ni. 28 Lekulum ti kobum akaba nu;
ku ka ya ti mis tawayay nu ndo naygu ni kdmbrapum nu ndo. 2° Nahkay nu ti nagray
ahamamam ? Baba avua bay a, nu day navi bay ana kuli bilegeni a Magur goro bu akada
gayap ya avu ni. 30 Nahkay zla ti akezumum zlam akaba ekisum zlam akaba nu a Magur
goro bu. Akanjshadumviyu e kuarsi vu ga magrafona seriya ke dini kru mahar cueni ge
Izireyel na daya. »

Yezu adom : « Piyer amadom asar nu do »
(Meciys 26.31-35 ; Mark 14.27-31 ; Zey 13.36-38)
31Yezu ahi ma ana Piyer, adem : « Simu, Simu, ci day : lekalum ti *Seteni ehindifina

kuli ké Melefit a, awayay agri ana kuli akada ge mis ya ti atabalakia hilfi ga zlam gayan
a ni. 32 Ay nu zla ti nahangala Melefit a ti kdmbran mafoku ahar ba. Ekijikia ke divi a,
ay ti akengekiya. Akangakiya ti vi njada ana baza ga muk ni. » 33 Piyer ahangrifen, ahi :
« Bay goro, nagaskabu ga morakabani ata nak a dangay vu, ku ga mematkabani ata nak
day noagaskabu. » 34 Ay ti Yezu ahi ahkado : « Piyer, nshuk nahama, kani kani a a hud ga
moalavad bu, wudaka agwazl azlah ti akadem sak mahkar kasar nu do timey. »

Mbici, mbolu akaba maslalam
35 Yezu ahi ana tay ahkado : « Ka sarta ya ti naslar kuli, ku mbici, ku mbolu, ku kimaka

day kdhalum ndo ni ti, mam ahacikiva ana kuli a mam ? » Tahangrifan, t3hi: « Abi. »
36 Ahi ana tay : « Ay nihi ti maslana ya ti singu avu e mbici gayan bu nahama, maza,
ku zlam gayay a mbolu bu day méaza akaba nay a. Maslana ya ti maslalam gayarn abi ni
day m3sokumoru azana gayay ti mdsaskum maslalam ana singu gani. 37 Nohi ana kali
nahama, maslana ya ti Melefit adom a Wakita gayan ni bu: “Atacalkivu nan akivu ka
ndam magudar zlam” * ni ti, maslana gani nani ti nu. Pakama gani nani si agrakuvu
kwa. » 38 Eslini t3hi ahkado : « Bay geli, maslalam nday hi cu. » Nan naken ahi ana tay :
« Eslia ahkay. »

Yezu ahangalay Melefit ka hama Oliviye
(Meciyw 26.36-46 ; Mark 14.32-42)

39 Yezu aharaya, dru ka hama *Oliviye akada gayan ya agray kalavad ni. Ara aharaya
ti ndam madabay nay ni tadsboru nay kalay. 40 Toru tinjua eslina ti Yezu ahi ana ndam
madabay nan ni ahkado : « Hoapgalum Melefit ti kijumkia ke divi a ka ya ti *Seteni esipet
kali ni ba. » 41 Eslini Yezu nakan aslakafona ka tay a, oru cak. Oru énjua nahama, abshad
mirdim grik, ahapgalay Melefit, 42 adom ahkado : « Baba, tamal kawayay ti hadakfua
daliya hina, ndcakay ba ti. T Ku nddom nahkay nangu ni, kagray ere ya nu nawayay ni ba,
gray ere ye ti nak kawayay ni sawan. » [ 43 Eslini *maslar ge Melefit aharkiaya e melefit
ba, avi njada. 44 Baruv atikaba dal-dal, nahkay nay nakesn akadvu ana mahangalakivu
Melefit ; endif gayay andalaya akada ge mimiz na ndal ndal a ga had a.]

45 Ara ahangala Melefit a nahkay ti écikaba cokwad, angakia ka ndam madsbay nan na.
Adi ahar ana tay nday e dawir bu, adaba tamatabkaba ana majalay ahar a. 46 Nan nakan
ahi ana tay : « Kinjum duwir ti kamam ? Cikumaba, hangalum Melefit ti kijumkia ke divi
a ka ya ti Seteni esipet kuli ni ba. »

* 2037 lzayi53.02. T 22:42 Ahalay ti ma ga Yezu ya adom ni ti nahkay hi: « Hodakfua hijiyem
hina. » A Wakita ge Melefit ya ahaslani ni bu ni ti tddom mazum baruv ge Melefit ti akada
zum e hijiyem bu, mis tisi ti akad tay.

Tagas Yezu
(Meciyw 26.47-56 ; Mark 14.43-50 ; Zer) 18.3-11)

47Ka ya ti Yezu nay abu azlapay nahkay ni ti mis kay t3bu torakia. Nay ya tozalay nay
Zudas, nay biliy ga ndam *asak ga Yezu kru mahar cueni ni, adibiyu kama ana tay. Tara
tinjia ti Zudas naken arokia ndorona ka Yezu a ga mogri sa ana mafoki ma ka tuwer a. ¥
48 Eslini Yezu ahi : « Zudas, kesskumoru nu *Wur ge Mis ti ana magru sa nahkay hi zla do
aw ? » 4 Nday ya t3bu akaba Yezu ni tara tipia ere ye ti agravu na ti t3hi ana Yezu : « Bay
geli, makadvu akaba tay ana maslalam geli ni aw ? » 50 Eslini mis biliy e kidiy gatay bu asi
maslalam ana bay magri tuwi ana gadakani ga ndam *mangalabakabu mis akaba Melefit
ni, asifana slimi ga ahar ga daf a handad. 5! Ay Yezu adom : « Mbrayum, éslia nahkay. »
Mak énjifiy ka malay ge slimi ga maslana nani, ahaygaraba nay a.

52 Kalay gani Yezu ahi ma ana gadakani ya tara ga moges nan a ni. Nday nani ti
gadékani ga ndam *mangalabakabu mis akaba Melefit akaba gaddkani ga ndam majagay
*ahay godakani ge Melefit akaba gadékani ndahay. Ahi ana tay ahkado : « Kadegumkua
ana maslalam akaba aday a, kagasum nu akada nu zal akal, 53 ambatakani do nabu akaba
kuli a dalaka ga *ahay gadakani ge Melefit ni bu kalavad. Ay ti kinjumfu ndo timey ! Ay
nihi ti sarta ge tuwi gekuli akaba ge *Seteni bay magur malay ziy-zineni ni énjia. »

Piyer adom nay aser Yezu do
(Meciya 26.57-58, 69-75 ; Mark 14.53-54, 66-72 ; Zer) 18.12-18, 25-27)

54 Eslini mis ni t3gas Yezu. Tara tdgesa nan a ti tdzoru nap, t3fiyu nan a ahay
ga gadakani ga ndam *mangalabakabu mis akaba Melefit ni vu. Piyer ti ni nan drip
adababiyu Yezu. 55 Toru tinjua ti mis tébefta aku a dalaka ba, nday tabu tanjafen. Piyer
day anjohadkivu ka tay. >¢ Nday t3bu tonjafsy ka aku ni nahkay ti wal nahan abu, agray
tuwi eslini. Ara épia Piyer a manjshadani ké eri ga aku na ti amanjalen lala, adom :
« Maslana hini day mis ga Yezu. » 57 Eslini Piyer ahi: « Aha, nasar nan do timey, wal
hini. »

58 Ara Apasa bal ti zal nahar &pia Piyer a keti, ahi : « Nak day ndam gatay gani. » Piyer
nakan ahi : « Nu mis gatay do timey, maslana goro. »

59 Ara aposa keti ka ahar gana agray njemdi balan nahama, maslana nahan ambran ma
ganindo, adem : « Edediny nay mis ga Yezu, adaba nay zal Gelili. » ¢ Piyer ahi : « Maslapa
goro ni, nasar ere ye ti kadomku ni do. » Piyer nay abu azlapay nahkay ti agwazl azlah
huaya. ! Eslini Bay geli ambatkibiyu ma ke Piyer, amanjalopbiyu ndekwa. Nahkay Piyer
nakan ma ga Bay geli ya ahi : « Kani kani a wudaka agwazl azlah ti akedom sak mahkar
kasar nu do timey » ni angiaya a ahar ba. 62 Eslini aharaya e mite va, etuwi dal-dal.

Teyefin ka Yezu
(Meciys 26.67-68 ; Mark 14.65)
63 Nday ya tajegay Yezu ni teyefin, tazlab nan. ¢4 Takambabhi eri, tihindifina ma, tahi :
« Tamal nak bay mahangaray *pakama ge Melefit ti sarkaba, way azlab kur ni way ? »
65 Tindivkivu nay ana ndivey ndahay kay.

Tagrafona seriya ka Yezu a ké meleher ga gaddkani ga ndam Zude a
(Meciys 26.59-66 ; Mark 14.55-64 ; Zey) 18.19-24)

66 Malan ara asla nahoma, goddkani ga ndam *Zude, gaddkani ga ndam *mangal-
abakabu mis akaba Melefit akaba ndam *masar Wakita ge Melefit ni tangasvu. Nahkay
t3zabiyu Yezu ke meleher gatay ga magrafena seriya. ¢7 Tihindifina ma, t3hi : « Tamal
nak *Krist *Bay godakani ya amara ni ti hi ana leli. » Nay nakey ahangrifen ana tay,
adom : « Tamal nahia ana kuli nihi day nassra akegasumukabu do. 68 Tamal nihindifina
ma ke kuli a day akehapgrumufay do. ¢ Ay nahi ana kuli nahama, ku kani ssruma nu

F 22:47 Ka sarta nani ti kelavad mis togri sa ana mis ya ti tawayay tay dal-dal ni ana mafoki
ma ka tay ka tuwar.

*Wur ge Mis ananjohad a malan ga gadakani bu ka ahar ga daf ge Melefit Bay njada-
njadani ni.8 » 70 Tara ticia ma ya adom na ti nday dek tdhi: « Nahkay ti nak Wur ge
Melefit aw ? » Yezu ahangrifey ana tay : « Nu gani: kadosmum ti lekalum lekulameni
ana ahar gekuali. » 71 Eslini nday naken tadem : « Madabay ndam sedi ndahay kamam
mba mam ? Leli leleni ana ahar geli micifina a ma gayan ba ni. »

23

Toazoru Yezu ke meleher ga bay Pilet
(Meciys 27.1-2, 11-14 ; Mark 15.1-5 ; Zen) 18.28-38)

1 Mis ni dek ticikaba hurum, t3zoru Yezu ké meleher ga bay *Pilet. 2 Toru tinjua ti
nday naken tacalki nay ka zlam magudarani, tahi ana bay ni ahkado : « M3di ahar ana
maslana hini nan abu ewisinkabu ndam ga had geli. Adam t3pali hadam ana *Sezar ba,
adom nay *Krist, nay bay. » 3 Pilet naken ara écia ma na ti ehindifina ma ka Yezu a, ahi :
« Nak ti bay ga ndam *Zude ededin aw ? » Ahangrifan, ahi : « Nak kddam. » 4 Eslini Pilet
ahi ana gaddkani ga ndam *mangalabakabu mis akaba Melefit ni akaba mis macakalavani
ni ahkado : « Maslana hini ti nadi ahar ana zlam magudarani gayan ga mawal nay ana
seriya ndo timey. » 5 Ay nday nani tdmbran ma gani ndo, tddom : « Adem mis tdgasiki ma
ana ngumna ba, acahia ma gana ana mis ga had *Zude na dek. Anjokibiya kwa e Gelili
badak, abaya ahalay a. »

Tazoru Yezu ke meleher ga bay Erot

6 Pilet ara ecia ma nana ti adem : « Nan hini ti zal Gelili aw ? » 7 Tara t3hia Yezu nan ga
had ga Erot ya agur na ti Pilet naken adem t6ru ana nay afa ga Erot, adaba ka sarta gani
nani ti Erot nay abu a Zeruzalem daya. 8 Erot ara epia tinjia ana Yezu a ti amoarva dal-dal,
adaba écia pakama ya tdzlapaki na. Apasa awaya ti mipi Yezu ; awayay ti Yezu magraya
ere ye ti mis tipi day-day ndo na. 9 Nahkay ehindifina ma ka Yezu a gorgori kay, ay ti
Yezu ahapgrifoy ndo. 10 Gaddkani ga ndam mangalabakabu mis akaba Melefit ni akaba
ndam *masar Wakita ge Melefit ni day t3bu eslini, tacalki Yezu ka zlam magudarani kay
dal-dal. 11 Kalen gani Erot akaba ndam slewja gayan teyefin ka Yezu, tamanjalen akada
ésli mis e eri gatay bu ndo. Tsfaki mugudi sulumani ge meyefineni ; tara teyefina ti Erot
nakay adem tahangororu Yezu afa ge Pilet, mak tahangoru nay. 12 Ahaslani nahama Erot
nday ata Pilet ti nday ke ezir, ay ka fat nani ti tigi ka zloba huya.

Pilet avi divi ana mis ga makad Yezu
(Meciys 27.15-26 ; Mark 15.6-15 ; Zey) 18.39-19.16)

13 Tara tinjia ana Yezu a ti Pilet azalakabu godakani ga ndam *mangalabakabu mis
akaba Melefit ni, gadédkani ndahar akaba ndam *Zude ndahar ni. 14 Ahi ana tay ahkado :
« Kdzumubiyu maslana hini, kshumu éwisiy ndam ga had *Zude. Nahkay nihindifina ma
ke meleher gekuli a, ay ti zlam ya kacalumki nay, kddemum agudara ni ti nu nadi ahar
ku balay ndo. 15 Erot day adi ahar ana magudar gayan ndo, nahkay ahanygribiyu nan ana
leli ni. Nihi ti maslana hini magudar gayay abi ga makadki nan di bi. 16 Nihi nahama
nahi ana ndam slewja goro ni t3z1ab nar, kaley gani anafakad nan. » [ 17 Kala wumari ga
*Pak lu, Pilet si afiaya zal dapgay a balay ana ndam Zude a kwa.] 18 Pilet ara adom ma
nahkay ti nday ye eslini ni dek t3zlah, tddom : « Jina maslapa hina, fiaya Barabas ana
leli a. » 19 Barabas ti tafiyu nany a dangay vu adaba nar e kidin ge mis ya takadvu akaba
ngumna a Zeruzalem ni bu, azuhva gayar ya akad mis ni daya. 20 Pilet awayay mafokad
Yezu, nahkay ahangri zuh ana ma gayan ya ahi ana tay ni. 2! Ay nday nakey tazlah,
tddom : « *Darfon nay ka tondal ! Darfay nan ka tondal ! » 22 Pilet ahangri zuh ana ma
ni ya mahkaor, ahi ana tay ahkado : « Ay ti agudar mam ? Magudar gayan ya takadki nan
ti n3di ahar ndo. Nahkay nahi ana ndam slewja goro ni t3zlab nan, kalay gani anafokad
nay. » 23 Ay nday nakey t3zlah kay kay, tadem : « Darfoy nay ka tendal ! » Tozlahkivu kay

§ 22:60 Manjay Limis 110.1.

kay. 24 Tara tazlaha nahkay ti Pilet nakay agaskabu ga mogri ere ye ti tihindifina ni ana
tay. 25 Afiaya maslana ya ti tihindifina ni ana tay a. Nap ti maslana ya ti t3fiyu a dangay
vu adaba takadva akaba ngumna, akada mis a ni. Yezu ti ni, Pilet ahi ana ndam slewja
gayan ni t3gri ere ye ti ndam Zude tawayay ni.

Tadarfoy Yezu ka tandal
(Meciyw 27.32-44 ; Mark 15.21-32 ; Zen) 19.17-27)

26 Ka ya ti ndam slewja ni tazoru Yezu ga makad nan nahama, tadi ahar ana zal Sirey
nahan, slimi gayan Simu, nay abu aslokabiya e gili a. Eslini nday nakey tafaki ngasa ga
mazay tandal ga *madarfay Yezu ni ti madsboru Yezu ana nay kalay. 27 Ndam *Zude dal-
dal t3bu tadsboru Yezu, wal day takibu ka tay tituwioru nay, tagroru deluls. 28 Eslini Yezu
nakan ambatkibiyu ma ka wal ni, ahi ana tay ahkado : « Wal Zeruzalem, kitawuam nu ba.
Tuwuam ti vu gekuli, tuwam baza gekuli daya. 2° Adaba sarta amara, mis atacakay daliya
dal-dal. Ka sarta gani nani ti atadom : “Wal dagal tdmarvu, wal ya tiwi baza ndo, baza tisi
duwa gatay ndo ni, tdmarvu.” 39 Mis atenjoki ka mademani homa gaddkani tdmbadkiaya

ka tay a, baza hama tangaha tay a. * 31 Nu nacakay daliya nihi ti agravu akada ga aku ya
azum biyem mideni ni, lekulum ti ni akacakum daliya ti amagravu akada ga aku ya azum
biyem mikuleni ni. »

32Ndam magudar zlam ndaharn t3bu nday cs ; ndam slewja ni tahaloru tay akaba Yezu
ga moru *madarfoy tay ka tondal.

33Toru ka malay nahay ; malan gani nani ti tazalay « Aslat ga Ahar. » Toru tinjua eslina
ti tadarfay Yezu ka tandal ; tadarfoyy ndam magudar zlam cueni ni ka tandal ndahay daya,
balay gani ka ahar ga daf ga Yezu, nay nahay ni ka ahar ga gojar gayay. 34 Eslini Yezu
adam : « Baba goro ni, t3sar ere ya tagray ni do, nahkay mbarfana ka tay a. » Ndam slewja
ni tara tadarfana nan ka tandal na nahkay ti tagraki ca-ca aki ka azana gayan ni balany ana
balay ti tdser way azum way. 35 Mis dal-dalani ya tadsboru nay ni t3bu tamanjalsnoru.
Eslini gadédkani gatay ni téyefin ka Yezu, tddom : « Ahanga mis ndahan a. Tamal ti nan
*Bay godakani ya ti Melefit adaba, aslerbiyu ni nahama, mahsngay ahar gayan gayapani
zla aw. » 3 Ndam slewja ni day teyefin, tahadakfsyoru ga mavi zum cecuwekeni. 37 T3hi :
« Tamal nak bay ga ndam Zude ededin ti hangay ahar gayak gayakani zla aw. » 38 Abu
mobokiani ka tandal ni, agavsla ga ahar ga Yezu ni : « Hini ti bay ga ndam Zude. »

39 Eslini balany ga ndam magudar zlam cueni ya tadarfoy tay ka tendal ni endivi Yezu,
ahi ahkado : « Nak ti Bay gadakani ya tddem amara ni do aw ? Tamal nak gani ti hangay
ahar gayak gayakani ti kdhangay leli bilegeni zla aw. » 40 Ay maslana nahay ni ara écia
ma gayan na ti alogi, ahi : « Nak ti kagrafona angwaz ke Melefit a do ni ti kamam ? Tobu
tabazl leli akada ya takad nan ni, 41 ay tabazl leli ti kigeni, adaba magudara zlam ya agaski
tabazlki leli na. Nan ti agudar arana ndo simiteni. » 42 Mak ahi ana Yezu : « Yezu, ka ya ti
akara kezum bay gayak nahama, jalaku ahar, nagsjazlkuk ahar ba ti. » 43 Yezu ahangrifay,
ahi : « Nohuk nahama, kani kani a akara kanjshad akaba nu a mslay sulumani ge Melefit
bu.t»

Yezu amat
(Meciys 27.45-56 ; Mark 15.33-41 ; Zey 19.28-30)

44-45 Ka gani nani, fat ara ecika tirked-ked ka ahar melefit a ti ambray masladani,
asladay va do. Nahkay malany dek egia zin-zinena duk abivoru ana njemdi mahkar ya
ga moalakarawa. Eslini azana ga mahay gadakani ga malan *njalatani ya ti a hud ga *ahay
gadakani ge Melefit bu ni eguzlehvu kwar kala-kala. 46 Ka sarta gani nani ti Yezu azlah
kay kay, adom : « Baba goro ni, nafukvui sifa goro ni a ahar vu. » Ara adoma nahkay ti
amoat huya. 47 Bay ga ndam slewja ni ara épia ere ye ti agravu na ti azlobay Melefit, adom :
« Maslana hini ti mis jireni edediy. »

* 2330 mMonjay Oze 10.8. T 2343 wmalan sulumani ge Melefit ti awayay adomvaba dini
sulumani (menjay Mangahani 2.7). ¥ 23:46 Limis 31.6.

48 Mis kay tobu eslini : tara ga mamanjaloy ka zlam ya tagri ana Yezu na. Ay tara tipia
ere ye ti agravu na ti ahslia ahar ana tay a, tasloka ana tuway a. 4° Ndam ga Yezu dek
akaba wal ya tadababiyu nay kwa e Gelili ni t3bu cak tamanjoru, tipia ere ye ti agravu na
daya.

Tofiyu kisim ga Yezu e mindivin vu
(Meciys 27.57-61 ; Mark 15.42-47 ; Zey) 19.38-42)

50-51 Zal naharn abu, slimi gayan Zuzef, nan ga kasa Erimete, ka had *Zude. Maslana
nani ti mis sulumani, jireni daya; nay abu ajagay *Moagur ge Melefit. Nay biliy ga
gaddkani ge *seriya ga ndam *Zude, nan gani agssiki zlam ya nday tagray ni ana tay
ndo. 52 Nan nakan oru afa ge Pilet, ehindi kisim ga Yezu ni. 53 Pilet ara avia divi gana ti
Zuzef oru azaya kisim na ka tandal na, akambah, mak afiyu e mindiviy vu. Mindiviy nani
ti miliyeni a palad vu : tafiyu kisim ga maslaga nahan day-day ndo. 54 Fat nani ti fat ga
zloma ; vad *mapasabana anjoki wudak.

55 Wal ya tadobabiyu Yezu kwa e Gelili ni tadeboru Zuzef ke mindiviy ni, tipi
ahamamam t3fiyu kisim ni. 56 Tara tipia ti taslokabiya ga maslamalakabu tersel akaba
zlam ndahan ya tizi abslay ni. A vad mapasabana ba nahama tapasaba tagray tuwi ndo,
akada ge *Divi ge Melefit ya avay ni.

24

Yezu angaba e kisim ba
(Meciys 28.1-10 ; Mark 16.1-8 ; Zen 20.1-10)

1 A vad ye enjenjeni ga gosku nahama, wal ni toru du ge mileda ke mindiviy ni. Toru
ti ana tersel gorgori ya ti taslamalakabu ni. 2 Toru tinjua ti tipi belim ge mindiviy ni
mabaladkiana. 3 Nahkay tahuriyu e mindivig ni vu. Tara tdhuriyu nahama, t3di ahar
ana kisim ga Bay geli Yezu ni ndo. #Eslini t3sar ere ye ti tagray ni do. Nday t3bu nahkay
ti mis cu taggazlivu ana tay, mebakabu azana masladani. > Wal ni tara tipia tay a ti tagra
apgwaz a, tahaygaroru eri gatay a had. Eslini mis cueni ni t3hi ana wél ni : « Kddabum
mis ya nan eri ni e kidin ga nday mamatani ni bu ni ti kamam ? ¢ Apgaba e kisim ba, nan
abi ahalay va bi. Lekulum kdsoarumki ka pakama ya ahi ana kuli ka ya ti nay e Gelili ni
do aw ? 7 Eslini ahi ana kuli ahkado : “Ahar adesm nu *Wur ge Mis ti tgasi nu ana ndam
magudar zlam, ti takad nu ka tendal, ti nangaba a vad ya mahker a.” » 8 Wél ni tara ticia
nahkay ti t3sarki ka ma ga Yezu ya ahi ana tay ni.

9 W4l ni tara taslakabiya ke mindivin na ti tangshadi ma gani dek ana ndam *asak kru
mahar balapani ni akaba ana ndam *madabay Yezu ndahay ni dek. 10Wal ya tangshad ma
ni ti ata Mari ga kasa Magadala ni, Zeni, Mari moan ge Zek akaba wal ndahayn. Ndam asak
ni tara tici ma na ti 11 t3jalay a ahar gatay bu ma ga wal ni ma masakani, nahkay t3gasiki
ma gatay ni ana tay ndo. 12 Ay zla ti Piyer asloka, acuhworu ke mindivin ni. Oru énjua ti
andshad ahar, amenjiyu e mindiviny ni vu, epi gabaga duca ciliy. Eslini ti aslokabiya, ara
amagam a. Ere ye ti epibiyu ni agria ejep a dal-dal.

Yezu angazlivu ana ndam madabay nay ca
(Mark 16.12-13)
13Ka fat gani nani ndam *madabay Yezu ndahar cu t3bu takoru a kasa naharn vu, slimi
ga kasa gani Emeyus. Kosa gani driy akaba Zeruzalem, mis asawaday njemdi cu e divi bu
day kwa ti enjiyu. 14 Nday naken tabu tazlapakioru e kidiy gatay bu aki ka zlam ya agravu
ni dek. 15 Nday t3bu tazlapay e kidin gatay bu, tagray gejewi nahkay ti Yezu nakey acay
tay e divi bu mak tarakaboru ka ahar balay. 1¢ Ay ti t3sarkaba nan a ndo, adaba akada
arana asikia ke eri ana tay a.
17Eslini Yezu ahi ana tay ahkado : « Kazlapumkibiyu ka mam e divi bu ni mam ? » Tara
ticia ma gayan na ti nday nakey ticika, ahar abu ahsli ana tay. 18 Eslini biliy gatay, slimi
gayay Kleyupes, ahangrifon, ahi ahkado : « Nak ti nak zal mirkwi aw ? Ere ye ti agravu
a Zeruzalem a vad nday ndani bu ni ti nak ciliy kici ndo zla do aw ? » 1° Yezu nakey ahi

ana tay : « Mam agravu mam ? » Tohi : « Ere ye ti agrakivu ka Yezu zal Nazaret ni. Nary
gani nani ti bay mahangaray *pakama ge Melefit ; pakama gayay ya adom ni dek akaba
tuwi gayay ya agray ni dek ti agray ana njada ge Melefit. Nahkay abslafana ke Melefit
a, abalafona ke mis a dek daya. 20 Ay ti ndam geli gadakani ya tangalabakabu mis akaba
Melefit ni akaba gaddkani geli ndahan ni t3gesi nan ana ndam *Rom ti tagrafona seriya
ge kisim a, mak *tadarfoy nap ka tandal. 2! Leli ti ni mddem amal nay ahangay ndam
*1zireyel. Akaba nani dek, nihi tegi vad mahkar kani, zlam gani agravu ni. 22 Ay ti wél ya
t3bu akaba leli ni ndahan t3hia pakama ga magri ejep ana leli a. Toru ké mindiviy du ge
miledu ti 23 t3diviyu ahar ana kisim ga Yezu ni ndo, mak taslokabiya, t3hi ana leli tipibiya
*maslar ge Melefit a. Maslar ge Melefit ni t3hibiyu ana tay Yezu nan abu ana sifa gayan.
24 Nahkay ndam geli ndahan day tora ke mindiviy na. Tinjua ti t3di ahar ana mindivin
ni akada ga wél ya tangshadi ana leli ni. Ay ti tipibiyu Yezu ndo. »

25 Yezu ara ecia pakama gatay na ti ahi ana tay ahkado : « Lekulum ti endisl aniviyu
ana kuli bi aw ? Kicumaba ma ga ndam mahaygaray *pakama ge Melefit ana weceweci
do ni ti kamam ? 26 Jgay ahar adom si *Bay godakani ya amara ni acaka daliya nahkay
day kwa, mak kwa ti Melefit amazlabay nay ti migi gadakani ke eri ge mis dek ti kicum
do waw ? » 27 Eslini Yezu nakey adsfiaba pakama ge Melefit ya ademki ka narn a Wakita
ge Melefit bu na dek ana tay a. Anjiki ana tay ka ge Muwiz ni, adafaba ga ndam ndahan
ya tahangaray pakama ge Melefit na dek daya.

28 Toru tinjua a kasa ya takoru ni va wudak nahama, Yezu akoru zlam gayar akada
asafana divi ka kasa na. 29 Eslini nday nani tahi : « Besa day, koru ba, njshada akaba leli
a, adaba tegi fat adiya, malany nay abu edizi timey. » Nahkay t3huriyu tanjshad a kesa ni
vu akaba tay. 30 Tara tohoaliaya zlam mazumani ana tay a ti Yezu azay *dipen ni, agri susi
ana Melefit, eésekaba, avi ana tay. 3! Nday naken tara tipia gayan ya agray nahkay na ti
eri gatay ni egia kweley-kwelen), t3sar nay. Ay tara t3sara nay a ti tipi nay va do, nan
abi. 32 Eslini tadam e kidiy gatay bu ahkado : « Zlam ya ti ahi ana leli e divi bu, ademki
ka Wakita ge Melefit ni ti miciaba ni ti ameria mabaruv ana leli a do waw ? »

33 Nday nakey ticikaba huya, tapgoru a Zeruzalem. Toru tinjua ti t3di ahar ana
ndam asak ga Yezu kru mahar bslanani ni macakalavani akaba mis ndahay. 34 Eslini
nday ndahan ni tahi ana mis cueni nakey ahkado : « Bay geli angaba e kisim ba edediy
ededinena ! Simu épi nay a. » 3> Nday cueni ni day tangshad ere ya agrakivu ka tay e divi
bu ka ya ti takoru e Emeyus ni akaba gatay ya t3sar Yezu ka ya ti esekaba dipey a ni.

Yezu angazlivu ana ndam madabay nar ni
(Meciyu 28.16-20 ; Mark 16.14-18 ; Zey 20.19-23 ; Tuwi 1.6-8)

36 Nday cueni ni tdbu tezlapay nahkay ti mis ni dek tipi Yezu nakey nap jika e
kidin gatay bu. Ahi ana tay ahkado: « Melefit m3gri sulum gayan ana kuli. » 37 Nday
dek mabaruv atikaba ana tay a, angwaz awera tay a dal-dal, adaba t3dosm maslana
ambavakiva ka tay a. 38 Eslini Yezu ahi ana tay ahkado : « Kagrum angwaz ti kamam ?
Dgay hini nu ti kagesumkabu do ni ti kamam ? 3 Manjumki ahar goro ni akaba asak goro
ni. Hini nu timey ! Njumfu, manjumlu lala. Kipuma nu nabu ana aslu akaba aslat ga vu
goro. Mis mambavani ti nahkay hi do. » 40Ka ya ti nan abu ahi ma ana tay nahkay ni
ti angazli ahar gayay ni akaba asak gayan ni ana tay. 4! Tara ticia ma gayarn na ti agria
ejep ana tay a, tdmarva asabay, ay kekilena tdgaskabu ngay nay edediy fay ndo. Nahkay
Yezu nakay ahi ana tay : « Zlam mazumani afen ke kuli ahalay bi aw ? » 42 Nday naken
tdziaya telma ge kilif matusana, 43 mak azay, azum ke eri gatay. 44 Eslini Yezu ahi ana
tay ahkado : « Ere ye ti agrakuvu ni ti n3hia ana kuli a ahaslana ka ya ti nu nabu akaba
kuli na. Nahi ana kuli ahkado tddemkua pakama, tabakia ma gana e *Divi ge Melefit ya
adoafiki ana Muwiz ni ba akaba a wakita ga ndam mahangaray *pakama ge Melefit ba
akaba a wakita ge Limis ba. Pakama nani ya tadomku ni dek ti si agravu kwa. »

45 Eslini nan nakey avi masor zlam ana tay ga miciaba zlam ya a Wakita ge Melefit bu
na. 46 Ahi ana tay ahkado : « Abu mabakiani a Wakita ge Melefit bu nahkay hi: “*Bay

gadakani ya amara ni ti si acaka daliya kwa, takada nay a, mak a vad ya mahkar angaba
e kisim ba kwa.” 47 Kalay gani zla nahama, atshi ma ana mis ga had ga moalay ni dek
ana slimi gayay, si timbatkaba majalay ahar gatay a, day kwa ti Melefit ambarfona zlam
magudarani gatay ni ka tay a. Atonjoki ka madam ma gani a Zeruzalem. 48 Pakama gani
nani tddomki ti ka nu. Ndam sedi gani ti lekulum. 4° Nu ti anasloribiyu Masuf ya ti Baba
goro adom amovibiyu ana kuli ni ana kuli. Ay lekalam ti ni njshaduma a Zeruzalem a
duk abivoru ana vad ya ti Masuf gani nani amarakia ke kuli a, amoavi njada ge Melefit dek
ana kuli ni. »

Melefit azoru Yezu e melefit vu
(Mark 16.19-20 ; Tawi 1.9-11)

50 Yezu ara ahia pakama nana ana tay a ti oru ana tay gwar a Betani. Oru énjua eslina
ti ahalkioru ahar ka tay agavala, agri *sulum ge Melefit ana tay. ! Ka ya ti nay abu agri
sulum ge Melefit ana tay ni ti aslokafona ka tay a, Melefit azoru nar agavela a hud melefit
vu. 52 Nay abu aslokafana ka tay a ti nday nakey tohaygrioru ahar a had, meleher ndiba
ndiba ana had. Kaley gani tanga a Zeruzalem ana msmorana dal-dal. 53 Kslavad tshuriyu
a dalaka ga *ahay gadakani ge Melefit ni vu, tanjshad eslini ruk, tazlsbay Melefit.

Ma Muweni Sulumani ya Zen abaki ni
Ere ye t1 Madomki ka Ma Muweni Sulumani ya Zen aboki ni

Maslana ya ti abaki wakita ge Zen ni adafay slimi gayan a wakita ni bu ndo. Ku tamal
nahkay napgu ni, kwa ka manjaki gani ndam ga Yezu dek t3sora abaki ti Zey zal asak
gayap ni. A wakita ni bu abaki slimi ga ndam asak ga Yezu ndahay ni, ay abaki slimi
gayay gayanani ndo ; abaki « nay ya ti Yezu awayay nay kayani ni » cilin (13.23 ; 19.26 ;
20.2;21.7, 20).

Zer asara majalay ahar ga ndam Zude ya tajagay Krist Bay gadakana ya amara na (1.20-
21; 7.40-42). Asora manjshad ga ndam Zude a: gatay ya tizirey ndam Samari na (4.9),
ya tekeli kadi ana wur ka vad azlalahkar, ku tamal vad gani vad mapasabana na (7.22).
Asara had Zude a (11.18). Gayan ya angshad pakama ni nahkay ni ti adafaki épia zlam
gana ana eri gayan gayanana (12.3 ; 20.7). Zlam gani nani dek ti adofiki ana leli bay ya
abaki wakita ni ti tanjohadkaba akaba Yezu a.

Zen angoahad ere ye ti Yezu agray akaba adom ni akada ge Meciyu, Mark akaba Luk
ya tangahad ni ndo. Nday mahkarani ni tangshad ga Yezu ya anjaki ke tuwi gayarn ka
had Gelili, oru gwar a Zeruzalem ni. Ay Zey ti ni angehada sawaday ga Yezu ndahar ya
ti nday ndahan ni tangshad ndo na: oru a Zeruzalem sak kay (2.13; 5.1; 7.10; 12.12).
Meciyw, Mark akaba Luk tangohada zlam ga Yezu ya agray na atam ge Zey ya aggohad
ni, ay Zey angshada pakama ga Yezu a kay ya nday ndahay ni tangehad ndo na, mazavu
gani 3.1-21 ; 4.1-42 ; 6.25-70 ; 7.14-39 ; 8.12-58 ; 10.1-21 ; 13.1-17.26.

A pakama nday nani bu ni ti Yezu adafay ahar gayay, adem nay ti nay way. Nay dipey
ya avi sifa ana mis ni (6.35, 41, 48, 51) ; nay bay ya asladi malan ana mis ni (8.12; 9.5) ;
nan mahay ga gargara ga tambambak (10.7, 9) ; nan bay ya ti ajogay zlam lala ni (10.11,
14) ; mis tangaba e kisim ba, t3bu ana sifa ti azuhva nay adaba nay abu (11.25) ; nay divi,
nay jiri, nay sifa (14.6) ; nan may ga zlam ya abi baza sulumani ni (15.1, 5). A pakama
nday nani bu dek ti Yezu azay pakama ge Melefit ya ahi ana Muwiz ka ya ti apgazlivu ni :
« Nu nabu. » (Maharana 3.14 ; Zen 8.58). Nahkay Zen angshad ga Yezu ya adem vay-vay

« Nu Melefit » ni.
Zlam ga Yezu ya agray, agri ejep ana mis ni ti adafaki nay gadakani (2.11), ti mis t3sar

nay Melefit. Zey abaki zlam nday nani dek ti awayay ti « kdgasumkabu Yezu ti nan Krist,
nan Wur ge Melefit, ti k3ngatum sifa ya andav day-day do ni » (20.31).

Pakama ge Melefit asladi malan ana mis

1 Wudaka Melefit anjoki ka magraya zlam a dek ti Bay nahay abu andava. Bay gani
nani ti Pakama ge Melefit. * Ka gani nani ti nan abu akaba Melefit ka ahar belan andava.
Nay gani ti Melefit daya. 2 Wudaka Melefit anjoki ka magraya zlam a dek ti Pakama nani
nay abu akaba Melefit ka ahar balay andava. 3 Melefit agraya zlam a dek ti ana nay. Zlam
ya ti Melefit agraya ana nay do ni ti abi. 4 Zlam ya ti Melefit agraya tay a ni dek ti Pakama
nani avi sifa gani ana tay. Sifa gani nani ti asladi malay ana mis. 5 Masladani gani nani
asladay a moalay zip-zineni bu, ay ti nday ya a malay zin-zineni bu ni tagsskabu nay ndo.

¢Zal nahay ara, slimi gayay Zen, Melefit aslarbiyu nan ga mahi pakama gayay ana mis.
7Napy zal sedi : ara ti ga magrakia sedi a ka masladani na, ti mis dek t3faki ahar ka Bay
ya ti avay sifa ni. 8 Asladay ti nay napani do : ara ti ga magrakia sedi ka masladani na
cilin. 9 Bay ya ti asladay ge jiri ni ti, Pakama ge Melefit ni. Ara a duniya va, nay abu asladi
moalay ana mis dek.

10 Nahkay Bay nani ti nay abu a duniya bu. Melefit agraya duniya ti ana nay: ay
ti ndam ga *duniya ni tdsarkaba nan a ndo. 11 Ara ka had gayan a, ay ti ndam gayan
tdgaskabu nan ndo. 12 Ku tamal nahkay nangu ni mis ndahay tdgaskabd nar a, t3fskia

* s
1:1 Pakama ge Melefit ti Yezu.

ahar a. Nday ya ti tafokia ahar a ni ti, avi divi ana tay ti tigi baza ge Melefit. 13 Tigia baza
ge Melefit a ti akada ge mis ya ti tiwi baza ni do. Tigi nahkay ti akada ga zal ya awayay
azi hud ana wal ni do. Tigi nahkay ti Melefit avi sifa muweni ana tay tigi baza gayar.

14 Nahkay Pakama ge Melefit ni egia mis a, anjohada e kidin geli ba. Ere ye ti agray
ni dek ti agray ana *sulum ge Melefit, ana jiri daya. Leli mara mipia nay a ti masora
nay gadakani, nay Wur balay balanani ge Melefit. 15 Zey agrakia sedi a, adom kay kay :
« Nadom : “Nu ti nara enji gayan a, ay nay gadakani atam nu, adaba wudaka tiwi nu ti
nay abu andava.” Pakama gani nani nadomki ti ka nay. » 16 Nay ti zlam sulumani dek
afa gayap : nahkay agri sulum gayay ana leli sak ehimeya. 17 Melefit avi *Divi gayar ana
leli ti ana wakita ge Muwiz ya abaki ni. Ay agri sulum gayay akaba jiri gayay ana leli ti
Yezu *Krist. 18 Maslana ya epia Melefit a ti abi. Ay Wur gayarn bslan balagani nan Melefit,
anjohad afa ga Bonani ni, nan day kwa ti adefiki Melefit ana leli ti m3sar nap.

Sedi ge Zen bay mabaray mis ni
(Meciyw 3.1-12 ; Mark 1.1-8 ; Luk 3.1-18)

19 Nahkay Zen nakesy agray sedi gayan. A vad nahan gaddkani ga ndam *Zude ya a
Zeruzalem ni t3slorbiyu mis ge mihindifina ma ke Zen a. Taslarbiyu ti mis ndahay e kidip
gandam *mangalabakabu mis akaba Melefit ni bu akaba ndam *Levi ndahar. Mis ni tara
tinjia ti tohi : « Nak ti way ? » 20 Tara tihindifina ma na nahkay ti, Zen nakesny eémbirfin
ndo, adem vay-vay ke meleher ge mis dek : « Nu ti Krist *Bay gadakani ya amara ni do. »
21Eslini tihindifina ma keti, tahi : « Tamal nahkay ti, nak way ? Nak Eli aw ? » Zen nakar
ahangrifey ana tay, adem : « Aha, nu Eli do. » Tahi keti: « Ay nak ti bay mahapgaray
pakama ge Melefit ya Muwiz adom amara ni aw ?T » Adam : « Aha, nu do. » 22Eslini t3hi :
« Tamal nahkay ti, nak way zla aw ? Ahar adem mshapgrikaboru ma gani ana ndam ya
taslorbiyu leli ni kwa. Kddomki mam ka ahar gayak mam ? » 23 Zey ahapgrifoy ana tay,
adom : « Ahaslani Izayi bay mahangaray pakama ge Melefit adom :

“Maslana azlah a hud gili bu, dengu gayan ahandabiyu. Adem :
Slamatumikabu divi ana Bay gadakani,
ahar adam divi gayan mala ndslaba.” ¥

« Maslana ya ti depgu gayan ahandabiyu ni ti nu. »

24 kidiy ga ndam ya ti t3slarbiyu tay a Zeruzalem ni bu ni ti ndam *Feriziyen ndahar
takibu ka tay. 25 Nday naken tihindifina ma nahar a keti, tahi ahkado : « Tamal nak Bay
gadakani ya amara ni do, nak Eli do, nak bay mahaygaray pakama ge Melefit ya amara
ni do nahama, *kabaray mis ti kamam ? » 26 Zen nakey ahaygrifoy ana tay, adom : « Nu
ti nabaray kuali ana yam ; ay maslapga nahay nan abu e kidiy gekuli bu, kdsarum nary do.
27 Nu ti nara enji gayay a: ay nu ti way ga mepicehiaba ezewed ga kimaka gayan a di
way ? » 28 Zlam nday nani dek tagravu ti a Betani ke ledi ga zalaka *Zurder, ka malay ya
ti Zey abaray mis ni.

Yezu ti nan Wur Tombak ge Melefit

29 Hajay gani ti Zen nakay épi Yezu nay abu arakia. Ara épia nay a ti adem ahkado :
« Maslana hini ti *Wur Tombak ge Melefit : agray ti zlam magudarani ge mis ga duniya
ni dek m3labi va bi ti nan. 30N3adom : “Nu ti nara enji gayay a, ay nay gadakani atam nu,
adaba wudaka tiwi nu ti nay abu andava.” Pakama gani nani nadamki ti ka nay. 31 Pgay
nay gani ti ndsarkaba ndo. Ay nu nara *nabaray mis ana yam ti ga madafiki nan ana
ndam jiba ge Izireyel. »

32Zen nakey adom keti : « Nipi *Masuf ge Melefit aharkiaya kwa a hud melefit ba akada
ga kurkoduk ya ahar na, arskia anjshadki. 33 Ngay nay gani ti nasarkaba ndo, ay ka ya
ti Melefit aslarbiyu nu ga mabaray mis ana yam ni ti ahu ahkado : “Maslapa ya ekipi
Masuf goro amaharkiaya amanjshadki ni ti, nay gani Bay ya ti amabaray mis ana *Masuf

Njalatani ni.” 34 Zlam gani nani agrava ke eri goro a. Nagrakia sedi a: nay ti Wur ge
Melefit. »

Ndam madabay Yezu ye enjenjeni ni

35 Hajoy nahay gani keti Zen nan abu eslini akaba ndam madsbay nay cu. 3¢ Nday
tdbu eslini nahkay ti Zen nakan &pi Yezu nan abu asawaday. Ara épia nan a nahama,
adom : « Maslapa hini ti *Wur Toembak ge Melefit. » 37 Ndam madabay nay cueni ni tara
ticia ma gayay na ti tadsboru Yezu e metelin vu. 38 Yezu ambatbiyu ma kalay, épi ti
nday tabu tadeboru nar, mak ahi ana tay : « Kadsbum mam ? » Nday nakay tahi ahkado :
« Rabi, kanjshad ti eley ? » (Rabi ti awayay adomvaba « Musi »). 39 Nan nakarn ahi ana tay
ahkado : « Daguma, akara kipum. » Nahkay toru akaba nap, toru tipi malan gayan ya
anjohad ni. Ka sarta gani nani agray njemdi fad ya ga molakarawa : t3pas akaba Yezu
nakan eslini, fat adakiviyu a ahay vu ka tay.

40 E kidin ge mis cueni ya tici ma ge Zey, tadsbay Yezu ni bu ni ti, balan gani slimi
gayan Andre nan wur ga may ga Simu Piyer. 4! Andre naken adsboru wur ga manani
Simu huya. Ara adia ahar a ti ahi : « M3dia ahar ana Misi a. » (Misi ti awayay adsmvaba
« *Krist *Bay gadakani ya amara ni »). 42 Andre ara ahia ma ana Simu a nahkay ti azoru
nay suwwa afa ga Yezu. Yezu ara épia nay a ti ahi : « Nak Simu wur ge Zey : kama kama
ti atazalay kur ti Sifas. » (Sifas ahkay do ni Piyer ti awayay ademvaba « akur. »)

43Hajon teguni gani ti Yezu adom asloka akoru ka had *Gelili. Nay abu akoru ti adi ahar
ana Filip mak ahi : « Dababiyu nu. » 44 Filip ti kesa gayan Beceyda. Kasa nani ti kasa ga
ata Andre nday ata Piyer daya. 45 Filip day oru adi ahar ana Natanayel mak ahi : « Madia
ahar a ana Bay ya ti Muwiz adomki ma e *Divi ge Melefit bu akaba ndam mahaygaray
*pakama ge Melefit tddoemki ma na. Bay gani nani ti Yezu, nay wur ge Zuzef, kosa gayarn
Nazaret. » 46 Eslini ti Natanayel ahoangrifon), ahi : « A Nazaret ti zlam sulumani apgatvu
nahkay aw ? » Filip ahangrifen, ahi : « Ra kipi ana eri gayak. »

47 Natanayel naken nay abu arskia ka Yezu a, Yezu ara épia nan a nahama, adom :
« Nap hini ti zal *Izireyel edediy : agosay mis do ferera. » 48 Natanayel ara ecia ma gayar
na ti ahi: « K3sar nu ti ahoamamam ? » Yezu ahangrifan, ahi : « Wudaka Filip azalabiyu
kur ti, nipia kur a ka ya ti nak kdbu e zaehweri ga *waruv bu na. » 4 Eslini Natanayel ahi :
« Musi, nak ti Wur ge Melefit, nak Bay ga ndam Izireyel | » 50 Yezu ahi ahkado : « Kafoku
ahar ti adaba nahuk “Nipia kur a nak kabu e zahweri ga waruv bu” ni aw ? Ekipi zlam
gadakani ndahan tdtam hini mba. » 5 Adam keti : « Nohi ana kuli nahama, ekipam hud
melefit mazlakvabana, akaba *maslar ge Melefit tacaloru e melefit vu mak tangakua ka
nu, nu *Wur ge Mis a. »

2

Wumeari ga maday wal a Kana

1 A vad ya mahkor ti tagray wumori ga maday wal a Kana ka had *Gelili. May ga Yezu
day nay abu eslini. 2 T3zaloya Yezu akaba ndam madabay nan na ka malany ga wumari na
daya. 3Nday tabu tagray wumari nahkay ti zum ara andavkia ka tay a. Eslini man ga Yezu
ahi ana Yezu ahkado : « Zum ni abi va bi, andava. » 4 Ay Yezu ahangrifaen, ahi: « Mma,
nak kadafuki tuwi goro aw ? Sarta gani goro énjia fan ndo. » 5Eslini man ga Yezu ahi ana
nday ya ti tagray tuwi ni ahkado : « Grum ere ye ti amoahi ana kuli kdgrum ni dek. »

6 Warzla ga akur goddkani muku t3bu eslini. Woarzla nday nani ti ndam *Zude
tacahviyu yam a tay vu, *tabaray ana nay ka ya ti tawayay tigi *njslatani akada ge divi
gatay ya tadabay ni. Warzla ni balay gani azum mandaray fad. 7Eslini Yezu ahi ana ndam
ya tagray tuwi ni ahkado : « Cohumviyu yam a warzla nday hini vu, ti tdrahvu. » Nahkay
nday nakey tacahviyu yam a warzla ni vu berera berera. 8 Tara tagra nahkay ti, Yezu
ahi ana tay : « Cohumaya kdzumikaboru ana gadakani ga wumori ni. » Mak tagray ere ye
ti ahi ana tay ni. ® Gadakani ga wumeri ni ara acaka ti yam ni égia zum a andava. Nay
asar molay ya t3cahbiyu zum ni do, ay ndam magray tuwi ni t3sara tacahbiyu yam ga

warzla ni. Ara acaka zum na ti, azalay bay ya aday wal ni, 10 mak ahi : « Ku way way do
ka ya ti agray wumori ti acahibiyu zum macarani ana mis enji. Mis ni etisikabd day kwa
ti acohibiyu ya acar lala do ni ana tay. Ay nak ti kagray nahkay ndo, kevi zum ya acar lala
ni ana mis nihi doma mba. »

117Zlam ga Yezu ya agray enjenjeni agri ejep ana mis, adafiki zlam ana tay ni ti agray
a Kana ka had Gelili ti nahkay. Gayan ya agray nahkay ni ti adafaki nan gadakani : ndam
madabay nan ni tara t3sara nan gadakani ti tafaki ahar huya. 12 Kalay gani Yezu akaba
manani, baza ga manani akaba ndam madabay nan ni tasloka toru a Kafarnahum. Toru
tinjua eslina ti tanjshad vad bal ciliy.

Yezu a ahay godakani ge Melefit ni bu
(Meciys 21.12-13 ; Mark 11.15-17 ; Luk 19.45-46)

13 Wumeori ga ndam *Zude ya tazalay *Pak ni ara énjia wudak ti, Yezu akaba ndam
madabay nay ni toru a Zeruzalem. !4 Toru tinjua ti Yezu ahuriyu a dalaka ga *ahay
godakani ge Melefit ni vu. Eslini adi ahar ana ndam masakumoru slasla, tambambalk,
kurkodtik, akaba ndam mambay singu manjshadani. 15 Ara adia ahar ana tay a nahkay
ti azay ezewed, aslapaya kurupu gana, agaraya tay a dalaka ga ahay ni ba dek : agaraya
tombambak akaba slasla gatay na daya. Aboru singu ga ndam mambay singu ni ka had,
ahambahadaba tabsl gana daya. 16 Mok ahi ana ndam masskumoru kurkoduk ni ahkado :
« Holumaba zlam ndana ahalay a ! Kdgrum ti ahay ga Bay goro ni egi gosku ba. » 17 Ndam
*madabay Yezu ni tara tipia ere ye ti agray na ti, t3sarki ka pakama ge Melefit ya abu
mabakiani a Wakita gayay ni bu ni. Pakama gani nihi : « Bay Melefit goro, nawayay ahay
gayak dal-dal. Nawayay kwa, do ni nanjshad koksah.” »

18 Eslini gaddkani ga ndam Zude tihindifina ma ka Yezu a, t3hi ahkado: « Kisliki
magray mam tata mam ? Graya zlam magray ejep a ti m3sar Melefit avuka divi ga
magray ere ye ti kagray ahalay na. » 1° Yezu ahi ana tay ahkado : « Mbedumkaba ahay
gadakani ge Melefit hina. Kémbedumkaba nahama, a hud ga vad mahkarani ni bu ni ti
nalomaba. » 20 Nday nakar tahangrifey, tahi : « Wudaka tindeverin malom ahay hini ti,
tdzumkia vi a kru kru fad mahar muku a. Nak ti kddoem kalosmaba a hud' ga vad mahkarani
ba ti ahamamam ? » 21 Ay ahay gadakani ya Yezu adamki ma ni ti, ademki ka vu gayan
gayanani. 22 Yezu ara amata mok angaba e kisim ba ni ti ndam madsbay nar ni tasarki ka
ma nani ya adem ni. Nahkay nday naken tagaskabu pakama ya abu mabakiani a Wakita
ge Melefit bu ni akaba ma ga Yezu ya adombiyu ni.

Yezu asara majalay ahar ge mis a dek
23Ka ya ti Yezu nay abu a Zeruzalem a wumari ga *Pak bu ni ti agra zlam ya agri ejep
ana mis na dal-dal. Mis tara tipia ti mis kay e kidiy gatay bu tafskia ahar ka Yezu a, tsdem
nay gadakani. 24 Ay Yezu ti ni afoki ahar ka tay ndo, adaba asara tay a dek lala. 25 Awayay
ti mis tohiki ma aki ka ku way way do do, adaba nay asora majalay ahar ge mis a dek.

3

Ata Yezu nday ata Nikodem

1Zal nahay abu slimi gani Nikodem ; nar zal Feriziyen, nan gadakani ga ndam *Zude
daya. 2 Ga malavad a vad nahay nahema arakia ka Yezu a, ahi ahkado : « Musi, masara
Melefit aslorbiyu kur ga macahi zlam ana leli, adaba maslana abi agray zlam magray
ejep akada gayak ni bi, si tamal ti Melefit avia njada gana ana maslana gana kwa. » 3 Yezu
ahangrifay, ahi : « Nahuk nahama, maslana abi epi *Magur ge Melefit bi, si tamal tiweya
nay naharn a keti kwa. » 4 Nikodem naken ehindifina ma, ahi: « Mis gadakani andava
ti tiweya nay nahan a keti ti agravu waw ? Esliki manguyani a hud ga mapani vu mak
tiweya nan nahan a keti aw ? » 5 Yezu ahangrifan, ahi keti : « Noshuk nahama, maslana abi
ahuriyu a Magur ge Melefit vu bi, si tamal tiweya nay ana yam a akaba Masuf Njslatana
kwa. ¢ Maslana ya ti mis hihirikeni ewi ni ti nay mis ciliy. Maslana ya *Masuf Njslatani

*
2:17 Limis 69.10.

ewi ni ti nay abu ana Masuf Njolatani. 7 Ma goro ya nohuk : “Ahar adom lekulum dek si
tiweya kuli nahan a keti kwa” ni ti agruk ejep ba. 8 Ere ye ti nahukki ma ni ti akada ga
amad ya akazlay ka moalay ya nan awayay ni. Kici mahanday gani ciliy ; kasar malay ya
ecikbiyu ni do, kdsar malay ya akoru ni do daya. Ku way way do *Masuf ge Melefit ewia
nay a ti nay day nahkay. »

9 Eslini Nikodem nakan ahi : « Ere gani nani agravu ti ahomamam ? » 10 Yezu ahi keti :
« Nak bay macahi zlam ana ndam *Izireyel ti kadsar zlam nday nani do aw ? 11 Nohuk
nahama, ere ye ti leli madomki ma ni ti leli masara andava. Ere ye ti leli magrakia sedi
ani ti, leli mipia andava. Ay lekulum ti ni kogeasumkabu ma geli ya mahi ana kuli ni do.
12 Tamal lekulam kagasumkabu ma goro ya nahi ana kuli aki ka zlam ya agravu ka had
ni do ni ti, akegasumkabu ma goro ya anshi ana kuli aki ka zlam ya agravu e melefit bu
ni ti ahamamam ? 13 Maslana ya ti acoloya e melefit va ti abi, si nu *Wur ge Mis, adaba
naslokabiya eslina. 14 Ahaslani a hud gili bu ni ti Muwiz avedaya gavay ga evirzegena,

afoki ka ahar ga tandal, 3zoru agavala. * Nu Wur ge Mis day si t3zoru nu agavela nahkay
kwa. 15 Nahkay ti ku way way do afokua ahar a ti Melefit avi *sifa ya andav day-day do ni.
16 Nodom nahkay ti adaba Melefit awaya mis ga duniya dal-dal. Nahkay aslarbiyu Wur
gayar balay balayani ni, avi ana tay, ti ku way way do tamal afokia ahar ka Wur na ti &ji
do, apgat sifa ya andav day-day do ni sawan. 17 Melefit aslarbiyu Wur gayan a duniya vu
ti ga mogas mis ga duniya ni ana seriya do : aslorbiyu nay ti ga maheaygay mis ga duniya
ana nay saway). 8 Maslapa ya ti afoki ahar ka Wur ge Melefit ni ti, Melefit ages nay ana
seriya do. Ay maslana ya afoki ahar do ni ti, Melefit agesa nay ana seriya andava, adaba
afaki ahar ka Wur ge Melefit balay balanani ni ndo.

19 « Seriya ya Melefit ages mis ana nay ni ti nihi : aslarbiyu Wur gayay a duniya vu ga
masladi malay ana mis, ay mis tawayay moalay masladani ni ndo, tawayay manjshadani
a moalay zin-zineni bu saway. Tagray nahkay ti adaba tabu tagudar zlam. 20 Ku way way
do tamal agudar zlam ti awayay malan masladani do ; awayay mohuriyani a hud gani vu
do daya, adaba awayay ti zlam magadavani gayay ni aggazlavu ba. 2! Ay maslana ya ti
agray jiri ni awayay mahuriyani a malay masladani ni vu, adaba agray tuwi gayan ana
njada ge Melefit, nahkay awayay ti tuwi ni maggazlavu. »

Yezu nday ata Zen bay mabaray mis ni

22 Yezu akaba ndam ya tadabay nay ni tasloka, toru ka melay nahay ka had *Zude.
Toru tinjua eslina ti Yezu anjohad akaba tay, nay abu *abaray mis. 23 Ka sarta gani nani
ti Zey day nan abu abaray mis a Enon ka govay ga kesa Selim. Zey abaray mis eslini ti
adaba yam abu dal-dal. Nahkay mis dal-dal tabu tarakia mak abaray tay. 2¢Ka gayay nani
abaray mis ni ti, t3fiyu nay a dangay vu fan ndo.

25 Eslini mis ya tadsbay Zen ni ndahar e kidiy gatay bu t3bu tagray gejewi akaba zal
Zude nahay aki ke divi ga ndam *Zude ya tadabay ti tigi *njslatani ni. 26 Nahkay nday
nakay tarakioru ke Zey, tahi ahkado : « Musi, bay ya a vad nahay abu lekualum ata nan ke
ledi ge Zurden kagrakia sedia ni ti, nihi ti nay abu abaray mis, mis dek t3bu terskioru. »
27 Eslini Zey naken ahi ana tay ahkado : « Maslana ya ti esliki magray tuwi ana njada
gayan gayanani ti abi, si tamal Melefit avia njada gana kwa. 28 Lekulum lekulumeni
day kegrumkua sedi a tata, nadem : “Nu *Krist *Bay godakani ya amara ni do ; Melefit
aslorbiyu nu enji gayay cilip.” 2° Nedom nahama, nu ti akada zlaba ga bay ya aday wal ni.
Maslana ya ti azay wal ni ti wal ni gayan. Ay zleba gayay ni ka gavay gayay, eci ma gayay ;
ecia deygu ga bay ya aday wal na ti amer dal-dal. Nu day namar ti nahkay, memarani
gani éslava a vu va. 30 Ahar adem njada gayan masagakivu, goro ti ni maguloru.

31« Bay ya ti aslokabiya agavala nahama, agur mis dek. Maslana ya aslakabiya agavala
do ni ti nay ka had, azlapaki day ka zlam ya ka had ni. Bay ya ti aslokabiya a hud melefit
ba ni ti [agur mis dek], 32 agray sedi ga zlam ya épi akaba éci ni, ay maslana abi agaskabu
pakama gayan ni bi. 33 Ay maslana ya ti ageskabd pakama gayay a ti adom pakama ge

* 314 Manjay Macalani 21.9.

Melefit ti jiri edediy. 34 Bay ya ti Melefit aslorbiyu nay ni ti adom pakama ge Melefit,
adaba Melefit avia njada ga Masuf gayay a dek. 35 Bay ga Wur ni awayay Wur gayan ni,
abi zlam dek a ahar vu ti m3gur. 3¢ Maslaya ya ti afoki ahar ka Wur ni ti Melefit avia *sifa
ya andav day-day do na andava. Maslana ya ti afaki ahar ka Wur ni do ni ti amangat sifa
gani do ; Melefit nany abu azumki baruv kekilena. »

4

Zlapay ga ata Yezu nday ata wal Samari

1Eslini mis tabu tadem Yezu agray ti mis tadsbay nay akaba *abaray mis dal-dal atama
ge Zey na. Yezu asara ndam *Feriziyen day ticia ma gana. 2 Ge jiri ti abaray mis ti Yezu
Yezuani do ; tabaray mis ti ndam ya tadebay nap ni. 3 Yezu ara asera ndam Feriziyen ni
ticia ma gana nahkay ti, asloka ka had *Zude a, oru gwar ka had *Gelili. 4 Wudaka enjiyu
e Gelili ti, si aslokaba gwar ka had *Samari a kwa. > Nay abu akoru ka had Samari ti énjua
a kasa nahay va, tozalay kasa nani Sikar. Kasa gani nani ti ka govay ga veday ge Zekup
ya avi ana wur gani Zuzef ni. ¢ A vaday nani bu ni ti suwa ge Zekup avu mileni. Yezu ara
amatabkaba ana sawaday ge divi na, oru enjua ti anjohad digus ka suwa ni. Ka sarta gani

nani ti fat wis.
7 Eslini wal Samari nahar ara acah yam ti adi ahar ana Yezu naksy. Nay abu acahaya

yam na ti Yezu ahi: « Vu nisi ti! » 8 Ka sarta nani ti Yezu nay bslan, adaba ndam ya
tadabay nay ni tadegoru a kasa vu ga masskumbiyu zlam mazumani. ° Yezu ara ahia ma
ana wal na nahkay ti, wal ni ahi ahkado : « Nak zal *Zude kihindifua yam a ka nu wal
Samari a ti ahamamam ? » Wal ni adem nahkay ti adaba ma ga ndam Zude arakaboru
akaba ndam Samari do. 10 Yezu ahi: « Tamal ti kdsora ere ye ti Melefit avi ana mis na
akaba maslana ya ehindifuka yam na ti, akal kihindifina yam ka nay a sawan. Tamal
kihindia ti akal avuka yam ya avay sifa na. » 11 Wal ni ahapgrifan, ahi ahkado : « Maslana
goro ni, zlam macahaya yam a afuk bi, suwa ni day zilen ti, kacahaya yam ya avay sifa
na ti eley ? 12 Bay ga bon geli Zekup ambribu suwa hini ana leli. Nay napani ésia yam
ga suwa hina, baza gayar akaba zlam ga ganaw gayan day tisia. Nahkay ti k3hi ana ahar
katama Zekup ana godakana waw ? » 13 Yezu ahangrifan, ahi : « Ku way way do esi yam
hini ti, yam amakad nay kekilena. 14 Ay maslana ya ti esi yam goro ya anavi ni ti yam
amakad nan day-day va do. Yam ya ti nu navi ni emigi akada gozen ga yam a vu gayar
bu. Gazey ga yam nani ti amavi *sifa ya andav day-day do ni. » 1> Nahkay wal naken ahi
ahkado : « Maslana goro ni, vu yam gani nani, ti yam akad nu va ba, nara ahalay a ga
macah yam va ba daya. »

16 Yezu ahi : « Ru kizalabiya zal gayak a, nak day k3nga. » 17 Wal ni ahi: « Zal goro
abi. » Yezu ahi : « Ma gayak ya kadem zal gayak abi ni ti, ma ge jiri ededin. 18 Adaba kada
zawal a zlam, ay zal ya nak kabu afa gani ni ti zal gayak do. Ma gayak ya kddom ni jiri
ededin. » 19 Wal ni ahi : « Maslapa goro ni, nihi ti ndsera nak bay mahsypgaray *pakama
ge Melefit. 20 Ata bay geli ndam Samari tazlsbay Melefit ka hama hini. Ay lekulam ndam
Zude kadomum tazlebay Melefit ti si a Zeruzalem kwa. » 21 Yezu ahi : « Wal ni, gaskaba
ma goro ya nahuk na : sarta amara ti, akezlobum Melefit ti ka hama hini do, a Zeruzalem
do daya. 22 Lekualum ndam Samari kazlebum Melefit, ay ti kassarum nay ededin ededipeni
do. Leli ndam Zude ti ni mazlobay Melefit, masara nay a, adaba Melefit angazlivu ana
leli ga mahangay mis dek ana tuwi ya agri ana leli ni. 23 Ay sarta abu ara : nihi ti sarta
gani nani énjia andava. Ka gani nani ti ndam ya ti tazlobay Melefit ededin ededineni ni
ti atazlsbay nay ana njeda ga Masuf gayay, ana jiri gayan daya. Adaba Baba awayay ti
mis tazlabay nay ti nahkay. 24 Melefit ti nay Masuf : nahkay ahar adosm ndam ya tazlabay
nay ni ti tizlabay nay ana njada ga Masuf gayar akaba ana jiri gayan. » 2> Wal naken ahi :
« N3sora *Bay godakani amara, nan ya ti tozalay nay *Krist ni. Eminjia ti, amadafiaba
zlam ana leli a dek. » 26 Yezu ahangrifon, ahi : « Nu ya ti nehuk ma nihi ti, nu Krist gani. »

27Ka ya ti Yezu ara adoma ma nana ti, nday ya ti tadsbay nay ni taslokabiya a kasa ni
ba. Nday nakep tara tipia Yezu a nday tabu tazlapay nday ata wal ni ti agri ejep ana tay a.

Ay maslana ya ahi ana Yezu « Kihindifina mam ? » ahkay do ni « Kazlapumki ka mam ? »
ni ti abi. 28 Eslini wal ni Ambarbu mandaray gayan ni, asloka oru a kasa vu. Oru énjua ti
ahi ana mis ahkado : 29 « N3dia ahar ana maslana nahan a, ahuaya ere ya nagrabiya na
dek. Bi nay Krist Bay godakani ya amara ni. Daguma makoru ti kipumbiyu nay a. » 30 Mis
ga kasa ni tara ticia ma ga wal na ti, ticikbiyu tarakia ka Yezu a.

31Ka sarta ya ti wal ni adoru a kasa vu ni ti, ndam ya tadsbay Yezu ni t3bu tohi ana
Yezu : « Musi, caka zlam a day. » 32 Ay Yezu ahi ana tay ahkado : « Nu n3bu ana zlam
moazumani ya lekalam kasarum do ni. » 33 Ndam ya tadsbay nay ni tara ticia ma gayar
na ti tazlapay e kidiy gatay bu tddom ahkado : « Bi maslana azibiya zlam mazumana zla
tok 7 »

34 Eslini Yezu ahi ana tay: « Zlam mazumani goro ni ti, magray ere ye ti Bay ya
aslorbiyu nu awayay ni akaba mendeveriy tuwi gayay ya ti avu ni. 35 Lekalam kedomum :
“Avu kiyi fad day kwa ti atabaz zlam.” Ay nu ti nahi ana kuli : Manjumoru zlam ya a
vaday bu ni lala. Zlam ni tdndshkabd, éslia mabazana. 3¢ Maslana ya abaz zlam ni tavia
endif gayay a andava, nay abu acakalakabu zlam ga vadan ni. Zlam nday nani ti mis
ya ti atongat sifa ya andav day-day do ni. Nahkay ti bay ya ezligi zlam ni nday ata bay
ya ti abaz ni tdmarvu ka ahar balay. 37 Ma *gozogul ge mis ya tadom : “Maslana nahay
ezligi, maslana nahay ara abaz” ni ti jiri ededin. 38 Nu ti nasleroru kuli ga mabaz zlam a
vadap bu. Vaday gani nani ti lekalum kdgrum tuwi gani ndo. Lekulum kabazum ciliy,
mis ndahay tamatabkiaya ke kuli a. »

39 Ndam Samari tara ticia ma ga wal ya ahi ana tay : « Ahuaya ere ye ti nagrabiya na
dek » na ti, mis dal-dal e kidip gatay bu tofoki ahar ka Yezu. 4° Ndam Samari ni tara
tinjikia ka Yezu a ti tahangalay nay, tahi: « Kam-kam njohada afa geli a ti ! » Nahkay
Yezu anjohad afa gatay vad cu. 41 Eslini tara ticia ma ga Yezu Yezuani ya ahi ana tay na ti,
mis dal-dal tafaki ahar akivu, tdtama nday ya ti t3foki ahar ye enjenjeni na ana kayana.
42 Mak t3hi ana wal ni ahkado : « Mafaki ahar hi ti, azuhva pakama gayak ya kahi ana leli
ni cilin do. Mafaki ahar ti adaba leli leleni micia pakama gayay ya adom na ana slimi geli
gelena. Masara nay Bay ya ti ahangay ndam ga *duniya dek ededin ni. »

Yezu ahangaraba wur ga bay magri tuwi ana bay ga had Gelili a

43 Yezu ara apasa vad cu eslina ti, asloka oru e Gelili; 44 adom : « Bay mahaygaray
*pakama ge Melefit ti, mis ga had gayan gayanani tshangrioru ahar a had do. » 45 Ay
oru enjua e Gelili a ti, ndam Gelili tdgaskabd nay a, adaba nday day tora ka wumeri a
Zeruzalem a, tipibiya tuwi ga Yezu ya agrabiyu eslini na dek palam.

46 Ka ya ti Yezu abu eslini e Gelili ni ti apgoru a Kana. Kana ti kesa ya ti Yezu
ambatkaba yam a ambavu zum ni. Eslini maslana nahan abu, maslana nani ti kasa gayar
Kafarnahum, agri tuwi ana bay ga had Gelili. Wur gayan abiyu a magam, eébesey do.
47 Ara &cia Yezu aslokabiya e Zude a, nan abu e Gelili ti, arakia ahi : « Wur goro &besey
do, awayay amat ; kam-kam tokumkaboru, kéru kdhangaraba nan a ti! » 48 Yezu ahi :
« Tamal lekulam kipum zlam njada-njodani ya tagri ejep ana mis ni ndo ni ti, ksfumku
ahar do simiteni. » 49 Eslini bay magri tuwi ana bay ni ahi ana Yezu ahkado : « Bay goro,
tamal koru kahaygaraba wur goro na do ni ti, amamat. » 5 Yezu ahi : « Slaka, wur gayak
nay abu lala, amat do. » Bay ga wur ni agaskaba pakama ga Yezu na, mak asloka. 5! Nay
abu e divi bu angoru a magam nahama, tabakabu ahar akaba ndam ya tagri tuwi ni, tahi :
« Wur gayak angaba, nan abu lala. » 52 Ehindifina ka tay a, ahi ana tay ahkado : « Agri
pgulumani ti ana njemdi ehimey ? » Tohangrifon, tohi : « Aku ahslkia ewena ana njemdi
bilin ya ga malakarawa. » 53 Ara &cia ma gatay na ti asar wur ni angaba ti ka sarta ya Yezu
ahi « Wur gayak ni apgaba, nay abu lala » ni. Eslini nay naken afoki ahar ka Yezu ; ndam
ga hud ahay gayan ni tara ticia ma gana ti nday day tafoki ahar ka Yezu. 54 Hini ti zlam
magray ejep ga Yezu ya agray ye ctt ka had Gelili ka ya ti aslokabiya ka had *Zude a ni.

5

Yezu ahangaraba zal dora a Zeruzalem a

1 Agra vad a bal ti ndam *Zude tagray wumari nahan a Zeruzalem, nahkay Yezu oru.
2Eslini a Zeruzalem ti malay nahay avu, yam avu dizliva. Malay nani ti slimi gani Becata
ana ma *Hebri ; ka govay ga mahay ya tazalay ga tembambak ni, tagrafenaya ahay a
zlam ga mavi zahweri ana mis ye eslini na. 3 A hud ga ahay nday nani bu ni ti ndam ga
armawar tdvu kay mandshadani : ndam wuluf, ndam jigwer akaba ndam dera. [Tajagay
ti yam ni madaday, 4 adaba ka sarta ndahay ti *maslar ge Melefit ahuriyu a hud ga yam
ni vu adaday yam ni. Eslini maslapa ya ahuriyu a yam ni vu enji ni ti ku mam awar napy
mam naygu ni angaba.] 5 Maslana nahar abu eslini ébesey do vi kru kru mahkar mahar
azlalahkar. ¢ Yezu epia nan a nay) abu mandshadani, ara assra armawar gayan ni apaskia
ti, ahi : « Kawayay ti kangaba waw ? » 7 Maslapa ya ti ebesey do ni ahangrifay, ahi : « Bay
goro, maslana goro abi ga mafiyu nu a yam ni vu ke weceweceni ka ya ti adaday ni bi.
Ka ga yam ya adaday ni wudaka nshuriyu ti maslana nahan embukia. » 8 Ay Yezu ahi :
« Cikaba, za hatav gayak na, sawaday. »  Eslini nay naken angaba huya, azay hatav gayar
ni, mak asawaday. Zlam nani agravu ti ka fat mapasabana. 10 Nahkay gaddkani ga ndam
Zude t3hi ana zal ya ti angaba ni ahkado : « Kani vad *mapasabana ti, kisliki mazay hatav
gayak ni do. » 11 Nan naken ahi ana tay ahkado : « Maslapa ya ti ahangaraba nu a ni ahu :
“Zay hatav gayak ni, sawaday.” » 12 Nday nakern tihindifina, tahi: « Maslana ya ahuk :
“Zay hotav gayak ni, sawaday” ni ti way ? » 13 Ay maslapa ya ti angaba ni aser way ti
ahangaraba nan a ni way do, adaba Yezu aslokaba e kidiy ge mis dal-dalani ni ba.

14Kalay gani Yezu Oru adi ahar ana maslana ya ti angaba ni a dalaka ga *ahay gadakani
ge Melefit ni bu, moak ahi : « Nihi kdpgaba nahama, kagudar zlam va ba. Nahkay do ni
ti, arana nahay amagrakukvu atam nahan ni. » 15 Eslini maslana naken aslska, arakioru
ka goadédkani ga ndam Zude ni, ahi ana tay : « Maslana ya ti ahangaraba nu a ni ti Yezu. »
16 Nahkay gaddkani ga ndam Zude ni tadebafona ma ka Yezu a adaba agray tuwi nani ti
a vad mapasabana ba. 17 Ay ti Yezu ahi ana tay : « Bay goro apasaba do, nay abu agray
tuwi kalavad'; nu day ndpasaba do nabu nagray tuwi kalavad. » 18 Nay nakey ara adema
nahkay ti, gaddkani ga ndam Zude ni awarikiva baruv ana tay a dal-dal, tawayay takad
nay. Tawayay takad nay ti adaba nay abu agray zlam ya tacafona mis ga magrana a vad
mapasabana ba na cilin do, nay abu adesm Melefit nan banani daya. Adem nahkay ti, azay
ahar gayany nday kala-kala ata Melefit.

Tuwi ga Wur ge Melefit ya Melefit avi ni

19 Yezu ahi ana tay keti: « Nohi ana kuali nahama, Wur esliki magray tuwi ga ahar
gayay gayanani do. Agray ti si tuwi ya ti épia Bopani nay abu agray ni kwa. Tuwi ga
Bapy ga Wur ya agray ni dek ti Wur gayan ni day agray. 20 Adaba Bay ga Wur ni ti awayay
Wur gayay, adafiki tuwi ya ti agray ni dek. Amadafiki tuwi ndahay gaddkani tstam nday
ndani, ti magri ejep ana kuli. 21 Bay ga Wur ni nay abu ahapgaraba mis ya tdmota ni e
kisim ba, avi sifa ana tay : Wur gayay ni day avi sifa ana mis akada gayan ya awayay ni.
22 Nahkay day Bay ga Wur ni agrafepa seriya ke mis a do : avi njada gani ana Wur gayap
ni ti magrafona seriya ké mis a. 23 Agray nahkay ti adaba awayay ti mis dek t3hangrioru
ahar a had ana Wur gayan ni akada ya ti tshapgrioru ahar ana had ana Barn ga Wur ni.
Maslapa ya ti ahangrioru ahar a had ana Wur ni do ni ti ahaygrioru ahar a had ana Bary
ga Wur ni do daya, adaba Wur ni ti Banani aslarbiyu nar.

24 « Nohi ana kuali nahama, maslana ya ti agaskabu pakama goro, afoki ahar ka Bay ya ti
aslarbiyu nu ni, nan abu ana *sifa ya andav day-day do ni. Melefit amagas nar ana seriya
do: kisim amagri arana va do adaba nar abu ana sifa ya andav day-day do ni andava.
25 Noahi ana kuli nahama, sarta nahar abu ara wudak, ay nihi ti énjia andava. Ka gani nani
ti ndam ya nday mamatani ni etici dengu ga Wur ge Melefit. Nday ya ti ticia dengu gayan
na ti atengat sifa ya andav day-day do ni. 26 Adaba mam, Bayy ga Wur ni avi sifa gayarn
ana mis ; nahkay avia njada ana Wur gayan na ga mavi sifa gayan ana mis a daya. 27 Avia

njada ana Wur gayan ga magrafana seriya ke mis a, adaba Wur gayan ni ti nay *Wur ge
Mis daya. 28 Ma hini ya nadem ni ti agri ejep ana kuli ba, adaba sarta abu ara, sarta gani
nani eminjia ti mis ya ti tdmata, tdvu e evid bu ni dek etici dongu ga Wur ni. 29 Eticia
dangu gayan na ti, ataharaya e evid ni ba. Nday ya ti tagra zlam sulumana ni atangaya
ga moangoat sifa ya andav day-day do na, ay nday ya ti tagudara zlam a ni atangaya ti
t3gas tay ana seriya. 30 Nu ti nisliki magri zlam ana ahar goro goroani koksah. Nagrafana
seriya ké mis a ti akada ge Melefit ya ahu ni. Seriya goro ya nagray ni seriya ge jiri, adaba
nawayay magray ere ye ti ahar goro awayay ni do. Nagray ti ere ye ti Bay ya ti aslarbiyu
nu ni awayay ni sawap. »

Sedi ya tagrakia ka Yezu a ni

31 Yezu ahi ana tay keti : « Tamal nu nuani nagrakia sedi ka ahar goro a ti, akal jiri
do. 32 Ay agrakua sedi a ti maslana nahar : n3assra sedi gayay ya agrakua ni ti ge jiri.
33 Lekulum kaslarumkioya mis ke Zey a ; toru tinjikiya ka nay a ti agrakua sedi a. Sedi
gayan ya agrakua ni ti ge jirl. 34 Nu ti sedi ge mis ya tagrakua ni ti arapa gani goro
do. N3hi ma ge Zen ana kuli ti adaba nawayay k3gasumkabu. Kdgasumkabd ti Melefit
ahangay kuli. 35 Zen ti akada ge cengel ya tebefta, asladi malay ana mis ni. Ka sarta
nahay bal ti kdmerumva ana masladani gayay na. 3¢ Ay nu ti tuwi goro ya nagray ni
agrakua sedi a. Sedi gani nani ti atam ge Zen ya agrakua ni. Tuwi gani nani ti Bay goro
avu ti nagray ; agrakua sedi a, adafaki ti Ban goro aslarbiyu nu ededin ni ti zZlam gani nani.
37 Bany goro aslarbiyu nu, nan nanani ana ahar gayan day agrakua sedi a. Ay lekalum ti
kicum dangu gayan day-day ndo, kipum nay e eri vu day-day ndo daya. 38 Kawayum
moagaskabu pakama gayan ti manjshadivu ana kuli a ahar bu do, adaba kafumki ahar ka
Bay ya ti Banani aslarbiyu nag ni do. 39 Lekulam kambragum mejengey Wakita ge Melefit
do, adaba kshumi ana ahar akengatum *sifa ya andav day-day do ni ti ana nay. Ma ga
wakita gani nani ti ademku ka nu, 4° ay kawayum marana afa goro a ti ndvi sifa gani nani

ana kuli do.
41 « Nawayay ti mis hihirikeni 4zlsbay nu do. 42 Ay nasora kuali a: nasara lekulam ti

kawayum Melefit ana hud balay do. 43 Nu nara ti Bay goro aslarbiyu nu, ay lekulum
kawayum moagaskabu nu do. Tamal maslapa nahay ara ga ahar gayany gayapana ti,
kogasumkabu nan. 44 Lekulum kozlobumvu e kidin gekuli bu, ay Melefit nay balay
mazlabay kuli ti kawayum do. Nahkay ti kislamki mafoku ahar ti ahamamam ?

45 « Pgay nu anacalki kuli ka zlam magudarani ké meleher ga Bay goro ti kdhumi ana
ahar ba. Lekulum kagasumkabu pakama ge Muwiz ya abaki ni, ay amacalki kuli ka zlam
magudarani ni ti nay gani. 46 Tamal kdgasumkaba pakama ge Muwiz na edediy a ti akal
kafumku ahar, adaba ma ge Muwiz ya abaki a wakita gayan ni bu ni ti adomku ka nu. 47 Ay
tamal kagasumkabu ma ge Muwiz ya abaki ni do ni ti, akegasumkabu pakama goro ya ti
nahi ana kuli ni ti ahamamam ? »

6

Yezu avi zlam mazumani ana mis dabu zlam
(Meciyw 14.13-21 ; Mark 6.30-44 ; Luk 9.10-17)

1 A vad naharn Yezu oru ke ledi ga daluv Gelili. Tozalay dsluv gani nani dsluv Tiberiyat
daya. 2Ka ya ti nay abu akoru ni ti mis dal-dal tadsboru nay kslay, adaba tipia gayay ya
ahangaraba mis ya tebesey do na ti agri ejep ana tay dal-dal. 3 Eslini Yezu akaba ndam
madabay nay ni tdcaliyu a hama vu, tanjohad. 4Ka sarta gani nani wumari gandam *Zude
ya tazalay *Pak ni énjia wudak. 5 Nday tabu ka ahar ga hama nahkay ti Yezu amenjoru
mis dal-dal tabu torakia. Ara &pia tay a ti ahi ana Filip ahkado : « Mawayay mavi zlam
mazumani ana mis nday hini ti, makoru masskumibiyu *dipen ana tay nihi ti eley 7 »
6Yezu ahi nahkay ti, awayay ahalfona eyu a, adaba nay asora ere ye ti ara agray na palam.
7 Filip ahangrifen, ahi : « Ku tamal masakumibiyu dipen ana tay ge jik diy din cu, misi
ana tay guzit guzit nangu ni esliki ka tay do timey ! » 8Bay madabay nay nahay slimi gani
Andre, wur ga may ga Simu Piyer, ahi : ©« Wur naharn nihi dipen ga manjabara t3fay zlam

akaba kilif cw, ay ti tovi ana way balanani way ? » 10 Eslini Yezu ahi ana ndam madabay
nay ni ahkado : « Humi ana mis ni tdnjehada digus-gus. » Kuzir abu eslini dal-dal, nahkay
mis ni tanjoshadki. Mis zawalani ye eslini ni agray debu zlam. 1 Yezu nakan ahal dipey ni,
agri susi ana Melefit, ésekaba, moak tidi ana mis ni. Ara ahala kilif na day agray nahkay :
mis ni dek tdzuma zlam na, taraha. 12 Mis nakarn tarahkaba nahkay ti, Yezu ahi ana ndam
madabay nan ni ahkado : « Halum magajani gani, kdmbrayumbu arana gani guzit ba. »
13 Nahkay tohalaba magajoni ge dipen zlamani ya mis t3zum na, tarahvu hatok kru mahar
ct ana nap.

14 Mis ni tara tipia zlam ga Yezu ya agray na ti agria ejep ana tay a, tadom : « Maslapa
hini ti bay mahangaray *pakama ge Melefit ya tddom amara a duniya va na ededin.” »
15 Eslini Yezu asara tara toges nan ga njoda ti migi bay gatay. Ara asera nahkay ti
aslakafona ka tay a, acaloru gwar ka malan nahan nar balan.

Yezu asawadaki ka ahar ga daluv
(Meciys 14.22-33 ; Mark 6.45-52)

16 Malakarawa ara egia, ndam *madabay Yezu ni taharaya ka govay ga dsluv ka sagdala.
17Eslini tacaliyu a *slalah ga yam vu, tawayay takoru ke ledi ga daluv ni a Kafarnahum.
Ka sarta gani nani malay ediza, Yezu adi ahar ana tay fay ndo. Nday nakey mok tasloka.
18 Nday tabu takoru nahkay ni ti amad akszlabiyu ga njada, adaday dsluv ni. 1° Tagaroru
slalah ga yam gatay ni ezewed kru kru zlam ahkay do ni agray kru kru muku. Eslini
tipioru Yezu nay abu asawadakibiyu ka ahar ga dsluv ni, ahadakfapbiyu ka govay ga
slalah ga yam gatay ni. Tara tipia nay a ti tagra angwaz a dal-dal. 20 Ay Yezu ahi ana
tay : « Angwaz awar kuli ba, nu timey. » 21 Yezu nakay ara ahia ana tay a nahkay ti, t3hi
m3calaya a slalah ga yam ni va, ay t3sorki ti slalah ga yam gatay ni énjua ka molay ya
tawayay takoru na.

Yezu ti nan daf ya avay sifa ni

22Hajoy gani mis dal-dalani ya ndam *madabay Yezu tdmbarbu tay ke ledi ga daluv ni
tasarki ti *slalah ga yam ya ndam madabay Yezu taslaka ana nay a ni ti balan, ndahan
tabi. Mis ni tasara Yezu acsliyu a slalah ga yam nani vu akaba ndam madsbay nan ni
ndo ; tdsora ndam madabay Yezu ni tasloka ka ahar gatay a ciliy. 23 Eslini slalah ga yam
ndahan taslakabiya a Tiberiyat a, toru ka malay ya ti Bay geli agri susi ana Melefit, mis
tdzum *dipen ni. 24 Mis ni tara t3sara Yezu nay abi eslini bi, ndam madsbay nay ni day
tasloka nahama, t3caliyu a slalah ga yam ya ti taslakabiya a Tiberiyat a ni vu, mak toru a

Kafarnahum, tadaboru Yezu. . .
25 Toru tinjua ke ledi ga dsluv na ti, t3di ahar ana Yezu naken moak tdhi: « Musi,

kara ahalay hi a ti ananaw ? » 26 Yezu ahengarfan, ahi ana tay ahkado: « Nahi ana
kuli nahama, kipuma tuwi goro ya nagray, agri ejep ana mis na, ay ti kadebum nu ti
adaba nani do ; kedebum nu ti adaba navia dipen ana kuli a, kdrohuma ana nay a palam.
27 Kagrum tuwi ga mangst zlam mazumani ya ti ezi ni ba, grum tuwi ti ga mangst zlam
mazumani ya avi sifa ana mis, andav day-day do ni sawan. Zlam mazumani gani nani ti,
anavi ana kuli ti nu *Wur ge Mis cilin, adaba Ban goro Melefit avua divi gana, adafaki bay
ya ti esliki magrani ti nu gani. »

28 Tara ticia ma gayay na ti tihindifina, tahi : « Ti magray tuwi ge Melefit ya awayay ni
ti magray mam ? » 29 Yezu ahi ana tay ahkado : « Tuwi ya ti Melefit awayay kdgrumi ni
ti, awayay kdfumki ahar ka Bay ya ti aslorbiyu ni. » 30 Nday nakey tohi : « Tamal kawayay
ti mafokuk ahar ti, griaya zlam magray ejep ana leli a, ti mipi. Kagriaya mam ana leli
a nihi a mam ? 3! Ata bay ga bay geli tdzumbiya *man a hud ge gili ba, akada ya ti abu
mabakiani a Wakita ge Melefit bu ni: “Avi dipen ya ti aslakabiya a hud melefit ba ni
ana tay, tdzuma.” T » 32 Yezu ahi ana tay : « Nohi ana kuli nahama, bay ya ti avi dipen
ya aslakabiya a hud melefit ba ana kuli ni ti Muwiz do. Avi dipen edediy ededineni ya

aslokabiya e melefit ba ana kuli ti Baba. 33 Adaba dipen ya Melefit avay nahama, Bay ya
aslokabiya a hud melefit ba, avi sifa ana mis ga duniya ni. » 34 Tara ticia ma gayay na ti
tahi : « Musi, vi dipey) gani nani ana leli kalavadti ! »

35Yezu ahianatay : « Dipey ya ti avi sifa ana mis ni ti nu. Maslana ya ti ara afa goro ani
ti lawir amawar nay day-day do. Maslana ya ti afeku ahar ni ti yam amakad nay day-day
do. 3¢ Ay ndhia ana kuli a andava : Kipuma nu a mak kafumku ahar do. 37 Ndam ya ti Baba
abu tay ni dek atara afa goro a. Maslana ya ti ara afa goro a nahama, anagarakaba nayn a
day-day do. 38 Adaba naslakabiya e melefit ba ti ga magray ere ye ti nu nawayay ni do.
Naslokabiya ti ga magray ere ye ti Bay ya ti aslorbiyu nu ni awayay ni. 39 Ere ye ti Bay ya
ti aslarbiyu nu ni awayay ni ti nihi : awayay ti ndam ya ti nan abuvu tay a ahar vu ni ku
balan gatay &jifua ba. Awayay ti ka mandav ga duniya ti ndhangaraba tay e kisim ba. 401y
nahkay, ere ye ti Baba awayay ni ti nihi : awayay ti ku way way do epia Wur ge Melefit a,
afoki ahar ti mangat *sifa ya andav day-day do ni. Ku tamal maslana gani amata nangu
ni, Baba awayay ti ka mandav ga duniya ti ndhangaraba maslana gani nana e kisim ba. »

41 Yezu ara adoma ma na nahkay ti, ndam *Zude t3zlapaki e kidin gatay bu adaba
adom nay dipey ya aslokabiya a hud melefit ba ni. 42 Todom ahkado : « Nay Yezu wur
ge Zuzef ni do waw ? Ma3sara ata banana ata mayana ti, adom aslakabiya a hud melefit
ba ti ahamamam ? » 43 Eslini Yezu ahi ana tay : « Kazlapumku e kidin gekuli bu va ba.
44 Maslana abi esliki marana afa goro a bi, si tamal Baba nay ya aslarbiyu nu ni azebiya
nay a kwa. Nahkay ti ka mandav ga duniya ti anahaygaraba maslaga gani nana e kisim
ba. 45 Ndam mahangaray *pakama ge Melefit tabaki a wakita gatay bu nahkay hi : “Mis
dek Melefit amacahi zlam ana tay.” ¥ Nahkay ku way way do éciikia ma ga Baba na,
agoaskaba zlam ya ti acahi na ti, ara afa goro a. 46 Ku nddema nahkay nangu ni, maslana
ya ti epia Baba ni ti abi. Maslapa ya epia Baba Melefit a ni ti si Bay ya ti aslokabiya afa
gana ni kwa.

47 « Nohi ana kuli nahama, maslana ya ti afekua ahar a ni ti nay abu ana sifa ya andav
day-day do ni. 48 Dipen ya ti avi sifa ana mis ni ti nu. 4% Ata bay ga bay gekuli tazuma
*man a hud gili ba, nihi ti tdmat ndo waw ? 50 Ay dipey ya aslokabiya a hud melefit ba
ni ti maslapa ya ti azuma nahama amat day-day do. 5! Dipey ya aslakabiya a hud melefit
ba, nay abu ana sifa ni ti nu. Maslapa ya ti azuma dipen nana ti amst day-day do. Dipen
ya ti anavi ni ti aslu ga vu goro. Anavay ti mis ga duniya dek t3ngat sifa ana nan. »

52Ndam Zude ni tara ticia ma ga Yezu na ti talagavakivu, tddom : « Maslana hini adem
avi aslu ga vu gayay ana leli mahopad ti ahomamam ? » 53 Yezu ahi ana tay ahkado :
« Nahi ana kuali nahama, tamal kahapadum aslu ga vu ga Wur ge Mis akaba kisum mimiz
ga vu gayay ndo ni ti, sifa amaniviyu ana kuli bi. >4 Maslana ya ti ahapad aslu ga vu goro
akaba esi mimiz ga vu goro ni ti, nay abu ana sifa ya andav day-day do ni ; ka mandav ga
duniya anshangaraba nay e kisim ba. 55> Adaba zlam mazumani ededineni ti aslu ga vu
goro, zlam miseni ededineni ti mimiz ga vu goro. ¢ Maslana ya ti ahapad aslu ga vu goro
akaba esi mimiz ga vu goro nahama, anjshad akaba nu akada mis balay, nu day nanjshad
akaba nan akada mis balay. 57 Baba aslarbiya nu a ; nay ti nay abu ana sifa. Nu day nabu
ana sifa azuhva nan. Nahkay maslapa ya ti ahapad nu ni ti nay abu ana sifa azuhva nu.
58 Dipen ya ti aslokabiya a hud melefit ba ni ti nu gani. Dipen gani nani ti akada ga ata ban
ga ban gekuli ya tdzum mak tdmat ni do. Dipen) gani nani ti maslana ya ti azuma ni ti, nay
abu ana sifa ga kangay-kangayani. » 5° Yezu adem ma hini ti ka ya ti nay a Kafarnahum,
acahi zlam ana mis a ahay ga *mahangalavi Melefit bu ni.

M3mbrayum mafaki ahar geli ka Yezu ba
60 Ndam ya tadabay Yezu ni tara ticia ma gayan na ti, mis kay e kidin gatay bu tadom
ahkado : « Ma hini zlazlada asabay ; way esliki magaskabani way ? » 61 Yezu ara asora
ndam ya tadsbay nay ni t3bu tozlapaki nahkay ti, ahi ana tay ahkado: « Ma goro ya
nddam ni awari baruv ana kuli aw ? 62 Ay tamal ekipam nu *Wur ge Mis nabu nacaloru

ka molay ya ti nu nabiyu ahaslani ni ti akedomum mam ? 63 Avi sifa ana mis ti *Masuf
ge Melefit. Aslu ga vu ge mis ni ti ni zlam masakani. Ma goro ya nahi ana kuli dek ni
ti Masuf ge Melefit avi sifa ana kuli ana nay. 4 Ay mis ndahay t3bu e kidiy gekuli bu
t3foku ahar do. » Yezu adom nahkay ti adaba kwa ka manjaki ge tuwi gayan asora ndam
ya tofoki ahar do akaba maslana ya ti amesskumoru nan na andava. 6> Ahi ana tay keti :
« N3hi ana kuli, maslana abi esliki marana afa goro a bi, si Baba avia njada gana kwa ti,
nahkay. »

66 Kwa ka sarta gani nani ndam ya tadsbay Yezu ni dal-dal taslskafena, tdmbray
madabay nay. ¢7 Nahkay Yezu ahi ana ndam madabay nay kru mahar cueni ni ahkado :
« Lekalum day kawayum maslokumfuana waw ? » 8 Simu Piyer ahangrifon, ahi: « Bay
geli, maslokafuka ti makoru afa ga way, way geli nahay abu way ? Pakama gayak ya
kadam ni avi sifa ya andav day-day do ni ana mis. ¢ Mabu mafokuk ahar, masara nak
ti Bay *njslatani ya Melefit aslarbiyu ni. » 70 Yezu ahi ana tay ahkado : « Lekulum kru
mahar caeni ni ti, nu nddaba kuli a do waw ? Ay balan gekuli ti arana jebadani. » 71 Adem
nahkay ti, adesmki ka Zudas wur ga Simu Iskariyot, nay balay e kidiy gatay nday kru
mahar cueni ni bu ; amasskumoru nap ti nan.

7

Baza ga may ga Yezu tafoki ahar ka Yezu do
1Yezu ara adoma nahkay ti asawaday a kasa ndahan bu ka had *Gelili. Awayay moroni
ka had *Zude do, adaba goddkani ga ndam *Zude tawayay makad nan. 2Ka sarta gani

nani wumari ge mivicey ahay ga ndam Zude ni énjia wudak. * 3 Nahkay baza ga men
ga Yezu tahi ana Yezu ahkado : « Sloka ahalay a, ru ka had Zude, ti ku eslini day ndam
ya tadabay kur ni toru tipi tuwi gayak ya kagray ni. 4 Adaba tamal mis awayay mis t3sar
nay ti, agray zlam akal-akal do. Tamal kagray tuwi ni nahkay ti, ngazlaya ahar gayak
ke meleher ge mis a dek, ti tipi kur. » 5 Baza ga manani ta3hi nahkay ti adaba nday day
tafoki ahar ndo. ¢ Yezu ahi ana tay ahkado : « Sarta gani goro enjia fay ndo. Lekulum ti
sarta gani gekuli abi ; ku ananaw kadsgum tata. 7 Lekulum ti mis ga duniya tizirey kuli
koksah ; nu ti tizirey nu adaba ndbu nahi ana tay zlam ya ti tagray ni ti zlam magadavani.
8 Lekulum ti dogum ka wumari ni. Nu ti ninjioru ka wumeari gani nani do, adaba sarta gani
goro enjia fay ndo. » 2 Yezu nakey ara ahia ma nana ana tay a nahkay ti, anjshad ka had
Gelili zlam gayan.

Pakama ga Yezu ya adom ka sarta ga wumori ge mivicey ahay ni

10 B5za ga manani tara tddagoru ka wumori ni ti Yezu naken day oru. Oru ti angazlivu
ana mis ndo, awayay ti tipi nay ba. 11 Mis t3cakalava ga magray wumari na ti, gaddkani ga
ndam *Zude ni tadsbay Yezu, tddem : « Nan neley ? » 12 Mis dal-dalani ni t3bu tozlapaki
dal-dal ; mis ndahan tddem: « Nay mis sulumani. » Mis ndahay ti ni tddem : « Aha,
nay mis sulumani do, agosay mis sawar). » 13 Ay maslana abi azlapaki vay-vay bi, adaba
tagrafena angwaz ka gaddkani ga ndam Zude a.

14 Tara técekaba vad ga wumari na kala-kala ti, Yezu ahuriyu a dalaka ga *ahay
gadakani ge Melefit ni vu mak anjoki ka macahi zlam ana mis. 15 Pakama gayan ya
adom ni agri ejep ana ndam Zude, t3dom : « Nay hini &jengey ndo ni ti, asara zlam a
ti ahamamam ? » 16 Eslini Yezu ahi ana tay : « Zlam goro ya ti nacahi ana kuli ni ti goro
goroani do ; ga Bay ya ti aslarbiyu nu ni. 17 Pakama goro ya ti nadoam ni ge Melefit tok goro
goroani aw ti, tamal maslana awayay agray ere ye ti Melefit awayay ni ti amasarkaba.
18 Maslana ya ti ahi ma gayan gayapani ana mis nahama, awayay ti mis tizlsbay nay. Ay
maslana ya ti agray tuwi ti mis tizlsbay Bay ya ti aslarbiyu nany ni ti adem ma ge jiri,
asokad malfada do simiteni. 1° Muwiz adafiki *Divi ge Melefit ana kuli ndo waw ? Ay
e kidiy gekuali bu maslana bslan abi agaskabu ma gani bi timey ! Kawayum mijig nu ti,

* 7.2 wumari ge mivicey ahay : manjay Levi 23.34-36 ; Mimbiki 16.23.

nagudar mam ? » 20 Mis dal-dalani ni tahi ahkado : « Arana agray kur aw ? Way awayay
mijiy kur way ? »

21Eslini Yezu ahi ana tay : « Nagra tuwi a balay mak agria ejep ana kuli a dek. 22Ku ka
fat mopasabana *kikelumi kudi ana baza, adaba Muwiz ahi ana kali kikelum. Ay anjoki
ke mekeli kudi ana baza ti Muwiz do ; tanjoki enji ti ata bay ga bay gekuli. 23 Kikelumi
kudi ana baza ka fat mapasabana, kadomum agudar Divi ge Melefit ya ti Muwiz avi ana
kuli ni do. Nahkay ti nu nahangaraba mis a jigurina ka fat mapassabana ti, kezumumku
baruv ti kamam ? 24 Kacalumki nu ka zlam magudarani ti menjad majalaki ahar. Kdgrum
nahkay va ba ; wudaka kademum ma nahama, jalumkia ahar a lala day. »

Yezu ti nan Bay gadakani ya amara ni aw ?

25 Ndam Zeruzalem ndahay tsdem ahkado: « Hini hi maslapa ya ti tadsbay nan,
tawayay takad nay ni do aw ? 26 Manjumki : nay abu azlapay vay-vay ke meleher ge
mis dek, day t3hi ma ga arana do ni. Gaddkani geli t3sara nay *Krist *Bay gadakani ya
amara ni ededin a waw ? 27 Ay Bay godakani ya amara ni eminjia ti mis atesar malar

gayay ya ti aslokabiya ni do. Maslana hini ti leli masara malany gayay ya ti aslakabiya
na. »
28 Yezu nay abu acahi zlam ana mis a dalaka ga *ahay godakani ge Melefit ni bu, ahi

ana tay kay kay, adem : « K3saruma nu a waw ? Kdsaruma malay ya ti naslokabiya na
ededin a waw ? Nu nuani nara ana ahar goro goroana do. Ay Bay ya ti aslarbiyu nu ni
ti nan jireni. Lekuluam ti kdsarum nan do. 2° Nu ti n3sara nan a, adaba naslakabiya afa
gana ; aslarbiyu nu ti nay. »

30 Yezu ara adema ma nahkay ti nday naken tawayay tages nan. Ay ti maslana eésliki
minjifineni do, adaba sarta gani gayay enjia fay ndo. 3! E kidiy ge mis dal-dalani ni bu
mis kay tavu, tafokia ahar a, tddem ahkado : « Ka ya ti Krist Bay gadakani ya amara ni
eminjia ni ti, amagray zlam magri ejep ana mis amatam ga maslana hini ya ti agray ni
aw 7 »

32 Ndam *Feriziyen tara ticia ma ge mis dal-dalani ya tademki ka Yezu e kidin gatay
bu na ti, t3hi ma gani ana gaddkani ga ndam *mangalabakabu mis akaba Melefit ni,
mak nday nakey taslorbiyu ndam slewja ga magas Yezu. 33 Eslini Yezu adom ahkado :
« Ananjohad akaba kuli vad kay do ; kalen gani anangoru afa ga Bay ya ti aslarbiyu nu
ni. 34 Akadebum nu, ay ti akedumu ahar do, adaba ekislumki moroni ka malan goro ya ti
anoru ni do. » 35 Ndam *Zude t3zlapay e kidin gatay bu, tddom ahkado : « Adom amadi
ahar do ni ti, amoru ti eley ? Bi amoru afa ga ndam geli ya tanjeshadkabu akaba ndam ya
ti nday ndam Zude do ni, bi amacahi zlam ana ndam ya ti nday ndam Zude do ni tok ?
36 Ma gayay ya adom : “Akadobum nu, ay ti akedumu ahar do, adaba ekislumki moroni
ka malay goro ya ti anoru ni do” ni ti, awayay adom mam ? »

Yam ya avay sifa ni

37 Ka fat ya ti tindeverin wumari ni tagray wumari atam ga vad nday ndahan ni. Ka
fat nani Yezu écik jik, ahi ana mis ni kay kay, adem : « Tamal maslana yam akada nay a
ti, mara afa goro a, misi. 38 Maslana ya ti afeku ahar ni ti, Melefit adom a Wakita gayan
ni bu : “Yam ya avay sifa ni amangozaya a vu ga maslana gani nani ba akada ga yam ya ti
akoru a zalaka vuni.” T » 39 Yezu adam nahkay ti adamki ma ka *Masuf ge Melefit, adaba
amara mavi ana ndam ya ti tafaki ahar ni. Ka sarta gani nani ti avi ana tay fan ndo, adaba
angoru a malan masladani ge Melefit ni vu fany ndo.

Mis ndahan tdgaskabu Yezu do
40 Mis dal-dalani ni tara ticia ma ga Yezu ya adom na ti, mis ndahan e kidiy gatay bu
tddom : « Maslana hini ti bay mahangaray *pakama ge Melefit ya ti Muwiz adom amara ni
ededin. ¥ » 41 Mis ndahan tddam : « Nan *Krist *Bay gadakani ya amara ni. » Mis ndahan
ti ni tddom : « Ay Krist Bay godakani ya amara ni nay mis ga had *Gelili aw ? 42 Adaba

Melefit adom a Wakita gayay ni bu Bay gadakani ya amara ni ti nay wur hud ge Devit.
Nan ti zal Betlehem, nan ga kasa ge Devit.$ » 43 Nahkay mis dal-dalani ni ticirvu azuhva
Yezu. 44 Eslini mis ndahay e kidiy gatay bu t3dom si t3gas nay kwa. Ay ti maslana abi
enjifiy bi.

45 Ndam slewja ni tara taslokabiya ti, goddkani ga ndam *mangalabakabu mis akaba
Melefit ni akaba ndam *Feriziyen ni t3hi ana tay ahkado : « Kagasumbiyu nay ndo ni
ti kamam ? » 46 Ndam slewja ni tahangrifoy ana tay, tahi ana tay ahkado: « Maslapa
day-day abi adesm ma akada gayan ni bi. » 47 Ndam Feriziyey ni t3hi ana tay ahkado :
« Lekulum day agosa kuli a zla do waw ? 48 E kidiy ga gaddkani geli bu ahkay do ni e kidin
ga ndam Feriziyey bu ni ti, maslana abu afskia ahar ka maslana nana waw ? 4 Ndam ya
ti tafaki ahar ka maslana nani ti, nday ya ti t3sor *Divi ge Melefit ya ti Muwiz abaki ni do
ni. Ay nday nani ti Melefit etikwesla tay a. »

50 Ay Nikodem nap ya ti arakioru ka Yezu ga malavad a vad nahay ni, nan akibu ka tay
eslini, ahi ana tay ahkado : 51 « E Divi ge Melefit ya Muwiz abiki ana leli ni bu ni ti, misliki
magrafona seriya ke mis a do, si tamal micifina ma akaba masora ere ye ti agray na kwa. »
52Nday naken tohi ahkado : « Nak day, nak zal Gelili zla tak ? Jengey Wakita ge Melefit
ni nahama, akasar zal Gelili abi ahangaray pakama ge Melefit bi. » [ 53 Kaloy gani ti, mis

ya ti eslini ni ku way way do gatay aslaka, 0ru a magam gayan,

8

1Yezu ti ni acaloru ka hama *0Oliviye ni.

Wal hala
2 Hajoy gani ge dueni nahama, Yezu naken angoru a dalaka ga *ahay gadakani ge

Melefit ni vu. Oru énjua ti mis ya ti eslini ni dek tdrakia. Nahkay nan naken anjohad
digus, acahi zlam ana tay. 3 Nap abu acahi zlam ni ana tay nahkay ti, ndam *masar Wakita
ge Melefit akaba ndam *Feriziyen tazobiyu wal nahan, tafekad nan ke meleher ge mis ni
dek. Wal nani ti tadi ahar nay abu agray hala. 4 Tara tafokada nap a ti t3hi ana Yezu
ahkado : « Musi, wal hini ti tacakia nan ka magray hala. > Muwiz abaki ma gani e *Divi
ge Melefit bu, ahi ana leli mizligi wal hala akada hini ana akur, makad. Ay nak ti, kedem
mam ? » 6 Tohi nahkay ti tawayay tohslfona eyu a, ti ticalki nany ka zlam magudarani. Ay
Yezu nakey azegad ahar jer mak abaki zlam ka had ana weleher. 7 Nday nakey tdmbran
mihindifina ma na ka Yezu a ndo, nahkay Yezu ezefteba ahar a mak ahi ana tay ahkado :
« Maslana ya ti e kidin gekuli bu dgudar zlam day-day ndo ni ti mizligi wal ni enji. » 8 Ara
ahia ma ana tay a nahkay ti, azogad ahar mak abaki zlam ka had keti. 9 Tara ticia ma ga
Yezu ya ahi ana tay na ti tasloka bolay ana balan. Medewél taslaka enji a. Nahkay wal ni
agojoni nay balay ke meleher ga Yezu cilin. 10 Yezu ara ezefteba ahar a ti ahi ana wal ni
ahkado : « Mis nakey nday eley ? Maslana ya ti adem takad kur ni ti abu waw ? » 11 Wal
ni ahangrifay, ahi ahkado : « Maslana abi, Bay goro ni. » Mak Yezu ahi : « Nu day ngay
takad kur ti nadem do. Slaoka, ay ti kagudar zlam day-day va ba. »]

Yezu nan Bay ya ti asladi malay ana mis ni

12 Yezu ahi ana mis ni keti: « Nu ti bay ya ti asladi malay ana mis ni. Maslapa ya ti
adobay nu nahama, anasladi malan, nahkay Melefit amavi sifa. Ay maslana ya ti adebay
nu do ni ti amanjohad a molay ziy-zineni bu. » 13 Eslini ndam *Feriziyen ndahay tshi
ahkado : « Kagrakia sedi a ka ahar gayak gayakana ti, ma gayak ni ma masakani. » 14 Yezu
ahi ana tay ahkado : « Kundbu nagrakia sedi a ka ahar goro goroana nangu ni, ma goro ya
nadom ni ma ge jiri, ma masakani do. Adaba nassra malay ya naslekabiya na akaba malay
ya nakoru na. Ay lekalum ti kdsorum molay ya naslokabiya na akaba malay ya nakoru

§ 742 monjay 2 Semiyel 7.12 ; Mise 5.1. ¥ 7:53 Zen 7.53-8.11 ti abi a wakita ge Zen ya tdboki enji
ni bu bi. A wakita ndahay bu ni ti abu mabakiani ka mslay nahay. Nahkay ti masera
pakama hini ti Zey abaki ka malay hini do. Ku tamal nahkay neygu ni ndam masar zlam
tddom pakama hini ti agrava ededip a.

ni do. 15 Lekulum kadomum mis agudara zlam a ti kajalum ahar akada ge mis hihirikeni
ni. Ay nu nadom mis agudara zlam a ti ndjalay nahkay do. 16 Ku tamal nagrafena seriya
ke mis a naygu ni seriya goro ni ge jiri, adaba nagray ti nu balay do ; Baba goro nay ya
aslarbiyu nu ni nan abu akaba nu. 17 Abu mabakiani e *Divi ge Melefit ya Muwiz abiki
ana kuli ni bu nahkay hi : “Tamal mis cu tagray sedi, tddom ere gani jiri ti, ma gatay ni

jiri ededin.” * 18 Nu nagrakia sedi a ka ahar goro goroana. Baba nar ya aslarbiyu nu ni
day agrakua sedi a. » 19 Eslini tahi ana Yezu ahkado : « Buk gani nar eley ? » Yezu nakarn
ahangrifey ana tay, ahi ana tay ahkado : « Nu tekedi kasarum nu nu way do ni ti, kdserum
Baba do daya. Tamal kdseruma nu a ti amal kdseruma Baba daya. »

20 Yezu adom ma hini ti ka ya ti nany abu acahi zlam ana mis a dalaka ga *ahay gadakani
ge Melefit ni bu ni, nay ka gavay ga zlam ya tabiviyu sadaga ana Melefit ni. Ay ti maslana
ésliki magas nan ndo adaba sarta gayan enjiyu fay ndo.

« Kislamki madagumani ka malay ya nakoru ni koksah »

21Yezu ahi ana tay keti: « Nu ti nasloka. Lekulam akedsbum nu, ay ti akembrayum
zlam magudarani gekuli ni do, nahkay akemstum zlam gekuli. Adaba kislamki
madagumani ka moalay ya nakoru ni koksah. » 22 Eslini ndam *Zude tadom e kidiy gatay
bu ahkado : « Adem “Kislumki madagumani ka malan ya nakoru ni koksah” ni ti, awayay
akad ahar gayan gayanani zla tak ? » 23 Eslini Yezu nakay ahi ana tay ahkado : « Lekalum
ti mis ya ka had, nu ti mis ya aslokabiya agavsla ni. Lekalam ti ndam ga *duniya, nu ti nu
mis ga duniya do. 24 N3hi ana kuli akembranum zlam magudarani gekuli do, akematum
ti azuhva nani. Nahkay ti ahar adem kefumku ahar, keserum nu gani, nu nabu. Do ni ti
akembrayum zlam magudarani gekuli ni do, akematum edediy. » 25 Nahkay nday nakay
t3hi: « Nak way ? » Yezu ahangrifen ana tay, ahi ana tay ahkado : « Kwa ka manjaki ga
zlapay goro ni nahia ana kali a, nadem nu gani. 26 Nu nabu ana zlam kay ga madamkiani
ke kuli ga magoas kuli ana seriya. Ay ma goro ya nahi ana ndam ga duniya ni ti, ma ga Bay
ya aslarbiyu nu ahu ni ciliy. Nay ti nay jireni. »

27 Yezu ara ahia ma na ana tay a nahkay ti ngay ademki ma ka Banani ti, nday t3sar
ndo. 28 Nahkay Yezu ahi ana tay ahkado : « Ka fat ya ti akezumoya *Wur ge Mis agavala
ti, T akesarum nu ti nu gani, nu ndbu. Eslini akesarum zlam ya ti nagray ni dek ti nu
nuani nagray ga ahar goro do. Ma ya ti nadom ni ti ma ga Baba ya acahu ni cilin. 2 Bay
ya ti aslorbiyu nu ni nan abu akaba nu, ambray nu ga ahar goro ndo ; adaba nu nabu
nagray zlam ya ti abslafon ni kalavad. » 30Ka ya ti Yezu nan abu adem ma ni nahkay ti,
mis dal-dal tafaki ahar.

Maslana ya ti agudar zlam ti nay evidi ga zlam magudarani

31Eslini Yezu ahi ana ndam *Zude ya tofokia ahar a ni ahkado : « Tamal kagasumkaba
ma goro ya nahi ana kuli na lala, kambranum do ni ti, kiggma ndam madabay nu ededin
ededipena. 32 Akssarum jiri, nahkay ti ekigum lekulam evidi va do. » 33 Nday nakay
tahapgrifay, tohi : « Leli baza hud ga Abraham. Day-day leli migi evidi ga maslana ndo
ni ti, kddom mara migi leli evidi va do ni ti ahemamam ? » 34 Yezu ahi ana tay ahkado :
« Nohi ana kuli nahama, maslana ya ti agudar zlam ti nay evidi ga zlam magudarani.
35 Nodom nahema, evidi ti day-day tacalkivu nay ke mis ga hud ahay do. Ay wur ga bay
ahay ti ku ananaw nan wur ga hud ahay zlam gayayn. 3¢ Tamal Wur ge Melefit ambaya
kuli e evidi ba ti, kigam lekulum evidi va do ededin. 37 N3sora lekalum ti baza hud ga
Abraham. Ay ti kawayum kekadum nu, adaba kawayum magasumkabu pakama goro do.
38 Nu ti nodom ere ye ti Baba adafuki ni ; lekuli ti ni kagrum ere ye ti bay gekuli ahi ana
kuli ni. » 3 Nday nakep t3hapgrifen, tohi: « Bay geli ti Abraham timey. » Eslini Yezu
ahi ana tay ahkado : « Tamal lekulum baza ga Abraham ti akal kegrum tuwi akada ga
Abraham ya agray ni. 40 Nu ndbu nahi ma ge jiri ya Melefit ahu ni ana kuli, ay nihi ti

* 817 manjay Mimbiki 17.6 ;19.15. T 8:28 Yezuadam : « Akazumoya Wur ge Mis agavala »
ti adomki ma ka madarfay nay ka tandal.

kawayum kekadum nu sawan. Abraham agray nahkay ndo timey ! 4! Lekalum ti kegrum
tuwi akada ga bay gekuli ya agray ni. » Nday nakey t3hi: « Leli ti leli baza mava do.
Melefit nay balay nay Boy geli. Bay geli nahay abi. »

42Yezu ahi ana tay ahkado : « Tamal ti Melefit nan bay gekuli ededin ti amal kawayum
nu, adaba naslakabiya afa gana nara afa gekuli a. Nu nara ti ana ahar goro goroani do ;
nay aslerbiyu nu. 43 Kicum ma goro ya nohi ana kuli ni do ni ti kamam ? Kicam do ni
ti adaba kislamki mabi slimi ana ma goro ya nohi ana kuli ni do. 44 Lekulum bay gekuli
ti *Seteni. Kawayum kagrum ti tuwi ga bay gekuli gani ya awayay ni. Kwa ahaslani nay
abu abazl mis zlam gayarn, day-day adem ma ge jiri ndo, adaba jiri gayan abi. Masakad
malfada ti tuwi gayan, adaba nany bay masokad malfada, nan ban gani daya. 45 Ay nu
ti nadom ma ge jiri, nahkay ti kawayum magasumkabu ma goro ya nahi ana kuli ni do.
46 Way esliki madafaya zlam a ti, adom nu nagudar ni way ? Ay tamal ma goro ya nadom
ni dek jiri ti, kawayum magasumkabani do ni ti kamam ? 47 Mis ge Melefit ti abi slimi ana
ma ge Melefit, ay lekulum ti lekuli ndam ge Melefit do. Kawayum mabumi slimi ana ma
gayay do ni ti azuhva nani. »

Kwa ka ya tiwi Abraham fan ndo ni, Yezu nan abu andava

48 Ndam *Zude ni t3hi ana Yezu ahkado : « Mddam nak zal Samari, seteni anukviyu a
ahar vu ti, ma geli ni jiri ededin. » 4° Yezu ahi ana tay : « Seteni anuviyu bi. Zlam goro ya
nagray ni ti ga mazlabay Baba goro sawarn. Lekulam ti ni kanjakum nu, kebumku mimili.
50 Nu ti ngay mis tazlsbay nu kwa ti nadem do. Ay Maslana abu bslan awayay ti tazlebay
nu, nay gani agray seriya ge jiri daya. 5! Nohi ana kuli nahama, maslana ya ti agaskabd
ma goro na ti amamat day-day do. »

52 Nahkay ndam Zude naken t3hi ahkado : « Nihi ti masara seteni anukviyu a ahar bu
ededin zla | Abraham amata, ndam mahangri *pakama ge Melefit ana mis day tdmata, ay
nak kadom tamal maslana agaskaba ma gayak na ti amat day-day do ni ti ahamamam ?
53 Ban geli Abraham tekedi amata ti, nak katam nay aw ? Ndam mahangri pakama ge
Melefit ana mis ni day tdmata, ay nak ti kadom nak way ? » 54 Yezu ahangrifen ana tay,
ahi ana tay ahkado : « Tamal nu nuani nazlabay ahar goro ti, mazlebavani nani egi zlam
masakani. Bay ya ti azlebay nu ni ti Baba nan ya ti kddemum nan Melefit gekuli ni.
55 Lekulum kasarum nay do, ay nu ti nasara nay a. Tamal ndadam nasar nay do ni ti,
nasakad malfada akada gekuli ni. Nunasara nay a, nabu nagaskabu ma gayan daya. 56Bar
gekuli Abraham amarva adaba asara emipi sarta ga marana goro a. Epia, mok amarva ana
nay a akiva. » 57 Eslini ndam Zude ni tahi ahkado : « Nak kazum vi kru kru zlam ndo ni
ti, koadom kipia Abraham a ti ahamamam ? » 58 Yezu ahi ana tay ahkado : « Nahi ana kuli
nahama, kwa ka ya ti tiwi Abraham fay ndo nangu ni, nu gani, nu nabu andava. » 5° Yezu
ara adoma nahkay ti nday nakay t3hal akur ge mizligi nan ana nan. Ay ti Yezu abu e kidin
ge mis bu mak asloka a moalay ga *ahay gadakani ge Melefit ni ba, aharaya e mite va.

9

Yezu ahaygaraba zal wuluf nahay a

1Ka ya ti Yezu nan abu akoru e divi bu akaba ndam madsbay nay ni ti épi zal wuluf
nahan. Maslana gani nani ti tiweya nan wulufana. 2 Eslini ndam madabay nay ni t3hi
ahkado : « Musi, maslana hini tiweya nan wulufana ti, way agudar zlam way ? Agudar
zlam ti nay tak, day ti ata babanani tagudar aw ? » 3 Yezu ahangrifoy ana tay, ahi ana
tay ahkado : « Tiweya nay wulufana ti azuhva agudara zlam a ahkay do ni ata banani
tagudara zlam a palam do. Tiwi nan nahkay ti, Melefit awayay ti mis tipi njada gayan
ana maslana hini. 4 Nihi malan maslani ti ahar adem magrum tuwi ga Bay ya aslarbiyu
nu ni. Moalavad egi wudak, nahkay ti maslana emisliki magray tuwi ni koksah. >Ka ya
ti nu ndbu a duniya bu mba ni ti nasladi malan ana mis. » 6 Ara adoma nahkay ti étiferu
eslib a had, agraya elibisl ana esli6 gayan na mak agriki ke eri ana zal wuluf ni. 7 Ahi ana
zal wuluf ni ahkado : « Ru kabaray eri a doluv Siluwe ni bu. » Siluwe ti awayay adomvaba

« Maslarani. » Zal wuluf nakan oru abaray eri ni. Ara abara eri na ti epi divi, mak aslaka,
Oru a magam.

8 Ndam mahay gayarn akaba ndam ya t3bu tipi nan ahaslani nan abu ahangalay zlam ni
tddem ahkado : « Maslana hini ti nan ya ti kelavad anjshad digusa, ahangalay zlam ni do
aw ? » 2 Mis ndahan tadem : « Nan. » Mis ndahar ti ni tddem : « Nay do, t3zavu cilin. »
Mak nay nakeny adem : « Nu gani timey ! » 10 Eslini nday nakey t3hi ahkado : « Kipi divi
nahkay ti, mam agrakukvu mam ? » 11 Nar naksn ahangrifan ana tay, ahi ana tay ahkado :
« Maslana ya ti tozalay nay Yezu ni agraya elibisl a, agruki ke eri mak ahu ahkado : “Ru
kabaray eri a dsluv Siluwe ni bu.” Nu nakan mak noru. Noru nabara ti nipi divi huya. »
12Nday nakan t3hi : « Maslana gani nani nan eley ? » Ahi ana tay : « Nasar do. »

Ndam Feriziyen tihindifina ma ka zal wuluf na

13 Tdzoru maslana ya ti ahaslani nay wulufani ni afa ga ndam *Feriziyey. 4 Yezu
agraya elibisl a, agriki ana zal wuluf ni mak ahslikaba eri na ti ka fat mapasabana.
15 Toru tinjua ana nay a ti, ndam Feriziyey ni day tihindifipa, t3hi: « Nihi kipi divi ti,
mam agrakukvu mam ? » Nan naken ahi ana tay ahkado : « Maslaga gani nani agruki
elibisl ke eri, nabaray eri mak nipi divi huya. » 16 E kidiy ga ndam Feriziyen ni bu mis
ndahay tddsm : « Ku way magray ere hini way napgu ni, maslana gani aslakabiya afa
Melefit a do, adaba agra zlam ya ti abslay magrani do na a vad *mapasabana ba. » Mis
ndahan ti ni tddom : « Tamal nay bay magudar zlam ti, esliki magray zlam ya ti agri ejep
ana mis akada hini ni aw ? » Nahkay ticirva e kidin gatay ba. 17 Eslini ndam Feriziyern
nakay tihindifina ma ka zal wuluf ya angaba na keti, tshi ahkado : « Nak ti maslana ya
ti ahalukaba eri a ni ti kddem nany way ? » Nay nakey ahi ana tay ahkado : « Nay bay
*mahoangaray pakama ge Melefit. »

18 Ay ti gaddkani ga ndam *Zude ni ti ngay ahaslani nan wulufani day ti nihi epi divi ti
tawayay magaskabani ndo. Nahkay t3zalabiyu ata banani 1° ge mihindifina ma ka tay a.
Tara tinjia ti tahi ana tay ahkado : « Wur gekuli ya kddomum kiwamaya nay a wulufana
ti nay hini ededin aw ? Ay ti mam agravu nihi ti epi divi ni mam ? » 20 Nday naken
tdhangrifsn ana tay, t3hi ana tay ahkado : « Masara hini ti wur geli, ka ya ti miweya ti nay
wulufani ededin. 21 Ay ere ye ti agravu, epi divi hi ti, m3sar do. Maslapa ya ti ahalikaba
eri a ni day masar do. Nay wur va do, hindumfina ka nay nanana ; esliki mehangrifepani
ana kuli. » 22 Tddom nahkay ti adaba angwaz awarfana tay ka gaddkani ga ndam Zude
na. Adaba ndam Zude ni dek t3zlapakabd, tddom maslana ya adem Yezu nay *Krist ti
tacafona nay ka mahapgalay Melefit akaba tay a ahay ga *mahangalavli Melefit ni ba.
23 Ata bapani tadem nay wur va do, tthindifina ka nay nanana ti azuhva nani.

24 Ndam Feriziyen ni tdzalay maslana ya ti ahaslani nag wulufani ni keti. Ara énjia
ti tohi: « Dum ma ge jiri ke meleher ge Melefit. Leli ti masora maslana ya ti kadem
ahalukaba eri a ni ti nay bay magudar zlam. » 25> Nan naksn ahangrifen ana tay, ahi ana
tay ahkado : « Dgay nan bay magudar zlam ahkay do ni agudar zlam do ni ti ndsar do. Ere
ye ti ndsar ni ti zlam balay : ahaslani ti nu wulufani, ay nihi ti nipi divi. » 26 Nday nakep
tihindifina, tdhi: « Agruk ti mam ? Ahslukaba eri a ti ahamamam ? » 27 Nay nakay ahi
ana tay ahkado : « Nahia ana kuli a andava, kicumuki ndo timey. Ay kawayum nahi ana
kuli kicum keti ti kamam ? Tak lekulum day kawayum migi ndam madsbay nay aw ? »
28 Ara adema nahkay ti, nday naken tindivi nan, tddem : « Adebay maslana nani ti nak
kwa. Leli tileli ndam madabay Muwiz. 29Leli ndam madabay Muwiz adaba masara Muwiz
ti Melefit ahia ma gayan ana nan a. Ay maslana nani ti masar melay gayay ya aslokabiya
na do simiteni. » 30 Nay naken ahi ana tay nahkay hi : « Lekulum kdsarum malay gayarn
ya aslokabiya na do ni ti ahomamam ? Ay ahslukaba eri a timey ! 31 Masara tamal bay
magudar zlam ahangalalay zlam ke Melefit ti Melefit éciiki do. Ay ku way way do tamal
ahangalay Melefit ana mahangaroru ahar a had akaba agray ere ye ti ahi magray ni ti,
Melefit eciiki. 32 Day-day maslapa éci ti maslana nahay ahslikaba eri ana mis tiweya napy
a wulufana ndo. 33 Tamal ti maslana nani aslokabiya afa ge Melefit a do ni ti, amal esliki

magray araya koksah. » 34 Nday naken t3hapgrifoy, tohi: « Kwa tiweya kur a nak bay
magudar zlam ti kacahi zlam ana leli aw | » Nahkay tagaraya nan e mite va.

Way nan wulufani ededin way ?

35 Yezu ara ecia ndam Feriziyey ni tagaraya zal ya ahaslani wulufani na e mite va
ti adobay nan. Ara adia ahar a ti ahi ahkado: « Kafoki ahar ka *Wur ge Mis aw ? »
36 Ahangrifen, ahi : « Nany way, Bay goro ni, ti n3faki ahar ni ? » 37 Yezu ahi: « Bay ya
ti kdbu kamenjalsy, nag abu ahuk ma ni ti nay gani. » 38 Nay nakay ahi: « Nafukuka
ahar a, Bay goro ni. » Mok abahadi mirdim grik.

39Eslini Yezu adem : « Nara a duniya va ti ga magrafana seriya ké mis a ; ti ndam wuluf
tipi divi, nday ya tddom tipia divi a ni tdwuluf. » 40 Ndam *Feriziyer ya t3bu akaba narn
eslini ni tara ticia ma gayan na ti t3hi : « Leli day leli ndam wuluf aw ? » 41 Eslini Yezu ahi
ana tay ahkado : « Tamal ti kanjum lekuli ndam wuluf ti, amal zlam magudarani gekuli
abi. Ay nihi ti kddemum kabum kipum divi ti zlam magudarani gekuli abu. »

10

Bay majagay tambambak
1 Yezu adom keti: « Nohi ana kuli nahama, maslana ya ti ahuriyu a gargara ga
tambambak vu gwar a mahay do, ahuriyu ana malan nahay ti, nay zal akal, nay zal abra.
2 Ay maslapa ya ti ahuriyu gwar a mahay ga gargara ni ti nay bay majegay toambambak.
3 Bay majagay gargara ni azlokiaba mahay ana bay majagay tembambak na. Azlakiaba
ti bay majagay tambambak ni azalay tambambak gayan dek balar bslan ana slimi gatay.
Tombambak ni ticia dengu gayan a ti t3sara, abaya tay e mite va. 4Ka ya ti abaya tay a
nahama, adi kama ana tay, mak tambambak ni tadsboru nany kaley, adaba t3ssra dengu
gayap a. > Ay ti atadeboru maslapa ya ti t3ser nay do ni do ; atacuhwafana, adaba t3sor
dangu ge mis ndahay do. » ¢ Yezu ahi ma *gozogul hini ana tay, ay ti ticiaba ere ye ti

awayay ahiki ana tay na ndo.

Yezu nan bay ya ti ajagay zlam lala ni

7Yezu ahi ana tay keti : « Nohi ana kali nahama, mahay ga gargara ga tambambak ni
ti nu. 8 Mis ndahay ya tara, tddem tajagay toambambak ni ti, nday dek ndam akal, ndam
abra ; ay tambambak ni ticiiki ma ana tay ndo. Mahay ti nu, maslana ya ti ahuriyu gwar
anu bu ni ti arana amacay nay do, Melefit amahangay nayn. Nahkay emisliki mshuriyu a
gargara vu, maharana e mite va akaba amangat zlam mazum gayan. 10 Zal akal ara ti ga
mohal zlam ana akal, ga mabazl zlam akaba ge mijin zlam. Ay nu nara ti, nawayay ti mis
tdpgat sifa ya ti andav day-day do ni. Sifa gani nani ti navi ana tay atam ya ti tiwi mis
ana nay ni.

11 « Bay ya ti ajogay zlam lala ni ti nu. Bay ya ti ajegay zlam lala ni ti, ku takadki
nay ka tombambak gayarn ya ti ajagay tay ni nangu ni agaskabu, ambray tay do. 1% Ay
ti maslapa ya ajogi zlam ana mis ti t3pal nay ni ti ajagay zlam lala do, adaba tamal épia
kora gili nay abu ara ti acuhway, ambarbu tambambak ni. Amamborba tay a ti, kera
gili ni amabazl ndahay, emidikaba ahar a ana magsjeni gana. 13 Maslaya ya ti acuhway,
amboarbu tambambak ni ti tambambak ni tahali ahar do, adaba nar agray ni tuwi ga singu
cilip. 14 Bay ya ti ajogay zlam lala ni ti nu. Nu nasara tombambak goro a, tombambak goro
day tdsoranu a % akada ga Baba ya asera nu a, nu day ndsara Baba ni. Nahkay ti nagaskabu
ti takadki nu ka tambambak goro ya najagay ni. 16 Tombambak goro ndahay tabu, ay ti
takibu ka ndahar ya a gargara hini bu ni bi. Nday gani nani ti ahar adesm nshalbiyu tay
daya. Etici deygu goro, etigi ka ahar balay akaba ndahay ni, bay majogay tay day bslay.
17 Baba awayay nu adaba nagaskabu ti ndmat ka mawayay goro, do ni ti maslana esliki
makad nu do. Namata napgu ni, nisliki maygabana tata. 18 Maslana ya ti esliki makad
nu ni ti abi, nagaskabu namat ti ka mawayay goro. Nisliki memotani ka mawayay goro ;
nisliki mapgabana daya. Bay goro ahu gray ti nahkay. »

19 Ndam *Zude ni tara ticia ma ga Yezu ya adom na ti ticirvu e kidiy gatay bu keti.
20 Mis ndahar kay e kidin gatay bu tobu tadom : « Seteni aniviyu a ahar vu, nay zal seteni
ti kebumi slimi ana ma gayan ni ti kamam ? » 21 Mis ndahay ni ti ni tddom : « Zal seteni
adom ma gayay hini ya adom ni do. Zal seteni ti esliki mazlakikaba eri ana ndam wuluf
awaw ? »

Ndam Zude tawayay mogaskabu ma ga Yezu do

22 Sarta ga wumori ga mozlokaba *Ahay gadakani ge Melefit na énjua, tagray a
Zeruzalem, sarta gani nani ti ahar kusi. 23 Nahkay Yezu asawaday a dalaka ga *ahay
gadakani ge Melefit ni bu, ka malay ya tozalay Dalahay ga Salomoy ni. 24 Ndam *Zude ni
tdcakalakivu ka Yezu, tévelini ahar, tahi ahkado : « Tamal nak *Krist ededin ti, hi ana leli
vay-vay kimbirfany ba, nahkay ti ahar amshali ana leli va do. » 25 Eslini Yezu ahangrifan
ana tay, ahi ana tay ahkado : « Nohia ana kuli a andava, ay ti kawayum magesumkabu ma
gani ndo timey. Tuwi ya nagray ni ti nagray ana njada ga Baba, nahkay tuwi gani nani
adafiki ana kuli nu ti nu way. 26 Ay ti kekilena lekulam kawayum mafumku ahar do, adaba
lekalum kakumkibu ka tsmbambak goro bi. 27 Tembambak goro ti tici deygu goro, nu day
nasara tay a, nday day tadsbay nu. 28 Navi *sifa ya andav day-day do ni ana tay, atamat
do, maslana day emisliki mahaslfua tay a do. 29 Baba Melefit nar ya abu tambambak ni ti
nay gadakani atam mis dek, atam zlam dek. Maslana abi esliki mahalfana tay ka Baba bi.
30 Leli ata Baba ti leli balanani. »

31Yezu ara adoma nahkay ti ndam Zude ni tahal akur keti, tawayay mizligi nay ana
nay. 32Yezu ahi ana tay ahkado : « Nagra tuwi sulumana sulumana kay e kidiy gekali
ba ana njada ga Baba. Ay kawayum kizligam nu ana akur, kakadum nu ti aki ke tuwi
weley gani weley 7 » 33 Eslini ndam Zude ni tohaygrifan, tohi ahkado : « Mawayay mizligi
kur ana akur, mawayay makad kur ti, aki ke tuwi sulumani do. Mizligi kur ti adaba
kindivia Melefit a palam ; nak mis, ay ti kawayay kazay ahar gayak akada nak Melefit. »
34 Yezu ahangrifon ana tay, ahi ana tay ahkado : « Abu mabakiani a Wakita ge Melefit
ni bu, Melefit adam nahkay hi : “Lekulum ti melefifit.” * Abi mebakiani nahkay hi bi
aw ? 35Maslana abi esliki moaboazkia zlam ya abu mabakiani a Wakita ge Melefit bu na bi.
Nahkay nday ya ti Melefit ahi ma gayan ana tay ni ti azalay tay melefifit ededin. 3¢ Ay
nu ti Baba adaba nu a, aslerbiyu nu a duniya vu. Goro ya nadem “Nu Wur ge Melefit”
ni ti, ahamamam kislamki madamani nindivi nay ni mam ? 37 Tamal nagray tuwi ni ga
Baba do ni ti kafumku ahar ba. 38 Ku nagray tuwi ga Baba, kdfumku ahar do nanygu ni,
gosumkabd tuwi goro ya nagray na digepa. Nahkay ti akesarum lala, nu nabu ana njada
ga Baba, nay day nay abu ana njada goro, nahkay leli ata Baba ti balanani. » 3 Yezu ara
adoma ma na nahkay ti, tawayay magas nay keti, ay ti atamfona ka tay a.

40 Kalay gani Yezu asloka, angoru ke ledi ge Zurdern), ka malay ge Zen ya *abaray mis
ahaslani ni. Nan naksy anjshad eslini gosku bal. 4! Ka ya ti nay abu eslini ni ti mis kay
tarakia, t3bu tadom : « Zey ti agray zlam magray ejep ndo ; ay ma gayay ya ademki ka
maslana hini ni dek ti jiri edediy. » 42 Eslini mis kay tafakia ahar ka Yezu a.

11

Lazar amata, mak Yezu ahangaraba nar e kisim ba

17al nahay abu, slimi gani Lazar, armawar azagadiya nan a. Kasa gayan Betani, nday
akaba baza ga manani walani ata Mari nday ata Marta. 2 Mari ti nani, Mari ya ti abaki
tersel ka asak ga Bay geli mak atomadkia ana mahar gayan a ni. Lazar nar ya ti ébesey
do ni ti wur ga manani. 3 Nahkay baza ga moay ga Lazar nakar taslarkioru mis ka Yezu ti
mdhi : « Bay geli, zloba gayak Lazar ebesey do. » 4 Yezu ara écia ma na nahkay ti adem :
« Armawar ga Lazar ni ti akad nay do. Ay ti mis atasar njada ge Melefit ana nar saway.
Nahkay atazlobay Melefit, atazlobay nu Wur ge Melefit daya. »

*
10:34 Limis 82.6.

5 Lazar akaba baza ga monani ata Mari nday ata Marta ti Yezu awayay tay ; ¢ ay ara
ecia ga Lazar ya ebesey do na ti oru weceweci ndo, apaskivu ka ahar gani vad cu. 7 Kalay
gani ahi ana ndam madabay nay ni ahkado : « Nihi ti sarta énjua ga manggona e Zude a. »
8 Ndam madabay narn ni t3hi ahkado : « Musi, nihi guhwa huya ndam *Zude ni tawayay
tizligi kur ana akur, tawayay takad kur ti, keggoru eslini keti aw ? » ° Yezu ahi ana tay :
« Malafat ti njemdi kru mahar ca do aw ? Tamal mis asawaday ga malafat ti &ji asak do,
adaba nan a malan masladani bu, epi divi lala. 10 Ay tamal mis asawaday ga malavad'ti eji
asak, adaba nar abi a malay masladani bu bi, epi divi lala do. » 11 Yezu ara ahia ma ana tay
a nahkay ti ahi ana tay : « Zlaba geli Lazar adiya e duwir va, ay nakoru nepidekababiya
nay a. » 12Eslini ndam madabay nay ni t3hi ahkado : « Bay geli, tamal adiya e duwir va ti,
amangaba a armawar gayay ni ba do waw ? » 13 Ga Yezu ya ahi ana tay nahkay ti awayay
ahi ana tay Lazar amoata. Ay ndam *madabay Yezu ni t3hi ana ahar hi ti Yezu adomki ma
ti ke duawir duwireni ededin. 14 Nahkay Yezu ahi ana tay vay-vay : « Lazar amata. 15 Nu
nabi ka malay gani bi ti nabu namarvu azuhva kuli, adaba aksfumku ahar akivu. Ay nihi
ti takomum madagumkioru. » 16 Eslini Tumas nay ya tozalay nay Didim ni ahi ana ndam
madabay Yezu ndahan ni ahkado : « Leli day takomum madaboru nan, ti téru tabazla leli
akaba nay a. »

17 Yezu akaba ndam madabay nay ni tinjua a Betani a wudak ti, t3hi ana tay Lazar
agra vad a fad e mindivin ba. 18 Betani ti driny driy akaba Zeruzalem kay do, ésli ezewed
kru kru mahksr do. 1° Nahkay ndam Zude kay tora eslina ga magrikabiyu ezekw ana
Marta nday ata Mari ga wur ga marn) gatay ya amata na. 20 Marta ara ecia Yezu nan abu
énjia wudak ti angwivoru a ma vu. Mari ti ni nag a magam manjshadani digusa. 21 Ata
Marta tara tabakabd ahar ata Yezu a ti Marta naken ahi ahkado : « Tamal nak kalsbu
ahalay ti, akal wur ga mma ni amat ndo. 22 Ay n3sara ku nihi day ere ye ti kihindifina
ke Melefit a dek day Melefit amavuk. » 23 Yezu ahangrifon, ahi ahkado : « Wur ga muk
ni amangaba e kisim ba. » 24 Marta ahi: « Iy, n3sora ka fat ga mandav ga duniya mis
atangaba e kisim ba ni ti, nay day amangaba. » 25 Yezu ahi keti : « Mis tanpgaba e kisim
ba, tabu ana sifa ti azuhva nu, adaba nu n3bu palam. Maslana ya ti afekua ahar a ti ku
tamal amata nangu ni amalsbu ana sifa. 26 Maslana ya ti nay abu ana sifa, afekua ahar
a ti, amanjohad ga kangay-kangayani, amat do. Kshi ana ahar ma goro hini ya nshuk ni
ma ge jiri do waw ? » 27 Eslini Marta nakey ahi ahkado : « Ma ge jiri, Bay goro ni ; n3sora
nak *Krist *Bay gadakani ya Melefit aslorbiyu a duniya vu ni, nak Wur ge Melefit. »

28 Marta ara ahia ma na nahkay ti asloka, angoru a magam, mak azalay wur ga mayani
Mari, ahi ma akal-akal, ahi ahkado : « Musi geli ara, nan abu ehindi kur. » 29Mari ara ecia
ma ga wur ga manani ya ahi na ti écikaba cakwad, arakioru ka Yezu. 39 Ka sarta nani ti
Yezu ahuriyu a kesa ni vu fan ndo, kekilena nan abu ka malay ya tabakabu ahar nday
ata Marta ni mba. 31 Ndam Zude ya tdvu a ahay bu, toru eslini ga mogri ezekw ana tay
ni tara tipia Mari nakey eécikaba cokwad aharaya e mite va ti tadebabiyu nan. Tadeboru
nay ti, tdhi ana ahar bi akoru ke mindivin, akoru etawibiyu eslini. 32 Mari oru énjua ka
moalay ga Yezu na, épia nay a ti abshadi mirdim, ahi ahkado : « Bay goro ni, tamal nak
kalabu ahalay ti, akal wur ga mma ni amat ndo. » 33 Yezu ara épia Mari a nar abu etuwi,
ndam Zude ya tadobabiyu Mari ni day tobu tituwi ti, ahslia ahar a dal-dal, baruv awara
nay a. 34 Mak ahi ana tay ahkado : « Kdfumiyu nay e mindiviy vu eley ? » Nday nakern
tdhangrifan, t3hi : « Bay geli, ra kara kipibiya moalay gana. » 35Eslini Yezu etuwi. 3¢ Ndam
Zude ni tara tipia nay a nar abu etuwi ti tddem : « Manjumki day ti, awaya nar a dal-dal
ni. » 37 Ay mis ndahan e kidin gatay bu tddem ahkado : « Ahalikaba eri ana zal wuluf a ti,
ti Lazar amat ba ti esliki magrani koksah aw ? »

38 Eslini baruv awara Yezu a keti, mak oru ke mindiviyg ni. Mindiviy nani ti ahuzl,
tazlokloy ma gani ana belim gadakani. 3° Toru tinjua ti Yezu nakey ahi ana tay ahkado :
« Zumlana belim na ka ma ge mindivin na. » Eslini Marta wur ga may ga maslana ya ti
amat ni ahi ahkado : « Bay goro, agra vad a fad nihi e mindiviy ni ba ni ti ézia andava
timey. » 40 Yezu ahi ahkado : « Nshuka andava : tamal kafokua ahar a nahama ekipi zlam,

akasar Melefit ti nan njada-njadani, akazlebay nap ti, kici ndo waw ? » 41 Nahkay mis ni
tdzalopa belim na ka ma ge mindiviyg na. Eslini Yezu nakey amenjoru agavala, adom :
« Susi gayak Baba goro ni, adaba kagrua ere ye ti nihindilak na. 42 Nu ti nassra nak kabu
kagru ere ye ti nihindilak ni dek kelavad. Ay nddoem ma hini ti, nawayay ti mis ya tobu
ahalay tevelin nu ni tici, ti t3sar nak kaslarbiyu nu ededip. » 43 Yezu ara adema ma na
nahkay ti azlah kay kay, adem : « Lazar, haraya e mindivig ni ba. » 44 Nahkay maslana
ya ti amat ni aharaya, asak mituwideni, ahar day mituwideni ana gabaga, ahar gayay
makambahani ana azana. Eslini Yezu nakey ahi ana mis ni ahkado : « Picehumaba nap
a, ti masawaday. »

Godakani ga ndam Zude tagray sawari ge mijin Yezu
(Meciyw 26.1-5 ; Mark 14.1-2 ; Luk 22.1-2)

45 Ndam *Zude ya tara afa ga Mari a, tipi ere ye ti Yezu agray ni ti, mis ndahan kay
e kidin gatay bu tafskia ahar ka Yezu a. 46 Ay mis ndahay e kidin gatay bu tarakioru
ka ndam *Feriziyen, tangoahadi ere ye ti Yezu agray ni ana tay. 47 Goddkani ga ndam
*mangalabakabu mis akaba Melefit ni akaba ndam Feriziyen ni tara ticia ma na ti,
tdzalakabu gaddkani ga ndam Zude ni dek, tddom: « Nihi maslana hini agray zlam
magray ejep dal-dal ti, magrum ahamamam ? 48 Tamal mambrana nay a, nay abu agroru
zlam gayan ni nahkay ti, mis dek atafoki ahar. Nahkay ndam *Rom atambray leli do :
etembedkaba *ahay gadakani *njslatani geli na, etijin jiba geli dek. »

49 Zal nahay abu, nay gadakani ga ndam *mangalabakabu mis akaba Melefit ke vi
nani, slimi gayan Kayif. Nan naksy ahi ana tay ahkado : « Lekulum ti kasarum arana
do simiteni. 50 Ahar adem mis balan amet azuhva ndam jiba geli dek, ti ndam jiba geli
ni tdmat ba. Amat nahkay ti angivu ana kuli ti kdsarum do waw ? » 51 Adem nahkay ti
pakama gayan gayanani do ; ahangaraya pakama ge Melefit a, adaba Kayif ti gadakani
ga ndam mangalabakabu mis akaba Melefit ke vi nani palam. Pakama ge Melefit ya
ahangaraya ni ti nihi : ahar adem Yezu amoat azuhva ndam jiba gayan kwa. 52 Yezu amat
ti azuhva ndam jiba gayan cilin do, amat ti ga mangasikabu ahar ana baza ge Melefit ya
medeveni ka had gargarani ni dek.

53 Kwa ka fat nani nday naker tawayay makad nar). 54 Yezu ara écia ma gana ti, ambray
masawadani e kidin ga ndam Zude bu huya, aslaka oru a kesa nahan vu. Kasa nani ti
tozalay Efreyim, ka gavay ge gili. Ara enjua ti anjohad eslini akaba ndam madabay nan
ni.

55 Ka sarta gani nani ti *Pak, wumari godakani ga ndam Zude ni, énjia wudak. Nahkay
ndam Zude kay ya a kasa ndahan bu ni tasloka, toru a Zeruzalem ga mabarani ti tigi
njolatani day kwa ti tigray wumari ni. 56 Mis ni toru tinjua a Zeruzalem a ti tehelin eri ga
Yezu, ay ti tadi ahar ndo. Ka ya ti nday tdbu a dalaka ga *ahay gadakani ge Melefit ni bu
nahama, tozlapay e kidiy gatay bu, tddom : « Kshumi ana ahar mam ? Kdhumi ana ahar
ti amara ga magray wumari na waw ? » 57 Gadakani ga ndam mangalabakabu mis akaba
Melefit ni akaba ndam Feriziyen ni tawayay togas nay, nahkay t3hi ana mis ahkado : « Ku
way way do tamal asara malay ga Yezu ya nay abu na ti m3hi ana leli. »

12

Mari abaki tersel ka asak ga Yezu
(Meciyw 26.6-13 ; Mark 14.3-9)

1 Vad avu muku tara tagray wumari ga *Pak ni ti Yezu oru a Betani a kosa ga Lazar
bu. Lazar ti nay ya ti amat, mak Yezu ahangaraba narn e kisim ba ni. 2Eslini tdzalaki
Yezu nakan ka zlam mazumani. Oru énjua ti Marta ahalibiyu zlam mazumani ana tay,
Lazar ti ni nay abu azum zlam akaba mis ya t3zalay tay ni. 3Ka ya ti tabu tozum zlam
ni ti Mari Oru ana tersel ya tozalay nardu ni, njslatani ge singu kayani, telma ge litir.
Ara énjia ana nan a ti abaki tersel ni ka asak ga Yezu cueni mak atamadkia ana mahar
ga ahar gayay a. Nahkay ahay ni dek ezi tersel tersel a. 4 Eslini Zudas Iskariyot balay ga

ndam *madabay Yezu, nay ya amasakumoru Yezu ni, adom ahkado : > « Singu ge tersel
ni jik diy din mahkar ti tdsskumoru, tidi sipgu gani ana ndam talaga ndo ni ti kamam ? »
¢ Zudas adom nahkay ti adaba awayay ndam talaga palam do, adem nahkay ti adaba nay
zal akal. Nay bay mangah singu, ay ti nay abu adafena sipgu na akal-akal a. 7 Ay Yezu
ara écia ma ga Zudas na ti ahi : « Mbran wal hini, kdhali muru ba. Agray nahkay ti adaba
nay abu ajalakioru ahar ka vad ya ti anamata, atafiyu nu e evid vu ni. 8 Ndam talaga zla
nahama, nday tabu akaba kuli kalavad. Ay nu zla ti ananjohad akaba kuli kalavad do. »

9 Ndam *Zude kay tara ticia Yezu nay a Betani ti toru eslini. Toru ti azuhva Yezu
cilin do ; toru ti ga moru mipi Lazar nay ya ti Yezu ahaygaraba nay e kisim ba ni daya.
10 Nahkay goddkani ga ndam *mangalabakabu mis akaba Melefit ni tozlapakaba, tadom :
« Si mijip Lazar daya kwa. » 11 Tsdoem nahkay ti adaba ndam Zude kay tombrapa tay a,
tagaskabu ma gatay ni va do, tabu tafoki ahar ka Yezu azuhva gayan ya ahangaraba Lazar
ani.

Yezu ahuriyu a Zeruzalem
(Meciys 21.1-11 ; Mark 11.1-11 ; Luk 19.28-40)

12 Hajan gani mis kayani ya toru a Zeruzalem ga magray wumori ga *Pak ni ticia Yezu
énjia a Zeruzalem a wudak. 13 Nahkay nday naken takwahakabaya ahar ga toba a ahar
va, mak taharaya a kasa ni ba tangwivoru a ma vu. Nday tabu takoru ti tagray salalay,
tazlobay Yezu, todom : « *Hozana ! Bay Melefit magri sulum gayan ana maslana ya ti ara
ana slimi gayan a, nay bay ga ndam *Izireyel ni |* » 14 Eslini Yezu adi ahar ana azongu,
mak acalkiyu katapla. Ere gani agravu ti akada ya ti abu mabakiani a Wakita ge Melefit
bu nahkay hini :

15 « Ndam *Siyon), kagrum angwaz ba.
Manjumoru, bay gekuli nay tegi ara,
acalkivabiya ka wur ga azongu a.T »

16 Ka sarta gani nani ti ndam *madabay Yezu ni t3sarkaba ere ya agravu na ndo. Ka
sarta ya ti Melefit azoya Yezu a molay masladani gayay va day kwa ti ma ya ti Melefit
adomki a Wakita gayan bu ni angiaya a ahar ba ana tay a. Nahkay tasar zlam gani nani
agrakiva ka Yezu a akada ya abu moabakiani na.

17Ka fat ya ti Yezu azalay Lazar, ahi « Horaya e mindiviy ba, » ahaygaraba nay e kisim
ba ni ti, mis ya t6ru eslini ni dek tipia ; nday nakesy tangshadi ma gani ana mis ndahay
ni. 18 Mis kay td3ngwivoru a ma vu ana Yezu ti azuhva ticia gayan ya agray zlam magray
ejep nani na. 19 Eslini ndam *Feriziyey ni tazlapay e kidin gatay bu, tddem : « Kislamki
ka arana do ni ti kipum do waw ? Nihi mis ni dek t3bu tadsbay nay ci ni. »

Yezu adomki ma ka masladani gayan akaba ka mamat gayar

20 E kidip ge mis ya toru ga mazlebay Melefit ka sarta ga wumori ni bu ni ti ndam
*Gres ndahay day t3kibu ka tay. 21 Nday nakey tdrokioru ke Filip nay ga kasa Beceyda
ka had *Gelili ni. Tohi: « Bay geli, leli mawayay mabakabu ahar akaba Yezu. » 22 Filip
ara écia ma gatay na ti arakioru ka Andre, mak nday cueni tarakioru ka Yezu, t3hi ma
gani. 23 Yezu ara ecia ma gana ti ahi ana tay ahkado : « Nihi sarta ya Melefit azoru nu
*Wur ge Mis a malay masladani gayay bu ni énjia. 24 Nahi ana kuli nahama, hilfi ga hay
tamal adiyu a had vu ndo, ezi ndo ni ti, nan abu nahkay zlam gayay. Ay tamal ézia day
kwa ti eri gani afotaya, adok, abay ahar, ewi baza kay. 25 Maslana ya ti awayay ajagur sifa
gayan ti amat ba ni ti emijiy ; ay maslana ya ti awayay sifa gayay a duniya hini bu do ni ti
amajagur, amoalabu ana *sifa ya andav day-day do ni saway. 26 Tamal mis awayay magru
tuwi nahoma, madabay nu. Ka malay ya nu navu ni ti bay magru tuwi ni day amalabu
eslini. Tamal mis égia bay magru tuwi a ti, Baba amazlabay nay. »

27Yezu adom keti : « Nihi ti mabaruv abu atukaba. Nodam hi ti mam ? Nadom : “Baba,
ndcakay daliya a sarta hini bu ba” zla tok ? Nadem nahkay do, adaba nara ti ga macakay

daliya a sarta hini bu. 28 Baba, gray zlam ti mis tazlabay kur. » Eslini dengu ahandabiyu a

* L. + .

hud melefit bu nahkay hi : « Nagra zlam ya ti mis tizlabaki nu na andava, anagray zlam
nahay keti ti mis tazlobaki nu. » 29 Mis ye eslini ni tara ticia deygu ya ahandabiya na ti
mis ndahay e kidiy gatay bu tddom : « Aver adi aday. » Mis ndahay ti ni tddom : « *Maslar
ge Melefit ahibiyu ma. » 30 Ay Yezu ahi ana tay ahkado : « Daggu hini ya ahandabiyu ni
ti, ahanday ti azuhva nu do, ahanday ti azuhva kuli sawan). 3! Nihi ti sarta ga magrafsnpa
seriya ke mis ga duniya énjia, nihi ti tara tagaray bay magadavani ya agur duniya ni. 32 Ay
nu ti ka fat ya ti atazoru nu agavsla nahama, anazalakaboru mis dek afa goro. »

33 Yezu adom nahkay ti awayay adafaki ahomamam amara momat ni. 34 Eslini mis dal-
dalani ni tahangrifon, tahi: « Leli mejenga a Wakita ge Melefit ni bu ni ti, *Krist *Bay
godakani ya amara ni ti amalabu ga kangay-kangayani. Ay nak kadem ahar adem tdzoru
Wur ge Mis agavala ti kamam ? Wur ge Mis nani ti way ? » 35 Yezu ahapgrifen ana tay,
ahi ana tay ahkado : « Masladani abu asladi ana kuli ga hayanani. Ka ya ti masladani abu
ti sawadumoru ; do ni zig-zineni ara adi ahar ana kuli. Adaba maslana ya ti asawaday e
zin-zigeni bu ni ti asar molay ya akoru ni do. 3¢Ka ya ti masladani abu e kidin gekuli bu
ni ti, fumki ahar ka Bay ya ti avi masladani ana kuli ni. Tamal kegrum nahkay ti kigum

ndam masladani. »
Yezu ara adema ma nana ti, asloka, abufena ka tay a.

Ndam Zude tawayay mogaskabu ma ga Yezu do
37 Ku tamal Yezu agra zlam magray ejep a dal-dal ke meleher ge mis dal-dalani na
naygu ni, mis ni tawayay mafaki ahar ndo. 38 Nahkay pakama ge Melefit ya Izayi ahangri
ana mis ni agrava andava. Pakama gani nani ti nahkay hi :
« Bay goro, ma geli ya ti mddom ni ti, way agaskabd way ?
Bay geli adafiaba njada gayay a ti ana way ? ¥»
39Ndam nday nani tafaki ahar ka Yezu do ni ti, Izayi ademkia ma ka tay a daya. Adem

ahkado :

40 « Melefit awulufa tay a, agray ti t3jalay ahar sulumani ba.

Agray nahkay ti, awayay ti tipi divi ba, tdsar zlam ba,

awayay ti tambatkaba majalay ahar gatay a ba daya.

Nahkay Melefit dam : “Tamal tambatkaba ti, akal nahanga tay a.” § »

411zayi adom nahkay ti adaba épia Yezu nan abu a masladani ge Melefit ba andava. Ara
épia nan a nahkay ti ademki ma.

42 Ku tamal nahkay nangu ni mis ndahay e kidin ga gaddkani ga ndam *Zude bu kay
tafakia ahar ka Yezu a. Ay ti t3hi ma gani ana mis vay-vay ndo, adaba angwaz awarfana
tay ka ndam *Feriziyen a, tddom bi atshi ana tay tahuriyu a ahay ga *mahasngalavu
Melefit vu va ba. 43 Nahkay nday gani tawayay magray zlam ya ti abslafoy ke mis ni
atama ya ti abslafon ke Melefit na saway.

Yezu agrafona seriya ké mis ana pakama gayay ya adom na

44Yezu adom ma kay kay, adom : « Maslapa ya ti afoku ahar nahama, afaki ahar ti ka
nu do ; afoki ahar ka Bay ya ti aslerbiyu nu ni. 45 Maslapa ya ti nay abu epi nu ni ti, nay
abu epi Bay ya ti aslorbiyu nu ni. 46 Nu nara a duniya va ti ga masladi moalay ana mis.
Nahkay ku way way do afsku ahar ti anjshad e ziy-zineni bu va do. 47 Tamal mis ecia ma
goro na mak agaskabu do nahama, bay ya agrafena seriya ni ti nu do. Adaba nu nara a
duniya va ti ga mahangay mis, do ni ti ga magrafena seriya ka tay a do. 48 Maslapa ya ti
awayay nu do, agaskabu pakama goro do ni ti, seriya amagss nar : ka mandav ga duniya
atagas nay ana seriya ti ana pakama goro ya nadem ni dek. 4° Ay ma goro ya nadom dek
ni ti nu nddsm ana ahar goro goroani do. Pakama goro ya nahi ana mis akaba ya nacahi
ana mis ni ti Baba goro aslarbiyu nu ga moahiani ana tay. 50 Iy nasora, pakama ga Baba
goro ya ahi ana mis ni ti, tamal t3gaskaba ti nday t3bu ana *sifa ya andav day-day do ni
andava. Pakama goro ya nddam ni, nadom ti akada ga Baba ya ahu n3hi ana mis ni. »

E: 12:38 Izayi 53.1. § 12:40 Izayi 6.9-10.

Yezu abari asak ana ndam madabay nan ni

1 Agajoni vad balan ga mara magray wumari ga *Pak ti, Yezu asora sarta gayan ga
maslokana a duniya ba ga moroni afa ga Bayani énjia. Yezu awaya ndam gayay ya tadabay
nay a duniya bu na dal-dal, nahkay ku ka ya ti ara ameat ni ambray mawayay tay do.
2 Yezu akaba ndam madabay nay ni tabu tozum zlam ga malakarawa. Ka sarta gani
nani *Seteni avia majalay ahar ana Zudas wur ga Simu Iskariyot ga masskumoru Yezu
a andava. 3 Yezu ti asara Melefit avia njada ga magur zlam a dek. Asara nan aslakabiya
afa ge Melefit a, amangoru afa gani daya. 4 Asara nahkay ti écikfina ka zlam mazumani
na cokwad, azakaba mugudi gayan na mak azay azana nahar, awslvu ana nay darkad.
5 Eslini acahviyu yam e hijid vu, anjski ka mabari asak ana ndam madabay nan ni mak
atomadkia yam na ka asak gatay na ana azana ya awslvu ana nar na.

6 Ara énjikia ka Simu Piyer a ga mabari asak na ti, Simu Piyer naken ahi ahkado : « Nak
ti kabaru asak aw, Bay goro ! » 7 Eslini Yezu ahapgrifay, ahi : « Nihi ti ere ye ti nu nagray
ni kdsarkaba fay do, akesarkaba ti kama kwa. » 8 Piyer ahi: « Day-day nawayay ti nak
kabaru asak do. » Yezu ahi : « Tamal nabaruk ndo ni ti nak mis goro do. » ¢ Simu Piyer
nakay ahi : « Tamal nahkay ti kabaru asak ciliy ba : baru ahar akaba ahar daya, Bay goro
ni. » 10Yezu ahi : « Maslana ya abara ni ti [abaray asak ciliy do ni ti] abaray vu gayan va
do, adaba vu gayan ni dek egia njslatana. Lekulum ti kiguma njslatana, ay ti lekalum
dekeni do. » 11 Yezu ahi ana tay « Lekulum dek njslata do » ni ti adaba asera maslana ya
ti ara asskumoru nay na andava.

12 Yezu naken ara éndeverina moabari asak ana tay a ti, azay mugudi gayan ni, afakabu
mak anga ka moalay ga zlam mazumani na. Eslini ahi ana tay ahkado : « Ere ye ti nagri
ana kuli ni ti kdseruma waw ? 13 Lekulum k3bum kazalum nu “Musi, Bay geli” ti, nani ti
jiri gekuli, adaba nu Musi gekuli, nu Bay gekuli ededin. 14 Ay nu Musi gekuli, Bay gekuli ni
tekedi nabaria asak ana kuli a ti, ahar adem e kidin gekuli bu ni ti maslana nahan mdbari
asak ana maslana nahay. Njumki kwa kani, kagrumoru kama kama. 15 Ere ye ti nagri
ana kuli kani ni ti nddafiki divi ana kuli: grumi ana mis akada goro ya nagri ana kuli
ni. 16 Nohi ana kuli nahama, maslapa ya agri tuwi ana mis ni ti atam bay ya ti nay agri
tuwi ni do. Maslana ya taslor nan ni ti atam bay ya ti aslar nan ni do. 17 Nihi kdsaruma
nahkay nahama, grum tuwi akada ya nddafiki ana kuli kani ni. Tamal kegrum nahkay ti

akemarumvu. »
18 Yezu ahi ana tay keti: « Ma goro ya nadem ni ti nddemki ke kuli, lekulum dekeni

do, adaba nasara ndam goro ya nddaba tay a na. Abu mabakiani a Wakita ge Melefit ni
bu nahkay hi : “Maslana ya ti mabu mazumkabu zlam kslavadani ni ambatuva ahar va.”

* Ahar adom pakama nani agravu kwa. 19 Wudaka ere gani ara agravu ti nahivii ana
kuli. Nohiva ana kuli a ti, ka ya ti ere gani amagravu ni ti akesarumki nu gani, nu nabu.
20 Nahi ana kuli nahama, maslana ya ti agaskabd maslana ya ti nasler nay na ti agaskaba
nu nuana daya. Maslapa ya ti agaskabad nu a ni ti agaskabd Bay ya ti aslorbiyu nu na
daya. »

Yezu adomki ma ka maslana ya ti ara asskumoru nay ni
(Meciyw 26.20-25 ; Mark 14.17-21 ; Luk 22.21-23)
21Yezu ara adema ma nahkay ti 6aruv atikaba. Adem : « Nahi ana kuli nahama, biliy
gekuli amasakumoru nu. » 22 Ndam madabay nay ni tara ticia ma gayan na ti tamanjavu
e eri vu e eri vu, tddom : « Adomki ma hini ti aki ka way ? » 23 Eslini balay e kidin ga
ndam *madabay Yezu ni bu, nay ya ti Yezu awayay nan kayani ni, nan abu prid’ka gavay
ga Yezu. 24 Nahkay Simu Piyer adadi ahar, awayay ti mihindifina slimi ga maslaga nana
ka Yezu a. 25 Nay ya ti Yezu awayay nar kayani ni ara asora ere ye ti Piyer awayay ahi na
ti, azoru ahar gayan gwar ka mabaruv ga Yezu moak ehindifina ka Yezu a, ahi : « Maslana

*

gani nani ti way, Bay goro ? » 26 Yezu ahangrifon), ahi : « Maslana ya ti anasaya vaggwala,
anahandakiaya eli a, anavi ni ti, nani nan gani. » Ara adoma nahkay ti ahandakiaya eli a ka
vangwala na mak avi ana Zudas wur ga Simu Iskariyot. 27 Zudas naker ara aza vangwala

na ti *Seteni ahuriviyu huya. Nahkay Yezu ahi : « Tuwi gayak ya kara kagray ni ti gray
wecewect. »
28 E kidin gatay ya tdzum zlam ni bu ni maslana ya ti asar Yezu ahi ma gani ana Zadas

kamam ni ti abi, si Zudas Zudasani ciliy. 2° Zudas ti nay bay magasi singu ana tay, nahkay
ti mis ndahay e kidin ga ndam madabay Yezu ni bu tahi ana ahar bi Yezu ahi ana Zadas
moru masskumbiya zlam ga magray wumari a, ahkay do ni bi ahi méru mavi zlam ana
ndam talaga. 30 Ay Zudas ara aza vangwala na ti aharaya e mite va haya. Sarta gani nani
ti malavad.

Divi maweni ga Yezu ya adafiki ana ndam gayay ni

31 Zudas naker ara asloka ti Yezu ahi ana nday ndahay ni ahkado : « Nu *Wur ge Mis
nahama, nihi ti sarta goro énjia, mis ataser nu gadakani, atazlsbay nu. Nahkay azuhva nu
ti mis atasar Melefit day nay gadakani, atazlebay nan. 32[Mis atasar Melefit nan gadakani
atazlabay nan] nahkay ti, Melefit Melefiteni ana ahar gayan day ara agray ti mis t3sar nu
Wur ge Mis ti nu gadakani, ara agray ti tazlabay nu. Ara agray nahkay wudak.

33 « Baza goro ni, nara nambarbu kuli wudak, sarta goro avu kay va bi. Anasloka ti,
akadabum molay goro. Ay ma goro ya n3hi ana ndam *Zude ni ti nahi ana kuli daya :
Molay goro ya anoru ni ti lekalam ekinjumiyu koksah. 34 Nihi nahama nadafiki divi
muweni ana kuli, ahar adem kegrum kwa. Divi gani nihi: wayumvu. Nawayay kuli,
nahkay ahar adom lekulam day wayumvu akada goro ya nawayay kuli ni. 35 Tamal
kawayumvu nahkay ti, mis dek atasar lekalum ndam madabay nu. »

Yezu ahi ana Piyer : « Akadom kasar nu do »
(Meciyw 26.31-35 ; Mark 14.27-31 ; Luk 22.31-34)

36 Eslini Simu Piyer ahi ahkado: « Kara kakoru eley, Bay goro ? » Yezu ahangrifan,
ahi : « Malan goro ya nara nakoru ni ti, kisliki madsboru nu nihi koksah. Ay kama kama
ti akadeboru nu. » 37 Piyer ahi : « Bay goro, ku takad nu azuhva nak naygu ni nagaskabu.
Nahkay ti nisliki madaboru kur nihi koksah ti kamam ? » 38 Yezu ahi : « Kddom ku takad
kur azuhva nu nangu ni kagaskabu ti ededin aw ? Nahuk nahama : wudaka agwazl azlah
ti akadam sak mahkar kasar nu do timey ! »

14

Yezu ti nay divi ga moroni afa ge Melefit

1Yezu ahi ma ana ndam madabay nay ni keti, ahi ana tay ahkado : « Arana ahali ahar
ana kuli ba. Fumki ahar ke Melefit ; fumku ahar daya. 2 Afa ga Baba goro ti malay abiyu
kay. N3hia ana kuli a nakoru naslamativit malan ana kuli. Tamal malay ni alsbiyu bi
ti, akal ndhi ana kuli ndo waw ? 3 Ka ya ti anaslamativabiya malay na ana kuli a ni ti
ananga afa gekuli a, anahaloru kuli afa goro, ti lekalum kdnjshadum ka malay goro ya
nanjshad ni bilegeni. 4 Malan goro ya nakoru ni ti, lekalam kdssruma divi gana andava. »
5 Tumas ahi: « Bay goro, malan ya kakoru ni tekedi masar do ni ti, masor divi gani ti
ahamamam ? » ¢ Yezu ahi ahkado : « Divi, jiri, sifa ti nu gani. Maslana abi akoru afa ga
Baba ana divi nahay bi, si ana nu kwa. 7 Tamal kdsaruma nu a ti akal kessrum Baba daya.
Ay nihi napgu kdseruma napy a, kipuma nan a andava. »

8 Eslini Filip ahi : « Bay goro, dafiki Bobuk ana leli ti, nahkay éslia geli a huya. » ® Yezu
ahi : « Nihi n3pasa akaba kali a ti, kdsar nu do kekilena waw, Filip ? Maslaya ya épia nu
a ti épia Baba. Kahu nddafiki Baba ana kuli ti kamam ? 10 Nu n3bu akaba Baba akada
mis balay, Baba day nay abu akaba nu akada mis balay ti kagaskabu do aw ? Ma goro ya
nohi ana kuli ni ti nahi ana kuli ana ahar goro goroani do. Agray tuwi ti Baba nay ya abu
akaba nu akada mis balapani ni saway. Nay abu agray tuwi ti akada gayan ya awayay ni.
1 Gasumuki ma goro ya ndhi ana kuli : “Nu n3bu akaba Baba akada mis bslay, Baba day

nay abu akaba nu akada mis balany” ni. Ay ku tamal kagasumkabu ma hini ya nshi ana
kuli ni do napgu ni, gasumkaba ma gana azuhva tuwi ya nabu nagray na.

12 « Nohi ana kuli nahama, maslana ya ti afskua ahar a ti amagray tuwi akada goro
ya nabu nagray ni. Maslana gani nani amagray tuwi amatam goro ya nabu nagray ni,
adaba n3dbu naslaka nakoru afa ga Baba. 13 Tamal kdssruma lekalum ndam goro mak
kihindaem zlam azuhva nani nahama, anagray. Anagray nahkay ti adaba nawayay ti mis
dek tazlabay Baba ana tuwi goro ya nagray ni. 14 Nahkay tamal kihindumfua zlam a adaba
lekulam ndam goro ti anagray. »

Yezu adom amaslaribiyu Masuf Njslatani ana ndam gayar

15 « Tamal kawayum nu ti akegrum ere ye ti nohi ana kuli grum ni. 16 Nahkay ti
nu anahsnygalay Baba mok amasleribiyu Maslana nahan ana kuli ga majenaki kuli, ti
manjohad akaba kuli ga kangay-kapgayani. 17 Nay ti Masuf Jireni. Ndam ga *duniya
tisliki magaskabu nan koksah, adaba tipi nany do, t3ser nan do daya. Ay lekulum ti
kdseruma nan a andava, adaba nan abu akaba kuli, amshuriviyu ana kuli a vu vu.
18 Anambray kuli ti kigum baza kuda do : anangoakia ke kuli a. 19 Sarta avu guzit ti ndam
ga *duniya etipi nu va do, lekulum ti ekipum nu adaba nu nabu ana sifa, lekulum day
akslumbu ana sifa. 20 Ka fat nani ti akesarum nu nabu akaba Baba akada mis balay,
lekalum akaba nu, nu day akaba kuli akada mis balan. 2! Maslana ya ti écia ere ye ti
nahi ana kuali grum na, ambray do agray ni ti, maslana nani ti awayay nu edediy. Tamal

mis awayay nu ti, Baba goro amawayay nar, nu day anawayay nar), anangazlivu amasar
nu. »
22 Eslini Zud éhindifina ma. (Zud ti nan nani Zudas Iskariyot do.) Ahi: « Bay goro,

kadom akangazlivu ana leli cilin, kangazlivu ana ndam ga duniya do ni ti ahomamam ? »
23 Yezu ahangrifon, ahi: « Tamal mis awayay nu nahama, amagaskabu ere ye ti ndhi
ana mis tigray ni. Nahkay ti Baba goro amawayay nar, mak leli ata Baba amara afa ga
maslana gani nana, amanjshadkabu akaba nay. 24 Ay maslapa ya ti awayay nu do ni ti
agaskabu ere ye ti ndhi ana mis tagray ni do. Ma ya ti nohi ana kuli, ksbum kicam ni ti
ma ga ahar goro goroani do : ma ga Baba, Bay ya aslarbiyu nu ni. 2> Ma hini ti nshia ana
kuli a ka ya ti nu n3bu akaba kuli na. 26 Ay Maslana ya ti Baba amasloribiyu ana kuli ga
moajonaki kali ni ti, amaslerbiyu nay ti azuhva nu. Maslapa nani ti *Masuf Njslatani : nay
gani amacahi zlam dek ana kuli, mak amagray ti k3sarumki ka zlam ya nahi ana kuli ni

dek.

27 « Ere ye ti nambribu ana kuli ni ti manjehad sulumani. Anagray ti kdnjshadum ana
sulumani goro ya nagri ana kuli ni. Nogri sulum gani nani ana kuli ti akada ga ndam
ga duniya ya tagray sulum ni do. Angwaz awer kuli ba, arana ahali ahar ana kuli ba.
28 Kicuma, nahi ana kuli ahkado : “Nasloka, kalon gani ananga afa gekuli a.” Tamal
kawayum nu ti, nasloka ti akal kemarumvu, adaba nakoru afa ga Baba. Baba ti atam
nu. 29 Zlam gani ti agravu fay ndo, ay nohi ma gani ana kuli kwa nihi ti, adaba nawayay
ti ka ya ti amagravu ni ti kdfumku ahar. 30 Nihi ti nindeveriy ma goro ya nahi ana kuli ni
wudak, adaba bay magadavani ya agur duniya ni nay abu ara. Maslana gani nani ti ésliku
do, 31ay nay abu ara ti, ti ndam ga duniya t3ser nu nawayay Baba akaba t3sor nagray ere
ye ti Baba ahu nagray ni. Cikumaba, maslokuma ahalay a. »

15

Yezu azay mazavu ga may) ga zlam akaba ahar gani mebalani ni

1« Moy ga zlam ededineni ti nu gani. * Bay ya ajav ni ti Baba. 2Ndam goro ti akada ahar
ga may ga zlam ni. Tamal ahar gani balay ewi baza do ni ti Baba ekelfipa. Ay tamal ahar
gani ewi baza ti Baba aslamalay ana mabafsnana, awayay ti miwikivu baza. 3 Ma goro
ya nahi ana kuli ni ti aslamala kuli a, kigama njslatana. 4 Lekulum akaba nu ti miguma
akada mis balan a ; nahkay njshaduma akaba nu a akada goro ya nanjshad akaba kuli

ES N . P .
15:1 May ga zlam ya Yezu adomki ma ni ti *vip.



Zen 15:5 166 Zen 15:27

na. Ahar ga mengohaf ti tamal afoy ka meygehaf ni bi nahama, ahar gani nani ewi baza
koksah. Lekulum day tamal k3fum ka nu bi nahama, akegrumu tuwi koksah.

5 « Mangohaf ti nu ; lekulum ti ahar gani. Maslapa ya ti nay abu akaba nu, nu day nu
n3bu akaba nay nahama, maslana gani nani agru tuwi sulumani, nan akada ga ahar ga
mongahaf ya afey ka may gani, ewi baza kay ni. Nadom nahkay ti adaba tamal nu nakibu
ke kuli bi ti kislamki magray tuwi koksah. ¢ Tamal mis nay abi akaba nu va bi ti, nay
akada ahar ga mangshaf ya tekelfina tizligoya, ekuli ni. Ahar ga mengshaf nday nani ti
tapgaskabu tabiyu a aku vu, aku azumaba ni. 7 Tamal lekalum kabum akaba nu, kabum
kagasumkabu ma goro nahama, hindum ere ye ti kawayum ni, nahkay Melefit amovi
ana kuli. 8 Ere ye ti agray ti mis tazlabaki Baba goro ni ti nihi : grum tuwi kay akada ga
ahar ga mangahaf ya ewi baza kayani ni, nahkay mis tasor lekulum ndam madsbay nu
ededip. Baba awayay nu, nu day nawayay kuli akada gayan ya awayay nu ni. Nawayay
kuli nahkay ti, njohaduma akaba nu a. 1° Nu ti nabu nagray ere ye ti Baba ahu gray ni ;
nahkay awayay nu, nu nanjohad akaba nay. Nahkay day tamal lekulam kagrum ere ye ti
ndhi ana kuli grum ni ti nawayay kuli, kanjehadum akaba nu.

11 « Nohi ana kuli nahkay ti, nawayay ti kdmsrumvu akada goro ya namarvu ni.
Nawayay ti kdmoarumvu dal-dal, ti memorani gani misliva ana kuli a vu va. 12Ere ye ti nohi
ana kuli grum ni ti nihi : Wayumvu akada goro ya nawayay kuli ni. 13 Tamal mis awayay
zlababa gayay, agaskaba ti takad nan azuhva tay a nahama, maslana nani ti maslana abi
awayay mis atam gayarn ni bi. 14 Tamal lekuluam kagrum ere ye ti ndhi ana kali grum ni ti,
lekalum zlababa goro. 15 N3azalay kuli ndam magru tuwi va do, adaba bay magray tuwi ti
asar ere ye ti bay ya nay agri tuwi agray ni do. Nazalay kuli ti zlobaba goro, adaba n3hia
ere ye ti Baba goro ahu na dek ana kuli a. 16 )gay lekalum kddumaba nu a ti kdhumi ana
ahar ba. Nu nadaba kuli a sawan. Nadaba kuli a ti ga magrumu tuwi nday hini : mara
mogru zlam sulumani akada ga ahar ga mengshaf ya ewi baza sulumani ni. Zlam gani
nday nani sulumani ni ti nawayay tiji ba. Nahkay tamal kasaruma lekalam ndam goro
mok kihindumfina zlam ka Baba azuhva nani nahama, Baba amagri ana kuli. 17 Ere ye ti
nahi ana kali grum ni ti nihi : Wayumvu. »

Ndam ga duniya tizirey Yezu akaba ndam madabay nan ni

18 « Tamal ndam ga *duniya t3bu tizirey kali ti, soruma tizirey nu enji gekuli. 1° Tamal
lekalum ndam ga duniya ti akal ndam ga duniya tawayay kuli, adaba tawayay ndam gatay.
Ay lekulum ti ndam ga duniya do. Nu nadaba kuli a ti nedekaba kuli akaba ndam ga
duniya ; nday gani tizirey kuli ti azuhva nani. 20 Sorumki ka ma goro ya nahi ana kuli :
“Maslana ya agri tuwi ana mis ni ti atam bay ya ti nay agri tuwi ni do” ni. Tamal tagrua
daliya ti atagri daliya ana kuli daya. Tamal tagasukia ma ti atogesiki ma ana kuli daya.
21 Atagri zlam nday nani dek ana kuli ti azuhva lekulam ndam goro, adaba tasar Bay ya
ti aslorbiyu nu ni do. 22 Tamal nara ndo, nshi ma ana tay ndo nahama, akal nday ndam
magudar zlam do. Ay ti nara, ndhia ma ana tay a, nahkay nday ndam magudar zlam,
atatamfana ka seriya koksah.

23 « Maslapa ya ti ezirey nu ni ti maslapa gani nani ezirey Baba daya. 24 Tamal nagray
zlam ya mis tagray day-day do ni e kidiy gatay bu ndo ni ti, akal nday ndam magudar
zlam do. Nihi ti tipia tuwi goro ya nagray na. Ay ku tipia nanggu ni tabu tizirey nu, tabu
tizirey Baba daya. 25 Ay agravu nahkay ti, ti pakama ya abu mabakiani e *Divi gatay bu
ni magravu. Pakama gani nani ti nihi: “Tizirey nu masakani, day nagri arapa ana tay
ndo.” T

26 « Ay Masuf ge jiri nay ya anasloribiyu ana kuli kwa afa ga Baba ni, amara ga majonaki
kuli a. Amaslokabiya kwa afa ga Baba eminjikia ke kuli a ti amagrakua sedi a. 27 Lekulum
day akegrumkua sedi a, adaba kwa ka manjaki ge tuwi goro lekulum kabum akaba nu. »

T 15:25 Limis 35.19; 69.5.

1 « Nohi ma gani ana kuli ti adaba nawayay ti kdfumku ahar, kdmbranum ba.
2 Atagaraya kuli a ahay ga *mahangalavli Melefit ba. Ay atagri ana kuli nahkay ciliy do :
sarta nahan amara ; ka sarta gani nani ti maslaya ya ti amabazl kuli ni ti amshi ana ahar
agray ere ye ti Melefit awayay ni. 3 Atagray nahkay ti adaba t3sar Baba do, t3sar nu do
daya. 4 Ay nahi ma gani ana kuli ti, adaba sarta gani eminjia ti akessrumki ka ma gani,
nahia ana kuli a andava. Ma gani hini n3hi ana kuli ka manjaki ge tuwi geli ndo, adaba
nu nabu akaba kuli mba. »

Tuwi ga Masuf Njalatani ya agray ni

5Yezu adom keti : « Nihi ti nasloka, nakoru afa ga Bay ya ti aslarbiyu nu ni. Ay “Kekoru
eley” ti maslana abi ehindifua e kidin gekuli ba bi. ¢ Ma hini ya n3hi ana kuli ni ti ahalia
ahar ana kuli a. 7 Ay ma hini ya nahi ana kuli ni ti ma ge jiri : hojo nasloka, adaba tamal
nasloka ndo ni ti, maslana ya ti nadem anaslaribiyu ana kuali ga majenaki kuli ni ti amara
do. Nahkay anasloka ti akengatum zlam sulumani, adaba tamal nasloka ti anasleribiyu
nay ana kuli. 8Ka ya ti eminjia ni ti amadafiaba zlam ana ndam ga *duniya ; zlam gani
nani ti ndam ga duniya t3sarkaba lala do. Ere ye ti amadafiaba ana tay a, awayay ti
t3sarkaba lala ni ti nihi : zZlam magudarani ge mis, jiri ge Melefit, seriya ge Melefit. o Aki
ka zlam magudarani ti amadafiaba ana tay a nday tabu tagudar zlam, t3sar do. Zlam
gatay ya tagudar ni ti nihi : tafeku ahar do. 10 Aki ke jiri ge Melefit ti amadafiaba ana tay
a tdsar ma gani do. Ere ye ti adafaki Melefit nay jireni ni ti nihi : nasloka nakoru afa ga
Baba, ekipum nu e eri vu va do. 11 Aki ka seriya ge Melefit ti amodafiaba ana tay a t3sar
ma gani do. Ere ye ti adafiki seriya ge Melefit ana tay ni ti nihi : bay magadavani ya agur
duniya ni ti Melefit agasa nan ana seriya andava.

12 « Zlam abu kay nawayay nahikivu ana kuli, ay ti ndhi ana kuli do, adaba kislumki
magaskabani fay do. 13 Masuf ge jiri ni eminjia ti amadafiki divi ge jiri ana kuli, amahiaba
ma gana dek ana kuli a. Ma ya ti amoahi ana kuli ni ti ma ga ahar gayay gayapani do;
amahi ana kuli ti ma ya ti nay eci ni cilin. Amahi ere ye ti amagravu ni dek ana kuli daya.
14 Amadafaki ahamamam nu gadakani ni, adaba emici ma goro mak amahi ma gani ana
kuli. 15 Zlam ga Baba dek ti goro. Nddom Masuf ge jiri ni emici ma goro, amahi ana kuli
ni ti azuhva nani. »

Ndam ga Yezu atsjalay ahar, kaloy gani atamarvu

16 Yezu ahi ana tay keti : « Kama guzit ti ekipum nu do, ay kama gani guzit ti ekipum
nu keti. » 17 Ndam madabay nay ni tara ticia ma gayan na ti ndahany e kidin gatay bu
tddom : « Adem : “Kama guzit ti ekipum nu do, ay kama gani guzit ti ekipum nu keti”
akaba adem : “Naslaka nakoru afa ga Baba” ti, adem nahkay ti ahsmamam ? » 18 T3dom :
« Ma gayay ya adom “Kama guzit” ni ti awayay adomvaba mam ? Leli miciaba ma gana
do. » 19 Yezu ara asara tawayay tihindifina ma na ti ahi ana tay ahkado : « Ma goro ya
ndhi ana kuli : “Kama guzit ti ekipum nu do, ay kama gani guzit ti ekipum nu keti” ni
ti, kdbum kazlapumbki e kidin gekuli bu. 20 Nohi ana kuli nahama, lekalum ti ekituwam,
akandavum kuda, ay ndam ga *duniya ti ni atamarvu. Akegrum daliya, ay daliya gekuli
ni amandav, mak akemarumvu.

21 « Nazay mazavu gani : akagrum daliya akada ga wal a hud awayay ewi wur ni. Wal
ni agray daliya adaba sarta gayan enjia. Emiweya wur na ti ajalaki ahar ka daliya gayarn
ya agray ni va do ; amarvu adaba éweya mis a duniya va. 22 Nihi ti lekalam day ksbum
kagrum daliya nahkay. Ay enipi kuli keti : ka sarta gani nani ti akemorumvu ; maslapa
abi amacafena kuli ka memarvani nana bi.

23 « Ka fat gani nani ti pakama abi ekihindumfua bi. Nahi ana kuli nahama, tamal
kasaruma lekulam ndam goro a mak kihindumfina zlam ka Baba azuhva nani nahama,
Baba amovi ana kuli. 24 Kekilepa ka ya ti kihindumfina zlam ka Baba ni ti ygay lekulum
ndam goro ti kdhumi fay ndo. Hindumfina ; tamal kihindumfina nahkay ti akengstum
mok akemarumvu dal-dal, arana amacafena kuali ka memarvana do. »

Yezu éyefina ka duniya andava

25 « Nahi ma gani dek ana kuli ti ana ma *gozogul. Ay sarta abu ara ti anahi ma ana
kuli nahkay va do. Ka sarta gani nani ti anademki ma ka Baba vay-vay. 2¢Ka fat nani ti
ekihindamfina zlam ka Baba adaba lekualam ndam goro. Dgay anahengali nay ana kuli ti
nddom do, 27 adaba nay nanani ana ahar gayan awayay kuli. Awayay kuli ti adaba lekalum
kabum kawayayum nu, kdgasumkabd naslokabiya afa gayan a. 28 Ededin naslokabiya afa
ga Baba, nara a duniya va, ay nihi ti nasloka a duniya ba, nangoru afa ga Baba. »

29 Eslini ndam madabay nay ni tahi ahkado : « Nihi k3bu kazlapi ana leli vay-vay, kahi
ma gozogul ana leli va do. 39 Nihi ti m3asara nak kasara zlam a dek, nahkay ahar adom
mihindifuka ma do, adaba k3sara ere ye ti mawayay mahuk na andava. Egia nahkay
ti leli mafakuk ahar, magaskabd kaslokabiya afa ge Melefit a. » 3! Yezu ahi ana tay :
«Nihi ti kefumku ahar edediy aw ? 32 Sarta amara, nihi ti énjia andava : ka sarta gani
nani ti ekidumvu kway-kwayay, ku way way do amasloka zlam gayan a ; lekulam dek
akembrumbu nu, nu balay ka ahar goro. Ay ti nu balay ka ahar goro do, adaba Baba nay
abu akaba nu. 33 Nohi ma gani hini ana kuli ti, nawayay ti arapa aholi ahar ana kuli ba,
adaba lekulum kabum akaba nu akada mis balay. Nihi a duniya bu ni ti atagri daliya ana
kuli, ay zum njada, adaba nu ti neyefipa ka duniya andava. »

17

Yezu ahaygali Melefit ana ndam madabay nay ni

1Yezu ara adesma ma nana nahkay ti amanjoru e melefit vu, adom : « Baba goro ni,
sarta enjia. Gray ti mis dek tdsar Wur gayak ti nan godakani; nahkay ti atesar nak
gadakani azuhva Wur gayak ni. 2K3via njada ana Wur gayak ga magur mis a dek, ti mévi
*sifa ya andav day-day do ni ana nday ya ti kabi tay a ahar vu ni dek. 3 Sifa ya andav day-
day do ni ti nihi : taser kur, nak balan, nak Melefit ededin ededineni, t3sar Yezu *Krist
nay ya kaslorbiyu ni daya. 4 Nagra tuwi ya kahu nigray ka had na dek andava ; tuwi goro
gani nani adafikia ana mis a nak gadakana. 5 Ahaslani wudaka kagraya malan a nahama,
nu nabu akaba kur a malan gadakani masladani bu : nihi day hayguriyu nu a malay gani
nani vu keti ti. ¢ Kadaba mis a duniya ba, kabua tay a ahar va. Nihi ti nadafikia kur ana
tay a, tdsara kur a andava. Ahaslani ti nday a ahar bu afa gayak, ay nihi ti kabua tay a
ahar va, mak t3gasukkia ma. 7 Nihi ti t3sara zlam ya nu nabu ana nay ni dek ti nak kabu
tay a ahar vu ededip, 8 adaba nahia pakama gayak ya kahu ndhi ana tay na dek ana tay
a. Pakama gayak gani nani ti tdgaskaba : tosora naslokabiya ti afa gayak, aslarbiyu nu ti
nak ededin.

9 « Nahangali kur ana tay. Nahangali kur ana mis ga *duniya do, nahapgali kur ana
ndam ya ti kabu tay a ahar vu ni cilin, adaba nday ti ndam gayak. 10 Zlam goro dek ti
gayak, zlam gayak dek day goro ; nahkay mis tasara nu gadakani azuhva nday ya ti ksbu
tay a ahar vu na. 11 Kama kama ti nu analabi a duniya bu bi, anasloka anoru afa gayak,
ay nday ti atanjshad a duniya ni bu. Baba goro ni, nak njslata ; fi ahar ana tay ana njada
gayak. Njada gani nani ti nak kavu. Fi ahar ana tay ti tigi akada mis bolay akada geli ata
nak leli mabu balanani ni. 12K3avua njoda gayak a ; nahkay ka ya ti ndbu akaba tay ni ti,
nafia ahar ana tay ana njada gani nana. Nabia slimi ana tay a, ku mis balay gatay eji ndo,
si maslana ya ti ahar adesm ejiji ni kwa. Gayar ya &jiji ni ti, ti pakama ya abu mabakiani a
Wakita gayak ni bu ni magravu.

13 « Nihi ti naslaka nakoru afa gayak. Nu nabu nshuk ma hini a duniya bu ni ti, nawayay
ti nday tdmarvu dal-dal azuhva nu, ti memarani gani misliva ana tay a vu va. 14 N3hia
pakama gayak a dek ana tay a mak t3gaskaba. Nahkay ndam ga duniya t3bu tizirey tay
adaba nday ndam ga duniya do, akada goro ya nu mis ga duniya do ni. 15> Nahapngalay
kur ti ga mahalaba tay a duniya ba do. Nahangalay kur ti, ti kihangafana tay ke *Seteni
a. 1 Nday ti ndam ga duniya do, akada goro ya nu mis ga duniya do ni. 17 Gray ti tigi
ndam gayak *njslatani ana jiri gayak. Jiri gayak ti ma ge jiri ya nahi ana tay ni. 18 Nak
kaslorbiyu nu a duniya vu, nahkay nu day naslororu tay a duniya vu. 1° Nu mis gayak

njalatani, nahkay nday day etigi ndam gayak njelatani. Tigi ndam gayak njslatani ti ana
pakama gayak jireni ya n3hi ana tay ni.

20 « Nahangali kur ana tay ciliy do ; nahapgali kur ana nday ya ti atagaskabu pakama
gatay ya atshi ana tay ni, mak atsfoku ahar ni daya. 2! Baba goro ni, nawayay ti mis ya
tofoku ahar ni dek tigi akada mis balay, akada nak kabu akaba nu, nu day nabu akaba
kur akada mis balay ni. Nawayay ti nday day tigi akaba leli akada mis balay ; nahkay ti
ndam ga duniya atasar nak kaslorbiyu nu. 22 Nak kagray ti mis dek t3sar nu gedakani ;
nahkay nu day nagray ti mis t3sor ndam ya tadabay nu ni nday gadékani akada goro
ni. Nagray nahkay ti, nawayay ti tigi akada mis balary akada geli ya leli mabu bslanani ni.
23 Nu ti ndbu akaba tay akada mis bslan ; nak day kabu akaba nu akada mis balay. Azuhva
nani nday day etigi balanani akada geli ni. Etigia balanana ti ndam ga duniya atasar nak
kaslarbiyu nu, kawayay tay akada gayak ya ti kawayay nu ni.

24 « Baba goro ni, nawayay ti ndam ya kabu tay a ahar vu ni ti nday day toru ka molay
goro ya nabiyu ni. Nawayay ti tipi nu, nu gadakani azuhva njada gayak ya kdvu ni. Kavu
njada gani nani ti adaba kwa kagraya malan a fan ndo kawaya nu a. 25 Baba goro ni, nak
jireni. Ku tamal ndam ga duniya t3sor kur do nengu ni, nu nasera kur a ; ndam goro
day t3sara nak kaslarbiyu nu. 26 Nadafikia njada gayak ana tay a, anadafikioru ana tay
anambroan do. Nawayay ti tiwayavu akada gayak ya kawayay nu ni ; nahkay ananjshad
akaba tay akada mis balan. »

18

Godakani ga ndam Zude tagas Yezu
(Meciyw 26.47-56 ; Mark 14.43-50 ; Luk 22.47-53)

1Yezu ara adema ma na nahkay ti tasloka, toru akaba ndam madsbay nan ni ke ledi ga
zalaka ya tozalay Sedroy ni. Eslini ti dini nahay abu, tshuriyu. 2 Ay ti Zudas nay ya ti ara
asakumoru nay ni asara malay gani nana, adaba kslavad ata Yezu t3bu tacakalavu akaba
ndam madasbay nan ni eslini. 3 Zudas naken adi kama ana ndam slewja akaba ana nday
ya ti tajagay *ahay gadakani ge Melefit ni. Ndam slewja gani nani ti gaddkani ga ndam
*mangalabakabu mis akaba Melefit ni t3cakalavu akaba ndam *Feriziyen mak t3slororu
tay. Toruti ana zlam ahar gatay, tohala cengel akaba vala-vala a ahar va daya. 4 Yezu asora
ere ye ti amagrakivu na, nahkay nday nakey toru tinjua wudak ti, angwivabiyu ana tay
a ma vu moak ahi ana tay ahkado : « Kadebum way ? » > Tohi ahkado : « Madabay Yezu
zal Nazaret ni. » Nay nakey ahi ana tay : « Nu gani, nu hi. » Zadas nar ya ara asskumoru
Yezu ni nan akibu ka tay. ¢ Yezu ara adoma « Nu gani, nu hi » ti tangoru alen-alan, taded
ka had. 7 Yezu ahi ana tay keti: « Kadsbum way ? » Tohi ahkado : « Madsbay Yezu zal
Nazaret ni. » 8Eslini Yezu ahi ana tay : « N3hia ana kuli a “Nu gani, nu hi” a timey ! Tamal
kadabum ti nu nahama, mbragyum ndam goro hini tasloka. »

9 Adam nahkay ti, ti ma ya ti ahi ana Banani : « Baba, ndam ya ti kdbu tay a ahar vu ni
ku mis balay gatay &jifua ndo » ni magravu. 10 Maslalam afey ka Simu Piyer ; Simu Piyer
nakan aradaya fotah mak asi ana bay magri tuwi ana gadakani ga ndam *mangalabakabu
mis akaba Melefit ni, asifaya slimi ga ahar ga daf a handad. Bay magray tuwi nani ti slimi
gani Malkus. 11 Ay ti Yezu ahi ana Piyer : « Hanguriyu maslalam gayak ni a ahay gani vu.
Baba adom anacakay daliya, ay ti kahi ana ahar nacakay ba waw 7 »

Godakani ga ndam Zude takoru ana Yezu ke meleher ga Anna
12 Eslini ndam slewja akaba gadakani gatay ni akaba ndam *Zude ya tajogay *ahay
gadakani ge Melefit ni t3gas Yezu, tdwalikabu ahar. 13 Tara tdwslikaba ahar na ti t3zoru
nay afa ga Anna. Anna ti medim ga Kayif. Ka sarta gani nani ti Kayif godakani ga ndam
*mangalabakabu mis akaba Melefit. 14 Maslana ya ahi ana ndam Zude : « Hojo mis balar
mamat azuhva mis dek » ni ti, Kayif gani nani.

Piyer adom nar asar Yezu do
(Meciyw 26.69-70 ; Mark 14.66-68 ; Luk 22.55-57)

15 Simu Piyer nday ata maslapga nahay ya nay day adsbay Yezu ni tadsboru Yezu. Bay
madabay Yezu nani ti gadakani ga ndam *mangalabakabu mis akaba Melefit ni asara nar
a lala. Nahkay t3huriyu ka ahar balay akaba Yezu a dalaka ga ahay ga gadakani ga ndam
mangalabakabu mis akaba Melefit ni vu. 1¢ Ay ti Piyer ahuriyu ndo, ecik ka mahay. Eslini
bay madabay Yezu ya ti godakani ga ndam mangalabakabu mis akaba Melefit asara nay a
lala ni aharkiaya ka wal ya ajegay mahay na, ahi ma mak aziyu Piyer a dalaka ga ahay ni
vu. 17 Wal ya ti ajogay mahay ni ahi ana Piyer ahkado : « Nak day balan ga ndam madabay
maslana nani ni do waw ? » Eslini Piyer ahi : « Aha, nu bay madsbay nay do. »

18 Ndam ya tagray tuwi eslini ni akaba nday ya ti tajagay *ahay gadakani ge Melefit ni
amoad awar tay, tébefta aku a t3bu tonjafan. Piyer day arakivoru ka tay anjafon bilegeni.

Anna ehindifina ma ka Yezu a
(Meciyu 26.